
AJE'RA'UJACHTSOYIRUT'AN C'UJTU
TS'IBTA MATEO

Ra'u nunquirob Jesucristo uch
(Lc.3.23-38)

1Atanints'ibtic techex, quij Mateo, taca robob u nunquirob Jesucristo uch.
ATesuso' u ch'ic parar u nunquir David. Bayiri' xan a Jesuso' u ch'ic parar u
nunquir Abraham.

2 Abraham ra' u tet Isaac. A Isaaco' caj cuchij tu q'uinin u pararancar u
rac' yan u parar Jacob. A Jacobojo' caj c'uchij tu q'uinin u pararancar u rac'
yan u parar u c'aba’' Judd. A Jacobojo' ra' u tet. Ma' ja wirej, p'eri u tetob
yejer yits'inob yejer u sucu'unob. 3 A Juddjo' yan ca'tur u pararob yejer urac'
Tamar. Turiri' ra' u c'aba’ Fares. U jer turiri' u parar, Zara u c'aba’. A Fareso'
caj c'uchij tu q'uinin u pararancar u rac' yan u parar, ra' u c'aba’' Esrom. A
Esromo' caj c'uchij tu q'uinin u pararancar urac' yan u parar u c'aba’ Aram.
4 Baxuc xan, quij Mateo, a Aramo' ca{)c‘uchij tu q'uinin u pararancar u rac'
yan u parar uch ra' u c'aba’ Aminadab. A Aminadabo’ caj c'uchij tu q'uinin
U pararancar urac' yan u parar ra' u c'aba’ Naason. A Naasono' caj c'uchij
tu q'uinin u pararancar urac' yan u parar ra' u c'aba’ Salmoén. 5 A Salménjo'
caj uraq'uintaj ra' u c'aba’' Rahab. Caj c'uchij tu q'uinin u pararancar u rac'
Rahab yan u parar ra' u c'aba' Booz. A Boozo' caj uraq'uintaj ra' u c'aba’ Rut.
Caj c'uchij tu q'uinin u pararancar urac' Rut yan u pararra' u c'aba’ Isai. ¢ A
Isaiajo' caj c'uchij tu q'uinin u pararancar urac' yan u parar David. A Davido'
raji' oc rey u winiquirob israel. Caj u raq'uintaj David u rac' Urias. Caj c'uchij
tu q'uinin u pararancar urac' David yan u parar David ra' u c'aba’' Salomon.

7 A Salomono' caj c'uchij tu q'uinin u pararancar u rac' yan u parar ra' u
c'aba’ Roboam. A Roboamo' caj c'uchij tu q'uinin u pararancar u rac' yan u
parar ra' u c'aba’ Abias. A Abiaso' caj c'uchij tu q'uinin u pararancar u rac'
yan u parar ra' u c'aba’' Asa. 8 A Asajo' caj c'uchij tu q'uinin u pararancar
u rac' yan u parar ra' u c'aba' Josafat. A Josafato' caj c'uchij tu q'uinin u
pararancar u rac' yan u parar ra' u c'aba’' Joram. A Joramo' caj c'uchij tu
q'uinin u pararancar urac'yan upararra'uc'aba’ Uzias. 9 A Uziaso' caj c'uchij
tu qﬂl.i.nin U pararancar u rac' yan u parar ra' u c'aba’ Jotam. A Jotamo' caj
c'uchij tu q'uinin u pararancar urac' yan u parar ra' u c'aba’ Acaz. A Acazo'
caj c'uchij tu q'uinin u pararancar urac' yan u pararra'u c'aba’' Ezequias. 10A
Ezequiaso' caj c'uchij tu q'uinin u pararancar u rac' yan u parar ra' u c'aba’
Manasés. AManaséso' caj c'uchij tu q'uinin u pararancar urac'yanu pararra’
uc'aba’ Amon. A Améno' caj c'uchij tu q'uinin u pararancar urac' yan u parar
ra' u c'aba’ Josias. 11 A Josiaso' caj c'uchij tu q'uinin u pararancar urac' yan u
parar ra' u c'aba’ Jeconias. A Jeconiaso' yan ya'ab u sucu'unob. A Jeconiaso'
caj pararnajij u rac' tu q'uininin caj bin purbir ich u ru'umin Babilonia u
winiquirob israel. Chuchir u winiquirob israel caj bin purbir ich u ru'umin
Babilonia.

12 Caj ts'oc u purbir u winiquirob israel tu ru'umin Babilonia. Caj
pararnajij u rac' yan u parar ra' u c'aba’ Salatiel. A Salatielo' caj cuchij tu
q'uinin u pararancar urac' yan u parar ra' u c'aba’ Zorobabel. 13 A Zorobabel
caj c'uchij tu q'uinin u pararancar urac' yan u parar ra' u c'aba’ Abiud. A
Abiudo' caj c'uchij tu q'uinin u pararancar u rac' yan u parar ra' u c'aba’
Eliaquim. A Eliaquimo’ caj c'uchij tu q'uinin u pararancar u rac' yan u parar

ra' u c'aba’ Azor. 14 A Azoro' caj c'uchij tu q'uinin u pararancar u rac' yan u
parar ra' u c'aba’ Sadoc. A Sadoco’ caj c'uchij tu q'uinin u pararancar u rac'
yan u parar ra' u c'aba’ Aquim. A Aquimo' caj c'uchij tu q'uinin u pararancar
u rac' yan u parar ra' u c'aba' Eliud. 15 A Eliudo’ ca{' c'uchij tu q'uinin u
pararancar u rac' yan u parar ra' u c'aba’ Eleazar. A Eleazaro’ caj c'uchij tu
q'uinin u pararancar u rac' yan u parar ra' u c'aba’ Matan. A Matdno' caj
c'uchij tu q'uinin u pararancar u rac' yan u parar ra' u c'aba' Jacob. 16 A
Jacobo' caj c'uchij tu q'uinin u pararancar urac' yan u pararra' u c'aba’ José.
José raji' caj uraq'uintaj Maria. A Mariajo' ra' u c'aba’ u na' Jesus. Raji' Jesus a
tuchi'ta’b ten C'uj ich yoc'ocab rajen u c'aba’ Cristo.

17Ma' ja wirej, quij Mateo, yan catorce u nunguirob Jesus. Cu yanx chun
yejer Abraham caja'an ich yoc'ocab hasta c'uchij tu q'uinin ti' u rey David.
Yan u jerob catorce u nunquirob Jesus. Caj quimij u rey David hasta caj bin
purbir u winiquirob israel ich u ru'umin Babilonia. Yan u jerob catorce u
nunquirob Jesucristo caj wac'as urob ich u ru'umin Canadn hasta caj rocha’b
Jesucristo ten una'. Ma' ja wirej, ra’ u q'uinin quir u taquic winic a ti' yanob
ich yoc'ocab.

Ber cajrocha'b Jesucristo ten una'
(Lc.2.1-7)

18 Baxuc a jera' caj rocha'b Jesucristo ten u na' uch. Caj c'ata’b Maria, u na'
Jesus. José caj u c'ata ti' u tet Maria. Chen caj u toc c'ataj. Ma' toy u raq'uinte;j.
Caj yanjiju parar Maria quire'u Taj'or uPixam C'uj. Raji' cajuya'arajuyantar
u parar Maria. 19 Caj yuba yan u parar Maria. A Joséjo' ma' u c'at u raq'uintej
Maria quire' tsoy yor a Joséjo'. Chen u c'at u muc u tuchi'tic Maria, José, soc
ma'u che'ta'r ten urac'ob. 20José caj u tucraj ich yor bic cu bin u p'atic Maria.
Caj uwayac'taj José yajmasir u t'an C'uj. Ara'b ti' ten yajmasir u t'an C'uj:

—MAa' ja ch'ic sajaquir —quij ya'araj ti' José—, quire’ a techo' u pararech a
nunquir David. Tsoy a ch'ic a raq'uintej Maria. Yan u parar quire' ara’b ti' ten
u Taj'or u Pixam C'uj ca' yanac u parar. 21 A Mariajo' —caj u ya'araj yajmasir
u t'an C'uj—, bin u ca' pararancar Maria xib u parar Maria.

Caj u toc araj yajmasir u t'an C'uj ti' José:

—Ca' a pachej u c'aba’ JESUS ca' bin a pachej u c'aba’. Rajen pacha'an u
g:':i\lba' Jesus, quire' bin u jawsic u si'pir a mac a cu quibic u t'an soc ma' u bin
ich c'ac'.

22 Ma' ja wirej, quij Mateo, a C'ujo' caj u toc araj je' u tar Cristoje’. Quire'
baxuc caj u tsec'taj yajtsequir u t'an C'uj Isaias uch. Rajen nup' u t'an
léajge'reﬁe'. Ma' ja wirej, tarij Cristo. U'yex ba' caj u ya'araj yajtseq'uir u t'an

'uj uch:
231rej a xquico' —quij Isafas: Ma' toy u ch'a'i’ caj yanjij u parar —quij Isaias—.
Bin u pachej u c'aba’ Emanuel —quij Isaias.
U c'aba’' Emanuel u c'at ya'aric: Ti' yan C'uj yejero'on ich yoc'ocab. Baxuc caj
u ya'araj yajmasir u t'an C'uj caj u wayac'taj José.

24 Caj ts'oc u wayac' José. Caj ajij caj u ch'aj u raq'uintej Maria quire' baxuc
caj u ya'araj yajmasir u t'an C'uj. Rajen caj u ch'aj u raq'uintej José. 25 Barej
José ma' uwenan yejer, yiric yan u parar Maria, hasta cajrochab u parar C'uj
ten una'. Caj pach u c'aba' JESUS quire' caj u toc araj yajmasir u t'an C'uj.

2

A macune'er ba' tar yiricob chan Jesus

1Jesus, quij Mateo, caj rocha'b ich u cajar Belén. A Beléno' ti' yan ich u
ru'umin Judea. Cu reyintic Herodes ich u ru'umin Judea caj rocha'b Jesus.
Tar u tar ich u cajar Jerusalén. Caj cuchob ich u cajar Jerusalén tar u tarob
tu cu tar ic yum. Robob u ne'er ba' caj c'uchob. Jun yarob caj c'uchob ich u
cajar Jerusalén. 2 A mac u ne'er ba' caj u c'atajob ich u winiquirob judio tu
cajar Jerusalén:

—Tu rocha'b u rey u winiquirob judio? Ma' ja wirej, tij quiraj u sab, jach
carem, a cu yesic toc rocha'b ten u na'. Tij quiraj tu cu tar ic yum. Rajen caj
taro'on ca'ij c'ujintej ich u cajar Jerusalén.

3 Caj yubaj u rey Herodes ba' cu manob u c'aticob caj jaq'uij yor, Herodes.
Baxuc tu cotor mac caja‘an ich u cajar Jerusalén, caj jaq'uij yorob a ba' caj
u yubob u c'atobi'. 4Rajen u rey Herodes, caj u payaj u c'atej ti'ob, tu cu bin
rochbir amaca cubin tuchi'bir ten C'uj quir u taquic mac tu cotor. Caj u c'ataj
ti' ujach ts'urirob sacerdote u winiquirob judio. Baxuc, caj u c'ataj Herodes
ti' a cu camsicob u t'an Moisés ti' u winiquirob judio:

—Tu cu bin rochbir Cristo? —quij Herodes.

5Robob caj u ya'arajob ti' Herodes:

—Yan urocha'r Cristo ich u cajar Belén quire' ti' yan tu ru'umin Judea. Ma'’
ja wirej, baxuc caj u ts'ibtaj yajtseq'uir u t'an C'uj uch:

6 Caj ya'araj yajtseq'uir u t'an C'uj uch: Tar yan ich u cajar Belén tu ru'umin
Judea, quij. Jach manan co'oj u cajar Belén ich tu cotor u cajar tu
ru'umin, quij C'uj. Quire' ti' cu tar tub yanech, quij, a mac cu bin u
reyinticob u winiquirob israel, quij C'uj. Ti' cu bin rocha'r tenuna', a
mac a cu bin u canantic u winiquirob israel.

Baxuc caj u ya'araj C'uj ti' yajtseq'uir u t'an C'uj uch.

7Rajen caj u muc u payaj Herodes caj u c'ataj ti'a une'er ba"

—P'iseten —quij Herodes— mun u q'uinin caj a yanirex ujoc'ar sab urey
u winiquirob judio?

8Cajutusa'araj Herodes ti' aju ne'er ba":

—Ca' xiquechex ich u cajar Belén ca' a qui' caxtex a wirej tu yan Cristo tu
rocha'h. Wa ca wirique', purex a t'an ten soc in tar in c'ujintic xan.

9Caj ts'oc yubic ya'ara’ ten u rey Herodes caj binob a june'er ba'. Cajjoc'ob
ich u cajar Jerusalén caj yirob sab quet cu binob yejer, sab tu cu tar ic yum,
hasta c'uchij tu yan chan Cristo. Ti' xurij sab ich chan Cristo. 10 Caj yirob
xurij sab jach manan qui' yorob a ju ne'er ba'. 11 Caj ocob ich yatoch tu yan
chan Cristo. Caj yirob rocha'an chan Cristo ten u na' Maria. Caj yirob chan
Cristo caj xonrajob ich Cristo quir u c'ujinticob. Sansan caj u jarob u chan
coprej quir u sijajob ba' ti' chan Cristo. Caj u sijajob oro. Caj u sijajob ti' u
ts'ac pom. Caj u sijajob u ts'ac mirra. A je'ts'aca’ quir u cho'wic tu baquer
mac a cu quimine' quire' qui' u boc. 12 Caj ts'oc yiricob chan Cristo a ju ne'er
ba', caj ara'b ti'ob ten C'uj tu cu wayac'ob:

—MA4' ja binex ich u rey Herodes —quij C'uj.

Rajen caj sutnajob tu cajarob chen u jer u berir ti' binobi'.

Caj puts' José yejer Maria ich u ru'umin Egipto yejer chan Cristo

13 Caj ts'oc u binob a ju ne'er ba'. A Joséjo' caj u wayac'taj yajmasir u t'an
C'uj. Caj ara'b ti' ten yajmasir u t'an C'uj:

—Riq'uen ca' xiquech yejer chan Cristo yejer u na'. Tar a bin ich u
ru'umin Elg11pto, ti' ca p'atar ich u ru'umin Egipto hasta quin wa'aric tech ca’
su'naquech tera'. Quire' u rey Herodes u c'at u caxtic u quinsej chan Cristo
—baxuc caj ara'b ti' ten yajmasir u t'an C'uj tu cu wayac' José.

14 Caj ts'oc u wayac' José caj ajij, caj riq'uij caj binij yejer Maria yejer chan
Cristo. Binob ich u ru'umin Egipto, cax ac'bir caj binob. 15 Ti' p'atobi' ich u
ru'umin Egipto hasta quimij u rey Herodes. Soc u nup'ur u t'an C'uj, rajen
binob ich u ru'umin Egipto. Quire' caj u ya'araj yajtseq'uir u t'an Cuj uch:
“Ti' quin payic in parar, quij C'uj, ich u ru"'umin Egipto.” Baxuc caj u ya'araj
yajtseq'uir u t'an C'uj uch.

Herodes caj uya'araj: Xen quinsex a chan ochir ich u cajar Belén

16 Caj yubaj Herodes caj u tusarob ti' Herodes a ju ne'er ba'. Caj ts'iquij u
rey Herodes. Rajen caj u ya'araj Herodes ti' u soldadojob:

—Ca' xiquex a quinsex a chan ochir xib ich u cajar Belén. Ca' a rac quinsex
chan ochir, a ca'tur yaxq'uin cajrocha’b tenuna'. Caxtep uca'ob, rac quinsex
ich u cajar Belén. Baxuc caj u yubaj yacob ajune'er ba'.

Ca'tur yaxq'uin caj irob a sabo'. Rajen caj u toc quinsajob chan ochir
soldadojob:

—Caxtex u chan ochir a nats'a'an ich u cajar Belén ca' a quinsex.

17 Baxuc caj u ch'ic araj yajtseq'uir u t'an C'uj Jeremias uch. Quire' caj u
ya'araj Jeremias uch:

18 Caj yubob u t'anob ich u cajar Ram4, Jeremias tu ch'ic tsec'taj. Ma' toy
quinsac chan ochir caj u tsec'taj: Tan yoc'arob tan yac'ticob quire’
mana' u chan ochir. Jach ya'ab cu yac'ticob u chan ochir an ten
bic Raquel caj u yac'taj uch. Mana' mac cu qui'quintic yorob quir u
ch'enan yoc'arob quire' yiric mana' u chan ochir.

Baxuc caj u tsec'taj Jeremias uch.

19 Barej caj quimij u rey Herodes. José caj u wayac'taj yajmasir u t'an C'uj
ichuru'umin. Cajara'bti':

20 —Xen —quij ya'araj ti''—. Mana' Herodes, quimij. Mana' mac cu quinsic
chan Cristo. Riq'uen ca’' xiquech yejer chan Cristo. Ca' sutnaquech ta pach
ich u ru'umin Israel —baxuc ara'b ti' José ten yajmasir u t'an C'u;j.

21Caj ts'oc uwayac'José. Caj ajij José caj riq'uij, caj bin ich u ru'umin Israel.
Caj bin yejer u na' chan Cristo, bayiri' yejer chan Cristo. 22 Caj yubaj ya'ara’
José cu reyintic u parar Herodes ich u ru'umin Judea. Caj yuba ya'ara’ oc u
reyintic caj quim u tet. U c'aba’ u parar Herodes, Arquelao. Rajen caj u ch'aj
sajaquir José quir u sut tu pach ich u ru'umin Judea. Caj u wayac'taj yajmasir
ut'an C'uj José. Caj ara’b ti":

—Xen ich u ru'umin Galilea.

Rajen binij José ich u ru'umin Galilea. 23 Baxuc caj c'uchij José yejer u na'
Jesus ich u ru'umin Galilea. Caj bin u cajtarob ich u cajar Nazaret. Ti' cajij
quir u nup'ur u t'an C'uj. Baxuc ara'b ti' ten yajtseq'uir u t'an C'uj uch:

—Raji' ti' cu tar ich u cajar Nazaret. Rajen ara'an u winiquir nazaret.

3

Juan caj u tsec'taj ich tacay ru'um. Ti' caj uyacsaj ja' tujo'r mac
(Mr.1.1-8; Lc. 3.1-9, 15-17; Jn. 1.19-28)
1Ti' toy caja’an Jesus ich u cajar Nazaret, caj tarij Juan ich u ru'umin Judea.
Caj u tsec'taj ich tacay ru'um. Caj u yacsaj ja' tu jo'rob macob. 2 Caj u tsec'taj
Juan caj ya'araj:
—C'axex a worex ca' a p'atex a c'aso’ quire' c'uchij tu q'uinin u reyinticob
C'uj —baxuc caj u ya'araj Juan.
3 Aje' Juana', quij Mateo, ts'ibta’b uch ten yajtseq'uir u t'an C'uj Isaias. Caj
ya'araj Isaias ti' Juan uch cax ma' tac Juan:

Quij cu'wic u t'an, quij Isafas. Quij cu'wic u t'an mac cu tsec'tic ich tacay
ru'um. Aro' a cu tsec'tic quij cu'wic u ya'aric: “Tajquintex a worex soc
c'ucha'an a worex a qui' acsiquex Jaj Ts'ur, irex ca jariquex u ber soc u
tar rey.”

Baxuc caj u ts'ibtaj Isaias ti' Juan uch. Rajen a baje'rer nup' u t'an C'uj.

4AJuano' utsotser yarac' camello cusacta' u buquintej. Uc'axunac'Juano',
ot'. C'axicab cu maq'uic Juan, yejer sac' cu chi'ic Juan. 5 Pim mac cu bin ich

Juan quir yubicob u tsec'ta’ ten Juan. Tar u tarob ich u cajar Jerusalén. Tar u

tarob ich u ru'umin Judea. Jach pim binob ich Juan a cu tarob ich u ru'umin

Judea. 6 A mac a caj u ya'araj ti' C'uj, yan u si'pir. A caj u ya'araj yan u si'pir

jawsa'b u si'pir ten C'uj. Rajen acsa'b ja' tu jo'rob ten Juan ich ya'arir Jordan.

7 Caj yiraj Juan caj tarob u winiquirob judio a fariseojo'. Yet tarob judio
a u winiquirob saduceojo’. Quire' u winiquirob judio a fariseojo’ cu qui'
cananticob u t'an u nunquirob Moisés. Barej u winiquirob judio a saduceojo’
cu ya'aricob:

—Mana' mac cu riq'uir ti' quimen.

Pim caj yiraj u tarob Juan, a saduceojo’ yejer a fariseojo'. Caj tarob a
saduceojo' yejer a fariseojo’ quir yacsa'ja' tujo'rob ten Juan. Caj irir cajara’b
ti'ob ten Juan:

—A techexo' —quij Juan—, jach c'asechex. U pararechex quisin. A mac
arej a puts'urex quire' tabar u tar xur t'an. A c'at wa ja taquiquex a baj?

8Juan caj u ya'araj ti'ob:

—Toc p'atex a c'asirex tu ca manex, soc a manex tu tsoyir, soc chaca'an
yiricob arac'ob caj a jach c'axex a worex.

9Juan caj u ya'araj ti' a saduceojo' yejer a fariseojo":

—Ma' a yan tucriquex a wa'ariquex ta worex. Ma' chichin ca wa'ariquex:
“U ch'ic pararenob Abraham. Ma' ja wirej, ra' in nunquirob’.” Ma' ja
tucriquex wa ju taquiquechex C'uj quire' u ch'ic pararechex a nunquirex
Abraham.

Caj ara'b ti'ob ten Juan:

—U'yex ba' quin wac techex. A C'ujo’ c'ucha'an yor u waysic a je' tunicha'
soc raji'ob u ch'ic pararob a nunquirex Abraham soc u canicob a nunquirex
Abraham.

10Juan caj u ya'araj ti' a fariseojo' yejer a saduceojo'":

—Baje'rer an ten bic c'uchij tu q'uinin u ch'acar che' a c'aso’ a mana' u
wiche'. Ti' cu bin purbir ca' tocac ich c'ac’. Baxuc xan, a mac a ma' u hetej
a ba' tsoyir, ra' cu bin u'wibir u ts'ictar ten C'uj.

11 Caj ya'araj Juan:

—A teno' jach jaj quin wacsic ja' tu jo'r mac a caj u p'ataj a c'aso’ quire' caj
u c'axaj tu yor. Ca' bin tac Cristo. Tabar u tar Cristo. Raji' Cristo cu bin u
ts'ic techex u Taj'or u Pixam C'uj soc a wet manex u Taj'or u Pixam C'uj socu
rac ruc'sic tu cotor a c'asirex. Ca' bin tac a Cristoji' jach no'oj. A teno' —quij
Juan—, ma' no'ojeni'. Ma' ja wirej, a teno' ma' jach pajareni' in pitic u c'anin
u pech' xanab, cax u c'urewen a teno'.

12 Caj ya'araj Juan:

—Ca’ bin taco' a Cristojo’, je' u jasic techex irej techex ca ruc'siquechex u
sor awochex trigo. Chen a tsoyo', ra' cu p'atar a wochex trigo. Ca puriquexu
sor a to'quiquex. Baxuc ca' bin xuruc t'an, ca' bin u much'quintico’'on ic Tetex
C'uj. A c'aso, ra' cu bin purbir ich c'ac' tu ma' u tupur c'ac'. Chen a tsoyo' cu
bin yacsac ich ca'anan.

Acsa'bja'tujo'r Jesus ten Juan
(Mr.1.9-11; Lc. 3.21-22)

13Ra'u q'uinino’, caj tarij Jesus ich Juan. Tar u tar ich u ru'umin Galilea. A
Juano' ti' yan. Juan nats'a'an ich ya'arir Jordan. Tarij ich Juan ca' acsac ja' tu
jo'r ten Juan. 14 Chen Juan ma' ju c'at yacsic ja' tu jo'r. Caj ya'araj Juan:

—A teno', ca yan acsicja' tin jo'r —quij Juan—. A techo'’, ma' tarech quir in
wacsicja'tajo'ri'.

AJuanu c'at uyiric u c'axic u tucur Jesus rajen caj u ya'araj Juan ti' Jesus.

15 Caj u nuncaj Jesus caj ara'b ti' Juan:

—Tsire'ej baje'rer. Ma' ja wa'aric. Acsejja' tinjo'r. Ca'ic betej tu cotor a ba'
tsoy tu t'an C'uj.

Rajen Juan caj u yacsaj ja' tu jo'r Jesus. 16 Caj ts'oc u yacsic ja' tu jo'r Jesus
ten Juan caj joq'uij Jesus ich chi' ja', caj yiraj u buj ca'anan. Seb caj yiraj Jesus
u Taj'or u Pixam C'uj. Caj emijj ti' ca'anan. Caj irir ten Jesus caj emij u Taj'or
u Pixam C'uj oc yicnan Jesus. Irej susuy. 17 Caj yubob tar u tar u t'an ca'anan.
Caj ya'araj C'uj:

—A techo' —quij—, a jach in pararech, in jach yajech. A techo' caj a
qui'quintaj in wor.

4

Tumta'b yor Jesus ten quisin quir yiric wa cu yacsic u si'pir
(Mr.1.12-13; Lc.4.1-13)

1Caj pay u ber Jesus ten u Taj'or u Pixam C'uj soc cu tumta'r yor ich tacay
ru'um. A quisino’, cu bin tumtic yor Jesus, quir yirir wa cu yacsic u si'pir.

2Ti' yan ich tacay ru'um cuarenta u q'uinin. Caj u jamach p'at u janan u
burur q'uin uburur ac'’bir. Caj ts'oc ujamach p'atic ujanan. Jesus caj wichajij.
3 A quisino’, caj u nats' u baj ich Jesus soc u tumtic yor Jesus. Caj ara'b ti' Jesus:

—Wa tech, jach taj u pararech C'uje’, waysej a je' tunicha' waj ca' a waysej
a wo'och waj quir a jantic.

4Barej Jesus caj u nuncaj. Caj ya'araj Jesus:

—Baxuc tu ts'iba'an u t'an C'uj, cu ya'aric to'on: “Ma’' chen a woch waj cu
cuxquintiquech. A xibo' cu cuxtar wa cu ya'aric C'uj.”

5 Caj payir Jesus ten quisin soc u bin ich u cajar Jerusalén. U winiquirob
judio ti' cu naj c'ujinticob C'ujich u cajar Jerusalén. Caj payir Jesus ten quisin
ca'anan tu jo'r carem naj tu cu naj c'ujinticob C'uj u winiquirob judio. 6 Caj
ara'’b ten quisin ti' Jesus:

—Wa jach taj u pararech C'uj, pur a baj ca' rubuquech. Quire' —quij
quisin— cu ya'aric u t'an C'uj:

Quire'a C'ujo’ cuya'aric ti' u yajmasir u t'an C'uj: “Ca’ a canantej a macin jach
yaj. Je' aric'siquex yejer a c'abex cax ma' u nac ch'actej tunich, soc ma'
uyajtar u yocob ten tunich.”

Baxuc caj u ya'araj quisin.

7Jesus caj u nuncaj caj ya'araj ti' quisin:

—Baxuc cu ya'aric tu ts'iba'an u t'an C'uj xan: “Ma’ tsoy ic tumtic yor ic Jaj
Ts'urirex C'uj soc ij quirej wa taj a ba' cu ya'aric.”

8Tu ca' ten wac'as payir Jesus ten quisin. Bin yejer quisin ich jo'r wits. Jach
ca'anan u witsir. Caj esa'’b ti' ten quisin soc yiric Jesus tu cotor u ru'umin tu
cu reyinticob rey. Caj yiraj Jesus, jach tsoy u ru'umin tu cu reyinticob. 9 Caj
ara'b ti' Jesus ten quisin:

—]Je'in ts'ic tech a je' ba' tu cotor, a je' tsoya' ich yoc'ocab, wa ca xontar tu
yanen ca' a c'ujinten —quij quisin.

10Jests caj u ya'araj ti' quisin:

—]Joq'uen xen, quisinech. Quire' ut'an C'uj cu ya'aric: “C'ujintej a Jaj Ts'ur
C'uj. Jari' raji' ca beyaj ti'.”

11 Caj ts'oc u tumta' yor Jesus, caj binij quisin, caj tarob u yajmasir u t'an
C'uj ich Jesus. Caj tarob yamta'bir Jesus ten yajmasirob u t'an C'uj.

Jesuso' u yanxchun u beyaj ich u ru'umin Galilea
(Mr.1.14-15; Lc. 4.14-15)

12 Caj yubaj Jesus mac Juan ich tu cu naj ma'car winiquir. Caj wac'as bin

{)esﬁs ich u ru'umin Galilea. 13Jesus ma' wac'as cajij ich u cajar Nazaret. Caj
inu cajtarichucajar Capernaum. Ti'yanichuchi'c'ac'nab. A Capernaum ti'
yanich uru'umin Zabuldén. Baxuc xan, ich u ru'umin Neftali. 14 Caj bin cajtar

Jesus ich u cajar Capernaum quir u nup'sic u t'an C'uj, baxuc caj u ts'ibtaj

Isaias uch.

15 Isaias caj ya'araj uch, cax ma' toy tac Jesus uch. Caj u toc araj Isaias:

Tar yan ich u ru'umin Zabulén. Tar xan ich u ru'umin Neftali. Ra' u berir ich
chi'c'ac'nab. Chen pachir ya'arir Jordan tu cu tar ic yum. Ra' uru'umin
Galilea, ti' caja'an a ma' u winiquirob judio. 16 A mac yan u si'pirob, a
caja'anob ich u ru'umin Zabulon yei)er u ru'umin Neftali. Je' yiricob
yajtaquirobe’ a mac a yan u si'pirob. A mac ti' caja’an ich yac'birir
quire' yan usi'pirob, ti' cu bin c'uchur Cristo tu yanob soc u yacsic ti'ob
a ma'u winiquirob judio ich u sasirir C'uj.

Baxuc caj u ya'araj Isaias uch.

17 Caj c'uchij tu cajtar Jesus ich u cajar Capernaum. Caj u yanxchun u
tsec'tic u t'an C'uj Jesus:

—C'axex awor —quij Jesus—. Ca'a p'atex a c'asiro’, quire' c'uchij tu q'uinin
bin u ca' ureyinticob C'uj we'.

Jestis caj u t'anaj a cu chuc caye' ca' xicob yicnan Jesus; cuatro caj u t'anaj
(Mr.1.16-20; Lc. 5.1-11)

18Jesus caj bin ich chi' c'ac'nab. U c'aba’ u c'ac'nabir Galilea. Caj irir Pedro
ten Jesus. U jer u c'aba’ Pedro, Simén. Cu puric u chimin u chuc cay. Ti' yan
yits'in Pedro, u c'aba’ Andrés. Quire' ra' u beyajob Simon yejer Andrés, cu
chuc cayob. 19 Caj ara'b ti'ob ten Jesus:

—Cojenex ca'in camsechex ti' u t'an C'uj, soc a camsiquex a rac'obex. Ra'a
beyajex baje'rer.

20 Seb caj u p'atob u chuc cayob caj binob ich u pach Jesds. Simén yejer
yits'in, caj binob tu pach Jesus.

21 Sansame' ca' u ca' ir u jer. Ba'iri' ca'tur xan. Ca'tur yejer yits'in.
Sucu'unbir Jacobo. Its'inbir Juan. P'eri' u tetob. Zebedeo u c'aba' u tetob.
Ti' yanob ich chem yejer u tetob cu chuwicob u chimin u chuc cayob, quire'
t'oc u chimin. Jesus caj u payaj ca' tacob tu pach u canicob u t'an Jesus. 22 Seb
caj up'atob u tetob yejer u chem quir u canicob u t'an Jesus.

Jestus cu camsic jach pim mac
(Lc. 6.17-19)

23 Pachir caj man Jesus u camsic tu cotor u cajar ich u ru'umin Galilea. Cu
yocar u camsej tu cu naj c'ujinticob C'uj u winiquirob judio ich u chan najir.
Jujuntur u cajar cu yocar u camsej u t'an Cuj. Caj u tsec' ti'ob bic cu bin u
reyintic C'uj ich yoc'ocab. Cax a ba' yajir yan ti'ob cu rac jawsic Jesus. 24 Caj
yubob u juminta’ ti' yan Jesuds ich u ru'umin Galilea hasta tu ru'umin Siria.
Caj u yubob u juminta’ bic cu jawsic mac, rajen tarob u puricob a mac yajob
ichJesus. Tu cotor aba'yajire' yanti'ob, cajtar u purobich Jesus. Amacob ma'
uriq'uir ch'ictare’, cu tar purbir. A macob aca'an quisin ti'e’, cu tarob purbir

ich Jesus. A macob cu sajquimin, cu tarob purbir ich Jesus caj rac jawsa'b u
yajirob ten Jesus. 25 Caj tarob ich Jesus quir yubicob. Ti' u tarob ich pachir
ya'arir Jorddn. Ti' u tarob ich u ru'umin Galilea. Ti' u tarob ich u cajarob
Decépolis. Ti' u tarob ich u cajar Jerusalén. Ti' u tarob ich u ru'umin Judea.
Jach pim rac tarob ich Jesus.

)

A ba' caj u tsec'taj Jests ich chan p'uc wits
1Caj yiraj Jests jach pim mac. Jesus caj naquij jo'r p'uc wits. Ti' curaj Jesus
ich ujo'r wits. Caj nats'ob u camsawinicob Jesuds ich u jo'r p'uc wits. 2 Baxuc
ajera' Jesus caj u camsaj u camsawinicob.

A mac jach qui' yorob
(Lc.6.20-23)

3Caj u camsaj Jesus caj ya'araj ti' u camsawinicob:

—Qui’ gorob —quij Jesus—, quire' yerob je' u jawsa'r u si'pirob ten C'uj.
Quire' robob cu bin yamticob C'uj tu cu bin u reyintic ca'anan.

4°Qui' yorob —quij Jesis—, a mac ma' qui' yore' baje'rer, quire’' cu bin u
qui'quinta' yor ten C'uj.

5°Qui' yorob —quij Jesus—, a cu tucricob u rac'ob. Chen u bajiri' ma' u
tucric, quire'binu c'amej aba' ara’b ti' ten C'uj quir u qui' cuxtarich yoc'ocab.

6°Qui' yorob —quij Jesus—, a cu pachticob tu yor u manob ich u tsoyir.
Quire' je"u yamta' ten C'uj soc u manob ich u tsoyir.

7°Qui' yorob —quij Jestis—, a cu tucric ti' urac'ob, cu yamtic urac'ob. Quire'
C'uj cu bin u yajquintic a mac a cu yajquintic u rac'ob.

8°Qui' yorob —quij Jestis—, a mac jawsa' u si'pir ten C'uj. Quire' je' yiricob
C'uj ca'anane'.

9°Qui' yorob —quij Jesis—, a mac cu man u sisquintic u yor urac'ob. Quire'
a C'ujo'je' bin ya'aric: “Aro’ in parar” —quij—.

10°Qui' yorob —quij Jesis—, a mac a chucob u pachob, quire' cu manob tu
tsoyir. Ti' cu bin u reyinticob ca'anan yejer C'uj.

11°Cax cu p'astic techex —quij Jesus—, qui'quintej a worex. Cax cu
che'tiquechex, qui'quintej a worex. Cax cu chuquicob a pachex, qui'quintej
a worex.

Jesus caj ya'araj:

—Cax cu paq'uicob a pachex quire' caj a wacsajex ta wor ti' in t'an —quij
Jesus—. Qui'quintej a worex.

12 Caj ya'araj Jesus ich ujo'r p'uc wits ti' u camsawinicob:

—Qui'quintej a worex, ca' tsoyac a worex wa ber cu p'astiquechexob. A
C'ujo’ —quij Jesus—, ti' cu bin u qui' yacsiquechex ca'anan. Quire' caj a
muctajex tu cu p'astiquechexob.

Caj ya'araj Jesus:

—Baxuc caj u chucob u pachob yajtseq'uirob u t'an C'uj tu caja'anob uch.

Camsa'b ten Jesus irob yo'och xa'an
(Mr.9.50; Lc. 14.34-35)

13 Caj ya'araj Jesus ti' u camsawinicob:

—A techexo), irechex xa'an te' yoc'ocab. Chen wa cu jawar ch'och'er cu
yubic mana' ch'och’. Wa ma' ch'och’, jot ma" ba'wir ti', quire’ ma' u ca'
ch'och'tar. Rajen cu pich'intic mac. Rajen ca' a canantex a muc' techexats'a’b
techex ten C'uj.

14 Caj ya'araj Jesus:

—A cajaro’, ich u jo'r wits, chaca'an irir ten tu cotor mac. An ten bic a
quibo' quir u yerc'ac'tic a mac caja'an ich yoc'ocab, baxuc techex xan, quir
a yamtiquex mac quire' a werex C'uj. 15 Baxuc a mac cu t'abic u quib. Ma'
u yacsic yaran ch'ac. Cu cuquintic u quib ca'anan soc sasir yatoch soc u
yerc'ac'ticyatochob. 16Rajen ca' manaquex tu tsoyir ich arac'ob soc chaca'an
yiricob, soc u bin u sajticob C'uj a mac ic Tetex a ti' yan ich ca'anan.

Jestis tu camsic a ba' yarman Moisés uch

17 Caj ya'araj Jesus ti' u camsawinicob ich u jo'r p'uc wits:

—Ma' taren in wa'aric techex quir a p'atiquex u t'an Moisés. Ma' taren in
wa'aric techex quir a p'atiquex a ba' caj u camsajechex yajtseq'uirob u t'an
C'uj uch.

Caj ya'araj Jesus:

—Caj taren in camsiquechex soc a werex a ba' caj u ﬁa'araj Moisés yejer
yajtseq'uirob u t'an C'yj. Quire' ma' taj caj u camsechexob yajcamsayajirob u
t'an Moisés baje'rer. Taren —quij Jesis—, in rac nup'sej a ba' ara'’b ich u t'an
Moisés, baxuc ich u t'an yajtseq'uirob u t'an C'uj. 18 C'a'otex a ba' quin wac
techex —quij Jesus—. Ma' xuruc t'ani' ich yoc'ocabi' hasta cu rac nup'ur u
t'an C'ujba ts'ibta’b ten Moisés uch. Ma' chichin cu p'atar ca' bin xuruc t'anich
yoc'ocab.

19 Caj ya'araj Jesus:

—A mac cu jenmastic u t'an Moisés baje'rer, cax chichin cu jenmastic.
Baxuc cu bin u camsic ti' u rac'ob, chen bay cu c'uchur ich ca'anan. Barej
mac taj caj u quibaj u t'an Moisés. Baxuc taj cu qui' camsic ti'ob u t'an Moisés.
Aro'ya'ab cu bin u ts'urintic ca'anan.

20 Caj ya'araj ti' u camsawinicob, Jesus:

—A teno' —quij Jesus—. Chich quin wac techex. Wa ma' jach manex
tu tsoyir. Ma' ja wirej, u winiquirob judio a fariseojo' yejer u rac'ob a cu
camsicob u t'an Moisés ma' ju manob tu tsoyir. Ma' c'ucha'an a worex a bin
ich ca'anan tu cu reyintic C'uj.

Jestis cu camsic ma'tsoy u ts'ictar mac
(Lc.12.57-59)

21 Caj ya'araj ti' u camsawinicob, Jesus:

—Caj a wu'yaj ya'aric a nunquirex uch: “Ma’' tsoy a quinsic mac. Wa cu
quinsique’, tar cu bin acatan ich juez soc yer bic tabar caj u quinsaj.” 22 Chen
ateno' —quij Jesus—. Quin chich aric techex: A mac cu ts'ictar yejer u baj, ti'
cu bin acatan C'uj soc yubic biquinin.

Caj ya'araj Jesus:

—A mac cu p'astic u baj, ca' bin xic acatan tu cotor a jach ts'urirob u
winiquirob judio soc ya'aric bic caj u p'astaj. Amaca cuya'aric ti' ubaj: “Jach
chich a jo'r tech”, tabar u bin yerar ich c'ac’, quire' u si'pir.

23 Caj ya'araj ti' u camsawinicob, Jesus:

—Rajen a teno’, chich quin wa'aric techex. 24 Wa tabarech a quinsej wacax
asije ti' C'uj soc u jawar a si'pir. Wa ca c'a'otic tu ts'iquech yejer a baj, jamach
p'atej u bo'orir a si'pir. Ca' sutnac a sisquintej yor a baj. Jeroj caj ts'oquij a
sisquintic yor a baj, tsoy a bin a quinsic wacax soc u jawsic a si'pir C'uj.

25 Caj ya'araj ti' u camsawinicob, Jesus:

—Wa yan winic cu bin u puriquech acatan ich juez quir yiric wa ja bo'or
ti". Joq'uen sisquintej yor soc ma' u bin u puriquech ich juez. Quire' caj ts'oc
yiric yan a si'pir, cu bin u c'ubiquech tu cu naj ma'car winic.

26 Caj ya'araj ti' u camsawinicob, Jesus:

—]Jach taj quin wa'aric techex: Hasta ca qui' bo'otic policia cu joc'siquech.

Jestls cu camsic ma' tsoy u man xib, cax xquic ma' tsoy u man

27 Caj ya'araj ti' u camsawinicob, Jesus:

—A techexo', a wu'yman ya'ara’ ten a nunquirex: “Ma’' tsoy u man xib.”
28 Chen a teno' —quij Jesis—. Chich quin wa'aric techex: A mac tan tu yiric
xquic. Cu pachtej u man yejer ra' xquico', irej wa cu jach man yejer quire' cu
jach pachtic yor.

29 Caj ya'araj ti' u camsawinicob, Jesus:

—Wa jumbuj a wich tabar u yacsic a si'pir, ma’' ja quibej. Tucrej an ten bic
caj a toc joc'saj a purej nachir. Ma' ja wirej, jach manan tsoyir a satic turiri'
a wich soc ma' a bin ich c'ac' munt q'uin. 30 Wa ra' tabar u si'pir a c'abe’, ma'
a quibej. Tucrej an ten bic caj a curch'actaj caj a puraj. Quire' jach manan
tsoyir a satic a c'ab soc ma' a bin ich c'ac’ munt q'uin.

Ma'tsoy u p'aticurac’
(Mt.19.9; Mr. 10.11-12; Lc. 16.18)
31Caj ya'araj ti' u camsawinicob, Jesus:
—Cajawu'yex ya'ara' a nunquirex uch: “Amaca u c'atu p'aticurac'. Yan
U caxtic ca' u ts'ibtej u ju'un soc tsoy u p'atic u rac'.” 32 Chen a teno' —quij
Jesus—, chich quin wa'aric techex: Ma' tsoy a p'atiquex a rac'.
Caj ya'araj ti' u camsawinicob, Jesus:
—Chen wa cuman yejer ujer mactsoy a p'atic. Chen a mac waraji' cu ch'ic,
acajup'atajaraque’. Wa cuch'ic ujer mac, cax mana' u si'pir chen caj u ch'aj
uraq'uintej caj u payaj u si'pir. Baxuc a p'ata’b ten u mam, yan u si'pir.

Ma'tsoy uya'aric mac: C'yj cuyiric ber cu toc aric ba' ti' mac

33 Caj ya'araj ti' u camsawinicob, Jesus:

—Awu'ymanex ya'ara' ten anunquirex uch: “Ca’'abo'otej, a cajatocarajti'
C'uj, wa caj a chuquex C'uj.” 34 Chen a teno' —quij Jests—, chich quin camsic
techex; ma' tsoy a wa'ariquex: “C'uj cu yiric” wa ber ca toc ariquex ba' ti'
mac. Ba'iri' xan: ma' tsoy a chuquex C'uj ca'anan, ti' taro' tu cu reyintic C'uj.
35 Ma' tsoyi' —quij Jestis—, a chuquiquex ich ru'um, tu ca toc aric ba' ti' mac
quire' C'yj ti' yan ich ru'um xan. Ma' tsoy a chuquiquex Jerusalén, tu ca toc
ariquechex ba' ti' a rac'ob, quire' ra' u cajar C'uj. 36 Cax ma' a wa'ariquex:
“Injo'r cu yiric” tu ca toc ariquex ba' ti' mac. Quire' ma' c'ucha'an a worex a
waysiquex a jo'rex sac, ma' ya'ax a jo'rex c'ucha'an a waysiquex. Cax turi'u
tsotser a jo'rex ma' u c'uchur a worex ti'.

37Jesus caj u ya'araj ti' u camsawinicob:

—Wa cachenariquexti'arac'ob: “Je'in bin” —quech ti'—, wa “ma’jin bin”
—(quech ti'—. Baxuc tsoy a nunquiquex ti'. Wa ju jer a t'an ca waquex ti', ti'
cu tar ich quisin. Rajen turi' t'an ca nunquiquex soc u quibic a t'an.

Jesus caj u camsaj a ma'tsoy u paquic u bo'orir
(Lc. 6.29-30)

38 Caj ya'araj ti' u camsawinicob, Jesus:

—A wu'ymanex ya'ara’ ten a nunquirex uch: “Toc paquej u bo'orir yejer a
mac caj u chucaj a pach.” 3% Chen a teno' —quij Jesus—, chich quin camsic
techex: Ma'ja paquicubo'orir ajach c'aso’, cax curaxic a techo'. Ma'a paquej
abaj. Wa caj uraxaj jumbuja p'uc. Ra'ma' a caniquex. Ca ts'ic uraxej jumbuj
ap'uc xan.

40 Caj ya'araj Jesus ti' u camsawinicob ich u jo'r p'uc wits:

—Wa mac u ta'quic a jo'r soc u ch'ic a noc'. Pitej a noc', ca' a ts'aj ti' —quij
Jesus—, cax u ca' ya'arir a noc' xan.

41 Caj ya'araj Jesus:

—Wa cu ts'aric a pach soldado ca' a cuchej u ba'tac turi' nachir. Ca' arej ti":
“Je'in cuchic ca'ture' nachir quir in yamtiquech.”

42 Caj ya'araj Jesus ti' u camsawinicob:

—Wa mac caj u c'ataj tech a ba'tac. Ma' ja wa'aric ma'ja ts'ic ti'. Ts'ajex ti,
cax amaca cu tar u majantej. Ts'ajex ti'.

Yajquintej a mac a cu p'actiquechex
(Lc.6.27-28, 32-36)

43 Caj ya'araj ti' u camsawinicob, Jesus:

—A wu'ymanex ya'ara' ten a nunquirex uch —quij Jesus—: “A mac cu
yajquintiquex, quet yajquintej. A mac a cu p'actiquexo’ quet a p'actiquex
xan.” 44 Chen a teno' —quij Jestus—, chich quin camsic techex. Yajquintex
a mac cu p'actic techex. Qui't'anex a mac a cu caraxt'antiquex. Ca waquex
ti': “Ca’ u yamtech C'uj.” Qui' yamtex a mac a cu p'actiquechex. A mac cu
p'actiquechex, t'anex C'uj ti'. Cax cu che'tiquechex, t'anex C'uj ti' xan.

45 Caj ya'araj Jesus ti' u camsawinicob:

—Wa ca yaj a cu p'actiquechexo’ u pararechex C'uj, caj a canex C'uj. Quire'
a C'ujo' cuyajquintic mac, cax ti' yan a c'aso’, cax a ti' yan a tsoyo'. A C'ujo’ cu
cha'icutarja'ti'a c'aso' soc u ch'ijir u pac'ar. Baxuc xan, ti' a tsoyo', cu cha'ic
utarja' soc u ch'ijir u pac'ar xan.

46 Caj ya'araj Jesus:

—Wa ca chen yajquintiquex a mac a yajexe'. Je' wa ju bo'otiquechex C'uj.
Ma' jubo'otiquechex, quire' a mac jach c'as xano', cu yajquintic a ju jach yaj
urac'ob. Ujeroj, ma' ju yajquintej, cu p'actic.

47 Caj ya'araj Jesus ti' u camsawinicob:

—Ba'wir ca t'aniquex a rac'ob chen ma' a t'aniquex a cu p'actiquechex.
Tsoy wa ma' a tsoyi'? —quij Jestis—. Quire'a mac ma' yer C'uj baxuc cu t'anic
urac'ob xan, ma'ju t'anic a mac cu p'acticob.

48 Caj ya'araj ti' u camsawinicob, Jesus:

—Canex C'uj —quij Jesis—. Quire mana' u si'pir a C'ujo' soc irechex C'uj,
mana' a si'pirex.

6

Jestis cu camsic soc taj u beyajob

1Cajya'araj ti' u camsawinicob, Jests ich ujo'r p'uc wits:

—Wa ca manex ta tsoyir soc chen yiric ten a rac'ob. Ma' ju bin u qui'
bo'otiquechex ic Tet C'uj a mac ti' yan ich ca’anan. Rajen canantechex a baj
tu ca manex tu tsoyir. 2 Rajen —quij Jesus—, quin wa'aric techex. Wa ca
wiriquex mana' noc'. Cuts'oc a jasiquex ti', chen ma' a manex a wa'arex ti' tu
cotor mac irex wa ca'tur u tucur. Ma' ja wirej, aro' cu man ya'aric soc ya'aric
ti": “Jach tsoyech quire’ caj a jasaj ti'.” Baxuc u c'at yubicob u jumintej tu cu
man u c'ujinticob C'uj a fariseojo'. Baxuc u c'at yubicob u jumintej tu cu man
u t'anicob u rac'ob a ca'tur u tucuro'. Taj quin wa'aric techex, toc bo'ota’b
ten u rac'ob caj ya'arajob: “Jach tsoyech.” 3 Chen a teno' —quij Jesus—, quin
camsic techex. Wa ca jasiquex mac mana’' ba' ti'. Ma' ja manex a wa'arex.
4Muc u ts'ajex ti' ba, a mana' ba' ti'. A C'ujo’, cu yiric a muc u ts'iquex ti'. Je'
u qui' bo'otic techexe' ca' bin xiquechex ca'anan.

Jesus cu camsic u camsawinicob bictabar u t'anicob C'uj
(Lc.11.2-4)
5Caj ya'araj Jesus ti' u camsawinicob:

—MAa' ja bin a t'anex C'uj irechex ca'turex a tucurex. Quire' cu ch'ictarob
tu cu naj c'ujinticob C'uj u winiquirob judio ca' tus iric ten u rac'ob. Baxuc a
mac cu t'anicob ich tanbej, ca' tus iric ten u rac'ob.

Jesus caj u ya'araj:

—Taj quin wac techex. Yan u bo'orir quire' irir ten u rac'ob. 6 Chen a teno'
—quij Jesus—. Quin camsic techex, ca' bin a t'anex C'uj ta junanex. Ma'ich tu
yan pim winic. Macujorjun c'as a watochex, ca'a t'anex C'uj ta junan, soc ma'
chaca'an yiricob techex arac'ob. A C'ujo’, cu yiric ca t'aniquex ta junanex, je'
u bo'otiquechex biq'uin.

7Caj ya'araj Jesus:

—~Ca'bin a t'anex C'uj, ma' a ca'ca’ ariquex irechex wa mac ma' yerob C'uj.
Aro' ya'ab cu tsicbarob. Cu tus tucricobe’, cu yubic ti'ob u tus C'uj a ya'ab cu
tsicbarob.

8 Caj ya'araj Jesus:

—Rajen ma' ja yan caniquex, a mac a ma' yerob C'uj. Ma' ja wirej, cax a
techex ma' toj a c'atex ba' ti'. A C'ujo’, yer ba' a c'atex, cax ma' toj a t'aniquex.

9Caj uya'araj Jesus:

—A je' quin camsic techex. Canex a t'anex C'uj. Arex ti' C'uj: Ic Tet ca'anan,
ca wa'ariquex ti'. Ca' u sajtejob a c'aba’ tu cotor mac, C'uj. 10 Sebquintej a tar
C'uj quir a reyintic C'uj ich yoc'ocab —quechex ti'—. Ca'in quibob a t'an C'uj
te' yoc'ocab an ten bic u quibicob a tar ca'anano’, a yajmasirob a t'an tech C'uj
—quechex ti'—. 11 Chuquej tenob in wo'och waj, soc ti'ti' tenob. 12Ca' ajawsej
in si'pirob —quechex ti' C'uj—, an ten bic ca' in jawsej u si'pirob in rac'ob.
13 Taquej a tenob, tu cu tumtic in worob a quisino' —quechex ti' Cuj—. A
techo’, C'uj, c'ucha'an a wor a reyintic ich yoc'ocab. A techo’, C'uj, yan a muc'
quir a reyintic ich yoc'ocab. Ca' u qui' c'ujintiquech, C'uj, tu cotor mac ich
yoc'ocab. Ca' u c'ujintiquech munt q'uin —quechex ti'.

14 Caj ya'araj ti' u camsawinicob, Jesus:

—MAa' ja wirej, an bic tech, ca jawsic u si'pir mac. Baxuc tech cu jawsic a
si'pir C'uj. Raji' a Tet ca'anan. 15 Wa tech ma' ja jawsej u si'pir a rac'ob, baxuc
ma'ju jawsic a si'pir a Tet C'uj xan.

Jestus cu camsic bic a jamach p'atic a janan soc a t'anic C'uj

16 Caj ya'araj ti' u camsawinicob, Jesus:

—Wa ber u q'uinin ca jamach p'atiquex a jananex soc a t'aniquex C'uj. Ma'
ja cha'iquex yiricob a rac'obex, caj a jamach p'atajex a jananex. Quire' a mac
ca'tur u tucurob, cu yesicob ti' urac'ob tu jamach p'aticob ujanan. Raji'ob cu
tus tucurob soc irir ten u rac'ob.

Ya'araj Jesus:

—A teno/, taj quin camsic techex. A ca'tur u tucurob, toc bo'ta'an ten u
rac'ob quire' irir ten u rac'ob.

17 Caj ya'araj ti' u camsawinicob, Jesus:

—Wa ber u q'uinin ca jamach p'atiquex a jananex quir a t'aniquex C'uj.
Qui' tsictej a jo'rex. Qui' p'o'ej a wichex 18 soc mana' mac yer caj a p'atex
a jananex. Chen a C'yjo, ti' yan gejerechex tu junan, caj u yiraj ta jamach
p'atajex ajananex. Raji' cu bin u bo'otic techex biq'uin.

Jesus caj uya'araj bic tabar neyan a taq'uin ca’anan
(Lc.12.33-34)
197esus caj ya'araj ti' u camsawinicob ich u jo'r p'uc wits:
—MAa' tsoy u net'ajar a taq'uinex ich yoc'ocab quire' je' u yajtar, a worex ti'.
Ma' ju xantar quire’je' urac janta' ten c'amas. Bayiri ca satiquex a taq'uinex
xan. Ma' ja wirej, yan mac cu yocar ta watochex cu yacric a taq'uinex xan.

20°Rajen qui' p'isex a baj quir a cuxtarex ich ca'anan, quire' aro' irechex a
mac yan u taq'uin ich ca'anan. Tu ma' ujanta' ten c'amas. Ma' ju rapar, ma'
ju yocar mac u ya'cric techex. 21 Ca wiric —quij Jestus—, a tu %AI‘I a taq'uinex
raji' ca pachtiquex. Raji' ca pachtiquex a taq'uinex wa yan ich yoc'ocab. Wa
ti'yan a taq'uinex ca'anan, ti' ca pachtiquex a binex ca'anan xan.

U sasir a winquirirex
(Lc.11.34-36)

22 Caj ya'araj Jesus ti' u camsawinicob:

—A wichexo' irej quib. Quire' ra' ca c'aniquex soc u yerc'ac'tic a berex.
Baxuc a wichexo', wa sasirchaji a wichex, ma' ja manex tu yac'birir, quire’
sasirchajij a wichex. 23 Chen waj ac'birchajij a wichex ca manex tu yac'birir.
Baxuc a tucurex xan. Wa tsoy a tucurex, ca bin a qui' najtex tu cu bin u
reyintej C'uj. Wama'ja c'amajex C'uj, ma' tsoy a tucurex, irechex a cu manob
tuyac'birir, a jach manan ac'biro'.

Cu bin u ts'urintiquechex C'uj wa ja taq'uinex ca bin a ts'urintex?
(Lc.16.13)

24 Caj ya'araj ti' u camsawinicob, Jesus:

—Mana' mac c'ucha'an yor u beyaj a ca'tur u ts'uriro'. A ca'turo' u ts'uriro’,
cu p'actic junturi'. Turiri’ cu yajquintic u ts'urir. A ca'turo’ u ts'uriro’, ma'u
qui' beyaj ti'. Turiri' u ts'urir cu qui' beyaj ti'. Baxuc techex, ma' c'ucha'an a
worex a yajquintex C'uj wa ca yajquintex a taq'uinex.

A C'ujo’ cu canantic u parar
(Lc.12.22-31)

25 Caj ya'araj Jesus ti' u camsawinicob:

—Chich quin wa'aric techex. Ma' ja tucriquex ba' ca bin a jantex. Ma' ja
tucriquex a ba' ca bin a wuq'uiquex. Ma' ja tucriquex bic ca bin cuxtarex.
Ma' ja tucriquex a noq'uex ba' ca bin a buquintex. A C'ujo’' —quij Jestis—, ra'
cu canantic techex. Ma'wara' cu bin u ts'ic techex a wo'ochex, cax a noq'uex
xan?

26Jesus caj ya'araj ti' u camsawinicob:

—Irej a wirex. A ch'ich'o’, cu ch'ic u xic' ca'anan. Ma' ju paq'uicob yo'och
irej winic. Ma' ju jaq'uicob yo'och a ch'ich'o’, irej winic. Mana' u ca'anche'ir
ire] winiquir. Chen a C'ujo’ cu ts'ic yo'och. Ma' ja wirej, jach manan cojir
techex, chenach'ich'o’, ma' coji' acatan tuwich C'uj. Rajena C'ujo’ cu canantic
techex quire' u jach yajechex a C'ujo'.

27 Caj ara'b ti'ob ten Jesus:

—Arej ten —quij Jesus—, tu yanechex a c'ucha'an yor u baji' ca' u betej ca’
sats'ac cu nesats'ar u baquer, cax chumuc metro? Mana' mac c'ucha'an yor u
betic ca' sats'ac u baquer chichin.

28 Caj ya'araj Jesus ti' u camsawinicob:

—Biquinin ca tucriquex a noq'uex? Canex irechex u top'che’ tu cu wac'ar
utop'. Ma'jubeyaj, ma'ju c'uch irej winic, u top' a che'o’. 29 Cax ma' ju beyaj,
caxma'ju c'uch. Utop'a che'o’, u bajiri' cu wac'ar, barej jach manan u tsoyir
u top' a che'o’. Quin wac techex —quij Jesus—. A werex Salomoén uch, a cu
reyintic a nunquirex uch. Raji' ma'ju buquintej jach tsoy u noc'. A ju top'
che'o’' jach manan tsoyir. A Saloméno' ma'jach tsoy unoq'ui'.

30 Caj ya'araj Jesus ti' u camsawinicob:

—A C'ujo', caj u betaj a su'uc a ti' yan baje'rer chen saman mana'. Cu bin
erar. Cax a su'uco' tabar u bin, chen qui'quintex a worex, quire' a C'ujo' jach
manan u canantiquechex. 31 Rajen ma' a yan tucriquex a ba' ca bin a jantex.
MA4' ja tucriquex a ba' ca bin a wuq'uiquex. Ma' ca bin a tucriquex a ba' ca

bin a buquintex. 32A mac ma' yer C'uj rajra’ cu caxticob ba' cu bin u jantejob.
Rajra’ cu caxtejob yuq'uej. Rajra’ cu man u caxtejob u buquintejob noc'.

Caj uya'araj Jesus:

—Yan a Tetex ca'anan a mac cu canantic techex. Raji'yer aba'a c'atex. Raji’'
C'uyj ca'anan. 33 Barej —quij Jestis—, payber arex ti' C'uj: Ca' a reyintex C'uj.
Bayiri' xan, ca' qui'quintaquex yor C'uj ca' manaquex ich u tsoyir. Wa baxuc
caj a quibex je' u ts'ic techex tu cotor ba' a c'atex. Cax a wo'ochex, je' u ts'ic
techex. Cax anoq'uex, je' u ts'ic techex. Cax a wuc'urex je' u ts'ic techex.

34 Caj ya'araj ti' u camsawinicob Jesus:

—Rajen —quij Jesus—, ba'wir ca wac'tiquex a ba' ca' bin tac saman. Ti' ti' a
ba' ca wac'tiquex baje'rer. Ba'wir ca xaquiquex, a ca wac'tiquex a ba' cu bin
tar saman yejer a ca wac'tiquex baje'rer. Ca' ic tucriquex a ba' cu tar saman
quire' u q'uinin samani'.

7

Ma'a ta'quiquex ujo'r arac'ob
(Lc.6.37-38,41-42)

1Jesus caj u ya'araj ti' u camsawinicob ich u jo'r p'uc wits:

—MAa' a yan tucriquechex, wa tsoyechex quir a wocar juezirechex ti' a
rac'ob, soc a ta'quiquex u jo'r. 2Wa ca wocarex juezirechex %uir ata'quiquex
ujorarac'ob. Antenbictechex cajata'quexujo'r arac'ob, baxuc C'uj cu bin
u ta'quic a jo'r techex. Toc jawsex a ba' c'asir caj u betaj techex a rac'ob, soc
C'uj cu jawsic ba' c'asir caj a betajex xan.

3 Caj ya'araj ti' u camsawinicob, Jesus:

—Biquinin ca paq'uiquex u pach a rac'ob, cax chichin ba' yan ti'? Ma' ja
wirej, a ba' yan techex, a cu paq'uicob u pach urac'ob, jach manan c'as. Aro'
irej a cu yiric u p'up'ir a chichino' tu wich u rac'ob. Chen u bajiri', ma' ju
c'aA'otic yan u p'up'ir jach carem tu wich.

4 Caj ya'araj Jesus:

—MA' ja wirej, wa ca tsicbarex ti' a rac'ob a ba' caj u yan betaj uch. Chen
a techexo', a ba' yan techex jach c'as, aro' irej wa ca wa'ariquex ti' a rac'ob:
“Arej in ruc'sej u p'up'ir a wich a chichino'.” Chen a techexo', u p'up'ir ta
wichex jach carem. 5 A techexo', ca'tur a tucurex. Ma' ja wirej, ca' a p'atex
a jach c'aso’ techex soc c'ucha'an a worex a yamtiquex a bajo' ca' u p'atej u
c'asir a cu betic chichin.

6 Caj ya'araj Jesus ti' u camsawinicob:

—]Jaj ix tacoj, ma' tsoy ca wesiquex C'uj ti' mac a jach tam u pixam. Jaj ix
tacoj, cu ts'ictar wa ca tsicbar ti' u t'an C'uj, irej pec' wa ca ts'iquex ti' yo'och.
Cu chen tar u chi'echex. Irej q'uec'an cu tar u ya'ch'actic uj wa ca puriquex ti'
awujex ajach co'oj.

Jestis cu camsic qui' c'atej ti' C'uj a ba' a c'at
(Lc.11.9-13;6.31)

7Jesus caj u camsaj ti' u camsawinicob ich u jo'r p'uc wits:

—C'atexti' C'ujaba' a c'atex. Je' uts'ic techex C'uj. Ma'ja wirej, aro'irechex
ca c'atiquex ba' ti' a rac'ob, jeroj cu ts'ic techex. Wa ca t'aniquex mac tu
yatoch. Jeroj cu yacsiquechex. 8 Wa ca caxtiquex a ba' a c'atex. Jeroj je' a
wiriquexe'.

9 Caj ya'araj Jesus ti' u camsawinicob:

—TJe' wa ja ts'iquex u jantej a pararex tunich, wa cu tar u c'atic techex
yo'och waj? A techexo', ca ts'iquex ti' yo'och waj quire' a parar. 10]Je' wa ca
ts'iquex quir u chi'ic can, wa cu c'atic techex cay quir u chi'ic? Je' a ts'iquex
ti' yo'och cay.

11 Caj ya'araj Jesus ti' u camsawinicob:

—~Cax c'asechex, ca ts'iquex ti' a pararex a ba' jach tsoy. Ma'ja ts'iquex ti'
a pararex a ba' c'asi'. Baxuc a C'ujo'. Jach manan tsoyir cu ts'ic ti' a mac cu
c'atic ti'e’. Amac cu c'atic ti' ic Tet C'uj ca'anan. Ts'aja'an yor cu ts'ic ti'.

12 Caj ya'araj ti' u camsawinicob, Jesus:

—Rajra’ ca' a yamtex a rac'ob an ten bic a c'atex u yamtiquechex xan.
Wa baxuc ca betiquex caj a toc quibex a bha' ts'ibta’b ten Moisés yejer
yajtseq'uirob u t'an C'yj uch.

Jach chichin u jor quir yocar ich u berir ca'anan
(Lc.13.24)

13 Caj ya'araj Jesus ti' u camsawinicob:

—Cax jach yaj a wu'yiquex a p'atiquex a ba' ca pachtiquex ta worex. Chen
p'ixex a bajex soc a p'atiquex aro' quir a quibex u t'an C'uj, soc a binex
ca'anan. A teno' —quij Jesus—, quin wa'aric techex. Ma' ya'ab cu bin c'uchur
ich ca'anan. 14 Ma' ja wirej, aro' an ten bic chichin u jor tu cu yocar, baxuc u
bej, jach c'ax tu cu manob. Chen a mac a cu manob tu cu pachticob tu yorob
ti' yanob ich co'coch u jor quir u yocarob. Baxuc ti' yanob ich co'coch u bej
tu cu manob. Chen ca' bin xicob acatan C'uj ti' cu bin joc'sa' ten C'uj ca' xicob
ich c'ac'.

Jestus cu camsic biquira' a cu tus camsicob u t'an C'uj
(Lc.6.43-44)

15 Caj ya'araj ti' u camsawinicob, Jesus:

—~Qui' canantex a bajex soc ma' u tusiquechex u tus ajcamsayajirob u t'an
C'yj. Raji'ob cu ya'aricob: “Ma' jach caremenobi”, chen jach c'asob. 16]e' a
c'a'otiquex a tus ajcamsayajirob u t'an C'uj, quire' je' a wiriquex u manob ich
u c'asir. Ma' ja wirej, je' wa ja bin a wirex u wich uva ich u che'er a yan u
q'ui'ixere'. Ma'ra' u yaq'uir u wich uva. Ma' ja bin a wirex u wich higo ich u
che'er a yan u q'ui'ixere'. Ma' ra' u che'er u wich higo. 17 Canex a jera' —quij
Jesus—. Wa tsoy u che'er tsoy u wich xan. Wa ma' tsoy u che'er; c'as u wich
xan. 18 A tsoy u che'er, ma' u c'astar u wichi', tsoy u wich. A c'as u che'er cu
c'astar u wich. Ma' c'ucha'an yor u tsoyquintej u wichob, quire’ c'as u che'er.
19 Baxuc raji'ob a tus yajcamsayajirob u t'an C'uj. A tu cu beyajob ca bin a
wirex wa cu manob tu tsoyir wa cu chen tusaricob. C'a'otex a c'as u che'er,
cu joc'sic mac quir u toquej. 20 Baxuc a tus ajcamsayajirob cu bin yubicob u
ts'iquir C'uj. Tar cu binob ich c'ac'.

Ma'ju bin ocar tu cotor tu cu bin u reyinticob C'uj
(Lc.13.25-27)

Z1Jesus caj ya'araj ti' u camsawinicob:

—Tu cotor mac a cu t'anic ten: “Jaj Ts'ur” —quij—, irej wa caj u c'amaj in
t'an. Ma' jin bin in wacsic tu cu reyintic C'uj. Jari' a mac a cu quibic u t'an in
Tet ca'anan. Ra' quin bin in wacsej. 22U q'uinin ca' bin c'uchuc, tu q'uinin u
Xur t'an, ya'ab mac cu bin mamax a'aric ten: “Jaj Ts'ur, caj in tsec'taj a t'an.
Caj in joc'sob c'ac'as quisin xan. Caj in wa'arob: Joq'uen c'ac'as quisin ich u
c'aba’ Jesus. Baxuc caj in betob carem tech.” Baxuc cu bin ya'aric ti' ten ca’
bin xuruc t'an. 23Ra’ u q'uinin ca' bin in c'asej ti'ob. Je' in wac ti'ob: “Ma’ jin
wer maquechex. Ma'jin wirmanechex.” Quin bin in wa'aric ti'ob: “Xenex
quire' caj manex ta c'asir.”

Amacjachtaj
(Lc.6.47-49; Mr. 1.22)
247esUs caj ya'araj ti' u camsawinicob:

—Amacjacht'aj cuyubicin t'an, cu quibic a ba' quin chich aric ti'. Aro'irej
a cu caxtic u panic yoc naj tu yan tunich soc ma' u riquir. 23 Pachir caj tarij ja’,
caj burif'l, caj tarij ic' yejer ja'. Caj u pecsaj naj ic' yejer ja'. Chen ma' riqui’ naj
quire' chich yoc u najir. Rajen ma'ju riquir.

26 Caj ya'araj Jesus:

—A mac cu yubic in t'an chen ma' ju quibej irej a mac jach chich ujo'r. Ma'
ja wirej, aro’ caj u c'axaj naj tu jup'. 27 Caj tarij ja/, caj burij. Caj tarij ja' yejer
yic'ar. Caj upecsaj naj. Caj riquij yoc. U najir caj rup'ich ru'um. C'am caj rup'
unajir. Caj ujac'saj yor mac.

28 Caj ts'oc u camsic u camsawinicob Jesus. Jach jaq'uij yorob caj yubob
bic caj u camsaj ti'ob. 29 Quire' caj u camsaj ti'ob a ju jach ne'er u camsic
ti'ob. Ma' ju camsaj bajen yajcamsayajirob u t'an Moisés. Raji'ob ma' u ne'er
u camsicob. Quire' yejer u muc' C'uj Jesus cu camsic ti'ob.

8

Jests cu jawsic iq'uer u ca' ti' xib
(Mr.1.40-45; Lc. 5.12-16)
1Uche' ti' yan Jesus ich u jo'r p'uc wits. Caj emij caj rac sayob tu pach mac.
Jach pim caj binob tu pach Jesus. 2 Caj u juts'aj u baj tu yan Jestis ra' u canman
iq'uer u ca', xib. Caj xonraj ich tu yan Jesus. Caj ya'araj:
—In wer c'ucha'an a wor a jawsiquen Jaj Ts'urir wa ja c'at a jawsiquen
—quij aiqueruca'
3Jesus caj u taraj a iq'uer u ca'. Caj u taraj Jesus caj ara'b ten Jesus:
—In c'at in wiric a jawar —quij Jesus.
Seb caj toc jawij iq'uer u ca'. 4Caj u toc araj ti', Jesus:
—Iric, ma' a bin a wa'aric tu ca man bic jawech. Chen tar a bin ich
sacerdote u winiquirob judio quir a sijic ti' a ba' ya'ara' Moisés uch. Soc yer
tu cotor mac jawsa'bech —quij Jesus.

Jawsa'b ten Jesus u c'urew yajt'anin cien soldados u winiquir romano
(Lc.7.1-10)

5 Caj c'uchij ich u cajar Capernaum caj u nup'aj u winiquir romano.
Yajt'anin cien soldados caj c'uchij ich Jesus caj u chich c'ataj ca' xicich yatoch.
6 Caj ya'araj ti":

—]Jaj Ts'urir —quij—. Yaj in c'urew ti' yan tin watoch. Jach yaj ma' u pec.

7Jesus ara'’b ti'e":

—]Jeroj, cux in jawsej.

8 Caj u nuncaj yajt'anin cien soldados:

—]Jaj Ts'urir, ma' tsoy in wacsiquech tin watoch, quire' yan in si'pir. Ca' a
jawsej in c'urew. 9 Ma' ja wirej, cax yajt'aninen cien soldados quin ts'urintic.
Ra'ints'uriramacacuya'aricinbeyaj, ra'injach ts'urir. Rajen wa quin t'anic
turiri' in soldado ca' xic, cu bin. Wa quin t'anic u jer ca' tac, cu tar. Wa quin
t'anic in c'urew ca' xic tu beyaj, cu bin. Baxuc a techo', in wer wa ca wa'aric
ca' jawac, je' ujaware'.

10 Caj ts'oc yubic Jesus a ba' ara'b ti' ten yajt'anin cien soldados caj jaq'uij
yor Jesus. Caj u t'anaj a mac a cu tar u canicob u t'an. Caj ya'araj Jesus:

—MA' in wiraman mac tu cotor ich u winiquirob judio, wa caj u qui' acsaj
tu yor an bic yajt'anin cien soldados. Ra' caj u qui' acsaj tu yor ti' C'uj.

11 Caj ya'araj Jesus ti":

—~U'yex ba' quin wac. Tar u tar jach pim ich yoc'ocab, quire' u yet binacob
Abraham yejer Isaac yejer Jacob, soc p'eri'ob u cajtarob ich ca'anan tu cu

bin u reyinticob C'uj. 12 Barej a techexo', a cu tus ya'aricob: “A tenob, in
nunquirob Abraham, rajen cu bin u yacsiquenob C'uj.”

Chen a teno', quin wa'aric techex, cu bin joc'sa’birechex ten C'yj ich c'ac'.
Ti' ca bin a jach'iquex a cojex ich c'ac', quire' jach yaj ca bin a muc'yajex. Ta
ca bin a wac'tiquex a bajexich c'ac'.

13 Caj ya'araj Jesus. Ya'araj ti' yajt'anin cien soldados:

—Xen ta watoch. A ta wu'yaje’, toc jaw, quire' caj a wacsaj ta wor.

Ra' u q'uinin caj jaw u yajir u c'urew yajt'anin cien soldados.

Jesus caj u jawsaj yixquit Pedro
(Mr.1.29-31; Lc. 4.38-39)
14Jesus caj bin tu yatoch Pedro. Caj yiraj yixquit Pedro. Caj yiraj characbar
tu ch'ac, yaj ujo'r. 15 Caj tar u c'ab yixquit ten Jesus. Caj jaw u yajir ujo'r. Caj
riq'uij, caj yanx chun ujansic ti'ob.

Jesus caj u jawsaj mac; ya'ab mac caj ujawsaj u yajirir
(Mr.1.32-34; Lc. 4.40-41)

16 Caj ac'birchajij, caj tar u much'quinticob u bajob ich Jesus. Jach pim caj
rac tar ich Jesus. Caj tarob purbir ti', a aca'an ti'ob quisin. Caj rac joc'sa’b u
quisinin ten Jesus. Caj u t'anaj quisin ca' jocac. Rac jaw u yajirir a mac a jach
tar purbir ti'. 17 Jawsa'b ten Jesus tu cotor mac quir u nup'ur u t'an a ts'ibta’b
ten yajtseq'uir u t'an C'uj, Isaias uch. Caj ya'araj Isaias uch: “U bajiri' Cristo cu
bin u jawsic u yajir a mac yan ti"””, baxuc caj ya'araj Isaias uch.

A mac aju c'at usayar tu pach Jesus
(Lc.9.57-62)
18 Caj yiraj jach pim mac Jesds. Ma' tu cu man, quire' jach pim. Caj ya'araj:
—Ca' xico'onex pachir c'ac'nab.
19 Ara'uq'uinino’, caj c'uchij yajcamsayajir u t'an Moisésich Jesus. Caj ara'b
ti' ten yajcamsayajir u t'an Moisés:
—In wajcamsayajirech, arej in tar ta pach quir in canic a t'an cax tu ca bin.
20Jesus caj ununcaj ti':
—A bac'o' yan u way tu cu wenan. A ch'ich'o’ yan u c'a'che’ tu cu wenan.
Barej a teno’, a baxuquenechexo’, mana' in watoch tu quin wenan.
21U jer u camsawinicob caj ya'araj ti' Jesus:
—Arej in yan p'atar ich yicnan in tet hasta cu quimin. Ca' bin ts'ocac u
quimin, caj in mucaj u baquer in tet. Quin tar ta pach quir in canic a t'an.
22Jesus caj u nuncaj ti":
—Cojen tin pach. Tsire'ej a tet. Arej amaca toc quimen acatan tu wich C'uj,
quire' ma' ju yacsob tu yorob, ca' u muquejob u baquer u quimirirob.

Jesus caj u t'anaj yic'ar ca’' ch'enac ca’ ch'enac uya'amin xan
(Mr.4.35-41; Lc. 8.22-25)
23 Caj ts'oc aro'. Jesus caj oquij ich chem quir u ch'actic c'ac'nab. Yet binac
u camsawinicob. 24 Caj tar yic'ar tu yanob ich c'ac'nab. C'am yic'ar caj tarij.
Caj burij u chem quire' u yaminin. Wenan u ca' Jesus caj burij chem. 25U
camsawinicob caj as Jesus caj ya'arob:
—Tabar in jururob, Jaj Ts'urir. Canante tenob soc ma' in jururob.
26JesUs caj u nuncaj ti' u camsawinicob:
—Biquinin sajaquechex? Chichin a wacsmanex ta worex.
Caj riq'uij Jesus u t'anej yic'ar. Quet caj ch'en yic'ar yejer u yaminin. Qui'
ch'enuyaminin. Qui' ch'enyic'ar xan. 27 Caj yirob u camsawinicob caj jaq'uij
yorob. Caj ya'arajob:

~ —Ba' xibiri' a jera’, cax cu jawsic u tar yic'ar? Cax u yaminin c'ac'nab cu
jawsic.

Joc'sa'b c'ac’as quisin ten Jests. Ca' tur xib joc'sa’b c'ac'as quisin ti'ob

(Mr. 5.1-20; Lc. 8.26-39)

28 Caj c'uchij Jesus pachij c'ac'nab tu ru'umin Gadara. Ca'tur xib caj c'uchob
ich Jesus tu cu but'ur u baquer macob. Ti' caja'anob tu cu but'ur u baquer
macob. Caj joc'ob tu japnin tunich tu cu but'ur u baquer macob. A ca'tur
xibo' yan u quisinin. Jach ts'icob, rajen ma' u cha'’barob u manob u rac'ob.
29 A mac aca'anob ti' quisine’, ra’ caj u purob u t'an ti' Jesus. Caj ya'arob:

—Ba'ac'at tenob Jesus? A techo', u pararech C'uj. Tarech a puriquenob ich
c'ac' cax ma' c'uchuc tu q'uinin?

30 Ma' nenach yan tu yan Jesus yejer u camsawinicob. Ti' yan aca'anob
c'ac'as quisini'. Ti' yan yarac' cajij q'uec'an, jach pim. Cu manob u jananob
xiw. 31 A quisino’, aca'anob ich a ca'tur xib, caj u chich c'atajob ti' Jesus:

—Ar in binob ich cajij q'uec’'an wa ca joc'siquenob.

32 Caj ununcaj Jesus caj u ya'araj ti'ob:

—Xenex —qulj.

Caj joc' u quisinin ich xibob, caj bin ich u cajij q'uec'an. Caj yubob u
quisinin u cajij q'uec'an caj ruc’' yac'ab. Caj ruc' yac'ab ich ch'ica’anin wits.
Caj u purob ubajob ich c'ac'nab. Caj rac bint ja’', caj rac quimin.

33 A cu cananticob u yarac' cajij q'uec'an, caj yirob u rac bin cajij q'uec'an,
caj jaq'uij yorob. Caj u c'anajob yac'ab, caj u bin ya'arajob tu cajar a ba' u ber
ti'u yarac' cajij q'uec'an. Caj binob ya'arej tu cajar ba' u ber ti' urac'ob, amac
aca'anob quisin ti' u rac'ob xan. 34 Caj rac joc'ob tu cajar tu cotor mac. Caj
binob ich Jesus. Caj yirob Jesus caj chich ara'b ti' Jesus:

—Xen tech ich ujer ru'um.

9

Jestls cu jawsic ama'u ch'itare’
(Mr.2.1-12; Lc. 5.17-26)

1Cajts'ocaro’ caj ocJesus ich chem. Caj bin pachir c'ac'nab quir ubinich u
cajar Capernaum. Caj urij ich Capernaum. 2 Caj tarob purbir a mech yoc ten
urac'ob. A mech yoco' xib, charachar ich ch'ac. Jesus caj u yiraj bic tabar caj
u yacsajob tu yorob, caj u t'anaj a mech yoco":

—~Qui'quintej a wor in pararech. Tsoy in wiriquech quire' toc jaw a si'pir.

3Ti' yan yajcamsayajirob u t'an Moisés ich Jests. Ma' ya'ab ti' yanob. Chen
tuyorob caj umucu arob, caj ya'arob: “Cu pach'ic C'uj, Jestis wa ber cuya'aric
baxuco'.” 4 A Jesuso', yer a ba' cu tucricob tu yorob a yajcamsayajirob u t'an
Moisés. Ara'b ti'ob ten Jesus:

—Ma' a yan tucriquex c'as.

5Jesus caj ya'araj ti' yajcamsayajirob u t'an Moisés:

—Wa quin wac a je' mech yoca': “Caj in jawsaj a si'pir”, a techexo' ma' a
werex wa yan u muc' C'uj ten, wa mana' u muc' C'uj ten. Barej wa quin wac
ti": “Riq'uen ca' xiquech.” Je' a werexe' yan umuc' C'uj ten.

6 Caj ara'b ten Jesus ti' yajcamsayajirob u t'an Moisés:

—Ar in wesej techex in muc' quir in jawsic u si'pir mac ich yoc'ocab, quire’
taren in yamtej tu cotor mac.

Jesus caj u t'anaj a mac a mech yoco":

—Riq'uen —quij—. Ch'aj a ch'ac ca' xiquech ich a watoch.

7 A mech yoco', caj riq'uij caj bin ich yatoch. 8 Caj yirob u riq'uir a mech
yoque', caj jaq'uij yorob u winiquirob judio. Caj ya'arob u winiquirob judio:



SAN MATEO 9:9 19 SAN MATEO 9:17

—]Jach caremech C'uj, quire' ta ts'aja muc' ti' Jesus quir u jawsic a mech
yoco'.

Jestus caj u payaj Mateo ca' tac canbir u t'an Jests
(Mr.2.13-17; Lc.5.27-32)

9]Jesus caj u p'ataj u cajar Capernaum jeroj caj yiraj turiri' xib Jesus, u c'aba’
Mateo. Curucbar tu cu c'amic u taq'uin gobernador romano. Caj pay Mateo
ten Jesus:

—Cux —quij Jestis—, quir a canic in t'an.

Caj riq'uij Mateo, caj bin tu pach Jesus.

10 Jesus ti' yan uch ich yatoch Mateo. Curucbar janan Jesus yejer u
camsawinicob, yejer a cu c'amicob u taq'uin gobernador romano. Ti' yan ich
Jesuse', a yan u si'pirobe’, cu jananob xan. P'eri'o’ cu jananob yejer Jesus. 11 A
farisejo’, caj yirob cujananob yejer Jesus, a yan u si'pirob, yejer a cu ¢c'amicob
utaq'uin gobernador romano. Caj c'ata'’b ten u winiquirob judio a fariseobo’,
u camsawinicob Jesus:

—Biquinin a wajcamsayajirex cu janan yejer a yan u si'pire’, yejer a cu
c'amicob u taq'uin gobernador romano?

127esus caj yubaj a ba' c'ata’bob ti' u camsawinicob. Jesus caj ya'araj ti' u
winiquirob judio a fariseobo':

—A ma' yajo', ma' u c'atic ts'ac, quire' toc yan yor. A mac a yajo', ra' cu bin
u caxtic yo'och ts'ac.

13 Caj ara'b ti' u winiquirob judio a fariseojo’ ten Jesus:

—Xen, canex a ba' ts'iba'an ich u t'an C'uj, a tu cu ya'aric: “Ca’ yajquinte
mac baxuc u c'at C'uj. Ma' a chen quinsiquex a warac' wacax a sija ten”, quij
C'uj. Rajen tareno'. Quire' taren in payic a mac yan u si'pirob ca' u c'axej tu
yorob soc u p'aticob a c'aso’. Ma' taren in payic a mac a cu ya'aric mana' u
si'pirob. A ray winico', ca' u quibob a ba' ara'b ti'ob ten C'uj, a tu cu ya'aric:
“Jach manan tsoyir ca' a yajquintej a rac'ob. Ma'ja chen quinsiquex a warac'
wacax a sijetenex.”

Biquinin ma'u p'aticob u jananob u camsawinicob Jesus
(Mr.2.18-22; Lc. 5.33-39)

14 Caj c'uchob ma' ya'ab u camsawinicob Juan ich Jesus. Ra' cu yacsicja' tu
jo'r mac. Caj ara'b ti' Jesus ten u camsawinicob Juan:

—Biquinin ma' u p'aticob u jananob a camsawinicob quir u c'ujinticob
C'yj? Biquinin a tenob in p'aticob in jananob yejer u winiquirob judio a
fariseobo'?

15 Caj u nuncaj Jesus:

—A mac cubinuch'icuraq'ue’, cu payic urac'ob quir u qui'qui' jananob. A
tarobe’, ma' tsoyi' wa cu tucricob. Barej ca' bin c'uchuc tu q'uinin cu bin, a tu
ch'ajuraq'ue’,jerojra uq'uinino’, cu bin u p'aticob ujananob. Baxuc a teno'.
A mac a caj in payaj ma' ba'wir u p'aticob u jananob. Wa ber ca' bin xiquen,
ara'uq'uinino', jach taj cu bin u p'aticob u jananob in camsawinicob.

16 Caj ya'araj Jesus:

—Ma' tsoy Xan ca' a xaxactiquex a ba' caj a canex ti' a nunquirex yejer a
ba' tan a caniquex ti' ten. Ma' ja wirej, mana’ mac cu jompac'tic u rabir u noc'
yejer ric’ben. Cumosar aric'ben cu jatar a rabo' cu cochtar u jor. Jach carem
ujorir unoc'u cochtar.

17 Caj ya'araj Jesus:

—Mana' mac cu t'ajtic u c'ab u wich uva ich u rabir yot'er chivo. Quire' ca’
bin pajnac, cu bujur. Hasta u rac wecar u c'ab uva cu rac jatar u yot'er chivo
xan. Aric’ben u c'ab uva yan u t'ajic ich ric'ben yot'er chivo soc ma' ju bujur
socma' jurac wecar u c'ab uva.

Uparar Jairo caj jawsa'b ten Jestis
(Mr.5.21-43; Lc. 8.40-56)

18 MA' toy ts'ocac u camsic u bujur u yot'er chivo Jesus. Caj tar paybir Jesus
ten Jairo. Ra' u jach ts'urir u winiquirob judio. Caj ara'’b ti' ten Jairo tu cu
xonraj:

.—]a]ch uimin in chan parar xquic. Cojen, chan ts'anc'abtej ca' wac'as
riq'uir in chan parar xquic.

19Tests caj riq'uij caj bin yejer u camsawinicob yejer Jairo. 20 Ti' yan u jer
Xquic, caj tar tu pach Jesus tu cu bin ich Jairo. Ma' ju jawar u yajir. Yan u yajir
doce yaxq'uin. Ma' ju jawar tu cu muc'yaj. Ma' ju tsoytar. Caj u juts'aj u baj
xquic ich Jesus. Tu pach Jesus caj u tara u yoquir u noc' Jesus ten xquic. 21 Caj
u tucraj a xquico', ca' u tarej u yoquir u noc' Jesus. Caj ya'araj xquic tu yor:
“Wa quin taric u yoquir u noc' Jesus, je' in jaware'.” 22 A Jesuso', caj u sut u
baj ich u pach quir yiric mac caj u taraj u yoquir u noc'. Caj yiraj xquic, caj u
taraj u noc' Jesus. Caj ya'araj ti':

—~Qui'quintej a wor in jach pararech. Quire' caj a wacsaj ta wor ti' ten
—qulij ya'araj ti'—, rajen toc jawech.

Ra'iri' u q'uinin toc jaw a Xquico'.

23 Caj c'uchij Jesusich yatoch Jairo. Ra' ujach ts'urir u winiquirob judio. Caj
yiraj Jesus cu churob mac, quire' tabar u mucur ubaquer u parar Jairo, quire'
baxuc nanij u betic u winiquirob judio. Jach pim cu yoc'arob tan yac'tar u
parar Jairo. 24 Caj ya'araj Jesus:

—Chan joq'uenex tancab —quij Jesis—. Ma' quimeni'. Wenan u ca' in
wiric a teno' —quij Jesus.

Caj p'asta'b Jesus ten a pimo' quire' yerob jach quimij u chan parar Jairo.
25 Caj ts'oc u rac joc'sic mac tancab Jesus. Jesus caj oc ich yatoch, caj mach
u c'ab ten Jesus caj riq'uij. Caj u ch'a'aj yor chan xquic, u parar Jairo. 26 Caj
man u rac tsichaticob ich tu cotor u ru'um. Caj ya'araj ti' u rac'ob bic tabar
caj ric'sa'’b u parar Jairo ten Jesus.

Jesus caj u jawsaj a ch'op u wichobe'

27 Caj joq'uij Jesus ich yatoch Jairo. Caj tar mana' u wich ich u pach Jesus.
Ca'tur a ch'op uwichobe'. Caj u purob u t'an ti' Jesus:

—Yajquin tenob, yamtej tenob quire' u pararech ic nunquir David.

287eroj, caj oc Jesus ich yatoch mac quet caj ocob a ch'op u wichobe'. Caj u
jutsob u bajob ich Jesus. Caj c'ata’b ti'ob ten Jesus:

—Ca tucriquex c'ucha'an in wor in jawsiquechex?

Caj ya'arob a ch'op u wichobe":

—In werob Jaj Ts'urir c'ucha'an a wor a jawsiquenob.

297Jesus caj u tar u wich a ch'op u wichobe'. Caj ya'araj ti'ob:

—An ten bic tabar caj a wacsajex ta worex ti' ten, baxuc u jawar a wichex
Xan.

30 Caj qui' jawac u wichob ten Jesus. Caj u toc araj ti'ob:

—MAa' a yan bin a wa'arex wa jaw a wichex —quij ya'araj ti'ob.

31Tan tuts'ocar ujawar u wichob. Cajtoc rac bin ya'arej ich tu cotor an bic
tabar caj jawsa'b u wich ten Jesus.

Jesus caj ujawsaj ama'ujoc'ar ut'an
32Cajjoc'obichJesus,ajaw uwichobe', caj ca' tar purbir ujer. Ama'ujoc'ar
ut'anquire'aca'an c'ac'as quisin ti'. 33 AJesuso', caj ujoc'saj u c'ac'as quisinin,
ama'ujoc'ar ut'an. Cajjoc' uc'ac'as quisin, caj joc' u t'an. Caj yirob u rac'ob
caj jaq'uij yorob. Caj ya'arob:

—Mana' ij quiric mac cu joc'sic quisin. Cax tu cotor u ru'umin Israel.

34 Caj ts'oc yiricob u winiquirob judio a fariseojo' u joc'sic quisin Jesus. Caj
u tus arob ti' u yet winiquirob judio:

—Awerex tubutarumuc' quir ujoc'sica quisino'? Ich ujach ts'urir quisin.

Quin yajquintic mac

35 Jesus caj rac man u tsec'tic ti'ob u Elch tsoyir u t'an tu cotor u cajar.
Cax tu chan cajar cax tu carem u cajarob caj u tsec'taj ti'ob u jach tsoyir u
t'an. Ti' cu man u camsic Jesus ich u chan najir tu cu naj c'ujinticob C'uj u
winiquirob judio. Caj u tsec'taj Jesus tu cu bin u reyinticob C'uj. Jesus caj
man u jawsaj mac, cax a ba' yajir cu jawsic Jesus. 36 Caj yiraj Jesus jach pim
mac, caj u yajquinta Jesus, quire' caj u yiraj mana' mac caj u camsob tu cu
bin ureyinticob C'uj. Yiraj Jesus u winiquirob judio irej wa taman yuc, quire'
mana' yajcananyajirob u winiquirob judio. 37 Caj ya'araj ti' u camsawinicob,

esus:

J —Taj quin wa'aric techex. Yan mac pim —quij—, u c'at yubicob u t'an C'uj.
Barej a cubeyajo’, ma' pim yajtseq'uir u t'an C'uj ti'ob. Aro'irejwati' yanjac
ya'ab nar quir ujaq'uic, chen ma' ti' yan mac quir ujaq'uic. 38Rajen ca' t'anex
C'yj soc u tuchi'tic mac quir u bin u tsec'tic u t'an C'uj soc c'ucha'an yorob u
yubicob u t'an C'uj.

10

Teta'b ten Jestis a mac a cu bin tsec'ticob u t'an
(Mr.3.13-19; Lc. 6.12-16)
1Caj ts'oc aro' Jesus caj u much'quintaj u camsawinicob doce. Caj uts'aja u
muc' ti'ob tu cu bin u camsawinicob quir u joc'sicob quisin. Cax ba' yajir, cu
jawsicob.
2Yan u c'aba’ caj u tetaj doce xib. A jeroj Simdn, caj ca' pach u jer u c'aba’
ten Jesus. Caj pach u c'aba’ Pedro, Jesus. Pachir caj teta’b Andrés ten Jesus.
Ra' u bajob Pedro, Andrés. U jer Jacobo u bajob Juan. Caj teta'’b Juan xan.
P'eri' u tetob Zebedeo Jacobo yejer Juan. 3 Caj teta'b Felipe ten Jesus. U jer
caj teta’b Bartolomé. U jer caj teta’b Tomds. U jer caj teta'b Mateo yajc'amin
u taq'uin gobernador romano. Caj teta'b Jacobo ra' u tet Alfeo. U jer teta'b
Lebeora' pacha'an ujer u c'aba’ Tadeo. 4Caj teta'b u jer Simdn ra' cu sayar tu
pach cananista. Caj teta’b Judas Iscariote, ra' caj u c'ubaj Jesus, Judas.

Jesus caj u tuchi'taj u camsawinicob quir u bin u tsec'ticob u t'an C'uj
(Mr.6.7-13; Lc. 9.1-6)

5Jesus caj u tuchi'taj u camsawinicob doce. Caj ya'araj ti' u camsawinicob:

—Ma'ayanbinatsec'texut'an C'ujich u cajar u winiquirob Samaria. Ma'a
yanbinex a tsec'tex u t'an C'ujich a ma' u winiquirob judio. 6Jari' yan xenex a
tsec'tex tu yan u jach winiquirob judio. A caj u p'atob u t'an C'uj. Ma'ja wirej,
irob yarac'taman yuc a satarobe’'.

7Caj ya'araj Jesus ti' u camsawinicob:

—Xenex, tsec'tex in t'an. Arex ti'ob: “Tabar u c'uchur a mac a cu bin u
reyintejob C'uj.” 8 Jawsex a mac u canmanob iq'uer u ca'ob —quij Jesus—.
A ba' yajirir, jawsex —quij Jesus—. Racjoc'sex u quisinin —quij Jesus.

Caj ya'araj Jesus ti' u camsawinicob:

—Ric'sex u quimirir. Ma' in c'atej techex u bo'orir in muc' caj in ts'aja
techex. Baxuc xan, a yamtiquex mac, ma' a c'atiquex u bo'orir.

9Caj ya'araj ti' u camsawinicob, Jesus:

—Ma'a ch'a'ex a taq'uinex. 10Ma' a ch'a'iquex u mucuquir a noq'uex, chen
a buquinmanex —quij Jesus—. Chen ra' a ch'a'ex. Ma' a yan ch'iquex u jer
xanab, cax turiri'. Baxuc a xonte', ma' a ch'iquex. Quire' a cu beyajo’, cu
ts'abar yo'och bayiri' noc'.

11 Ca' bin c'uchuquex chan cajar, cax carem u cajar. Caxtex a mac a tsoy
yoro'socra' cuyacsiquex. Tsoy a wocarex tu yatoch hasta a ca' binex. 12Jests
caj ya'araj ti' u camsawinicob:

—Ca' bin ocaquex ich mac yanin yatoch. T'anex C'uj soc u qui' cananta' ten
C'uj amac a cu yacsiquechex. 13Wa ma' u yacsechex tsoy a wac'as ch'ic a t'an
—quij Jesus—, quire' ma' u qui' acsechexi'. Wa caj u qui' acsechex cu p'atar
at'anex ti'. 14 A ma'ju yacsexo', a ma' u c'at u c'amicob a t'anex. Ma' ju c'at
yubejobi'. Joq'uenex tu yatoch, cax tu cajar. Pustex u ru'umin a woquex soc
yerob u beri' yan u si'pirob —quij Jestus—. 15 Taj quin wa'aric techex —quij
Jestis—. Ca’ bin c'uchuc tu q'uinin u tar C'uj, yaj cu bin yubic yerar, a ma'u
cha'jawocarexatsec'texut'an C'uj. Jach manan cu bin muc'yajob. A tu cajar
Sodoma quet yejer u cajar Gomorra ma' neyaj cu bin yubicob muc'yajob.

Je'u c'uchur tu q'uinin cu bin u chuquicob a pachex wa cu quinsiquechexob

16 Caj ya'araj Jesus ti' u camsawinicob:

—U'yex ba' quin wa'aric techex —quij Jestus—. Quin tuchi'quechex tu yan
anets'ique' —quij Jesus—. Aro' irej a mac a caj u tuchi'taj u yarac' taman yuc
ich a bobochi'o’. Rajen qui' canantex a bajex —quij Jesis—, soc ma' nema'
biquechexi'.

17 Caj ya'araj Jesus ti' u camsawinicob:

—~Qui’ canantex a bajex, quire’ je' u chuquicob a pachechex. Je' u chuquic
u machiquechex a jach ts'urir tu cajarob. Je' u bin u puriquechex acatan u
jach ts'urir a pim mac. Je' u jats'iquechex a pachex tu chan najir tu cu naj
c'ujinticob C'uj u winiquirob judio.

18 Caj ya'araj Jesus ti' u camsawinicob:

—Ti' cu bin u puriquechex acatan ich gobernadores baxuc ich reyes cu
bin u puriquechexo’, quire' caj a wacsajex ta worex in t'an. A baywo' —quij
Jesus—, c'ucha'an a worex a tsec'tiquex in t'an ti' reyes yejer gobernadores.
Cax ma' u winiquirob judio.

19 Caj ya'araj ti' u camsawinicob, Jesus:

—Wa ber u puriquechex acatan ich u jach ts'urirob u cajar. Ma' ju jac'ar a
worex aba' cabin a tsicbarex ti'ob. An bic ca bin a tsicharex ti'ob ma' ujac'ar
aworex ti'. A C'ujo’' cu bin u yamtiquechex bic tabar ca bin a nunquiquex
ti'ob. Tocra' u q'uinino’, cu bin u yamtiquechex C'uj. 20 Cax cu yubic techex a
t'anex. Ma' techex ca t'anexi' —quij Jesus—. Chen u t'an u Taj'or u Pixam C'uj
cu t'an, quire’ cu tar ich a Tetex C'uj.

21 Cajya'araj ti' u camsawinicob, Jesus:

—Cax abaj cubin u c'ubiquechex quire' yirob caj a wacsex ta worex. Caxu
wac'as parar cu bin u c'ubic quinsbir ten u tet. Cax u wac'as tet cu bin c'ubic
ca' quinsac ten u parar. 22 Tu cotor mac cu bin u p'actic techex quire' caj a
wacsajex ta worex ti' in t'an. Wa mac ma' ju p'atic u canic in t'an hasta cu
quimin, ra' u quinin bin in taquej. 23 Wa mac cu chuquicob a pachex ich a
cajarex. Xenex tu yan u jer cajar. Taj quin wa'aric techexi'. Quire' ma' toy
rac manaquechex a puts'urex quir a tsec'tex ti' in t'an ich tu cotor u cajar tu
ru‘'umin u winiquirob Israel, ca' bin wac'as uren ten —quij Jesis—. Quire'
taren in yamtic mac tu cotor.

24°Canex a jera'. U camsawinic mac ma' u cuchur u yor ti' u yajcamsayajir.
Baxucucurewma'uc'uchuruyorti'ujachts'urir. 25Rajen aje’' ucamsawinic

mac yan u qui'quintic yor a caj u canaj u camsayajir. Quire' a ba' u ber ti' u
yajcamsayajir bayiri' cu bin tar ti' u camsawinic xan. Bayiri' xan, u c'urew
mac ca' u qui'quintac yor a caj canaj u jach ts'urir. Quire' a ba' u ber ti' u jach
ts'urir bayiri' cu bin tar ti' u c'urew xan.

Caj ya'araj Jesus ti' u camsawinicob:

—An bic caj u t'anenob, baxuc cu bin u t'aniquechexob: “U pararechex
Beelzebu.” Chen jach manan cu bin ya'aricob ti' techex.

Ch'ajex sajaquir ti' C'uj
(Lc.12.2-9)

26 Caj ya'araj ti' u camsawinicob, Jesus:

—~Quire' a werex ba' cu bin tar techex. Ma' a sajtiquex mac. Quire'aba'u
mucuber ti' mac je' urac u'yicobe’, cax a ba' u mucuber ti'.

27 Caj ya'araj ti' u camsawinicob, Jesus:

—ADba' cajin camsechex ta junanex. Ca'a manex a rac ariquex ich tu cotor
mac. A caj in camsex ta junanex ca' a puriquex a t'anex tu cotor soc yerob ba'
quiri' caj In camsajex.

28 Caj ya'araj ti' u camsawinicob, Jesus:

—Ma'ja ch'a'iquex sajaquir ti' mac, cax cu quinsiquex. Ma' ju quinsejob a
pixamex. Ca' a sajtex C'uj, quire’ c'ucha'an yor u puriquechexich c’ac'. Tu cu
yerar a winquirex quet yejer a pixamex.

29 Caj ya'araj ti' u camsawinicob, Jesus:

—Wa ber ca manex ch'ich’ ca'tur quir a chi'iquex. Ca bo'otiquex turi'
centavo. “Jot” —quechex ti'—, quire' ma' co'oj ch'ich’. Chen a ch'ich'o’, ma'’
u quimin wa ma' tsoy tu t'an C'uj ic Tetex ca'anan. 30 Chen a C'ujo', jach
manan u canantic techex, biquinin a jo'rex cu canantic xan. 31 Rajen ba'wir
ca tucriquex a baj quire' a techexo' jach ya'ab a bo'orirex, a chan ch'ich'o’,
ma' co'ojl'.

A mac cutsichar ti'urac'ob ti' Cristo
(Lc.12.8-9)

32 Caj ya'araj ti' u camsawinicob, Jesus:

—Bayiri' tu cotor mac a taj cu yacsic tu yor ti' ten, aro' chaca'an yiricob u
rac'ob. Ra' quin bin in qui' acsic acatan in Tet C'uj ca'anan.

33 Caj ya'araj ti' u camsawinicob, Jesus:

—Amacama'juya'arajti'urac'ob wajuyacsaj tuyoro'. Ca' bin Xiquiquen
acatan ich in Tet C'uj ca'anan ca' bin xuruc t'an. Je'in wac ti' in Tete': “Ma’ in
wer maqui'.”

Jesus cqj tar u jasic mac cax u wac'as bajob
(Lc.12.51-53;14.26-27)

34 Caj ya'araj ti' u camsawinicob, Jesus:

—Ma' a chen quibiquex wa rac taren in quetquintic yor tu cotor mac.
Quire' amac a cu yacsic tu yor ti' ten, urac'ob cu bin u ts'ictarob yejer. 35 Ma'
ja wirej, a pararo’, cu bin u ts'ictarob yejer u tet. A xquico', cu bin u ts'ictar
yejer u na' —quij Jesus—. A Xquico', cu bin u ts'ictar yejer yixquit.

36 Caj ya'araj ti' u camsawinicob:

—~Cax uwac'as u bajob cu bin u p'acta’bir yejer.

37 Caj ya'araj ti' u camsawinicob, Jesus:

—Wa mac jach manan u yajquintic u tet, baxuc u na', chen ma' u neya-
jquinten, quire' u tet jach yaj, baxuc u na'. Ba'wir quin wa'aric: “Ten yanin
aro'.”

38 Caj ya'araj ti' u camsawinicob, Jesus:

—A mac cu bin yacsic tu yor ti' ten, bin u ca' muc'yaj an ten bic caj u bajij
mac ich cruz. Wa ma'u c'at, ba'wir cu yacsic tu yor ten? 39 Ma' ja wirej, a mac
u c'at u taquic u baj soc ma' u muc'yaj, chen je"u sa'tar u pixam, quire' caj u
p'ataj u yacsic tu yor in t'an. Chen a mac u c'at u quinsa' ti' ten, quire' caj u
yacsaj tuyor ti' ten. Ma' u sa'tar u pixam, cax quinsa'b ten u rac'ob.

A mac a cu bin cuxtar ich ca'anan
(Mr.9.41)

40 Caj ya'araj ti' u camsawinicob, Jesus:

—Wa mac cu yacsiquechex, baxuc cu yacsiquen, xan. A mac cu yacsiquen
cuyacsic C'uj xan quire' caj u tuchi'ten C'uj. 41 A mac a cu yacsic yajtseq'uir u
t'an C'uj quire' tuchi'ta’b ten C'uj quir u tsec'tic u t'an. Quet ca' bin bo'ota'c ten
C'uj. Amacacuyacsicxib, ajach tsoy yoro', quire' yer jach tsoy yor xib. Ra'iri’
quet ca' bin bo'otac ten C'yj ti' techex, quire’ caj a wacsajex xib ta watochex.

42 Caj ya'araj ti' u camsawinicob, Jesus:

—Yan mac a caj u yacsaj tu yor ten, cu bin arbir ten a ma' yer C'uje: “Jot
aro.” Chen a mac a cu ts'ic yuc'ur sisis ja' ti'ob, C'uj bin u ca' bo'otej ti'ob.

11

A mac tuchi'ta'’b ten Juan ich Jesus. A ra’ cuyacsicja'tujo'r
(Lc.7.18-35)

1Cajts'ocu camsic aro' ti' u camsawinicob Jesus. Caj bin Jests quir uman u
tsec'tic u t'an C'uj ich tu cotor urac'ob ich tu cotor u cajarob, ca' bin u camsic
urac'ob xan.

2Ti' yan Juan a cu yacsic ja' tu jo'r mac ti' yan tu cu naLma‘c/\r winic. Caj
yubaj u juminta’ Juan ten u camsawinicob. Quire' ya'arob u camsawinicob:
“Jach carem u beyajob Jesus.” Caj u tuchi'taj ca'tur u camsawinicob Juanich
Jesus quir u c'atic ba' ti' Jesus. 3 Caj c'uch u camsawinicob Juan ich Jesus. Caj
ara'’b ten u camsawinicob Juan:

—Arej tenob wa Cristojech, a quin pajicob u tar ti' C'uj quir u taquiquenob
—quij yac ti', u camsawinicob Juan—. Arej tenob wa yan 1n pajicob u jer?

4Caj ara'b ti' u camsawinicob Juan ten Jesus:

—Joq'uen, arex ti' Juan a ba' caj a wirex in camsic mac. 5 Arex ti' Juan, a
caj a wirex in jawsic a ch'op u wiche'. A caj a wirex in jawsic a mech yoque'.
Arexti' Juan, a caj a wirex in jawsic iq'uer u ca'ob. Arex ti' Juan, a caj a wirex
in jawsic a ma' u yubejo' t'an. Bayiri" a caj a wirex in ric'sic u quimirir mac
—quij Jesus—. Arex ti' Juan, a caj a wirex in tsec'tic u jach tsoyir u t'an C'uj a
mac a cu ya'aricob: “Otsirchajen a teno'.”

6 Caj ya'araj Jesus ti' u camsawinicob Juan:

—Arex ti' Juan. A teno', quin wa'aric a mac a rajra’ cu yacsic tu yor ti' ten
yejer tu cotor u pixam tsoy yan ti'.

7 Caj bin u camsawinicob Juan. Wac'as sutnajob u camsawinicob Juan tu
pachob. Caj u tsicbataj Jesus Juan ti' u winiquirob judio, a ti' yanob ich Jesus.
Caj ara'b ten Jesus ti' u winiquirob judio:

—Ba' bin a wirex ich Juan tu cu tsec'tic u t'an C'uj uch. Baxuc wa ca'tur u
tucur? Samane' wa ju jer u tucur. A mac irej jarar cu yumta' ten ic'? Baxuc
wa caj a wirex Juan? Ma' caj a wirex aro'.

8 Caj ara'b ti' u winiquirob judio ten Jesus:

—Ma' wa binechex a wirex mac a cu c'axic u tucur. Ma' binex a wirex a
mac a cu buquintic jach tsoy u noc'. A mac cu buquintic jach tsoy u noc' ti'
ZAH ich yatoch rey. A Juano' ma' u buquintic jach tsoy u noq'ui'. ® Ma' chen

inechex a wirex mac cu buquintic jach tsoy noc'. Mana' mac a cu c'axic u

tucur. Jach binechex a wirex a mac a cu jach tsec'tic u jach tsoyir u t'an C'uj.
Raji' ma' chen a mac a cu tsec'tic u t'an C'uj.

10 Caj ya'araj Jesus:

—Ma' ja wirej, ts'ibta'b ti' Juan ten yajtseq'uir u t'an C'uj Isafas uch cax ma'’
toy tac Juan. Caj ya'araj Isaias uch:

Je'utar yajtseq'uir u t'an C'uj, quij Isaias. Payber cu bin tar. Ma' ja wirej, tabar
u tar Cristo soc mac yer je' u tare' Cristo.
Baxuc caj ya'araj Isaias uch.

11 Caj ya'araj Jesus ti' u winiquirob judio:

—]Jach taj quin wac techex. Mana' mac cu c'uchur orben ti' Juan a cu yacsic
ja' tujo'r mac. Cax a mac a ti' yan ich yoc'ocab. Cax a mac caja'an baje'rer.
Ma'ju c'uchur orben ti' Juan, a cu yacsic ja' tu jo'r mac. A mac cu bin c'uchur
orben ti' Juan a cu yacsic ja' tu jo'r cax chichin caj u yacsaj tu yor. Hasta cu
c'uchur tu q'uinin u reyinticob C'uj je' u c'uchur orben ti'.

127esus caj ya'araj ti' u winiquirob judio:

—~Caj u yanxchun u tsec'tic Juan a cu yacsic ja' tu jo'r mac. Caj rac tarob u
winiquirob judio quire' u jach c'at yocarob tu cu bin u reyintejob C'uj. Caju
jach p'isob u baj ti' u t'an C'uj. Quire' u c'at yubicob u t'an C'uj cax baje'rer.
13 Ma' ja wirej, raji'ob caj u tsec'tajob yajtseq'uirob u t'an C'uj uch, cax Moisés
caj u tsec'taj u t'an C'uj tu cu bin u reyintejob C'uj hasta tari Juan a cu yacsic
ja'tujo'r mac.

14 Caj ya'araj Jesus ti' u winiquirob judio:

—Waja c'at a c'amiquex u t'anob Juan. Quire' a Juano', irej Elias a ucho’, a
cu tsec'tic u t'an C'uj uch. Elias raji' ca pajiquex ca' tac. A tsec'ta’b uch: “Je'u
tare'.” 15 Rajen ca' a wu'yex a ba' caj in wa'araj techex.

16 Caj ya'araj Jesus ti' u winiquirob judio:

—A mac a cuxa'an a je' q'uina’, quin wiric an ten bic a chichano', a cu
baxarob tu cu naj manicob yo'och mac. Cu puricob u t'an ti' u yet baxarob.
17 Cu ya'aricob ti' yet baxarob: “Cax chen churnaquenob, ma' a woc'atex
quire”qui' a worex. Cax chen c'aynaquenob, ma' a woc'arex, cax oc'najenob
a quin c'ayicob techex.” 18 Quire' caj tar Juan a cu yacsic ja' tu jo'r mac. Ma'
unejanan Juan a nequi' yo'ocho'. Ma' u yuc'ur u c'ab u wich uva.

Caj ya'araj Jesus ti' u winiquirob judio:

—~Caj a wa'araj techex: “Aca'an quisin ti' Juan.” Rajen raji'ob a mac a
cuxa'an aje' q'uina' irob a ray chichano'.

197esus caj ya'araj ti' u winiquirob judio:

—Caj taren quir in yamtic mac tu cotor. Quin qui' janan —quij Jesus—.
Quin wu'q'uic u c'ab u wich uva. Ca tus a'ariquex jach manan qui' quin
janan —quij Jesus ti' u winiquirob judio—. Bayiri' ca tus a'ariquex quin
ne'uc'ur. A techexo' —quij Jesus—, a ca wa'ariquex in wet man yejer a yan
u si'pirobe’. Bayiri' ca tus a'ariquex in wet man yejer a mac a cu c'amicob u
taq'uin gobernador. Quire' jach manan cu c'aticob taq'uin gobernador.

Caj ya'araj Jesus ti' u winiquirob judio:

—A mac a cu p'actic u beyaj quin beticob ma' t'aji'. Quire' a mac a t'aji’
yerob a ba' quin beticob ra' u beyaj C'uj.

A ich u cajar u winiquirob judiojo' ma'u yubejob u t'an C'uj
(Lc.10.13-15)

207Jesus caj yubaj ich u cajar u winiquirob judio ma' ju c'axic yorob quir u
p'aticob u c'asir, cax caj u yirob jach carem u beyaj Jesus. Caj chich q'ueya'b
u winiquirob judio ten Jesus.

21 Caj ya'araj Jesus ti' u winiquirob judio:

—Otsirechex ich a cajarex u c'aba’ Corazin, quire’' ma' ja c'axex a worexi'
quir a p'atiquex a c'asirex. Bayiri' a mac a ti' yanob tu cajar Betsaida. Wa
caj u chen irob carem u beyaj uche' caj u c'axob yorob ich u cajar Siddén uch.
Bayiri'ich u cajar Tiro wa caj u yirob carem u beyaj uche' an ten bic carem in
beyaji'. A ma' seb caj u c'axob yorob quire' yirob carem in beyaj. Caj manob
yac'ticob u baj, quire' manob tu c'asir uch. Caj u buquintob tsots noc' yejer u
t'ot'ictan tujo'r je' u manob yac'tob u baj an ten bic nani u betic u winiquirob
judio. 22 Quin wa'aric techex —quij Jesus—. Jach yaj ca bin a muc'yajex ca'

in xuruc t'an. Chen a mac tu caja'anob tu cajar Tiro ma' neyaj cu bin yubicu
muc'yajob. Bayiri' xan, ich u cajar Sidon. Ma' neyaj cu bin yubic u muc'yajob.

23 Caj ya'araj Jesus ti' u rac'ob a caja'anob ich u cajar Capernaum:

—A techexo', te' caja'anechex ich u cajar Capernaum. Ca tucriquex je' u
sajtiquechex a rac'ob quire' ca wiriquex ti' caja'aneni' —quij Jesus—. Ca' bin
xuruc t'an ich yoc'ocab —quij Jesus—. Ti' ca bin erarexi', quire' ma' ja c'axex
awori'. Ma'ja wirej, wa caj uyirob in carem beyajob tu cajar Sodoma uche’,
a caj a wirajex uch ta cajarex uch, ti' toy yan u cajari' Sodoma baje'rer. Ma'
erabir ten C'uj uchi'. 24 Quin wa'aric techex —quij Jesus—. Ca' bin xuruc t'an,
jach yaj ca bin a werarex ich u cajar Capernaum. Ma' ja wirej, ma' ja c'axex
a worexi' —quij Jesus—. Chen a ti' caja'an uch ich u cajar Sodoma ma' neyaj
cu bin yubic yerarobi'.

Cojen tu yanen —quij Jestis—, ca'in jawechex wa ba' ca tucriquex
(Lc.10.21-22)

25 Ra' u q'uinina’, caj urob u camsawinicob ich u winiquirob judio, caj u
t'anaj C'uj, Jesus. Caj ya'araj Jesus ti' C'uj:

—TJach caremech C'uj in Jach Ts'urech u C'ujirech yoc'ocab xan, quire' u
C'ujirech ca'anan xan. A techo' C'uj —quij Jesus—, caj a wesaj a t'an ti' a mac
ama'une'er at'an. Atecho' C'uj —quij Jesus—, ma' ja wesaj ti'a mac a cu tus
a'aricune'er at'an. A cutus a'aric cu jach najtic a t'an.

26 Caj u t'anaj C'uj:

—TJach jaj C'uj, quire' ra' tsoy ta t'an tech, quire' baxuc a c'at.

27 Caj ya'araj Jesus ti' a mac a ti' yanobo':

—C'uj caj u rac ts'aj ten tu cotor ba' ich yoc'ocab quir u ts'urinticob ten.
Baxuc ich ca'anan C'uj caj u rac ts'aj ten quir u ts'urinticob ten. Mana' mac
cu najtiquen a tera' —quij Jestis—. Chen in Tet cu jach najtiquen. Baxuc C'uj
Xan, mana' mac c'ucha'an yor u najtic C'uj, chen ten quin najtic C'uj. Mana'
mac c'ucha'an yor u najtar in Tet, jari' a mac a jin bajirl' caj in camsaj soc yer
biquira' in Tet.

28°Cojen tu yanen —quij Jesuis—, ca' in jawsej wa ba' ca tucriquex, wa choc
aworex ti' a si'pirex, soc u qui'tar a worex.

29 Caj %a'araj Jesus:

—~Quibex aba' quin wa'aric techex. Ma'yaj a caniquex in t'an. Quire'—quij
Jesus—, wa ca c'amiquex in t'an, jach qui' a worex. Ca' a canenex —quij
Jesus—. Ma' ts'iquen a teno’, ma' biq'uin quin p'ujur a teno' —quij Jesus—.
30 Wa baxuc techexo', ma' yaj ca bin quibiquex in t'an, quire’' jach tsoy ca bin
awu'yiquex in t'an.

12

U camsawinicob Jesus caj u ji'chtajob u wich trigo
(Mr.2.23-28; Lc. 6.1-5)
1Caju ch'actob u cor mac Jesus. A ju camsawinicob caj tarob tu pach Jesus.
Caj u ji'chtajob u wich trigo u jantejob quire' wichajob. Ra' u q'uinin cu

jesicob u baj u winiquirob judio. 2 U winiquirob judio a farisejobo’, irob u
ji'chticob u wich trigo. Caj ara'’b ti' Jesus ten u winiquirob judio a farisejobo":

—Iric, biquinin cu ji'chticob u wich trigo a camsawinicob quire' u q'uinin
ic jesicob ic baj. Baxuc ts'iba'an ich u t'an Moisés uch. Ma' tsoy u beyaj tu
q'uinin tu cu jesic ubaj u winiquirob judio.

3Jesus caj ya'araj ti' u winiquirob judio a farisejobo'":

—Ma'wajaxacajextuts'iba'anut'an C'uj ti' David uch? Cajwichajob David
yejerurac'ob uch. 4Cajoquij David yejer urac'obich yatoch tut'ina'an yot'er
chivo tu cu naj c'ujinticob C'1g u winiquirob judio. Caj ts'a’b yo'och pan ten
sacerdote ca' u jantajob David yejer u rac'ob quire' wichajob, cax ma' tsoy u
janticob caj ts'ab ti' David ten sacerdote. Ma'ja wirej, ra' quir u ts'abar ti' C'uj.
Cu chen janticob u winiquirob judio a sacerdotejo'.

5Jesus caj ya'araj ti' u winiquirob judio a farisejobo":

—Baxuc xan, ma' a xacmanex ich u t'an Moisés a cu ya'aric u beyajob
sacerdote cax u q'uinin tu cu yan jesicob u baj. Raji'ob cu beyajob ich carem
naj tu cu naj c'ujinticob C'uj u winiquirob judio aro’ ma' c'asi'. Ma' ju tar
u si'pirob. 6 Quin wa'aric techex —quij Jesus—, ti' u winiquirob judio a
farisejobo'. Quire'ts'a’b u muc' ten C'uj ti' sacerdote soc u beyajob ich carem
naj tu cu naj c'ujinticob C'yj. Cax cu beyajob a sacerdotejo’ tu q'uinin tu cu
jesicob u baj, chen tsoyo' —quij Jestis—. Chen a teno' jach manan u ts'abar in
muc' ten C'uj. Aray umuc'o’ ts'a'b ti' sacerdote ma' u c'uchur u muc' teni'. 7A
techexo', —quij Jesus— ma' a wu'yex a ba' cu ya'aric a je' ts'iba'an ich u t'an
C'uj? U'yex —quij Jesus—: “In c'at —quij C'uj—, ca' a yajquintej a rac'ob ca’ a
yamtej ti'ob. Ma" a chen quinsiquex a warac' quir a sijic ten quir in jawsic
a si'pirex. Jach manan tsoyir ca' a yajquintej a rac'ob.” Baxuc cu ya'aric
tu ts'iba'an u t'an C'uj. Wa ja najtajex aro’, ma' a paq'uiquex u pachob in
wajcamsayajirob, quire' ma' c'as caj u betob.

8 Caj ya'araj Jesus ti' u winiquirob judio a farisejobo':

—A teno' baxuquenechex, cu ts'urintiquen tu cotor ba’, cax a ba' cu yiric
mac tu q'uinin tu cu jesicob u baj u winiquirob judio —quij Jesus.

A xibo' ama’ujitir u c'abe’
(Mr.3.1-6; Lc. 6.6-11)

9Ra' u q'uinino’ Jesus caj toc p'at u winiquirob judio a farisejobo', caj bin
Jesus, caj oc tu cu naj c'ujinticob C'uj u winiquirob judio. 10 Ti' yan xibi' a ma'’
u jitir u c'ab. Caj c'ata'b ti' Jesus ten u winiquirob judio:

—Are to'onex. Tsoy wa jic jawsic mac tu q'uinin ic jesicob ic baj?

U c'at u pac'arob u pach Jesus, rajen caj u tus c'atic u winiquirob judio.

117esus caj u nuncaj:

—A techex —quij Jestis—, wa cu rubur a warac' taman yuc. Cu rubur tu
ch'ica'an. Ma' wa ja joc'sex enan tu q'uinin tu ca jesiquex a baj? A ma’' ca
joc'siquex a warac' taman yuc Xan enaj tu q'uinin a jesiquex a baj. 12Ma' ja
wirej, a xibo', jach co'oj enan a warac' taman yuc a ca joc'sique’, ma' neco'oji’.
Rajen tsoy a man a yamtiquex mac tu q'uinin tu ca jesiquex a bajex. Ma' ja
wirej, ma' c'asi' —quij Jesus.

13Jesus caj u t'anaj xib a ma' ujitir u c'ab:

—Tich' a c'ab ca'anan —quij Jesus.

Caj u tich'aj u c'ab, caj jawij u c'ab an ten bic jumbuj u c'ab caj jawij. 14 Caj
joc'ob uwiniquirob judio a farisejobo’ caj irob jawij u c'ab a ma' ju jitir u c'ab.
Caj urac much'quintob ubajob a farisejobo’ quir u tsichaticob ti' u rac'ob soc
yubicob bic tabar ca' bin u quinsejob Jesus.

Toc ara’b ten yajtseq'uirob u t'an C'yj: Je'u tar Cristo

15Jests caj yubaj ba' cu tucricob. Caj u p'ataj u cajar a ma' u jitir u c'ab, caj
bin Jesus. Caj u};)/a'b u bin Jesus, caj binob a pim mac ich u pach Jesus. Caj rac
jawsaj u yajirob.

16 Caj ya'araj Jesus ti' a tu jawsaj:

—Ma" a yan bin a wa'arex wa tin jawsajechex soc ma' yerob mac tu
tuchi'tajen C'uj. 17 A baywo' caj u nup'saj Jesus a ba' ts'ibta'b ti' ten Isafas uch.
Ma' ja wirej, caj ya'araj Isaias caj ara'b ti' Jesus:

18 A jera' in c'urew, ra' cu beyaj ten, a mac caj in tetaj, quij Isaias, ti' C'uj. A
mac caj in yajquintaj qui' in wor yejer a tin tetaje’, quij Isaias, quire’
yan u Taj'or u Pixam C'uj ti' in c'urew. Je' u bin acatan tu cotor mac
quir u tsec'tic in t'an soc u manob tu tsoyir. Cax ich a ma' u winiquirob
judio cu bin acatan quir u tsec'tic ti'ob. 19 Ma' ju ts'ictar in c'urew, ma'
ununquic u t'an mac, in c'urew, quij Isaias. Mana' mac cu bin yubic u
ts'ictar in c'urew. Ma' u bin u tupsic yor mac, a caj u yac't u baj quire'
u si'pir. 20 Chen cu bin chichquintic yorob. Rajra’ cu bin u betic soc ca'
bin c'uchuc tu q'uinin cu bin manob tu tsoyir. A raji'ob, a maca ti' yan
yoc'ocab a cu bin u yacsicob tu yorob ti'. 21 Rajen tu cotor mac ich u
cajarob caj u pajob Cristo quir u tocar ten C'uj.

Baxuc caj ya'araj C'uj ti' Isaias uch caj u ts'ibtaj.

Pac'u pach Jesus aca'an quisin ti'
(Mr.3.19-30; Lc. 11.14-23;12.10)

22 Caj tar purbir xib ten u rac'ob a ch'op u wiche'. Ma'ju joc'ar u t'an quire'
yan c'ac'as quisin ti' xib. Caj u jawsaj Jesuso', caj joc' u t'an, caj yiraj u berir
xan. 23 Cajh' aq'uij yorob urac'ob caj yirob ujawar ama'ujoc'ar ut'an, ach'op
uwich uche'. Caj ya'araj a pimo":

—Ma' wa ju parar ic nunquirex David a caj ic pajex ca' tac?

24A Lu winiquirob judio a fariseobo' caj yubob a ba' ara'b ten u rac'ob. Caj

a'arob:
Y —Aje'xiba' cujoc'sic quisin. Ma'ra' ts'ic u muq'ui' u ts'urir quisin. U muc'
u ts'urir quisin Beelzebu caj u joc'sej quisin.

25 Caj yubaj Jesus a ba' caj u tucraj u winiquirob judio a fariseobo'. Caj
ya'araj Jesus ti' u winiquirob judio a fariseobo':

—Wa ju wac'as bajirl’ cu bin ts'ictar ich u ru'umin tu cu reyinticob rey. Je'
u rac ch'esicob u baj. Cax ich u chan cajar tu cu bin u ts'ictarob. Cax wa ju
wac'as bajob cu ts'ictarob je' u rac quinsicob u baj. 26 Bayiri' a quisino’, u jach
c'aba’ Satands. Wa ju yet quisinin bin u joc'sejob. Jeroj caj u toc ch'esob u baj.
Jeroj mana’ quisin.

277esus caj u nuncaj ti' u winiquirob judio a fariseobo':

—A techexo', ca wa'ariquex caj in joc'saj c'ac'as quisin yejer u muc'
Beelzebu. Wa taj a ba' ca wa'ariquex —quij Jesus—. Arex ten bic tabar cu
joc'sic c'ac'as quisin a camsawiniquex?

Caj ya'araj Jesus ti' u winiquirob judio a fariseobo":

—Cu joc'sicob quire' c'ac'as quisin yejer u muc' jach ts'ur Beelzebu xan.
Ma' ju joc'sejob quisin yejer u muc' Beelzebu. Rajen a camsawiniquex xan,
cuyesicob ma'taj a ba' ca wa'ariquex ti' ten —quij Jesus.

28 Caj ya'araj Jesus ti' u winiquirob judio a fariseobo':

—A teno’, quin joc'sic c'ac'as quisin —quij Jests—. Quire’ caj u ts'aj ten u
Taj'or u Pixam C'uj. Rajen chaca'an a wiriquex ti' yan umuc' C'uj tu yanechex.

29 Caj ya'araj Jesus ti' u winiquirob judio a fariseobo':

—Bic tabar in joc'sic u c'ac'as quisin wa ma' tin yan rubsaj u muc' u jach
ts'urir quisin, Satands? A baywo' —quij Jesus—, c'ucha'an in wor in joc'sic
quisin. Quire' aro' irej a mac oquij ich yatoch a mac chich u muc' irej wa caj
u c'axaj soc urac ch'icuba'tac.

30°A mac a ma' ju yamtiquen, cu p'actiquen an ten bic a p'actiquenex. A
mac ma'ju cha'ic ca' In taquic mac caj ujoc'saj urac'ob ca' xicob ich c'ac'.

31°Rajen quin wa'ariquex tech —quij Jesis—. Techex ca p'astiquenex caj
a wirex in joc'sic c'ac'as quisin. Cax ca p'astiquenex —quij Jesus—. Cax ca
pach'iquenex quin jawsiquex a si'pirex.

Caj ya'araj Jesus:

—Wa ca p'astiquex u Taj'or u Pixam C'uj ma' biq'uin cu jawar a si'pirex.
32 A teno', taren in yamtej tu cotor mac. A mac a cu p'astiquene’, je' ujawar u
si'pire’. Amac a cu jach p'astic u Taj'or u Pixam C'uj ma' u bin jawar u si'pir,
cax u q'uinin baje'rer, cax u q'uinin u xur t'an, ma' u jawar u si'pir.

A werexwaba' che'er ama'u wichancar
(Lc. 6.43-45)

33 Caj ya'araj Jesus ti' u winiquirob judio a fariseobo':

—Wa ca wiriquex u che'er a cu wichancar. Ma' a werex wa jach tsoy u
che'er wa c'as u che'er. Wa chaca'an a wiriquex wa tsoy u wich a wer tsoy
u che'er. Bayiri' xan, wa chaca'an a wiric wa c'as u wich a werex c'asu che'er.
Rajen a werex biquira' u che'er. Canex ti' aro'. Ma' a chen man a paquiquex
u pach a rac'ob, an ten bic caj a wa'arex ten quin beyaj yejer quisin —quij
Jesus—. A mac cu man tu tsoyir ca' a wa'arex: “Tsoy a rayo”, an bic caj a
wirexinjoc'sic c'ac'as quisin. Ma' wa tsoy ca' in joc'sej quisin? —quij Jests—.
A macma'juman tu tsoyir ti' cu man tu c'asir.

34 Caj ya'araj Jesus ti' u winiquirob judio a fariseobo':

—TJach c'asechex —quij Jesus—. Ti' cu joc'ar a t'anex ich a chi'ex an ten
biquechex can. Ma' ja wirej, a cano', cu chi'ic mac. Ma' ujoc'ar tsoy a t'anex.
Ma' ja wirej, toc c'asechex. Rajen ma' taj a ba' ca wa'ariquex, quire' a ba' cu
joc'ar ta chi'ex ti' cu tar ich a pixamex quire’ c'as a pixamex.

35 Caj ya'araj Jesus:

—A xibo', wa toc tsoy cu joc'ar u t'an, toc tsoy u pixam. Baxuc xan, a xibo',
wa c'as cu ya'aric, ma' toc tsoy u pixam. Ma' ja wirej, c'as cu ya'aric. 36 Rajen
quin wa'aric techex. Taj quin wa'aric techex, ra' u (}Il'uinin ca' bin xuruc t'an
aba' caj a wa'arexra’ ca bin a wuyiquex ya'aric techex C'uj. Quire’ c'as caj a
wa'arex. Tu cotor mac cu bin yubic ya'ara’ ten C'uj uric'smanex a t'anex C'uj.
37 A wac'as t'anex cu bin u ta'quiquex a jo'rex quir a bin erarex. Bayiri' xan,
a wac'as t'anex cu bin u taquiquex soc ma' a werarex.

A mac c'as cu tar u tus c'atej carem beyaj
(Mr.8.12; Lc. 11.29-32)

38 Caj tarob u winiquirob judio a fariseobo'. Caj c'ata'’b ti' Jesus. Yet tarac
yajcamsayajirob u t'an Moisés. Ma'ya'ab tarob ich Jesus. Caj ara'b ti' Jesus ten
u winiquirob judio a fariseobo' yejer u camsayajirob u t'an Moisés:

c —Esej to'onex carem beyaj in wajcamsayajirech soc ij querex tarech ich
'uj.

39 Caj u nuncaj Jesus:

—A techexo', a mac caja'an tu q'uinin baje'rer jach c'asechex. Ma' taj ca
c'ujintiquex C'uj. Rajen caj a tus c'atenex ca' in wesic techex carem beyaj.
Jari' ca bin a wirex an ten bic Jondsen, u yajtseq'uirir u t'an C'uj uch, soc a
werex taren ich C'uj. 40 An ten bic Jonds ti' yan ich u japnin u nac' cay. Caj
ruc' ten cay a caremo'. Mana' unup' u q'uinin ti' yan Jonds ich u japnin u nac'

cay. Ac’bir xan ti' yan Jonds. Baxuc ten xan biq'uino’ mana'u nup'u q'uinin ti'
yanen ich ujapnin ru'um xan. Mana' unup' ac'abir xan ti' yanen quire’ taren
In yamtic mac tu cotorob.

41Caj ya'araj Jesus:

—C'aj techex wa Jonas caj bin u tsec'tej u t'an C'uj ich u cajar Ninive caj joc'
ich u nac' cay. Caj u rac c'axaj tu yorob ca' u rac p'atob u manob tu c'asir tu
cotor mac ich u cajar Ninive.

Jesus caj ya'araj:

—Ca' bin xuruc t'an, a mac caj u c'axaj tu yorob caj u p'atajob u c'asirob
ich u cajar Ninive cu bin ya'aricob: “Jach c'asechex”, ma' ta c'axex a worex
soc a p'atiquex a c'asirex cax caj a wirex in tar in tsec'techex a wu'yex u t'an
C'uj —quij Jestus—. Jach manan in tsec'tic techex —quij Jestis—. A Jondso'
ma' nec'ucha'an yor u tsec'tic. 42 C'aj wa techex, caj tar xquic reina tu cu
reyinticob u ru'umin Etiopia. Tar yubej a ba' cu najtic Salomdn tu cotor a ba'
ti' yan ich yoc'ocab. Cax jach nach caj tar yubic ich Salomén. Ca' bin xuruc
t'an je' ya'aric xquic ti' C'uj: “Jach c'as aro' a mac caja'anob tu q'uinin ti' yan
Jesus ich yoc'ocab. Quire' ma' tu c'amajob u t'an Jesus.” Chen a teno' —quij
Jesus—, tarenin tsec'tic u t'an C'uj quir a najtiquex, chen ma'a c'amexi'. Chen
aSalomono', ma' ne manan u camsic. A teno' —quij Jests—, jach manan quin
camsic tu cotor mac.

A c'ac'as quisin —quij Jestis—, cu wac'as ur tu caja'an a mac aca'an ti'
(Lc.11.24-26)

43 Caj ya'araj Jesus ti' u winiquirob judio a fariseobo':

—Atechexirexamacaca'an c'ac'as quisin ti' uch. Cajjoc quisin' caj binich
tacay ru'um quir u cajtar quisin chen ma' tu yiraj. 44 Rajen a c'ac'as quisino’
u c'at u wac'as ur ich winic tu joc'sa’b uch. Caj tar yiraj jach tsoy, irej naj, toc
mista'an. 45 Rajen racbin u payic yet quisinin. Siete caj u payaj uyet quisinin.
Jach manan c'asir u yet quisinin. Caj wac'as oc ich a xibo'. Jach manan c'as,
a ucho', ma' nec'asi'. Baxuc ca rac bin a caniquex a cuxa'anex mac baje'rer
—quij Jesus—, ara' aca'an u quisinino'.

Caj tar irbir Jesus ten u na' bayiri' u yits'inob caj tarob
(Mr. 3.31-35; Lc.8.19-21)

46 Jesus ma' toy ts'ocac u tsicbar yejer a pimo' caj c'uchij u na' Jesus yejer
yits'inob Jesus. Tar xur nach tu mana' mac, quire' pim bacrista'b Jesus. Tarob
u tsicbarob yejer Jesus.

47 Caj ara'b ti' Jesus ten mac:

—Tu t'aniquech a na' yejer a wits'inob —quij—. U c'at u tsicbar yejerech a
nA'—quij—, quet yejer a wits'inob.

48 Caj t'an ten Jesus ti' a mac a tar t'anbir Jesus:

—Taj ca wa'aric, ra' in na' yejer in wits'inob.

49 Caj u tuchbar ti' u camsawinic, Jesus:

—Ajera' irob injach na'. A jeroj irob in jach its'inob. 50 Ma' ja wirej, a mac
cuman u betic aba' tsoy tut'an C'uj, in Tet ca'anan. Ra'irejin jach na'. Ra'irej
in jach its'inob.

13

A Jestso' cu camsic a ba' pac'a’ir ich cor
(Mr.4.1-9; Lc. 8.4-8)
1 Ra'iri' u q'uinin caj joq'uij Jesus ich naj caj bin chi' c'ac'nab. Ra'iri' u
q'uinin caj toc bin Jesus cutar ich chi' c'ac'nab quir u camsic mac. 2 Caj rac

tar much'ta'bir ich Jesus jach pim. Caj oc Jesus ich chem caj curaj. Caj rac

ch'icraj a pim ich chi' c'ac'nab. 3 Caj u camsaj Jests a pimo' an bic tabar u

pAq'uic u pac'ar tu cor chen quir u camsic. Caj ya'araj Jesus:

—Mac bin u paq'uic, u pac'ar ich u cor. 4 A mac caj bin u q'uich'intej ich u
cor. Caj u q'uich'intaj caj rac rub ich bej ma' ya'abi'. Caj tar u ruq'uic ch'ich'.
5Ujer tar rac rube' ich tunich tu ma' pim u ru'umin. Seb caj ts'ejernaji, quire'
chan jay u ru'umin. Rajen seb caj joc'. 6 Caj naquij q'uin caj quimin, quire'
jay u ru'um. Ma' tu bin ocac u mos. Rajen quimij. 7 U jer caj rac q'uich'intaj.
Caj rub ich q'ui'ix. Caj ch'ijij caj rac bobasta'b ten q'ui'ix caj quimij. 8 U jer caj
urac ca' q'uich'intaj ich u jer ru'um. Jach tsoy u ru'um. Caj u nets'aja u wich.
Cien caj u toc ts'aj u wich. U jer caj u ts'aj u wich sesenta. U jer caj u ts'ajau
wich treinta. 9 U'yex ba' quin camsic techex soc a wu'yiquex soc a najtiquex
aba'u c'at ya'aric.

Biquinin caj u camsajo'onex Jesus ti' u q'uich'intic yijir
(Mr.4.10-12; Lc. 8.9-10)

10Caj ts'oc u camsa' ten Jesus caj u juts' u baj u camsawinicob ich Jesus. Caj
c'ata' ti' Jesus:

—Biquinin ca camsic a pim bic tabar u q'uich'intic yijir ich u cor?

117esus caj ya'araj ti'ob:

—]Je' u ts'iquex tech C'uj quir a najtiquex a ba' tu mucu araj ten C'uj ti'
Cristo. Chen a pimo' ma" ju bin u najtejob quire’ ma' tu c'amajob u t'an
C'uji'. 12 A ba' ta chac canajex baje'rer ca chac najtiquex. Chen je' a najtiquex
hasta ca qui' najtiquex bic tabar u reyinticob C'uj. Chen a pimo’' ma' ju binu
najtejobi’. Chen aba' cajin chac camsajti'obje' uractuburti'ob. Ma'jup'atar
ti'ob. 13 Rajen caj in chac camsa a pimo' bic tabar u q'uich'intic yijir u pac'ar
ich cor, quire' cu chen uyicob ma'ju najtobi'. 14 Quire’ a ba' tsec'ta'b ten Isaias
ti' uwiniquirob judio uch jach joq'uij u tajir baje'rer. U'yex ba' ara'b ten Isaias
ti' u winiquirob judio uch:

Rajra’ ca bin a wu'yex, chen ma' a bin a najtex. Rajra’ ca bin a wirex, chen
ma'abin a jach irex. 15 Quire’' jach chich ujo'r u winiquirob judio. Ma'
ja wirej, caj u machajob u xiquinob, caj u muts'ajob u wichob soc ma'’
c'ucha'an yor yiricob. Bayiri'soc ma' c'ucha'an yor yubicob u t'an C'uj,
séc')c.mA' junajtejobxan. Socu c'axicob uyorob soc ujawsa'r u si'pir ten

uj.

Baxuc caj tsec'ta'’b ten Isaias ti' u winiquirob judio uch.

16 A techexo', qui' a worex quire' ca chac najtiquex bic tabar cu bin u
reyinticob C'uj. 17 Caj ya'araj Jesus ti' u camsawinicob:

—]Jach taj quin wa'aric techex. Ya'ab u yajtseq'uir u t'an C'uj u c'at yiricob a
ba' cawiriquexbaje'rer. Baxuc xan, ya'ab mac a tsoy yorob u c'at yiricob a ba'
ca wiriquex baje'rer. Baxuc xan, caj u c'at yubicob a ba' quin camsiquechex.
Chen ma' tu yubob quire' quimob.

Jestis cu tajquintic u camsawinicob a ba' quiri’ ma' ju najtajobi’
(Mr.4.13-20; Lc.8.11-15)

18 Caj ya'araj Jesus ti' u camsawinicob:

—U'yex bic tabar a caj in camsechex bic tabar u bin u paq'uic u pac'ar ich
U Cor.

197esus caj u tajquintaj ti' u camsawinicob:

—A caj a wu'yajex sam. A mac a caj yubaj in t'an ti' u ru'umin tu cu bin u
reyintejob C'uj. Cu tar a quisino' cu ta'quic ti' mac u t'an C'uj soc ma' u najtej,
irej u yijir rub ich bej, a caj in camsajechex sam. 20 Baxuc xan, a rub yijir
ich tunich, an ten bic a mac cu yubic u t'an C'uj seb caj qui'jij yor, quire’ caj

u c'amaj ut'an C'uj. 21 Aro' irej u yijir a ma' tam oc u mos. Seb caj u toc p'ataj
u t'an C'uj quire' caj yubaj u tumtaj yor. Caj yub u chucur u pach quire’ caj
u Kacsaj tu yor. Rajen caj u p'ata yacsic tu yor. 22 A yijir tu q'uich'intaj, rub
ich q'ui'ix. Baxuc cu camsiquechex ti' u t'an C'uf'{ an ten bic mac cu yubic u
t'an C'uj. Ma' ja wirej, a ba' yan yoc'ocab cu pachtic. Cu pachtic u neja'ric u
taq'uin, ra' cu bobastic irej q'ui'ix caj u bobastaj tu q'uich'intaj. Rajen ma' ju
nequi' acsic yor. Ma' taj cu yacsic tu yor.

23 Caj ya'araj Jesus ti' u camsawinicob:

—A rub yijir tu tsoy u ru'umin, ra’ quir u camsiquechex a mac tu jach
c'amaj u t'an C'uj. Caj u toc ts'aja u wich cien. Ra' cu qui' man tu tsoyir. U
jer caj u ca' ts'aja u wich sesenta. Ra' cu man tu tsoyir, chen ma' c'ucha'an
yor tu qui' acsic tu yor cien. Ujer caj u ca' ts'ajaj u wich treinta u wich. Ra' cu
man tu c'as tsoyir, chen ma' tu qui' acsaj tu yor ti' sesenta u wich —baxuc caj
ya'araj Jesus ti' u camsawinicob.

Jests caj u camsa bic tabar u ch'jjir u robirir ich u pac'ar trigo

24Jesus cu ca' camsic u camsawinicob bic tabar cu bin u reyinticob C'uj. Caj
ya'araj Jesus:

—An bic tabar u paq'uic u pac'ar trigo ich cor. Caj u rac q'uich'intaj tu cor.
25Cajmanuracpurejurobirtubupac'manu }l))Ac'ar trigoamacacup'acticti'.
Quire' wenan u ca'ob, mac caj man u pur urobirir tub u pac'ar trigo u rac'ob.
P'acta’b ten u rac'ob, rajen cu man u paq'uic u robir tu pac'a'an trigo. Caj
ts'oc u puric u robir caj bin ich yatoch. 26 Caj ch'ijij u pac'ar trigo, yet ch'ijac
u robirir hasta job u wich u pac'ar trigo. Quet tar u wich u robirir. 27 Caj bin
ya'araj u c'urew ti' ujach ts'urir: “A ta pac'aj trigoje' Jach Ts'ur;, xaca'an yejer
robirir cu ch'ijir. A caja pac'aj yirir uche'tsoy. U ch'ijir abaje'rer yan urobirir
xaca'an. An tub u tar u robirir cajjoc'?”

28 Caj ara'b ten u jach ts'urir: “Yan mac caj u pac'aj u robirir ich trigo. Ra’
cu p'actiquen. Raji' caj u pac'aj u robirir” Caj ya'araj ti' u jach ts'urir: “Ar in
rac bin in jaquej u robirir.” 29 Caj ya'araj u jach ts'urir: “Ma’, chen u robirir
cajaquiqui' quet ca bin ajaquic xan u wich trigo. 30 Cax ch'ijir u robirir yejer
trigo hasta cu ts'ic u wich trlio. Je'in tuchi'ticob u waticob u wich trigo, get
bin u jaquicob u robirir. U robirir cu yan bin u jaquejob ca' u jep' c'axtejob u
robirir ca' u toquejob. Cu ts'ocare’ cu waticob trigo ca' uric'sejob.”

Jestis caj u camsaj bic tabar u ch'ijjir u yijir u pac'ar mostaza
(Mr.4.30-32; Lc. 13.18-19)
) 3L]esus caj u camsaj bic tabar cu bin u reyinticob C'uj. Rajen caj u ya'araj
ti'ob:
—An ten bic u ch'ijir u pac'ar mostaza xib ich ruum.
32Jesus caj ya'araj:
—Mana' u jer yijir jach mijin yijir mostaza. Cu ch'ijire’ jach manan u xit'ir
u c'ab. Ujer u pac'ar ma' u nexit'ir u c'ab. Hasta ch'ljir u che'er jeroj cu tar
ch'ich'u c'axicobuc'u'.
Jesus caj u camsaj ti' u ts'ac pan quir u sip yo'och pan
(Lc.13.20-21)
33Jesus caj u ca' camsaj. Rajen caj ya'araj ti'ob:
—Bajen u ru'umin tu cu bin u reyinticob C'yj ra' irej u ts'ac yoch pan a
xXquico' cu puricich harina mana'u nup u tenin u puric. Cu ts'ocar u puric cu
rac sip tu cotor.

Biquinin Jesus caj u c'anaj u t'an quir u camsic ti' a pimo’
(Mr.4.33-34)

34 Ma' u camsa' u jer t'an. Toc ra'iri' caj u camsaj. Bic tabar caj u pac'aj u
yijir mostaza soc yerob bic tabar cu bin u reyintic C'yj. 35 Soc u nup'ur u t'an
a ba' ara'b ten yajtseq'uir u t'an C'uj uch, rajen a baywo' Jesus caj u camsaj
ti'ob. Ma'ja wirej, a mac a ts'a'’b u tucur ten C'uj caj u ts'ibtaj uch:

Quin wa'aric ti'ob, quij yajts'eq'uir u t'an C'uj, an ten bic ma' yubman uch ra’'
u q'uinin caj ts'oc u beta'r ich yoc'ocab.
Baxuc caj u ts'ibtaj a mac ts'a’b u tucur ten C'uj uch.

Jestis cu camsic bic tabar u ch'ijir u robirir ich u pac'ar trigo soc u najticob
36Jesus caj ya'araj ti' a pimo':

—Xenexich awatochex. Cajbinob Jesus cajocich yatoch mac. Caj ujuts'ob
u baj u camsawinicob ich Jesus.

Caj ya'arob u camsawinicob:

—Arej tenob a ba' ca camsic tenob cu joc'ar u robirir u pac'ar trigo.

37 Caj ya'araj Jesus ti' u camsawinicob:

—~Quire' a mac a cu man u paq'uic tsoy yijire', ten —quij Jesus—. Quire'
taren in yamtic mac tu cotor. Yajpaq'uiren. 38 A tu quin paq'uic yijire', te' ich
yoc'ocab. A quin paq'uic yijire' ich yoc'ocab, ra' u winiquir cu yacsic tu yor
in t'an. A robirire’, raji' winiquir ma' tu yacsaj tu yor ti' ten. 39Ra' u q'uinin
caj u waticob u wich trigo yejer u robirir, ra' u q'uinin ca' bin xuruc t'an.
Raji'ob a tu watajob u wich trigo yejer u robirir. Ma' ra’ cu bin jach waticob,
yajmasirob u t'an C'uj. Wa mac caj u pac'aj robirir, quisin caj u pac'aj yijir,
quire' cu p'actiquen. 49 Baxuc a cu maric u robirir u purejob ich c'ac'. Quet
bayiri' cu bin u teticob a mac ma' ju yacsob tu yorob. Ra' cu bin purbir ten
yajmasirob u t'an C'uj ich c'ac’ ca' bin xuruc t'an.

41 Caj ya'araj Jesus:

—A teno', amac tar u yamtic tu cotor mac. Quin bin in tuchi'tic yajmasirob
u t'an C'uj quir u teticob a mac yan u si'pir. Chen cu yan bin u teticob a mac
a caj u payob u si'pir u rac'ob. 42 Tar cu bin joc'ar purbir ich c'ac'. Ti' cu bin
yac'ticob u bajich c'ac' tu cuch tu cu to'quic mac. T1' cu bin u jach muc'yaj ich
c'ac'. 43 Chen a mac a caj u yacsaj tu yor in t'an —quij Jesis—, a C'ujo' cu bin
ya'aric ti'amaca caju c'amob in t'an.

Je'ya'ara’ ten C'uj:

—~Qui' in wor in wiriquech —quij C'uj—.

Je' u yesiquech ti' tu cotor mac quir yiric qui' yor yiriquechex C'uj. Qui'
u'yex ba' quin wa'aric techex.

Jesus caj u camsaj bic tabar a mac a cqj uyiraj u taq'uin

44 Caj ya'araj Jesus:

—Bic tabar cu bin u reyintic C'uj irej a mac a manman u ru'um, caj yiraj ti'
muca'an u taq'uin. Caj yiraj ti' muca'an u taq'uin qui' yor. Caj u ca' mucaj caj
bin u manej u ru'um. Caj urac xupaj u taq'uin tu u manman u ru'um. Cax tu
rac canaj u ba'tac xan quir u manic.

Jestus caj u camsaj caj yiraj sac uj a jach co'oj

45 Caj ya'araj Jesus ti' u camsawinicob:

—Soc a werex bic tabar cu bin u reyintic C'uj. Irej a mac a nanij cu man u
caxtej umanej sac uj, a jach co'oj. 46 Caj u yiraj jach co'oj sac uj, caj yiraj ma'
c'ucha'an yor umanic quire’ jach co'oj. Rajen caj rac bin u canic u ba'tac quir
u manic sac uj.

Jestis caj u camsaj bic tabar u chuquic cay ich chim
47 Caj ya'araj Jesus ti' u camsawinicob:

—A werex bic tabar cu bin u reyintic C'uj. Irej a cu puric u chimin ca
quir u chuquic cay ich c'ac'nab. Caj u chucaj xaca'an ba' cayir cu yocar ic
chim. 48 Caj chup u cayir ich chim, caj u jitaj ich chi'c'ac'nab. Caj curaj u tetej
a tsoyo', caj u rac puraj a c'aso’, quire' ma' qui' u chi'bir. Caj u but'aj ich xac
a tsoyo'. 49 Baxuc cu bin u betic ich yoc'ocab ca' bin xuruc t'an. Je' u tarob
yajmasirob u t'an C'uj quir u teticob a mac c'as quir u tetic a mac tsoy xan.
50 Tar cu bin u teticob a mac c'as quir u tetic a mac tsoy xan. Tar cu bin purbir
ich c'ac’ tu cuchir u to'quic mac quire’ c'as. Tu cu bin u jach muc'yaj. Tu cu
bin ujach ac'ticob u baj tu cu yerar.

A ba'uchben, aba'ric'ben

51Caj c'ata'b ten Jesus ti' u camsawinicob:

—Tarac najtajex a ba' tin camsajechex?

Caj ununcajob u camsawinicob:

—Tin canajob Jaj Ts'ur.

52 Caj ya'araj Jesus ti' u camsawinicob:

—MA' ja wirej —quij Jesus—. Quire' caj a najtex tu cu bin u reyintej C'uj ca'
bin a canex irechex yajcamsayajirob u t'an Moisés a cu camsicob ti' u rac'ob
a ba' camsa'b ten yajtseq'uirob u t'an C'uj uch. Baxuc ca bin a camsex ti'ob u
t'an C'uj aric'beno'.

Jestis wac'as bin ich u cajar Nazaret
(Mr. 6.1-6; Lc.4.16-30)

53Jesus caj ts'oc u camsic bic tabar cu bin u reyinticob C'uj caj bin Jesus.
54 Caj c'uchij Jesus tu cajar Nazaret tu ch'ijij Jesus uch. Caj u yanxchun u
camsic ti'ob Jesus tu cu naj c'ujinticob C'uj u winiquirob judio:

—Tubutar cajyubajaje'xiba'aba' cucamsico'on? Ajune'er ucamsico'on
Jesus. An tub u tar caj u canaj carem u beyaj —baxuc caj ya'arob urac'ob ich
u cajar.

55 Caj ya'arob:

—MAa' wa raji' u parar yajsusiche'?

Caj ya'arob:

—Biquinin ra' u baj Jacobo. Ra' u baj José xan. Ra' u baj Simé6n xan. Ra'u
baj Judas xan.

56 Caj ya'araj urac'ob tu cajar Nazaret:

—Ti' caja’an xquic u bajob Jesus. P'eri' yejero'onex. An tub u tar caj u canaj
aro'?

57Rajen urac'ob caj choquij yorob ti' Jesus. Caj ara'b ten Jesus ti' u rac'ob:

—Ma'uc'atyiriramacts'a’b utucur ten C'uj wati' caja'an tujach cajar. Cax
u wac'as u bajob, ma'u c'at yiricob. Chen mac caja’an nach u c'at yubicob.

58 Ma' ya'ab caj ujawsa mac Jesus tu cajar Nazaret quire' ma'ju yacsob tu
yorob ti' Jesus.

14

Caj quinsa'b Juan a cu yacsicja' tujo'r mac
(Mr. 6.14-29; Lc. 9.7-9)
1Ra' u q'uinin ti' yan Jesus ich u cajar Nazaret. Caj yub u rey Herodes
ti' yan Jesus. Caj yubaj u jumbinta’ jach carem u beyaj Jesus. Ra' Herodes
gobernador uru'umin Galilea. 2Caj ara'’b ten Herodes ti'a mac a cu yamticob
ureyinticob Herodes:
—In wer raji' Juan —quij Herodes—, a cu yacsic ja' tu jo'r mac. Riq'uij caj
quimij rajen jach carem u beyaj Juan —quij Herodes.

3-4Uch chuc Juan ten Herodes. Caj mac tu cu ma'car u winiquir. Caj c'arar
Juan. Caj c'arij yoc Juan ten Herodes. Caj ara'’b ten Juan ti' Herodes:

—MAa' tsoy a ch'ica mu'.

Herodias u c'aba’ urac' u yits'in Felipe. Rajen chuc Juan.

5Cax Herodes u c'at u quinsic Juan, cu ch'ic sajquir ti' a pimo'. Herodes yer
je'up'ujur a pimo’, quire' yerob a Juano' cu tsec'tic u t'an C'yj. 8 Caj c'uchij tu
q'uinin quir u c'a'otic tuj rocha'’b Herodes ten u na' uch. Caj u payaj u rac'ob
Herodes quir u qui'qui' jananob. Caj joc' u ts'ena’ Herodes. Caj oc'atnajij tu
pim a mac. Jach tsoy yirir yoc'at ten Herodes. 7 Ts'oc yoc'at u ts'ena’, caj
ya'arajti'uts'ena’

—Acatan tu wich C'ujwa ba' a c'at je'in ts'ic tech. Wama'in ts'a tech caxu
quinsen C'uj.

8U ts'ena’ Herodes caj bin tu yanuna'. Cajara’b ti'ten una'":

—Xen c'atej ca’' u xonch'actej u car Juan a cu yacsicja' tujo'r mac ca' u ts'aj
techujo'r Juan. Ca' ubut'ej tech ich u raquir quir a pe'jicujo'r Juan.

9Caj yubajuc'atartenuts'ena’:

—Chuquej tenujo'r Juan. Tu pachir tucraj quire' ma'u c'at u quinsa'r Juan
ten Herodes. Quire' tu rac u'yajob mac cura'an tu cu qui'qui' jananob, quire'
cajutocaraj: “Je'ints'ictech a ba'a c'at.” Rajen caj tuchi'ta’b ten Herodes ca’'
xonch'actac u car Juan.

10 Caj ya'araj Herodes:

—Xen xonch'actej u car Juan tu maca'an.

11Seb caj u ch'aj ujo'r Juan ich u raquir. Caj ts'a'b ti' xquic caj bin u ts'aj ti'
una'.

12 Caj tarob u camsawinicob Juan. Caj tar ch'a'bir u baquer Juan, caj u
}nucob ubaquer. Ts'oc u muquicob u baquere’, caj bin arbir ti' Jesus: “Mana’

uan.”

Jestis caj u ts'aj yo'och a cinco mil xibo'
(Mr.6.30-44; Lc.9.10-17; Jn. 6.1-14)

13 Jesus caj yubaj bic tabar caj quinsa'b Juan caj bin Jesds. Tu junan caj
binij. Caj binij yejer chem tu mana' mac. Caj yubob caj bin Jesus tu junan,
caj rac tar a pimo'. Caj rac c'uchob ich Jesus. A pimo', caj joc'ob tu cajar caj
binob ich yoc tu yan Jesus. 14 Caj oc Jesus ich chem caj yiraj jach pim mac
caj u much'quintob u baj ich Jesus. Caj yiraj a pimo', caj u yajquintaj quire'
otsir caj irir ten Jesus rajen. Caj jawsa'b u yajirir a mac tar purbir. 15 Oq'uin
caj c'uf)hij u camsawinicob ich Jesus. Caj c'uchob u camsawinicob Jesus caj

a'arob:
Y —Cu bin ic yum. Mana' mac a tera'. Arej u binob u manejob yo'och quir u
janticob a pimo'. Arej ti'ob ca' xicob u manejob yo'och ich u chan cajarob.
16Jesus caj ya'araj ti'ob:

—~Cax ma' ju binob —quij Jesus—. Ts'ajex yo'och pan.

17 Caj u nuncajob u camsawinicob:

—Ma'ya'ab in wo'och panobi'. Yan cinco pan tenob. Ca'tur cay yan tenobi'.

18Jesus caj ya'araj:

—Chuquej tera' —quij Jesus.

197esus caj ya'araj ti' a pimo":

—Rac much'quintex a baj. Curenex ich su'uc.

Caj rac curajob. Cajurat'aj yo'och pan a cinco pano'. Caj urat'aj yo'och cay
Xan, ca'tur cay. Caj u pactaj ca'anan caj u t'anaj C'uj Jesus:

—Bayo' C'uj —quij Jesus—. Ta ts'aj ij co'ochex pan.

Caj ts'oc u t'anic C'uj Jesus, caj u rac jasaj ti' u camsawinicob. Robob ca'
u rac t'axaj yo'och ti' a pim. 20-21 Caj u jantob a pimo', cinco mil xib caj rac
na'achajob. Ma' uxacaj a xquic, ma' uxacaj u chanti'ar. Pachir caj u marajob
doce xac, chup u xet'er. Caj urac marob u Xet'er quire' ma'ju racjantaj.

Jesus tanu binich yoc'o ja'
(Mr. 6.45-52; Jn.6.16-21)

22 Seb caj ya'araj Jesus yocarob u camsawinicob ich chem quir u ch'actic
c'acnab. Ra' yan u c'uchurob camsawinicob pach c'ac'nab. Pachir ca' bin
c'uchuc Jesus. Caj bin u t'anej ca' xicob a pimo'. 23 Caj ts'oc u tuchi'tic a
pimo’, caj rac binob. Caj bine', caj bin Jesus u t'anej C'uj ich u jo'r p'uc wits.
Tu junan caj bin. Caj bin ic yum ti' yan Jesus tu junan. 24 A chemo), ti' yan
chumuc c'ac'nab. Caj c'uchij chumuc c'ac'nab caj tar yic'ar. Caj nup'o’ yic'ar
ich chumuc c'ac'nab. Cu ts'icch'inta’r u chemin ten u yamin. 23 Cu sastar caj
c'uchij Jesus tu yanob u camsawinicob. Caj tar Jesusich yoc'oja'. 26 Caj yiraj u
camsawinicob cutar Jesusich yoc'oja' cajjaq'uij yorob. Caj awatnajob quire'
sajacob. Caj ya'arob:

—~Quisin cu tar.

27Seb caj u puraj u t'an, Jesus caj ya'araj:

—Chichquintej a worex, ten —quij Jesus—. Ma' ja ch'iquex sajquire’ ten.

28 Caj ya'araj Pedro:

—]Jaj Ts'ur, ar in tar tu yanech ich yoc'o ja' wa tech ca tar ich yoc'o ja'.

29 Caj ya'araj Jesus:

—Cojen.

Caj joc' ich chem Pedro. Caj bin yoc'o ja' caj c'uchuc tu yan Jesus. 30 Caj
yubaj u tar c'am yic'ar Pedro caj jaq'uij yor. Caj jaq'uij yore' caj u yanxchun
ujurur. Caj awatnajij:

—Taquen, Jaj Ts'ur.

31Tabar u c'uchurich Jesus caj jur. Caj chuc u c'ab ten Jesus, cajjoc'sa’b ten
Jesus. Caj ara'b ten Jesus:

—Chichin ca wacsic ta wor ten Pedro. Ma' ju yan jac'ar a wor.

32 Caj wac'as oc Pedro ich chem yejer Jesus caj ch'enij yic'ar. 33 A mac a ti'
yanob ich chem, caj rac xonraj tu yan Jesus quir u c'ujinta'r Jesus. Caj ya'arob:

—U pararech C'uj.

Jests caj u jawsaj u yajir ich u cajar Genesaret
(Mr. 6.53-56)

34 Caj c'uchob ich chi'c'ac'nab tu cajar Genesaret quire' caj u ch'actob
c'ac'nab. 35 A mac a ti' yan ich u cajar Genesaret u c'a'omanob Jesus. Caj rac
manob u jumbintejob ti' yan Jesus. Rajen rac tarob purbir u yajirir ich Jesus.
Cax u cajar nats'a'an, ti' cu tarob purbir u yajirir. 36 Caj chich c'ata’b ti' Jesus
ten amac a yaje":

—Cax in tarejob yoquirir a noc' wa ja c'at in taricob yoquir a noc' —quij
ya'araj ti' Jesus.

Caj rac tarij yoquirir u noc' Jesus caj rac jaw.

15

Bic tabar cu payic u si'pir mac
(Mr.7.1-23)
1 Caj tarob tu yan Jesus. Tarob u winiquirob judio a fariseobo' quir
u c'aticob ti' Jesus. Tar u tar u winiquirob judio a fariseobo' ich u ca-
jar Jerusalén. Yet taracob yajcamsayajirob u t'an Moisés. Ma' ya'ab caj

c'uchob ich Jests. 2 Caj c'ata’b ti' ten u winiquirob judio a fariseobo' yejer

yajcamsayajirob u t'an Moisés:

—Biquinini' a camsawinicob ma' u quibejob a ba' cu ya'aricob ic nunquir?
Rajra’ cujananob. Ma'u p'o'icob u c'ab cu jananob.

3Caj c'ata'b ti'ob ten Jesus:

—Biquinin ca carax betiquex u t'an C'uj? Biquinin u t'an a nunquirex ca
caniquex? Ma' tan a quibiquex a ba' cu ya'ariquex C'uj.

4Cajuya'araj Jesus:

—“Ca' a sajt a tet, quij C'uj. Baxuc a na' xan ca sajtic. Ma' tsoy a pach'ic
a tet yejer a na'. Bin a ca' quimin, quire' caj pach'aj u tet yejer u na'. Cu
joc'sa’ ch'inbir u jo'r ten urac'ob quire’ caj u pach'aj u tet yejer una'.” Baxuc
caj ya'araj C'uj ich u t'an. 5 Biquinin techex ca wa'ariquex a tet yejer a na'
ma'u c'uchur a worex a yamtex a tet yejer a na' quire' a ba' yan techex caj
a toc ts'ajex ti' C'uj? Baje'rer ma' techex yanin, C'uj yanin. 6 A techexo', ca
camsiquex cax a mac cu ya'aric: “Ma’ in yamtic in tet yejer in na". Caj in toc
rac ts'aj ti' C'uj.” Quire' ma' caj a quibex u t'an C'uj a cuya'aric: “Ca’ a sajtexa
tetyejer ana'” Ca chen qui' canantiquex u t'an a nunquirex.

7Caj ya'araj Jesus ti' u winiquirob judio a fariseobo':

—Irechex wa ca'tur a tucurex, quire’ taj caj u camsa techex Isafas uch. Caj
u ts'ibtajechex uch:

8 Aje' maca', quij Isafas. Cu tusaricob: “Quin sajticob C'uj”, chen a tu pixamo'
cu ya'aricob: “Ma' in sajtic C'uj.” 9 Caj u ts'ibtaj Isafas uch: A C'ujo’ cu
ya'aric: “Ba'wir cu chen c'ujintiquenob wa ma"u quibicob in t'an? Ma'
ja wirej, chen u t'an winiquir cu quibicob quire' raji'ob cu camsicob u
t'an winic irej wa ju t'an C'uj cu camsicob.”

Baxuc caj u ts'ibtaj Isaias uch.

10 Jestis caj u payaj mac a pimo'. Caj ya'araj Jesus ti' a mac caj u
much'quintob u baj:

—U'yex ba' quin wa'aric techex ca' a canex. 11 A mac a cu yubic u si'piy, ra’
ma' uyacsic u si'pir quire' a ba' caj u jantaj. Ra' cu yacsic tusi'pirut'anacu
joc'ar tu chi', a c'aso’.

127 camsawinicob Jesus caj u juts'ob u baj ich Jesus. Caj ara'b ti' Jests ten u
camsawinicob:

—Aba' caj awa'araj ti'ob sam, caj a choquintaj u yorob u winiquirob judio
a fariseojo'. Ma' wa ta wu'yaj —quij u camsawinicob?

13 Caj ya'araj Jesus ti' u camsawinicob:

—U t'an C'uj ma' u ch'ejaT. A cu tus camsicob cu ya'aricob u t'an C'uj cu
tsec'ticob. Ra' cu bin ch'eja'r ten ic Tet C'uj ca'anan. Irej a mac a cu joc'sic u
che'er yejer u mo'os.

14 Caj ya'araj Jesus ti' u camsawinicob:

—Tsire'ej u tucurob u winiquirob judio a fariseojo'. Irob mana' u wichob a
fariseojo’. A mac a cu payic u jer ch'op u wich tu cu bin rubur tu ch'ica'anin
ru'um. Ma' ja wirej, tu cu binob erar ich c'ac'. Ma' ja wirej, cu yubic u t'an a
fariseojo'.

15 Pedro caj tarij ich Jesus. Caj c'ata'b ti' Jesus ten Pedro:

—Ba' quire' u c'at ya'aric a caj a camsaj u winiquirob judio a fariseojo'. A
cajawa'araj ti": “Caxma'jup'o'ic u c'ab cujanan.”

16 Caj ya'araj Jesus ti' Pedro:

—Ma' wa ja najtex irechex u winiquirob judio a fariseojo' xan?

17 Ara'b ti' Pedro ten Jesus:

—A ca jantic a wo'ocho’, cu bin ta chocher, ca ta'ic. 18 Ma' ja wirej, ti' u tar
cu joc'ar a t'an ta chi'. A c'aso, ti' u tar ti' u tucur mac. Quire' c'as rajen cu
payic u si'pir. Ma' quir u janan. 19 Quire' a c'as ca tucric ti' cu yanxchun tu
tucur mac, quire' cu tucric u quinsic mac. Quire' a mac a cu man, ti' cu tar a
cu tucric. Quire' cax mana' u mam cu tucric uman, ti' cu tar cujoc'ar tu tucur.
Baxuc xib xan, cu tucric u man cax mana' urac'. Ti' cu tar ujoc'ar tu tucur. A
cuch'icuba'tacmac, ti' cu tar ujoc'ar tu tucur. Quire'a cu tus, ti' utar ujoc'ar
tu tucur. Quire' a cu pac'ar u pach urac'ob, ti' u tar u joc'ar tu tucur. 20 A ray
u si'piro’ cu casquintic mac. Quire' a ba' cu janan mac cax rajra’ cujanan ma'
u payic u si'pir mac.

Caj tar xquic ich jumpet ru'um. Tar ich Jesus
(Mr. 7.24-30)

21 Ruc' Jesus tu cajar tuj tar c'atbir ten u winiquirob judio a fariseojo’ ti'
Jesus:

—Biquinin ma' u p'o'icob u c¢'abob a camsawinicob cu jananob?

Caj joc' Jesus tar cu bin tu ru'um baytac tu yan u cajar Tiro yejer u cajar
Sidén. 22 Caj tar xquic. Ti' u tar xquic u ru'umin cananea. Caj tar cajtar ichu
ru'umin Tiro yejer u cajar Siddn. Caj tar ich Jesus caj u c'am t'antaj:

—]Jaj Ts'urir —quij—, quire' u pararech a nunquir David. Yajquinte ten
yejer in chan parar xquic. Aca'an quisin ti', jach yaj.

23 Barej Jests ma' ju nuncaji'. Caj tarob u camsawinicob Jesus caj u chich
c'atajob ti' Jesus:

—~Cu jach chich t'aniquenob a xquico'.

24 Caj ya'araj Jesus:

—Ma' ya'araj in bin C'uj, chen tu satar u winiquirob judio. Quin bin in
tsec'tej ti'ob quire' C'uj cu yiric irob taman yuc a sataro'.

25 Caj ujuts'aj u baj xquic ich Jesus caj xonraj. Caj ya'araj:

—]Jaj Ts'urir, chan yam ten.

26 Caj ya'araj Jesus ti' xquic:

—Ma'tsoyints'ictech aba' cajuts'aja C'ujti' u winiquirob judio. Ma' quir in
yamtiquech. Ma'uwiniquir judiojech. Quire' ma'tsoy uts'abartech ats'aja'an
ti' u winiquirob judio irej wa tan u taquic u yoch u parar quir u ts'ic ti' pec'.

27 Caj ya'araj a xquic:

—]Jach jaj, Jaj Ts'ux, a ba' ca wa'aric. A pec'o’ cu chuquic u jantej u p'up'ir
yo'och u winiquirir wa cu potar ich yaran pojche'. Rajen quin c'atic tech ca'
a yam ten cax chichin.

28Jesus caj u nuncaj ti' xquic:

—Taj caj a qui' acsaj ta wor ten xquic. Ca' joc'ac u quisinin a chan parar
xquic. A ta chich c'ata ten.

Sep caj jaw u chan parar xquic.

Jests caj u jawsaj mac, jach ya'ab caj u jawsaj mac

29Cajjoc'Jesustu caj ujawsaj u parar chan xquic aca'an quisin ti'. Caj manij
chi'c'ac'nab. U c'aba' u c'ac'nabir Galilea. Caj nac Jesus ich u jo'r p'uc wits
caj curaj. 30 Caj c'uchij a pimo' tu yan Jesus. Caj tar purbir mech yoc. Caj
tar purbir xan ch'op u wich. Caj tar purbir xan ma' u joc'ar u t'an. Caj tar
purbir mech u c'ab xan. Baxuc u yajirir ya'ab, caj tar purbir ich Jesus. Caj tar
chaquinbir ich yoc Jesus. Caj jawsa'b ten Jesus. 31 Caj yirob a pimo' jawsa'b a
ma'ujoc'ar u t'an, caj joc' u t'an. Caj yirob a pim caj jaw u yac'bir u wich, caj
uqui'irajuber. CaLyirob uracjawar mech yoc, caj yirob u ximbar. Caj yirob
lél'j awar mech u c'ab, caj tsoyij u c'ab. Caj jaq'uij yorob a pimo'. Caj ya'arab ti'

uj:

—]Jach caremech C'uj u C'ujirech u winiquirob israel.

Jestis cu ts'ic yo'och cax cuatro mil xib cu jansic
(Mr.8.1-10)

32 Caj u payaj u camsawinicob Jesus caj ya'araj ti' u camsawinicob:

—In c'at in yajquinticob ti' a pimo', quire' wi'ichajob. Quire' mana' u nup
u q'uinin ti' yanob tu yanen. Mana' yo'och, ma'ba' cu janticob. Ma' jin c'at in
tuchi'ta'r ich yatochob, quire' mana' ba' cu janticob. Quire' ma'ju cluchurob
ich bej, quire' wi'ij.

33 Caj ya'araj u camsawinicob:

—Bictabarij quirejij co'och quire'jach pim? Quire' mana' mac caja’an tera’
quir ic manic yo'och.

34Jesus caj u c'ataj ti' u camsawinicob:

—Mun yan techex a wo'ochex pan?

Caj ununcajob:

—Yan siete pan. Ma' ya'ab cay yan ti'.

35Caj ara'b u cutarob a pimo' ten Jesus ich ru'um. 36 Caj ts'a'b ti' Jesus ten u
camsawinicob. Siete pan caj ts'a’b ti' Jesus. Ts'a’b ti' cay Jesus. Caj u t'anaj C'uj
Jesus:

—Bayo' C'uj caj a ts'aj to'on ij co'och.

Caj ts'oc u t'anic C'uj, caj u ts'aja ti' u camsawinicob Jesus. Caj urac jasajob
ich a pimo'. 37 Caj jantob caj rac najchajob. Caj xur u janticob ti' rac p'at u
xet'er. Caj u marob u xet'er caj chup siete xac. 38 Yan cuatro mil xib cajjanob.
Ma' tu xacob mun a xquic caj jananob. Ma' xaca'an u parar xan. 39 Caj ts'oc
u jananob caj ya'araj ti'ob a pim ca' xicob. Caj oc Jesus ich chem caj bin tu
ru'umin Magdala.

16

U winiquirob judio a fariseojo’ caj c'ata'b ti' Jesus wa carem beyaj. Caj u
c'atajob u winiquirob judio a saduceobo’ xan
(Mr.8.11-13; Lc. 12.54-56)

1U winiquirob judio a fariseojo' yejer u winiquirob judio a saduceobo’, caj
binob irbir Jesus quir yubicob u t'an Jests. Soc c'ucha'an yorob u chucur
Jesus. Rajen caj u tus c'atajob ti' u carem beyaj a cu tar ich C'uj. 2Jesus caj
ununcaj ti'ob:

—A techexo', ca wa'ariquex: “Ma' ju tar ya'arir oq'uin quire' chac u
muyarir.” 3 A techexo', ca wa'ariquex cu sastar je' u tar ya'arir a ma' ac'bir
u muyarir yejer chac. A techexo', jach c'asechex. Ca wa'ariquex c'ucha'an
a worex a wa'ariquex ma' ju tar ya'arir. A techexo’, c'ucha'an a worex a
wa'ariquex: Je' u tar ya'arire’. Chen aro' c'ucha'an a worex a najtiquex ti'.
Chen ma' ju c'uchur a worex a najtex u carem beyaj a beta’b ten C'uj tu
q'uinin baje'rer.

4 Caj ya'araj Jesus ti'ob u winiquirob judio a fariseojo' yejer u winiquirob
judio a saduceobo':

—Techex a mac a cuxa'an tu q'uinin baje'rer ca c'atiquex carem beyaj
quire'jach c'asechex. Quire' ma'taj caj a c'ujintex C'uj. Chen cabinex a wirex
inriq'uir mana'unup u q'uinin. Iren Jonds caj wac'as xeja Jonds ten cay quire’
C'uj. Ra' u carem beyaj bin a ca' a wirex.

Caj bhin Jesus nach, caj p'at u winiquirob judio a fariseojo' yejer u
winiquirob judio a saduceobo'.

Qui' canantex a ba' cu camsicob u winiquirob judio a fariseojo’
(Mr.8.14-21)

5Caj bin u camsawinicob Jesus pachic'ac'nab. Cajtubiti'obuch'icobyo'och
pan u jantejob. 6 Caj ya'araj Jesus ti' u camsawinicob:

—Qui' canantex a baj ti' aba' ca caniquex ti' u winiquirob judio a fariseojo’
yejer u winiquirob judio a saduceobo'. Quire' ba' cu beticob irej u ts'ac pan
cu sip.

7Quire’' cu tsicharob u camsawinicob ich u rac'ob:

__ —Rajen—quij ya'aric to'on ij cajcamsayajir— quire’ caj u yirajma'ic ch'a'ic
ij co'och pan.

8Jesus caj yubaj a ba' cu muc u aricob u camsawinicob. Caj ya'araj:

—Biquinin ca wa'ariquex: “Mana’ a wochex pan.” Chichin a wacsamanex
ta worex. Quire' Jesus yer caj u tucrajob ma' tu ch'ajob yo'och pan. Chen tar
p'ato'.

9Caj ya'araj Jesus:

—Ma’ wa ta najtajex? Ma' wa c'aj techex? Yan to'on cinco pan ca'ch caj in
rac jasaj ti' cinco mil xib. Ma' wa c'aj techex mun xac cax chup a ta marex?
Ma'jawirej, u carem beyaj caj a wirajex? 10 Ma' wa c'aj techex a yan siete pan
caj inracjasaj ti' cuatro mil xib. Ma' wa c'aj techex mun xac caj ic rac mara;j.
Ma' ja wirej, u carem beyaj caj a wirajex?

11 Caj ya'araj Jesus ti' u camsawinicob:

—Biquinin ma' a qui' najtajex? Ma' raji' quin wac techex a wo'ochex pan.
Caj in wa'araj techex, qui' canantex a baj ti' a ts'ac a cu sip yo'och pan u
winiquirob judio a fariseojo' yejer u winiquirob judio a saduceojo'.

12 Caj u najtajob u camsawinic Jesus: “A ba' caj u ya'araj Jesus, ma' raji' cu
yac to'on. Tu camsa to'on an ten bic cu sip yo'och pan, a ba' cu camsico'on
u winiquirob judio a fariseojo' yejer u winiquirob judio a saduceojo’. Qui'
canantex a baj ti' a ba' cu camsiquech u winiquirob judio a fariseojo’ yejer u
winiquirob judio a saduceojo'.”

A techo', Cristojech a quic pajic u tar ich C'uj
(Mr.8.27-30; Lc. 9.18-21)

13 Caj c'uchij Jesus baytac ich u cajar Cesarea de Filipo. Caj u c'ataj ti' u
camsawinicob:

—DMac cu ya'ariquenob —quij Jesis— a pimo' u pararen C'uj quire' taren
in yamtic mac tu cotor?

14 Caj ya'arajob:

—Ma'ya'ab tij cu'yaj u juminticob caj u pachechob: “Juanech, a cuyacsicja'
tujo'rmac.” Ujer cajya'arob: “Eliasech.” Ti'yan Xxan cuya'aric: “Jeremiasech.”
Ujer cuya'aric: “U jerech yajtseq'uirech u t'an C'uj.”

15 Caj ya'araj Jesus ti'ob:

—A techexo', a mac ca wa'ariquex ten?

16 Caj ya'araj Simon Pedro ti' Jesus:

—A techo’, Cristojech, a mac tuchi'ta’b ten C'uj. U pararech C'uj. A C'ujo’
cuxa'an.

177Tesus caj u nuncaj ti':

—~Qui'quintej a wor Simodn, ra' a tet Jonds. C'uj caj u ts'aj a najtej wa
Cristojen. Mana' mac caj u ts'aj a najtej tech. Chen ic Tet a ti’ yan ca'anan
raji' caj u ts'aj a najtej. 18 A teno' quin wa'aric tech Pedrojech. U c'at ya'aric
a c'aba’ Tunichech. Quire' ma' u c'ax a tucur toc taj ca tucric jach Cristojen.
1(\:/[1}' juctuchur uyor ten quisin u taquiquech ti' ten quire' ca jach c'ujintiquen

risto.

19 Caj ya'araj Jesus ti' Pedro:



SAN MATEO 16:20 41 SAN MATEO 17:4

—A teno' quin wacsiquech u ts'urirech arac'ob quire' in muc' cu bin ts'abir
tech. Aba' cubeticob arac'ob wa tsoy ta t'an tech, bayiri' tsoy tu t'an C'uj. Wa
ma' tsoy cu beticob a rac'ob quire' ma' tsoy ta t'an, tech bayiri' ti' C'uj xan.

20 Caj u chich araj Jesus ti' u camsawinicob:

—Ma' a yan bin a wa'arex wa Cristojen.

Jestis cuya'aric bin u ca’ quimin
(Mr.8.31—9.1; Lc.9.22-27)

21Ra'u q'uinin Jesus caj u yanxchun u camsic u camsawinicob. Ti' cu bin u
muc'yaj Jesus ich u cajar Jerusalén quire' u jach ts'urirob sacerdote. Bayiri'
xan ti' yajcamsayajirob u t'an Moisés. Bayiri' ti' u jach ts'urir u cajarob u
winiquirob judio. Bin u ca' quinsbir Jesus ich u cajar Jerusalén. Ya'araj ca'
bin riq'uir tu quimirir: “Ca’ bin manac mana’' unup u q'uinin quin ca' riq'uir”
—quij Jesus.

22 Pedro caj mach u c'ab Jesus caj bin Pedro yejer Jesus tu junan quir u
tsicbar. Caj ya'araj Pedro:

—In c'at C'uj ca’' u yamtech Jaj Ts'ur soc ma' a muc'yaj soc ma' a quinsa'.

23 Chen Jesus caj p'us u pach ti' Pedro. Ma' ju c'at yubic Jesus ya'aric Pedro:
“Ma’ a yan quinsa'r.” Caj ya'araj Jesus:

—]Joq'uen Pedro, irech quisin Satands —quij Jesus—. Ma' a p'usic in wor
—quij Jesus—. Ma' quet a wor yejer C'uj, quet a wor yejer xib Pedro.

24 Caj ya'araj Jesus ti' u camsawinicob:

—An ten bic ten ca' bin muc'yajnaquen ich cruz. Baxuc techex, ca' bin
mucyajnaquechex quire' caj a c'amex in t'an, cax ca bin a quimechex ich
cruz. Baxuc xan, ca' a p'atiquex a ba' ca pachtiquex ta worex wa ja c'atex
a caniquex in t'an —quij Jesis—. 25 Quire' a mac ma' u c'at u taquic u cuxtar
ti' u rac'ob tu cu chucur u pach ten u rac'ob, quire' caj u yacsaj tu yor ti' in
t'an. Chenra' cu bin taquic u pixam. Chen a mac u c'at u taquic u cuxtar ti'
urac'ob tu cu chucur u pach ten urac'ob. Je' u satar u pixame', quire' ma' ju
c'atu c'amic in t'an quir u cuxtar munt q'uin ich ca'anan. 26 Cax chen toc rac
yan a ba' yan te' ich yoc'ocab. Chen u Eixam je'u satare'. Rajen ma' ba'wir ti'
u ba'tacich yoc'ocab. Ma' biq'uin c'ucha'an yor u bo'otej u pixam.

277JesUs caj ya'araj ti' u camsawinicob:

—~Ca' bin taquen yejerob yajmasirob u t'an C'uj. Ye}';ar u sasir C'uj ca' bin
taquen. Jujuntur quin bin in bo'otej, a tu jach c'amajob in t'an an ten bic caj
man tu tsoyir C'uj. Quire' taren in yamtic mac tu cotor.

28 Caj ya'araj Jesus:

—Taj quin wa'aric techex. Yan macma'ya'ab tera' ma' ju quimin hasta yiric
in tar ich yoc'ocab quir a reyintiquex C'uj.

17

Caj waysa'b Jesus acatan ich u camsawinicob
(Mr.9.2-13; Lc. 9.28-36)
1Ti' yan uch Jesus ich u cajar Cesarea de Filipo tu caj u camsej ti'ob u

camsawinicob. Caj manij seis u q'uinin Jesus caj u payaj Pedro yejer Juan
yejer Jacobo. U bajob Jacobo, Juan. Caj binob ich u jo'r wits tu ca'anan u jo'r
wits. Caj binij Jesus yejer u camsawinicob ma' ya'ab. Mana' u nup. 2 Acatan
u camsawinicob caj waysa'b Jesus. Caj waysa'b u sasirir u wich Jesus, irej u
sasirir ic yum q'uin. Baxuc u jach cha'aj u noc/, irej u sasirir ic yum. 3 Seb caj
irir ix ba' Moisés yejer ix ba' Elias ten u camsawinicob. Caj tsicbanajob yejer
Jesus, caj ir ten u camsawinicob Jests. 4 Pedro caj u t'anaj Jesus:

—]Jaj Ts'urir —quij—. Jach tsoy te' yano'ona' tera'. Arej in chan tasej paser.
U tiriri' tech. U tiriri' ti' Moisés. U turiri' ti' Elias.

5Caj u yub u t'an C'uj Pedro ca'anan. Caj yiraj u tar u muyarir, jach sac
t'ina'an, rac bacrista’b tu cotor. Caj yubaj u t'an ich u muyarir. Caj yubaj
ya'aric Pedro:

—A je'in jach parar, in jach yaj. Jach qui' in wor. Ca' a u'yex u t'an.

Ti' toy cu t'an Pedro yejer Jesus caj yir u tar u muyarir.

6Cajts'oc yubic u t'anich u muyarir u camsawinicob Jesus, caj rac nacrajob
ich ru'um. Jach jaq'uij yorob. 7Jesus caj u juts' u baj ichob u camsawinicob.
Caj u taraj ti'ob soc yerob ti' yan Jesus. Caj ya'araj ti'ob:

—Riq'uenex ma' a ch'ic sajaq'uirex.

8 Caj ric'ob u camsawinicob Jesus caj yirob mana' ix ba' Moisés, bayiri' ix
ba' Elias. Mana' mac chen Jesus tu junan.

9Cuyemenob ich ujo'r p'uc wits. Jesus caj u toc t'anaj u camsawinicob soc
ma' ya'aricob wa yirob ix ba' Moisés yejer ix ba' Elias, cax a ba' yubmanob
xan, hasta in ca' riq'uir ca' bin quimiquen, a teno' a mac tar u yamtic mac tu
cotor. Jeroj arex a ba' caj a wirex.

10 Caj u c'atajob u camsawinicob ti' Jesus:

—AQuire' tech caj a wa'araj to'on. Ma' a yan bin a wa'arex wa caj in wirob ix
ba' Elias yejer ixba' Moisés. Biquinin cu ya'aric yajcamsayajirob u t'an Moisés:
“Raji' cu yan bin tar ix ba' Elias, pachir cu tar a Cristojo”?

11 Caj u nuncaj ti'ob Jesus:

—Taj —quij Jesus—. Ix ba' Elias cu yan bin tar uch quir u payic u ber Cristo
soc u c'axicob yorob, soc u rac p'aticob c'as u winiquirob judio. 12 A teno/,
—quij Jesus—, quin wa'aric techex, toc tarij Elias chen ma' u c'a'otajob Elias.
Ma' tuyacsajob ti', caj quinsa'b ti', quire' baxuc u c'atob a mac caj u chucajob
ti'. Baxuc a teno' —quij Jesus—, quin bin in muc'yaj ca' bin u chuquenob xan.

137U camsawinicob caj yubob ba' ya'araj Jesus caj u jach najtajob raji' Juan
cu tsichatic Jesus. Ra' Juan a cu yacsicja' tujo'r mac.

Jests caj u jawsaj chan xib a cu yan saj quimin
(Mr.9.14-29; Lc. 9.37-43)

14 Caj urob Jesus ich u jo'r ca'anan wits. Caj c'uchij tu yanob a pimo'. Caj u
juts u baj turi' xib ich tu yan Jesus. Caj xonraj acatan ich Jesus.

15 Caj ya'araj:

—]Jaj Ts'urir —quij—. Ca' yajquintej in parar. Yamtej ti', cu saj quimin. Tiri'
curacruburichja'. Cujach muc‘gaj. 16 Caj tar in puric ich a camsawinicob
ma' tu jawsajobi'. A camsawinicob, ma' c'ucha'an yorob u jawsej.

17 Caj ya'araj Jesus ti'":

—A techexo', a mac cuxa'an tu q'uinin baje'rer, ma' ca wacsiquex ta worex.
Ma' ca quibiquex in t'an. Ma'ya'ab u q'uinin ti' yanen tu yanechex. Arex mun
u q'uinin quin muc'tic techex quire' ma' a quibex in t'an. Arex ca' tac purbir
chan xib tera'.

18Jesuis caj ujoc'saj c'ac'as quisin. Caj u q'ueyaj. Ra'iri' u q'uinin caj toc jaw
chan xib.

19 Caj tarob u camsawinicob yicnan Jesus caj tsichanajob yejer Jesus, quire’
rac binob a pimo'. Caj c'ata’bi ti":

—Biquinin a tenobe' ma' c'ucha'an in worob in joc'sicob quisin?

20 Caj ya'araj Jesus ti'ob.

—MAa' ca wacsiquex ta worex, rajen ma' c'ucha'an a worex a joc'sex. Taj
quin wa'ariquex tech, an ten bic yijir u wich mostaza. Ma'ja wirej, jach mijin.
Wa bayiri' ca wacsiquex ta worex, cax an ten bic mijin u yijir mostaza, cax a

ba' cutar techex c'ucha'an a worex ti'. C'ucha'an a worex ti' tu cotor ba' wa ca
wacsiquex taworex ti' ten. 21 A je' quisin caj in joc'sajo’ juntur quisin. Chen a
techexo' ca' a t'anex C'uj. Bayiri' ca’ a p'atex a jananex soc c'ucha'an a worex
ajoc'siquex.

Binin ca’' quimin

(Mr.9.30-32; Lc. 9.43-45)

22Ti' cu manob Jesus yejer u camsawinicob ich u ru'umin Galilea. Jesus caj
ya'araj:

23 —A teno' bin in ca' quinshir. Cu yan tarob u chuquiquenob mac quir in
quinsa'. Ca' bin manac mana' unup u q'uinin je'in ca' riq'uire’.

Caj yubob ya'aric Jesus caj jach tucra'b Jesus ten u camsawinicob.

Cu bo'otic u bo'orir tu cu yocar u c'ujinticob C'uj u winiquirob judio ich
caremnaj

24 Caj c'uchob Jesus yejerob u camsawinicob ich u cajar Capernaum. Caj
tar yajc'amin u taql')uin tu cu naj c'ujinticob C'uj u winiquirob judio. Caj bin
ich Pedro caj c'ata’b ti' Pedro:

—~Cu bo'otic wa ja wajcamsayajir tu cu yocar ich carem naj tu cu naj
c'ujinticob C'uj u winiquirob judio?

25 Caj nuncaj Pedro:

—~Cu bo'otic u bo'orir tu cu yocar.

Caj ts'ocuya'aric aro', caj oc ich yatoch tu yan Jesus. Caj u yan t'anaj Pedro,
Jesus. Caj c'ata’b ti' Pedro ten Jesus:

—Ba’ ca tucric tech Pedro. A mac a cu tar nach yan u c'atic u bo'orir ten
gobierno. A mac a tiri' caja'an ma' u c'ata’r u bo'orir?

26 Caj ya'araj Pedro:

—Ra’' cu c'atic u bo'orir a mac nach u tar.

Caj ya'araj Jesus:

—Rajen cax ma' in bo'otic tu cu yocar u naj c'ujinticob C'uj u winiquirobh
judio.

27 Caj ara'b ten Jesus ti' Pedro:

—Soc ma' u paq'uicob in pach soc ma' ya'aric caj in p'astaj carem naj tu cu
naj c'ujinticob C'uj u winiquirob judio. Joq'uen xen ich chi'c'ac'nab joq'uen
rutsej cay. A ca yan rutsique' jap u chi' a wirej wa yan u taq'uin. Ra' soc quir
a bo'otic quir ij cocar carem naj tu cu naj c'ujinticob C'uj u winiquirob judio.
Joq'uen a bo'otej ti'ob.

18

A mac jach carem tu cu bin u reyintejob C'uj
(Mr.9.33-37; Lc. 9.46-48)

1 Ra' u q'uinin caj tsichanaj Jestus yejer Pedro caj u juts'ob u baj u
camsawinicob ich Jesus. Caj c'ata’b ti' Jesus ten u camsawinicob:

—Arej to'on a mac jach carem tu cu bin u reyinticob C'uj?

2JesUs caj u payaj u chan parar mac. Caj u payaj ch'ictar chumuc tu yan
Jests. 3 Caj ya'araj Jesus:

—]Jach taj quin wa'aric techex. Ca' a c'axex a worex soc a caniquex chichan
quire' cu quibic ut'an mac. Waja c'atex a wocarex tu cu bin u reyinticob C'uj
ich ca'anan. 4Rajen a mac a cu canic a chichano' quire' cu quibic u t'an mac
ca' bin c'uchuc tu q'uinin u reyintic C'uj ra' jach manan carem. 3 A mac cu
yacsic mac a caj u canaj chichan, quire’ raji' caj u yacsaj tu yor ti' ten bayiri'
cu yacsiquen xan.

Qui'irej a wacsiquex a si'pir
(Mr.9.42-48; Lc.17.1-2)

6 Caj ya'araj Jesus ti' u camsawinicob:

—A maca cuyacsic u si'pir urac'ob, a caj u canaj chichan, a caj u yacsaj tu
yor. Arej jach manan tsoy ca' u jich'ej ich u car yejer yajaw ca'. Ca' u purej u
bajich c'ac'nab quire' caj u payaj u si'pir urac'ob. 7A mac cu jach c'asquintic
mac ich tu cotor yoc'ocab jach yaj cu bin yubic yerar a je' xibo'. Yan u tar u
jer mac quir u c'asquintic u rac'ob. Rajra’ yan u tar quir u c'asquintic mac
jach manan c'as aro'.

8’Rajen quin wac techex: Xonch'actej a c'ab wa raji' cu yacsic a si'pir. Cax
awoc wa raji' cuyacsic a si'pir. Cax bujuch c'abech, cax bujuch oquech soc a
taquic a baj. Soc ma' a bin tu ca werar ich c'ac’' munt q'uin yejer ca'tur a c'ab.
Bayiri' soc ma' a werar yejer ca'tur a woc. 9 Baxuc xan a wich. Wa raji' cu
payic a si'pir rac a wich. Cax bujuch ichech soc ma' a bin erar ich c'ac'. Soc a
taquic a baj wa yejer ca'tur a wich ca bin tu ca werar.

Cax tamanyuc a irej satar Jesus quir u camsic
(Lc.15.3-7)

10 Caj ya'araj Jesus ti":

—Ma'a yan che'tic a chichan a caj u yacsaj tu yor ten, a ti' yan ich yoc'ocab,
airob aje' chichana'. Quire' ti' yan u yajmasirob u t'an C'uj ti' chichan acatan
ti' C'yj ca'anan. Raji'ob cananticob yajmasirob u t'an C'uj.

11 Caj ya'araj Jesus:

_—Taren in yamtic mac tu cotor ich yoc'ocab a mac satar quir u jawsic u
si'pir.

12°Qui' tucrex a ba' quin bin in camsic techex. Ma' wa ti' yan xib
yajcananyajir cien taman yuc. Caj satij turiri' je' u bin u caxtej a turiri' sa'at.
Cujamach p'atic yarac' taman yuc anoventa ynueve a ti' yanobich ujo'r wits,
ca' xic u caxtej turiri'. 13 Wa cu yiric yarac' taman yuc a turiri' taj quin wa'aric
jach qui' yor. Cax ti' yan a noventa y nueve a ma' sa'atarob. Ma' qui' yor hasta
cuyiric a turiri', a ra' u q'uinino’ cu jach qui' tar yor.

14 Caj ya'araj Jesus:

—Rajen baxuc ic Tet C'uj. Ma' u c'at yiric u satar a chichan turiri' a mac a
cuyacsic tuyor ti' ten, a ca wiriquex baytac tu yanechex.

Bic tabar a jawsiquex u si'pir a wet acsa'orir
(Lc.17.3)

15 Caj ya'araj Jesus ti' u camsawinicob:

—Wa ja wet acsa'orir c'as cu yac techex. Cax wa bha' cu betic techex. Tu
junan ca wa'ariquex ti' wa ba' cu ya'aric techex. Wa caj u quibaj a t'an a wet
acsa'orir, p'eri' a wor yejer. Ma'ja wirej, caj u yac'taj u baj tu si'pir caj u paya;j.
Caj a tacaj soc ma' u ts'ictar ti' C'uj. 16 Wa ma' u quibic a t'an a wet acsa'orir,
joq'uen payej turiri' wa ca'tur. Ca' a payej soc yubic a wet acsa'orir yan u si'pir
yetacsa'orir. Socyiricwa c'ucha'an yor u p'erl'quinticob yor. Soc mana'u nup
yubic yan u si'pir. 17 Wa ma' u yubiquex a t'anex a wet acsa'orir, ca' a rac arex
yubejob tu cotor u ts'urir a wet acsa'orir tu ca much'quintiquex a baj. Wa ma'
yubic u t'an tu cotor u ts'urir yet acsa'orir. Ma'ja t'aniquex an ten bic mac ma'
yer C'uj.

18Jach taj quin wa'ariquechex:

—A ba' quir ma' a c'atex tu ca much'quintiquex a baj ich yoc'ocab, baxuc
xan, a C'ujo' ma' u c'at. A ba' quir tsoy techex tu ca much'quintiquex a baj,
baxuc a C'ujo’, tsoy yiric C'uj.

19°Taj quin wa'aric techex. Cax wa chan ca'turechex yejer a wet acsa'orir
te'ich yoc'ocab. Je'uts'ic techex ic Tet C'uja ba' a c'at wa quet a worex. 20 Cax

wamana' unup cutar umuch'quinticob u baj ti' yanen —quij Jesus—. Caxwa
ca'tur quir u c'ujinticob C'uj cu bin ts'abir ten C'uj ti' techex a ba' ca c'atiquex
ti'.

21 Caj tar Pedro ich Jesus caj u c'ataj ti":

—Wa cu tar in bajob, Jaj Ts'ur. Ya'arej ca' in jawsej u si'pir wa ba' caj u
ya'araj. Arej ten mun ca' bin in jawsej u si'pir. Ya'ab u tenin, cax wa siete
quin jawsic u si'pir?

22 Caj u nuncaj Jesus:

—MA4' jin wa'arej a jawsej siete, cax ya'ab u tenin u tar cax setenta.

Jestis cu camsic bic tabar ma' jawsic u yet c'urew

Z3Rajen caj ya'araj Jesus tu cu camsicob:

—U ru'umin tu cu bin u reyinticob C'uj ca'anan irej a rey a cu bin u c'atic
u bo'orir ti' u c'urew, a mac yan u bo'or. 24 Caj u yanxchun yiric yan u bo'or u
c'urew ti'urey. Caj tar purbir ti' rey u c'urew quire' raji' yan ubo'or ya'ab. Jaj
ix tacoj cuatro millones pesos. 25U c'urew ma' c'ucha'an yor u bo'otic u rey.
Caj u toc araj rey: “Ar urac canej u ba'tac. Bayiri' u rac', ca' u canej yejer u
parar ca' u canej. Aba' yane’, ca' urac canej quir u bo'otic rey.” 26 Caj xonraj
u c'urew acatan urey. Caj ya'araj ti': “Ca’ a yajquin ten, Jaj Ts'ur. Sisquintej a
wor ten. Je'inracbo'otiquech.” 27 Caj sisij yor rey, caj u yajquintaj ti' u c'urew.
Caj ya'araj ti' u c'urew: “Tsire'ej cax ma' a bo'otic.” Caj ya'araj u rey: “Siptej
in c'urew ca' xic.” 28 Ra'iri' u c'urew tan tu joc'ar ich rey caj u nup'ob u baju
yet c'urewir a mac yan u bo'or ti' yet c'urewir. Ma' neco'oj u bo'or ten u yet
c'urewir. Yan ix tacoj cuatro pesos. Caj chuc yat'bir u c'o'och ten yet c'urewir.
Caj ya'araj: “Bo'oten.” 29 Caj xonraj u yet c'urewir acatan Caj u chich araj:
“Yajquinten. Je'in rac bo'otiquech tu cotor.” 30 “Jot” —quij—. Caj u c'ubaj
u yet c'urewir a ma' ya'ab u bo'or ca' xic macbir hasta cu bo'otic u bo'or ti' u
yet c'urewir. 31 U yet c'urewir ya'ab, caj yajij yorob a ba' caj u yirob caj binob
ich rey ya'arajob ti' ba' u ber. 32 Caj u payaj u c'urew rey. Caj c'uchij u c'urew
tu yan rey. Caj ya'araj ti' u c'urew: “Jach c'asech, a teno' caj in wa'araj ma' a
bo'otej abo'or quire' caj a chich c'ataj ten. 33 Biquinin ma'ja yajquintaj a wet
c'urewir an ten biquen caj in yajquin tech?” 34 A jurey caj jach ts'iquij. Caju
c'ubaj u c'urew xan, ca' ma'cac hasta cu rac bo'otic u bo'or.

35 Jesus quir u ts'ocar u camsic bic tabar u jawsic u si'pir mac caj ya'araj:

—Baxuc in Tet xan a tar yan ich ca'anan. Ma' ju jawsic techex C'uj wa ma'
a jawsic u si'pir a wet acsa'orir je'erer, ma' u jawsej.

19

Jests cu camsic ma'tsoy u p'aticurac'
(Mr.10.1-12; Lc. 16.18)

1 Caj ts'oc ya'aric Jesus bic tabar u jawsic u yet acsa'orir caj u p'ataj u
ru'umin Galilea. Caj c'uchij tu ru'umin Judea caj ca' bin pachir ya'arir Jordan
tu cu tar ic yum. 2Jach pim caj sayob tu pach Jesus caj bin pachir ya'arir
Jorddn caj jawsa'b u yajir.

3 Caj tar c'atbir ti' Jesus ten jun yarob u winiquirob judio a fariseojo'. Caju
juts'ajob u baj ich Jesus quir u tumta'rob yor Jesus. Caj tus c'atob ti":

—Tsoy wa ju p'aticurac' cax a ba' quir1'?

4Caj ununcaj:

—Ma' wa ja xacmanex tu ts'iba'an: “A C'uje’ tu yan betaj xib yejer xquic caj
u betaj yoc'ocab?” 5 Bayiri' C'uj caj ya'araj xan: “Rajen a xibo' yan u p'atic u
tet bayiri' una' soc u bin u ch'a'ej urac'. Caj ts'oc u ch'ic u rac' ca'tur yejer u
rac'irej wa tujunan.”

6 Caj ya'araj Jesus:

—Rajen ma' biq'uin ca'tur a mac a tu ch'aj u rac' quire' a C'ujo’ cu yiric
turiri' yan. Quire’ C'uj caj u toc much'quintaj xib, yejer u rac' ra' u q'uinin
cajuch'ajurac'. Jeroj, turi' cu yiric C'uj rajen ma' tsoy u p'atic u rac' xib.

7Caj ya'araj u winiquirob judio a fariseojo":

—Biquinin caj ya'araj Moisés uch: “Tsoy ca' a ts'ibtej u ju'unin quir a p'atic
arac'?”

8Jesus caj u nuncaj ti'ob:

—~Quire' chich ujo'r arac'ob rajen ya'araj Moisés: “Tsoy u ts'ibtic u ju'unin
quir u p'atic urac".” Chen tu yanxchun tu cotor ba' ma' tsoy u p'atic u rac’
quire' baxuc u c'at C'uj. 9 A teno' —quij Jesis—. Quin wa'aric techex. Tsoy a
p'atiquex a rac' wa cu man. Barej wa ma' uman, ma' tsoy a p'atiquex a rac'.
Ma' tsoy u p'atic urac' ca' u raq'uinte u jer. Wa caj u raq'uintaj u jer cu man.
Wa caj uraq'uintaj u jer a p'at ten xib cu man yejer.

10U camsawinicob Jesus caj ya'arob:

—Wa ja xibe' cu chen p'atic u rac' a cu man ma' ba' wir ca' ic ch'a'ic ic
raq'uinte;.

11 Caj ya'araj Jesus:

—MAa' tu cotor ma' c'ucha'an yor ma'u ch'ic urac' quire' C'uj ts'a'b ti' u muc'
socma'juch'icurac'. Jariri' ma'u ch'ic urac' quire' C'uj cu ts'ic u muc' quir u
quibej. 12Yan ujerxib ma'juch'ic uraq'uintej xquic quire' toc c'as cajrocha'b
ten una' uch. Ujer xib ma'ju ch'ic urac' quire' caponta'b ten mac. Yan u jer
xib ma'juch'icurac'socu qui' beyaj ti' C'uj. Amac c'ucha'an yor ma'uc'atu
ch'icurac', tsoy. Amac ma' clucha'an yor, tsoy u ch'icurac'. Amac ma' jubin
uch'icurac' quire' u c'at u qui' beyaj yejer C'uj tsoy xan.

Caj tar purbir ich Jesus a chichan
(Mr.10.13-16; Lc. 18.15-17)

13 Yan mac caj tar purbir chichan ich Jesus quir u ts'anc'abtic Jesds soc u
yamta' ten C'uj. Ca' ut'anej C'uj Jesus quir uyamta'r a chichano' Jesus. Raji'ob
q'ueya'b ten u camsawinicob Jests a mac tar u puricob a chichano'. 14 Caj
ya'araj Jesus:

—Tsire'ej u tar purbir chichan. Ma' ja maquex u berob quir u tarob ten.
Ma' ja wirej, a chichano' seg cu tar tu yanen. Wa mac u c'at yocar tu cu bin u
reyintejob C'uj ca' u canejob a chichano'.

15Cajuta'rob ten Jesus a chichanobo' soc u yamta'r a chichanobo' ten C'uj.
Caj wac'as bin Jesus.

Ma'"uch xuruc ajach neyan u taq'uin. Raji' cu tsichar yejer Jesus
(Mr.10.17-31; Lc. 18.18-30)
16 Caj bin ich Jesus a ma' uch xuruc xib, caj u c'ataj ti' Jesus:
—Ba' quin yan u'yic in wajcamsayajirech quire' jach tsoyech. Ba' ca' in
betej a jach tsoyo', soc in cuxtar munt q'uin?
17 Caj u nuncaj Jesus:
—Biquinin ca wa'aric jach tsoyiren? Chen C'uj a jach tsoyo', mana' u jer.
Wa ja c'at u yacsiquech C'uj ca' a quibej u t'an tu ts'iba'an.
18 Caj u c'ataj xib a ma' uch xuruc. Caj ya'araj:
—Tu yan? —quij.
Caj ununcaj Jesus:
—Ma' ayan quinsic mac. Ma'a yan man yejer ama'arac'. Ma'awa'cric ba'.
Ma' a tus paquic mac.
19 Caj ya'araj Jesus ti":

—Sajtej a tet, bayiri' sajtej a na'. Yajquintej a wet cajar an ten bic a
yajquintic a wac'as bajiri'.

20 Caj ununcaj a ma' uch xuruc xib:

—Aro' caj in toc rac quibaj, caj in toc quibaj tin chichanin. Yan wa ju jer
wa jariri'o"?

21 Caj ya'araj Jesus:

—Wa ja c'at ca' u qui' acsech C'uj. Joq'uen, xen canej a ba'tac. Caj ts'oc a
canic a ba'tac, yan a taq'uin, ts'aj ti'a mac jach otsiro'. Soc a baywo' yan tech
ich C'uj jach manan tsoyir, quire' caj a yamtaj a rac'ob. Pachir caj sayar tin
pach quir a canic in t'an.

22 Caj yuba a ma' uch xuruc xib. Caj ts'oc yubic a ba' ara’b ten Jesus ti' caj
choquij yor quire' nejach yan u taq'uin. Caj wac'as bin a xib ma' uch xuruc.

23 Caj ya'araj ti'ob u camsawinicob, Jesus:

—Taj quin wa'aric techex. Jach yaj yubic a neyan u taq'uin. Jach yaj yubic
xan, quir uyocar tu cu bin u reyinticob C'uj, quire' uyaj u taq'uin. 24In wac'as
ca' aric techex —quij Jesis—, je' wa ju c'uchur yor yocar yarac' tsimin ich u
joryit' puts'? Ma'u c'uchur yor, quire’ chichin ujor yit' puts'. Je'waju c'uchur
yor ocar ich ca'anan a mac neyan u jach taq'uin? Ma' ju yocar quire' uyaj u
taq'uin. Jaj ix tacojo' je' yocar yarac' tsimin ich u jor yit" puts'. Chen a mac
neyanutaq'uin ma'juyocar tu cu bin ureyintejob C'uj quire' uyaj u taq'uin.

25 Caj yubob u camsawinicob caj jaq'uij yorob. Caj u c'atajob ti' Jesus u
wac'as u bajirirob u camsawinicob Jesus:

—A mac cu bin tacbir ten C'uj?

26JesUs caj u pactaj u camsawinicob caj ya'araj ti'ob:

—A xibo' ma' c'ucha'an yor u taquic u baj. Chen C'uj c'ucha'an yor u taquic
tu cotor quire' c'ucha'an yor ti' tu cotor ba'.

27 Caj ya'araj Pedro:

—TJach Ts'urir, biquinin a yan u taq'uin ma' tu rac p'ataj u ba'tac ma' u sayar
ta pach quir u canic a t'an? A tenobo', caj in rac p'atajob a ba' yan tenob caj
sayenob ta pach quir in canicob a t'an. Ba' cu bin u ts'ic tenob C'uj quire’ caj
in toc rac p'atob in ba'tacob?

28JesUs caj u nuncaj:

—]Jach taj, quinin wa'aric techex. Ra'u q'uinin ca' bin u betej u jer ric’ben
te' ich yoc'ocab. Ra' u q'uinin xan quin bin in cutar tu cu bin u reyinticob
C'uj. Ti' quin bin in cutar tu sasirir C'uj a teno' taren in yamtic mac tu cotor.
Bayiri' techex, a bin a ts'urintiquex u winiquirob Israel. Ca' a ts'urintiquex a
doce yo'nen u winiquirob Israel. 29 A mac tu rac p'ataj yatoch tu cotor. Cax u
wac'as u bajoh. Cax uwac'as tet, cax una', cax wa jurac' cax wa ju parar cax
wa ju ru'umin. Quire' cu tar tin pach quir u canic in t'an. Rajen cu p'atic tu
cotor soc u quibic in t'an. A caj u rac p'ataj aro’, cu bin u c'ame;j ti' C'uj a ba'
jach tsoy baje'rer. Jach manan cu bin ts'abar ti'. Baxuc xan, ca' bin xuruc t'an
je' uts'abar ti' quir u cuxtar munt q'uin.

30 Caj ya'araj Jesus:

—A mac caj u yan acsaj tu yor in t'an cu qui' acsa'r ten C'uj. Bayiri' a mac
pachir caj u yacsaj tu yor. Bayiri' xan cu bin qui' acsa'rbir ten C'uj. A C'ujo'
ma' u coyen acsej a caLu yan acsaj tu yor. Quet ca' bin u rac acsejob a pachir
caj uyacsajob tu yorob.

20

Jesus cu camsic ti' mac cu payic u jer quir u beyaj
1Caj ya'araj Jesus:

—Tu cu bin u reyinticob C'uj ca'anan an ten bic u bin mac caj bin u payic
mac quir u beyaj, quir u t'aquic u wich uva tu cor. A'ac'bir caj bin u paybir
ten u ts'urir. 2 Caj tsichajnajij u ts'urir yejer yajt'aquirob u wich uva mun u
bo'orir cu bin bo'otbhir. Tres pesos turl' u q'uinin u bo'orir quir u t'aquic u
wich uva. Baxuc u bo'orir uch cu bo'ota'r. Caj u tuchi'taj beyajob ich u cor.
3Cajjoc'ujach ts'urir alas nueve cajyiraj ujerob. Ti'yanobich tunajco'onan
yo'och. Mana' u beyajob cu manob. 4Caj ara'b ti'ob ten u jach ts'urir: “Xenex
ta beyajex tin cor. T'aquex u wich uva. Je'in bo'otiquex ca' bin xiquechex
ta beyajex. A ba' tsoy tin t'an je' in bo'otiquex.” 5 Caj joc' u jach ts'urir caj
bin u ts'urir tu cu naj manic yo'och. C'ac'chunq'uin ca' u ca' iraj u jerob. Caj
u tuchi'taj beyajob ich u cor. A las tres caj u ca' irajob u jerob caj u tuchi'ta)
beyajob. ¢ Caj wac'as bin u jach ts'urir tu cu naj manic yo'och a las cinco. Caj
u ca' iraj u jerob. Mana' u beyajob. Caj ara'b ti'ob: “Biquinin u bur u q'uinin
ca manex tera'? Biquinin mana' a beyajex?” 7 Caj ara'b ti' u jach ts'urir ten
a mac mana' u beyajob: “Mana’ mac caLu payo'on tic beyaj.” Caj ara'b ti'ob
ten u jach ts'urir: “Xenex ta beyajex ich in cor. Je'in ts'ic techex a ba' tsoy
tin t'an.” 8 U jach ts'urir caj u tuchi'taj yajt'anin. Oq'uin caj u tuchi'taj quir
u bo'ota'r yajt'aquirob u wich uva. Yan bo'ota'r a mac pachir caj tarob. Caj
ts'oc u bo'otic a pachir, caj tarob caj u bo'otaj a mac ch'ic tarob sam. 9 Quet
bayiri' u bo'orir caj ts'a’b ti'. Cax pachir caj tarob tu beyajob. Tres pesos caj
bo'ota'b. 10 Caj c'uchij tu q'uinin u bo'otic a mac yan ch'ic tarob. Cu tucricobe'
yerobjach co'oj cubinbo'otbir. Cajbo'ota’be’ tres pesos ubo'orir. 11 Caj ts'ocu
bo'ota'r caj choquij yorob yejer u jach ts'urir. 12 Caj ya'arajob ti' ujach ts'urir:
“Baxuc a pachirob xan, caj beyajnajob cax turi' hora. Bayiri' caj bo'ota'’b xan.
Cax a tenob tin jach muc'ob chacar q'uin tu quin beyajob.” 13 Caj u nuncaj
ti'ob u jach ts'urir caj ya'araj: “Biquinin ca chen ts'iquintiquenex in tus ya]
in baj. Toc tsichanajen techex uch caj in tuchi'techex ta beyajex. Tin toc araj
tres pesos. 14 Ch'a'ex u bo'orir a beyajex ca' xiquechex. A teno', wa jin c'at
in ts'ic techex bayiri' u bo'orir a beyajex cax pachir caj tarob. Bayiri' quin
ts'ic ti'ob u bo'orir u beyajob xan. 15Ma' wa tsoy quin ts'ic in taq'uin a munu
bo'orir in c'at in bo'otic ti'ob quire' ten in taq'uin? Biquinin choquex a worex
ten quire' ma' ts'u'ten?” 16 Bayiri' baxuc, ca' bin xuruc t'an xan ich yoc'ocab.
A mac pachir tar tu beyaj ti' Jaj Ts'ur cu tucric ma' co'oj cu bin bo'otbir, chen
quet cu bin bo'otbir. Barej a mac a yan tarij tu beyaj cu tucric jach co'oj cu
bin bo'otbir a ti'ob, chen quet cu bin bo'otbir ten Jaj Ts'ur. Ma' ja wirej, cax
ya'ab mac cu yubic u t'an C'uj, ma' u rac quibicob u t'an C'uj.

Cuwac'as ca’' aric Jesus bin u ca’ quinsbir
(Mr.10.32-34; Lc. 18.31-34)

177esus caj bin ich u berir Jerusalén. Tu junan caj u payaj u camsawinic a
docejo'. Caj ya'araj ti'ob:

18 —Jeroj, cu'uxex ich u cajar Jerusalén, Ti' cu bin u quinsiquenob. Ti' cu
yan c'ubiquenob ti' u jach ts'urirob sacerdote yejer u yajcamsayajirob u t'an
Moisés. Robob cu bin u ya'arejob ca' quinsaquen. 19 Robob u winiquirob
judio cu bin u c'ubiquenob ti' u winiquirob romano soc u p'astiquenob. Soc
urac jats'icob in pach, soc u bajiquenob ich cruz soc in quimin. Mana' u nup
u q'uinin ca' bin ca' riq'uiquen ti' in quimin.

Caj tar una'ob Jacobo yejer Juan ich Jests
(Mr.10.35-45)

20 Caj ujuts' ubajuna'ob Jacobo yejer Juan. Ra' u tet Zebedeo. Quet caj tar
yejer u pararob. Caj xonraj ich Jesus 21 quir u c'atic ba' ti":

—Ba'a c'at ten? —quij.

Cajya'araj ti':

—Ca' bin c'uchur tu q'uinin ca' bin u reyinticob C'uj. Arej u cutarob turiri’
ta noj, bayiri' turiri' ta ts'ic soc u sajta'r ten u rac'ob.

22 Caj u nuncaj Jesus:

—A techo’, ma' a wer ba' ca c'atic ten. Arej ten wa c'ucha'an yorob a parar
umuc'yajob an ten bic ten ca' bin muc'yajnaquen ich cruz.

Caj ya'arajob Juan yejer Jacobo:

—~C'ucha'an ij cor ic muc'yaj an bic tech.

23Jesus caj ya'araj ti'ob:

—Taj quin wa'aric techex. Je' a muc'yaj an ten biquen. Chen ma’ c'ucha'an
inworin curquintechexichinnojma'ichin ts'ic, quire' ma'ten yanin. Quire'
in Tet C'uj yanin quir u curquintic mac u c'at C'uj. U yan ricsman uch.

24 Caj yubob a diez a yet camsawinicob caj p'ujob yejer Juan yejer Jacobo.
25]JesUs caj u t'anaj caj u much'quinticob u baj u camsawinicob quir u camsic.
Caj ya'araj:

—A werex a mac u jach ts'urir u cajar a ma' u winiquirob judio. Cu jach
ts'ictarob tu cu ts'urinticob u winiquirob. Bayiri' a mac a cu yamticob ti'ob
cu jach p'asticob a mac cu ts'urinticob u jach ts'urir. 26 Ma'ja yan caniquex
a baxuc u ts'urirob a ma' u winiquirob judio. A mac u c'at u ts'urintic u yet
acsa'orir. Arej ti', ca' u yamtej u yet acsa'orir. 27 Cax a mac ichechex u c'atu
ts'urintic u yet camsawinicob. Arej ca' u yamtej u yet camsawinicob soc irej
wa ju c'urew.

28 Caj ya'araj Jesus:

—Ca' a canenex. A teno' taren in yamtic tu cotor mac. Ma' taren quir u
yamtiquenob. Taren quir in quinsa'r soc in rac taquic tu cotor mac.

Jestus caj ujawsaj ch'op u wich ca'tur
(Mr.10.46-52; Lc. 18.35-43)

29 Caj joc'ob Jesus yejerob u camsawinicob ich u cajar Jericé. Jach pim caj
sayob tu pach Jesus. 30 Ti' yan ch'op u wich ca'tur cura'anob ich nac' bej.
Quire' cu c'aticob u taq'uin wa mac cu man ich nac' bej. Caj yubob ya'araj
cu man Jesus ich bej caj awatnajob:

—]Jaj Ts'urir, u pararech wa ja nunquir David. Yajquinte tenob otsirenob,
yam tenob.

31 Caj q'ueya'b ten a pim soc ma' yawatob. Ma' yubob ya'araj ti'ob. Ma'
ts'ocar yawatob. Tu jach c'amquintajob yawat:

—Yajquinte tenob, otsirenob yam tenob, Jaj Ts'ur, u pararech wa David.

) 3; Jesus caj xurij ich bej caj u payaj ch'op u wichob. Caj tarob caj c'ata'’b
ti'ob:

—Ba' a c'atex ten quir in yamtiquechex?

33Cajununcob ti"

—]Jaj Ts'urir, arej ca’' sasichajac in wichob soc chaca'an in wiricob in berob.

34Jesus caj u yajquintob a ch'op u wichob. Caj tar u wichob. Sep caj toc jaw
u wichob. Caj binob tu pach Jesus.

21

Caqj c'uchij Jesus ich u cajar Jerusalén
(Mr.11.1-11; Lc. 19.28-40; Jn. 12.12-19)
1 Tabar u c'uchur Jesus ich u cajar Jerusalén. Jach baytac u cuchur ich
u cajar Betfagé. Nats'a'an u witsir u che'er Olivos. Jesus caj u tuchi'taj u
camsawinicob ca'tur ca' xicob ich u cajar jach baytac, 2 caj ya'araj:

—]Je' a wiriquex chan tsimin yejer yar. Pitex ca' taquechex a purex tera'.
Seb —quij Jesus—, ca' bin a tocirex chan tsimin yejer u yar ca' taquex a purex
ten. 3 Wa ti' yan mac —quij—. Cu yiric a pitic chan tsimin yejer yar. Wa cu
ya'aric techex: “Ba'wir techex?” Arex ti': “U Jach Ts'urir je' u wac'as tar u
purej teche' ca' bin ts'ocac u c'anic.” Je' u cha'ic a pitiquex. Seb cu bin u cha'ej
a pitiquex.

4 Caj u jamach majanta'b u chan tsimin ti' yejer yar quir u captar tu pach
tsimin Jesus. Quir unup'ur a ba' ts'iba'an ten yajtseq'uir u t'an C'uj uch. Caju
toc araj yajtseq'uir u t'an C'uj uch ti' Cristo.

5 Arex ti' u winiquirob a caja‘an ich u cajar Jerusalén: “Ira wirex cu c'uchur a
reyex. Aro' ma'ts'ic, a capa'an ich u pach chan tsimin. Quet u tar yejer
yar tsimin.”

Baxuc caj u ts'ibtaj uch yajtseq'uir u t'an C'uj.

6 U camsawinicob Jesus caj binob. Caj u payajob u chan tsimin a toc ara'b
ten Jesus. 7 Caj tarob u purej chan tsimin yejer yar ich Jesus. Caj u jayob u
noq'uirob tu pach tsimin. Jesus caj nac u capatar ich u pach chan tsimin. 8 A
pim mac a cu yiricob Jesus cu jayicob u noq'uir ich tan bej soc u yach'actic
u chan tsimin. Caj u rac jan ch'actajob ure' che' irej u re' tuts quir u jayicob
ich tan bej quir u yach'tic chan tsimin. Rajen cu jayicob ure' che'ich tan bej
yejer u noc'ob. Cu rac jayicob quire' cu yesicob cu sajticob Jesus irej rey cu
sajticob. 9 A mac caj u payob u ber Jesus. Bayiri' caj binob tu pach Jesus caju
c'am t'anicob Jesus soc yubicob u rac'ob:

—~Qui' qui' t'anex a pimo’, u parar a nunquirex David. Ca'ij caric ti' C'uj:
“Bayo’ C'uj caj a tuchi'taj a mac a cu bin u reyinticob u winiquirob judio.” Ca'
ij carej ti' C'uj: “Jach caremech C'uj.”

10 Caj jach c'uchij Jesus ich u cajar Jerusalén. Tu cotor mac caj u rac c'atob:

—Mac a jera'? —quij.

Caj rac joc'ob ich yatochob. Rac xibche'chajijob cu manob caj yubob
ya'araj:

—Cu tar Cristo a tuchi'ta’b ten C'uj.

11Cajya'araja pimo'":

—Raji' Jesus, yajtseq'uir u t'an C'uj. Ti' cu tar ich u cajar Nazaret ich u
ru'umin Galilea.

Jests turacjoc'saj a ba' cu canicob ich carem naj tu cu naj c'ujinticob C'uj u
winiquirob judio
(Mr.11.15-19; Lc. 19.45-48; Jn. 2. 13-22)

12 Caj c'uch Jesus ich u cajar Jerusalén, caj oc ich carem naj tu cu naj
c'ujinticob C'uj u winiquirob judio. Jesus caj u rac joc'saj a mac a cu canicob
ba'. Bayiri' a mac a cu manicob, caj u rac jawac'ch'intaj Jesus u pojche'ir tu cu
c'axicob u taq'uin. Baxuc caj u rac jawac'ch'intaj u cutanob tu cu canicob u
yarac' susuy. 13 Jesus caj ya'araj ti'ob:

—Ma' wa c'aj techex tu ts'iba'an u t'an C'uj: “A jera' u najir quir u yocar u
t'anicob C'uj”, chen techex caj a waysajex irej u japnin tunich tu cu tar a mac
acuyac'ricobba'.

14 Caj tarob a ch'op u wiche', yet tarac a mech yoque' ich carem naj tu
cu naj c'ujinticob C'uj u winiquirob judio. Caj u juts'ob u baj ich Jesus a
ch'op u wiche' yejer a mech yoque'. Caj jawsa'b ti'ob ten Jesus. 15 Caj p'ujob
u jach ts'urirob sacerdote yejer yajcamsayajirob u t'an Moisés. Caj irob u
jawsicJesus amacyajo' rajen p'ujob. Caj yubob yawat t'anticob ten a chichan
ich carem naj tu cu naj c'ujinticob C'uj u winiquirob judio: “Qui' t'anex u

parar ic nunquir rey David.” 16 Caj ya'arajob u jach ts'urirob sacerdote yejer
yajcamsayajirob u t'an Moisés:
—Uyej ba' cuya'aricob a chichanobo'
Caj u nuncaj Jesus:
—In wer a xacmanex tub ts'iba'an u t'an C'uj:
An ten bic a chichan a cu chuch cu ya'aricob bic jach carem C'uj quire’
camsa'b bayiri' a man jaca'ano'.
Biquinin ma' tsoy ya'aric: Jach carem C'uj a je' chichana' quire' taren tera'?
17 Caj joc' Jesus ich carem naj caj u p'ataj tu yanob u ts'urirob sacerdote
yej ]gr yajcamsayajirob u t'an Moisés. Caj bin ich u cajar Betania quir u wenan
ac’bir.

Jestis caj u t'anaj u che'er higuera soc ma'u wichancar
(Mr.11.12-14, 20-26)

18 Caj sasij caj wac'as bin Jesus ich u cajar Jerusalén. Caj wichajij ich bej.
19Yiraj Jesus ti' yan u che'er higuera ich nac' bej. Caj u juts' u baj Jesus. Caj
c'uchij ich u che'er caj yiraj mana' u wich, chen ure' yan. Caj ya'araj Jesus ti'
u che'er higuera:

—MAa' a yan yan ca' ichancar biq'uin.

Seb caj quim u che'er. 20 Caj yirob u camsawinicob Jesus, caj quim u che'er;
caj jaq'uij yorob. Caj c'ata'b ten u camsawinicob Jesus:

—Biquinin seb caj quimin u che'er higuera?

21Jesus caj u nuncaj ti'ob:

—TJach taj quin wa'aric techex. Wa ca acsiquex ta worex wa ma' tan a
waquex ta worex: “Ma' c'ucha'an in worob ti'.” Ma' chen jari' c'ucha'an a
worex ti' a ba' cajin wa'araj ti' u che'er higuera. Je' u c'uchur a worex ti' ba'.
Cax aje'witsa' ca t'aniquex ca' xicich chi'c'ac'nab. Je' u bine' —quij—, wa taj
ca wacsic ta wor —quij Jesus.

22JesUs caj ya'araj:

—Wa yan ba' a c'at tu ca t'aniquex C'uj. Je'a qui' c'amiquex wa taj ca
wacsiquex ta wor.

Tu cu tar umuc' Jesus
(Mr.11.27-33; Lc. 20.1-8)

23 Caj c'uchij Jesus ich u cajar Jerusalén caj ca' oquij ich carem naj tu cu
naj c'ujinticob C'uj u winiquirob judio. Caj u juts'ob u baj u jach ts'urirob
sacerdote yejer ujach ts'urirob u winiquirob judio a cu ya'aric a Nuxibe'. Caj
u juts'ob u baj ich Jests tu cu camsic mac caj c'ata'b ti' Jesus:

—Tu yan mac caj u ya'araj tech ca' a joc'sej jo'oraj. Tub u tar a muc' quir a
jawsic mac. Tub u tar a muc' quir a camsic mac. Mac tu ts'aj a muc'?

Z4Jesus caj u nuncaj ti'ob:

—Baxuc techex xan, je' in c'atic techex wa taj ca nunquiquex ten. Je'in
wa'aric techex tub u tar in muc' quir in betic aro'. 25 Arej ten —quij Jestus—.
Mac tu tuchi'taj Juan quir u yacsic ja' tu jo'r mac. C'uj wa tuchi'tej wa xib
tuchi'tej?

Caj ts'oc yubicob a ba' c'ata'b ti'ob ten Jesus. Caj u nuncob u t'an ich u
bajirirob tan ya'aricob:

—Wa quij caricti': “C'uj tuchi'tej”, je' ya'aric to'on: “Biquinin ma'ta quibex
u t'an Juan uch?” 26 Wa quij caric ti': “Tuchi'ta'b ten xib, quic sajticob a pim
quire'a pim cu tucricob tuchi'ta’b Juan ten C'uj u tsec'tej u t'an C'uj uch.”

27Baxuc caj ara'b ti' Jesus:

—Ma' ij quer mac tuchi'tej Juan.

Baxuc caj u ca' nuncaj Jesus caj ya'araj:

—Baxuc xan, ma' in wa'aric tub u tar in muc' a ba' quin betic.

Jestis cu camsic bic u quibicob u t'an u tet a ca'tur u parar

28 Jesus caj u c'ataj ti' u jach ts'urirob sacerdote yejer u jach ts'urirob u
winiquirob judio a cu ya'aric a Nuxibe':

—Arex ten ba' ca najtiquex ti' a jera'. Ti' yan xib ca'tur u pararob. Caj
ya'araj ti' u parar turiri: “Xen ta beyaj ich in cor baje'rer quir a t'aquic u
wich uva.” 29 Caj u nuncaj u parar: “Ma' in c'at in bin beyaj.” Pachir caj u
c'axaj u tucur caj bin beyaj. 30 A mac yan u parar ca'tur caj bin yirej u parar
juntur. Caj ya'araj: “Xen ta beyaj ich 1n cor.” Caj u nuncaj: “Je"in bin beyaj
Tet”, quij. Chen ma’ binij.

31Jesus caj u c'ataj ti' u jach ts'urirob sacerdote yejer u jach ts'urirob u
winiquirob judio a cu ya'aric a Nuxibe':

—Arex ten mac caj u quibaj u t'an u tet?

U ts'urirob caj u nuncajob:

—A tu yan tuchi't'aj bin beyaj cax tu cay araj: “Ma’ u bin.”

Jesus caj ya'araj:

—TJach taj, quin wa'ariquex tech an ten biquechex u parar a ma' tu quibaju
t'anutet. Quire' techex ma' ca quibex u t'an C'uj. Rajen a xquico' a cu man cu
bin qui' acsa'bir ten C'uj tu cu bin u reyintej C'uj. Bayiri', a mac a cu c'amicob
u taq'uin gobierno, quire' caj u quibob u t'an Juan a tu yacsaj ja' tu jo'r mac.
Chen a techex ma' u yacsiquechex C'uj. 32 Ma' ja wirej —quij Jesis—. Caj tar
uch quir u tsec'tic techex u t'an C'uj ma' ta quibexi'. Chen a Xxquic a cu mano’,
baxuc a yajc'amirob u taq'uin gobierno, raji'ob caj u c'axajob u yorob caj u
quibob u t'an Juan. Chen a techex ma' ja quibex u t'an Juan ma'ja c'axex a
Worex cax caj a wirex cu c'axicob yorob a mac yan u si'pirob.

Jestis cu camsic ti' a ts'uro’ a ma'bo'ota’b ten u winiquirob
(Mr.12.1-12; Lc. 20.9-19)

33 Caj ya'araj Jesus ti' u ts'urirob sacerdote yejer u jach ts'urirob u
winiquirob judio a cu ya'aric a Nuxibe':

—U'yex ba' quin camsiquex u jer. Raji' u ru'umin tu tu pac'aj yaq'uir uva
ichuyajaw cor. Cajupa'te'tajucor. Cajubetajuba’'inquir quir uyats'icuc'ab
u wich uva. Caj u ts'apquintaj tunich quir u ch'ictar ca'anan soc u canantic
yaq'uir u wich uva soc ma' urac maq'uicob ch'ich'.

’Caj ya'araj u cananta'r u cor ten u winiquirob. Quire' bin u ca' ti' u jer
ru'um nachir. 34 Caj c'uchij tu q'uinin u wichancar, caj tuchi'tob u c'urew ten
ujach ts'urir quir u c'atic u bo'orir tu cu t'aca’rob u wich uva yajcananyajirob
u cor. Quire' yan u jasarob ti' u ts'urir, quire' u bo'orir u cor tu cu cananta'ob
u cor. 35 Caj chuc u c'urew ten yajcananyajirob u cor. Caj u jats'ajob turiri', u
jer quinsa'b. U jer caj u ch'inajob ujo'r. 36 U wac'as ts'urir caj u tuchi'taj u ca'
jer c'urew quir u c'aticob u bo'orir ti' yajcananyajirob tu tu t'acajob u wich
uva ich u cor. Pim caj u toc tuchi'taj u c'urew u jach ts'urir. A tu yan tuchi'taj
ma' pimi'. Ra'iri' caj u ch'inajob u c'urew u jach ts'ur ten yajcananyajirob u
cor. Caj jats'ob xan, caj quinsa'b u jer.

37°Caj c'uchij tu q'uinin caj u tuchi'taj u parar. Yer yajcananyajirob u cor
je' u sajta'r u parar ten yaj CAI‘IHI’IYAE)il‘Ob u cor. 38 Caj c'uchij u parar caj ir ten
yajcananyajirob u cor caj ya'arajob: “Raji' u parar cu tar. Raji' cu bin ch'icu
cor wa cu quimin u tet. Ca'xico'on ij quinsej u parar soc to'on quic bin ic ch'ic
ucor.” 39 Caj u chucajob ca' xicob u quinsejob ich u nac' c'axir u cor. Ti' tujach
quinsajob ich nac' c'axir u cor.

40Jesus caj u c'ataj ti'ob:

—Arex ten ba' cu bin u betic u jach ts'urir u cor ti' u yajcananyajirob u cor
ca' bin tac?

41U jach ts'urirob sacerdote Eejer ujach ts'urirob u winiquirob judio a cu
ya'aric a Nuxibe' caj u nuncajob:

—U jach ts'urir cu rac bin quinsic u yajcananyajirob u cor quire' jach c'as.
Je'u ca’ caxtic u jer winiquirob a mac cu bo'ota'r u t'aquic u wich uva ich u
cor. Ca'bin c'uchuc tu q'ulnin cu ts'icob ti' u ts'urir u wich uva u bo'orir u cor.

42JesUs caj ya'araj ti' u ts'urirob u winiquirob judio:

—Ma' wa ja xacmanex a tu ts'ibtaj yajtseq'uir u t'an C'uj uch caj ya'araj:
Uyoc naj caj upich'intajob yajc'axirob nag) quire' ma'uc'atob. Aje'tu purajob

mana' ujerjach chich u muc'. Caj bin u wac'as ch'a'ej u c'axej naj. Aro’
caj u betaj C'uj rajen cu jac'ar ij cor, quij quiric.
Baxuc caj u ts'ibtaj yajtseq'uir u t'an C'uj uch ti' Cristo.

43’Rajen quin wa'ariquex tech, an ten bic caj pich'ta’b yoc naj, caj bin u
wac'as ch'a'ej quir u wac'as c'axic yatoch. Baxuc ten, ca bin a xump'atenex
socin quinsa'r. Rajen a C'ujo cu bin u taquic techex a ru'umex quir u ts'ic ti'
u jer mac soc raji'ob cu qui' beyajob ti' u bo'orir u ru'umob. 44 Ber u q'uinin
mac ma'u c'amiquen an ten bic mac rub ich yajaw tunich. Jach yaj caj yubaj
caj rub ich yoc'or. Baxuc xan, a mac a quin ts'ictar yejer an ten bic mac cu tar
actun tu yocor, caj rac maxij.

45U jachts'urirob sacerdote yejer u winiquirob judio a fariseojo' caj yubob
aba’' cajucamsajJesus. Caj yertajob caj u camsaj Jesus quir u canic u ts'urirob
u winiquirob judio. 46 Rajen u jach ts'urirob sacerdote yejer u winiquirob
judio a fariseojo'u c'at chucurob Jesus. Cuchen sajta'rob a pimo'. Ma'ja wirej,
yerob a pimo' raji' yajtseq'uir u t'an C'uj Jesus.

22

Jestis cu camsic ti' a mac cu binu ch'icurac'

1Jesus caj u yanxchun u wac'as ca' camsic ti' a pimo'. Caj ya'araj ti'ob:

2—Quin wa'aric techex bic cubin ureyinticob C'ujich ca'anan, irejrey a cu
payic urac'ob quir u qui'qui' jananob. Quire' u parar rey cubinu ch'icurac'.
3Areyo', caj utuchi'taju c'urew quir u payicob a mac a caj u ya'araj ca' tacob,
quire’ c'uchij tu q'uinin. Robob ma' ju quibajob u tarob. 4 Caj u wac'as ca'
tuchi'taj ujerob u c'urew: “Arex ti'ob a mac caj in yan araj u tarob. Arex ti'ob
tin toc rac quinsaj a wo'och baq'uex quir a qui' jananex. Jach paroc ca bin a
jantex. Toc rac chaca'an soc a jantiquex. Cojenex ta qui' jananex soc u ch'ic
urac'in parar.” 5 Ma'ju quibob caj bin paybir caj u p'astob yo'och. Caj bin
turiri' tu cor. Ujer caj bin tu cu conan ba'. 6Ujerob caj u chucajob u curewob
rey, caj u raxob caj u quinsajob u c'urew. 7 Caj yuba ba' u ber u c'urew rey
caj jach ts'iquij. Caj u tuchi'taj u soldadojob quir u quinsa'r yajquinsirob u
c'urewob, ca'uracto'cacobu cajarob. 8Cajya'arajti' u c'urewob, rey: “Tocrac
ts'aca'an yo'ochob quir u qui'qui' jananob quir u ch'ic u rac' in parar. Chen a
mac caj in yan ch'ic payaj ma' ju quibob u tarob jot, quij. Ma' tsoyob u tarobi'.
9Joq'uenex xenex payex a tu cu naj much'quinticob u baj ich bej. Arex ti'ob.
Cojenex ta qui'qui’ jananex quire' ca' u ch'aj u rac' in parar. Arex ti' ca' rac
tacob a much'a'an a ca wiriquexe'.” 10U c'urewob caj binob ich u berir tu cu
naj much'quinticob u baj winic. Caj u rac payajob, cax tsoK caj u payob, cax
ma' tsoy caj u payob xan. Tu payob caj rac tarob, caj rac chup tu najir tu cu
yocar.

11°Caj oc yiraj rey a mac caj u payob u c'urewob. Caj yiraj xib ti' yan. Ma' tu
qui' buquintaj unoc' quir yiric u ch'icurac' mac. 12Caj ya'araj rey: “Biquinin

caj oquech tera' quire' ma' ja buquintaj a noc' quir a wiric u ch'ic u rac' in
parar?” Caj rac ts'oc u t'anob, quire' yubaj ya'ara' ten u rey. 13 A reyo', caj
ya'araj ti'u c'urewob a cu jansicob a pimo": “Maquex yoc yejer u c'ab. Joc'sex,
a purex tancab soc u yac'tic u baj. Quire' ma' ju buquintaj u noc'. Ti' cu bin u
chi'ic u yac' quire' cu muc'yaj.” 14 Ma' ja wirej —quij Jestis—, jach ya'ab mac
caj payij ten C'uj soc u yocar u reyinticob C'uj. Chen ma' ya'ab cu bin tetbir
ten C'uj quire' ma' ju quibob u t'an.

Jestis cu camsic bic tabar u bo'otic u bo'orir u c'ab gobierno
(Mr.12.13-17; Lc. 20.20-26)

15U winiquirob judio a fariseojo' caj bin much'quinticob ubaj quir yubicob
bic tabar cu bin u chuquicob Jesus, quir u wayticob u t'an Jesus, quir u
ta'quicob u jo'r Jesus. 16 Caj u tuchi'tajob u camsawinicob a fariseojo' ich
Jesus, yet binac u camsawinicob Herodes. Caj c'uchob ich Jesus caj ya'arajob
"

—In wajcamsayajirech, in werob taj ca camsiquenob bic tabar in manob
tu tsoyir baxuc u c'at C'uj.

Caj ya'arajob ti' Jesus:

—Cax mac cu c'uchur tu yanech ma' ja p'astej, quire' p'eri'o'on ca
wirico'onex. 17 Arej tenob wa tsoy ca' ic bo'otej u bo'orir ic ru'um ti' César
u re;i1 u })/viniquirob romano? Wa ma' tsoy ic bo'otic? Arej tenob ba' ca tucric
ateche'

18Jesus caj yubaj tarob quir u wayta'r u t'an Jesus. Caj ara'b ti'ob ten Jesus:

—Biquinin ca tarex a tumtic in worex yajtusarirechex ten. 19 Joq'uenex
ch'a tenex a taq'uinex tu ta bo'otajex a ru'umex soc in wiric —quij Jesus.

Caj binob u ch'ajob taq'uin.

20 Caj ya'araj Jesus ti'ob:

—Mac yochir a jo'ort'an ich taq'uin?

21Caj u nuncajob:

—Raji' yochir a jo'ort'an César, u rey u winiquirob romano.

Jesus caj ya'araj:

—Ca'a quibex u t'an a cuya'aric techex César. Bayiri' xan, ca' a quibex a ba'
cu ya'aric techex C'uj.

22 Caj yubob ya'aric Jesus a jera', caj jach jaq'uij yorob. Caj u p'atob Jesus,
caj binob ich u winiquirob judio a fariseojo'.

Caj tarob u c'atob ich Jesus yubej wa cu riq'uir tu cu quimin
(Mr.12.18-27; Lc. 20.27-40)

23 Ra'iri' u q'uinin caj c'uchij u winiquirob judio a saduceojo'. Ra' cu
camsicob mac ma' uriq'uir ti' quimen. Caj c'uchob ich Jesus caj tarob c'atbir
ti' Jesus ten u winiquirob judio a saduceojo'. 24 Caj ya'arob ti' Jesus:

—In wajcamsayajirechob, ic nunquir Moisés caj ya'araj uch. Wa xib cu
quimin, mana' u parar yejer urac'. U yits'in cu ca” wac'as bin u ch'aj u mu'.
Cu wac'as ca' bin u ch'a'ic soc u pararancar yejer u mu' quir u c'a'otic u ixba'
sucu'un, a quimene'. 25 Yan seis yits'in a yan quimen xib, caj quimij mana' u
parar. U yits'in aro’ caj u ca' ch'aj umu'. 26 Baxuc caj u ca' ch'aj u jer u mu,
caj quimij mana' u parar xan. Uyits'in aro' tu ca' ch'aj u mu'. Mana' u parar
yejer caj quimin. Hasta tu rac ch'aj u mu' caj rac quimin mana' u parar yejer.
27 Caj rac ts'oc u quiminob u mamob caj quimin xquic xan.

28 Caj ya'araj u winiquirob judio a saduceojo':

—Are tenob mac cu bin raq'uintej ca' bin ca' riq'uir mac tu quimin. Ma' ja
wirej, siete caj u ch'aj u mam.

29Jesus caj u nuncaj:

—A wac'as baj cu tusariquex. Ma' ja najtiquex a ba' ts'iba'an ich u t'an
C'uj. Ma' ja werex wa jach chich u muc' C'uj. 30 Ca' bin c'uchuc tu q'uinin
u wacC'as riq'uir ti' quimen. A xibo' ma' ju raq'uintej xquic. Bayiri' a xquic
ma' ju mamintej Xib quire' u jer cu bin waysa'r ten C'uj irej yajt'anirob C'uj
ca'anan.

31°Soc a caniquex ba' u c'at ya'aric je' u riq'uir mac ti' quimen. C'aj wa
techex tu ts'iba'an u t'an C'uj. Caj ya'araj C'uj ti' u winiquirob israel: 32 “Tu
c'ujinten Abraham uch. Bayiri' Isaac yejer Jacob.” A C'ujo' ma' quimen yiric
a nunquirex. Cuxa'an yiric a C'ujo’. Ma' ja wirej, cuxa'an yiric C'uj tu cotor
mac.

33 Caj yubob a pimo', caj jaq'uij yorob. Caj yubob ya'araj ten Jesus bic C'uj
cuyiric ma' quimen mac.

Ut'an C'yj ca'ij qui' quibic
(Mr.12.28-34)

34 U winiquirob judio a fariseojo' caj yubob ya'aric Jesis ma' c'ucha'an
yorob u nunquicob u t'an Jesus a saduceojo’. Caj u much'quintajob u baj
yejer u winiquirob judio a saduceojo' soc u tarob ich Jesus. 35 Caj tuchi'ta'’b
ten u winiquirob judio a fariseojo' yejer u winiquirob judio a saduceojo'
turiri' u rac'ob. Caj bin u tus c'atejob ba' ti' Jesis soc tumta'r yor Jesus.
Raji'ob caj u tuchi'tajob yajcamsayajir u t'an Moisés. 36 Caj c'ata'b ti' Jesus ten
yajcamsayajir u t'an Moisés:

—In wajcamsayajirech. Arejtenob ajach manan tsoyir ut'an C'uj ca' in qui'
quibejob.

37Tesus caj ununcaj ti':

—Ca' a yajquintej C'uj, quire' raji' a Jaj Ts'urir. Quet a yajquintej C'uj yejer
tu cotor a pixam yejer tu cotor a tucur yejer tu cotor a wor xan, quire’ raji'
paybejich u t'an C'uj. 38 Mana' u jer jach manan tsoyir, quire' raji' payber ich
ut'an C'uj. Rajen ca' a qui'quibex ajera'. 39 Quet bayiri', ti' yan u jer cu ya'aric:
“Yajquintej a rac'ob an ten bic ca wac'as yajquintic a baj.” 40 Wa ca quibic a
je' ca'tur t'an ts'iba'an uch. Caj a rac quibaj tu cotor u t'an C'uj a ts'iba'an ten
Moisés yejer yajtseq'uirob u t'an C'uj uch.

Mac u nunquir Cristo
(Mr.12.35-37; Lc. 20.41-44)
41 Ma' toy xicob u winiquirob judio a fariseojo' tu much'a'an ich Jesus. Caj
c'ata'b ti'ob ten Jesus:
42_—Ba' ca najtiquex ti' Cristo, a tuchi'bir ten C'uj. Mac u nunquir?
Caj ya'arob a winiquirob judio a fariseojo":
—Ra' u nunquir David.
43Jesus caj ya'araj:
—Arex ten biquin David caj u t'anaj: “In Jaj Ts'urirech.” Ma'ja wirej, caj
yamta'b ten u Taj'or u Pixam C'uj caj u ts'ibtaj a jera"

44 A C'yjo’ caj in wu'yaj ya'aric ti' in Jaj Ts'urir, quij David: “Curen tin noj, quij
C'uj, hasta quin rac ch'esic a mac a cu p'actiquecho’.” Baxuc tu ts'ibtaj
David uch.

45Bic tabar Cristo u parar a nunquirex David wa David u baj t'anej: “In Jaj

Ts'urir.” Rajen ij quer raji' ma' chen u parar a nunquirex David.

46 Mana' mac caj u nuncaj u t'an Jesus, ma' ju ca' tarob u c'aticob u jer t'an
ti' Jesus.

Jests caj u tacajob u jo'rob u winiquirob judio a fariseojo' yejer u
yajcamsayajirob u t'an Moisés
(Mr.12.38-40; Lc. 11.37-54; 20.45-47)

1Jesus caj ya'araj ti' a pimo' yejer u camsawinicob:

2 —0cob tu beyajob yajcamsayajirob u t'an Moisés yejer u winiquirob
judio a fariseojo'. Raji'ob u beyajob quir u camsicob u t'an Moisés. 3 Quire'
ra' u beyajob quir u camsiquechex u t'an C'uj, rajen ca' a yan quibex a cu
ya'ariquexob ich u t'an Moisés. Chen a ba' cu man u beticob, ma' a yan
caniquex. Cax cu chen aric ba' jach tsoy, chen cu manob ich c'as. 4 U manob
u tus camsicob u t'an Moisés, baxuc cu jenmasticob u t'an C'uj. Rajen u
winiquirob judio ma' c'ucha'an yorob u quibicob. Cu chen ts'aricob u pach
urac'ob ca' u quibejob a ba' cu tus camsicob. Chen u wac'as bajiri'ob ma' ju
quibicob a ba' cu tus camsicob, ma'ju quibicob chichin. 5 Cu tus qui' beyajob
t1' C'uj soc u tus irir ten u rac'ob cu qui' c'amicob u t'an C'uj. Bayiri' cu tus
buquinticob unoc'ob, a jach tsoy yejer u ba'yinquirir, soc sajta'r ten u rac'ob.

6 Caj ya'araj Jesus:

—Uwiniquirob judio a fariseojo' cu pachticob cu qui' acsicob urac'ob tu cu
qui'qui'jananob, tu cunaj cutar jach ts'ur;, soc u tus qui' sajta’ tenurac'ob. Cax
ich u chan najir tu cu naj c'ujinticob C'uj u winiquirob judio, u c'at u cutarob
tuyan u cutan a nojo' soc u tus sajta’ ten urac'ob.

7°U c'at yubicob u tus qui'qui' t'anan ten u rac'ob tu nanij cu
manicob yo'och. U c'at yubicob u tus qui'qui' t'anan ten u rac'ob: “In
wajcamsayajirech.”

8 Caj ya'araj Jesus:

—Ma' a cha'iquex u t'aniquex: “In wajcamsayajirech” quire' chen
winiquechex. Ca chen ariquex ti' C'uj: “In wajcamsayajirech” quire' tu
cotorechex a wac'as bajex. 9 Ma' a cha'ic u t'aniquex: “Tet” te' ich yoc'ocab
quire' turiri' ic Jach Tet a ti' yano' ca'anan. 10 Ma' a cha'ic u t'aniquex: “Jaj
Ts'urir” —quij—, quire’ yan techex turiri' a Jach Ts'urirex, raji' Cristo a
tuchi'ta'’b ten C'uj quir u taquiquechex. 11 A mac a neno'ji' ich techex, raji'
jach manan cu bin sajta’bir ten a wet camsawinic, wa cu canic a c'urewo'.
12 A mac a cu ya'aric: “Jach caremen a teno™ je' ujoc'sa'r ten C'uj ti' u beyaj.
IC)hen amac ama'juya'arej: “Jach caremen” raji' cu bin acsa'bir ten C'uj tu

eyaj.

13]Jesus caj ya'araj ti' u winiquirob judio a fariseojo' yejer u yajcamsayajirob
u t'an Moisés:

—Otsirechex, quire’ caj a tusarex ti' a rac'ob. A techexo', ma'a cha'iquexu
c'amicob u t'an Cristo a rac'ob irechex ca maquiquex u jor soc ma' u yocarob
ureyinticob C'uj ich ca'anan. Baxuc techex, ma'a c'amiquex u t'an Cristo soc
a wocarex tu cu bin u reyinticob C'uj ich ca'anan.

14Jesus ti' toy cu t'anic u winiquirob judio a fariseojo' yejer yajcamsayajirob
ut'an Moisés:

—Otsirechex, quire' caj a tusarex ti' a rac'ob. Quire' ca tus taquiquex
yatoch a xquico' a quimen umame'. Caj a tus t'aniquex C'uj, oma'an u ts'ocar
a tus t'aniquex C'yj soc u tus iricobechex a rac'ob. Rajen jach manan yaj ca
bin a wu'ylquex a muc'yajex ca' bin xuruc t'an.

15 Caj ya'araj Jesus:

—Otsirechex, quire' caj a tusariquex ti' a rac'ob. Techex, ca manex ich tu
cotor yoc'ocab quir a camsiquex mac quir u c'ujinticob C'uj an ten bic ca
c'ujintiquex. Caj ts'oc u canicob jach manan c'aso’. Jach manan c'as a ti'obo’

cax atechexo' c'asechex, chen amaca tu canajechexob jach manan c'as. Jach
yaj cu bin u muc'ajob ich c'ac', ma' neyaj ca bin a muc'yajexich c'ac'.

16 'Techex, irechex a ch'op u wichob, chen a c'atex a payiquex u bej u jer
ch'op u wichob. Otsirechex, quire' caj a camsex a rac'ob. Ma'ja wirej, wa ca
toc aric ti' a rac'ob, ca wa'ariquex ti'ob: “Taj quin wa'aric tech quire’ ti' yan
carem naj tu cu naj c'ujinticob C'uj u winiquirob judio.” Cax ma'ja betej a
ba' ta toc a'araj quire' caj a wa'araj ti' carem naj tu cu naj c'ujinticob C'uj u
winiquirob judio rajen ma' a betej xan. Chen wa ca toc ariquex ti' a rac'ob:
“Taj quin wa'aric tech quire' ti' yan oro ich carem naj tu cu naj c'ujinticob
C'uj u winiquirob judio.” Jeroj taj ca' a betex aro', quire' caj a wa'arex ti' oro
ati' KAH ich carem naj tu cu naj c'ujinticob C'uj u winiquirob judio. 17 Jach
chich ajo'rex, quire' ma'ja najtiquex. Ma'ja wirej, jach manan co'oj a carem
naj tu cunaj c'ujinticob C'uj u winiquirob judio quire'ti' ca bin a c'ujintiquex
C'uj. A orojo’' ma' nejach co'oj, chen tsoy quire’ ti' yan ich carem naj tu ca naj
c'ujintiquex C'uj. 18 Baxuc techex caj a camsex a rac'ob: Wa ca toc aric ti' a
rac'ob: “Taj quin wa'aric tech quire' ti' yan u ba'yinquirir tu cu quinsic yarac'
quir u ts'ic t' C'uﬂ').” Cax ma' ju betej a ba' caj u toc araj. Chen wa mac cu
toc aric ti' u rac'ob: “Taj quin wa'aric tech quire' yarac' a tabar u quinsic ich
caremnaj. Jeroj ca' u toc betej a ba' cajuya'araj.” 19Jach chich ajo'rex, quire'
ma' ja najtex. Ma' ja wirej, jach manan tsoy u ba'yinquirir tu cu naj quinsic
yATAC' Wacax quir u bo'oticob u bo'orir u si'pir. Ich yoc'or u ba'yinquirir cu
naj quinsob yarac' rajen jach manan tsoyir u ba'yinquirir, quire'ti' cu bo'otic
u bo'orir u si'pir a rac'ob. 20 Ma' ja wirej —quij Jesis—. A mac a caj u toc arar
urac'ob quire' u ba'yinquirir tu cu naj quinsic yarac' wacax. Cu toc aricti'a
ba' yan yoc'or xan, ma' chen tujunan yan. 21 Ma'ja wirej, a mac a caj utoc arar
urac'ob quire' ti' yan carem naj tu cu naj c'ujinticob C'uj u winiquirob judio.
Bayiri' caj u toc araj u rac'ob xan, quire' C'uj ti' yan tu cu naj c'ujinticob C'uj,
quire' raji' yanin C'uj. 22 Wa caj a toc arex a rac'ob quire' a ba' yan ca'anan,
caj a toc chuquex C'uj quire' ti' yan C'yj ca'anan tu cu bin u reyintejob C'uj tu
cotor mac.

23°A techex u winiquirechex judio a fariseojo' yejer yajcamsayajirex u t'an
Moisés. Otsirechex, caj a chac jasex ti' C'uj u ts'ac a wo'ochex a cu ya'aric u
c'aba’ mienta, yejer u ts'ac a wo'ochex cu ya'aric u c'aba’ anis. Yejer u ts'ac
a wo'ochex, a cu ya'aric u c'aba’ comino, quire’ baxuc cu ya'aric ich u t'an
Moisés. Chen ma'ja quibex a ba' ts'iba'an ich u t'an C'uj, a tu caj u ch'ic arex
techex C'yj ca' a quibex u t'an. Quire' ma' ja yajquintaex ti' a rac'ob. Ma' ca
manex tu tsoyir. Ma' ca wacsiquex ta worex u t'an C'uj. Ca' a toc rac quibex
tu cotor u t'an C'uj. Ma'ja p'atex turiri' ut'an C'uj. Quet a wu'yiquex. 24 Quire'
irechex ch'op a wichex a ca payiquex u berob a rac'ob a mac ch'op u wich
xan. Chen jari' ca chachtiquex a mijin ti' a wuc'urex. Chen jari' ca p'atiquex
u sor, an ten bic a qui' canantiquex a ba' ma' tsoy tu t'an C'uj. Chen a ba' jach
tsoy tu t'an C'uj, ma' a qui' canantexi'.

25 ’Jach otsirechex, u winiquirechex judio a fariseojo’ yejer u
yajcamsayajirechex u t'an Moisés. Yajtusariquechex ti' a rac'ob. Ma' ja
wirej, ca chen p'o'iquex u pach a ruchex, chen ich u japnino' ec'. Baxuc u
ruchirex a wo'ochex, ca p'o'iquex, ec'ich u japnin. An ten biquex a pixamex
jach ec' quire' caj manex a wa'criquex u ba'tac a rac'ob, quire' jach ts'u’
techex. 26 A techexo', ma' ja najtex u t'an C'uj u winiquirechex judio a
fariseojo’. Biquinin ma'ja toc p'atex a wac'riquex u ba'tac a rac'ob. Ca'a
p'atexats'u'tar. Wa ca yan p'atiquex aro', caj a ruc'sajex u yeq'uir a pixamex.

27°A techexo', u winiquirechex judio a fariseojo' yejer yajcamsayirechex
u t'an Moisés. Yajtusarirex ti' a rac'ob. Jach otsirechex, ca tus c'ujintiquex

C'yj soc u tusaricob a rac'ob: “Jach tsoyechex”, chen jach c'asechex. 28 Baxuc
yanechex quire' a rac'ob cu tucric: “Jach tsoyechex.” Chen ca tusariquex ti'
mac ca jach c'ujintiquex C'uj, rajen jach c'asechex.

29 ’Jach otsirechex, u winiquirechex judio a fariseojo' yejer u
yajcamsayairechex u t'an Moisés quire' yajtusarirechex ti' mac. Caj a toc
ts'apquintajex tunich tu t'oja'an u baquer yajtseq'uir u t'an C'uj uch. Baxuc
xan, caj a qui' banajex u pach tunich a mac qui" manob tu tsoyir uch, quir
a c'a'oticobex. 30 A techexo', ca waquex ti' a rac'ob: “Wa cuxa'anechex
uch tu q'uinin ti' yan a nunquirex uch ma' ta yamtajex a mac a caj u
quinsajob yajtseq'uirob u t'an C'uj.” 31 Rajen quetechex yejer a nunquirex
yajquinsirob yajtseq'uirob u t'an C'uj, quire' p'eri' a nunquirex. 32Joq'uenex,
ts'ocsex ubeyajob a nunquirex. Bin a caj toc c'ubenex quinsbirenex yejer in
camsawinicob.

33 Irechex can, a yac u coj a cu quinsic mac. Ma' ju c'uchur a worex a
puts'urex ich c'ac’ tu ca bin a jach muc'yajex.

34 Caj ya'araj Jesus ti'ob:

—Rajen ca'a qui'sarex a xiquinex, quire' yanin toc tuchi'tic techexamaca
cubintsec'ticut'an C'ujtechex. Yanintoc tuchi'tic yajcamsayajirob ut'an C'uj
xan,yejeramacune'erut'anC'uj. Atechexo',bina cajquinsiquex ya'abmac.
Ujerob bin a caj c'ubiquex quinsbir ich cruz. A techexo', bin a cajjats'iquexu
pachob u jerob tu cu naj c'ujinticob C'uj u winiquirob judio. A techexo', bin a
caj chuquiquexu pachob ujerob tu cubinich ucajar, cax tu cu puts'urob, bin
a caj chuquiquex u pachob. 35 Rajen ca bin a bo'otiquex u bo'orir a si'pirex,
quire' a mac quinsa'b ten a nunquirex, cax mana' c'as caj u betajob a mac
quinsbir uch. Rajen bin a caj bo'otiquex u bo'orir a si'pirex, quire' quinsa'b
Abel uch a mac jach tsoyir yor hasta u q'uinin caj quinsa’b Zacarias xan. Ra'
u tet Berequias. Raji' caj a quinsajex ich carem naj tu ca naj c'ujintiquex C'uj.
Chumuc u berir carem naj caj quinsa'b Zacarias.

36 Caj ya'araj Jesus:

—Taj quin wa'ariquex tech. A techexo', baje'rer a mac cuxa'an, bin a caj
bo'otiquex a si'pirex. Quire' ra' u q'uinin caj a quinsajex Zacarias hasta u
q'uinin caj quinsa'b Abel ten a nunquirex.

Jests cuyoc'ar quire' uyaj u winiquirob judio ich u cajar Jerusalén
(Lc.13.34-35)

37 Caj ya'araj Jesus:

—A techexo', u winiquirechex judio ich u cajar Jerusalén. A techexo’,
caj a quinsajex yajtseq'uirob u t'an C'yj a caj in tuchi'taj. Baxuc xan, caj
a rac ch'inajex u jo'r a mac caj in tuchi'taj ca' u tsec'tej techex u t'an C'uj.
Ya'ab u tenin in c'at in much'quintic techex soc in canantic techex irej u
na' cax cu payic cu much'quintic u yar yaran u xic'. Chen ma' ta cha'ex in
much'quintiquechex soc in canantiquechex. 38 C'a'otex ca' bin c'uchuc tu
q'uinin, je' a rac p'atiquex a cajarex soc chen saj naj, quire' ma' ja cha'ex
in much'quintiquechex. 39 A teno', quin wa'aric techex, ma' a yan yan bin a
wiren hasta ca' bin c'uchuc tu q'uinin ca bin a wa'ariquex: “Ca'ic sajtej Jesus,
quire' raji' a mac tuchi'tac ten C'uj.”

24

A cu bin jubsic carem naj ten u winiquirob romano
(Mr.13.1-2; Lc. 21.5-6)

1Tesus caj joc' tu japnin carem naj tu cu naj c'ujinticob C'uj u winiquirob
judio. Toc bin u ca' ca'ch caj u juts'ob u baj u camsawinicob ich Jesus. Caj
ya'arajob:

—Iric carem naj. Ma' wa qui' c'axa'an carem naj?

2Jesus caj u nuncaj ti'ob:

—C'A'otex a je' carem naj bic tabar caj a wirex quire' jach taj quin toc aric
awu'yex. Ca' bin c'uchuc tu q'uinin cu bin jubsa'bir. MA' ju bin p'atar tunich
tuts'apa’an. Ma' ja bin a wirex ca'tur ts'apa’an.

Raji' cu bin yesic to'onex biq'uin bic tabar u xur t'an
(Mr.13.3-23; Lc. 21.7-24; 17.22-24)

3 Caj joc' Jesus ich carem naj, caj bin ich u jo'r chan p'uc wits Olivos. Jesus
caj curaj. Ti' cura'an Jesus, caj u juts'ob u baj u camsawinicob ich Jesus soc tu
junanob cu yubicob.

—Tar in c'atob a toc aric tenob wa ber ca' bin jubsac carem naj. Biquira'
carem naj ca' bin c'uchuc tu q'uinin cu xur t'an ca' bin urquech?

4Caj ununcaj Jesus caj ya'araj:

—Qui' canantex a baj soc mana' mac cu tar u tusiquex. 5 Quire' ya'ab mac
cubinutus aric: “Cristojen quire’ caj u tuchi'tajen C'uj. Rajen quin tar quir in
taquic tu cotor mac.” Ya'ab mac cu bin u quibicob a ba' cu ya'aric tus Cristo.
6Ra'u q'uinino’ ca' bin a wu'yiquex u jumintac: “Tan u quinsicob u bajichu
jer ru'um.” Cax tub yanechex ca' bin u quinsicob u baj. Je' a wu'yiquex tabar
u quinsicob u baj. Ma'ja ch'aqblex sajaquirex quire' yan u tar u quinsicob u
baj. Cax cu manob u quinsicob u baj. Ma' toy c'uchuc tu q'uinin u xur t'an.
7Ra’ u q'uinino’ ca wu'yiquex cu ts'ictarob winic ich jumpet ru'um. Cubin u
quinsicob u baj yejer uwiniquirob ich jumpet ru'um. Bayiri' je' u wichajarob
xan ich jumpet ru'um. Caxjach baytac cu bin u wichajajrob. Bayiri' yan u tar
u yajir. Bayiri' je' a wu'yiquex u pec u ch'ic yum ru'um. 8 Tu cotor aro' tan u
muc'yaj. Raji' u yanx ch'ic chun u muc'yaj a cu bin tar ich yoc'ocab.

9°A ra' u q'uinino' cu bin u p'astiquechex, quire' caj a wacsex ta worex ti'
ten. Rajen cu bin u ta'quicob a jo'rex. Rajen cu bin u chuquicob a pachex.
Bayiri' cu bin u quinsiquechex. Baxuc tu cotor mac xan. 10Quire'aro’,ara'u
q'uinino’ya'ab mac cu bin u p'atejob u yacsicob tu yorob. Je'ubin u p'acticob
u baj. Je' uta'quic ujo'r urac'ob acatan u jach ts'urirob u cajarob. 11Ara'u
q'uinino’, ya'ab mac cu bin tar quir u tusaricob tuchi'tac ten C'uj quir u tus
camsicob a pimo'. Ya'ab mac cu bin u quibicob. 12Ara'u q'uinino’, ya'ab mac
cu bin manob tu c'asir. Jach mananob tu c'asir. Rajen a mac a cu manob tu
tsoyir ma' u neyajquinticob urac'ob. 13 A mac a ma' ju p'aticob u quibicob in
t'an hasta ca' bin manac a je' muc'yaj a tin wa'araj. Ra' cu bin tacbir ten C'uj.
14 Ma' toy c'uchuc tu q'uinin u xur t'an, qglire' yan uman u tsec'ticob u jach
tsoyir u t'an an ten bic cu bin u reyintejob C'uj ca'anan. Bin u caj tsec'tic ich
tu cotor mac ich yoc'ocab soc yerob tu cotor mac tu caja’anob. Ra' u q'uinin
ca' bin ts'ocac u tsec'ticob ra' u q'uinin cu bin xur t'an.

15 Caj ya'araj Jesus ti' u camsawinicob:

—Caj u ts'ibtaj Daniel a caj u tsec'taj u t'an C'uj uch. Ra' tu tsec'taj uch:
“Wa ca wiriquex a ba' jach c'as ch'ica'an ich u japnin carem naj tu cu naj
c'ujinticob C'uj u winiquirob judio. Qui' tucrex, quij Daniel, quire' raji' cu
bin u c'asquintic u winiquirob israel.” 16 A ray u q'uinino’ ca wiriquex aro’,
joq'uenex ta puts'urex ich u jo'r wits. Wa caja’anechex ich u ru'umin Judea,
sebquintex a toc puts'urex. 17 A ray u q'uinino' wa ti' yan mac tu jo'r yatoch
tu taj u jo'r yatoch. Arex ti' ma' tsoy u yocar u ch'ic u ba'tac. Arex u toc
puts'ur. 18 A ray u q'uinino' wa ti' yan mac ich u cor. Arex ma' u sut u ch'ic

unoc'. Arex u toc puts'ur. 19 A ray u q'uinino’, jach otsirchajij a xquic a tabar
u rochic u chan ochir. Bayiri' a xquico', a cu ts'ic u chuch ti' chan ochir.
20 A ray u q'uinino’, t'anex C'uj soc ma' ra' u q'uinin a puts'urex tu q'uinin
que'er. Quire' ma' ju cuchur a worex a muc'tiquex que'er. T'anex C'uj soc
ma' ray u q'uinin tu ca jesiquex a baj. 21 Quire' a ray q'uinino’, jach manan
cu bin u muc'yajob winic. U jer winic ma' u nemuc'yajob an ten bic cu bin
umuc'yajob u winiquirob tu q'uinin cu bin xur t'an. Ma' biq'uin yubmanob.
22 A ray u q'uinino’, wa C'uj u c'at u cha'ic coch u pach q'uin soc oma'an cu
bin muc'yaj. Mana' mac cu bin p'atarob. Chen tabar u muc'yajob, quire’ ti'
yanob a toc teta'b ten C'uj quire' yajbir ten C'uj.

23°Ca’' bin c'uchuc aray u q'uinino' wa mac cu bin ya'aric: “Ire wirex Cristo
toc c'uchij quir u taquic mac tu cotor.” Ma'a quibiquex aba' cuya'aricob. Cax
cuya'aricob: “Aray Cristojo'.” 24 Quire' aray u q'uinino’, ya'ab cu bin tar quir
u tusaricob ti' u rac'ob: “A teno' taren ich yoc'ocab quir in taquic mac quire'
caj u tuchi'ten C'uj.” Tu cu tusaricob ti' mac je' u tus esicob carem beyaj ti'
urac'ob xan. Cax a mac teta'b ten C'uj orac u quibicob quire' cu tus esicob
carem beyaj, quire' baxuc u c'atob, chen ma'ju c'uchur u yorob ti'.

25Jesus caj ya'araj ti' u camsawinicob:

—~Quin toc aric techex a je' t'ana’ soc a toc erex a ba' cu bin tar biq'uin soc
ma' ujac'arex a worex. 26 Rajen a ray u q'uinino’ je' u ya'aric techex: “Ti' yan
Cristoich tacay ru'um.” Bayiri' je' u tusaricob techex: “Ti' yan Cristo tera"ich
yatoch.” Ma'ja yan quibiquex xan. 27Je' a wiriquex in wu'ur, a teno' taren
In yamtic mac tu cotor, tera' ich yoc'ocab an ten bic a wiriquex u raram ich
ca'anan. Ma'ja wirej, sasir cu raram soc chaca'an yiric tu cotor mac ten quin
tar. 28 Ray u q'uinino', a mac yan u si'pir yan u bo'otic u bo'orir u si'pir ma' tu
cu puts'ur.

Bic tabar ca’ bin uruc u parar C'uj
(Mr.13.24-37; Lc. 21.25-33; 17.26-30, 34-36)

29 Caj ya'araj Jesus ti' u camsawinicob:

—Arayuq'uinino, tabar u ts'ocar u muc'yaj a winiquiro'. Je' yac'birchajar
q'uin. Ma' u sasichajar. Bayiri' ic na' xan, je' yac'birchajar. A sa'abo’ cu bin
yiricob irej wa tan urac rubur. Tu cotor a ba' yan ich ca'anan cu cha'ic u pec
C'uj. 30 A ray u q'uinino’, je' yesic carem beyaj C'uj ich ca'anan soc yer mac
tu cotor tan in wu'ur, a teno' quir in yamtic mac tu cotor. Tu cotor mac a ti'
caja'an ich yoc'ocab cu bin u yac'ticob u baj, quire’ cu yiricob in wu'ur ich
u muyar yejer jach chich in muc'. Yejer u sasirir C'uj quin bin ur. 31 Ca' bin
uruquen, je' yubicob u jum ca’ bin usac ten yajmasir u t'an C'uj. C'am cu bin
yubicob. Je'in tuchi'tic u yajmasirob u t'an C'uj quir u much'quinta'’r a mac
caj in tetaj ich yoc'ocab. Cax tu yanob ti' cu bin u much'quintar.

32°A werex cu jutur u re' che' quir u top'ancar, quire' tan yocar yaxq'uin.
33 An bic taj aro', bayiri' xan ba' ca wiriquex a ba' caj in camsajechex sam tan
u tar. Jeroj tabar u xur t'an.

34JesUs caj ya'araj ti' u camsawinicob:

—Taj quin wa'aric techex. Ti' yan mac baje'rer. Ra' cu bin cuxtarob hasta
cu yiricob a ba' caj in toc araj techex cu tar ich tu yanechex. 35 A ca'anano/,
je'uracts'ocare' aje' ru'uma’je' urac ts'ocare' xan. Chen in t'ano' ma' u bin
ts'ocar quire' yan u toc rac nup'ur in t'an ich yoc'ocab.

36°Chen a ray u q'uinin cu bin tar a ba' caj in toc araj techex. Mana' mac
yer wa ber u tar, cax yajmasirob ut'an C'uj. Ma' u parar C'uj yer, chen u bajiri'
C'uj yer wa ber u tar. Rajen mana' mac yer wa ber hora cax beq'uin.

37°Ca' bin uruquen a teno' quir in yamtic mac tu cotor. Cu bin tar an ten bic
tu q'uinin cuxa'an Noé uch yejer urac'ob caj rac burob. 38 U rac'ob Noé rajra’

qui' yorob tan u jananob, cu qui' uc'urob xan. Baxuc caj man u caxtob urac’
u parar. Cax rajra’ caj u betob hasta oquij Noé ich u chem. Ma' tu najtajob
quire' seb caj tar ya'arir. Caj u yanxchun u burur. Rajen rac quimij u rac'ob
Noé. 39 Baxuc ca' bin uruquen a teno' taren in yamtic mac tu cotor. Cax wa
tan ujananob. Caxtan yucurob. Ma'jubinunajticob waber ca' bin uruquen
a mac tan u man tu c'asir, quire' a ba' cu yiricob. 40 Ray u q'uinin ca' bin
uruquen cax wa ca'turo' tan u beyajob ich u cor. Ca' bin tac yajmasirob ut'an
C'uj, je' u payar turiri' a caju yacsajb u yor. Turiri' cu bin p'atar. 41 Baxuc xan
xquic. Cax wa ca'turo’ tan u juch'ob. Chen je' u payar turiri' ten yajmasirob
u t'an C'uj. Turiri' cu p'atar xan.

42°Qui’ pajex u q'uinin wa ber ca' bin uruquen —quij Jesus—. Quire' ma'
a werex ca' bin uruquenex a Jaj Ts'urirenex. 43 Qui' canex a ba' quin bin in
camsic techex. Irej a mac cu tar ya'cric a ba'tac. Wa mac raji' yanin yatoch
yer wa ber cu tar a'cra’bir u ba'tac ten mac. Ac'bir cu pajic u tar soc ma' u
cha'icya'cra'r u ba'tac. Rajen canex ujach ts'urir yatoch. 44 Baxuc techex, ca'
a qui' pajenex quire'seb ca' bin uruquen a teno' taren in yamtic mac tu cotor.
Wara'uq'uinin ma' ja pajiquenex.

Jesus cu camsic u c'urew mac bic tabar u pajic u jach ts'ur
(Lc.12.41-48)

45 Caj ya'araj Jesus ti' u camsawinicob:

—U'yex ba' quin wa'aric techex baje'rer. Ti' yan u c'urew mac cu nequi'
quibic u t'an u jach ts'urir. Caj bin u jach ts'urir ich jumpet ru'um. Caj ara'’b
t1' ten ujach ts'urir: “Qui' canantej a wet c'urewirob. Qul' jansej a ba' quiri'u
c'atob. Qui'irej ubeyajob a wet c'urewirob.” Cajbin ujach ts'urir. 46Jach qui'
yor uc'urew u jach ts'urir a rajra’ cu quibic u t'an ujach ts'urir hasta cu yu'ur
ujach ts'urir. 47 Taj quin wa'aric techex —quij Jestus—. Wa tu qui' quibajut'an
ujach ts'urir a c'urewo'. Je' u qui' ts'abar u muc' ti' quir u canantic a ba'quir
yan ti' u jach ts'urir. 48 Chen wa ju c'urew cu tucric ma' seb cu bin yu'ur u
jach ts'urir. 49 Rajen cu yanxchun u caraxbetic ti' u yet c'urewirob. Bayiri' u
c'urew cu joc'ar janan. Bayiri' cu joc'ar yuc'ur yet a mac cara‘anob. 30U jach
ts'urir seb ca’' bin ca' uruc ra' u q'uinin u c'urew ma' tan u pajic yu'ur u jach
ts'urir. 51 Ca' bin uruc u jach ts'urir je' u jach jats'ic u c'urew. Jach yaj cu bin
yubic an ten bic C'uj cu bin joc'sic a mac cu tusaric ti' u rac'ob. Ma' ja wirej,
irob a mac a ma' tu c'amajob u t'an C'uj. Je' u bin muc'yaj ich c'ac’. Ti' cu bin
yac'ticob u baj ich c'ac'. Tu cu bin mamax chi'icob u yac'ich c'ac'.

25

Jestis cu camsic an bic xquic cu binob u qui' qui' jananob, a diez xquique'
1Jesus caj ya'araj ti' u camsawinicob:

—Ra' u q'uinin ca' bin tac u reyinticob C'uj. Cu bin tar ti' u winiquirob an
ten bic caj tuchi'taj xquic quir u nupic a mac a cu bin u ch'ic urac'. Tuchi'ta’
xquic diez, ra' u nup’ a cu bin u ch'ic u mam. Caj u rac ch'a'ob u quibob.
2 Cinco xquic caj u ch'ajob u quib. Ma' tu qui' canantajob u quib. U jer cinco
caj u qui' canantajob u quib. 3Amaca tu qui' canantajob u quib, caju ch'ajob
u chujir ya'arir u quib quir u t'ajicob u jer ya'arir. Toc chup ya'arir u quib caj
u ch'ajob. 4 A mac a ma' tu qui' canantajob u quib a tu ch'ajob. Ma' ya'ab
caj u ch'ajob ya'arir u quib. Chen u quib caj u ch'ajob. 5 Quire' oma'an caj
c'uchij a cu bin u ch'ic u rac, rajen a xquico', caj tar u wenanob. Caj c'as
wenaneb. 6 Caj yubob u tar chumuc ac'bir. Caj yubob yawat: “Tan u tar a
mac a cubinuch'icurac'. Xenex ca' a nupex ich chumuc bej.” 7 Caj ric'ob, a
xquico', caj u pustaj u tanin u jo'r u quib caj u t'abajob. 8 A xquico', a cinco a

ma'u qui' cananticob u quib, caj ya'araj ti' u yet t'an: “Jamach chuquej tenob
ya'arir quib, quire' tan u tup'ur tenob in quibob, quire' tan xupur ya'arir.”
9 A xquico' a caj u qui' canantajob ya'arir u quib. Caj u nuncajob: “Ma’ jin
ts'ajob techex carax xupuc tenob ya'arir. Joq'uenex manex ya'arir techex tu
cu naj co'onan ya'arir.” 10 Caj binob u manejob ya'arir u quib a cinco xquico'.
Caj c'uchij amaca cubinu ch'icurac'. Caj ocob a tu qui' canantajob ya'arir
u quib. Caj ocob yejer a cu bin u ch'ic u rac'. Caj u macob u jor. 11 Sansam u
macob u jor, caj c'uch a xquic a bin u manejob u ya'arir u quib. Caj u purob
u t'an: “Jach ts'urir —quij—. Je'ej in jor quir in wocarob.” 12 Amac a cu bin u
ch'icurac' cajununcaj: “Taj quin wa'aric techex. Ma'in wirmanechex, rajen
ma' in wacsiquechex.”

13 Caj ts'oc u camsa'rob a xquico' caj ya'araj Jesus ti' u camsawinicob:

—C'A'otex a jera' a caj in camsajechex soc a pajiquex in tar, quire' ma' a
werex wa ber u q'uinin ca' bin taquen quir in yamtic mac tu cotor.

Jesus cu camsic bic tabar caj u p'ataj u taq'uin u c'urew u jach ts'urir soc u

jaric ujer

14°U winiquir cu bin u jach ts'urintic C'uj irob u c'urew jach ts'urir. U jach
ts'urir bin u ca' ich u jer ru'um. Caj u rac much'quintaj u c'urewirob quir u
p'atic u taq'uin ti'ob quir u ca' jaricob u jer u taq'uin.

15°Cajts'a’b utaq'uin cinco mil ten u jach ts'urir ti' u c'urew turiri'. Ujer caj
uca'ts'a’bti'u c'urew dos mil. Ujer caj uca'ts'a’b ti' mil. Caj ts'a’b u taq'uin
an ten bic c'ucha'an yorob u c'urewirob tu beyajob. Caj bin u ts'urirob nach.
16 A mac a caj u c'amaj u taq'uin cinco mil caj u c'anaj quir u ca' jaric u jer.
Caj u ca' jaraj u jer cinco mil tu cu beyaj. 17 A mac a ts'a’b ti' dos mil caj u
c'anaj. Ca' u ca'jaraj u jer dos mil tu cu beyaj. 18 A mac a ts'a'b ti' mil caj u
ta'caj utaq'uin. Cajupanujor uru'um quir u muquic u taq'uin. Caj u mucaj
utaq'uin ich ru'um.

19°’Tach ya'abu q'uinin caj urjach ts'urir. Caju ca' much'quintaj u c'urewob.
Caj c'ata’b ti'ob: “Mun u taq'uinob.” Caj u jarajob u taq'uinob. 20 Ra' yan
c'uchij a ts'a’b ti' cinco mil, caj ya'araj ti' u jach ts'urir: “Caj binech caj a ts'aja
ten cinco mil quir in c'anic. A teno' caj in jaraj u jer cinco mil tech tu quin
beyaj. Je' a taq'uin cinco mil yejer u jer cinco mil caj in jaraj.” 21 Caj ya'araj u
jach ts'ur: “Tsoyech in c'urewech. Taj ta wa'araj ten. Qui' beyanajech. Caj a
jaraj a taq'uin, cax ma' ya'ab taq'uin, caj in ts'aj tech. A baje'rer je'in ca' ts'ic
tech u jer jach ya'ab. P'aten tin wicnan soc u qui'tar ij cor.” 22 Caj c'uchij a
ts'a’b ti' dos mil. Caj ya'araj ti' u jach ts'urir: “Caj binech caj a ts'ajaj ten dos
mil quir in c'anic. U jer caj in ca’jaraj tech. Yan ten u jer dos mil. Aje'a dos
mil a caj a ts'ajaj ten. Caj bin yejer u jer a caj in jaraj tech.” 23 Caj ya'araj u
jach ts'urir: “Tsoyech in c'urewech. Jach taj ca wa'aric ten. Qui' beyanajech
caj a jaraj in taq'uin, cax ma' ya'ab taq'uin, caj in ts'a tech. A bajerer je'in
ca' ts'ic tech a taq'uin jach ya'ab. P'aten tin wicnan soc u qui'tar ij cor.” 24 Caj
c'uchij a ts'a’b ti’ turi” mil caj ya'araj ti' u jach ts'urir: “Jach ts'urir, quij. In
wer jach ts'u'tech ca nejaric a taq'uin tu ca c'anic. Rajen jach manan ca jaric
ataq'uin. 25 Rajen ma'jin c'anaj a taq'uin quire’' caj in ch'aj sajquir. Rajen caj
in chen panaj u jor u ru'umin quir in muquic a taq'uin. Jera' tech a taq'uin.”
26 U jach ts'urir caj u nuncaj ti' u c'urew: “Jach c'asech ma' jach c'orech. A
wer jach ts'u'ten ca' in nejaric in taq'uin tu quin c'anic. Rajen jach manan
ya'ab quin jaric in taq'uin. 27 Biquinin ma' binech a but'ej in taq'uin ich u
najitaq'uin soc in chac jaric u jer in taq'uin. Ca' bin uruquen ca chac ts'ic ten
in taq'uin yejer u jer caj a jaraj ich u najitaq'uin?” 28 U jach ts'urir ceg' ya'araj
ti' mac ti' yanob: “A mun yan ti', ch'a, a ts'a u taq'uin a mac yan ti' diez mil.

29 A baxuco' cu tar ti' winic xan. A mac yan ti' jach ya'ab u taq'uin. Je' u t'ajar
u ba'tac hasta jach ya'ab u ba'tac. Chen a mac ma' ya'ab u taq'uin je' u tocar
ti', cax ma' ya'ab yan ti'.” 30 Caj ya'araj u jach ts'urir ti' u c'urew: “Chuquex
apurex aje'in c'urewa'. Joc'sex a pich'intex ich tancab tu ac'bir.” Baxuc cu
bin u betic ti' a mac jach c'as, ti' cu bin ocarob tu cu bin muc'yajob ich c'ac'.
Ti' cu 1k))in uyac'ticob ubaj. Ti' cu bin u chi'ic u yac'ob ich c'ac’ quire' muc'yaj
u ca'ob.

Je'uc'uchur tu q'uinin cu rac bin acatan ich C'uj

31Caj ya'araj Jesus ti' u camsawinicob:

—Ca’' bin taquen a teno' a mac tar quir in yamtic mac tu cotor. Quin tar
in reyintic tu cotor mac. In wet tar yajmasirob u t'an C'uj yejer u sasirir C'uj
xan. Ti' quin bin in cutar tu cu naj cutar rey quir in wiric a mac tsoy wa ma'
tsoyi'. 32 Ti' cu bin u much'quinticob u baj tu cotor mac wa ti' cu tar ich u jer
ru'um. Ti' cu bin u rac much'quinticob u baj acatan ten —quij Jestis—. U tiri’
quin bin in jasic irij a mac yan yarac' taman yuc cu jasic yejer yarac' chivo.
Jujuntur ti' quin bin in jasic hasta caj in rac jasaj tu cotor mac. 33 A mac cu
jach man tu tsoyir ti' quin bin in jasej ich in no'j). Wa mac cu man tu c'asir
ti' quin bin in jasic tin ts'ic. 34 A teno' —quij Jesis—, quin bin in wa'aric a
mac ti' yanob tin no’j: “Je' in qui' acsiquechex tu cu bin u reyintic C'uj, quire'
C'uj caj u betaj tsoy ti' techex. Cax ma' toy betaj te' ich yoc'ocab C'uj caj u
toc betaj u cuchir quir u yacsiquechex ich ca'anan a mac a caj u yacsajob tu
yorob ti'. 35 Ma' ja wirej, tsoy in wacsiquechex. Ma' ja wirej, caj wichajen
uch caj a ts'aj in wo'och. Caj uc'chajen caj a ts'aj in wuc'ur. Caj a wacsajenex
quire' mana' in way tu quin wenen. 36 Caj a wirajex mana' in noc' caj a sijex
ten in buquintej. Caj a wirex yajen caj tarechex a wirenex. Caj a wirenex
maca'anen caj tarechex a wirenex.” 37 Robob cu bin ya'aric: “Jaj ix tacoj
ic Jaj Ts'urirex. A tenob quire’' ma' tin jansajob tech. Ma' tin ts'ajob quir a
wuc'ur. Ma' tin wacsajob tech quire' mana' a way. Ma' tin yamtajob tech a
baywo'. 38 A tenob ma' tin wacsajob tech ma' tin ts'ajob tech a noc' quir a
buquintic. 39 Caj yajijech ma' tarenob in wirechob. Ti' maca'anech xan ma'
tarenob in wirechob.” 40 A teno' quin bin in nunquic techex: “Jach taj quin
wa'aric techex quire' caj a yamtajex a mac a caj u yacsajob tu yorob in t'an
cax ca wiric irej moso quet tan a yamtiquenex.”

41°A teno' quin bin in wa'aric ti' a mac a ti' yanob tin ts'ic: A techex
satarechex. Joq'uenex, xenex ich c'ac' soc munt q'uin ca werarex a toc
beta'an ten C'uj ti' quisin yejer yajmasirob u t'an quisin. 42 Ma' jin wac-
sajechex, quire'ma'tajansajenex, cax wi'ijen. Cajuc'chajenma’ta c'asts'ajex
inwuc'ur. 43 Caj manen tu yanechex, cax caj a wirajenex mana'in noc', ma'ta
c'asts'ajex tenin buquinte). Cax caj a wirex mana' in way, ma' ta wacsajenex.
Caj yajijen ma' tarechex a c'as irenex. Bayiri' ti' maca'anen, ma' tarechex a
c'as irenex. 44 A mac ti' yanob tin ts'ic cu bin u yacob ten: “Jaj Ts'urir, wa ber
caj in wirob wi'ijjech cax uc'chajech. Cax mana'a way ma' in ts'ajob tech. Caj
in wirob ti' maca'anechob ma' tarenob in wiriquechob. Caj in wirob yajech
ma' tarenob in wirechob ma' tin yamtechob?” 45 A teno' quin bin in nunquic
amacti' yanichints'ic: “Taj quin wa'aric techex quire' caj a p'uspachtaj a caj
u yacsaj tu yorob in t'an. Quire' ma' a tucriquex wa tsoyob a yacsmanob tu
yorob in t'an. Bayiri' caj u p'uspachtajenex.” 46 Rajen quin bin in wa'aric ti'
amacti'yanichin ts'ic: “Xenex ta werarex ich c'ac’ munt q'uin ca werarex.”
Chen a mac ti' yan tin no'j quin bin in wa'aric ti'ob: “Je' in qui' acsiquechex
quir a cuxtar munt q'uin ich ca'anan.”

26

U ts'urirob u winiquirob judio cu tucricob bic tabar u bin u chuquicob Jests
(Mr.14.1-2; Lc. 22.1-2; Jn. 11.45-53)

1Caj ts'oc ya'aric Jesus a ba' caj u camsaj sam ti' u camsawinicob. Caj urac
araj ti' u camsawinicob:

2—Techex a werex —quij Jesis—. Ca'bej cu c'uchur tu q'uinin u qui'qui'
jananob u winiquirob judio. Ra' u q'uinin quir u c'a'oticob caj u potmastajob
yajmasir u t'an C'uj uch. Soc ma'u quimin u parar a yanrocha’b ten una' uch.
Ra'u q'uinin ca'bej, quir u c'ubiquenob, a teno' taren in yamtic mac tu cotor,
ca' quinsaquen ten u jach ts'urirob u winiquirob judio.

3 U jach ts'urirob sacerdote caj u rac much'quintob u baj yejer
yajcamsayajirob u t'an Moisés yejer u jach ts'urirob u cajar u winiquirob
judio a cuya'aric a Nuxibo'. Ti' cu much'quinticob u baj ich yatoch Caifés. Ra’'
ujach ts'urir ti' tu cotor sacerdote, tu re'a'an yatoch tu pach u pa'te’. 4Robob
u c'at u tucricob bic tabar cu bin u muc u chuquicob Jesus soc u quinsa'r.
5Caj ya'arajob:

—Ca' ic yan pajej u ts'ocar u q'uinin u qui'qui' jananob. Quire' je' u
ts'ictarob a pimo' wa quic chuquic Jesus tan u qui'qui' jananob.

A xquic cubinjayic tujo'r Jesus a qui' u boque'
(Mr. 14.3-9; Jn. 12.1-8)

6 Jesus ti' yan ich u cajar Betania. Ti' yan ich yatoch Simén a ju canman
iq'uer u ca' uch. 7 Ti' yan Jesus, cu janan ich u poche'ir och. Caj u juts u
baj xquic. U ch'aman tu t'aja’'an a qui' u boque'. U c'aba’ u chujir, alabastro,
tunich u chujir tu t'aja’an ya'arir a qui' uboco'. Jach manan coj a qui' uboco'.
Caj joy tujo'r Jesus tu cura'an janan. 8 U camsawinicob Jesus caj yirob caj u
jayaj tujo'r Jesus a qui' u boco' caj p'ujob. Caj ya'arajob:

—Tu chen rac xup u taq'uin. Ba'wir ti' caj u chen manaj? Ma' ja wirej, jach
co'oj a qui' u boco'. 9 Wa caj canaj ca'che’, caj u ca' jaraj ya'ab u taq'uin quir u
jasar ti"ajach otsir.

10 Jesus caj yuba ba' ya'arajob u camsawinicob. Caj ya'araj ti' u
camsawinicob:

—Ba'wir ca ts'iquintiquex xquic. Tsoy caj u jayaj tin jo'r a qui' u boque'.
11 A otsire' rajra’ ti' yan tu yanechex. Wa ber a c'at a yamtej a otsiro', ca' a yan
yamtex. A teno' ma'rajra’ ti' yanen tu yanechex. 12 A xquico', rajen caj u jayaj
tinjo'r a qui' uboque'. Quire' tabar u muquic in baquer mac. 13Jach taj quin
wa'aric techex —quij Jesus—. Cax wa tu cu bin u tsec'tic u jach tsoyir u t'an
C'uj. Je' ya'aric bic caj u jayaj tin jo'r xquic a qui' u boque’ soc u c'a'otic a je'
xquica'.

Judas cu bin c'ubic Jestis
(Mr.14.10-11; Lc. 22.3-6)

14 Caj ts'oc yiric u joyaj tu jo'r Jesus a qui' u boque'. Caj bin Judas Iscariote
quir u tsicbar yejer ujach ts'urirob sacerdote. Judas raji' u camsawinic Jesus.
Turiri' ich u doce camsawinicob Jesus. 13 Judas caj c'uchij caju c'ataj ti' ujach
ts'urir sacerdote:

—Mun ca bin a bo'oten wa quin c'ubic Jesus?

Caj bo'ota'b yejer sac taq'uin treinta. 16 Ra' u q'uinino', caj u toc caxtaj bic
tabar cu bin u c'ubic Jesus tu junan.

Jestus caj janij oq'uin yejer u camsawinicob
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17Yan turi' u q'uinin quir u c'uchur tu q'uinin u qui'qui' jananob saman.
Ra' u q'uinin ca’ bin u jantejob pan, raji' mana' u ts'ac quir u sip. Cuch u
camsawinicob ich Jesus caj u c'atajob ti":

—Arejtenobtubac'atajantejawo'och oq'uin tu q'uinin u qui'qui' jananob
u winiquirob judio?

18 Caj u nuncaj Jesus caj ya'araj ti'ob:

—Xenex ich u cajar Jerusalén. Je'a wiriquex turi' xib ich yatoch. Arex
ti'' “A wajcamsayajir u c'at u tar tu janan oq'uin soc u c'a'otic u q'uinin caj
u potmastaj yajmasir u t'an C'uj uch. Tabar u quinsa'r a wajcamsayajir rajen
cu tar.”

19U camsawinicob caj binob ich u cajar Jerusalén. Caj ara'b ti' xib an ten
bic toc ara'b ten Jesus. Caj toc bota'b yo'och Jesus ten u camsawinicob quir u
c'a'otic u q'uinin caj potmasta'b yajmasir u t'an C'uj uch.

20 Caj ac'birchajij, caj c'uchij Jests quir u janan. Yet tarac doce u
camsawinicob. Caj curob tu jananob yejer Jesus ich pojche'ir yo'och. 21 Tan
tu janan Jesus caj ya'araj:

—TJach taj quin wa'aric techex. Yan turiri' techex ca bin a mucu c'ubiquen.

22 Caj jach choquij yorob u camsawinicob Jesus. Jujuntur u camsawinicob
cu bin u c'aticob ti' Jesus:

—Ten wa quin bin in c'ubiquech Jaj Ts'urir?

23 Caj ununcaj Jesus caj ya'araj ti'ob:

—A je' cu ruchic yo'och, raji' cu bin u c'ubiquen ti' yan yejerechex. 24 A
teno' taren in yamtic mac tu cotor. Rajen yan in bin quinsbir, quire' tabar u
nup'ur u t'an C'uj. Chen otsir a mac a cu bin u mucu c'ubiquen. Jach manan
tsoyir wa ma' ti' yan tera' ich yoc'ocab.

25Judas a tu mucu c'ubaj Jesus. Caj cata'b ti' Jesus:

—Ten ix ti', quin bin in c'ubiquech Jaj Ts"urir?

Caj ununcaj Jesus:

—Taj, tech ca bin c'ubiquen.

26 Ti' toy u jananob caj u ch'aj yo'och pan caj u yan t'anaj C'uj:

—Bayo' C'uj, quire' caj a ts'aj tenob in co'ochob pan.

Caj uract'axaj ti' u camsawinicob caj ya'araj ti'ob:

—TJantex a je' pan quire' in baq'uer. Jantex.

27Cajts'oc uracjanticob yo'och pan. Jesus caj u chucaj u chan ruch yejer u
c'ab uwich uva. Cajuyan t'anaj C'uj:

—Bayo' C'uj, tech caj a ts'aj tenob u c'ab u wich uva.

Caj uts'aj ti' u camsawinicob. Caj ya'araj ti'ob:

—Rac uq'uex ca'ca’ xot' techex a wu'quiquex u c'ab u wich uva. 28Aje'u
c'ab uwich uva in q'uiq'uer quir u nup'ur u t'an a ba' caj u ch'ic araj C'uj uch.
Aje'cubinjoc'ar in q'ulq'uer soc yiric ya'ab mac cu bin u jawsicob u si'pirob.
29Quin wa'aric techex. Ma'in yanyan ca' uq'uic u c'ab uwich uva hasta cu xur
t'an. Ca' bin in wuq'uej yejerechex tu cu bin u reyinticob C'uj.

Jestis cu tsicbar ti' Pedro: Ca bin a wa'aric ma' a wer maquen
(Mr. 14.26-31; Lc. 22.31-34; Jn. 13.36-38)

30 Caj ts'oc u c'ayob caj joc'ob, caj binob ich u witsir Olivos. 31 Caj c'uchob
ich ujo'r u witsir Olivos. Caj ya'araj Jesus ti' u camsawinicob:

—Techex tu cotorechex ca bin a p'atiquenex ac'bir baje'rer, quire' ca’
nup'uc u t'an C'yj tu cu ya'aric: “Quin cha'ic u quinsic a mac a cu canantic
yarac' taman yuc. Rajen cu bin u puts'urob yarac' taman yuc.” 32 Ca' bin
in wac'as riq'uir tin quimirir —quij Jesus—, ti' ca bin a wiriquenex ich u
ru'umin Galilea. Chen a teno' quin yan c'uchur ich u ru'umin Galilea.



SAN MATEO 26:33 66 SAN MATEO 26:49

33 Pedro caj ya'araj ti' Jesus:

—Cax tu cotor in wet camsawinicob cu bin u p'atiquechob. Chen a teno’,
ma'in p'atiquech.

34Jesus caj ya'araj:

—]Jach taj quin wa'aric tech Pedro. Ma' toy c'aynac cax ac'bir cax mana' u
nup u tenin u c'ay cax ca bin a wa'aric ti' mac: “Ma’ jin wer mac Jesus.”

35 Caj ya'araj Pedro:

—Cax wa in quet quimin yejerech. Ma' jin wa'aric, ma' jin werech.

Bayiri' xan, caj ya'araj u yet camsawinicob.

Jests cu t'anic C'yj ich u chan corir Getsemani
(Mr. 14.32-42; Lc. 22.39-46)

36 Caj c'uchij Jesus yejer u camsawinicob ich u chan corir u c'aba’ Getse-
mani. Caj ya'araj ti' u camsawinicob:

—Te' a yan cutarex. Tar quin bin baytac quir in t'anic C'uj.

37 Jesus caj u payaj tu pach Pedro yejer u pararob Zebedeo. Ca'tur u
pararob. Jesus caj u yanxchun u tucur tu yor, bayiri' xan, caj u yanxchun
umuc'yaj. Jach manan cu tucur caj c'uchij baytac. 38 Caj ya'araj ti'ob:

—]Jach tucur in ca'. Tan u jach bin in wor irej wa bin in ca' quimin. Te' a
p'atarex ma'ja wenanex soc a yamtiquenex.

39Jesus caj bin u t'anej C'uj. Jach baytac caj bin. Caj pach'raj caj u t'anej C'uj.
Caj ya'araj ti' C'uj:

—Wa tsoy ta t'an tech, Tet. Ma' ja cha'ic in jach muc'yaj an ten bic caj a toc
araj uch. Wa tsoy ta t'an tech ca cha'ic in muc'yaj. Baxuc ten tsoy tin t'an xan,
ca'tacti'tenaba'ac'at ten.

40 Caj riq'uij Jesus caj wac'as ur tu yan u camsawinicob. Caj yiraj wenan u
ca'ob. Caj u t'anaj Pedro:

—Ma'wa c'ucha'an aworex a muc'ticawenex a tresechexe' ca' a yamtenex
cax turi' hora? 41 Ma'ja wenaneg, t'anex C'uj soc ma' u tumtiquex a worex
quisin, Cax a chen c'at aja'anechex soc a t'aniquechex C'yj ti' ten. Chen ma'
ju c'uchur a worex a muc'tic a wenanex quire' jach tac a wenanex.

42 Caj wac'as bin Jesus caj u wac'as t'anaj u Tet:

—Wa tsoy ta t'an, Tet, in muc'yaj ich cruz cax a ba' cu tar ten, tsoy.

43 Caj ric' Jesus caj wac'as urij ich u camsawinicob. Caj yiraj wenan u
ca'ob. Ma' tu muc'tob u wenanob. Ma' u p'irir u wichob. 44 Caj u p'ataj u
camsawinicob Jesus caj bin u ca' t'anej C'uj. Mana' u nup u tenin u bin u t'anic
C'uj. Bayiri' caj u wac'as t'anaj u Tet an ten bic ca'che’. Baxuc caj u yan t'anaj
sam. 45 Caj ur Jesus ich u camsawinicob caj ya'araj ti'ob:

—Tsoy a wenanex baje'rer, jes a bajex. Baje'rer c'uchij tu q'uinin tu
chuquenob a teno' taren in yamtic mac tu cotor. Bin u c'ubiquenob ti' mac a
yan u si'pir. 46 Riq'uenex —quij—, ca' xico'on ic pajic a mac a mucu c'ubiquen
quire' tan u tar.

Chuc Jestus
(Mr. 14.43-50; Lc. 22.47-53; Jn. 18.2-11)
47Ti' toy cu tsicbar Jesus caj c'uchij Judas Iscariote ra'iri' ti' u camsawinicob
esUs yejer a oncejo'. Yet taracob a jach pim. U rac ch'amanob u mascab,
ayiri' u rac ch'amanob che’, caj tarob quire' tuchi'ta’b ten u jach tsuririrob
sacerdote yejer u jach ts'urirob u cajar u winiquirob judio a cu ya'aric a
Nuxibo'. 48 Ma' toy c'uchuc Judas ich Jesus caj u toc araj ti'ob a pimo'":
—A ca wiriquex in ts'u'ts'ic u p'uc. Ra' ca chuquiquex.
49 Seb caj u juts u baj ich Jesus caj ya'araj Judas ti' Jesus:
—Taren in wajcamsayajirech.

Caj uts'benta'b u p'uc ten Judas. 50Jesus caj u nuncaj:

—In yajech baj tarech a wirej?

Caj ujuts'ob u baj a pim caj chucob u c'ab Jesus ca' xicob machir.

51Ti' yan ra' u camsawinic Jests u nup. Caj u jit'aj u mascab caj u ch'acaj u
Xiquin u c'urew u jach ts'urir sacerdote. Caj rac u xiquin. 52 Jesus caj ya‘arag

—]Jup a mascab tu pix. Ma' ja wirej, a mac cu quinsic mac yejer masca
raji' cu wac'as bin quinsa'r yejer mascab. 53 Ma' ja wirej, wa c'ucha'an in wor
int'anicin Tet soc seb cu tuchi'ta’r yajmasirob ut'an C'uj quir u taquicob ten.
Jach pim yajmasirob u t'an C‘ujl:l 54 Chen ma' in t'anic in Tet quire' ca' u yan
nup'ur u t'an, a caj u toc araj uch, soc u tar ten an bic caj u toc araj uch.

55 Caj ts'oc u t'anan Pedro caj ya'araj Jesus ti' a mac yajchuquirob Jesus:

—Biquinin caj tarechex tera’ yejer che’, bayiri' yejer a mascabex quir a
chuquiquenex iren wa yajac'ricyajiren ba'. Rajra’ ti' yanen ich carem naj caj
in camsechex tu ca wocarex a c'ujintex C'uj. Biquinin ma' a toc chuquenex
uch? 56 A ba' u ber ten baje'rer, qﬁlire' caj u toc araj uch yajtseq'uirob u t'an
C'uj. Quire' nup' a ba' ts'iba'an uch.

Ra'iri' u q'uinin u camsawinicob Jesus caj rac puts'ob. P'at Jesus tu junan.

Jestis caj bin purbir acatan u jach ts'urir u winiquirob judio
(Mr. 14.53-65; Lc. 22.54-55, 63-71; Jn. 18.12-14, 19-24)

57Yajchuquirob Jesus caj bin purbir Jesus ich Caifés. Ra' u jach ts'urir sac-
erdote. Bayiri' ti' yan yajcamsayajirob u t'an Moisés. Ti'yanob ujach ts'urirob
u cajar u winiquirob judio a cu ya'aric a Nuxibo'. U rac much'quinmanob u
baj xan. 58 Pedro pachir u bin tu cu binob Jesds. C'as nanach cu tar Pedro
hasta c'uchij tu re'a'an yatoch Caifés. Caj oc ich tu re'a'an yatoch Caifés. Caj
curaj yejer policia soc u yiric ba' u ber ti' Jesus.

59U jach ts'urirob sacerdote yejer tu cotor u ts'urirob u winiquirob judio.
Ti' u much'quinmanob u baj quir u wayticob quir u tus ta'quicob u jo'r Jesus
soc u quinsa'r Jests. 60 Ma' c'ucha'an yor u waytob quir u tus ta'quicob u
jo'r Jesus. Cax jach pim mac cu tar quir u tus ta'quicob u jo'r Jesus. Pachir
caj tarob ca'tur u winiquirob judio. 61 Caj ya'arajob ti' u jach ts'urirob u
winiquirob judio: = . - . y

—Tij cu'yaj ya'aric a je' xiba', cu bin u rac jubsic carem naj tu quij
c'ujintiquex C'uj. Je' uca' ts'apquintique’ u jer carem naj ca' bin ts'ocac uman
mana' unup u q'uinin.

62 Caj ric' u ch'ictar Caifés caj ya'araj ti' Jesus:

—Biquinin ma' a ¢'as nunquic ti' a mac tan u ta'quic a jo'r tech?

63Jesds ma' u c'as nunquic. U jach ts'urir sacerdote caj u chuchaj C'uj caj

a'araj:
Y —C'{lj cu yiric, a cuxa'ano'. Arej to'on wa tech u pararech C'uj a mac caj
u toc araj C'uj yan u tar quir u ta'quic tu cotor mac? Arej to'on soc taj quic
najtic.

64Jesus caj u nuncaj caj ya'araj:

—An ten bic caj a wa'araj raji’ ten. Raji' ten ca bin a wiren ich u noj C'uj a
jach manan chich u muc'. Quire' taren in yamtej tu cotor mac. Je'a wiric in
tar tu muyarir ca'anan.

65U jach ts'urir sacerdote seb caj u jataj u noc' quire' ts'ic. Quire' cu tucra’
cupach'ic C'uj Jesus, an ten bic caj u nuncaj Jesus rajen Caifés caj ya'araj:

—Ba'wir ti' u jer mac quir u ta'quic u jo'r? A bajirex caj a wu'yajex cu
pach'ic C'uj. 66 Arex ten ba' ca tucriquex ti'?

Robob u ts'urirob u winiquirob judio caj ya'arajob:

—Toc yan u si'pir ca' u yan u quimin.



SAN MATEO 26:67 68 SAN MATEO 27:9

67 Caj utubajob uwich Jesus caj u jats'ajob. Ujerob cajutac' jats'tajob Jesus.
68 Caj u tus ya'arajob:

—Arej tenob mac tu tac' jats'tajech wa C'yj caj u tuchi'tajech quir a ta'quic
mac tu cotor, quire' baxuc caj a wa'araj.

Ma'in wer mac Jesus
(Mr. 14.66-72; Lc. 22.56-62; Jn. 18.15-18, 25-27)

69Ti'toyyan Pedroich tancabture'a'an yatoch Caifés. Cajujuts' ubaj turiri'
xquic ich Pedro. Ra' u c'urew Caifds. Caj ara'b ti' Pedro:

—A techo' —quij ya'araj—, a wet man Jesus ich u ru'umin Galilea xan.

70 Pedro caj ya'araj acatan tu cotor mac:

—A teno', ma' in wer ba' ca wa'aric a techo'.

71 Sansam caj bin Pedro ich u jor yatoch Caifas. U jer xquic caj yiraj caj
ya'araj:

—A je'xiba' xano', yet man Jesus ra' cu tar ich u cajar Nazaret.

72 Pedro caj ya'araj, caj u chucaj C'uj, caj ya'araj:

—A C'ujo’ cuyiric. Ma' jin wiraman xib a ca c'atic teno'.

73 Sansam caj u juts' u baj xib ich Pedro caj ara'b ti' Pedro:

—Taj tech a wet man Jesus uch. A ma' quet baxuc a t'an yejer Jesus.

74 Caj ara'b Pedro, caj u chucaj C'uj, Pedro caj ya'araje":
c —C'uj cuyiric, ma'in wiraman xib a je' ca wa'aric teno'. Cax cu quinsiquen

'uj.

Bayiri' caj c'aynaj cax. 7SPedro caj u c'asajyic'aba'ara'b ten Jesus uch: “Ma’
toy c'aynac cax mana’' unup u tenin ca bin a wa'aric ma' a wer maqueni'.” Caj
joc' Pedro caj oc'najij. Caj jach qui' oc'najij Pedro, caj u jach tucraj u baj.

27
Jests caj c'ub ti' Pilato
(Mr.15.1; Lc. 23.1-2; Jn. 18.28-32)
1Cajsasij. Tucotor ujach ts'urirob sacerdote yejer ujach ts'urirob u cajar u
winiquirob judio a cuya'aric a Nuxibo', caj u tucrob bic tabar cubin u quinsic
Jesus. 2 Caj c'ax u c'ab Jesus caj tar purbir ich Poncio Pilato raji' gobernador.

Caj quim Judas

3 Judas caj yiraj bin u ca' quinsbir Jesus, yer raji' caj u c'ubaj, caj u tucraj
ich yor: “Jach c'asen.” Caj bin u wac'as sutbir u taq'uin, treinta sac taq'uin.
Cajuts'ajti'ujach ts'urirob sacerdote yejer u ts'urirob u cajar u winiquirob
judio a cu ya'aric a Nuxibo'. 4Judas caj ya'araj ti'ob:

—A teno', yan in si'pir —quij—. Ma' ja wirej, caj in c'ubaj Jesus ca' quinsac,
cax mana' ba' caj u beta;j.

Caj ununcajob urac'ob:

—Ba'wir to'on ca' ic tucrej, quire' ra' a beyaj tech.

5Caj u pich'intaj taq'uin Judas ich carem naj acatan ti'ob. Caj bin Judas caj
ujich"uc'o'och.

6 U jach ts'urir sacerdote caj u ch'ich'a'’b u taq'uin. Caj ya'arajob:

—MA' tsoy ic but'ic a je' taq'uina' ich u copre taq'uin carem naj, quire'ra' u
bo'orir u quinsa'.

7 Seb caj u tucrajob u manicob u ru'umin quir u mugquic u baquer a mac
quimin, a nach u tar. Raji' u cay taq'uin Judas uch. Caj bin u manej uru'umin
u c'aba’ u ru'umin, Tu Cu Patic Pac. 8Ra' u q'uinino’, caj u c'axob u c'aba’' u
ru'umin. Caj u pachaj u c'aba’, U Ru'umin U Q'uiq'uer. Quire' u cay taq'uin
Judas tu manob u ru'umin. 9 A baywo', caj nu'psaj u t'an Jeremias yajtseq'uir

u t'an C'uj. Caj ya'araj uch: “U winiquirob israel, caj u toc araj baxuc cu bin
u bo'otic quir u c'ubur ti', treinta sac taq'uin 10 cu bin u bo'otej. Yejer u sac
taq'uin caj u manob uru'umin a mac cu patic pac. An ten bic caj u toc araj Jaj
Ts'ur uch.”

Jesus acatan ti' gobernador Pilato
(Mr. 15.2-5; Lc. 23.3-5; Jn. 18.33-38)
117esus caj bin ch'ictar acatan gobernador. Caj c'ata'b ti":
—Taj wa u reyech u winiquirob judio?
Jesus caj u nuncaj:
—Baxuc ca wa'ariquen, a teno', u reyen u winiquirob judio?
12U jach ts'urir sacerdote yejer u jach ts'urirob u cajar u winiquirob judio
a cuya'aric a Nuxibo', caj tocob ujo'r Jesus, chen ma'u c'as nunquic. 13 Pilato
caj ya'araj ti' Jesus:
—Biquinin ma' a ¢'as nunquic u ta'quicob a jo'r?
14Tests ma' ju c'as nuncaj chichin. Rajen jach jaq'uij yor gobernador.

Pilato caj u tucraj tuyor ca' xic sinbir Jesus ich cruz
(Mr.15.6-20; Lc. 23.13-25; Jn. 18.38—19.16)

15 Toc beri' cu siptic mac tu maca'an ca' bin c'uchur tu q'uinin u qui'qui’
jananob u winiquirob judio, u q'uinin caj u potmastaj yajmasir u t'an C'uj
uch. Gobernador cu bin u siptica macmaca'an a cu c'ata’ti' ten u winiquirob
judio. 18 Ara'uq'uinino’, ti'maca'anmacjachc'as. Ra'uc'aba’ Barrabas. 17Ra’
u q'uinin ti' much'a’anob a pimob u winiquirob judio ich Pilato. Pilato yer
q'uex yorob u jach ts'urirob sacerdote. Rajen caj u ta'quob u jo'r Jesus. Caj u
c'ataj ti'a pimo":

—A mac a c'at in siptic techex. Arex ten wa Barrabds wa Jesus a ca
wa'ariquex Cristo?

18 Ti' toy yan Pilato tu cu ta'quicob u jo'r Jesus u ts'urirob sacerdote. Caj
tuchi'ta’b ten u rac' Pilato ti' u mam. Caj ya'araj ti":

19 —A ray xibo' ma' tsoy a sinic ich cruz quire' mana' u si'pir. Baxuc caj in
wayac'taj ac'’bir caj u jac’saj in wor. Rajen wa ca sinic jach yaj cu bin u tar
to'on.

20 Chen u jach ts'urirob sacerdote yejer u jach ts'urirob u cajar u
winiquirob judio a cu ya'aric a Nuxibo', cu cay c'aticob ti' u rac'ob:

—Biquinin ma' a c'atex ti' Pilato ca' u sinej Jesus ich cruz ca' siptac a
Barrabdso'?

Rajen u rac'ob caj u quibajob u t'an u jach ts'urirob yejer u jach ts'urirob
u cajar u winiquirob judio a cu ya'aric a Nuxibo' soc u sinic ich cruz Jesus.
Chen cu sipta' Barrabds ten Pilato. 21 Pilato caj u wac'as c'ataj ti' a pimo'":

—Mac a c'at in siptic techex.

Caj urac nuncajob, caj ya'araj:

—Siptej Barrabas.

22 Pilato caj u c'ataj:

—Bicin bin in betic ti' Jesus a ca wa'ariquex Cristo?

Caj urac nuncajob ti":

—Arej ti' ca' xic sinbir ich cruz.

23 Pilato caj ya'araj:

—Biquinin cu bin sinbir ich cruz quire' mana' c'as caj u betaj?

Robob a jach pimo' caj u purob yawat:

—Arej ca' sinic ich cruz.

24 Cajyiraj Pilato ma'ju c'uchur yor ti' a pimo' soc ma' u sinin Jesusich cruz.
Chen apimo’ cujach c’'amtar u t'an. Rajen caj u tuchi'taj mac ca’ tac purbir ja'
quir u p'o'ic u c'ab Pilato acatan pim soc yiricob mana' u si'pir Pilato. Pilato
caj ya'araj ti'ob:

—Aje'xiba' mana' usi'pir. Rajenma'in c'at u quimin. Chen quin betic a ba'
ac'atex ten.

25Tu cotor a pimo' caj u rac nuncaj:

—Arej ca' sinic ich cruz. Tenob in si'pirob ca' xic sinbir Jesus. Baxuc yan u
si'pir in ti'arob.

26 pilato caj u siptaj Barrabds ca' xic. Caj ya'araj ti' soldado ca'jats'ac u pach
Jesus. Ca' bin ts'ocac u jats'ar cu bin sinbir ich cruz.

27U soldado gobernador caj acsa'b Jesus ich palacio gobernador. Caj urac
much'quintajob ubajuyet soldadojirob ich acatan Jesus. 28 Caj pitunoc' Jesus
ten soldado. Cajts'a'’b ubuquintej chac noc' Jesus. 29 Caj ujit'ob a q'uixer u ca'
quir u ts'a'’b u p'oquintej Jesus q'ui'ix. Caj u chucajob oj caj ts'a’b u machej tu
noj Jesus. Caj xonrajob acatan ich Jesus acatan ich Jesus quir u che'tic Jesus.
Caj ya'arob:

—Ca' cuxraquech munt q'uin, quire' u reyech u winiquirob judio.

30 Caj tuba'b Jesus caj u chucaj che' a' ju machman Jesus quir u jats'ar ujo'r
Jests. 31 Caj ts'oc u p'astar Jesus ten soldado. Caj pit u chac noc' ca' wac'as
ts'a'’b ubuquintej u noq'uirir Jesus. Caj pay ca' xic bajbir ich cruz Jesus.

Caqj sinij ich cruz Jests
(Mr.15.21-32; Lc¢. 23.26-43; Jn. 19.17-27)

32 Caj binob Jesus ich bej, caj u nup'ajob xib ti' u tar ich u cajar Cirene. Ra'
u c'aba’ Simo6n. Caj ts'ar u pach ca' c'ochac u cruz Jesus tu cu bin bajbir.

33 Caj c'uchob tu chan witsir u c'aba’ Gélgota. U c'at ya'aric u witsir u baquer
ujo'r, quire' bajen ubaquer ujo'r. 34 Ti' ts'a’b yuq'uej Jesus u c'ab uva xaca'an
u c'aj bac'. Jesus caj u cay tumtaj, chen ma' tu yuc'aj.

35 Caj ts'oc u bajar Jesus ten soldado. Caj u chictajob chan tunich quir yiric
mac cubin ch'icunoc'Jesus. Abaywo' caj u chictajob chan tunich quir u nup’
u t'an yajtseq'uir u t'an C'yj tu cu ya'aric:

—Raji'ob cu bin chicticob chan tunich quir yiric mac cu bin u ch'ic in noc'.

36Cajts'ocuch'abarunoc'Jesusti' toy curucbarob canabir Jesus. 37 Ts'ibta'b
ichuxurujo'rucruz Jesus quir yirir ba' u si'pir. Tu ts'ibtaj: “A je' xiba' Jesus,
urey u winiquirob judio.”

38 Bayiri' xan, a cu ya'cricob ba' ca'tur caj baj ten soldado. Turiri' tu noj
Jests. Turiri' tu ts'ic xan, Jesus. 39 Quet yejer a cu manob ich Jesus tu baja‘an.
Cu chicticob ujo'r quire' cu p'asticob Jesus. Caj u che'jtajob. 40 Caj ya'arajob
ti' Jesus tu baja'an:

—A techo', ca wa'aric je' a jubsic carem naj ca wa'aric mana' u nup u
q'uinin ts'oc a wac'as ts'apquintej u jer carem naj. Tac a bajich cruz ca' wac'as
emaquech wa ju pararech C'uj.

41 Ti yanob xan, cu p'asticob Jesus u jach ts'urirob sacerdote, bayiri' u
yajcamsayajirob u t'an Moisés, yejer u winiquirob judio a fariseojo', yejer
u jach ts'urirob u cajar u winiquirob judio a cu ya'aric a Nuxibo'. 42 Caj
ya'arajob ich urac'ob:

—A raif) xibo', chen u jer cu taquic. U bajiri' ma’ c'ucha'an u muc' u wac'as
taquic u baj. Wa taj urey u winiquirob Israel biquinin ma' ju yeman ich cruz
ij quirej soc ij cacsic tij cor u t'an. 43U bajiri' caj ya'araj: A teno' quin wacsic



SAN MATEO 27:44 71 SAN MATEO 27:61

tin wor ti' C'uj. Ca' ij quirej wa C'uj cu tar u taquic wa cu yajquinta'r ten C'uj,
quire' caj uya'araj uch: “U pararen C'uj.”

44 Bayiri' jujunturob u yaja'crajyajirob ba' a baja'an ich cruz xan. Caj u
p'astob Jesus.

Caj quimij Jestis
(Mr.15.33-41; Lc. 23.44-49; Jn. 19.28-30)

45 A ray u q'uinino', caj toc rac ac’birchajij tu cotor u ru'umin.
C'ac'chunq'uin caj ac'birchajij, hasta las tres caj sasichajij. 46 A ray u
q'uinino’, a las tres, caj c'am awatnajij Jesus, caj ya'araj:

—Eli, Eli, lama sabactani? —u c'at ya'aric: In C'ujech, in C'ujech, biquinin
caj a toc p'atajen?

47 A mac ti' yanob ich Jesus caj yubob yawat Jesus:

c —Ta wu'yex ba' caj u ya'araj a je' xiba'? Caj u t'anaj Elias yajtseq'uir u t'an
"uj.

48 Turiri' caj u c'anaj yac'ab quir u ch'ic a irej noc, chen irej taman. Caj
u t'ajaj ich u c'ab uva a pajo’. Caj u ric'che'taj quir u ts'abar yuq'uej Jesus.
49 Chen urac'ob a ti' yanob caj ya'araj:

—Tsire'ej, ca' ij quirej wa ju tar Elias ensbir Jesus.

50 A ray u q'uinino’, caj wac'as ca' awatnajij Jesus. Jach c'am caj awatnajij,
caj quimij Jests. 51 U noc' a t'ina’an ich carem naj tu cu naj c'ujinticob C'uj
u winiquirob judio. A cu jasic junxot' naj tu cu bin u wa'quicob u q'uiq'uer
YATAC' SOC U ruc'sic u si'pir mac. Ra' u noc', seb caj jat tu chumuquin. Caju
yanxchun u jatar ca'anan hasta c'uchij u jatar ich u xax u noc'. Baxuc xan,
caj pecnaj u ch'ic yum ru'um caj wac' u tunichir. 52 Caj rac wac' tunich tu
muca'an ubaquer a quimen, a yacsmanob tu yorob. Ya'ab caj ric'sa’b quir u
wac'as ca' cuxtar. 33 Caj ts'oc u riq'uir Jesus ti' quimen caj joc' a yacsmanob tu
yorob tu muca'an, caj binob ich u cajar Jerusalén. Ra' u cajar C'uj. Ti'irir a cu
WAC'AS Tiq'uir a yacsmanob tu yorob. Ti' irir ten u rac'ob a jach pimo'.

54 Yajt'anir cien soldados yejer u winiquirob soldado romano a cu
cananticob Jaj Ts'ur. Caj jaq'ulj yorob caj yubob u pec ru'um, yejer a ba' u
ber ti' a quimenob. Caj ya'arajob:

—A je'xiba' u jach parar C'uj.

55 A ti taro', ti' yan xquic ya'ab, nanach ch'ica'anob. Tan yiricob Jesus. Ra'
yet manob yejer Jesus, caj tarob tu pach Jesus, caj u p'ataj u ru'umin Galilea.
Robob caj u yamtajob Jesus. 36 A tu yan a xquico', ti' yan Maria a cu tar ich u
cajar Magdalena. Ti' yan u jer xquic u rac' Zebedeo. Raji' a ca'tur u parar.

Caj but' u baquer Jesus ich u japnin tunich
(Mr.15.42-47; Lc. 23.50-56; Jn. 19.38-42)

57 Caj ac'birchajij caj tarij José. Ti' cu tar ich u cajar Arimatea. Raji' jach yan
utaq'uin. Bayiri' cajuyacsajtuyorut'anJesus. 38 Cajbinich Pilato José quiru
c'ata'r ubaquer Jesus soc ubut'ic u baquer. Pilato caj ya'araj ti' u winiquirob
soldado ca' ts'a'bac ti' José u baquer Jesus. 59 José caj bin ch'abir u baquer
Jesus. Caj emsa'b ich cruz. Caj u tap'aj u baquer Jesus yejer carem sac noc'.
60 A Joséjo' caj u but'aj u baquer Jesus tu japnin tunich, a ric’beno'. Ma' ja
wirej, José caj u betaj ti' u bajiri' uch. Caj ts'oc u but'ur u baquer Jesus caj u
pets'ta'r u jor tunich tu but' u baquer Jesus, caj binij. 61 Ti' toy yan Maria, ti'
cutarichucajar Magdalena. Ujer ti' yan juntur Maria ti' cura'an acatan u jor
tu but'a'an u baquer Jesus.

U winiquirob soldado romano a cu cananticob tu but'a’n u baquer Jestis

62 Caj sasij ra' u q'uinin caj ts'oc u man viernes. Ra' u q'uinin quir u
jesicob ubajuwiniquirob judio. Caj c'uchij ujach ts'urirob sacerdote yejer u
winiquirob judio a fariseojo', caj binob irbir Pilato. 63 Caj c'uchob ich Pilato
cajya'arob ti":

—Ic gobernadorech, ca' ij c'a'otej a cu tusic mac. A cu ya'aric: “A ca' bin
ts'ocac u man mana' u nup u q'uinin je' in riq'uir ti' in quimirir” 64 Rajen
quic tar ij quirej tech, ca' a wa'arej ti' a winiquirob soldado romano, ca' u
qui' canantacob u baquer Jesus tu but'a’an. Soc ma' u tar ch'abir u baquer
ten u camsawinicob ac'bir. Ca' bin u tus arob: “Riq'uij tu quimirir.” Aro'jach
manan cu bin u tusaricob ti' mac, a tu yan tusarob ma'jach c'asi'.

65 Pilato caj ya'araj ti'ob:

—Tar yano' in winiquirob soldado romano. Payex ca' xicob cananbir u
baquer soc robob cu bin u canantejob an ten bic a c'at techex.

66 Caj rac binob cananbirob u baquer. Caj c'uchob caj u pac'ajob u jor soc
mana'mac c'ucha'anyoruraquicujor. Cajp'atuwiniquirob soldado romano
quir u canaticob.

28

Cajric'sa’b Jesus ten C'uj
(Mr.16.1-8; Lc. 24.1-12; Jn. 20.1-10)

1 Caj ts'oc u man sédbado, ra' u q'uinin cu yanxchun semana, Marfa, ti' cu
tar ich u cajar Magdalena. Ti' yan u jer Maria juntur. Caj binob tu but'a'an
u baquer Jesus. Jach a'ac'bir caj binob. 2 Seb caj yubajob u jach ch'ic yum u
pec ru'um, quire' caj tarij yajmasir u t'an Jaj Ts'ur. Ti' u tar caj emij ca'anan.
Caj c'uch tu but'a’an u baquer Jesus. Raji' caj rac u mac u jor, caj curaj tu jor.
3Jach sact'inen unoc' yajmasir u t'an C'uj, irej uba'ja’, jach sac t'inen u wich,
irej u raramancar xan. 4 Caj yirob soldado romano yajmasir u t'an C'uj caj
jaq'uij yorob. Caj rac babacnajob orac saj quimicob. 3 Caj ya'araj yajmasir u
t'an C'yj ti' xquic:

—MAa' ujac'ar aworex ten. In wer tan a caxtiquex Jesus a cu baja'r ich cruz.
6Mana' tera', quire' riq'uij an ten bic caj u toc araj uch. Cojen irex u wa'ay tu
yan ca'ch. 7Seb ca' xiquechex a wa'arex ti' u camsawinicob Jesus. Arex ti'ob
WAC'aS riq'uij tu quimirir Jesus. Ti cu yan bin ich u ru'umin Galilea. Ti' taro'
cu bin u nupic ti'ob. Tar cu bin yiricob. Jari' yan in wac techex.

8Jachjac'a'an yorob xquic caj binob arbir ti' u camsawinicob. Seb caj binob
ya'arej. Jach manan qui' yorob. 9 A xquico', seb caj u nupob Jesus ich be;j.
Jesus caj u t'anaj. A xquico', caj u juts u bajob ich Jesus, caj xonrajob. Caj
mec'ab yoc Jesus ten xquic quir u c'ujinticob. 10 Caj ya'araj Jesus:

—Ma' ja sajquirex ten. Xenex, arex ti' in camsawinicob: “Tar quin bin ich
uru'umin Galilea ti' cu bin yiriquenob.”

A ba'ara’b ti' soldado romano ten u ts'urirob sacerdote

11 Caj binob a xquico’, caj binob soldado yajcananyajirob u baquer Jesus.
Ma' ya'ab bin ya'arej ti' u jach ts'urirob sacerdote ich u cajar Jerusalén. Caj
ya'arob ba' u ber ti' tu cotor. 12U jach ts'urirob sacerdote caj bin tsicharob
yejer u jach ts'urirob u cajar u winiquirob judio a cu ya'aric a Nuxibo'. Quir
u p'eri'quinticob yor quir u ts'abar u taq'uin ti' soldado romano. 13 Caj ya'araj
u jach ts'urirob sacerdote:

—Tus arex ti' mac: “Chumuc ac'bir caj tar ch'abir u baquer Jesus ten
u camsawinicob. Quire' wenan in ca'ob.” 14 Wa cu yubic u juminta'r

gobernador je' in binob in cananticob a pachex soc in ta'quiquechex ti'
gobernador —quij ya'aricob sacerdote.

15 Caj ts'ocu c'amiquicob u taq'uin soldado romano caj binob ya'aricob ich
uwiniquirob judio a ba' toc ara'b ti' ten u jach ts'urirob sacerdote. Rajen a je'
t'ana’ cu man u juminticob ich u winiquirob judio hasta baje'rer.

Jesus cu tuchi'tic u camsawinicob quir u tsec'ticob u t'an
(Mr.16.14-18; Lc. 24.36-49; Jn. 20.19-23)

16 Caj binob u camsawinicob a oncejo' ich u ru'umin Galilea. Caj binob
ich wits bic caj ara'b ten Jesus uch. 17 Ti' irir Jesus ten u camsawinicob ich
ujo'r p'uc wits. Caj u c'ujintajob Jests. Chen ti' yan ich u camsawinicob caj u
tucrajob:

—Ma' raji' Jesus.

18 Jesus caj u juts'aj u baj ich u camsawinicob caj ya'araj ti'ob:

—Tu toc ts'aja ten C'uj tu cotor u muc' C'uj, soc c'ucha'an in wor in betic
a ba' in c'at, cax ich yoc'ocab, cax ich ca'anan. 19 Rajen quin toc aric techex:
Ca' xiquechex ich tu cotor mac quir a camsiquex in t'an soc u yacsicob tu yor.
Acsexja'tujo'r macyejer umuc'in Tet, yejer u muc' u parar C'uj yejer umuc'
u Taj'or u Pixam C'uj. 20 Bayiri' camsex a rac'ob ca' u quibejob a caj in toc araj
techex. A werex ti" yanen yejerechex u burur q'uin. Ma' biq'uin bin in ca'
p'atiquechex. Hasta cu xur t'an. Jeroj ts'oquij quij.

AJE'RA'UJACHTSOYIRUT'AN C'UJTU
TS'IBTA MARCOS

Juan, a cuyacsicja'tujo'r mac tu tsec'tic ich tacay ru'um
(Mt.3.1-12; Lc. 3.1-9, 15-17; Jn. 1.19-28)

1Ujachtsoyir u t'an Jesucristo u parar C'uj caj u yanxchun bic a je' ts'iba'an
ara' cu bin tarej.

2Tu yanxchun an ten bic Isafas u ts'ibman uch quire' raji' ts'a’b u tucur ten
C'uj quir u ts'ibtic aba' u c'at C'uj. U'yex ba' tu ts'ibtaj:

Iric, quij C'uj, quin tuchi'tic yajtseq'uir in t'an, quij C'uj, payber cu tsoyquintic
a ber tu ca bin c'uchur. 3Ti' yan mac tan u c'am t'anic ich tacay ruum.
Raji' tan ya'aric: “Tajquintex a worex soc c'ucha'an a worex a qui'
acsiquex Jaj Ts'ur irex tan a jariquex u ber rey quir u tar.”

Baxuc caj u ts'ibtaj Isaias uch.

4 Rajen c'uchij Juan tan u yacsic ja' tu jo'r mac ich tacay ru'um tan u tsec'tic

ca' uc'axejtuyor mac soc u p'aticob u c'asirob soc ujawsa' u si'pirob ten C'uj.

5 Tiri' caj rac binob yicnan Juan tu cotor mac a caja'anob tu ru'umin Judea

quet bayiri' tu cotor mac ti' u cajar Jerusalén. Tu toc arajob ba' c'asir caj u

betob quir u jawsa' u si'pirob ten C'uj. Jeroj tune’, caj acsa'b ja' tu jo'rob ten

Juan ich u ya'arir Jordan.

6 A Juano' u buquinman u noc' a sacta'’b ti' u tsotser u yarac' camello. Tu
c'axaj unac'yejer ot'. Raji' cu chi'ic sac'. Cumaquic cab a ma' acrac'a'an. 7 Caj
u tsec'taj Juan:

—Tan u tar tin pach a mac jach no'j. A teno' —quij Juan—, ma' no'jen. Ma'
pataren, a teno', cax in chen p'uxtar in pitic u c'anin u pech’ xanab. 8 A teno'
—({lllij Juan—, caj in wacsaj ja' ta jo'rex chen a mac a ca' bin c'uchuc je' u ts'ic
techex u Taj'or u Pixam C'uj.

Acsabja'tujo'r Jesus
(Mt.3.13-17; Lc. 3.21-22)
9Ma'uch caj ruq'uij Jesusich u cajar Nazaret, ra' u wa'an uru'umin Galilea.
Caj c'uchijJesusyicnan Juan cajacsa’bja’'tujo'rxanich uya'arir Jordan. 10Caj
ts'ocuyacsicja'tujo'r Jesus ten Juan tan ubin ich chi'ja’, Jesus seb caj u yiraj
ubuyj ca'anan. Ajeroj caj yiraj xan, u Taj'or u Pixam C'uj tan yeman irej susuy
caj oc yicnan Jesus. 11 Raji' caj u yubaj u t'an a cu tar ca'anano’, caj u ya'araj:
—A techo' —quij—, in pararech, in jach yajech. A techo' ta qui'quin tin
wore'.

Tumta'b uyor Jesus ten Satands
(Mt.4.1-11; Lc.4.1-13)

12 A jeroj tune', seb caj pay u ber Jesus ten u Taj'or u Pixam C'uj ca' xic ich
tacay ru'um. 13 Tiri' yan Jesus uch ich tacay ru'um quir u tumta' u yor ten
Satands, raji' uts'urir a quisino'. Cajtumta'b uyor ten Satands cuarenta q'uin.
Caj tumta'b yor Jesus ten Satands quir u yiric wa cu yacsic u si'pir. Ti' yan
c'axir bac' tu yan Jesus, chen tarob u yajmasirob u t'an C'uj quir u yamta'rob
Jesus.

Jestus tu yanxchun u tsec'tic u t'an C'uj ich u ru'umin Galilea
(Mt.4.12-17; Lc. 4.14-15)

14 Chen caj ts'oc u c'aric Juan tu cu naj ma'car mac, c'uchij Jesus ich u
ru'umin quir u tsec'tic u jach tsoyir u t'an a cu tar ich C'uj. 15 Raji' Jesus caj
uya'araj:

—Baje'rer, c'uchij tu q'uinin a caj u ya'araj C'uj uch. Baje'rer cubin reyinbir
C'uj, rajen c'axex a worex soc a p'atiquex a c'asirex, ca wacsiquex ta worex a
jach tsoyir u t'an C'ujo'.

Jestus caj u payaj xib, a rac yan u nub xib a cu chuquicob cay
(Mt.4.18-22; Lc. 5.1-11)

16 Aray u q'uinino’ tan u man Jesus ich u chi' c'ac'nab, u c'aba’ u c'ac'nabir
Galilea, jeroj caj u yiraj Simoén yejer uyits'in Andrés. Tu chuquicob cay quire'
ra' u beyajob. Cu chuquicob cay yejer yajow chim. 17 Caj u ya'araj Jesus ti'ob:

—Sayenex tin pach quir in camsic techex in t'an soc a manex a tsec'tex in
t'an ich a wet winiquirex judio.

18 Seb caj u p'atajob u chuc cayob, caj sayob tu pach Jesus.

19'Wa ber caj bin ma' nachi', a jeroj caj u yiraj Jacobo, u parar Zebedeo,
yejer Juan u yits'in Jacobo. Robob caj u chuyob u chimin u chuc cayob ich u
chemob. 20 An ten bic caj u yiraj ti'ob, seb caj paK Jacobo yejer Juan ten Jesus.
A jeroj tune', caj u p'atajob u tetob Zebedeo ich chem yejer u c'urewo’, caj
sayob tu pach Jesus.

Ti'yan xib turiri', yan u c'ac'as quisinin
(Lc.4.31-37)

21Caj c'uchob tu cajar Capernaum. Ber caj c'uchij tu q'uinin tu cu jesicob u
bajob u winiquirob judio, caj oquij Jesus tu chan najir tu cu naj c'ujinticob
C'uj u winiquirob judio. Caj oquij tu yanxchun u camsa'ob. 22 A mac a
ti' yanob a caj u yubob jach jaq'uij yorob an ten bic caj u camsaj ti'ob.
Ma' ja wirej, Jesus caj u camsaj, jach noj u camsej mac. Ma' an ten bic
yajcamsayajirob u t'an Moisés. 23 A ray u q'uinino' seb caj oquij ich u chan
najir tu cu naj c'ujinticob C'uj u winiquirob judio a mac aca'an quisin ti'e'".
Raji' c'am caj u ya'araj:

24—Ba'ac'at ti' a tenobo' Jesuisech a cu tar ich u cajar Nazaret? Tara'anech
a ch'esiquenob, in werechob maquechi', a techo' a mac a cu tar ich C'uj, a
techo' caj aric'saj a wac'as bajiri' soc C'uj yaninech.

25Tesus caj u q'ueyaj, caj u ya'araj:

—Nup a chi', ca' joc'aquech, ca' a p'atej a je' xiba'.

26 A c'ac'as quisino’, caj u betaj ca' babanaqui', jeroj tune' caj joq'uij ti', tan
u c'am awat. 27 A mac a ti' yanob ich u chan naj tu cu naj c'ujinticob C'uj u
winiquirob judio jach manan rac jaq'uij yorob, rajen caj u pacran c'aticob
ich u yet winiquirob judio:

—Ba'quiri' a jera’, quij ya'ara'ob? Ba' ujer t'an cu camsa'? Quire' cu camsa’
an ten bic mac yan umuc'. Ma' ja wirej, a je' xiba', cax cu t'anic a quisino’, cu
quibicob a ba' cu ya'ara'ob ti' ten Jesus.

28 Caj joc'ob a mac a ti' yanob ich u chan najir tu cu naj c'ujinticob c'uj u
winiquirob judio seb cajujumbintajob a ba' cajuyirobich tu cotor uru'umin
Galilea, baxuc xan, caj u jumbintob a ba' caj u yubajob.

Jestis cu jawsic u yixquit Simon Pedro
(Mt.8.14-15; Lc.4.38-39)

29 Wa ber caj ruq'uij Jesus ti' u chan najir tu cu naj c'ujintiob C'uj u
winiquirob judio, yet binacob u camsawinicob. Yet binacob Jesus a Jacobo
yejer Juan, bayiri' xan Simén Pedro yejer Andrés, a jeroj caj c'uchob tu yatoch
Simon Pedro yejer Andrés. 30 Barej u yixquit Simo6n Pedro characbar quire’



SAN MARCOS 1:31 76 SAN MARCOS 2:3

jach ar u jo'r. Seb caj ara'’b ti' Jesus yaj u yixquit Simén Pedro. 31 C'uchij
tun, raji', caj u machaj u c'ab caj u ric'saj, jeroj seb caj jaw, caj u yanxchun
ujansa'rob.

Jests cu jawsic pim mac

(Mt.8.16-17; Lc. 4.40-41)

3233 Tan u bin u q'uinin caj jach ac'bichajij tun. Tu cotor a mac a p'eri' u
cajarob yejer Simoén Pedro yejer Andrés caj c'uchob tu cu naj ocar mac tu
yatoch Simon Pedro yejer Andrés. Caj tar purbirob a mac a jach yaj ich Jesus
yejer a mac a aca'an ti' quisino'. Tiri' caj u rac much'quintajob u baj tu yan
Jesus. 34 Caj ujawsaj ya'ab mac yejer ya'ab u yajirir. Bayiri' xan, caj u joc'saj
ti'macayanya'abuquisinino’. Ma'jucha'bar ujoc'ar ut'anob ten Jesus quire'
u jach erob jach raji" Cristo.

Jestus caj u tsec't u t'an ich u ru'umin Galilea
(Lc.4.42-44)
35C'as a'ac’bir ma' toy qui' sasichajaqui' caj ruq'uij Jesds tu junan tu mana'
mac soc u t'anic C'uj. 36 Jests cu man caxta'bir ten Simén Pedro yejer u yet
camSA%viniquirob. 37 Wa ber caj irir Jesds ten a mac tarob caxta’bir. Caj u
a'arob:
Y —Tu cotor mac cu caxtiquechob.
38 Caj ya'araj ti'ob:
—~Ca'xico'onex ich u jer cajarob a baytaco' ca' in tsec'tej xan, quire' rajen
ruq'uen ti' a ray cajaro'.
39Jesus rac man ich tu cotor u ru'umin Galilea cu yocar jujuntur tu chan
najir tu cu naj c'ujinticob C'uj u winiquirob judio tiri' caj u tsec't u t'an C'uj.
Jujuntur u cuchir tu cu naj tsec'tic ut'an C'uj tu oquij caj u joc'saj a mac aca'an
u quisinin ti'.
Jesus caj u jaws a mac u canman iq'uer u ca’
(Mt.8.1-4; Lc. 5.12-16)
40 A mac a ju canman iq'uer u ca', c'uchij yicnan Jesus, caj xonraj caj u
a'araj:
Y —W]a ja c'ate’, c'ucha'an a wor a jawsic iq'uer u ca' ten.
41Jesus caj u tucraj ti', caj u nuncaj caj u ya'araj:
—In c'at —quij Jesus—, jawen quen.
42 A jeroj tune', seb caj jawij a iq'uer u ca' ti'. 43 Jesus caj u t'anaj ca' xic tan
u chich aric ti":
44—Ma' a bin a wa'aric tu ca man bic jawech. Chen tar a bin ich sacerdote
u winiquirob judio quir a sijic ti' a ba' caj ya'araj Moisés uch. Soc yerob tu
cotor mac jawsa'bech —quij Jesus.
45Raji'ma' cajuyubajaba’ ara’b ten Jesus, seb cajutocracarajich urac'ob.
Caj yubob jaw a iq'uer u ca' ti'e". Rajen Jests ma' c'ucha'an yor u joc'ar ich tu
cotor mac cax a ba' cajarob. Cu chen joc'ar tu mana' mac, cax ti' cu bin Jesus
ti' rac c'uchob yicnan Jesus.

2

Jestis cu jawsic ama'u ch'ictare’
(Mt.9.1-8; Lc. 5.17-26)
1Ma'ya'ab u q'uinin caj wac'as urij Jests ich u cajar Capernaum. A jeroj caj
yubob u juminta'b, ti' yan Jesus ich yatoch. 2 Seb caj u much'quintajob u baj
ich Jesus jach pim, cax tu cu naj ocar mac ich yatoch ma' u p'atar tu cu yocar
mac quire' pech. A Jesuso' caj u tsec'taj u jach tsoyir u t'an C'uj ti'ob. 3 Caj

tar purbirob yicnan Jests a mac a ma' u ch'ictar. Ma' ya'ab caj tar purbirob
cuatro xib tan u c'ochicob ti'. 4 Chen ma' c'ucha'an yorob u nats'arob yicnan
Jesus quire' a pimo'. Tar nacob ich pach naj, caj u rac pa'aj u pach naj socu
yensa'r a mac a ma' u ch'ictar tu yicnan Jesus. Yej u tas caj emsa'b ich Jesus.
Ma' ja wirej, ma' c'ucha'an yorob u yocarob ich naj tu yicnan Jesus uch. 5A
Jesuso' caj u yiraj bic caj u yacsob tu yorob wa Jesus c'ucha'an yor u jawsic
cajuya'araj ti'amacama'uch'ictare”

—In yajech —quij Jesus—, toc jaw a si'pir.

6 Chen ti' yan ma' ya'ab yajcamsayajirob u t'an Moisés ti' cura'anobi'. Tu
yorob tu tucrajob ti' Jesus: 7 “Biquinin baxuc cu tsicbar a ray xibo'? A baywo'
poch’'uca'. Je' wa ju ch'uchur u yor u jawsic u si'pir maque', chen u bajiri'o’
C'uj c'ucha'an yor u jawsic mac?” 8 Chen seb caj u yubaj Jesus tu pixam a ba'
tu mucu tucrajob, rajen caj u ya'araj ti'ob:

—Biquinin a baxuco' ca tucriquex ta pixamex? 9Wa quin wac ti' aje'a ma'
u ch'ictare": “Tin jawsaj a si'pir”, a techexo’, ma' a werex wa yan in muc' ti'
C'uj wa ma' yan in muc'ti' C'uj. Barej wa quin wac ti": “Riq'uen ca' xiquech”,
je' a werex yan in muc' ti' C'uj. 10 Caj ara'b ten Jesus ti' yajcamsayajir u t'an
Moisés: “Arej in wesej techex yan u muc' ten C'uj quir in jawsic u si'pir mac
ich yoc'ocab quire' baxuquenechexo', quij.”

Jesus caj ut'anaj a mac a ma'u ch'ictare”

11—Riq'uen —quij—, ch'aj a tas ca' xiquech ich a watoch.

12 Amac ma'u ch'itare’ caj riq'uij caj u ch'aj u tas caj joq'uij acatan tu cotor
mac rajen tu cotor mac jach jaq'uij yorob caj u rac qui' t'antajob C'uj:

—]Jach caremech C'uj. Ma' biq'uin ij quiramanex a baxuc a jera'.

Levit'an ten Jesus
(Mt.9.9-13; Lc. 5.27-32)

13 Caj joc' Jesus caj bin ich u chi' c'ac'nab u c'aba’ Galilea. Tu cotor a pimo’
tarob tu yicnan Jesus, a jeroj tune’, caj u yanxchun u camsic ti'ob. 14 Carique’
tan u man wa ber caj u yiraj Levi, u parar Alfeo curucbar tu cuchir tu cu naj
c'amic u taq'uin gobierno romano. Caj payir ten Jesus caj u ya'araj ti":

—Cux —quij Jests—, quir a canic in t'an.

Caj riq'uij, caj bin tu pach Jesus.

15 Pachir ti' yan Jesus ich yatoch Levi. Curuchar janan Jesds yejer u
camsawinicob, yejer a mac a cu ¢c'amicob u taq'uin gobierno romano. T1' yan
Xan, a mac a ma' patarob, p'eri'ob u jananob yejer Jesus. Quire' yan ya'ab
mac cu sayob tu pach quir u canicob u t'an Jesus. 16 U camsayajirob u t'an
Moisés a fariseojo’ caj uyirajob curucbarjananuca'Jesus yejer amac a cunaj
c'amicob utaq'uin gobierno romano yejer a mac a ma' patarob, caj u ya'arob
ti' u camsawinicob Jesus:

—Biquinin a wajcamsayajirex —quij ya'araj ti'— p'eri' u jananob yejer a
mac a cu naj c'amicob u taq'uin u gobierno romano, bayiri' xan, yejer a mac
ama' patarobe'?

17 A ber caj u yubaj Jesuse', caj u ya'araj ti'ob:

—A ma' yajo', ma' u c'atic ts'ac, quire’ toc yan yor. A mac a yajo' ra' cu bin
caxticyo'och ts'ac. Rajen tareno'. Quire' taren in payic a mac a yan u si'pirob
ca' u c'axej tu yorob soc u p'aticob a c'aso’. Ma' taren in payic a mac a cu
ya'aricob mana' u si'pirob.

U c'atbar yubej wa cu p'atic u janan
(Mt.9.14-17; Lc. 5.33-39)

18 U camsawinicob Juan yejer camsawinicob a fariseojo' tan u jamach
p'aticob u jananob soc u qui' c'ujinticob C'uj. Caj tarob c'ata'bir ti' ten jun
yarob mac caj u ya'arajob:

—Biquinin u camsawinicob Juan yejer u camsawinicob a farisejo' cu
jamach p'aticob u jananob soc u qui' c'ujinticob C'uj, barej a camsawinicob
ma' ujamach p'aticob u jananob quir u qui' c'ujinticob C'uj?

197esus caj u ya'araj ti'ob:

—Amacacubinuch'icuraque’, cu payic urac'ob quir u qui' qui' jananob.
A tarobe', ma' tsoy wa cu tucricob. 20 Barej wa cu c'uchur tu q'uinin cu bin, a
tu ch'aj u raq'ue’, jeroj a ray u q'uinino’ cu bin u jamach p'aticob u jananob.
Wa ber ca' bin xiquen a ray u q'uinino' jach jaj cu bin u jamach p'aticob u
jananob in camsawinicob.

21Cajuya'araj Jesus:

—MA' tsoy Xan, ca' a xaxactiquex a ba' caj a canex ti' a nunquirex yejer a
ba' ca caniquex ti' ten. Ma' ja wirej, mana' mac cu jompac'tic u rabir u noc'
yejer ric'’ben. Cu mosar a ric'beno’ cu jatar, cu cochtar. Jach carim u jorir u
noc' u cochtar. 22 Bayiri' xan, mana' mac cu t'ajic u c'ab u wich uvaich u rabir
yot'er chivo. Quire' ca' bin pajnac, cu bujur, hasta u rac wecar u c'ab uva. Cu
racjatar uyot'er chivo xan. Aric'ben u c'ab uwich uva, ca' ut'ajejich ric’hen
yot'er chivo soc ma' u bujur soc ma' urac wecar u c'ab uva.

U camsawinicob Jesus caj ujich'tob u pac'ar uwich trigo tu q'uinin tu cujesic
u bajob winiquirob judio
(Mt.12.1-8; Lc. 6.1-5)

23 Ra' u q'uinin tu cu jesic u bajob u winiquirob judio, cu ch'atob u cor
mac Jesus, quet yejer u camsawinicob. Robob caj u tarob tu pach Jesus. U
camsawinicob Jesus caj u jich'tajob u pac'ar u wich trigo, u jantejob quire’
wichajob. 24 A winiquirob judio a fariseojo' tun, caj u ya'arob ti' Jesus:

—Iricacamsawinicob. Biquinin cujich'ticob u pac'ar uwich trigo u q'uinin
tu cu jesicob ubaj u winiquirob judio. Quire' cu beyajob tu q'uinin tu cu jesic
u bajob u winiquirob judio.

25JesUs caj u ya'araj ti' u winiquirob judio a fariseojo":

—Ma' wa ta xacajex tu ts'iba'an u t'an C'uj ti' David uch ber caj wichajij
David yejer urac'ob uch? 26 Caj oquij David yejer u rac'ob ich naj tu t'ina'an
yot'er chivo quir u c'ujinticob C'uj u winiquirob judio. Caj ts'a’b yo'och pan
ten a sacerdote. A ra u q'uinino' ti' yan u jach ts'urir sacerdote u c'aba’'
Abiatar. A jeroj tune’, caj u jantajob David yejer u rac'ob quire' wichajob,
cax ma' tsoy u jantic a caj ts'a’b ti' David ten sacerdote. Ma' ja wirej, ra’ quir
u ts'abar ti' C'uj, cu chen janticob a sacerdotejo'.

27Bayiri' xan, caj u ya'araj ti'ob:

—MA' ja wirej, u q'uinin tu cu jesic u bajob ra’' beta'b ti' winic quir u jesic
u bajob. Ma' beta'b winic ten C'uj ti' u q'uinin tu cu jesic u bajob. 28 A teno’,
baxuquenechex, chen a teno' cu ts'uririntiquen tu cotor ba', inan a ba' cu
yiric mac tu q'uinin tu cu jesicob u baj u winiquirob judio —quij Jesus.

3
A Xibo'ama'ujitir u c'abe’
(Mt.12.9-14; Lc. 6.6-11)
1 Caj wac'as oquij Jesus ich u chan najir tu cu naj c'ujintiob Cuj u
winiquirob judio ich u cajar Capernaum. Ti yan uch turiri' xib a ma' u jitir u
c'ab. 2Yan jun yarob u c'at u pac'arob u pach Jesuds rajen caj u qui'qui' pactob

quir yiricob wa je' u jawsic mac tu q'uinin tu cu jesic u bajob u winiquirob
judio. 3Jesus tun, caj u ya'araj ti' a mac a ma' u jitir u c'abo":

—Riq'uen ca' taquech chumuc tu yano'onex, soc chaca'an yiriquech tu
cotor mac.

4Cajuya'araj ti'ob

—Yan ba' quir in c'atic techex —quij Jesus—. Ba' cu cha'bar a to'onex
ca' ic betex u t'an Moisés tu q'uinin tu quic jesic ic baj u winiquirob judio?
C'ucha'an yor mac u betic a ba' jach tsoy, wa c'ucha'an yor mac u betic a ba'
c'as??C‘ucha'an yor mac u yamtic mac u jer, wa c'ucha'an yor mac u quinsic
mac?

Barej a pimo' ma' ju nucobi'. 5Jesus caj u rac pactaj yirej jujuntur, jach
ts'ic u wich Jesus quire' caj u yiraj ma' ju tucrob a ma' u jitir u c'ab ten u yet
winiquirob judio. Caj u yiraj jach chich ujo'rob. Caj u ya'araj ti' a mac a ma'
u jitir u c'abo":

—Tich'a c'ab ca'anan.

Axibo' cajutich'uc'abseb cajtoc qui' jaw u c'ab. ¢ Cajjoc' tun u winiquirob
judio a fariseojo' caj u much'quintob u baj yejer u yet winiquirob judio a
cu ya'aricob herodiano quire’ cu sayarob tu pach u rey Herodes. Caj u
sebquintajob u much'quinticob u baj quir u p'eri'quintajob u tucurob quir
u quinsicob Jesus.

A pimo'ichu chi’' c'ac’nab

7 Barej Jesus caj bin yejer u camsawinicob tu chi' c'acnab. Caj sayob tu
pach ten Jesus a jach pim mac a tar u tarob tu ru'umin Galilea. 8 Bayiri' tarob
ti' u ru'umin Judea yejer a mac a caja'anob tu cajar Jerusalén, yejer a mac
a caja'anob pichir u ya'arir Jordan tu cu tar q'uin, yejer a mac a caja'an tu
ru'umin Idumea, yejer a mac a caja'anob baytac tu cajar Tiro yejer u cajar
Sidén. P'encach pim tarob yicnan Jesus quire’ caj u yubob a ba' caj u betaj
Jestis a ba' a mana' mac iraman biq'uin. 9 Quire' jach manan pim a mac a
tarob rajen Jesus caj u ya'araj ti' u camsawinicob ca' u caxejob chem quir
u yocar. Yubic cu maxar. Yiric cu rac nactanticob u baj ich Jesus. 10 Ma' ja
wirej, caj u yirob caj u jawsaj ya'ab mac rajen a mac a yajob cu nactanticob
u baj ich Jesus caj u tarejob u noc' quir u jawar u yajiriro'. 11 Wa ber a mac a
aca'an quisin ti' caj tarob caj u purajob u baj acatan ti' Jesus, cu c'am awat tu
cu ya'aricob:

—A techo' u pararech C'uj.

12 Barej raji' Jesus caj u jach q'ueyaj quisin soc ma' u ya'aricob mac Jesus.

Teta'b ten Jestis a mac a cu bin u tsec'tar ut'an
(Mt.10.1-4; Lc. 6.12-16)

13 A jeroj tune', Jesus caj u nacajtaj u p'uc wits caj u payaj a mac u c'at u
payic. Robob cajbinob ti' quir u camsa'rob. 14 Caj u tetaj doce xib soc ti' yanob
tu yicnan, soc ca' bin tuchi'tacob ten Jesus quir u tsec'ticob u t'an. 15 Bayiri'
xan, ts'a'’b u muc' ti'ob ten Jesus quir u joc'sicob quisin, bayiri' xan, ts'a’b u
muc' ti'ob ten Jesus quir u jawsicob a mac a yajo'. 16 A jera' u c'aba'ob a doce
xibo' a teta'b ten Jesus. A jera' Simén a mac caj u ts'aj u c'aba’ Pedro. 17 A
jera' Jacobo u parar Zebedeo yejer Juan u yits'in Jacobo, ti' mac caj u ts'aj u
jer u c'aba'ob Boanerges, u c'at ya'arique', U Parar A Cu Peco', quire' ts'icob.
18 Ajera' Andrés, a jera’ Felipe, a jera' Bartolomé, a jera' Mateo, a jera' Tomas,
a jera' Jacobo, u parar Alfeo, a jera' Tadeo, a jera' Simdn, a cu sayar tu pach
cananista. 19 A jera' Judas Iscariote, a mac pachir caj u c'ubaj Jesus.

Pac'u pach Jesus aca'an quisin ti'
(Mt.12.22-32; Lc. 11.14-23;12.10)

Caj ts'oc u tetic Jesus ti'ob yet binacob tu yatoch. 20U jer jach pim tarob
rajen ma' u cha'bar ujanan quire' jach pim cu tarob. 21 Barej caj u yubajob u
jach u bajob Jesus, rac tarob quir u chuquicob Jesus quire' cu ya'aricob uch:

—]Jaj ix tacoj, mana' u yor a Jesuso'.

22 Bayiri' xan, u camsayajirob u t'an Moisés a tar u tarob tu cajar Jerusalén.
Pac'upach Jesus ten u camsayirob u t'an Moisés quire’ caj uya'arob wa aca'an
quisin ti":

—Aca'an Beelzebu ti' ma'ra' ts'ic u muq'ui' u ts'urir quisin. U muc' u ts'urir
quisin Beelzebu caj u joc'sej quisin.

23 Rajen Jesus ca}'ou t'anajob ca' tacob u much'quinticob u baj caj u ya'araj
ti'ob tu cu camsicob:

—A Satandso' bictabar uwac'as bajiri'ujoc'sic? Ma' c'ucha'an yorujoc'sicu
wac'as bajiri'. 24 Ma' ja wirej, wa ju wac'as bajiri' cu bin ts'ictar ich u ru'umin
tu cu reyinticob rey, je' u rac ch'esicob u baj. 25 Cax wa ju wac'as bajob tu
yatoch cu ts'ictarob je' u rac quinsicob u baj. 26 Bayiri' xan, a quisino’, u jach
c'aba’ Satands, wa ju yet quisinin bin u joc'sejob, jeroj caj u toc ch'esob u baj,
jeroj mana' quisin.

27°Bic tabar in joc'sic quisin wa ma' tin yan ch'esaj u muc' u jach ts'urir
quisin, Satands? A baywo' —quij Jesus—, c'ucha'an in wor in joc'sic quisin.
Quire' aro' irej a mac a oquij ich yatoch a mac chich u muc' irej wa tu c'axaj
socurac ch'icuba'tac.

28°Taj quin wa'aric techez, tu cotor u si'pirob bin jawsac ti' mac ten C'uj,
cax a ba' poch'najij uch bin jawsac ti' xan. 2° Barej, a mac a cu p'astic u Taj'or
u Pixam C'uj ma' biq'uin cu bin jawsabir u si'pir, munt q'uin sipnajij.

30 Baxuc caj u ya'araj Jesds quire' yan jun yarob tus yarmanob uch: “Yan
quisin ti' Jesus.”

U na'yejer uyits'inob Jesus
(Mt.12.46-50; Lc. 8.19-21)
31Caj tarob tun u yits'inob yejer u na' Jesus, chen p'atob ich tancab yatoch
tu yan Jesus, caj u tuchi'tajob t'anbir. 32 A ya'ab maco' ti' cura'anob yicnan
Jesus, robob caj u ya'arajob ti":
—Iric, ana' cut'aniquech, ti' yan yejer a wits'inob ich tancab cu caxtiquech
yiriquech a na' yejer a wits'inob.
33Jesus caj u nuncaj ti'ob tan ya'aric:
—Taj cawa'aricra'in na' yejer in wits'inob.
34Caj upactaj a jach ya'ab mac a cura'anob yicnan Jesuso', caj u ya'araj:
—Aje'ra' irob in na', a jera' irob in wits'inob. 35 Quire' cax a mac a cu betic
aba'uc'atCyjra'irejin na'ra' irej in jach its'inob.
4
Yajq'uich'inyajir
(Mt. 13.1-9; Lc. 8.4-8)
1Jesus caj wac'as bin ich u chi'c'acnab u c'aba’ Galilea caj u yanx chun u
camsic baytac tu yan u chi'c'ac'nab. Jach ya'ab mac caj u much'quintob u
baj yicnan Jesus rajen caj oquij ich chem a ti' yan ich c'ac'nab caj curajij. Tu
cotor amac ti' yanob ich ru'um tu chi' c'ac'nab. 2 Caj u ya'araj ya'ab ba' tu cu
camsa'rob. Tu cu camsa'rob caj u ya'araj ti'ob:

3—U'yex a ba' quin camsic techex. Caj bin mac quir u paq'uic u pac'ar ich
u cor. 4 A mac caj bin u q'uich'intej ich u cor. Carique’ caj u q'uich'intaj caj
rub jun yar u pac'ar ich tam bej. Caj tar u ruq'uic ch'ich’. 5U jer jun yar
rub ich tunich tu ma' pim u ru'umin. Seb caj ts'ernaj quire' jay u ru'umin,
rajen seb caj joc'. 6 Barej caj naquij q'uin caj quimij ma' tu bin ocac u mots,
rajen quimij. 7 U jer jun yar caj urac q'uich'intaj, caj rub ich q'ui'ix. Caj ch'ijij
caj rac bobosta'b ten q'ui'ix ma' ju ts'ajaj u wich. 8 U jer jun yar caj u rac ca'
q'uich'intaj ich u Ler uru'umin. Jach tsoy u ru'umin. Caj ts'ernaj, caj ch'ijij,
caj unets'aj u wich, Cien caj u toc ts'aj u wich. Ujer caj u ts'aj u wich sesenta.
U jer caj u ts'aj u wich treinta.

9U'yex ba' quin camsic techex soc a wu'yiquex, soc a najtiquex a ba' u c'at
ya'aric.

Biquinin cu camsic ti'ob
(Mt.13.10-17; Lc. 8.9-10)

10 Caj ts'oc u camsa' ten Jesus caj u juts' u baj u doce camsawinicob Jesus tu
yicnan, quet yejer a mac a ti' yanob baytac ti'. Caj ara'b ti":

—Biquinin ca camsic a pimo' bic tabar u q'uich'intic u pac'ar ich u cor?

11 Caju ya'araj ti'ob:

—]Je" u ts'ic techex C'uj quir a najtiquex a ba' caj u mucu araj ten C'yj ti'
Cristo. Chen a pimo' ma' ju bin u najtejob quire' ma' ju c'amajob u t'an C'uj.
Tu chen so'soc u'yajob camsa'rob. 12 Rajen, a mac a ma' yerob C'uj a cu
yubicob in camsicob cu chen u'yicob cax cu yubicob ma' ju najtejob. Ma' bin
u c'a'oticob soc u yacsicob tu yorob soc u toca'rob ten C'uj.

Jests cu tajquintic u camsawinicob a ba’' quiri' ma’ju najtajobi’

13 Caj u ya'araj ti'ob:

—MA4' ja najtajex a je' ba' caj in camsajechex. Bic tabar ca bin a najtex
tu cotor a ba' ca so'soc u'yiquex in camsiquechex? 14 A mac a caj bin u
q'uich'intic u pac'ar ich u cor raji' cu q'uich'intic u yijir u t'an C'uj. 15 Yan jun
yarob macich tanbejtucuq'uich'itar ut'an C'uj, barej cajuyubob seb caj tar
Satandas u taquic ti' mac u t'an C'uj a ba' yubmani' soc ma' ju najticobi’, irej u
yijir arub ich tan bej a caj in camsajechex sam. 16U jer jun yarob mac, robob
irob uyijir a q'uich'inta'b ich u tunich robob caj yubob u t'an C'uj qui' yorob
caj u c'amajobi'. 17 Quire' robob irej u yijir a ma' tam oc u mots. Seb caj u
toc p'atajob u t'an C'uj caj yubajob u tumtaj u yorob. Caj yubajob u chucur u
pachob quire'ut'an C'uj, rajen caj u p'atajob ut'an C'uj. 18 Ujer jun yarob irob
uyijir a q'uich'inta'b a rub ich q'ui'ix, robob a tu yubob u t'an C'uj. 19Chen a
1)6:‘ maca' cu tucric u t'ajar u ba'tac yejer u t'ajar u taq'uin yejer u beyaj. A

a' yan yoc'ocab cu pachtic, rajen bobasta' u t'an C'uj soc ma’' c'ucha'an yor u
qui'quintic u yor C'uj irej q'ui'ix caj u bobastaj tu q'uich'inta’b. 20 A rub yijir
tutsoy uru'uminra' quir u camsiquechexamaca cajujach c'amajut'an C'uj,
caj u ts'aj u wich cien, ra' cu qui' man tu tsoyir. U jer caj u ca' ts'ajaj u wic
sesenta, ra' cuman tu tsoyir chen ma' c'ucha'an yorti' a caj uts'aj u wich cien.
U jer caj u ts'ajaj u wich treinta, ra' cu man tu tsoyir chen ma' c'ucha'an yor
ti"a caj u ts'ajaj u wich sesenta.

U t'an quir u camsic ti' quib
(Lc.8.16-18)
21 Bayiri' xan Jesus caj u ya'araj ti'ob:
—Mana' mac cu yacsic u quib yaram u ch'ac, ma' ich yaram rec xan. Ma'
ja wirej, cu t'aquintic ca'anan quir u yerc'ac'tic yatoch. Rajen a ba' cu camsic
ti'obirejwat'aba'an u quib. 22Bayiri' xan, tu cotor ba'a mucutaca'an tu cu bin

ureyinticob C'uj baje'rer, ca' bin c'uchuc tu q'uinin je' ujoc'ar u tajire'. Baxuc
tu cotor mac je' u c'a'otic ca' bin c'uchuc tu q'uinin je' u yubique'. 23U'yex ba'
quin camsic techex soc a wu'yiquex soc a najtiquex a ba' u c'at ya'aric.

24 Caj u ya'araj ti'ob xan:

—Qui' u'yex soc ma' ju tubur techex a ba' ca wu'yiquex. Wa chichin ca
wu'ylquex u t'an C'uj chichin cu bin u camsic techex. Wa ya'ab ca wu'yiquex
ut'an C'yj jeroj ya'ab cu bin u camsic techex. 23 Amacayanut'an C'uj ti'e'u
c'atu qui'najtic, C'uj cu bin u camsic ya'ab. Chen a mac ti', chichin u t'an C'uj,
ma'u c'at u qui' najtic, je' u p'atique’.

Quir u camsic ti' uyijir a cu ch'ijire’

26Jesus tu cu camsic caj u ya'araj xan:

—Tu cu bin u reyinticob C'uj ra' irej tu cu man mac cu paq'uic u yijir ich
ru'um. 27 Rajra’ cu wenan, rajra’ cu yajar, jeroj u man u q'uinin cu yiric a ba'
u c'at. Uyijir a caj u pac'aje' ts'ernaj, jeroj cu ch'ijir. Chen ma' yer bic tabar u
ch'ijiri'. 28 Ma'ja wirej, u bajiri' u ru'um tu junan cu ch'isicu yijir a pac'a'an ti,
cu c'as ch'ijire’, cujoc'ar ure'. Cuts'ocar u ch'ijire’ cu jobar yi'ij. Cu jobar yi'ij
cu tar u wich. 29 Cu tijire' seb cu jaq'uic quire' c'uchuc tu q'uinin u jaq'uic.

Quir u camsic ti' uyijir mostaza
(Mt.13.31-32; Lc. 13.18-19)

30Jesus caj u ya'araj xan:

—An bic je' in quetquintic tu cu bin u reyinticob C'uj? An bic tabar je'in
camsic techex? Aba't'anin quin wa'aric techex? 31 An ten bicu ch'ijir u pac'ar
mostaza xib ich ru'um. Mana' u jer pac'ar jach ne mijin yijir mostaza. 32 Cu
ch'ijire’' jach manan u xit'ir u c'ab. U jer pac’ar ma’ u ne xit'ir u c'ab. Hasta
ch'ijir u che'er a jeroj, cu tar ch'ich' u c'axicob u c'u' ich u bo'oy.

Biquinin Jesus cu camsic a jera'
(Mt. 13.34-35)
33Yejer jach ya'ab a je' camsa'bir ut'an an ten bic a jera' caj u ya'araj ti'ob u
t'an hasta tu c'ucha'an yorob u najtejob. 3¢ Wa ma' yejer a camsa'bir t'an ma'
ju t_sichtef'jti'ob ba', barej caj u toc araj tu cotor ba' ti' u camsawinicob caj bin
tu junanob.

Jestus tu t'anaj yic'ar quir u ch'enan bayiri' u yamin
(Mt.8.23-27; Lc. 8.22-25)

35Ra'iri' u q'uinin caj bin q'uin caj u ya'araj Jesus ti' u camsawinicob:

—Cuxex tanxer ich c'ac'nab.

36 Cajts'oc u tuchi'tic a ya'ab maco', toc ti' yan chem caj toc oquij Jesus quet
yejer u camsawinicob. Yet binacob u jer jun yarob chem. 37 A jeroj caj tar
ch'ic yum yic'ar, caj tar u yamin xan, tan u burur u chemin, tabar u jurur u
chem. 38 Raji'e’, tan u wenan. Yan u c'anjo'r tu cu wenan ich yach chem. A'as
Jesus ten u camsawinicob, caj u ya'arob ti':

—In wajcamsayajirechob, ma' wa ca tucriquenob? Tabar in jururob.

39 Caj ajij Jesus caj u t'anaj yic'ar ca' ch'enac:

—Xurej, ic' —quij—. Ma' a tar.

A jeroj, ch'en u tar yic'ar, caj ch’en u yamin c'ac'nab xan. 40 Jesus caj u
ya'araj ti'ob:

—Biquinin tu jac'saj a worex, ma' wa ja wacsmanex ta worexi'?

41 Caj u jach ch'aj ch'ic yum sajaquirob, caj u pacran arajob ich u yet
camsawinicob:

—A mac a je' xiba' cu yubar u t'an cax a ic'o' cax u yamin c'acnab cu
quibicob u t'an Jesus?

5

Jests cu jawsic a mac aca'an quisin ti'e’
(Mt. 8.28-34; Lc. 8.26-39)

1Caj c'uchob pichir c'ac'nab Galilea, ti' u ru'umin a cu ya'aricob Gadarajo'.
2 Jesus tan tu joc'ar ich chem, a jeroj seb caj joc' tu t'aja'an u baquer u
quimiriro' turiri' xib a mac aca'an quisin ti'e’. 3 Ti' caja'an ich tu t'aja'an u
baquer u quimiriro’. Mana' mac c'ucha'an yor u c'axic cax yejer mascab a
irej sumo'. 4 A ucho' chuquij ten u rac'ob caj c'arij yoc yejer mascabir a irej
sumo', bayiri' xan yejer u mascabir c'ab chen caj u p'icaj u mascabir c'ab caj
u xexet'aj u mascabir yoc. Mana' mac c'ucha'an yor u suquintic quire' jach
manan chich u muc'. 5U burur ac'bir yejer u burur q'uin cu man uch awat u
ca'ich tu t'aja'an u baquer u quimiriro', bayiri' xan, ich wits, bayiri' xan, cu
man u c'ubic u baj yejer tunich. ¢ Barej caj u yiraj Jesus u tar nachir, ra' caju
c'anaj yacab caj xonraj ich Jesus. 7 C'am awatnajij caj u ya'araj:

—Ba'ac'at ten Jesus? A techo' u pararech C'uj a mac u C'ujir ca'anan. Quin
chich c'atic tech tu quin chuquic C'uj, ma' a ts'ic ten in muc'yaj.

8 Ma'ja wirej, baxuc caj ya'araj a mac a aca'an quisin ti'e’' quire' sam ara'b
ti' ten Jesus:

—]Joq'uen ti' amaca' a techo' quisinech.

9Sam caj u c'ataj ti' quisin:

—Ba'ac'aba'?

Caj u nuncaj, tan ya'aric:

—Legi6nin c'aba'. Ma'ja wirej, pimenob aca'anenob ti'.

10Rajra’ tan u c'ata’ ti' Jesus ten a mac a aca'an quisino' ma' u tuchi'ta'rob
tanxer ru'um. 11 Ma' nenach tu yan Jesus yejer u camsawinicob, ti' yan yarac'
cajij q'uec'an, jach pimob. Cu manob u jananob xiw ich p'uc wits. 12 Caj u
chich c'atajob ti' tu cotor a quisinobo' a aca'anobich aray xibo' tan ya'aricob:

—Arej in binob ich a ray cajij q'uec'anob quir in ca' wocarob ich a ray
q'uec'anob.

13 Seb cha'b ti'ob ten Jesus, a jeroj caj joc'ob a quisinob caj ocob ich cajij
q'uec'anob. Tu cotor a cajij q'uec'ano' caj u c'anajob yacab tu ch'inca'an wits
caj urac purob u bajich c'ac'nab caj rac quimij. Dos mil q'uec'an caj quimij.

14Rac puts'ob tun, a mac a cu cananticob yarac' cajij q'uec'an quire’ jaquij
yorob. Jeroj caj binob u jumintejob ich u cajarob, bayiri' xan ich mac a ti’
yanob tu corob. Caj joc'ob u yirob a ba' u ber ti'. 15 Caj rac c'uchob yicnan
Jests. Caj u yirajob a mac a aca'an ti' a quisino' Legion uch, a jeroj caj u
yirajob curuchar u buquinman u noc', baje'rer yan yor xan, robob caj u
ch'ajob sajquir. 16 A yaj'irirob caj u tsicbatajob ba' u ber ti' a mac a aca'an
quisin ti'e' Legion u c'aba’ uch, bayiri' xan, a ba' u ber ti' a cajij q'uec'ano’.
17Rajen caj yanxchun u ya'aricob ti' Jesus ca' xic Jesus nachir soc ma'ti' yani'.

18Jesus caj u yocar ich chem caj c'uchij a mac a aca'an quisin ti'e' a Legion
u c'aba’ uche’, caj u chich c'ataj ti' ca' xic tu pach Jesus. 19 Barej a Jestiso' ma'
ju chaj u tar tu pachi' barej caj u ya'araj ti':

—Xenich a watoch ich a bajob. Xen jumintej an ten bic caj in yajquin tech.
Arej yubej u jach carem beyaj caj u betaj C'uj ti' tech. Arej yubej bic joc'sa’b
tech quisin ten Jaj Ts'ur.

20 A ray xibo' a joc'sa’b u quisinino' caj joc' caj yanxchun u tsicbatic u
ru'umin Decdpolis tu cotor ba' a beta'b ti' ten Jesus. Tu cotor mac a caj u
yubajob caj jaq'uij yorob.

Uparar aJairojo' xquic yejer a xquic a tu taraj u noc' Jests
(Mt.9.18-26; Lc. 8.40-56)

21 Barej Jesus caj u wac'as ch'actaj a c'ac'nabo’ ich chem tanxer pichir.
Tiri' ich chi' c'ac'nab caj u much'quintajob u baj a pimo' ich yicnan Jesus.
22 Caj c'uchij turiri' xib u jach ts'urir u chan najir tu cu naj c'ujinticob C'yj
uwiniquirob judio, Jairo u c'aba'. Barej caj u yiraj Jesus caj tar p'uxtar acatan
Jesus ich yoc. 23 Caj u chich c'ataj ti', tan ya'aric:

—Cojen —quij—, jawsej in chan parar xquic quire' tabar u quimin. Cojen
ca' a ts'anc'abtej ca' jawac, soc u cuxtar.

24 Caj bin Jesus yejer raji', barej jach pim caj sayob tu pach Jesus, cu rac
nactanticob u baj yicnan Jesus. 25 Tiri' ich a pimo' a sayob tu pach Jesus ti'
yan turiri' xquic. Ma' u tsoytar uch. Yan manij doce yaxq'uin caj u canaj u
yajir. 26 Cax ts'acac ten a mac a yerob ts'ac ma' u tsoytar quire' aro' caj u rac
Xupaj u taq'uin yejer u ba'tac, barej ma' yamta'bi' chen cu jach qui' c'astar.
27 A ray xquico’ caj u yubaj tsichata'r Jesus. Caj c'uchij ich u piman a yaje' caj
tar tu pach Jesus caj u taraj u noc' Jesus. 28 Quire' cu ya'aric:

—Wa quin taric u noq'ue', chen u noc' quin tarique', je' in tsoytare'.

29 Seb caj ts'oc u taric u noc' Jesus tsits u q'uiq'uer a xquico', caj u yubaj
tu winquirir caj jawij. 30 Jeroj seb caj u yubaj Jesus caj u jawsaj u yajir mac
quire’ caj u yubaj ubin u muc' caj ts'oc u tarar unoc'. Jeroj caj u sut u baj caj
u pactaj a pimo', caj c'ata’b ti":

—DMac, tar in noc'? —quij Jesus.

31U camsawinicob Jesus caj u ya'arajob ti'":

—Iricajach pim mac a cu nactanticob u baj ta wicnan, biquinin ca wa'aric:
“Mac tar in noc'?”

32Jesus raji' caj u pactaj a mac a u bac'rismanobi' Jesus quir yiric a mac tar
u noc'. 33 A xquic tuno', sajacchajij cu quiquirancar quire' yer ba' u ber tu
winquirir caj u nats'aj u baj yicnan Jesus caj xonraj caj u ya'araj ti' tu cotor
jachjaj. 34Jesus caj u ya'araj ti":

—Xquic, quire' caj a wacsaj ta wor ti' ten rajen jawech. Xen in jach yajech
ca' qui'ac a wor. Ca' qui' tsoyaquech.

35 Ma' toy ts'ocaqui' u tsichar Jesus, jeroj caj c'uchob jun yarob mac yicnan
Jairo, ti'u tarob ich yatoch Jairo ujach ts'urir u chan najir tu cu naj c'ujinticob
C'uj u winiquirob judio, caj tarob caj u ya'arajob:

—Quimij —quij ya'ara’ ti' Jairo— a chan parar xquic. Tsire'ej, cax ma' u tar
a wajcamsayajir.

36 Barej seb caj u yubaj Jesus rajen caj u ya'araj ti' Jairo:

—Ma' a ch'ic sajaquir, chen acsej ta wor ten. Yan tsire'ej ya'aricobe’ quim a
chan parar xquique'.

37MAa' ju chaj u bin mac tu pach Jesus, chen Pedro bin tu pach Jesus yejer
Jacobo yejer Juan, u yits'in Jacobo. 38 Caj c'uchob taro' tu yatoch ujach ts'urir
u chan naj tu cu naj c'ujinticob C'uj u winiquirob judio caj u yiraj jumrac
yoc'arob quire' cu yac'ticob. 39 Caj ts'oc u yocare' caj u ya'araj ti'ob:

—Biquinin a jumrac a woc'arex? A teno' quin wiric wenan u ca', cax a
techexo' ca wiriquex quimen a chan xquico'.

40 Caj p'asta’b Jesus ten a mac a ti' yanob tu yatoch Jairo quire' yerob jach
quimij a chan xquico'. Barej raji'e' caj ts'oc urac joc'sic tu cotor mac tancab,
caj acsa’b utet yejer una' a chan xquico' yejer a mac a yet taracobe’ caj ocob
tu quimen a chan xquico'. 41 Jesus caj u machaj u c'ab a chan xquico' caj u

a'araj ti":
Y —Ta{hta cumi—u c'at ya'aric: Chan xquic quin wa'aric tech, riq'uen.

42 Seb caj riq'uij a chan xquico, caj yanxchun u ximbar quire' yan doce
yaxq'uin ti' uch. Seb cajjaq'uij yorob, jach manan cajjaq'uij u yorob. 43 Barej
raji' caj ujach chich araj ti'ob:

—MAa' a yan aquex ti' mac.

Cajuya'arajca' ts'abac ujanan a chan xquico'.

6

P'uspachta’ Jesus ten mac tu cajar Nazaret
(Mt.13.53-58; Lc. 4.16-30)

1 Caj joq'uij ich Jairo caj bin tu jach cajar. Yet binacob u camsawinicob
Jesus. 2 Caj c'uchij tu q'uinin tu cu jesicob u baj u winiquirob judio caj oc tu
chan najir tu cu naj c'ujinticob C'uj u winiquirob judio caj oc quir u camsic
ti'ob. Ya'ab mac a caj u yubobe', japraj u chi'ob quire' a ba' camsa'bob. Caju
ya'arajob:

—A tub u tar ti' a ray xibo' a je' ba'ra'? Bic tabar ts'a'’b u tucur a ti'e' a
ma' c'ucha'an yor u betaj a ba' a mana' mac yiraman, ma' biq'uin uch a cu
jac'ar u yor mac. 3 A ray xibo' ma' wa ra' cu susche' uchi', u parar Maria, u
sucu'un Jacobo José, Judas yejer Simon? Ma' wa ti' yananob Xxan tu yano'onex
u yits'inob a xquicob?

Rajen ma' ju sajtajobi' cu p'uspachticob ti'. 4 Barej Jesus caj u ya'araj ti'ob:

—U yajtseq'uir ut'an C'uj, a ts'a’b u tucure' ten C'uj quir u tsichar aba' u c'at
C'uj ma' u c'at yirir ten yet cajarob tu jach cajar. Cax u wac'as u bajob ma' u
c'at yiricob. Chen a mac caja'an nach u c'at yubicob.

5 A taro' ma' c'ucha'an yor u betic a ba' mana' mac yiramanob uch ma'
biq'uin chen caj u jawsaj jun yarob a mac a yajo'. Caj u ts'anc'abtaj quir u
jawarob. ¢ A Jesuso' jac'a'an yor ti'ob quire' ma' ju yacsajob tu yorob. Pachir
Jesus caj c'uchij tu chan cajarob a rac baca'an ti' u jach cajar Jesus, caj u
camsaj ti'ob.

U beyajob a docejo’
(Mt. 10.5-15; Lc. 9.1-6)

7Jeroj, caj t'anaj yicnan u doce camsawinicob, caj yanxchun u tuchi'ticob
ca'c.a'pug', caj u ts'ajaj u muc' ti'ob quir u joc'sicob u quisininob. 8 Caj u jach
araj ti'ob:

—Ma' a ch'iquex bar ich a ber. Chen xomte' ca ch'iquex, baxuc chim ma' a
ch'iquex. Baxuc a woj wajex ma' a ch'iquex, baxuc a taq'uinex ma' a ch'iquex
ich u poxajir a taq'uinex.

9 Chen a pech' xanab ca ch'iquex, baxuc turiri' a noq'uex a ch'iquex. 10 Caj
uya'araj ti'ob:

—Wa ber ca' bin acsaquechex ich naj ca' p'ataquechex hasta ca joc'arex ca
ca' binex. 11Wa ca c'uchurexich macama'uc'atuyacsiquechexama'uc'atu
yubicob at'anex, ca'joc'aquechex ti' taro'. Puxtex u noy ru'um ta woquex soc
yerob yan u si'pirob quire' ma'u c'atob yubejob a t'Anex.gach taj quin wa'aric
ti' techex, a ray maco' ich a ray cajaro’ jach manan ca' bin muc'yajnacob tu
q'uinin u xur t'an, chen a mac a caja'anob uch tu cajarjob Sodoma yejer u
cajar Gomorra ma' nejach bin muc'yajnacobi'.

127eroj, u doce camsawinicob caj joc'obe’ caj u tsec'tajob ti' mac ca' u c'axej
uyorob ca' up'atejob u c'asir tu cu manob. 13 Bayiri' xan, caj u joc'sajob ya'ab
quisin tu aca'anob ich mac, caj ujic'tajob tsats quir u jawar mac a yajo', jach
ya'ab jawij.

Quinsa'b Juan a cuyacsicja' tujo'r mac
(Mt. 14.1-12; Lc. 9.7-9)

14Baje'rer caj u yubaj rey Herodes u tsicbaticob u c'aba’ Jesus a Herodeso'
rajen ya'ab mac tus pac' Juan a cu yacsicja' tujo'r:

—Tin t'an —quij—, wac'as riq'uij tu quimirir Juan rajen c'ucha'an yor u
betic a mana' mac yirmanob uch, ma' biq'uin yirmanob.

15Chen ujerob juninta'b yubej, caj u ya'arajob:

—Raji' Elias u yajtseq'uir u t'an C'uj a ts'a’b u tucuric ten C'uj uch.

U jerob caj u ya'arajob:

—Raji' yajtseq'uir u t'an C'uj a ts'a’b u tucuric ten C'uj quir u tsicbatic a ba'
u c'at C'uj rajen raji' irej yajtseq'uir u t'an C'uj uch.

16 Barej caj yubaj Herodese', caj u ya'araj:

—Raji' Juan, a mac a tin ch'acaj u car uche’, raji' riq'uij tu quimirir.

17Ma' ja wirej, raji' Herodes caj u tuchi'taj macbir Juan caj u c'araj tu cu naj
maquic mac. Tiri' tu macaj, quire’' Herodias u rac' u sucu'un Felipe. Ma' ja
wirej, Herodes caj u ch'aj urac' u sucu'un. 18 Ma'ja wirej, caj u ya'araj uch ti'
Herodes:

—MA' tsoy a taquic urac' a sucu'un quire' ra' u toc ch'aman a sucu'un.

19 A Juano' p'acta’b ten Herodias rajen cu ch'uctic quire' u c'at u quinsej
barejma' c'ucha'an uyor ti'. 20 Ma'ja wirej, Herodese' sajac ti' Juan quire' yer
raji' turiri' xib a mac taj yor, a mac a ma' unaj man tu c'asir, rajen cu cananta’
Juan soc ma' u quinsa'. Tenten caj yubaj cax tucurnajij quire' tsoy yubic tu
Xiquin a ba' tsec'ta'b ten Juan. 21 Jeroj, c'uchij tu q'uinin Herodias cu pajic
quir u quinsic Juan. Raji'u q'uinin u c'aba’ u rey Herodes, ber cu c's'oticob
u q'uinin caj rocha'’b Herodes ten u na' uch. Rajen caj u payaj tu qui'qui'
jananob u jach ts'urirob a cu yamticob u rey Herodes tu cu reyinticob. Yet
payacob a mac u ts'urirob u soldadojob yejer a mac a neyan u taquino' tu
ru'umin Galilea. 22 Barej caj oc tun u parar xquic Herodias, oc'atnajij tu
cuchir tu cu naj qui'qui' jananob u rey Herodes yejer u rac'ob. Jach tsoy tu
wich u rey Herodes yejer a mac a curucbarob tu cu qui'qui' jananob. Rajen
caj uya'araj areyo' ti' u parar xquic Herodias:

—C'atej ten, cax aba' a c'at, a teno’ je' in ts'ic teche'.

23 Cajuya'araj:

—C'yj cu yiric —quij Herodes—. Tu cotor ba' ca' a c'atej tene' je' in ts'ic
teche' tac tan chumuc u ru'umin tu quin reyinticob.

24 Caj joc' raji' u xquic u parar Herodias, caj u ya'araj ti' una':

—Ba' quin bin in c'atej?

Una' tune, caj ya'araj:

—Ra'a catejujo'r Juan a cu yacsic ja' tujo'r mac.

25 Seb caj wac'as sutnajij tu yicnan rey Herodes caj u c'ataj, cu ya'aric ti":

—Inc'atca'ats'ictenbaje'rer ujo'r Juan a cuyacsicja' tujo'r mac,ca'ats'a
ten turiri' u raquir quir in pe'ic.

26Ma'jach qui'yor arey Herodese', tu chen tucric, barej quire' caju ya'araj:
“C'uj cu yiric”, bayiri' xan, quire' yubob ya'aric tu cotor mac a cu qui'qul’
jananob rajen yan u ts'ic ti'. 27 Seb a reyo' caj u tuchi'taj turiri' u soldado a
cu canantic a reyo' soc ca' tac purbir u jo'r Juan. 28 Raji' caj bine' caj u ch'acaj
u car Juan tu cu naj macar mac, caj bin u purej ujo'r ich turiri' u raquir quir
u pe'ic. Jeroj, caj u c'ubaj ti' a ray xquico' u parar Herodias aro' tune' caj u
ts'ajajti'una’.

29 Barej u camsawinicob Juan caj u yubob a ba' u ber, tarob u ch'a'ob u
baquer Juan caj u t'ajaj ich turiri' tu cu naj t'ojar u baquer mac.

Jests caj u jansaj cinco mil xib
(Mt.14.13-21; L¢.9.10-17; Jn. 6.1-14)

30 A mac a tuchi'ta’b ten Jesds uch quir u tsec'ta’r u t'an, caj urob caj u
much'quintajob u baj yicnan Jesus, caj u tsicbatajob ti' tu cotor ba' a caj u
betgb uch, bayiri' xan, yejer a ba' caj u camsob uch. 31 Raji' tune', caj u ya'araj
ti'ob:

—Cuxex ich tacay ru'um quir a je'siquex a baj.

Ma' ja wirej, ya'ab mac cu tarob bayiri' xan, cu binob, rajen ma' je'erarob
ma' quir u man u jananob. 32 P'eri'ob caj rac ocob ich chem quir u binob ich
tacay ru'um. U tiriri' ti' caj binob soc tu junanob. 33 Irob u binob ten ya'ab
mac, caj c'a'ota’bobtenaya'abmaco’. Rajen cajjoc'obti' tu cotor u cajarob soc
u binob ti' taro' xan, caj u c'anajob yacab. Ra' bat'an c'uchob a ya'ab maco'.
34 Barej cag joc' Jesus ich chem, caj u yiraj ya'ab mac toc cuchob, rajen caj
yajquinta'’bob quire' irob a taman yucobo’a mana' yajcananyajir taman yuc.
]ero{)tune', caj yanxchun u camsic ya'ab ba' ti'ob. 35 Tabar u bin q'uin, caj
tarob u camsawinicob tu yicnan caj ya'arajob:

—~Chen tacay ru'um a tera’ mana' mac caja'an cu bin q'uin cabar.
36 Tuchi'tabo' ca' xicob ti' corob, cax ti' u chan cajarob a rac baca'anob a tera’,
ca' umanejob yo'och waj quir u jananticob quire' mana' ba' caj u jantob.

37 Caj u nuncaj Jesus, caj u ya'araj ti'ob:

—Ts'ajex yo'och quir u jananob —quij.

Cajuya'arajob ti":

—TJe'wa jin manicob yo'och a ya'ab maco' ca' in jasejob ti'ob. Ma' ja wirej,
ma' nupa'an u bo'orir yo'ochob, quire' baxuc u bo'orir u beyaj mac turiri'
yaxq'uin.

38Jesus caj u ya'araj ti'ob:

—Joq'uenex irex mun pan yan techex.

Caj ts'oc u yiricobe', caj u ya'arajob:

—Yan cinco pan yejer ca'tur cay.

39 Caj u ya'araj ti'ob u binob u cutarob jujumuch'ob ich su'uc. 40 P'eri' rac
curajob u tirir ti' junmuch’ cura'anob. U tirir ti' caj u cuquintajob junmuch’
curicob cincuenta. Ujer junmuch’ curicob cien. 41Jeroj tune', Jesus caj u ch'aj
acinco pano'yejer a ca'tur caye', caj u pactaj ca'anan caj uya'araj: “Bayo’ C'uj
ti'ij co'ochex.” Jeroj caju xat'aj a pano' caj u ts'aj ti' u camsawinicob quir u ca’
ts'a'icob acatan a pimo'. Bayirl' Xan, caj u jasaj ti' tu cotor mac a ca'tur caye'.
42 Rac janob caj najchajob xan. 43 Pachir caj u wac'as marajob doce xacob
chup yejer u xet'er pan yejer a cayo'. 44 A mac a caj u jantob a pano' cuch
cinco mil xibob.

Jests cu ximbar yoc'or ja'
(Mt.14.22-27; Jn. 6.16-21)

45JesUs caj u ya'araj ti' u camsawinicob:

—Ca' xiquechex ich chem soc a bat'an c'uchurex ich u cajar Betsaida a ti'
yan pichir c'ac'nab.

Quire' raji' cu tuchi'tic a ya'ab macobo'. 46 Caj ts'oc u tuchi'ticobe’ caj bin
ich turiri' p'uc wits quir u t'anic C'uj. 47 Barej caj ac'birchajij, a chemo' ti' yan
uch te' ich tan chumuc c'ac'nab. Raji' tune’, p'at Jesus tu junan ich ru'um.
48 Jesus caj u yiraj jach chich tu cu babticob a chemo' quire' caj u nup'ob ic',
rajen caj tar Jesus tu yicnanob tan u ximbar yoc'or a c'ac'nabo'. Jach tabar u
sastar caj u yirajob u tar. Jesus u c'at u man paybej. 49U camsawinicob Jesus
tune’, caj u yirajob tan u ximbar yoc'or a c'ac'nabo’ caj u tucrajob quisin cu
tar, caj awatajob. 50 Quire' tu cotor caj u yirajob, caj u ch'aj saquirob, jeroj,
seb t'anob, caj ya'araj ti'ob:

—Chichquintej a worex ten —quij—, ma' a ch'iquex sajaquir —quij Jesus.

51 Caj naquij yicnanob ich a chemo', caj ch'en u tar yic'ar. U camsawincob
Jesus bin yorob quire' jach manan jac'a'an yorob. 52 Quire' ma’' ju c'a'otajob
tu yorob u muc, cax caj u yirajob u t'ajar a pano' quire' jach chich u jo'rob.

Jesus cu jawsic u yajirob tu cajar Genesaret
(Mt. 14.34-36)
53Barej caj c'uchob tanxer ru'um tarob tu ru'umin Genesaret, caj u macob

a chemo'. 54 Barej caj joc'ob ti' a chemo' seb c'a'ota’b Jesus ten a maco'. 55 Caj
acabnajob ti' tu cotor a ti' caja’anob ich a ru'umo' quir u tarob purbir yicnan
Jests a mac a yajo'. Caj yanxchun u tarob u puricob a mac yajo' ti' ch'ac, jaj
ix taco caj u yubob ti' yan uche'. 56Jaj ix taco te' cu Zocarobe' cax wa ju chan
cajarob wa ju yajaw cajarob, cax wa ju corob, robob cu tarob purbir mac
a yajo' ti' tu cu naj manicob yo'och, tirl' cu chich c'aticob ca' u tarejob cax u
yoquir unoc'. Tu cotor mac a caj u tarobe’, jeroj jaw.

7

A ba’ cuyacsic u si'pir maque’
(Mt.15.1-20)

1 Caj much'rajob yicnan Jesus a ju winiquirob judio a fariseojo' yejer jun
yarob yajcamsayajirob u t'an Moisés. Ti' cu tarob tu cajarob Jerusalén. 2 A
rayo' caj u yirajob jun yarob u camsawinicob Jesus rajra’ caj u jantob waj, u
c'at ya'aric, ma' u p'o'ob u c'abob, rajen caj u pac'aj u pachob. 3 Ma' ja wirej, a
winiquirob judio a fariseojo' yejer tu cotor u winiquirob judio cu naj p'o'icob
u c'abob wama'up'o'icob uc'aAbob ma'ujananob quire'aba' ara’b ti'ob tenu
nunquirob uch. 4Barej cu yurob tu cunaj manicob yo'och wama'up'o‘icobu
baj ma’jujananob. Yan ujerya'ab ba' caj unaj canajob ti' u nunquirob an ten
bicca'up'o'ejuruchir tucuyuc'ur. Ca'up'o'ejup'uriruyo'ochja’. Ca'up'o'ej
u ruchir a mascabo'. Ca' u p'o'ej u ch'ac tu cu wenan. 3 Rajen u winiquirob
judio a fariseojo’ yejer a yajcamsayajirob u t'an Moisés caj u c'atajobi”:

—Biquinin a camsawinicob ma’ u cuxtarob an ten bic cu naj camsicob ic
nunquirex barej rajra’ cu jananob?

6 Caj ununcajob raji'e', caj ya'araj ti'ob:

—Ca'tur a tucurechex a techexo'. Jach taj caj u tsec'taj Isaias ti' tu co-
torechex quire'raji' ts'a’b u tucuric ten C'uj quir u ts'ibticaba'u c'at C'ujrajen
caj u ts'ibtaj:

A je' maca', quij C'uj, cu tusaricob: “Quin sajticob C'uj”, chen a tu pixamob
cu ya'aricob: “Je' wa En sajticob C'uf').” 7 A C'ujo’ cu ya'aric: “Ba’ wir
cu chen c'ujintiquenob wa ma' u quibicob in t'an? Ma'ja wirej, chen u
t'an winic cu quibicob quire' robob cu camsicob u t'an winic irej wa ju
t'an C'uj cu camsicob.”

Baxuc caj u ts'ibtaj Isaias uch. 8 Biquinin ca p'atiquex u t'an C'uj quir a qui'

canantiquex ut'ananunquirirex an ten bicup'obarruch. Ca'up'o'ejuruchir

tu cu yuc'ur ca betiquex xan ya'ab u jer ba' an ten bic a jera'.

9Caj uya'araj ti'ob xan:

—~Ca wa'ariquex xan, ma' patarex u t'an C'uj ti' techex, chen a nunquirexo’
ca qui' canantiquex u t'an. Ca toc ts'ocsiquex a ba' yarmanex a nunquirex
uch. 10Biquinin Moisés caj u ya'araj uch: “Ca' a sajtex a tet yejer ana'. Wa c'as
cu tsicbar ti' u tet, ti' u na' xan, cu joc'sa’ quinsbir”, quij Moisés uch. 11 Barej
a techexo', ca wa'ariquex: Wa turiri' parar cuya'aricti'utetwa ti'una’: “Tu
cotor ba' a ten yanin a ca pajiquex u yamtiquechex uche' raji' Corban”, u c'at
ya'aric in toc sijman ti' C'uj; 12 rajen ma' tan a cha'iquex u parar u betic u jer
ba' quir u yamtic u tet wa juna'. 13 A baywo' ca c'asquintiquex a ba' ara'b ten

C'uj quire’' ca qui' canantiquex a ba' naj camsa'bechex ten a nunquirex quir
awac'as masiquex ti' a pararex. Baxuc ca betiquexya'ab ujer a ba'an ten bic
aro'.

14 Caj u wac'as t'anaj tu cotor a ya'ab macobe', caj ya'araj ti'ob:

—U'yex ba' quin wac —quij—, ch'aj a najtex. 15> Mana' ba' a cu jantic mac a
cuyasicusi'pir, jari' aba' cubetic, wa ba' cu ya'aric, ra' cu yacsic u si'pir mac.
16 U'yex a ba' quin camsic techex soc a wu'yiquex soc a najtiquex a ba' u c'at
ya'aric.

17Barej caj oquij Jesus tu japnin naj caj u p'ataj a ya'ab macobo', jeroj tune’,
caj c'ata’b ti' ten u camsawinicob Jesus ba' quiri' caj ts'oc a camsiquenob.
18 Caj u ya'araj ti'ob:

—Ma'waqui' catucriquexba'? Aba' cujanticmacma'ra’ cuyacsic usi'piri'.
19 Quire' a yo'ocho' ma' u yocar tu tucur mac chen ich u nac', pachir cu joc'ar
tu chocher.

A baywo' Jesus caj u ya'araj tsoy u janta' ten a mac a yacsmanob tu yorob
tu cotor yo'och. 20 Barej caj u ya'araj:

—Mana' ba' a cu jantic mac cu yacsic u si'pir, jari' a ba cu betic, wa ja ba'
cu ya'aric, ra' cu yasic mac u si'pir. 21 Quire'ich u tucur mac cu joc'ar a ba' cu
yacsic u si'pir mac. Ma' ja wirej, tu tucur cu joc'ar a c'as u tucuro', tu tucur
cu tucric u payic Xquic wa yan u mam cax wa mana' u mam. Tu tucur cu
tucric u payic xib a yan uraq'ue’, cax a mana' uraq'ue'. Tu tucur cu tucric u
quinsic mac, rajen cu quisic. Tu tucur cu tucric u ya'cric u ba'tac mac, rajen
cu ya'cric. 22 Tu tucur cu tucric u pachtic a ba' yan ti' u jer mac. Tu tucur cu
tucric ba', rajen cu pachtic a xquico' wa ja xibo". Tu tucur cu tucric ba' rajen
cu tus aric mac. Tu tucur cu tucric ba', rajen cu quextar yor. Tu tucur cu
tucric ba', rajen cu paq'uic u pach mac. Tu tucur cu tucric ba', rajen ma' u
c'amic u t'an C'yj. Tu tucur cu tucric ba', rajen ma' u c'ujintic C'uj. 23 Tu cotor
aray c'aso' cujoc'ar tu tucur mac, rajen cu yacsic u si'pir mac.

A xquico'a cu tar ich tanxer ru'um
(Mt.15.21-28)

24 Barej caj ruq'uij taro’ caj bin tu ru'umin Tiro yejer u ru'umin Sid6n. Caj
c'uchij caj oquij ich naj. Ma' u c'at yerta' wa ti' yan ten a ya'ab macobo', barej
ma' c'ucha'an yor u taquic u baj Jests soc ma' yirir. 25 Tu juminta’ yubej ti' yan
Jesus ich naj, caj c'uchij xquic yicnan Jesus, caj u puraj u baj ich u yoc Jesus
quir u sajta'. Raji' yan turiri' u chan parar xquic a mac aca'an quisin ti'e. 26 A
Xquico' griego u t'an, chen raji' ti' naj caja'an tu ru'umin sirofeniciajo’. Caj u
chich c'ataj ti' ca' joc'sac a quisino' ti' u chan parar xquic. 27 Barej Jesus caj u
ya'araj ti'":

—Ca' yan bat'an janac u pararob quir u nachajarob. Ma' tsoy u puric u
yo'och u pararob ti"a chan pec'obo'.

28 A xquico' caj u nuncaj, tan ya'aric ti":

—Tajaba’ cawacJaj Ts'urir —quij—, cax cu jantic yaran pojche' tu cu jutur
u p'up'ir yo'och a chan pararob. A chan pec'o’ cu janan yaram pojche’ tu cu
jutur u p'up'ir.

29Teroj tune', caj u ya'araj ti":

—~Quire’ a je' t'ana’ —quij—, ca' xiquech, toc jaw a chan parar xquic ti' u
quisinin.

30 Caj wac'as ur tu yatocho' caj u yiraj u chan parar xquic characbar ich u
ch'ac, tocjoc'sa’b u quisinin.

Jesus cujawsic amac ama'ut'ane’ ama’ uyubej t'ane’

31 Jesus caj joq'uij tu ca'ten ti' u ru'umin Tiro caj u ch'actaj u ru'umin
Sidon caj c'uchij tu c'ac'nabir Galilea. Caj u ch'actaj tan chumuc u ru'umin
Decépolis. 32 Jeroj caj tar purbir ti' turiri' Xib, a ma' u joc'ar u t'ane’, a ma' u
yubej t'an xan. Caj u chich c'atajob ti' ca' u ts'anc'abtej ti' quir u jawar. 33U
tiri' ti' caj u payaj Jesus a mac a macar u xiquine' soc ma' p'eri' tu yan a ya'ab
macobob. Jeroj caj u ts'aj yar u c'ab tu xiquin a mac a ma' u yubic t'ane’, caj
tubnajij Jesus, caj u taraj u yac' xan. 34 Caj u nacsaj u wich ca'anan caj u putaj
yic', cajuya'araj ti":

—Efata, u c'at ya'aric: Ca' jepajac a xiquin —quij ya'ara’ ten Jesus.

35Jach seb jaw a ma' u yubej t'an. Tsoyjij u yac' caj qui' t'anaj ich u t'an.
36 Caj u maquintaj ti'obe"

—Ma' a yan ariquex ti' mac.

Cax caj u chen maquintaj ti'ob ya'ab tu jen tsicbatajob. 37 Jach jaq'uij yorob
tun, cu ya'aricob:
~ —Jach tsoy tu beta'r tu cotor, cax inan a ma' ujoc'ar u t'an cu jawsique', cu
joc'ar u t'an a macar u xiquine'.

8

Jesus cu jansic cuatro mil xib
(Mt. 15.32-39)

1 A ray u q'uinino’, caj ts'oc u much'quinticob ya'ab macob. Mana' yo'och
p'arll:) bin u jantobi'. Jesus caj u t'anaj u camsawinicob tu yicnan, caj u ya'araj
ti'ob:

2—Quinyajquinticaya'ab macoba' chents'ocuman mana' unup u q'uinin
ti' yanob yejerenob baje'rer, u yo'ochob tu rac xupajob. 3 Wa quin tuchi'ticob
ca'xicob tuyatochobe'je' urubur umuc'obich beje' quire' wi'ij. Ma'ja wirej,
yan jun yarob ich a ya'ab macoba' nach tub u tarob.

4U camsawinicob caj u nuncajob ti":

—]Je' wa ju c'uchur yor mac ich a je' tacay ru'uma’' ca' u na'ajquintej yejer
yo'och pan a je' ya'ab macoba'? Ma'ja wirej, mana' mac te' caja'anoba’.

5Caj u c'ataj ti'ob:

—Mun pan yan techexi'?

Robobe' caj u ya'arajob:

—Siete pan yan a tenobi'.

6 Caj u ya'araj ti' a ya'ab macobo' ca' curacob ich ru'um. Jeroj caj u ch'aj
a siete pano' caj u ya'araj: “Bayo’' C'uj quire' caj a ts'aj to'onex ij co'ochex”,
jeroj tune', caj u xat'aj caj u ts'aj ti' u camsawinicob quir u ts'icob acatan a
ya'ab macobo'. Robob tune' caj u ts'ajob acatan a ya'ab macobo'. 7 Yan xan
ti'ob jun yarob majan cayob, jeroj caj u t'anaj C'u;j: “Baﬁo' C'uj quire' cajats'aj
to'onexij co'och cayex”, caj uya'araj ti'u camsawinicob ca' ts'abac xan acatan
a ya'ab macobo'. 8 Caj janobe' caj na'ajchajob, jeroj tune’, caj u marajob u
xet'er; caj u marajob siete xac chup yejer u xet'er. 9 A mac janobo' tac cuatro
mil. Jeroj tune', caj u ya'araj ti'ob ca' xicob tu yatochob. 10 Seb caj oquij yejer
u camsawinicob ich chem, caj c'uchob tu ru'umin u c'aba’ Dalmanuta.

C'ata'b ti' ca'iric carem u beyaqj Jesus
(Mt.16.1-4; Lc. 12.54-56)

11 Caj c'uchob a winiquirob judio a fariseojo' caj yanxchun u nunquicob
a ba' cu tsichar Jesus, caj u c'atob ti' u esacob ti' ca’anan a ba' mana' mac
yiraman uch ma' biq'uin yiraman. Ma'ja wirej, cu tumticob u yor Jesus. 12 Caj
ts'oc yubic ya'ara’ ti' ten u winiquirob judio a fariseojo’ caj u putaj yic', caj u
ya'araj:

—A techexo', a mac cuxa'anob tu q'uinin baje'rer ca c'atic tenex ca' in
wesej techex a ba' a mana' mac yiraman uch ma' biq'uin yiraman. Jach taj
quin wa'aric techex ma' biq'uin quin bin in wesej ti' techex aba'a mana' mac
yiraman uch a ma' biq'uin yiramano'.

13Teroj tune', caj u p'atajobe’, caj wac'as oc ich chem caj bin tanxer ru'um
pichir c'ac'nab.

U paj sacanob a winiquirob judio a fariseojo’
(Mt.16.5-12)

14U camsawinicob Jesus tu'ub ti'ob uch u ch'icob yo'och waj, Chen turiri'
yo'och waj caj u ch'aj ich chem. 15 Caj u camsaj ti'ob tan ya'aric:

—~Qui' canantechex a bajex ti' a ba' cu camsic techex u winiquirob judio a
fariseojo’ yejer a ba' cu camsic techex a mac u yajob u baj Herodes. A ba' cu
camsicob Irej a paj sacano'.

16U lgams/\winicob Jesus caj u pacran t'anajob ich u yet camsawinicob caj
ya'arob:

—Ra'ix ti' cu ya'aric quire' mana' to'onex waj quir ic jananex.

177esus caj u c'a'otaj u tucurob caju ga'araj ti'ob:

—Biquinin ca pacran t'aniquex a bajex quire' tub techex a ch'iquex a
wo'och panex? Blquinin ma' a toy c'a'otiquex biquinin ma' a toy najtiquex?
Taquij u q'uinin baje'rer chich a jo'rex. 18 Yan a wichex biginin ma' a
wiriquex ba'? Yan a xiquinex biquinin ma' a wu'yiquex t'an? Ma' wa c'aj
techex? 19 Barej caj in xat'aj a cinco yo'och pan ich a cinco mile' mun xac
chup yejer u xet'er caj a marajex?

Robob caj u nuncajob:

—Doce xac caj in marob.

Jesus caj u wac'as c'ataj ti'ob:

20—Barej cajin xat'aj yo'och pan yejer cay ich a cuatro mile', mun xac chup
yejer u xet'er caj a marex?

Robob caj u nuncajob:

—Siete xac caj in marobi'.

21Caju ya'araj ti'ob:

—Biquinin ma' toy a najtajexi'?

Ich u cajar Betsaida jawsa'b a ch'op u wich ten Jestis

22Jesus ﬁejer u camsawincob caj c'uchob tu cajar Betsaida. Caj tar purbir
ti' turiri' ch'op u wich, caj u chich c'atajob ti' ca' u tarej quir u jawar u wich.
23Cajumachajtunuc'abachopuwicho' cajujoc'sajtancab tu cajar tu yanob.
Caj tuba'b u wich, caj uts'an c'ab tu boxer u wich caj u c'ataj ti":

—Ca wiric wa ba'? —caj c'ata’b ti' ten Jesus.

24 A ch'op u wicho' caj pacatnajij caj u ya'araj:

—~Quin wiric a maco”an ten bic che', barej quin wiric u manobe' irej che'’
cu manob.

25 Seb wac'as ts'anc'abtaj yoc'or u boxer wich caj u pacat, jeroj qui'
tsoyquinta'b uwich, cax nach cu qui' yiric tu cotor. 26 Caj u tuchi'taj u yatoch,
cajuya‘arajti':

—Ma'ayan bin a wa'arej ich a je' cajara’.

Ara'’b ten Pedro ti' Jesus: Cristojech
(Mt.16.13-20; Lc. 9.18-21)

27 Caj joc' Jesus yejer u camsawinicob, caj binob ich u cajarob nats'a'an, u
cajar u c'aba’ Cesarea Filipo. A ich bejo’ caj u c'ataj ti' u camsawinicob, caj
ya'araj ti'ob:

—Caj ujumintajob a wu'yajex, ba' cu ya'aricob ten, a macobo'?

28 Robob caj u nuncajob:

—Juanech —quij—, a cu yacsic ja' tu jo'r mac bin. U jerob cu ya'aric,
Eliasech. Ujerob, cu ya'aric jaj ix ti' yajtsequirech u t'an C'uj a ts'a’b u tucuric
ten C'uj quir u tsichar a ba' u c'at C'uj.

29Raji' tune' caj u ya'araj ti'ob:

—Ten wa ca waquenex?

Pedro tune’, caj u nuncaj caj u ya'araj ti":

—A techo', raji’ Cristojech caj u tuchi'tajech C'uj.

30Raji' caj ara'’b ti'ob ten Jesus:

—Ma' a yan bin a wa'ariquex ti' mac wa Cristojen.

Jests cuya'aric bin in caj quimin
(Mt.16.21-28; Lc. 9.22-27)

31 Jeroj tune', caj yanxchun u camsic ti'ob bin in caj bat'an muc'yaj a
teno' baxuquenechexo'. Bin u ca'ob u xurp'atiquenob u jach ts'urirob u
winiquirob judio, a nuxibo' yejer u jach ts'urirob sacerdote u winiquirob
judio yejer yajcamsayajirob u t'an Moisés. Bin in caj quinsbir barej ca' bin
manac mana' u nup u q'uinin bin in caj wac'as riq'uir quir in cuxtar. 32 Tu
qui' toc rac araj ti'ob quir u najticob. Caj pay Jesus ten Pedro soc u tiri' cu
tsichar caj u majquintaj Pedro caj ya'araj:

—Ma' ayan aric a quinsa’.

33Raji'tune', caju sutaj ubaj caj u pactaju camsawinicob caj q'ueya'b Pedro
ten Jesus caj ya'araj:

—]Joq'uen Pedro irech a quisino' a Satanaso' —quij Jesus—. Ma' a p'usic in
wor —quij Jesus—. Ma' quet a wor yejer C'uj, quet a wor yejer a xibo' Pedro.

34 Caj u t'anaj ya'ab macob yejer u camsawinicob, caj u ya'araj ti'ob:

—An ten bic ten ca' bin muc'yajnaquen ich in cruz. Baxuc techex ca' bin
muc'yajnaquechex quire' caj a c'amajex in t'an cax ca quiminex ich a cruzex.
Baxuc xan, ca' a p'atex a ba' ca pachtiquex ta worex wa ja c'atex a caniquex
in t'An —quij Jests—. 35 Quire' a mac a ma' u c'at u taquic u cuxtar ti' u rac'ob
tu cu chucurob u pach ten urac'ob, quire' caj u yacsaj tu yor ti' in t'an, bayiri'
xan, quire' ujach tsoyir u t'an C'uj, ra' cu bin taquic u pixam. 36 Cax chen toc
yan a ba'taquex ich yoc'ocab chen wa cu sa'tar a pixamex jeroj tune', ba' wir
a ba'taquex ich yoc'ocab? 37Je' wa ju c'uchur u yor u bo'otic u pixam yejer u
ba'tac wa yejer u taq'uin? Ma' biq'uini', c'ucha'an yor u bo'otic. 38 Wa mac cu
ch'ic suraquir ten yejer a ba' quin tsec'tic, quire’ a je' cuxa'anob mac baje'rer;
acunajacsicob usi'pirob, bayiri' xan, ti'a je' cuxa'anob mac, a cu naj manob,
baxucten ca'bin in ch'a'ej suraquir ti', quire’ a teno' baxuquenechexo'. Quin
bin in ch'ic suraquir ti' ca' bin taquen ich u sasirir C'uj in Tet yejer u muc' u
yajmasirob u t'an C'uj ca'anan.

9
1Cajuya'araj ti'ob xan:
—Chen taj quin wa'aric ti' techex, yan jun yarob ich mac a tera' ma' u bin
quimin hasta cu yiric bic C'uj cu bin u reyintic yejer u chichir u muc'.

Waysa'b Jesus ten C'uj
(Mt.17.1-13; Lc. 9.28-36)

2 Ti' yan Jesus uch ich u cajar Cesarea de Filipo tuj u camsaj ti'ob u
camsawinicob. Caj manij seis u q'uinin Jesus caj u payaj Pedro Kejer Juan
yejer Jacobo. Caj binob ich u jo'r wits tu ca'anan u jo'r witsir. Chen robob
pay ten Jesus. Acatan u camsawinicob Jesus caj waysa'b Jesus. 3 Caj waysa' u
noc' bajen u ba' ja', sac t'ina'an u noc', baxuc jach cha'aj u noc'. Mana' mac

c'ucha'an yor up'o'icunoc' an ten bic a ray saco'. 4Seb irir ixbaj Moisés yejer
ixbaj Elias ten u camsawinicob a mana' u nupo'. Cu tsicbarob yejer Jesus caj
irir ten u camsawinicob Jesus. 5 Pedro caj u t'anaj caj u ya'araj ti' Jesus:

—]Jaj Ts'urir —quij—, jach tsoy te' yano'onexa' tera'. Arej in chan tasej
paser, u tirir ti' tech, u tirir ti' ixbaj Moisés, u tirir ti' ixbaj Elias.

6 Ma' ja wirej, jach jac'a'an yorob u camsawinicob rajen Pedro caj ya'araj
aro' quire' ma' ju qui' tucraj a ba' caj u ya'araj. 7 Quire' cu tsicbar Pedro caj
tarij turiri' u muyarir caj bobasta’b ten u muyarir caj joc' ut'an C'ujti'aray u
muyariro', tan ya'aric:

—Aje'injach pararinjach yaj. Ca' u'yex u t'an.

8 Seb caj u sut u baj pacatnajobe’ ma' ju wac'as irob mac yicnanob, chen
Jesus yan.

9 Quire' cu yemanob ich u jo'r p'uc wits caj u chen qui' araj ti'ob soc ma'
juya'arob a ba' ts'oc u yiricob hasta ca' bin riq'uiquen tin quimirir a teno' a
baxuquenechex. 10Tu chen qﬁnbajob aba'arab ti'ob ten Jesus, chen cu chan
ber sajaj t'anob tan u ya'aricob:

—Aba' u c'atya'aric a ca' bin wac'as riq'uic tu quimirir?

11Caj u c'atajob ti', tan ya'aricob:

—~Quire' tech caj a wa'araj tenob, ma' in yan bin in wa'aricob wa caj in
wirob ixbaj Elias yejer ixbaj Moisés. Biquinin cu ya'aricob yajcamsayajirob
u t'an Moisés: “Raji' cu bat'an bin tar Elias uch quir u payic u ber Cristo soc
pachir cu tar a Cristojo™?

12 Caj u nuncaj raji'e', caj u ya'araj ti'ob:

—Taj —quij Jesis—. Elias cu yan bat'an tar uch quir u payic u bej Cristo
soc u c'axicob yorob soc urac p'aticob u c'asir u winiquirob judio. Chen arex
ten biquinin u ts'iba'an t'an C'yj cu tsicbar ca' bin muc'yajnaquen a teno' a
baxuquenechexo’, bayiri' Xan ca' bin u xunp'atenob ten u jach ts'urirob u
winiquirob judio. 13 A teno' —quij Jestis—, quin wa'aric techex toc tarij Elias,
bayir1' xan, robob caj ubetob ti' tu cotor a ba' caj u pachtajob tu yorob an ten
bicti' ts'iba'an ich u t'an C'yj ti' raji' a ba' u ber.

Jestus cu jawsic amac ama'ujoc'ar ut'an
(Mt.17.14-21; Lc. 9.37-43)

14 Caj urob Jesus ich u jo'r wits yejer u mana' u nup camsawinicob caj
tar tu yicnan a ju camsawinicob a p'atobo’. Caj urob Jesus yejer mana' u
nup u camsawinicob jeroj caj u yiraj rac bacrista’b ten ya'ab macob. A
yajcamsayajirob u t'an Moisés cu nunquicob u t'an yejer u camsawinicob
Jests. 13 A ray u q'uinino' tune’, caj irir Jesus ten a ya'ab macob caj jaq'uij
u ygrob caj u c'anajob yacab tu yicnan quir u rac t'anicob. 16 Raji' caj u c'ataj
ti'ob:

—Biquinin ca nunquiquex u t'anob a yajcamsayajirob u t'an Moisés?

17 Caj u nuncaj turiri' ich a ya'ab macobo', caj u ya'araj:

—In wajcamsayajirech, taren in puric in parar tech quire' aca'an quisin ti',
rajen ma' u joc'ar u t'an. 18 Ca' bin chucuc purbir in parar ten quisin tu cu
bin man, cu rubsic ru'um, cu yomancar u chi', cu jach'ic u coj, cu tochtar u
winquirir rajen jach mana' u muc' xan. Caj in wa'araj ti' a camsawinicob ca'
ujoc'sejob ti'e’, barej ma' c'ucha'an yorob u joc'sej.

19 Caj u nuncaj Jesus caj u ya'araj ti'ob:

—A techexo' a mac a cuxa'anechex u q'uinin baje'rer, am biquinin ma' a
wacsic ta worex? A mun u q'uinin yan in p'atar ta wicnanex quir a wacsic ta
worex? Joq'uen ch'a'ej ten.

20 Tabar u nats'ar ich Jesus, barej caj irir Jesus ten a quisino', jeroj seb tit'ab
a pararo', caj rub ru'um caj bacranajij caj omnaj u chi'. 21 Caj c'ata'b ti' u tet
ten Jesus:

—Ber ocac quisin ti' a parar?

Caj ununcaj u tet:

—Tu chichanin caj oc quisin ti'. 22 Ya'ab u tenin cu purur ich c'ac’ bayiri'
ich ja' quir u quinsic. Barej wa c'ucha'an a wor a betique', joc'sej a quisino'.
Yajquintenob —quij u tet u parar—, yam tenob.

23JesUs tun, caj u ya'araj ti":

—Wa je' u c'uchur a wor a wacsic ta wore', tu cotor c'ucha'an yor ti' mac a
cu yacsic tu yoro'.

24Teroj tune', seb caj c'am t'anaj u tet a pararo’, caj u ya'araj:

—~Quin wacsic tin wor, wa ma' ti'ti' yam ten.

25Barej caj uyiraj Jesus, cu tar yacabob tu yicnan a ya'ab macob, jeroj Jests
caju q'ueKa] a quisino’, tan ya'aric ti":

—A techo' a ma' a cha'ej u t'an, bayiri' a ma' a cha'ej u yubic t'an. A teno'
quin wa'aric tech, joq'uen ti', bayiri' xan, ma'a wac'as ocar ti' a chan pararo'.

26 Caj awatnajij a quisino’ seb caj tita'b, caj joc' ti', caj p'at an ten bic mac
a quimene’, rajen ya'ab macob caj u ya'araj: “Jeroj quimij, quij.” 27 Barej
Jesuse' caj u machaj u c'ab, caj u ric'saj caj ch'iraj.

28 Barej caj oc ich naj, u camsawinicob caj u c'atajob ti' tu junan:

—Biquinin a tenobe' ma' c'ucha'an in worob in joc'sicob a quisinobi'?

29 Cajuya'araj ti'ob:

—Wajac'atex ca' ajoc'sex baxuc a baywo' ca' a t'aniquex C'uj tu ca jamach
p'atiquex a jananex.

Jesus cu wac'as aric bin u caj quimin
(Mt.17.22-23; Lc. 9.43-45)

30Caj ts'oc uruc'urob ti' taro', caj manob tu ru'umin Galilea. Ma'ju c'at wa
mac u yerob wa ti' yani'. 31 Quire' cu camsic u camsawinicob caj u ya'araj
ti'ob uch:

—~Quire' bin u caj c'ubiren a teno' ti' mac a cu p'actiquenob a teno' a
baxuquenechexo'. Bin quinsaquen ten a ray xibobo', barej ca’ bin ts'ocac in
quimene' bin in caj cuxtar ca' bin manac mana' u nup u q'uinin.

32U camsawinicob Jesis ma'junajtob aba'ara’b ti'ob ten Jesus, tu cu camsic
ti'ob, sajacchajob u c'aticob ti'.

A macajachnoje’
(Mt. 18.1-5; Lc. 9.46-48)
33Caj c'uchob tu cajar Capernaum. Quire' ti' yanob ich naj caj u c'ataj ti'ob:
—Ba' ca sajaj ariquex ich a bej?
34Barej, robobe' ma' tu nuncajob, quire' ich bej cu nunquicob u t'anob soc
yerob mac jach no'j ich u yet camsawinicob. 33 Barej caj curaj Jesus tune', caj
ut'anaj a docejo’ caj u ya'araj ti'ob:
—Wa mac u c'at bin payber arej u bin pachir soc raji' u c'urewinta'r ten tu
cotor mac.
36 Jeroj caj u ch'a'aj turiri' chan parar quir u ch'iquintic tan chumuc tu
yicnanob, caj u mec'aj, caj u ya'araj ti'ob:
37 —Wa tsoy ca betiquex ti' a je' chichana', cax ti' u jer xan, quire' ca
yajquintiquenex. Tsoy ca betiquenex ten xan. Baxuc tsoy ca betiquex ti' C'uj
amac a caj u tuchi'tajen.

Wa mac ma'p'ecyirico'onex p'eri'o'onex xan
38 Caj u t'anaj Juan, tan ya'aric ti":

—In waj camsayajirech, caj in wirob turiri' mac cu joc'sic quisin. Cu t'anic
a c'aba'’. Cajin wa'arob: “Tsire'ej”, quire' ma' u sayar ta pach quir u canic a
t'an, an ten bic a tenob quin sayarob ta pach.

397Jesus caj u ya'araj:

—Tsire'ej, cax ma' a wa'ariquex ti' quire' mana' mac c'ucha'an yor u betic
tsoy tin c'aba’ wa ca' bin ts'ocaque’ cu bin u p'astic in c'aba'. 40 Quire' a mac a
ma'u p'actico’onex cu yamtico'onex. 41 Taj quin wa'aric techex, wa mac je'u
ts'ic techex turiri' ruch ja' quir a wu'q'uiquex quire' caj a wacsaj ta worex ti'
Cristo, quin wa'aric techex ma' u bin satar u bo'orir tu cu ts'ic a woj ja'ex.

Ma'a cha'iquex u tar a si'pirex
(Mt.18.6-9; Lc.17.1-2)

42Jesus caj u ya'araj ti'ob:

—A macacuyacsicusi'pirurac'ob a tu canaj chichan a caj u yacsaj tu yor.
Arej jach manan tsoy ca' u jich'ej ich u car yejer yajaw ca'. Ca' u purej u baj
ich c'ac'nab quire' caj u toc payaj u si'pir u rac'ob. 43-46 Rajen quin wa'aric
techex: Xonch'atej a c'ab wa raji’ cu payic a si'pirex. Cax a woc wa raji' cu
payic a si'pirex. Cax bujuch c'abech cax bujuch oquech soc a taquic a baj soc
ma'a bin tu ca werarex ich c'ac' munt q'uin yejer ca'tur a c'ab, bayiri' xan soc
ma' a bin tu ca werarex ich c'ac’' munt q'uin yejer ca'tur a woc. Ma' ja wirej,
ti' taro' u noq'uer bac' ma' u quimin, ma' biq'uin a c'ac'o’ u tupur. 47 Baxuc
xan, a wichex. Wa raji' cu payic a si'pirex raquej a wichex, jach manan tsoy
ca' ocaquechex bujuch ichechex tu cu bin u reyintic C'uj wa quet yejer ca'tur
a wichex cu bin u puriquechex ich tu cu yerar mac. 48 Tu yan noc'or bac' ma'’
u quimin, tuma' u tupur a c'ac'o'.

49 Caj ya'araj Jesus ti'ob:

—A arac'o’ a cu sijic u winiquirob judio ti' C'uj tabta'an cu toquic ich c'ac'.
Bayiri' xan, cu bin tumta'bir yor a mac a cu sayar tin pach. Cu bin tumta'bir
yor ten a mac a cu chuquic u pach a cu sayar tin pacho'. Cu bin tumta'bir yor
mac soc yiric wa taj cu yacsic tu yor. 30 Tsoy yan u xa'anin, chen wa cu ruc'ur
uxa'anin, ma'ch'o'ochi'. Taj ca c'amejex ut'an C'ujsocirechex xa'an. Ca'sisac
a worex yejer a rac'obex.

10

Jestis cu camsic ma'tsoy u p'aticurac'
(Mt.19.1-12; Lc. 16.18)

1Caj ruq'uij ti' taro' caj tar tu cu xur u ru'umin Judea caj u ch'ataj ya'arir
u c'aba’ Jordan. A ya'ab macobe' caj u wac'as much'quintajob u baj tu yicnan
Jesus. Jeroj tune', caj u yanxchun u wac'as camsic ti'ob an ten bic cu nanij u
camsic ti'ob uch. 2 Caj c'uchob u winiquirob judio a fariseojo' yicnan Jesus,
caj u chich c'atajob ti' quir u tumticob yor, wa tsoy turiri' mam u p'atic urac'.
3Barej Jesus caj u nuncaj, caj u ya'araj ti'ob:

—Ba' yarman techex Moisés uch?

4Robobe' caj u ya'arajob:

—A Moisése' ara'’b u ts'ibtej u ju'unin quir u p'atic u rac'. Ca' bin ts'ocac u
ts'ibtic u ju'unin jeroj tsoy u p'atic. Baxuc ara'’b ten Moisés.

5 Caj ununcaj Jesus, caj u ya'araj ti'ob:

—Barej caj u ts'ibtaj techex a ra' t'ano' caj u ts'ibtaj quire' caj u yiraj jach
chich ajo'rex. 8Barejuch'ic chunin ber cajbeta'b ich yoc'ocabe’, ra' u q'uinin
cajbeta’b tu cotoraba, cajara'’bich ut'an C'uj: “Xib yejer xquic caj beta’b ten
C'uj.” 7 “Rajen juntur a xibe' bin u p'atej u tet yejer u na' quir u p'eriquintic u
baj yejer urac'. 8 A ca'turo' ca'che’ tu p'eri'quintaj u bajob.” Rajen robob ma'

ca't_%robi' chen turiri' yan. 9 Rajen a ba' p'eriquinta'b ten C'uj ma' tsoy u jasic
axibo'.

10 Barej caj ocob ich naj u camsawinicob caj tarob u c'aticob ti' ba' caj u
camsaj ti'ob sam. 11 Caj u ya'araj ti'ob:

—Wa mac cup'aticurac' quir ubin u ch'ic u jer; caj ts'oc u ch'icujer, yanu
si'pir, irej a mac a cu man yejer u jer xquic. 12Wa ja Xquico' cu p'atic u mam
quir ubinuch'icujer, cajts'ocuch'icujer, yan u si'pir, irej a xquico' a cu man
yejer u jer xibo'.

Jestus cu t'anic C'uj ti' a chichano’
(Mt.19.13-15;Lc. 18.15-17)

13Yan mac caj tar purbir chichan ich Jesus quir u ts'anc'aba'rob ten Jests
soc u yamta'rob ten C'uj. Caj u t'anej C'uj Jesus quir u yamta'rob chichan ten
C'uj. Ayajpurirob chichan ich Jesus caj q'ueya’bob ten u camsawinicob Jesus.
14 C'uxij yor Jesus caj u yiraj rajen caj u ya'araj ti'ob:

—Tsire'ej u tar purbir a chichano’, ca' u yirenob. Ma' a maquex u berob
quir utarob ten. Ma'ja wirej, a chichano'seb cutar tuyanen. 13Wamacuc'at
u yocar tu cu bin u reyintejob C'uj arej u canejob a chichano'. 16 Jeroj tune’,
caj u ch'aj u mec'ob jujuntur a chichano' caj u ts'aj u ¢'ab yoc'orob jujuntur a
chichano' caj u t'anaj C'uj soc u yamta'rob ten C'uj a chichano'.

A ma’uch xuruc u baquer xib a neyan u taq'uin
(Mt.19.16-30; Lc. 18.18-30)

17 A ray u q'uinino’ cu joc'ar Jesus quir u bin tu bej, caj tar yacab yicnan
Jesus turiri' mac, caj xonraj acatan caj u c'ataj ti":

—TJach tsoyech in wajcamsayajirech. Arej ten ba' ca' in betej soc in cuxtar
munt q'uin?

18Jesus caj u ya'araj ti' a xibo":

—Biquinin ca wa'aric tsoyen? Mana' mac jach tsoy chen jari' C'uj tsoyo'.
19 Tech a wer ba' caj u ts'ibtaj Moisés uch: “Ma’ a yan man yejer xquic, baxuc
xXquicma'uyanmanyejer xib. Baxucxan, ma'ja quinsic mac. Baxuc xan, ma'
a wa'cric ba'. Baxuc xan, ma' a yan tusic mac. Baxuc xan, ma' a yan tusaric
ba'. Yan saj ta tet yejer ana' xan.”

20 Raji' tune', caj u nuncaj, caj u ya'araj ti":

—In wajcamsayajirech, tu cotor aro' caj in toc quibaj tin chichanin uch.

217esus tune', caj u pactaje’ caj u yajquintaj, caj u ya'araj ti":

—Yan turiri' ba' ma' ta quibaj, ca’ a betej aro'. Canej tu cotor a ba' yan tech.
Cu ts'ocar a rac canic, ca' a jasej a taq'uin ti' a mac otsiro'. Cu ts'ocar aro' ca'
taquech tin pach quir a canicin t'an, cax wa je'a quimin. Ca' bin c'uchuquech
ich ca'anan, cu bin ts'abar tech a ba' jach co'ojo'.

22 Caj ts'oc yubic a ba' caj u ya'araj Jesus ti' caj tucurnajij quire’ jach yan u
taq'uin. Caj bine', yajij yor.

23Jesus tune', caj sut u baj caj pacatnajij caj u ya'araj ti' u camsawinicob:

—TJach yaj yocar mac a neyan u taq'uine' tu cu reyinticob C'uj.

24 Caj jac' yorob u camsawinicob Jesus quire' a ray t'ano’ a ba' caj u ya'araj
Jesus. Jeroj tune', caj u wac'as araj ti'ob:

—In pararechex, jach yaj yocar mac a neyan u taq'uine’ tu cu reyinticob
C'uj quire’ u yaj u taq'uin. 25Je' wa ju c'uchur yor yocar yarac' tsimin ich u
jorlr yit' puts'? Ma' u c'uchur yor quire' chichin u jorir yit' puts'. Je' wa ju
c'uchur yor ocar ich ca'anan a mac a ne yan u taq'uin? Ma' u yocar quire'u
yaj u taq'uin. Jaj ix tacoj, je' u yocar yarac' tsimin ich u jorir u yit' puts'. Chen
amacaneyan utaq'uin ma'ju yocar tu cu bin u reyintejob C'uj quire' uyaju
taq'uin.

26 Caj u yubajob u camsawinicob caj jaq'uij yorob caj u pacran c'atajob ich
u yet camsawinicob:

—A mac cu bin tacbir ten C'uj tun?

277Jesus caj pacta'bob caj u ya'araj:

—A xibo' ma' c'ucha'an yor u taquic u baj, chen C'uj c'ucha'an yor u taquic
tu cotor mac, quire' C'uj c'ucha'an yor ti' tu cotor ba'.

28 Pedro tune', caj u yanxchun ya'aric ti':

—]Jaj Ts'urir biquinin a neyan u taq'uin ma' u rac p'ataj a ba' yan ti' quir u
say ta pach quir u canic a t'an? A tenob caj in rac p'atajob a ba' yantenob caj
sayenob ta pach quir in canicob a t'an. An ba' cu bin u ts'ic tenob C'uj, quire’
caj in toc rac p'atajob a ba' yan tenob uch?

29 Caj ununcaj Jesus caj u ya'araj:

—]Jach tanuin wa'aric techex. A mac a caj u p'ataj yatoch tu cotor, cax
u wac'as u bajob, cax u wac'as tet, cax u na', cax wa ju pararob, cax wa ju
ruumin quir u yamtiquen yejer u jach tsoyir u t'an C'uj. 30 Amac a caj u p'ataj
aro' cubin u c'amej ti' C'yj a ba' jach tsoyo' tu q'uinin baje'rer, jach manan cu
bin ts'abar ti'. Cu bin ts'abar yatochob. Cu bin ts'abar ti' u ru'umob. Ra'iri' u
q'uinin xan, je' u chuquicob u pach quire’ caj u yacsaj tu yor in t'an. Baxuc
xan, ca' bin xuruc t'an, je' u ts'abar ti' u cuxtar munt q'uin. 31 Barej ya'ab ara’
yan paybeje' baje'rer, cu bin man pachir cu man u ts'ati' pachir paybeji'.

Jestis cu wac'as aric bin u caj quimin
(Mt.20.17-19; Lc. 18.31-34)

327esus cu bin ich u berir Jerusalén, yet binacob ya'ab macob. Jesus paybe;j
cu bin. Jac'a'an yorob cu binob a yet binacob, a cu sayarob tu pache’ caj
sajacchajob. Jeroj tune', tu junanob caj u payaj u camsawinicob quire' u
tsicbatic ti'ob u docejob. Caj u yanxchun u ya'aric ti'ob a ba' cu bin tar ti' ca’'
bin c'uchucob tu cajar Jerusalén:

33 —Iric quic binex tu cajar Jerusalén. Ti' cu bin u quinsiquenob. Ti' cu
yan bin u c'ubiquenobi' ti' u jach ts'urirob sacerdote u winiquirob judio,
yejer yajcamsayajirob u t'an Moisés. Robob cu bin ya'arejob ca' quinsaquen,
a teno' a baxuquenechexe'. Ma' ja wirej, cu bin u c'ubiquenob xan ti' a
ma' u winiquirob judio. 34 Robob bin u p'astiquenob, bin u jats'enob, bin
u tubiquenob, jeroj tune’, bin u quinsenob. Mana' u nup u q'uinin ca' bin
riq'uiquen ti' in quimirir.

A ba'u c'atob Jacobo yejer Juan
(Mt.20.20-28)
35 Jacobo tun, yejer Juan, u pararob Zebedeojo' caj tarob tu yicnan Jesus,
caj uya'arajob:
—In wajcamsayajirechob, wa quin c'aticob ba' ti' tech, in c'atob ca' a betej
ti' a tenob.
36 Raji' tune', caj u ya'araj ti'ob:
—Ba'a c'atex ca' in betej techex?
37Robob caj u ya'arajob ti":
—Arej tenob ca' curaquenob turiri' ta noj bayiri' turiri' ta ts'ic ca' bin
c'uchuc tu q'uinin ca' ocaquech tu cu reyinticob C'uj a mac tu cotor.
38Jesus tune', caj u ya'araj ti'ob:
—A techexo', ma' a werex ba' ca c'atiquex ten. Arex ten wa c'ucha'an
a worex a muc'yajex an ten bic ca' bin muc'yajnaquen ich cruz? Bayiri'
xan, arex ten wa c'ucha'an a worex a muc'yajex an ten bic ca' bin
muc'yajnaquenob ti' a macob?
39 Robob caj u ya'arajob ti":
—C'ucha'an in worob in muc'yajob an bic tech.

Jesus caj u ya'araj ti'ob:

40_Taj quin wa'aric. Je' a muc'yajex an bic ten. Chen ma’ c'ucha'an in wor
in curquintiquechex ich in noj ma'ich in ts'ic quire' ma' ten yanin. Quire'in
Tet C'uj yanin quir u curquintic mac u c'at C'uj. Raji' u yan ricsman uch.

41Barej caj yubob a diezo' u yet camsawinicob a ba' c'ata’b ti' Jesus ten Juan
yejer Jacobo. U yet camsawinicob caj p'ujob yejer Juan yejer Jacobo. 42 Barej
Jesus caj u t'Anaf') ca' u much'quintejob u baj u camsawinicob quir u camsic,
cajuya'araj ti'ob:

—Awerexamacujachts'urirobu cajarob ama'uwiniquirobjudio, cujach
ts'uririnticob u winiquirob. Bayiri' xan, cu naj ts'uririnticob u winiquirob
quir u beticob a ba' u c'atob u jach ts'urirob. 43 Ma' a yan caniquex a baxuc
u jach ts'urirob a ma' u winiquirob judio, a mac u c'at u ts'uririnticob u yet
acsa'orirob. Arej ca' u yamtej u yet camsawinicob. 44 Cax a mac ich techex u
c'at u ts'uririntic u yet camsawinicob, arej ca' u yamtej u yet camsawinicob
soc irej u c'urew.

45 Caju ya'araj Jesus:

—Ca' a caniquenex, a teno' a baxuquenechex. Ma' taren quir u yam-
tiquenob. Taren in yamtic tu cotor mac. Taren quir in quinsa'r soc in rac
bo'otic u bo'orir ca' siptacob u binob u si'pirob ya'ab mac.

Jawsa'b u wich Bartimeo ten Jesus
(Mt.20.29-34; Lc. 18.35-43)

46 Caj tarob tu cajar Jerico. Quire' cu joc'ar ich u cajar Jericé yet binacob u
camsawinicob yejer xan p'encach ya'ab macob, ti' cura’an a ch'opuwiche'ich
nac' bej. Cu c'atic u taq'uin quir u janan. Bartimeo u c'aba’ a ch'op u wiche’,
raji' u parar Timeo. 47 Barej caj u yubaj Jesus a cu tar tu cajar Nazaret caj
mane' caj u yanxchun u yawat caj ya'araj:

—Jesus, u pararech a nunquir u rey David, chan yajquin ten.

48 Q'ueya'b ten ya'ab mac ca’' u mac u chi'. Barej raji' caj u jach c'amquintic
awat:

—U pararech a nunquir u rey David chan yajquin ten.

49Jesus caj xurij ich bej caj u payaj a ch'op u wiche'. Caj u payajob a pimo’
ti"a ch'op u wiche', caj ya'arob ti':

—Chichquintej a wor, riq'uen cu t'aniquech —quij ya'ara’ ten a pimo'.

S0Bartimeo tune’, caj ric’ caj u pitaj u ca' ya'arir u noq'ue', caj u ch'aj u sit’,
caj tarij yicnan Jesus. 51 Caj t'an ten Jesuse', caj u ya'araj ti':

—Ba'a c'at ten quir in yamtiquech?

A Bartimeojo' caj uya'arajti':

—In waj camsayajirech ca' sasichajac in wich soc chaca'an in wiric in ber.

52Cajuya'araj Jesus ti":

—Xen, quire’ caj a wacsaj ta wor ten, jaw a wich. Seb caj jaw u wich, caj
pacatnajij, caj bin tu pach Jesus ich be;j.

11

Jests ti' oquij ich u cajar Jerusalén
(Mt.21.1-11; Lc. 19.28-40; Jn. 12.12-19)
1Barej caj nats'ob tu cajar Jerusalén, caj yan c'uchob u chan cajar u c'aba’
Betfagé quet yejer u chan cajar Betania. Jach baytac tu yan u chan p'uc witsir
u c'aba’ Olivos quire' ti' paca’an u pac'ar ich u cor u che'er Olivos. Jesus caj u
tuchi'taj ca'tur u camsawinicob ca' xicob. 2 Ca}j)ya‘araj ti'ob:
—Xenex ich u chan cajar c'as baytac. Ca' bin ocaquechex ich u cajar je'
a wiriquex chan tsimin ti' maca'an, mana' mac naca'an captar u capman tu

pach. Pitex ca' a payex tera'. 3Wa mac cu c'atic techex: “Biquinin ca pitiquex
chan tsimin?” Yan are baxuc a jera': Quire' ic Jaj Ts'urir u c'at u captar tu
pach, quechex ti'. Ca' bin tsocac u c'anique’ seb cu wac'as tuchi'tej tera'.

4 Caj binob ca'tur u camsawinicob Jesus caj u yirajob a chan tsinino' ti'
maca'an tancab baytac tu yan u jor a najo'. Tu ber yan. Jeroj tune’, caj u
pitajob a chan tsimino'.

5Jun yarob ti' a macob, a ti' tar yanobob, caj u c'atajob ti'ob:

—Ba' ca betex? Biquinin ca pitiquex a chan tsimino'?

6Robob tune’, caj u ya'arajob ti'ob quire' ara’bob ten Jesuse', caj cha'aj ti'ob
chan tsimin. 7 A ca'tur u camsawinicob caj u paytajob chan tsimin, caj binob
u purej ich Jesus, caj u jayajob noc' tu pach chan tsimin. U camsawinicob
Jesus caj u yamtajob Jesus quir u captar tu pach chan tsimin. 8 Ya'ab mac cu
jayicob uch u ca' yarir u noc'ob te' ich bejo’ tu cu man yarac' chan tsimin an
ten bic rey cu c'uchur tu cajar. Ujer jun yarob caj u ch'acajob uc'ab che’ caju
jayajob te'ich bej xan, a baywo' cu yesicob cu sajticob a mac a cu tar ich be;j.

9 A mac a cu bin paybej ti' Jesus yejer a ra' cu tarob tu pach, caj c'ayanajob
tu cu ya'aricob:

—]Jach caremech C'uj. C'uj caj a yamtaj a mac a cu tar tu c'aba’' Jaj Ts'ur. Ca’
ij carex Hosanna. 10 Jach manan tsoy wa macob cu qui' t'anticob tu cu bin u
reyinticob u rey ic nunquirex David a cu bin tar. Ca'ij carex Jach caremech
C'uj.

11 Caj oc Jesus tu cajar Jerusalén. Barej caj oc Jesus tu carem naj tu cu naj
c'ujinticob C'uj u winiquirob judio, caj u rac pactaj tu cotor a ba' ti' yano'.
Jeroj tune’, caj joc' quir u bin tu cajar Betania yejer u docejo' u camsawinicob
quire' cu bin q'uin.

Jesus caj uya'araj ti': Ma' a wichancar u che'er higo
(Mt.21.18-19)

12 Caj sasij, jeroj tune', caj joc'ob tu cajar Betania, caj wi'ijchajij. 13 Caj u
yiraj nach turiri' u che'er higo, yan u re’, rajen caj u juts' u baj Jesus yirej wa
jix ti' yan uwich, caj yiraj mana'u wich chen ure' yan, quire' ma'ra' u q'uinin
u wichanacar. 4Jeroj tune', caj u t'anaj, Jests caj u ya'araj ti:

—Ma' biq'uin ca' bin mac'ac a wich ten mac —quij ya'ara' ti' u che'er higo.

Caj u'ya'b ten u camsawinicob.

Joc'sa’b a mac cu naj conanob ich carem naj tu cu naj c'ujinticob C'uj u
winiquirob judio
(Mt.21.12-17; Lc. 19.45-48; Jn. 2.13-22)

15 Barej caj urob tu cajar Jerusalén tiri' caj oquij Jesus ich carem naj tu cu
naj c'ujinticob C'uj u winiquirob judio. Caj u yanxchun u joc'sic a mac a cu
canicob uba'tac tu japnin carem naj, bayirl' xan, a mac cu manicob, caj u rac
jawacch'intej Jesus u poche'ir tu cu c'axicob u taq'uin, bayiri' xan, caj u rac
jawacch'intej u cutanob tu cu canic u yarac' susuy. 16 Ma' cha'’b u ch'a'acob ba'
ich carem naj tu cu naj c'ujinticob C'uj u winiquirob judio. 17 Caj u camsaj
ti'ob, tan ya'aric:

—Ma' wa c'aj techex tub ts'iba'an ich u t'an C'uj tu cu ya'aric C'uj: “Ajera'u
najir quir u yocar mac u t'anic C'uj, cax tu cotor mac tu cu tarob tu cajarob
ich tu cotor uru'umirob”; chen a techexo' caj a waysajex irej u japnin tunich
tu cu naj tar a mac a cu ya'cricob ba'.

18 Barej caj u'ya'b ten u jach ts'urirob tu cotor u sacerdote u winiquirob
judio yejer yajcamsayajirob u t'an Moisés caj u caxtob bic tabar u quinsicob.
Quire' tu cotor macob jac'a'an yorob ti' a ba' cu camsic, rajen robob, u jach
ts'urirob tu cotor sacerdote yejer yajcamsayajirob u t'an Moisés caj u ch'aj

saquirob ti' Jesus. 19 Barej ber cu bin q'uin, caj joc'ob tu cajar Jerusalén caj
bin Jesus quet yejer u camsawinicob.

Tijij u che'er higo

(Mt.21.20-22)

20 A'achir samam caj manob caj u yirajob rac tijij u che'er higo tac tu mots.
21Caj c'ajij yic' Pedro, caj u ya'araj ti":

—In wajcamsayajirech, iric quimij a ray u che'er higo a taro'ro’ t'antaj, caj
rac tijij u che'er.

22 Caj ununcaj Jesuse', caj u ya'araj ti'ob:

—Ca' acsex ta worex ti' C'uj. 23 Taj quin wa'aric techex, je' u c'uchur a
worexe' a t'anex cax a je' witsa' ca' xic ich u chi'c'ac'nab, je' u bine' wa ca
wacsiquex ta worex, wa ta worex ma' a wa'ariquex: “Je' wa ju bine' wa quin
wac ti"” Ma' ja wirej, je' u bine' quire' caj a wacsajex ta worex je' u bine'.
24 Rajen, quin wa'aric techex, wa ber ca t'aniquex C'uj ti' a ba' a c'atex, acsej
ta worex wa bin a c'amiquex jeroj tune' bin tac ti' techex tu cotor a ba' caj a
c'atajex ti' C'uj. 25 Wa ber ca t'aniquex C'uj ca' a pacran jawsex u si'pir a ca
tucriquex wa mac caj u betaj c'as ti' techex soc a Tetex ca'anan ca' u jawsej
a si'pirex xan. 26 Quire' wa techex ma' ja jawsiquex u si'pirob bayiri' xan a
Tetex a ti' yan ich ca'anano’ ma' u bin u jawsic a si'pirex xan.

Mac ts'a’b u beyaj ti' Jesus
(Mt.21.23-27; Lc. 20.1-8)

27 Caj c'uchij Jesus ich u cajar Jerusalén yejer u camsawinicob. Quire'
cu man ich carem naj tu cu naj c'ujinticob C'uj u winiquirob judio, caj u
juts'ob u baj u jach ts'urirob tu cotor sacerdote u winiquirob judio yejer
yajcamsayajirob u t'an Moisés yejer u jach ts'urirob u winiquirob judio a
Nuxibe'. Caj u juts'ob u baj ich Jesus caj c'atab ti' Jests. 28 Caj u ya'arajob
'

—Mac caj uya'araj tech ca' a joc'sej jo'oraj? Tub u tar a muc' quir a jawsic
mac? Tub u tar a muc' quir a camsic mac? Mac caj u ts'aj a muc™

29 Caj nuncaj Jesuse', caj u ya'araj ti'ob:

—Baxuc techex xan, je' in c'atic techex wa taj ca nunquiquex ten je' in
wa'aric techexe' tub u tar in muq'ue' quir in betic aro'. 30 Arex ten —quij
Jesus—. Mac tuchi'tej Juan quir u yacsic ja' tu jo'r mac. C'uj wa tuchi'tej wa
xib tu tuchi'taj?

31Caj ts'oc yubicob a ba' c'ata'b ti'ob ten Jesus, cu pacran nunquicob u t'an
ich u bajiri'ob tan ya'aricob:

—Wa quij cariquex ti": “C'uj tuchi'tej”, je' u ya'aric to'onex: “Biquinin ma'
ta quibex u t'an Juan uch?” 32 Barej wa quij cariquex ti': “A Juano' tuxta'b ten
xib”, quic SAjtiqllllex aya'ab macob quire' robob cu tucricob tuchi'ta’b ten C'uj
rajen yerob jach jaj Juane' a mac ts'a’b u tucuric ten C'uj quir u tsicbar a ba'
uc'at C'ujo'.

33 Caj unucajob, caj u ya'arajob ti' Jesus:

—Ma' in werob mac tuchi'tej Juan.

Baxuc caj wac'as nunca'b ten Jesus caj u ya'araj:

—Baxuc xan, ma' in wa'aric tub u tar in muc' a ba' quin betic.

12

Yajcarirob u corir uva
(Mt.21.33-46; Lc. 20.9-19)

17esus caj u yanxchun u camsic a ya'ab macob, caj u camsaj baxuc a jera'
soc yerob amacama'uc'atyacsic uyor quire' bin u caj ich c'ac'. Rajen caju
camsaj a jera':

—Ti' yan mac cuch caj ts'oc u ch'aquic u che'er u cor, caj u rac tocaj u
robirir, caj u pac'aj u yaq'uir uva. Caj ts'oc u paq'uic caj u pa'te'taj u cor, caju
ts'apquintaj tunich quir u ch'ictar ca'anan soc u canantic u wich uva soc ma'
urac maq'uicob ch'ich'.

’Caj ya'araj u canata'rob u cor ten u winiquirob, quire' bin u cajnachir. 2 Caj
c'uchij tu q'uinin u t'aquicob u wich uva u jach ts'urir caj u tuchi'taj u clurew
turiri” quir u c'atic u bo'orir tu tu t'acajob u wich uva ti"u yajcarirob u corir
uva. Quire' ca' ujasob tiu ts'urirob u bo'orir u cor u ts'urir. 3 Caj chuc jats'bir
ten yajcarirob u corir uva caj wac'as tuchi'ta’b ich u ts'urir, mana' ba' ts'a'b ti'.
4Tuwac'as tuchi'taj ujer u c'urew, barej caj u ch'inajob ujo'r, caj u bujatstajob
uyot'er ujo's, toc cheta'b ten yajcarirob u corir uva caj wac'as tuchi'ta’b ten
yajcarirob u corir uvaich ujach ts'urir. 5 Caj wac'as tuchi'taj ujer raji' xan caj
uquinsajob. Bayiri' xan yejer ujerob ya'ab, jun yarob caj u babajatstajob, jun
yarob caj u quinsajob.

6°Ti' toy yan uch turiri' u parar ich yicnan u jach ts'urir, u jach yaj u parar.
Jari' mana'u jer mac quir u tuchi'tic, rajen caj u tuchi'taj u parar. Yer u jach
ts'urir je' u sajta’ u parar ten yajcarirob u corir uva. 7 Caj c'uchij u parar caj
irir ten yajcarirob u corir uva caj u pacran arajob ich u yet carirob u corir
uva: “Rajl' u parar ic jach ts'urirex cu tar. Raji' cu bin ch'ic u cor wa cu
quimin u tet. Ca' xico'onex ij quinsex u parar soc to'onex quic bin ic ch'iquex
u cor.” 8 Caj u chucajob ca' xicob u quinsejob ich u nac' c'axir u cor. Ti' tu
jach quinsajob ich u nac' c'axir u cor, caj u pich'intajob u baquer.

9Jesus caj u c'ataj ti'ob:

—Arex ten, ba' cu bin u betic u jach ts'urir u cor ti' yajcarirob u corir uva
ca'bin tac? Je'utar ujach ts'urir quir u joc'sic u quinsej quir u ts'ic ti' u jerob
mac.

10Jesus caj u ya'araj ti' u jach ts'urirob u winiquirob judio:

—Ma' wa ja xacmanex a ts'iba'an u t'an C'uj a jera’:

U yoc naj a caj u pich'intajob yajc'axirob naj quire' ma' u c'atobi'. A jera' yoc
naj a caj u purob mana' u jer jach chich u muc'. Chen caj u wac'as
chucob quir u c'axicob naj soc u chichtar u muc'. 11 A jera' caj beta'b
ten C'uj. Ma' wa cu jac'ar ij corex ij quiriquex?

12 Cajnajta'bir ten ujach ts'urirob tu cotor u winiquirob judio a ba' camsa'b
ti'ob sam ra’ quir u najticob rajen caj u tumtajob u tuchi'ticob chuchbir Jesus.
Quire' cu sajticob a pimob rajen p'at, rajen binob.

Tar c'ata’bir ti' u bo'orir gobierno
(Mt.22.15-22; Lc. 20.20-26)

13 Caj u tuchi'tajob jun yarob u winiquirob judio a fariseojo' yejer u
camsawinicob Herodes ti' Jesus quir u tus wayticob u t'an soc u tus taquicob
ujo'rich gobernador. 14Barej caj tarob caj u ya'arajob ti':

—In wajcamsayajirechob —quij—, in werob taj a ba' ca wac. Baxuc taj a
ba' ca camsic ti' u t'an C'uj. Ma' a coyen ca chich aric ti' mac, quet ca wa'aric
ti'ob. Quire' baxuc taj ca camsic tenob a ba' u c'at C'uj ti' a tenob. Arej tenob
quire'in c'atob in werob wa tsoy in bo'oticob in ru'umob ti' rey? Wa ma' tsoy
in bo'oticob in ru'umob ti' rey?

15Jests yer a ba' c'as cu tucricob tu yorob caj u ya'arajob:

—Biquinin tarechex a tumtiquex in wor? Esej ten turiri' a taq'uinex ca' in
wirej.

16 Caj u yesajob ti' Jesus. Raji' caj u ya'araj ti'ob:

—DMac jot'a’an u yo'ochir? Mac u c'aba’ ts'iba'an ti'?

Cajuya‘arajob ti":

—Ra' uyo'ochir u rey César, jot'a'an ich sac taq'uin.

17 Caj u ya'araj Jesus ti'ob:

—Taj a ba' ca wa'ariquex. Rajen ca' a quibex a ba' cu ya'aric techex u rey
César, baxuc xan, ca' a quibex a ba' a cu ya'aric C'yj ti' techex.

Chan jac'a'an yorob a ba' yubajob ya'aric Jesus.

Tar c'ata’bir bic tabar mac cu riq'uir tu quimirir
(Mt.22.23-33; Lc. 20.27-40)

18 Baxuc xan, tarob u winiquirob judio a saduceojo'. Aro' cu ya'aric: “Ma'
uriq'uir mac tu quimirir” Caj tarob u c'atej ba' ti' Jesus caj ya'arajob ti' Jesus:

19 —In wajcamsayajirechob —quij—, ic nunquirirex Moisés caj u ts'ibtaj
to'onex uch a ba' ca' ic betejex caj u ya'araj wa ju mam cu quimin, cu p'atar
urac, mana' u parar yejer, caj quimij u mam tu junan. Caj u ya'araj Moisés,
ra' u yits'in u mam, raji' cu bin u ch'ic u raq'uintej u mu'. Soc yiric wa je' u
pararancar yejer soc u ch'isic u parar, irej wa ju tus parar u sucu'un uch. 20 A
sucu'unbiro’ yan seis yits'inob. A sucu'unbiro’, raji' tu yan ch'aj u rac’, hasta
u quimij mana' u parar. 21 A its'inbiro’, raji' caj u tacaj u chuch u sucu'un.
Raji' caj u ch'aj u rac' u sucu'un, mana' u parar xan caj quimij, a jach ca'
its'inbiro’, raji' caj u tacaj u chuch u ca' sucu'un. Raji' caj u ch'ajurac' u ca'
sucu'un. Mana'u parar xan. 22Hastanup urac ch'ic u yits'in u mam, hasta rac
quiminob mana' u parar, caj c'uchij tu q'uinin u quimin a xquico', caj quimij.
23 Ca' bin riq'uic tu quimiriy, mac cu bin u ch'ic u raq'uintej quire', siete tu
ch'ajumam?

24Jesus tune', caj u nuncaj ti"

—MAa'wa ja wac'as bajiri'ex ca tusariquex quire' ma'ja najtex a ba' ts'iba'an
ich u t'an C'yj bayiri' xan, ma' a werex wa jach chich u muc' C'yj. 25 Quire'
ca' bin c'uchuc tu q'uinin u wac'as riq'uir mac ti' u quimirir, a xibo' ma' u
raq'uintej xquic. Bayiri' a xquico' ma' u mamintej xib quire' u jer cu bin
waysa'bir ten C'uj robob irej yajt'anirob C'uj ca'anan. 26 Soc a caniquex ba'
u c'at ya'aric, je' u riq'uir mac ti" quimirir. Yan c'aj techex tub ts'iba’an u t'an
C'uj. Cajya'araj C'uj ti' Moisés ich aray chan che'er a erar u ca’' uch an bic C'uj
cuya'aric: “Tu c'ujinten Abraham uch, bayiri' Isaac yejer Jacob.” 27 A C'ujo'
ma' quimen yiric a nunquirex, cuxa'an yiric a C'ujo’. Ma' ja wirej, cuxa'an
yiric a C'ujo’ tu cotor mac. Rajen ma' qui'jij a waquex.

Te'enut'anichut'an C'uj ajachno'ojo’
(Mt. 22.34-40)

28 Caj u juts'aj u baj turiri' ich Jesus, yajcamsayajir u t'an Moisés a mac caj
u yubaj uch bic cu nunquicob u t'an Jesus a saduceojo'. Tsoy caj u yubaj u
nunquic Jesus ti' u pacran t'anob, caj u c'ataj ti":

—Arej ten a jach manan tsoyir u t'an C'uj ich tu cotor ca' in quibejob.

29Jesus tune' caj u nuncaj ti':

—A jera' a jach manan tsoyir u t'an C'uj ich tu cotor: “U'yex tu cotor u
winiquirechex israel a Jaj Ts'uro', raji' ij C'ujirex, jari' raji' ic Jaj Ts'urirex.
30Yajquintej C'uj, quire' raji' a Jaj Ts'urirex. Qui' yajquintej C'uj yejer tu cotor
a pixam, yejer tu cotor a muc' yejer tu cotor a wor xan”, quire' raji' paybej
ich ut'an C'uj. Rajen ca' a qui' quibex a jera'. 31 Quet bayiri' ti' yan u jer a cu
ya'aric: “Yajquintej a rac'ob an bic ca wac'as yajquintic a bajirire'.” Mana' u
jer tuts'iba'an ich u t'an a jach manan noj ti' aro'.

32 A yajcamsayajir u t'an Moisés tuno’, caj u ya'araj ti':

—Jach taj caj a wa'araj ten, in wajcamsayajirech, caj a wa'araj jach taj,
turiri' C'uj yan, mana' u jer, jariro'. 33 Taj caj a wa'araj ca' ic yajquintex
C'uj yejer tu cotor ic pixamex yejer tu cotor ic tucurex yejer tu cotor ic
muq'uex, bayiri' xan, ca' ic yajquintex ic rac'obex an bic ic wac'as bajex ic
yajquintiquex, a jera' a caj a wa'araj jach manan ti' tu cotor a ba' arac'a'an a
cu toquic quir u sijic ti' C'uj, bayir' ti' tu cotor a ba' cax cu sijicob ti' C'uj.

34Jesus caj u toc u'yaj tsoy an bic caj u nuncaj ti' a yajcamsayajir u t'an
Moisés quire' caj u nuncaj an bic caj u najtaj a ba' ara'b ti' ten Jesus. Rajen
cajuya'araj ti:

—Tabar a wocar tu cu bin u reyinticob C'uj.

Jeroj tune’, caj p'atob u tar u c'aticob ba' ti' Jesus, sajacob u c'atej.

A Cristojo' u ch'ic parar u nunquir David
(Mt.22.41-46; Lc. 20.41-44)

35Barej ti' yan Jesus ich a carem naj tu cu naj c'ujinticob C'uj u winiquirob
judio tu cu camsic caj u c'ataj ti'ob:

—Bic tabar cu ya'aric a yajcamsayajirob u t'an Moisés wa Cristo raji' u ch'ic
ca' parar u nunquir David? 36 Arex ten biquinin David caj u t'anaj: “In Jaj
Ts'urir” —quij David. Ma' ja wirej caj yamta'b ten u Taj'or u Pixam C'uj caj u
ts'ibtaj a jera”

A C'ujo’ caj uya'araj ti' in Jaj Ts'urir, quij ya'aric David: “Curen tin noj, quij
C'uj, hasta quin rac ch'esic a mac a cu p'atiquech.”

37Bic tabar Cristo u ch'ic ca' parar a nunquirex David wa David u baj t'anej:

“In Jaj Ts'urir”? Rajen ij querex a Cristojo' raji' ma' chen u ch'ic ca' parar a

nunquirex David.

A macob a ti' yanob, quire' p'encach ya'ab ti' yanob, jach tsoy tu xiquinob
cajuyubajob ti'.

Jestis cu ta'quic u jo'r a yajcamsayajir u t'an Moisés
(Mt.23.1-36; Lc. 11.37-54; 20.45-47)

38 Tu cu camsic Jesus caj u ya'araj ti'ob:

—~Qui' canantechex a bajex soc ma' a caniquex a yajcamsayajirob u t'an
Moisése'. Ma' ja wirej, u yajcamsayajirob u t'an Moisés jach c'arap unoc' cu
manob soc u tus tucricob urac'ob jach noj aro'. Qui' 13)701‘0b yiricob baxucob.
Jach qui' yorob yiricob u t'anan ten u rac'ob tu cu naj bin u manicob yo'ochob
quire' cu yiricob tus noj aro'. 39 Baxuc cu teticob u cutanob tu cu cutarob a
jach no'ojo’ tu cu naj c'ujinticob C'uj tu chan najirob. Baxuc tu cu qui'qui’
jananob soc u tus irir jach nojob. 40 Ma' ja wirej, a yajcamsayajirob u t'an
Moisés cu tus aricob ti' a xquico' a quimenob u mamob soc u tus ts'ic yatoch
yejer u ba'tac cax a ba' yan tu yatochob. Robob jach ama'an cu ts'ocar u
t'anicob C'uj soc u rac'ob cu tus tucricob cu qui' c'ujinticob C'uj. Jach manan
cu bin ts'abir umuc'yajob ten C'uj quire' cu beticob aro’, cax yerob u t'an C'uj.
Chen ujer mac a ma' yerob C'uj ma' neyaj cu bin muc'yajob.

U cuchir tu cu naj but'icob u taq'uinob
(Lc.21.1-4)

41 Quire' curucbar Jesus acatan ti' tu cuchir tu cu naj but'icob taq'uin tu
cu naj c'ujinticob C'uj u winiquirob judio. Ra' taq'uin ti' carem naj tu cu naj
c'ujinticob C'uj. Jesus caj uyiraj cubut'icobya'abutaq'uinya'ab mac, aneyan
u taq'uinob. 42 Caj u yiraj xan xquic, a quimen u mame', otsir, caj u but'aj u
majan taq'uin, ca'tur chac taq'uin, a ma' coji'. 43Jesus tune’, caj u t'anaj ca'
tacob u camsawinicob tu yicnan, caj u ya'araj ti'ob:

—Taj quin wa'aric techex, a je' xquica' a quimen u mame' cax otsir, chen
caj u but'aj ca'tur chac taq'uin a ma' coji', chen acatan tu wich C'uj coj caj u



SAN MARCOS 12:44 104 SAN MARCOS 13:10

but'aj. Chen u rac'ob cax ya'ab caj u but'ajob, chen acatan tu wich C'uj ma'
coji'. 4 Amac ane yan utaquinob caj u but'ajob u ta'quin tu cuchir tu cu naj
but'icob u taq'uinob u winiquirob judio tu cu naj c'ujinticob C'uj. Quire'jach
manan ya'ab caj u but'ajob quire' jach manan t'aj u taq'uinob, chen ra' caju
but'ob quire' ma' u rac c'anicobe' u taq'uin. Chen a xquico' a otsiro’' caj u toc
rac but'aj ti'o’' u ta'quin cax mana' tu cu manic yo'och.

13

Jesus cu ya'aric bin u caj jubur carem naj tu cu naj c'ujinticob C'yj u
winiquirob judio
(Mt.24.1-2; Lc. 21.5-6)

1 Quire' cu joc'ar Jesus tu japnin carem naj tu cu naj c'ujinticob C'uj u
winiquirob judio. Toc bin u caj uch, caj ujuts'aj u baj turiri' u camsawinicob
ich yicnan Jesus. Ca' arab ti":

—In wajcamsayajirech, cha'antej biquira' a tunichob. Ma' wa jach
caremo'? Cha'antej biquira' a najobo’ ma' jach carem xan?

2JesUs caj u nuncaj, caj u ya'araj ti":

—C'a'otej tech aje' carem naja' bic tabar caj a wiraji' quire'jach taj quin toc
aric a wu'yej, ca' bin c'uchuc tu q'uinin cu bin jubsa'bir. Ma' u p'at tunich tub
ts'apa‘'an, ma' a bin a wirej ca'tur ts'apa‘an. Bin rac jubucob a carem najobo'.

A cuyesic tabar u xur t'an
(Mt.24.3-28; Lc. 21.7-24; 17.22-24)

3Cajjoc' Jesus ich carem naj caj bin ich ujo'r chan puc witsir Olivos, Jesus
caj curaj, acatan ti' a carem najo' tu cu naj c'ujinticob C'uj u winiquirob judio,
quire' cu pactic a carem najo', barej caj ujuts'ob u baj u camsawinicob Pedro
yejer Jacobo yejer Juan yejer Andrés soc tu junanob cu yubicob:

4—Tarenobin c'atob a toc aric tenob ber ca' bin jubsac carem naj? Biquira'
carem naj ca' bin c'uchuc tu q'uinin cu xur t'an ca' bin urquech?

5Cajnunca'b ti'ob ten Jesus caj u yanx chun u ya'aric:

—Qui' canantex a bajex socmana'mac cu tar u tusaric techex, soc u payicob
techex ca' a quibiquex a ba' cu tusaricob techex. ¢ Quire' ya'ab mac cu bin
tarob ich in c'aba’, tan ya'aricob: “A teno' a Cristojeno’.” Rajen cu bin u
beticob ca' a quibexob a ba' cu tusaricob techex. 7Chen ber ca' bin a wu'yejex
ujuminta'rob: “Tan u quinsicob u baj ich ujer ru'um”, cax tu yanechex xan,
ca' bin u quinsicob u baj. Je' a wu'yiquex tabar u quinsicob u baj xan. Cax
tan u manob u quinsicob u baj, ma"a ch’'aquex sajaquirex, quire' yan u tar u
quinsicob u baj an ten bic u c'at C'uj. Ma' toy c'uchuc tu q'uinin u xur t'ani'.
8Ra' u quinino' ca wu'yiquex cu ts'ictarob winiquirob ich jumpet ru'um. Cu
bin u quinsicob u baj yejer u winiquirob ich jumpet ru'um. Bayiri' Xxan, u
ru'umin tu reyinta’b ten rey cu bin u quinsicob u baj yejer u jer ru'um tu
reyinta'b ten u jer rey. Bayiri', je' a wu'yiquex u pec ch'ic yum ru'umin ich
u jerob ya'ab ru'umob. Bayiri' je' u wichajarob xan ich jumpet ru'um, cax
baytac cu bin u wichajarob. Raji' u yanx ch'ic chun u muc'yaj a cu bin tar ich
yoc'ocab.

9°Barej a techexo' yan canatechex a baj. Quire' bin c'ubuquechex quir
u tocar a jo'rex tu cu naj much'quinticob u baj tu cotor u jach ts'urirob
u winiquirob judio. Jeroj tune’, bin u caj u jats'icob a pachex ich u
chan najir tu cu naj c'ujinticob C'uyj u winiquirob judio. Ti' cu bin u
chopaytiquechexob quir u bin u puriquechexob acatan rey yejer ich gob-
ernador quir u taquiquex a jo'rex quire' caj a wacsaj ta worex ti' ten, soc
c'ucha'an a worex a wa'ariquex ba' u ber ti' techex. 10 Ma' ja wirej, ma'

toy c'uchuc tu q'uinin u xur a t'ano' u jach tsoyir u t'an C'uj cu yan bat'an
tsec'ta'’r ich tu cotor mac cax tu caja'anob. 11 Ber ca' bin chucuquechex ca'
c'ubuquechex acatan a juezo' quir u taquiquex a jo'rex. Ma'ja tucriquex
ba' ca bin a wa'ariquex ti'ob, cax ma' toy xiquechex acatan a mac a cu bin
u taquiquex a jo'rex. Barej cu bin ts'abir techex a ray a q'uinino', ra' ca
wa'ariquex quire' ma' techex ca t'anexi' wa ma'a Taj'or u Pixam C'ujo'. 12 Ma'
chen a mac a cu p'actiquechex cu bin u chuquicob a pachex, a tet yejer a na'’
cax a bajob je' u c'ubiquechexob, baxuc je' u quinsiquechexob. Baxuc xan, u
wac'as pararob cu bin u c'ubicob u tet yejer u na' soc u quinsa'rob. 13 Quire'
techex caj a wacsajex ta worex ten, tu cotor mac cu bin u p'actiquechexob,
je'uts'abar techex a cuxtarex munt q'uin wa rajra’ ca muc'tiquex a ba' cu tar
techex tu cu chuquicob a pachex.

14°Ma' ja wirej, caj u ts'ibtaj Daniel a ts'ab u tucuric ten C'uj quir u ts'ibtic
a ba' u c'at C'uj uch. Ra' caj u tsec'taj uch: “Wa ber ca wiriquex a ba' jach
c'as ch'ica'an ich u japanin carem naj tu cu naj c'ujinticob C'uj u winiquirob
judio tu ma' tsoy u ch'ictaro’ quire' ma' ra' u beyaj. Qui' tucriquex —quij
Daniel—, quire' raji' cu bin u c'asquintic u winiquirob Israel.” Jeroj tune’,
arej ti'ob a mac a ti' yanob tu ru'umin Judea a ray u q'uinino' ca' putsucob
ich wits. 15 A ray u q'uinino' wa ti' yan mac tu jo'r yatoch tu taj u jo'r yatoch.
Arex ti' ma' tsoy u yocar u ch'ic u ba'tac. Arex u toc puts'ur. 16 A ray u
q'uinino’ wa ti' yan mac ich u cor. Arex ma' u sut u ch'ic unoc'. 17 Aray u
q'uinino’ jach otsirchajij a xquico' a tabar u rochic u chan arac' ochir. Bayiri'
a xquic a cu ts'ic chuch ti' chan arac' och. 18 A ray u q'uinino’ t'anex C'uj
soc ma' ra' u q'uinin a puts'urex tu q'uinin que'er; quire' ma' a c'uchur a
worex a muc'tiquex que'er. 19 Quire' a ray u q'uinino’, jach manan cu bin
muc'yajob a ra winiquirobo'. U jer winiquirob ma' u ne muc'yajob an ten bic
cu bin u muc'yajob a ra winiquirobo' tu q'uinin cu bin xur t'an. Ma' biq'uin
yubmanobi' ra u q'uinin caj beta'b a ich yoc'ocabo’ tu ch'ic chun uch. Ma'
ca' bin tac u jer u q'uinin a baxuco'. 20 A ray u q'uinino' wa Jaj Ts'ur u c'atu
cha'ic u cochtar u pach q'uin soc ama'an cu bin muc'yajob a ra winiquirobo’,
mana' mac cu bin p'atarob. Chen tabar u muc'yajob quire' ti' yanob a mac a
toc teta'b ten C'uj quire' yajbir ten C'uj.

21°Ca' bin c'uchuc a ray u q'uinino' wa mac cu bin ya'aric: “Irewirex, Cristo
toc c'uchij quir u taquic mac tu cotor.” Ma'a quibex a ba' cu ya'aricob. Cax cu
ya'aricob: “A ray Cristojo'.” 22 Quire' a ray u q'uinino’ ya'ab cu bin tarob quir
u tusaricob ti' urac'ob: “A teno' taren ich yoc'ocab quir in taquic mac, quire'
tu tuchi'ten C'uj.” Tu cu tusaricob ti' mac je' u tus esicob carem beyaﬂ) xan.
Cax a mac a teta'b ten C'uj orac u quibicob quire’ cu tus iricob carem beyaj,
quire' baxuc u c'atob, chen ma' u c'uchur u yorob ti'. 23 Quin toc aric techex
aje't'ana’ soc atoc erex a ba' cu bin tar biq'uin soc ma' u jac'ar a worex.

Bic tabar ca’ bin urac u parar C'uj
(Mt. 24.29-35,42-44; Lc. 21.25-36)

24 Caj ya'araj Jesus ti' u camsawinicob:

—A ray u quinino’ a tabar u ts'ocar u muc'yaj a winiquirobo'. Je'u
yac'birchajar q'uine’. Ma' u sasichajar. Bayiri', ic na' ma' u bin u ts'abir u
sasirir. 25 A sa'abo’, cu bin yiricob irej wa cu rac rubur. Tu cotor ba' a ti'
yanich ca'anano' cu cha'ic u pec C'uj. 26 Jeroj tune’, cu bin yiricob in wu'ur a
teno' a mac bayxuquenechexo'. Bin u ylriquenob quin tar tu muyarir yejer
jach chich in muc', yejer u sasirir C'uj quin wu'ur. 27 Jeroj tune', bin tuchi'tac
ten C'uj u yajmasirob u t'an quir u bin u much'quinta‘’rob a mac caj in tetajob
ich yoc'ocab, cax tu yanob, ti' cu bin u much'quinta'rob.

28°Canex a ba' cu camsico'onex che'er higuera. A werex cu jut'ur ure' che'
quir u top'ancar quire' cu yocar yaxq'uin, taj an ten bic aro'. 29 Bayiri' xan,
ber ca wiriquex a ba' caj in camsajechex sam cu tar, jeroj tabar u xur t'an.
30C'aj techex a jera’, quire’ taj quin wa'aric techex. Ti' yan mac baje'rer, ra' cu
bin cuxtarob tac cu yiricob a ba' caj in toc araj techex cu tar ich tu yanechex.
31 A ca'anano' je' u rac ts'ocare’, a je' ru'uma’ je' u rac ts'ocar xan. Chen in
t'aAno’ ma' u bin ts'ocar quire' yan u toc rac nupur in t'an ich yoc'ocab.

32°Chen ber cu bin tar a ba' caj in toc araj techex, mana' mac yer ber u tar.
Cax u yajmasirob u t'an C'uj, cax u parar C'uj ma' yer, chen u bajiri' C'uj yer
ber u tar. Rajen mana' mac yer ber hora, cax ber u q'uinin ma' yer.

33°Qui' canatex a baj, qui' p'iric a wichex ca' a t'anejex C'uj soc ma' u nayar
a worex. Quire' ma' a werex biq'uin quin tar —quij Jesus—. 34 Aro' irej a
xib a caj joc' quir u bin nachir. Caj u p'ataj u yatoch, caj u ts'ajaj u muc' ti' u
c'urewob, caj u jasaj jujuntur u beyajob, caj u tuchi'taj a mac a cu canantic u
jor yatoch tu cu naj ocar mac tu yatoch, caj ya'araj ti' ca' u qui' p'irej u wich
soc yiric u yu'ur u jach ts'urir. 35 Qui' p'irej a wichex tun, quire' ma' a werex
ber ca'bintacujach ts'urir anajo’, wajix ti' oq'uin cu yu'ur, wa jix ti' chumuc
ac’bir cuyu'ur, wajix ti' ca'bin c'ayanac cax cuyu'ur, wajix ti'a'a'cbir cuyu'ur.
36 Ma'ja wirej, wa jix ti' seb cu yu'ur ca' bin uruc jeroj cu yiric techex wenan a
ca'ex. 37 Aba' quin wa'aric techexa', quin wa'aric ti' tu cotor mac: “Qui' p'irex
a wichex.”

14

Cu much'quinticob u tucurob u chuquejob Jesus
(Mt.26.1-5; Lc. 22.1-2; Jn. 11.45-53)

1Ca'bej cu c'uchur tu q'uinin u qui' qui' jananob u winiquirob judio. Ra'
u q'uinin quir u c'a'oticob u potmasticob yajmasir u t'an C'uj uch, soc ma'u
quiminob u parar xib a yanrocha'b tenuna'. Ra'u q'uinin xan, a pano'a ma'
u sipe’, quire' ma' paji'. Ujach ts'urirob u sacerdote u winiquirob judio yejer
a yajcamsayajirob u t'an Moiséso' caj u caxtob bic tabar u tusaricob ti' Jesus
soc u chuquicob u quinsicob Jesus. 2 Robob caj u ya'arajob:

—MA' tu q'uinin u qui' qui' jananob a pascuajo’. Ca'ic yan pajex u ts'ocar
u quinin u qui' qui' jananob, soc ma' ic p'usiquex u yorob ij quet winiquirob
judio a pimo'.

Jestusich u cajar Betania
(Mt.26.6-13; Jn. 12.1-8)

3Quire'ti'yan Jesus ich u cajar Betania, curucbar tu janan tu yatoch Simoén.
Ra'u canman iq'uer u ca' uch. Jeroj tune', tarij turiri' xquic ich yatoch Simén
yejer turiri' chan p'urir, chup yejer a ne qui' u boque’, chen nardo u c'aba’,
a qui' u boque'. A nardojo', jach co'oj u bo'orir. A Xquico' caj u pa'aj a chan
p'uro’ caj uwecaj a q}t;i‘ uboque'tujo'r Jesus. 4Yan jun yarob a ti' yanob, caj
p'ujob, caj uya'arajo

—A biquinin caj u sataj ara' qui' u boque'ich u jo'r Jesus? 5 Wa caj u canaj
ca'che' tu ca' jaraj u taq'uin quir u ]i;as/\r ti' a jach otsirobo'. Quire' u bo'orir
jach manij tres cientos sac taq'uinob.

Choc yorob ti' a xquico' quire' caj u xupaj a qui' u boque'.

6 Barej Jesuse' caj u ya'araj:

—Tsire'ej, ba'wir ca ts'iquintex a xquico'. Ma' ja wirej, caj u betaj tsoy ten,
caj ujayaj tinjo'r a qui' u boque'. 7 A otsire’, rajra’ ti' yan tu yanechex an ber
a c'atex, je' u c'uchur a worex a betiquex tsoy ti'ob, barej a teno' ma' rajra’
ti' yanen tub yanechex. 8 A je' xquica, a ba' caj u betaj a ba' c'ucha'an yor ti',

rajen caj u jayaj tin jo'r a qui' u boque’, quire' tabar u muquicob in baquer.
9Jach taj quin wa'ariquex tech —quij Jesus—. Cax wa tu cu bin u tsec'tic u
jach tsoyir u t'an C'uj, je' ya'arique’ bic caj u jayaj tin jo'r a xquico', a qui' u
oque'socuc'a'oticuc'aba' aje xquica'.
Judas cu bin c'ubic Jesus
(Mt.26.14-16; Lc. 23.3-6)

10 Caj ts'oc yiric u joyar tu jo'r Jesus a qui' u boque’, caj bin Judas Iscariote
quir utsichar yejer u jach ts'urirob sacerdote u winiquirob judio. Raji' turiri'
ich doce u camsawinicob Jesus. Caj bin u c'ubic ti'ob. 11 Caj qui'jij yorob u
jach ts'urirob sacerdote rajen caj u toc arajob je' ubo'ota' ten ujach ts'urir tu
cotor u sacerdote quir u c'ubic Jesus. Caj u yanxchun u caxtic bic tabar je' u
c'ubique'.

A oq'uinjanan u q'uinin pascua
(Mt.26.17-29; Lc. 22.7-23; Jn. 13.21-30; 1 Co. 11.23-26)

12 Caj c'uchij tu q'uinin u q'uinin a cu janticob yo'och pan a ma'u sige'. Ra’
u q'uinin xan, cu quinsicob yarac' taman yuc, chan ar soc u c'a'oticob bic C'uj
caj u tacaj u nunquirirob u winiquirob judio ich u ru'umin Egipto. C'uch u
camsawinicob ich Jesus caj u c'atajob ti":

—Arejtenobtubac'atajantejawo'och oq'uin tu q'uininu qui' qui' jananob
u winiquirob judio? Arej tenob tub a c'at in chacob?

13 Caj u tuchi'taj ca'tur u camsawinicob, caj u ya'araj ti'ob:

—Xenex a je' cajaro’, ti' ca bin a nupex tun, turiri' xib cu cuchic u p'urir
u yo'och ja', sayenex tu pach. 14 Tu ca wiriquex tu cu yocar tu yatoch a ca'
ts'ap yatocho', arex ti' u yumin a najo': “Yajcamsayanireche' cu c'atic: Tu yan
u cuchir tu quin bin in jantejob a ba' cu naj janticob u winiquirob judio tu
q'uinin pascua yejer in camsawinicob?” 15 Raji'e’ cu bin yesic techex junxot’
yatoch u ca' tsap yatocho' toc yan u pojche'ir tu cu janan. Toc yan u cutan xan.
Ti' taro' ca chaquiquex ij co'ochex.

16 Caj binob u camsawinicob Jesus caj yirajob an ten bic Jesus caj u ya'araj
ti'ob, jeroj tune’, caj chacajob yo'och quir u c'a'oticob u q'uinin pascua.

17 Barej caj ac'birchajij, caj c'uchij Jests quir u janan. Yet tarac u doce u
camsawinicob. 18 Caj curajob tu jananob yejer Jesus ich u pojche'ir yo'och.
Cu janan Jesus caj ya'araj:

—]Jach taj quin wa'aric techex. Yan turiri' ich techex, a docejo', a mac a
p'eri'ic jananex, a cu bin u mucu c'ubiquene'.

19 Caj jach choquij yorob u camsawinicob Jesus. Jujuntur u camsawinicob
cu bin u c'aticob ti' Jesus:

—Ten wa quin bin in c'ubiquech Jaj Ts'urir?

20 Raji' tune', caj u nuncaj, caj u ya'araj ti'ob:

—A mac turiri' ich techex a docejo' a je' cu ruchic yo'och yejeren, raji' cu
bin u c'ubiquen a ti' yan yejerechex. 21 A teno' a baxuquenechexo', bin in ca'
quinshir, quire' tabar u nup'ur u t'an C'uj. Chen otsir a mac a cu bin u mucu
c'ubiquen a mac a tar soc u yamtic mac tu cotor. Jach manan tsoyir wa ma'
ti' yan tera' ich yoc'ocab.

22 Quire' tu cu jananobe', Jesus caj u ch'aj yo'och pan caj u yan t'anaj C'uj:

—Bayo' C'uj, quire' caj a ts'aja to'onex ij co'ochex pan.

Caj urac xat'aj ti' u camsawinicob caj u ya'araj ti'ob:

—]Jantex a je' pana’ quire' in baq'uer. Jantex.

23 Cajts'oc u racjanticob yo'och pan, Jesus caj u chucaj u chan ruch yejer u
c'ab u wich uva. Caj uyan t'anaj C'uj:

—Bayo' C'uj, tech caj a ts'aja to'onex u c'ab u wich uva.

Caj uts'aja ti' u camsawinicob, caj u ya'araj ti'ob:

—Racuq'uex ca' ca' xot' techex a wu'q'uiquex u c'ab u wich uva.

24 Caj ya'araj ti'ob:

—A je' u c'ab u wich uva, in q'uiq'uer quir u nup'ur u t'an a ba' tu ch'ic
araj C'uj uch. A je' ba' cu bin joc'ar In q'uiq'uer soc yiric mac, ya'ab cu bin
u jawsicob u si'pirob. 25 Taj quin wa'aric techex. Ma'in yanyan ca' uq'uic
u c'ab u wich uva hasta cu xur t'ane’, ca' bin in wuq'uej yejerex tu cu bin u
reyinticob C'uj.

Jestus cu tsichar ti' Pedro: A techo' ca bin a wa'aric ma' a wer maquen
(Mt.26.30-35; Lc. 22.31-34; Jn. 13.36-38)

26 Caj ts'oc u c'ayob caj joc'ob caj binob ich u witsir Olivos. 27 Jesus tune’,
caj uya'araj ti'ob:

—Techex tu cotorechex ca bin a p'atiquenex ac'bir baje'rer quire' ca'
nup'uc u t'an C'yj tu cu ya'aric: “Quin cha'ic u quinsic a mac a cu canantic
YATAC' tAmMADN yUC, rajen cu bin puts'urob yarac' taman yuc.” 28 Ca' bin wac'as
riql'uiquen tin quimirir —quij Jesus—, ti' ca bin a wiriquenex ich u ru'umin
Galilea. Chen a teno' quin yan bat'an c'uchur ich u ru'umin Galilea.

29 Pedro tune', caj u ya'araj ti":

—Cax tu cotor in wet camsawinicob cu bin u p'atiquechob, chen a teno' ma’
in p'atiquech.

30Jesus caj u ya'araj ti'":

—TJach taj, quin wa'aric tech, Pedro. Ma' toy c'aynac cax ac'bir baje'rer, cax
mana'unup uteninuc'ay cax, cabinawa'aricti'mac: “Ma’'in wer mac Jesus.”

31Barej raji'e' caj u jach chen a'araj ti":

—Cax wa quet ij quimin, ma' in wa'aric: “Ma"in c'a'otechi'.”

Bayiri' xan, caj ya'araj u yet camsawinicob.

Jests cu t'anic C'yj ich u chan corir Getsemani
(Mt. 26.36-46; Lc. 22.39-46)

32 Caj c'uchij Jesus yejer u camsawinicob ich u chan corir u c'aba’ Getse-
mani. Caj uya'araj ti' u camsawinicob:

—Te' a yan cutarexa’, quire' tar quin bin baytac quir in t'anic C'uj.

33 Caj u payaj tu pach Pedro yejer Jacobo yejer u yits'in Juan. Jesus caj u
y/xnﬁichun u tucur, jach manan cu tucur caj c'uchij baytac. 34 Caj u ya'araj
ti'ob:

—TJach tucur in caj. Cu jach bin in wor irej wa bin in caj quimin. Te'a
p'atarexa’ ma' a wenanex soc a yamtiquenex.

35 Jesus caj bin u t'anej C'uj. Jach baytac caj bin, caj pach'raj quir u t'anej
C'ujich ru'um. Cajuya'araj ti' C'uj:

—Wa tsoy ta t'an tech Tet, wa ma' a cha'ic in jach muc'yaj an ten bic caj a
toc araj uch. Wa tsoy ta t'an tech ca cha'ic in muc'yaj, baxuc ten tsoy tin t'an
xXan, ca' tacti'ten aba'ac'at ten.

36 Tu cu t'anic C'uj raji' caj u ya'araj:

—In Tetech C'uj —quij—, c'ucha'an a wor ti' tu cotor ba', ruc'sej a je'
muc'yaja’ a cu bin tar ten wa ra' a c'at ca' muc'yajnaquen, je' in muc'yaje’,
quire'in c'atin betic a ba' a c'at teche'.

37 Cdaj riq'uij, caj bin ich u camsawinicob caj yiraj cu wenanob caj u ya'araj
ti' Pedro:

—Simon, tan wa ja wenan? Ma' wa c'ucha'an a wor a muc'tic a wenan ca' a
yamtejen cax turi' hora? 38 T'anex C'uj, soc ma' u tumtic a worex, a quisino'.
Cax a chen c'at aja’'anechex soc a t'aniquex C'yj ti' ten. Chen ma' u c'uchur a
worex a muc'tic a wenanex quire' jach tac a wenanex.

39 Cajwac'asbin Jesus cajuwac'as t'anaju Tet, cajuya'arajra'iri' u caj wac'as
t'ano'. 40 Caj ric' Jesus caj wac'as ur ti' yan u camsawinicob. Caj yiraj wenan
u ca'ob, ma" u muc'tob u wenanob. Ma' u p'irir u wichob. Ma' u yerob ba' u
nunquicob ti' Jesus. 41 Caj tar mana' u nup u tenin ich u camsawinicob, caj u
ya'araj ti'ob:

—Tsoy a wenanex ba f)e rer, jesej a bajex, baje'rer, c'uchij tu q'uinin u tarob
u chuquenob a teno' a baxuquenechexo', rajen tsire'ej. Bin u c'ubiquenob a
mac a yan u si'pirobe’. 42 Riq'uenex, ca' xico'onex iric a mac a c'ubiquene' ti'
yan jach baytac.

Chuc Jests
(Mt.26.47-56; Lc. 22.47-53; Jn. 18.2-11)

43 Ti' toy cu tsicbhar Jesus barej seb caj c'uchij Judas Iscariote, raji' ti' u
camsawinicob Jesus yejer once. Yet taracob jach pim mac, u rac ch'amanob
u mascabir, bayiri' u rac ch'amanob che'. Tarob quire' tuchi'ta’hob ten u
jach ts'urirob sacerdote u winiquirob judio, yejer u jach ts'urirob u cajarob
u winiquirob judio, a cu ya'aric a Nuxibo', yejer u yajcamsayajiriob u t'an
Moisés. 44 Ma' toy c'uchuc Judas ich Jesus caj u toc araj ti'ob, a pimo":

—A cawiriquexints'uts'icup'uc,ra' ca chuquiquex, ca'aqul' c'axexuc'ab,
ca'apurex ti' yejer mac a cu cananticob ti' soc ma' u puts'ur Jesus.

45Seb caj ujuts' u baj ich Jesus, caj ya'araj Judas ti' Jesus:

—In WA]camSAyA] jirech, in WA]CamSAYA]H'ECh

Jeroj tune’, caj u ts'uts'aj u p'uc an ten bic cu naj t'anic a cu camsic mac u
winiquirob judio. 46 Robob tune’, caj u machajob, caj u chucajob.

47 Turiri' ich a macob a ti' yan ti' taro', caj u jitaj u mascab caj u ch'acaj
u xiquin u c'urew u jach ts'urir sacerdote, caj rac u xiquin u c'urew u jach
ts'urir sacerdote. 48 Caj u t'anaj ]esfls cajuya'araj ti'ob:

—Biquinin caj tarechex tera’ yejer mascab, bayiri yejer che' quir a
chuquiquenex iren wa yaja'criryajirenba’, 49Rajra’ti' yanenich caremnaj tu
cana u]mthuex C'uj, caj 1n camsechex. Biquinin ma' ta chuquenex uch? A
ba'u }oer ten baje'rer quire' caj u toc ara] uch yA]tseq uirut'anC'uj,ats'abu
tucuric ten C'uj quir uts'ibticaba'uc'at C'uj, ra’' quire' unup'ur aba' ts'iba'an.

S0Ra'iri' u q'uinin tu cotor u camsawinicob Jesus caj rac puts'ob. P'at Jesus
tujunan.

Puts'ij amac a ma' uch xuruc u baquero’

51 Barej say tu pach Jesus turiri’ xib, ma' uch xuruc u baquer, u chen
buquinmAn u winquirir yejer turiri' sac noc', a linojo' u c'aba’ u noc'. Raji’
caj chucob ten a pimo'. 52 Barej caj chuquij ten a pimo’ caj ts'ub u noc' caj
puts'ij, chac'aren.

acatan ch'iriquic Jesus ich u jach ts'urirob u winiquirob judio
(Mt.26.57-68; Lc. 22.54-55, 63-71; Jn. 18.12-14, 19-24)

53 Yajchuquirob Jesus caj bin purbir Jesus ich Caifds. Raji' u jach ts'urir
tu cotor sacerdote, yejer u jer u ca' jach ts'urirob sacerdote, yejer u jach
ts'urirob tu cotor u cajarob u winiquirob judio, a cu ya'aric, a Nuxibo', yejer
u yajcamsayajirib u t'an Moisés, quire' caj u much'quintob u baj. 54 Barej
Pedroje' nach bin tu pach tu cu binob Jesus. C'as nanach cu tar Pedro tac
c'uchur tubre'a'an yatoch Caifés. Curucbar Pedro yejer a policiajo’ cu q'uich,
p'eri' yejerob.

55U jach ts'urirob sacerdote yejer tu cotor u ts'urirob u winiquirob judio,
tiri' u rac much'quinmanob u baj quir u wayticob quir u tus taquicob u jo'r
Jesus socu quinsa'rob Jesus. Ma' c'ucha'an yor u wayticob quir u tus taquicob

u jo'r. 56 Cax jach pim mac cu tar quir u tus taquicob u jo'r Jesus, ma' tu
quetquintajob ut'anob. 57Jeroj tune', caj tarob ca'tur u winiquirob judio quir
u tus taquicob ujo'r Jesus, robob tan ya'aricob:

58 —A to'ono), tij cu'yaj ya'aric a je' xiba' cu bin u rac jubsic carem naj tu
quicnaj c'ujintiquex C'uj. A je'beta’ana' yejer u c'ab mac, je' uca' ts'apquintic
u jer carem naj ca' bin ts'ocac u man mana' u nup u q'uinin, a ma' beta'an
yejer u c'ab mac.

59 Cax baxuc cu tsicharob ma' tu quetquintajob u t'anobi'".

60Jeroj tune', caj ric ch'ictar Caifés ich acatan tu cotor u yet jach ts'urirob u
winiquirob judio ca' u c'atej ba' ti' Jesus, tan ya'aric:

—Biquinin ma' a ¢'as nunquic ti' a mac cu taquicob a jo'r tech?

61Jests u macman u chi' uch, ma' u c'as nunquic ti' u jach ts'urir. U jach
ts'urir tu cotor sacerdote caj u wac'as c'atej ti' tan ya'aric:

—Arej tenob wa tech a Cristojo' a mac caj u toc araj C'uj yan u tar quir u
taqur}c tu cotor mac? Arej tenob wa tech u pararech C'yj a cu c'ujinta'bo’ ten
mac?

62Jesus caj u ya'araj ti":

—Ten —quij—, bin a wirenex xan a teno' a baxuquenechexo' curucbaren
ichuno'oj C'uj, ajachmanan chichirumuc'o'. Je'a wiriquex in tar tu muyarir
ca'anan.

63 U jach ts'urir tu cotor sacerdote u winiquirob judio, seb caj u jataj u
noc' quir u yesic ts'iquij, quire' cu tucra' cu pach'ic C'uj Jesus an ten bic caj
ununcaj Jesus, caj u ya'araj u jach ts'urir tu cotor sacerdote:

—Ba'wir ti' u jer mac quir u ta'quic u jo'r? A bajiri'ex caj a wu'yajex cu
pach'ic C'uj. 64 Arex ten ba' ca tucriquex te'ex?

Robob ujach ts'urirob tu cotor u winiquirob judio, caj u ya'arajob:

—Toc yan u si'pir, ca’ quinsac.

65 Jun yarob caj u yanx chun u tubob u wich, u jerob caj u pixob u wich
Jesus caj u raxajob xan, cu ya'aricob:

—Arej tenob mac caj u raxech.

U policia a caj u chucajobo' caj u tacjats'ajob Jesus.

Pedro cuya'aric: Ma'in wer maqui' Jesus
(Mt. 26.69-75; Lc. 22.56-62; Jn. 18.15-18, 25-29)

66 Ti' toy yan Pedro ich tancab tu re'a'an yatoch Caifés, caj u juts'aj u baj
turiri' xquic ich Pedro. Ra' u c'urew xquic Caifds; 67 Barej caj u yiraj cu q'uich
Pedroje’, caj u pactaj, caj uya'araj ti":

—A tech xane'—quij ya'ara'—, ti'a wet man Jesus a cu tar tu cajar Nazaret.

68 Barej raji', caj u ya'araj:

—MAa' teni' —quij Pedro—. Ma' in wer ba' ca wa'aric. Ma' in wer maqui'.

Pedro caj joc' tancab baytac tu yan u jor naj, jeroj caj c'aynaj a caxo'. 89 Caj
WAC'AS irir ten u c'urew xquic Caifés caj wac'as a'ara ti' a macob a ti' yanob
taro"

—A je'xiba', jach taj, u yet man Jesus.

70 Barej raji' caj u wac'as a'araj:

—MA' teni' —quij caj ya'araj.

Chen sansame', a mac a ti' yanob uch taro', caj u wac'as a'arajob ti' Pedro:

—]Jach taje' tech a wet man Jesus uch, a ma' quet baxuc a t'an yejer Jesus
quire' u xibirech u ru'umin Galilea.

71Caj ara'b Pedro, cu chuquic C'uj, tan ya'aric:

c —C'uj cu yiric, wa ma' in wer a mac a ca wa'ariquexe’, cax u quinsiquen
uj.

72 Bayiri' caj ca' c'aynaj cax tu ca' ten, Pedro caj u c'asaj yic' a ba' ara'b ten
Jesus uch: “Ma’ toy wac'as c'aynac a caxo' mana' unup u tenin ca bin a wa'aric

319

ma' a wer maqueni'.” Pedro caj oc'najij. Caj jach qui' oc'najij Pedro tun.

15
Jestis acatan ti' Pilato
(Mt.27.1-2,11-14; Lc. 23.1-5; Jn. 18.28-38)
1Barej caj sasij seb tu cotor u jach ts'urirob sacerdote yejer u jach tsurirob
u cajarob u winiquirob judio, a cu ya'aricob a Nuxibo', yejer yajcamsayajirob
ut'an Moisés, yejer amac t'irir ich tu cotor ujach ts'urirob u winiquirob judio,
caj u much'quintajob u baj quir u tucricob bic tabar cu bin u c'ubicob c¢'axbir
Jesusich Pilato. Caj c'ax u c'ab Jesus caj tar purbir ich Pilato, raji' gobernador.
2 A Pilatoje’ caj u c'ataj ti'":
—Taj wa jureyech u winiquirob judio?
Caj u nuncaj raji', cu ya'aric ti":
—Baxuc ca wa'ariquen, a teno' u reyen u winiquirob judio.
3Ujach ts'urirob sacerdote, ya'ab caj utocob ujo'r Jesus. 4 A Pilatoje’, caj u
WAC'AS C'ataj ti', cu ya'aric:
—]_Siqltjlinjn ma' a €'as nunquic u taquicob a jo'r quire' jach ya'ab tan u
taquicob ajo'r?
5Jests ma' u ¢'as nuncaj chichin, rajen jach jaq'uij yor Pilato.

Pilato caj u tucraj tu yor ca’ xic sinbir Jests ich cruz
(Mt.27.15-31; Lc. 23.13-25; Jn. 18.38—19.16)

6 Toc beri' cu siptic mac tub maca'an ca' bin c'uchuc tu q'uinin u qui' qui'
jananob u winiquirob judio, u q'uinin tu potmastaj yajmasir u t'an C'uj uch.
Ma' ja wirej, a gobernadoro' cu bin u siptic a mac maca'an a cu c'ata’ ti' ten
u winiquirob judio. 7 A ray u q'uinino' ti' maca'an mac jach c'as. Ra' u c'aba’
Barrabds, raji' c'ara'an yejer u yetric's ajba'te'ob, mac u quinsmanob winic tu
turic'sajob ba'te' uch. 8 Ra' u quinin, ti' cu tarob a ya'ab macob u winiquirob
judio, quir u much'quinticob u baj ich Pilato, caj u yanxchun u c'aticob ca' u
betejantenbic cunajbeta'rti'obe'. 9Pilato tune', caj ununcaj ti'ob, cuya'aric:

—A mac a c'at in siptiquex techex? Arex ten ca' In siptej ti' techex urey u
winiquirob judio?

10 Ma' ja wirej, Pilato yer q'uex yorob u jach ts'urirob sacerdote, rajen
c'ubob Jestus ten u jach ts'urirob sacerdote u winiquirob judio. 11 Barej ujach
ts'urirob sacerdote u winiquirob judio caj u p'usaj u yorob a ya'ab macob
quir u cha'bar ti'ob Barrabds, cax ma' u cha'bar Jesus. 12]Jeroj tune', caj u
nuncaj Pilato, caj u wac'as a'araj ti'ob:

—Ba' a c'atex ca' in betej ti' a mac a ca wa'ariquex u rey u winiquirobh
judiojo'?

13 Robob a pim macob, caj u c'amquintajob t'anob ti' tu ca'ten:

—Arej ti' ca' xic sinbir ich cruz.

14 Barej Pilato caj u ya'araj ti'ob:

—Biquinin cu bin sinbir ich cruz quire' mana' c'as caj u betaj?

Caj chen c'amquintaj u t'anob a pimo":

—Arej ca' sinic ich cruz.

15 A Pilatoje’, quire' u c'at u qui'quintic u yorob a pimo', rajen caj u cha'j
u bin Barrabds. Caj ts'oc u jats'icob u pach Jesuse', caj u c'u'saj ca' quinsac
tu cruz. 16 A soldadojo' tune’, caj acsa'b Jesus ich palacio gobernador, tu
re'a'an naj. Caj u t'anajob u much'quinticob u baj tu cotor u yet soldadojob

gobernador. 17 Caj pit u noc' Jesus ten soldadojo', caj ts'a’b u buquintej chac
noc' Jesus. Caj jit'ob a q'ui'ixer u ca'o’ quir u ts'a’bar u p'oquintej Jesus q'ui'ix.
18 Jeroj tune’, caj chinrajob acatan ti' Jesus ten a soldadojo’, caj u tus t'anajob
an ten bic cu naj t'anicob rey cu ya'aricob:

—In c'atob ca' cuxraquech munt q'uin u reyech u winiquirob judio.

19 Caj u c'oc'ojats'tajob tu jo'r Jesus yejer jarar, caj u tubob u wich. Ti' rac
xonrajob ich acatan Jesus an ten bic cu xontarob ich rey cu tus esicob u
sajticob ti'. 20 Barej caj ts'oc u p'asticobe’, caj u pitajob a chac noq'ue’, a tu tus
ts'ajob sam ti'e’ caj u buquintajob u wac'as noc' caj ujoc'sajob quir u quinsa'r
tu cruz.

Sinbir Jesus tu cruz
(Mt.27.32-44; Lc. 23.26-43; Jn. 19.17-27)

21 A uche' caj u man taro' turiri' xib, u c'aba’ Simén, u tet Alejandro yejer
Rufo. A Simoéno' caj tar tu ru'umin Cirene uch. Cu yu'ur tu cor caj ts'ar u
pach quir u c'o'ochic u cruz Jesus tu cu bin bajbir. 22 Caj u payajob Jesus tu
chan witsir u c'aba’ Gélgota, u c'at ya'aric: U Cuchir U Baquer U Jo'r. 23 Caj u
tumtaj ca' ts'abacu c'ab uwich uvauyuq'uej, aro' xaca'an u ts'ac mirra, barej
raji'e’ ma' tu yuc'aji'. 24Jeroj tune', caj ts'oc u bajar Jesus ten soldadojob caj u
jasajob u noc' Jesus caj u chictajob chan tunich quir yiric mac cu bin u ch'ic
unoc' Jesus. Soc yerob ba' cu bin ch'ic jujunturob.

25 Ca'anan u q'uinin, jach jats'cab caj u sinajob tu cruz. 26 Ts'ibta'b ich c'as
chumuc ujo'r u cruz Jesus, irej wa ju cuchir ts'ib quir yiric ba' u si'pir. Caju
ts'ibtaj: “A je' xiba' Jesus, u rey u winiquirob judio.” 27 Caj u sinajob tu cruz
yejerraji' ca'tur xib, a cuya'cricob ba'. Caj baj ten soldado. Turiri' tunoj Jesus,
turiri' tu ts'ic xan Jesus. 28 Rajen toc nup'a‘'an a ba' ts'iba'an ich u t'an C'uj a
cu ya'aric: “Caj u tucrajob wa raji' p'eri' yejer a mac a yan u si'pirobe’.” 29 A
macob a cu manob uche' taro', caj u p'astajob, caj u chictob u jo'r an bic cu
naj p'asticob mac, tan ya'aricob:

—Atecho' cawa'aricje’ajubsic caremnaj, cawa'aric mana'unup uq'uinin
a wac'as ts'apquintej u jer carem naj. 30 Tac a baj ich a cruz, wac'as emen ta
Cruz.

31Ti' yanob xan, caj u p'astob Jesus u jach ts'urirob, cu pacran ya'aricob,
quet yejer yajcamsayajirob u t'an Moisés:

—A ray xibo', chen u jer cu taquic, u bajiri' ma' c'ucha'an u muc' u wac'as
taquic u baji'. 32 Ca' ij quirex wa raji' Cristo, a mac tuchi'ta'b ten C'uj, urey u
winiquirob Israel. Ca'emac tu cruz baje'rer, ca'in wirejob soc ca' in wacsejob
tin worob ti'. Baxuc xan, u yet baja'an winiquirob caj u p'astajob ti'.

Quimij Jesus
(Mt.27.45-56; Lc. 23.44-49; Jn. 19.28-30)

33Caj c'uchij c'ac'chun q'uin caj ac'birchajij ich yoc'ocab tac u man mana'u
nup horas. 34 Tabar u c'uchur a mana' u nup horaso’ caj c'am t'anaj Jesus caj
awatnajij, caj ya'araj:

—Eloi, Eloi, lama sabactani? —u c'at ya'aric: In C'ujech, in C'ujech,
biquinin ca p'atiquen tin junan?

35Barej caj u'yab ten jun yarob a mac a ti' yanob ti' taro’, caj u ya'arob:

—U'yex ba' cuya'aric. Cu t'anic Elfas, yajtsequir u t'an C'uj.

36 Caj u c'anaj yacab turiri' tu yan ya'arir a paj u c'ab u wich uva, caj u
ts'amaj unoq'uir quir u ts'uts'ic ya'arir a paj u c'ab u wich uvajo'. Caju chucaj
caj u tacaj tu che'er jarar quir u nacsic u ts'a ti' yuq'uej. Caj u ts'aj u yuq'uej
caj ya'araj:

—Pajo'onex, ca' ij quirex wa cu bin tar Elias, ca' u yensej tu cruz Jesus.

37Barej Jesus caj c'am t'anaj, caj u putaj yic', caj quimij. 33 Unoc'at'ina'ano’
ich carem naj tu cu naj c'ujinticob C'uj u winiquirob judio, a cu jasic jun xot'
naj tu cu bin u wa'quic u q'uiq'uer yarac' soc u ruc'sic u si'pirob mac. Ra'
u noq'uir seb caj jat chumuc. Caj u yanxchun u jatar ca'anan tac u c'uchur
u jatar ich u xax u noq'uir. 39 U jach ts'urir cien soldadojob u winiquirob
romano, a ti' yan uch acatan ich Jesus, caj u yiraj ts'oc u quimin an ten bic
ajera’, cajuya'araj:

—A je'xiba'jach taj u parar C'uj.

40 Baxuc xan, ti' yanob jun yarob xquicob, c'as nach cu pacticob Jesus a ray
xquicob. Ti' yanob Maria, ra' caja'an tu cajar Magadalena, ti' yan Maria u na'
Jacobo a chichano', yejer José, ti' yan xan Salomé. 41 Ra' yet manacob yejer
Jesus caj tarob tu pach Jesus. Caj tarob tu pach Jesus caj u p'ataj u ru'umin
Galilea. Quire' ti' yan ich u ru'umin Galilea. Robob caj u yamtajob Jesus, ti'
yan ujer ya'ab xquicob caj binob uch tu cajar Jerusalén yejer Jestus.

Caj t'oj u baquer Jesus ich japnin tunich
(Mt.27.57-61; Lc. 23.50-56; Jn. 19.38-42)
42Barej caj ac'birchajij, raji' u q'uinin cu pac much'quinticob yo'och quir u
qui' qui' jananob. Ma' ja wirej, saman u q'uinin u jesicob u baj u winiquirob
judio. 43 Caj tarij José, ti' cu tar ich u cajar Arimatea, raji' turiri' ich tu cotor
u jach ts'urirob u winiquirob judio, a mac tsoy yor, ich u jach ts'urirob u
winiquirob judio. Raji' Xxan, cu pajic u q'uinin tu cu bin u reyinticob C'uj. Caj
u chichquintaj u yor quir u bin ich acatan Pilato quir u c'atic u baquer Jesus
quir u but'ic tu japnin tunich José. 44Jac' yor Pilato, quire' toc quimij Jesus,
caj u tuchi'taj t'anbir ujach ts'urir cien soldadojob u winiquirob romano, caj
u c'ataj ti' wa taj toc quimij Jesus. 45 Barej caj u yubaj tu chi' tu jach ts'urir
cien soldadojob u winiquirob romano, caj yubaj ya'aric wa quimij Jesus tu
ts'aj u baquer ti' José. 46 Raji'e’ caj u manaj turiri' sac noc', lino u c'aba’ a sac
noq'ue’, caj ts'oc u yensic u ba%uer caj u tapaj yejer a sac noq'ue', caj bin u
but'ej ich japnin tunich, ra' toc beta'b u japnin uch ti' tunich. Jeroj tune’, caj
u bac'astaj turiri' tunich tu jor u japnin tunich quir u qui' pe'che'tic. 47 Maria
a cu tar tu cajar Magdalena yejer Maria u na' José uche’, caj u pactob tu bin
t'ajbir u baquer Jesus.

16
Riq'uij Jesus tu quimirir
(Mt.28.1-10; Lc. 24.1-12; Jn. 20.1-10)
1Barej caj man u q'uinin tu cu jesicob u baj u winiquirob judio, Maria, a cu
tar tu cajar Magdalena, quet yeger Maria, una'Jacobo, quet Kej er xan Salomé,
robob caj u manajob a qui' u boc soc c'ucha'an yorob u chojicob u baquer
Jesus. 2U q'uinin u yanxchun semana, jach a'ac'bir tan u tar q'uin caj tarob
tut'aja'an u baquer Jesus. 3 Cu pacran a'aricob a xquico":
—Mac cu bin u bac'astic ti' to'onex a tunicho' a ti' yan tu jor a tu t'aja’'an u
baquero'?
4Caj c'uchob cajunacsajuwichobe’, cajuyirajob ajach carem tuniche', toc
bac'asa'an. 3 Barej caj ocob tu t'aja'an u baquer Jesus, caj u yirajob turiri' xib,
ma' uch xuruc u baqueri'. Ti' c'ura'an tu noj a xquique'. Raji' u buquinman
jach c'arap sac noc'. Caj jaq'uij yorob a xquico', caj yirob curic. ¢ Barej raji'e’,
caj uya'araj ti'ob:

—Ma'ujac'ar aworex —quij—, ca caxtiquex Jesus, a cu tar tu cajar Nazaret
uche', a mac quinsab tu cruz. Wac'as riq'uij, mana' Jesus tera’ —quij—,
ca' cuxrajij —quij— te' yan u wa'aya' tu chaquinta'b u baquer ucha/, iric
—(éuij—. 7Barej xenex, arex ti' u camsawinicob, quet a wa'ariquex ti', yejer
Pedro: “Arex ti'ob cu bin tu ru'umin Galilea, raji' cu bin yan bat'an c'uchur.
A techexo', pachir a cuchurex. Ti' ca bin a wirex aro’ an ten bic caj u toc araj
techexuch.”

8 Caj joc'ob ich tu t'aja'an u baquer Jesus uch, caj u c'anajob yacab quir u
puts'urob quire' jach manan sajacob, tu chen quiquirancarob. Mana' ba' caj
uya'arajob ti', quire' jach sajacob.

Irir Jesus ten Maria a cu tar tu cajar Magdalena
(Jn.20.11-18)

9Barej caj riq'uij Jesus ti' u quimirir, a'ac'bir; u 'uinin u yanxchun semana,
caj u yan bat'an esaj u baj ti' Maria, a cu tar tu cajar Magdalena, ra'iri'
Maria a joc'sa'b siete u quisinob ten Jesus uch. 10 Caj bin Maria, caj u ya'araj
ti' u yet manob uch Jesus, caj cuchij Maria cu yoc'arob, cu yacticob Jesus.
11 Robobe', cax caj u yubajob cuxa'ane’, cax yubobo' irir ten Maria. Robob
caj uya'arajob:

—MAa' taji’' —quij.

Irir Jesus ten ca'tur u camsawinicob Jesus
(Lc.24.13-35)

12 Barej pachir ca'tur caj u yirajob ma' irej Cristo, caj u yirajob quire'
jarpajij quimij, cu binob ximbar ich chacan, caj u yirajobi'. 13 Caj binob,
robobe' ya'arej ti' u rac'ob, barej, ma' ju quibob caj yubob ya'ara' ti'ob, xan.

Jests cu ts'ic u beyaj ti' u camsawinicob
(Mt. 28.16-20; Lc. 24.36-49; Jn. 20.19-23)

14 Pachir caj u yesaj u baj cuxa'an ti' a oncejo' u camsawinicob tu junanob,
quire' curucbarob tu jananob. Caj q'ueya'bob ti'ob quire' cax ara'b ti'ob ten
yajirirob Jesus, chen ma' ju yacsob tu yorob wa riq'uij. Caj q'ueya’bob xan,
quire' chich u jo'rob. 15 Caj u ya'araj ti'ob:

—Joq'uenex ca' a tsec'tex u jach tsoyir u t'an C'uj ich tu cotor mac ich
yoc'ocab. 16 A mac a cu yacsic tu yor bayiri' xan, tan yacsa' ja' tu jo'r, bin
tocac ten C'uj. Barej a mac a ma'ju yacsej tu yor, ti' toy yan u si'pir quire' ma'
ju yacsaj tu yore', raji' cu bin satare'. 17 A ba' mana' mac yirmani' uch, ma'

iq'uin yirmani', ra' cu bin esbir ten an mac a yacsmanob tu yorob an ten bic
ajera': Bin ujoc'sicob quisinob quire' ten tin ts'aja u muc'ob. Bin u tsicharob
ichut'an a mac ma'unajticob uchi'. 1 Wa cu chuquic can, cax wa cu yuq'uic
a ba' cu quinsic mac, ma' u bin c'astar. Bin u cu ts'anc'abtic a mac yaje’, jeroj
cujawara'.

Jestis caj bin ca'anan
(Lc.24.50-53)

19 A Jaj Ts'uro', caj ts'oc u tsichar yejerob caj bin ca'anano’, caj curaj ich u
no'oj C'uj quir u sajta’ ten tu cotor mac. 20 U camsawinicob Jesus tune', caj
joc'obe’ quir u tsec'ticob u t'an Jesus ti' tu cotor mac, jach quet u beyaj u Jaj
Ts'urir yejerob. A Jaj Ts'uro’ caj u yesaj a ba' cu tsicbarob u camsawinicob ra’
taj cu ya'aricob. Jeroj Ts'oquij, quij.

AJE'RA'UJACHTSOYIRUT'AN C'UJTU
TS'IBTA LUCAS

Lucas cu yanxchun u t'an u bajob Tedfilo

1 Quire' a wer Tedfilo ya'ab mac caj u yanxchun u ts'ibticob ba' u ber tu
yanenob uch a ti' yan tu yano'onex uch. 2 Caj u yanxchun u ts'ibticob u t'an
Jesus. Cajuts'ibtajob aba' ara’b ten a mac tu yirob Jesus a tu yanxchun raji'ob
xan caj manob u yamtejob u tsec'ticob u jach tsoyir u t'an Jesus. 3 Rajen tin
qui' caxtaj in wirej Xxan wa taj caj u betaj Jesus uch caj ts'oc in wiric taj a ba'
caj ubetaj Jesus caj in ts'ibtaj a ba' caj u yanxchun u betic Jesus hasta baje'rer
soc tech a wer u bajob in baj, Tedfilo. 4 Rajen caj in ts'ibtaj tech Tedfilo soc a
toc er a ba' taj tu camsech uch.

Yajmasir u t'an C'uj caj ya'ara bic tabar urocha'r Juan ten u na'. Raji' cu bin
yacsicja'tujo'r mac

5Ti' yan mac cu reyintic u ru'umin Judea, Herodes u c'aba’. Ra' u q'uinin
cuxa'an sacerdote pacha'an u c'aba’ Zacarias. Raji' cu beyaj yejerob yo'nen
Abias. Zacarias caj u raq'uintaj Elisabet ra' yo'nen Aardn raji' yo'nen xan
sacerdote. 6 Zacarias yejer u rac' caj yiraj C'uj taj cu quibicob u t'an C'uj. Caj
yiraj C'uj taj cu qui' manob ich u tsoyir a ba' caj u ya'araj C'uj. ? Mana' u parar
Elisabet quire' ma'ju c'uchur u yor u pararancar. Ma' ja wirej, u beri' mana’'
u parar, toc ch'ija’an toc ca'turo’ yejer u mam baje'rer ma" ju pararancar
caj ch'ijob uch. 8 Ra' u q'uinin toc p'isa'an tu cu beyaj Zacarias an ten bic
sacerdote ich carem naj tu cu naj c'ujinticob C'uj u winiquirob judio. Ra'
U q'uinin cu beyaj ti' yo'nen Zacarias. 9 An ten bic nanij cu bin u toquic a
qui' u boque' ich carem naj. Caj bin Zacarias quir u toquic quire' teta'b ten
u yet sacerdote. Caj teta’h Zacarias caj ts'oc u yarac'tic chan tunich. 1°Ra'u
q'uinin cu toquic a qui' u boque' Zacarias, tu cotor a pimo’ tan u t'anicob C'uj
ich u tancabir carem naj. 11 Yajmasir u t'an C'uj caj u yesaj u baj ti' Zacarias.
Zacarias caj yiraj yajmasir u t'an C'uj, ch'iquicbar ich u noj tu cu toquic a qui'
u boque'. 12 Caj yiraj yajmasir u t'an C'uj Zacarias jach jaq'uij yor quire' ma'
yer ba' u c'at yajmasir u t'an C'uj caj u ch'aj sajquir. 13 Yajmasir u t'an C'uj caj
ya'araj ti':

—MAa'jujac'ar a wor ten, Zacarias. C'uj cu yubic a t'an rajen cu bin yantar a
parar ca' a pacheju c'aba’ Juan. 14 Ca' bin qui'ac a wor jach manan qui' a wor.
Ya'ab mac cu bin qui' tar yorob quire' yan a parar Zacarias. 15 Quire' a parar
ca' bin rochac ten u na' jach carem acatan u wich C'uj. Ma' ju bin yuq'uic u
c'ab uva a parar. Bayiri' trago ma' ju bin yuq'uic xan. Toc aca'an ti' u Taj'or u
Pixam C'uj quir uts'urintic ca' binrochactenuna'. 16]ach ya'ab cu bin yacsic
tu yor ti' C'uj ca' bin yubej u tsec'tic u t'an C'uj u winiquirob israel. 17 A parar
Juan cu bin u ts'urinbir u Taj'or u Pixam C'uj soc c'ucha'an yor ti' tu cotor ba’
an ten bic Elias uch. Ca' bin gubob u w1n1qu1rob ]udlo utsec'ticut'an cubinu
quetquintic u yor u pararob yejer u tet soc p' 'eri'ob yor. Cu bin u tsec'tic ti'ob
soc u c'axicob yor amac a ma'ju qu1b1cob C'uj. Soc cu bin u quibicob a mac
taj yor, a mac u ne'er. Soc c'ucha'an yor u c'amic a Cristojo' ca’bin tac.

18 Zacarias caj u c'ataj ti' yajmasir u t'an Jaj Ts'ur:

—Bic tabar in jach er taj a ba' ca wac quire' jach uch ch'ijiquen yej in rac'?

19 Caj u nuncaj yajmasir u t'an C'uj:

—Ateno',raji'in c'aba’ Gabriel, quin beyaj acatan ti' C'uj. Raji' tutuchi'tajen
quir in wa'aric tech a je' jach tsoy t'ana’. 20 A techo' ma' ta quibaj in t'an a ba’
tin toc a'araj tech baje'rer. Baxuquech ma'jubinjoc'ar a t'an hasta cu c'uchur
tu q'uinin urocha'r a parar ten una'. Jeroj cu joc'ar a t'an. Ca' bin c'uchuc tu
q'ulnin cu bin joc'ar jach taj an ten bic tin wa'ara tech.

21Ti'yan a pimo' ich tancab tan pajicob ca' joc'ac Zacarias caj jaq'uij yorob
quire' oma'an joc' Zacarias ich japnin carem naj. 22 Caj joc' Zacarias ma' ju
joc'ar u t'an. Caj u najtajob a pimo' yan ba' caj u yiraj Zacarias ich carem naj,
caj yesa yejer u c'ab Zacarias quire' ma'jujoc'ar u t'an.

23 Caj c'uchij tu q'uinin u ts'ocar u beyaj Zacarias ich carem naj, caj bin ich
yatoch. 24 Caj ur Zacarias ich yatoch caj yanjij u parar Elisabet. Ma'ju c'as
joc'ar hasta manij cinco icna'. Tan u tucric ich yor, Elisabet caj u tucraj tu
yor: 25 “In Jaj Ts'urir caj u jawsaj in suraquir tu ma’ ju yan tar in parar. Caju
yamtajen C'uj, soc ma' jin payic in su'tar ti' a pim baje'rer.”

Yajmasir u t'an C'uj cuya'aric je'urocha'r Jesus ten una'

26Yan seisicna’ cajnajij unac' yejer yarac' och Elisabet, caj wac'as tuchi'ta’b
ten C'uj yajmasir u t'an ra'iri' Gabriel ca' xic ich u ru'umin Galilea tu cajar
Nazaret. 27 Caj bin yiric turiri' xquic a ma' yer ba' hasta cu ch'ic u Maria
quire' José cu bin raq'uintic Maria toy c'ata'b ten José, ra' u nunquir David
uch. 28 Yajmasir u t'an C'uj caj oc tu yan Maria caj u t'anaj:

—A C'yjo’ cubin u yamtiquech socjach manan tsoyirech. Mana'ujer xquic
baxuco' chen tech tsoyech.

29 Maria caj yiraj yajmasir u t'an C'uj caj jaq'uij yor Maria a ba' yuba ya'ara’
ti'. Caj u tucraj tu yor: “Biquinin cu t'aniquen baxuc aro'.” 30 Yajmasir u t'an
C'uj caj ya'arayj:

—Ma' ju jac' a wor ten, Maria, C'uj cu jach qui' qui' yajquintiquech Maria.
Ma' ja wirej, C'uj cu bin yesic bic u jach yajquintiquech. 31 Baje'rer cu bin
yantar a parar raji' ca bin a rochej xib, ca' a pachej u c'aba' JESUS. 32 A'a parar
Jesuso' jach ne no'j, raji' u parar C'uj a ti' yan ca'anano'. AJaj Ts'ur a C'ujo' cu
bin yacsic soc ureyinticob u winiquirob judio an ten bic u nunquir David caj
u reyintajob uch. 33 Raji' cu bin u reyinticob u winiquirob israel munt q'uin
ma'ju ts'ocar u reyinticob u winiquirob israel.

34 Maria caj u c'ata ti' yajmasir u t'an C'uj:

—Bic tabar in pararancar quire' ma' toy in ch'aj in mami'.

35 Caj nunca'b ten yajmasir u t'an C'uj caj ara'b ti":

—]Je'u tar tech u Taj'or u Pixam C'uj soc u yantar a parar quire' jach yanu
muc' C'ujjach manan ti', rajen cu yantar a parar. Ca' bin a rochej a parar yan
u bin sajta'bir ten mac quire' u parar C'uj. 36 Ira wirej, a bajob a baj Elisabet
baje'rer yan u parar cax uch ch'ijic yanij u parar. Cax a ucho' caj u ya'araj
u rac'ob ma' u yantar u parar. Baje'rer yan ti' seis icna' caj yanij u parar
xib. 37 Quire' a ba' caj u toc araj C'uj c'ucha'an yor ti' cax ca tucric C'uj ma'
c'ucha'anyorti'.

38 Caj ya'araj Maria:

—A teno' —quij Maria—, u c'urewen in Jaj Ts'urir. Arejti' C'ujaba'uc'atu
betic ten tsoy quire' ti' yanen quir u yantar in parar.

Caj ts'oc u tsichar Maria caj bin yajmasir u t'an C'yj.

Caj bin Marta irbir Elisabet

39 Ma' jach uch caj yiraj yajmasir u t'an Maria, caj bin yirej u bajob u baj

Elisabet. Seb caj toc bin Maria ich u bajob u baj quire’ ti' caja'an Elisabet ich



SAN LUCAS 1:40 117 SAN LUCAS 1:61

u cajar ich u ru'umin Judea a yan u witsir. 49 Caj oc Maria ich yatoch Zacarfas.

Caj t'an Elisabet ten Maria. 41 Caj yubaj u t'anan Elisabet seb caj pecnaj ich u

nac' Elisabet u chan ochir. Quire'jach yan ti' u Taj'or u Pixam C'uj Elisabet.

42Rajen caj c'am t'an Maria ten Elisabet quire’ qui' yor:

—A techo', Maria, jach manan u qui' yajquintiquech C'uj quire' mana' u jer
xquic teta'b an ten bic tech —quij—. Jach tsoy a parar ca' bin a rochej quire’
C'yj cu bin u yamtic a parar. 43 Maqueni' cu tar yiriquen u na' in Jaj Ts'urir
C'uj? Ma'ja wirej, tan u sajtiquen Maria. 44 Caj tarech caj a t'anen caj yubaj a
t'aniquen caj pecnaj in chan ochir ich in nac' quire' qui' yor.

45 Caj ya'araj Elisabet:

—]Jach qui' a wor Maria quire' ta quibaj u t'an gAjmasir u t'an C'uj caj
ya'araj: “Je' u yantar a parar.” Ma'ja wirej, a wer bin u nup'ur a ba' caj u
ya'ara tech C'uj.

46 Caj u nuncaj Marfa:

Jach qui'in wor quire' caj inwa'araj ti'in Jaj Ts'urir: jach caremech Jaj Ts'urir.
47TJach qui' in wor acatan C'uj quire' raji' in wajtaquir. 48 A C'ujo’ tu
yajquin ten quire' u c'urewen C'uj cax ma' no'jen.

Caj ya'araj Maria:

Ca' bin ts'ocac in rochic in parar je' ya'aric a jach pimo": C'uj caj u betaj a
tsoyo' ti' ten. Baxuc cu bin ya'ariquenob mac hasta cu xur t'an. 49 A
C'ujo' jach manan chichir u muc' quire' caj u yamtajen. Ma' ja wirej,
jach carem u c'aba’ quire’ mana' u si'pir. 30 A C'ujo’ cu yajquintic mac
quire' a mac cu sajtic C'uj. Cax ber u q'uinin ca' binrochacten una'cu
bin yajquinbir ten C'uj wa cu sajtic C'uj. 51 A C'ujo’ caj u yesaj wa raji’
jach manan chichir u muc', bayiri' u ne'er tu cotor ba'. Raji' c'ucha'an
yor u ch'esic ubeyaj a mac a cu tucric jach carem, a mac a cu tucricob
u jach ne'er ba' soc robob ma' u c'uchur u yor ti' mana' ba'. 52 A C'ujo’
c'ucha'an yor ujoc'sic amac a cu ts'urintic u rac'ob a jach no'j u beyaj.
Baxuc xan c'ucha'an yor u ts'ic u beyaj ti' a mac irir ten u rac'ob a ma’
no'jo'. 53 A C'ujo’ cu bin u qui'quintic yor a mac a jach otsir yejer a ba'
jach tsoyo'. Baxuc xan a mac neyaj u taq'uin, mana' ba' cu ts'ic ti'. 54 A
C'ujo’ caj u yamtaj u winiquirob israel quire' u yaj. A baywo' caj nup'
ut'an C'ujaba’ cajutocaraj ti' ic nunquir uch. 35 Quire' cajuc'a'otaju
yajquintaj u winiquirob israel.

Baxuc caj ara’b ti' ic nunquir Abraham yejer u bajob soc munt q'uin cu

yajquintic ti'ob.

56 Maria caj p'at yejer u bajob u baj Elisabet. Tres icna’ ti' yan Maria ich u
bajob u baj. Pachir caj u wac'as bin Maria ich yatoch.

Cajrocha'b tenuna' Juanraji’ cuyacsicja' tujo'r mac

57Caj c'uchij tu q'uinin caj pararnajij Elisabet, xib caj urochaj. 38 Caj yubob
urac'ob caj urochaj u parar Elisabet, baxuc xan u bajob caj rac qui'ji yorob
yejer Elisabet. Caj yaﬂ"quinta‘b ten C'uj rajen yanij u parar. Rajen jach qui' yor
urac'ob yejer u bajob.

59 Caj manij turi' semana caj rac tarob quir u chan sesic u baq'uer an ten
bic nanij cu beticob u winiquirob judio quir u yacsicob u c'aba’. U c'atu chen
pachicob u wac'as jer u c'aba’ u tet Zacarias. 0 Caj u ya'araj u na":

—Ma' a pachiquex u c'aba’ Zacarias, tsoy ic pachic u c'aba’ Juan.

61Caj ya'arob:

—Mana' u c'aba’ baxuc ich a bajob.

62 Caj c'ata'b ti' u tet ba' quir u c'aba’ ca bin a pachej, tan yesicob yejer u
c'ab ti' Zacarias. 63 Caj u macantaj u c'ab caj u c'ataj u chan pequer che' caj tar
purbir ti' caj u ts'ibtaj: “Ra’ u c'aba’ Juan.” Rajen jaq'uij yor urac'ob. 64 Ray u
q'uinino’ seb caj joc' u t'an Zacarias caj u yanxchun u t'anic C'uj:

—]Jach caremech C'uj.

65 A mac ti' caja'an tu cajar Zacarias caj u ch'aj sajaquirob caj rac man u
jumintob ich tu cotor u ru'umin u witsir u ru'umin Judea a ba' u ber Zacarias
caj u pachaj u c'aba' u parar. 66 Caj yubob u man u jumintej caj u tucrob tu
yor:

—ADba' uber u parar Zacarias?

Quire'a C'ujo' cu bin yamta'bir Juan.

Zacartas cu c'ay quire’ qui'yor
c 67U tet Juan Zacarias jach yan ti' u Taj'or u Pixam C'uj, rajen caj ya'araj ti'
'uj:
68Jach caremech C'uj, quire' caj a canantaj u winiquirob israel. Ma' ja wirej,
caj a tacato'on baxuc caj a yamtaj ti'ob. 69 A C'ujo’ caj u ts'aj to'on ij
cajtaquir a mac manan chichir u muc'. Ra' cu tar ti' ic nunquir Davi
a caj u reyintaj u winiquirob israel uch. 70 Baxuc caj u toc araj ti' a
mac ts'a’b u tucur ten C'yj uch. 7! Baxuc caj u toc araj C'uj uch: “Je'
in taquiquechex ti' a mac cu p'actiquechex a mac a ma' u winiquirob
judio”, baxuc caj u ya'araj C'uj. 72 A C'ujo’ caj ya'araj: “Je’ in yajquintic
ti' ic nunquir tan u yamtic ti'ob. Ma' ju bin tubur ti"a ba' caj u toc araj
uch.” 73 Baxuc caj toc ara'b ti' ic nunquir Abraham uch: 74 “Cu bin
tachir ti' a mac cu p'actico’on soc c'ucha'an ij cor ij c'ujintic C'uj soc
ma' ic ch'ic sajaquir ti' mac.” 75 Caj u chajex to'on ij cacsic tij cor soc
ij canic C'uj soc u bur u q'uinin ic manex tu tsoyir acatan ti' hasta cu
xur t'an. 76 Caj ya'araj Zacarias ti' u parar: “A techo', in pararech, je' u
t'aniquech yajtseq'uir u t'an C'uj caj bin a payic u ber ic Jaj Ts'urir soc
yer arac'ob uwiniquirob judio je' u tar Jaj Ts'ure'. 77 A C'ujo’ caj u tetaj
to'on a techo', chan och, ca bin a wa'aric C'uj cu jawsic ic si'pir quir u
taquic to'on. 78 Quire' u jach tsoyir u pixam C'uj caj u yajquintaj to'on
ca' bin tac tu q'uinin cu c'uchur. 7]j cajtaquir je' u sasichajir u pixam
ten C'uj. A mac a cu man tu yac'birir yan u c'oxar u pixam ten C'uj quir
u sasichajir u pixamob. Cu bin uracruc'sic a ba' quic sajtic ij quimin.”
80 Caj ch'ijij Juan caj bin u cajtar ich tacay ru'um. Caj u qui' canaj C'u{
Juan. Hasta c'uchij tu q'uinin caj u yesaj u baj ti' u rac'ob u winiquirob israe
yajpayiren u ber Jaj Ts'ur.

2

Cajrocha'b Jestis ten una'
(Mt.1.18-25)

1Ray u q'uinin Augusto caj u reyintaj u ru'umin u winiquirob romano caj
ya'araj rey ti' u winiquirob:

—Ca'xiquechex a ts'ibtex a c'aba’ quir in wiric mun u winiquirob yan tera'.
Tu cotor mac yan u bin u ts'ibtic u c'aba'.

Baxuc caj ya'araj César Augusto. 2 A je' beyaja' caj u ts'ibtajob u c'aba’. Ra'
tu yan bat'an ts'ibtaj u c'aba’ caj oc u gobernador u ru'umin Siria, Cirenio,
u c'aba’ gobernador. 3 Tu cotor ich u cajaririri'ej yan u ts'ibtic u c'aba’ xan.
Jujuntur cu bin u ts'ibtic u c'aba’ ich u jach cajar. 4 Caj bin José, caj ruq'uij
ti' u cajar Nazaret caj bin ich u ru'umin Judea quir u c'uchur tu cajar Belén.

Caj bin u ts'ibtej José u c'aba’ ich Belén quire' ra' u cajar u nunquir David tu
rocha'b ten u na'. Rajen caj u jamach p'ataj u cajar Nazaret quir u bin. 5 Caj
binob José yejer Maria ich Belén quir u ts'ibticob u c'aba’. José ma' toy u jach
raq'uintej Maria chen tabar u rochic u parar. 8 Ti' yan José yejer Maria ich
u cajar Belén caj c'uchij tu q'uinin u rochic u parar. 7 Maria caj u rochaj u
chan och xib. Raji' tu yanx rochaj Maria. Caj u tapa Maria yejer u tep' caj
u chaquintaj tu cu bin u jansej yarac' wacax quire' ma' tu cu majanticob naj
quir u wenanob quire' jach pimob caj u rac ts'ibtajob u c'aba'.

Caj tarob yajmasirob u t'an C'yj ich tu cu cananticob yarac' taman yuc

8 Baytac ich u cajar Belén ti' yan yajcananyajirob yarac' taman yuc. Cax
ac'bir caj u canantajob yarac' taman yuc. Ti' yanob tu mana' u che'er chen suc
yan. 9Seb caj tar ch'ictar yajmasir u t'an C'uj tu yan yajcananyajirob taman
yuc caj tar u sasir C'uj caj sasichajij tu yanob. Rajen jach jaq'ui yorob. 10 Caj
ya'araj yajmasir u t'an C'uj:

—MAa' ujac'arex a worex ten quire' caj taren in wa'aric techex a je' tsoy
t'ana’. Caj taren in wa'aric tech soc u qui'tar yor tu cotor mac. 11 Baje'rer
rocha'b ten una'ich u cajar Belén. Ra' a wajtaquirex a caj u ya'ara yajtseq'uir
ut'an C'uj je' u tare'. Raji' Cristo Jaj Ts'ur a' tuchi'ta'b ten C'uj. 12 Soc a werex
a ba' quin waquextech jaj. Je' a wiriquex charic tu cu jansic yarac' wacax ich
u najir yarac' wacax.

13 Seb caj tar u jer ya'ab yajmasirob u t'an C'uj. Jach pim caj tarob. Ti' u
tar ich ca'anan. Caj u yanxchun u c'ayicob C'uj yajmasirob u t'an C'uj. Caj u
c'ayob C'uj:
14Jach caremech C'uj a techo' a ti' yanech ich ca'anan. Jach qui' yor a mac a

ti' yanich yoc'ocab a tu qui' quiquintajob a wor C'uj. Ma' ja wirej, caj a
yamtaj ti'ob.
Baxuc caj c'ayajob yajmasirob u t'an C'y;j.

15 Caj wac'as binob yajmasir u t'an C'uj ich ca'anan. Caj ya'arob ti' u rac'ob
yajcananyajirob:

—Ca’' xico'onex ich u cajar Belén ca' ij quirej a ba' caj u ya'araj to'on
yajmasirob u t'an C'uj. Ca' ij quirej ba' u ber t1'.

16 Ts'ajan yor binob caj u nup'ajob Maria yejer José ich u najir tu cu
jansicob yarac' wacax. Ti' chara'an u chan ochir Maria tu cu jansic yarac'
wacax. Caj ts'oc yiricob u chan ochir. 17 Yajcananyajirob taman yuc caj ara'b
ti' José yejer Maria a ba' ara'b ti'ob ten yajmasir u t'an C'uj. Caj ya'arob ba' cu
bin u betic u chan ochir ich u rac'ob u winiquirob judio. 18 Caj jac'ob yor tu
cotor a caj uyubaba' caj uya'arajob yajcananyajirob taman yuc. Tu tsichatob
bic tabar u chan ochir Marfa. 19 Maria caj u qui' tucraj a ba' yuba ya'ara'r
ten yajcananyajirob taman yuc. Rajra’ cu tucric ti' tu yor Marfa. 20 Caj wac'as
sutnajob yajcananyajirob taman yuc quir u beyaj. Caj ya'arob ti' C'uj:

—Bayo' C'uj, jach caremech C'uj quire’ tij quiraj tij quich quire’ baxuc caj a
wa'ara to'on. Toc taj caj a wa'araj to'on —baxuc caj ya'arob yajcananyajirob
taman yuc ti' C'uj.

Jesus caj bin purbir ich carem naj tu cu naj c'ujinticob C'uj u winiquirob judio

21 Caj man turiri' semana caj bin purbir Jesus quir u sesic u baq'uer chan

xib an ten bic nanij u betic u winiquirob judio. Caj pach u c'aba’ Jesus an ten

bic caj ara'’b ten yajmasir u t'an C'uj ti' Maria. Ra' u q'uinin ma' toy yanac u
parar uch.

22 Caj ts'oc u nup'ur u q'uinin an ten bic caj u ts'ibtaj Moisés uch. Ra' u

q'uinin caj bin Maria quir u yesic u baj acatan C'uj ich carem naj an ten bic

nanij cu betic u winiquirob judio, yet binac José. Rajen binob purbir Jesus

ich u cajar Jerusalén quir u yesicob ti' C'uj ich carem naj tu cu naj c'ujinticob

C'uj u winiquirob judio soc C'uj yanin ti'. 23 Caj binob quir u nupur u t'an a

tu ts'ibtaj Moisés uch. Caj ya'araj: “A mac a yan bat'an rochic u parar xib yan

u bin u ts'ic chan och ti' Jaj Ts'urir soc raji' yanin.” 24 Caj binob José yejer

Maria quir u ts'ic ti' C'uj a baxuc caj u toc araj Moisés uch, caj ya'araj: “Yan

a ts'ic ca'tur susuy wa mana’, yan a ts'ic ca'tur chan tuch. Raji’ yan u quinsic

sacerdote quir u toquic ti' C'uj.” Baxuc caj ya'araj Moisés uch. 25Ra' u q'uinin

caj bin Maria yejer José ti' caja'an ich u cajar Jerusalén, turiri' xib Simedn u

c'aba'. Raji' jach tsoy yor, cu jach c'ujintic C'uj. Caj u qui' paj u q'uinin ber ca'

bin tac a mac a cu bin tuchi'bir ten C'uj quir u qui'quinta’ yor u winiquirob
israel. Quire' u Taj'or u Pixam C'uj caj u pay ber Simedn. 26 Rajen esa'b ten

u Taj'or u Pixam C'uj ti' Simedn: “Ma’ a quimin hasta ca wiric ta wich Cristo

a mac Jaj Ts'ur, a mac tuchi'ta’b ten C'uj.” 27 Simeon caj bin ich carem naj

tu cu naj c'ujinticob C'uj u winiquirob judio, quire' pay u ber ten u Taj'or u

Pixam C'uj. Ba'iri' c'uch José yejer Maria yejer u chan ochir Maria, Jesus u

c'aba’. An ten bic nanij u yesicob u winiquirob judio ti' C'uj ich carem naj,

rajen binob. 28 Simedn caj u nup'aj José yejer Maria, caj chuc u chan ochir

Maria ten Simedn. Caj u t'anaj C'uj Simeon:

Bayo' C'uj, quij. 29]aj Ts'urir, quij Simeoén, baje'rer clucha'an in wor in quimin.
30 Qui' in wor quire' caj in wiraj a mac a caj a toc araj cu bin tar. Caj
in wiraj in wajtaquir an ten bic caj a wa'araj ti' ten a mac a cu beyaj
tech. 31 Aje' chan ocha' a quin rochic raji' caj a tetaj quir u taquic mac
tu cotor. Tu cotor cu bin yiric. 32 A je' chan ocha/, je' u sasiquintic ti'
mac cax a ma' u winiquirob judio soc yerob bic tabar cu bin tacbir. U
winiquirob judio cu bin sajta’bir ten tu cotor mac quire' ti' u tar ti'ob a
mac cu bin u taquic ti'ob.

33 José yejer Maria u na' Jesus caj jaq'uij yorob quire' yubarob ya'aric
Simedn ti' chan ochir. 34 Simedn caj ya'araj:

—Ca' u yamtej techex C'yj.

Caj ara'b ti' Maria ten Simeon:

—~Ca bin a muc'yaj Maria irej wa rambirech yejer chan mascab quire' a
ba' cu bin tar ti' a parar. Ya'ab u winiquirob israel cu bin satarob quire' ma'
tu quibob a parar tech. Chen ya'ab cu bin u cuxtar munt q'uin quire' caj u
quibob ti'. Ya'ab mac cu bin u nunquicob u t'an 35soc u joc'ar a ba' cu muc u
tucricob tu yorob. Baxuc teta'b ten C'uj uch —baxuc caj ara'b ten Simeodn.

36 Ti' yan u jer xquic ich carem naj tu cu naj c'ujinticob C'uj u winiquirob
judio, ra' u c'aba’ Ana, raji' u c'aba’ u tet, Fanuel. Ana, raji' u jach aj tseq'uir
u t'an C'uj. Raji' yo'nen Aser. Jach uch ch'ijic. Tan tu xur u baquer Ana caj
raq'uinta’b ten u mam caj ts'oc u man siete yaxq'uin caj quim u mam. U
beriri' mana'u mam, quim umam. 37 Baje'rer yan ochenta y cuatro yaxq'uin,
mana' u mam. Rajra’ tI' yan Ana ich carem naj. Rajra’ caj u c'ujintaj C'uj caj u
t'anaj C'yjti'urac'ob. Su'su' cajujamach p'atajujanansocuqui' c'ujintic C'uj.
38 Ana caj c'uchij ich carem naj ra' u q'uinin ti' yan Simeon tan u tsicharob
yejer José yejer Maria. Caj ts'oc yiric u chan ochir Maria caj u t'anaj C'uj caj
ya'araj:

—Bayo' C'uj quire' caj in wiraj chan ochir.

Ana caj tsichanaj yejer u rac'ob bic tabar u chan ochir Maria. Caj ya'araj ti'
amac tan u pajicob u tar Cristo ich u cajar Jerusalén. Ana caj u tsicbataj ti'ob
ti' Cristo. Baxuc caj ara'b ten Ana.

Caj wac'as sutnaj ich u cajar Nazaret
39Ra' ts'oc u nup'sicob a ba' ya'araj ich u t'an Moisés. Caj wac'as sutnajob
José yejer Mariaich u cajar Nazaret quire' ra' ujach cajar. Ti' yan tu ru'umin
Galilea. 40 Ti' yanob ich u cajar Nazaret caj ch'ijij u parar. Caj ujach chichtar
umuc'. Une'er ya'aric tu cotor ba'. C'uj caj u qui' canantaj chan Jesus xan.

Caqj c'uchij chan Jests ich carem naj tu cu naj c'ujinticob C'uj u winiquirob
judio

41 An bic nanij u bin José yejer Maria cu yocar yaxq'uin cu bin ich u cajar
Jerusalén, cu c'uchur tu q'uinin u qui'qui' jananob u winiquirob judio. Ra'u
q'uinin cu c'a'oticob tu caj u potmastaj yajmasir u t'an C'uj uch. 42 Rajen caj
c'uchij ti' doce u yaxq'uinin ti' Jesus yet binacob u na' yejer José ich u cajar
Jerusalén an ten bic nanij cu binob José yejer Maria quir u binob. 43 Caj ts'oc
u qui'qui' jananob caj sutnajob José yejer Maria. Tiri' toc p'at Jesus ich u cajar
Jerusalén. Ma' yerob u na' wa tar bin Jesus yejer u rac'ob paybej. Ma' yerob
p'at tu junan ich u cajar Jerusalén. 44 Cu tucricob tan u tar ich a pimo' a yet
binacob, tu masajob turiri' u q'uinin ich bej. Caj binob caxta'bir Jesus ich u
rac'ob bayiri' ich u bajob. 45 Ma' yirob rajen wac'as ca' sutnajob u caxtejich u
cajar Jerusalén.

46 Caj c'uchob ich Jerusalén caj u caxtajob, tres u q'uinin tan u caxta’ Jesus.
Tres u q'uinin caj ir Jestus. Ti' yan ich carem naj caj irir curucbar yejer
yajcamsayajirob u t'an Moisés. Caj yubaj u tsicbarob. Caj u c'ataj Jesus a ba'
cu camsicob yajcamsayajirob.

47 Jac'a'an yorob yajcamsayajirob u t'an Moisés quire' yubicob quet u
nunquic Jesus a ba' cu c'ata’ ti' quire' yer u nunca'r Jesus. 48 Caj irir ten José
ti' yan Jesus ich u yajcamsayajirob u t'an Moisés caj jaq'uij yorob u na' yejer
José. Una' caj ya'araj:

—In pararech, biquinin caj a betaj to'on aro'? Ma' wa ja toc er je' in
wac'tiquech yejer a tet?

49 Caj ya'araj Jesus:

—Biquinin caj tarechex a caxtenex? A werex a teno' yan in bin in betej a
caj uya'araj tenin Tet C'uj, rajen te' yanena'.

50 Robob ma' ju najticob ba' caj u ya'araj Jesus ti' u na' yejer u tet.

51Quet caj wac'as sutnajobich u cajar Nazaret. Caj u quibaj utanuna'Jesus
quet u quibic u t'an José. Maria caj u caj tucraj ich yor a ba' caj u ya'araj Jesus
ti'ob. 52 A Jesuso' caj u jach ne qui' canaj quire' tan u jach ne ch'ijir quire’
yajquinta'b ten C'uj. Bayiri' u rac'ob yajquinta'b Jesus.

3

A Juano'ra’ cuyacsicja'tujo'r mac cu tsec'tic u t'an C'uj
(Mt.3.1-12; Mr. 1.1-8; Jn. 1.19-28)
1Ra' u q'uinin ts'oc u man quince u yaxq'uinin Tiberio César tan u reyin-
ticob u ru'umin Roma. Ti' yan Poncio Pilato tan u ts'urinticob u ru'umin
Judea. Bayiri' xan Herodes tan u ts'urinticob u ru'umin Galilea. Yits'in
Herodes, Felipe, ra' u c'aba’ tan u ts'urinticob u ru'umin Iturea e{er u
ru'umin Traconite. Bayiri' xan Lisanias tan u ts'urinticob u ru'umin Abilinia.
2 Bayiri' xan a ray u q'uinino' ti' yan Ands yejer Caifas tan u ts'urinticob
carem naj tu cunaj c'ujinticob C'uj u winiquirob judio. Quire' ujach ts'urirob
sacerdote. Aray uq'uinino’ caj ts'a’b ti' Juan ten C'uj quir u tsec'tic u t'an C'uj.
Raji' u parar Zacarias. Ti' caja'an Juan ich tacay ru'um caj tar u t'an C'uj ti' ca’

u tsec'tej. 3Rajen Juan a cu yacsic ja' tu jo'r mac bin u ts'ectej tu nats'a'an u

ya'arir Jorddn. Cajuman ya'arajti'a pim ca' u c'axejob tu yorob soc u p'aticob

U c'asir quir u yacsic ja' tu jo'r soc u jawarob u si'pirob. 4 A ba' caj u tsec'taj

Juan raji' quir u nup'ur u t'an C'uj a caj u ts'ibtaj Isaias uch.

Caj ya'araj Isaias yajtseq'uir u t'an C'uj bin Isaias uch:

Quij cu'yic u t'an, quij Isafas. Quij cu'yic u t'an mac, c'am cu tsec'tic ich tacay
ru'um. Aro' a cu tsec'tic quij cu'yic u ya'aric: Toc rac ruc'sex a c'asirex,
irej amac cu tajquintic uber socu tarrey. Tu c'oc'ob cu tajquintic. 3Tu
c'omc'om ca' u muque;j soc u tajtar. Tu cotor u witsir a ca'anano' ca' u
tajquintej, bayiri' u chan p'uc wits ca' u tajquintej. Turoch uberirca'u
tajquintej xan. 8 Abaywo' c'ucha'an yor yiric C'uj tan u p'aticob u man
tu c'asir soc yer tu cotor mac bic tabar cu tocar ten C'uj.

Baxuc caj ya'araj Isaias uch.

7Caj tarob a pimo' quir u yacsa'r ja' tu jo'rob ten Juan quire' caj u c'axob tu
yorob. Caj ya'araj Juan ti' a pimo":

—A techexo' jach c'asechex irechex can. Ma' ja wirej, a cano' cu puts'ur
Ziric cu tar quinsbir. Rajen ca tar a taquiquex a baj a werex sajaquechex a

inex erarex. Arex ten mac caj u ya'araj techex quir a puts'urex ti' u ts'iquir

C'yj?

Juan caj ya'araj ti'ob:

—A techexo' caj a wac'tex a baj quire' a werex yan a si'pirex. 8 Toc p'atex a
c'asirex tu caj a manex soc a manex tu tsoyir soc chaca'an yiricob a rac'ob caj
ajach c'axexaworex. Ma'achenbinawa'ariquexra'in nunquirob Abraham
rajen cu bin taquiquenob soc ma' u ts'abar a muc'yajex ten C'uj. Biquinin
C'ujo’ c'ucha'an yor u ric'sic a je' tunicha' quir u wayar u parar a nunquirex
Abraham. 9 Chen a techexo' wa ma'ja betiquex a ba' cu qui'quintic yor C'uj
cu p'eri'quintic techex ti' pac'ar u che'er a ma' ju wichancar. Techex a werex,
amac a yan u pac'ar che' a ma' ju wichancar, cu rac ch'aquic quir u puric ich
c'ac'. Baxuquex xan wa techex ma' ca wesiquex caj a jach c'axex ta wor cu
bin ts'abar a muc'yajex munt q'uin.

10 Caj c'ata'b ti' ten u winiquirob judio, a mac a caj u yubob u t'an:

—Ba' tsoyir yan ic betic soc u taquico'onex C'uj?

11 Caj ununca Juan:

—A mac mana' u noc' yan a jasiquex ti' wa yan ca'tur techex. A mac yan
yo'och ca' ujasej ti' a mac mana' yo'och.

12 Caj tarob ich Juan a mac a cu c'amicob u taq'uin gobernador tar u purej
acsabirja' tujo'rob caj c'ata’b ti' Juan:

—Arej to'on ba' yan ic betic soc u taquico'on C'uj ij cajcamsayajirech.

13 Caj ya'araj Juan:

—A mun cu c'ata'r u bo'orir ti a rac'ob ten gobernador. Ma' ja ne jach
nacsiquex u bo'orir. Jach taj ca waquex ti'ob.

14 Caj tarob jun yarob soldado ich Juan u c'atejob ti':

—Ba' yan ic betic soc u taquico'on C'uj, arej to'on.

Caj ununca Juan:

—Ma' a yan ts'ariquex u pach mac quir u sijiquex a taq'uinex. Ma' tsoy a
paq'uiquex u pach mac quir u ts'ic a taq'uinex. Cax mun cu bo'otiquechex
gobernador qui'quintex a worex ti'.

15 A pimo’ a tan u pajicob ca’ tac Cristo a tuchi'ta’b ten C'uj, u c'at seb u tar
Cristo. Cu tucricob a pimo' a Juano', raji' wa Cristo a caj u ya'araj C'uj cu bin
tuchi'bir. Raji' caj man u tsotsoc arob wa Juan Cristo ich tu cotor u rac'ob.
16 Caj ya'araj Juan ti' u winiquirob judio a fariseojo' yejer u winiquirob judio
a saduceojo”

—A teno' taj quin wacsic ja' tu jo'r mac a caj u p'atajob a c'aso’ quire’ caju
c'axajob tu yorob. Ca' bin tac Cristo, quire' tabar u tar, raji' Cristo cu bin u
ts'ic techex u Taj'or u Pixam C'uj soc u ruc'sic tu cotor a c'asirex. Ca' bin tac a
Cristojo' jach no'j. A teno' —quij Juan—, ma' no'jen. Ma' ja wirej, a teno' ma'
pataren in pitic u c'anir u pech' xanab cax u c'urewen.

17 Caj ya'araj Juan:

—A ca'bin tac Cristojo' je' u jasic techex, irechex ca ruc'siquex u sor u wich
trigo. Chen a tsoyo' ra' cu p'atar. U wich trigo ca ric'siquex, chen u sorob
ca rac puriquex u sor a toquiquex. A baywo' ca' bin Xuruc t'an ca' bin u
much'quintico'onex ic Tet C'uj, a c'aso’ ra" cu bin u puric ich c'ac’' tu ma'u
tupur c'ac'. Chen a tsoyo' cu bin acsa'bir ich ca'anan.

18 A baywo' caj u chich araj ti' u rac'ob. U jer jach ya'ab tan u chich ara’
ti' ten Juan tan u tsec'tic u jach tsoyir u t'an C'uj. 19 A Juano' caj u q'ueyaj
gobernador Herodes. Ma' ja wirej, caj u ch'a'aj u mu' Herodes. U rac'yits'in
Felipe caj u ch'aj, Herodias u c'aba’. Yan u jer ba' c'asir caj u betaj, rajen caj
u q'ueyaj Juan. 20 Jach manan c'as caj u ca' betaj Herodes quire' caj u chuca
Juan caj u macaj.

Acsa’bja'ujo'r Jesus ten Juan
(Mt.3.13-17; Mr. 1.9-11)

21 Ma' toy chucuc Juan caj tarob a pimo' quir yacsa'r ja' tu jo'rob ten Juan,
bayiri' xan acsa'b ja' tu jo'r Jesus. Caj ts'oc yacsic ja' tu jo'r Jesus quire' caj u
t'anaj C'uj ca'anan. Caj bin u muyarir. 22 Caj tar u Taj'or u Pixam C'uj oc yicnan
Jesus. Caj yira yeman irej susuy caj emij. Caj yub u t'an C'uj ich ca'anan. Caj

a'araj:
Y —A]techo' a chen in pararech, in jach yaj. Atecho' ta qui'quintaj in wor
—baxuc caj ara'b ten C'yj ich ca'anan.

U nunquirob Jests uch
(Mt. 1.1-17)

23 Jesus tabar u chucpajar treinta u yaxq'uinin caj u yanxchun u beyaj u
camsic u t'an C'uj. Raji' u parar José, baxuc u tucric u rac'ob. A Joséjo' ra' u
c'aba’ u tet Eli. 24 A Elijo' u c'aba’ u tet Matat. A Matato' u c'aba’ u tet Levi.
A Levijo' u c'aba’ u tet Melqui. A Melquijo' u c'aba’ u tet Jana. A Janajo'u
c'aba’ u tet José. 25 A Joséjo' u c'aba’ u tet Matatias. A Matatiaso' u c'aba’ u tet
Amoés. A Améso' u c'aba’ utet Nahum. A Nahumo' u c'aba’ u tet Esli. A Eslijo’
u c'aba’ u tet Nagai. 26 A Nagaijo' u c'aba’ u tet Maat. A Maato' u c'aba’ u tet
Matatias. A Matatiaso' u c'aba’ u tet Semei. A Semeijo' u c'aba’ u tet José. A
Joséjo' u c'aba’ u tet Juda. 27 A Juddjo' u c'aba’ u tet Joana. A Joanajo' u c'aba’
u tet Resa. A Resajo' u c'aba’ u tet Zorobabel. A Zorobabelo' u c'aba’ u tet
Salatiel. A Salatielo' u c'aba’ u tet Neri. 28 A Nerijo' u c'aba’ u tet Melqui. A
Melquijo' u c'aba’ u tet Adi. A Adijo' u c'aba’ u tet Cosam. A Cosamo' u c'aba’
u tet Elmodam. A Elmodamoj u c'aba’ u tet Er. 29 A Ero' u c'aba’ u tet Josute. A
Josuéjo' uc'aba' utet Eliezer. A Eliezero'uc'aba’ utetJorim. AJorimo'u c'aba’
u tet Matat. 30 A Matato' u c'aba’ u tet Levi. A Levijo' u c'aba’ u tet Simeén. A
Simeodno' u c'aba’ u tet Judd. A Juddjo' u c'aba' u tet José. A Joséjo' u c'aba’
u tet Jondn. A Jondno' u c'aba’ u tet Eliaquim. 31 A Eliaquimo' u c'aba’ u tet
Melea. Meleajo' u c'aba’ u tet Maindn. A Maindno' u c'aba’ u tet Matata. A
Matatajo' u c'aba’ u tet Natdn. 32 A Natdno' u c'aba’ u tet David. A Davido' u
c'aba' u tet Isail. A Isaijo' u c'aba’ utet Obed. A Obedo' u c'aba’ u tet Booz. A

Boozo'u c'aba’ u tet Salmon. A Salmono' u c'aba’ u tet Naason. 33 A Naas6no'u
c'aba' utet Aminadab. A Aminadabo' u c'aba’' u tet Aram. A Aramo' u c'aba’



SAN LUCAS 3:34 124 SAN LUCAS 4:13

u tet Esrom. A Esromo' u c'aba’ u tet Fares. A Fareso' u c'aba’ u tet Juda. 3¢ A
Juddjo' uc'aba' utetJacob. AJacobo'uc'aba'utetIsaac. Alsaaco'uc'aba'utet
Abraham. A Abrahamo'u c'aba’ u tet Taré. A Taréjo' u c'aba' u tet Nacor. 35A
Nacoro'uc'aba' utet Serug. A Serugo'uc'aba' utet Ragau. A Ragaujo'uc'aba’
u tet Peleg. A Pelego' u c'aba’ u Tet Heber. A Hebero' u c'aba’ u tet Sala. 36 A
Salajo' u c'aba’ u tet Caindn. A Caindno' u c'aba’ u tet Arfaxad. A Arfaxado'u
c'aba' utet Sem. A Semo' uc'aba' utet Noé. A Noéjo' u c'aba’ utet Lamec. 37A
Lameco'u c'aba’ u tet Matusalén. A Matusalén u c'aba’ u tet Enoc. A Enoco'u
c'aba' utetJared. A Jaredo' u c'aba’ u tet Mahalaleel. A Mahalaleelo' u c'aba’
u tet Caindn. 38 A Caindno' u c'aba’ u tet Enés. A Enés u c'aba’ u tet Set. A Seto'
uc'aba’ utet Addn. A Adéno' beta'b ten C'uj.

4

Caj tumta'b yor Jestis ten quisin
(Mt. 4.1-11; Mr. 1.12-13)

1Caj joq'uij Jesus ich u chi' ya'arir Jordan quir u bin ich Galilea, Jesus jach
ts'urinta'b ten u Taj'or u Pixam C'uj. Caj pay u ber Jesus ten u Taj'or u Pixam
C'uj quir u bin ich tacay ru'um. 2 Quir u tumta'r yor ten quisin quir yirir wa
cu yacsic u si'pir. Ti' taro’, ti' yan ich tacay ru'um cuarenta u q'uinin. Caj u
jamach p'ataj u janan u burur q'uin, u burur ac'’bir. Caj ts'oc u jamach p'atic
u janan, Jesus caj wichajij. 3 Caj tar quisin caj ya'araj quisin ti' Jesus:

—Wa jach taj u pararech C'uj waysej a je' tunicha’ ca’' wayac a woch waj,
quir a jantic.

4Jesus caj u nuncaj:

—Baxuc tu ts'iba'an cu ya'aric: “Ma’ chen a woch cu cuxquintiquech. A
xibo' cu cuxtar wa cu ya'aric C'uj.”

5Caj ts'oc ya'aric aro’ ca]jopay ten quisin caj bin purbir ich jo'r yajaw wits
tu ca'anan. Caj tus rac esa'’b ti' ten quisin tu cotor u ru'umin tu cu reyinticob
rey. Tabar caj ts'oc yesa'r ti' ten quisin. ¢ A quisino’ caj ya'araj:

—Tu cotor a ba' ca wirique' a cu nequi'quintic u yor mac quire' caj u ts'aj
ten C'uj, tu cotor wa jin c'at in ts'ic, c'ucha'an in wor in ts'ic. Bayiri' xan, tu
cotor u muc' a caj a wiraje'. 7 Wa ca xontar tub yanen ca' a c'ujinten je'in rac
ts'ic tech tu cotor a ba' caj a wiraj sam, soc tech yanin.

8 Caj ununcaj Jesus:

—Joq'uen xen, Quisinech. Quire' u t'an C'uj cu ya'aric: “C'ujintej a Jaj
Ts'urir C'uj. Chen raji' ca beyaj ti'.”

9 Caj pay Jesus ten quisin ich u cajar Jerusalén. Caj nac purbir Jesus tu jach
ca'ananujo'r caremnaj tu cunaj c'ujinticob C'uj u winiquirob judio. Cajara’b
ti' ten quisin:

—Wa jach jaj u pararech C'uj, pur a baj ca’ rubuquech ich ru'um. 19Baxuc
cuya'aric tu tsiba'an u t'an C'uj:

Tu toc araj ti' yajmasirob u t'an C'uj ca' u qui' canatech. 11 Baxuc cu ya'aric
tuts'iba’an u t'an C'uj, tu cu ya'aric: “Je' aric'siquex yejer a c'abex, cax
ma'uya' ch'atic tunich soc ma' u yajtar u yoc ten tunich.”

Baxuc cu ya'aric u t'an C'uj.

12 Caj u nuncaj Jesus:

—Baxuc tu ts'iba'an cu ya'aric xan: “Ma’ tsoy ic tumtic yor ic Jaj Ts'urir C'uj
soc ij quirej wa taj a ba' caj u ya'araj.”

13 Caj ts'oc u yan rac tumta'r yor Jesus ten quisin. Jamach p'at Jesus ten
quisin je' u ca'tar tumta'bir yor Jesus u jer u q'uinin.

Jesus caj u yanxchun u beyaj ich ru'umin Galilea
(Mt.4.12-17; Mr. 1.14-15)

14 Jests caj sutnaj ich u ru'umin Galilea. Jach ts'urinta’b ten u Taj'or u
Pixam C'uj Jesus. Caj rac man u jumintej ti' u rac'ob a ba' tsoyir caj u betaj
Jesus. 15 Tu caj u camsaj Jesus ich u chan najir tu cu naj c'ujinticob C'uj u
winiquirob judio. U rac'ob caj ara'b ti' Jesus ich u rac'ob caj ya'araj:

—]Jach tsoy Jesus quire’ cu tsec'tic u t'an C'uj.

Jesus ti'yan ich u cajar Nazaret
(Mt.13.53-58; Mr. 6.1-6)

16 Caj urij Jesus ich u cajar Nazaret tub ch'ijij Jesus uch. An ten bic nanij u
c'ujintic C'uj caj oquij ich u chan najir tu cu naj c'ujinticob C'uj u winiquirob
judio. Quire' ra' u q'uinin quir u jesicob u baj u winiquirob judio. Caj ric'
u ch'ictar u xaquej u t'an C'uj Jesus quir yubicob u rac'ob. 17 Caj ts'a'b ti' u
ju'unin a ba' caj u ts'ibtaj Isaias uch. Caj ts'a'’b ti' ten u ts'urir u chan najir tu
cu naj c'ujinticob C'uj u winiquirob judio. Caj u choraj u ju'unin Jesus, ma' ja
wirej, cats'a'an. Caj yiraj tu ts'iba'an ten Isaias a cu ya'aric, caj u xacaj Jesus:
18 A teno', quij Isaias, tu ts'urinten u Taj'or u Pixam C'uj. Rajen caj u teten C'uj

quir in bin in tsec'tic u jach tsoyir u t'an C'uj ich a mac jach otsire'. Caj
u tuchi'ten quir in wa'aric ti' a mac ts'urinta'b ten u si'pirob, caj u toc
siptaj C'uj ti' u si'pirob. Caj aren in yamtic a mac cu manob tu c'asir
soc umanob tu tsoyir, irej a mac ch'op u wich cu bin sasichajar u wich.
Caj taren in chichquintic yorob a mac tupsa'an yorob ten u yajirob.
19 Caj taren in toc aric techex c'uchij tu q'uinin u tar ic Jaj Ts'urir quir
u ta'quic tu cotor mac.

20 Jesus caj ts'oc u xaquic caj u ca' cats'aj u ju'unin caj u ts'aj ti' u c'urew
u jach ts'urir u chan najir. Caj cura Jesus. Tu cotor mac a ti' cura'anob tu
cu naj c'ujinticob C'uj tan u qui' pata'rob Jesus quire' jac'a'an yorob. 21 Caj u
yanxchun u tsicbar Jesus, caj ya'araj:

—A caj in xacaj baje'rer toc nup'a’an a ba' ts'ibta'b.

22 Tu cotor a mac ti' yan tu cu naj c'ujinticob C'uj u winiquirob judio caj
ya'arob:

—TJach tsoy Jesus.

Jac'a'an yorob quire' yubob jach tsoy u t'an Jesus. Caj u c'axajob u tucurob
rajen caj ya'arob:

—Aje'ra' u chen parar José.

Caj u p'astob Jesus.

c 23 Jesus caj ya'araj ti' a mac a ti' yan ich u chan najir tu cu naj c'ujinticob
'uj:
iIn wer techex ca' bin a wa'ariquenex: “Wa ja c'at a yamtic u jer mac, a
WAC'AS bajiri' ca' a bat'an yamtej quire' yajech.” Ra' u c'at ya'aric: “Biquinin
a teche’, Jesus, ma' a betaj carem beyaj ta cajar Nazaret tu chi'jech an ten bic
caj a betaj carem beyaj ich u cajar Capernaum?”

24Tji' toy cu tsicbar Jesus caj ya'araj:

—]Jach taj quin waquex tech. Ma' ju yacsar yajtseq'uir u t'an C'uj a cu tar
ich cajarire'. 25 Taj quin bin in c'asej techex, soc a c'a'otiquex ba' u ber uch
yajtseq'uir u t'an C'uj, quire' caj u betaj carem beyaj ti' a ma' u winiquirob
judiojo'. C'aj wa techex tu q'uinin yajtseq'uir u t'an C'uj Elias uch. Ma' ju tar
ya'arir caj man tres yaxq'uin yejer u jer chumuc yaxq'uin. Ma' ju tar ya'arir,
caj u rac wichajob quire' ma'ju ch'ijir u pac'ar. 26 Chen a C'ujo' caj u tuchi'taj
Elias tu ru'umin Sidén tu yan yatoch a xquic a quimen u mamo'. Sarepta

u c'aba’ u cajar. Caj bin jansbir Elias cax ma' u winiquir judio a xquico'.
Biquinin ma' tu jansaj a ti' yan ich u winiquirob judio a xquic a quimen u
mam quire' yan ya'ab? Quire' tuchi'ta'’b Elias ich u jer cajar. 27 C'ajtechex wa
Eliseo caj jawsa'b iq'uer u ca' ti' Naaman a cu tar tu ru'umin Siria. Biquinin
ma' tu jawsaj u winiquirob judio cax yan ya'ab iq'uer u ca' ich u winiquirob
judio? Quire' ma' ara’b ten C'uj u jawsej ich u winiquirob judio, rajen ma' ju
jawsej.

28 Caj yubob ya'aric Jesus a ti' rac much'a'anob tu cu naj c'ujinticob C'uj
caj rac p'ujob. 29 Caj rac ric'ob joc'sa’bir Jesus caj bin purbir tu jo'r wits
tu ch'ica'anin wits. Baytac yatochob tu caja'an ich u j'or wits. U c'at u
nech'inta'r Jests quir u quinsicob Jesus. 30 Chen Jesus caj man chumuc tu
rac much'a'anob, chan ber caj man Jestds chumuc caj bin.

Ti' yan xib turiri'yan u c'ac’as quisinin
(Mr.1.21-28)

31 Jests caj u p'ataj u cajar Nazaret caj bin ich u cajar Capernaum tu
ru'umin Galilea. Caj c'uchij tu q'uinin u jesicob u baj u winiquirob judio caj
oc u camsej Jesus tu cu naj c'ujinticob C'uj u winiquirob judio. 32 Caj jac'ob u
yorob barej caj u yubob a pimo' u camsa'rob ten Jesus, quire' raji' tsichanajij
an ten bic mac a yan u muc'.

33Ti' yan turiri' xib tu cu naj c'ujinticob C'uj u winiquirob judio. Raji' yan u
c'ac'as quisinin, a cu yawato'. Caj u yawtaj Jesus, caj ya'araj:

34 —Ay, ba' a c'at ti' a tenob, Jesusech, a cu tar ich u cajar Nazaret?
Tara'anech quir a ch'esiquenob? In werob maquech, a techo’, a mac a cu
tar ich C'uj, a mac a caj uric'saj u wac'as bajiri' ti' C'uj.

35Jesus caj u q'ueyaj c'ac'as quisin:

—Nup' a chi', ca' joc'aquech, ca' a p'atej a je' xiba'.

Caj pich'inta'b xib ten c'ac’as quisin caj rub ich ru'um acatan u rac'ob. Ma'
yaj caj joc' u quisinin. 36 Caj jac'ob yorob u rac'ob caj irir u joc'ar c'ac'as
quisin. Caj tsichanajob ich urac'ob:

—Ba' t'anin a je' xiba' a ma' cax c'ac'as quisin cu quibir u t'an ten c'ac'as
quisin? Inan cu joc'arob.

37 A ba'irir u betic Jesus caj u rac man u jumintej ich tu cotor urac'ob ich u
ru'umin Galilea.

Jests caj u jawsaj yixquit Simon Pedro
(Mt.8.14-15; Mr. 1.29-31)

38 Caj joc' Jesus tu cu naj c'ujinticob C'uj u winiquirob judio, caj oc ich
yatoch Simén. Yaj yixquit Simoén, jach ar u jo'r. Caj c'ata’b ti' Jesus quir u
jawsic. 39 Caj oc Jesus tu chara'an yixquit Simén. Caj p'uxraj u t'anej Jesus,
caj ujawsau gajir ujo'r. Cajjawij, seb caj riq'uij quir u jansa'r Jesus yejer a
mac a ti' yanob tu yatoch.

Jesus caj u jawsaj u yajir ya'ab mac
(Mt.8.16-17; Mr:1.32-34)

40 A ray u q'uinino' tan u bin ic yum, caj tar purbir u yajir a mac caja'an
tu cajar Capernaum cax a ba' yajir yan ti'ob Jesus caj u rac taraj caj racjaw u
yajir. 41 Bayiri' xan, yan mac aca'an ti' c'ac'as quisin. Caj joc'ob, caj q'ueya'b
ten Jesus caj awatnajob caj joc'ob, caj ya'arajob:

—A techo', u pararech C'uj.

Jesus caj u q'ueyaj ca' u nup'ob u chi' quire' a quisino’ yer ti' u tar ich C'uj,
rajij Cristo.



SAN LUCAS 4:42 127 SAN LUCAS 5:11

Jesus cu tsec'tic u t'an C'yj ich u ru'umin tu caja’anob u winiquirob judio
(Mr. 1.35-39)

42 Caj sasij caj joc' Jesus tar u wich u bin ich tacay ru'um. Chen a pimo’ caj
bin u caxtejob hasta caj u yirajob Jesus. Caj chich ara'b u p'atar Jesus ich u
cajar Capernaum. 43Jesus caj ya'araj ti'ob:

—Yan in bin in tsec'tej u jach tsoyir u t'an C'uj tu cu bin u reyintejob C'uj,
ich u jer u cajarob. Rajen caj u tuchi'ten C'uj quir in tsec'tic u jach tsoyir u
t'an.

44 Rajen ti' rajra’ cu man Jesds u tsec'tej tu cu naj c'ujinticob C'uj u
winiquirob judio ich u ru'umin tu caja’anob u winiquirob judio.

5

Caj u puraj u chimich c'ac’nab caj ara'b ten Jesus caj oc u cayir quire' jach
carem u beyaj Jesus
(Mt.4.18-22; Mr. 1.16-20)

1 Caj c'uchij tu q'uinin u man u tsec'tej Jesus ich u chi' c'ac'nab u c'aba’
Geneseret. Caj c'uchob jach pim, caj u rac nactantajob u baj ich Jesus quire'
u c'at yubicob u jach tsoyir u t'an C'uj. 2Jesus caj yiraj ti' yan chem ich chi'
c'ac'nab, baytac u sa'amin u chi' c'ac'nab. Ca'tur caj yiraj chem. Chen u chem
yan. Ti' yan u winiquirir u chem tan u p'o'icob u chim. 3Jesus caj oc cutar ich
chem, turiri', ra' u chemin Simdn caj c'ata’b ti' ten Jesus:

—]Joc'sej u chemin nanachir.

Jesus caj curaj u camsej a pimo'. 4 Caj ts'oc u camsic Jesus a pimo' caj ara’b
ti' Simon:

—Ch'aj a chem ca' xiquech ca' a purej a chim tub tam. Je' a chuquic ya'ab
cay yejer a wet beyajob.

5Caj ununca Simoén:

—In wajcamsayajirech, u bur u ac'bir caj chich beyanajenob tan in puric
in chimob. Ma' tin c'as chuc u cayirob. Chen wa tech aric tenob, je' in wac'as
bin in purejob in chimob.

6 Caj ts'oc u puricob u chimin caj u jach chucajob u cayir ya'ab. Caj u
yanxchun u jatar u chimin quire' jach manan chup u cayir u chimin. 7A mac
ti' yanob ich chem yejer Simdn caj u babach c'a'tajob u yet chucob cayob, a ti'
yan juntur chem quir u gamta‘r u jitic u chimin. Caj tarob yamtabir Simén.
Caj u jitob caj u but'ajob ich chemob caj chup u cayir ich chemob tabar u
jurur u chemob. 8 Caj yiraj Simén Pedro jach ya'ab caj u chucajob u cayir caj
xonraj acatan ich Jesus. Caj ya'araj:

—~Chan xen Jaj Ts'urir p'aten quire' a teno' jach manen yan in si'pir.

9Caj uya'araj aro’ quire' jach jaq'uij yor Simén. Quet caj jaq'uij yorob xan
a yejer yet chuc cayo' Simén. Quire' yirob jach chup u cayir caj u but'ob ich
chem caj u chucajob. 19 Baxuc xan u c'aba’ Jacobo yejer Juan yet chucob cay
Simon, a p'eri' u beyajob. Ra' u teto' Zebedeo, caj jac' yorob xan. Caj ya'araj
Jesus ti' Simon:

—MAa" ujac'ar a wor an ten bic caj a chucaj cay. Quire' ra' a beyaj, ca' bin a
camsej in t'an ich a rac'ob soc u quibicob in t'an. Ra' a beyaj baje’rer —quij
Jests.

11 Caj u jitob u chem ich chi' c'ac'nab caj u rac p'atob u beyajob u chuc cay
caj rac binob tu pach Jesus quir u canicob u t'an Jesus.

Jestus cu jawsic a ju canman iq'uer u ca’'
(Mt. 8.1-4; Mr. 1.40-45)

12 Caj c'uchi tu q'uinin ti' yan Jesus ich turiri' cajarob carem. Caj c'uchi
turiri' xib yaj, u canman iquer u ca'. Caj xonraj ich Jesus caj u chich c'ataj
ti' Jesus:

I—I_r_1 wer c'ucha'an a wor a jawsiquen Jaj Ts'urir wa ja c'at a jawsiquen
—quij, aiq'uer u ca' teno'.

13Tesus caj u tich'aj u c'ab caj u taraj caj ya'araj:

—In c'at in wiric a jawar —quij Jesus.

Cajya'arajaro'seb cajjawijiqueruca'ti'. 14Jesus caju chich arajti'ajawe":

—MAa' a bin a wa'aric tu ca man bic jawech. Chen tar a bin ich u sacerdote
u winiquirob judio quir a sijic ti' a ba' ya'araj Moisés uch. Soc yerob tu cotor
mac jawsa'’bech —quij Jesus.

15 Quire' a pimo’ yubaj u juminta'r jach chich u muc' Jesus, jach manan caj
uracjuminta'r ti' u rac'ob. Rajen rac tarob pim quir u much'quinticob u baj
quir yubicob u tsec'ticob u t'an C'uj Jesus, quir u jawsar u yajirir xan. 16 Jesus
caj ujamach p'ataj a pimo' quir u bin u t'anej C'yj tu junan ich tacay ru'um.

Jesus cu jawsic ama'u ch'ictare’
(Mt.9.1-8; Mr.2.1-12)

17 Caj c'uchij tu q'uinin, tan u camsic Jesus. Chen jun yarob u winiquirob
judio a fariseojo' yejer yajcamsayajirob u t'an Moisés curucbarob yubejob.
A pimob ti' u tarob ich u ru'umin Galilea. Ti' u tarob u jerob ich u ru'umin
Judea. Ti' u tarob u jerob ich u cajar Jerusalén. Jach ts'urinta'b Jesus ten u
Taj'or u Pixam C'uj quir u jawsic u yajirir mac. 18 Jun yarob xib caj tarob
purbirama'uch'ictare'. Cajuc'ochobyejeruch'ac. Uc'atyacsa'rich yatocho'
tu yan Jesus ca' u chaquintob ich Jesus. 19 Chen ma' tu cu yacsicob quire' ti'
yanobjach pim. Rajen cajnacobich upachyatoch quir uracobupach yatoch
quir u yensa'r yejer u ch'ac, a ma' u ch'ictaro’ ich Jesus. Caj u patajob ujo'r
yatoch quire' taj ujo'r yatoch. 20 Caj u yiraj Jesus bic tabar cu yacsicob tu yor
ti' Jesus caj ya'araj ti' a ma' u ch'ictare’:

—TJe'in toc jawsic a si'pire’ baje'rer.

21U winiquirob judio a fariseojo' yejer u yajcamsayajirob u t'an Moisés caj
u yanxchun u tucricob tu yor: “Mac winic a je'ra’ cu tucric c'ucha'an yor u
jawsic u si'pir mac? Tan u pach'ic C'uj Jesus, chen a C'ujo’ c'ucha'an yor u
jawsic u si'pir mac.”

22Jesus yer ba' cu tucricob u winiquirob judio rajen caj ya'araj ti'ob:

—Biquinin tan a waquex tan in pach'ic C'uj? 23 Wa quin wa'aric ti' a je'
xiba": “Je' in toc jawsic a si'pire”, a techexo' ma' a werex wa yan ten u muc'
C'uj, chen wa quin wa'aric ti": “Riq'uen ca' xiquech”, ca bin a werex yan ten
umuc' C'uj. 24Baje'rer je' in toc esic techex in muq'ue' quir in jawsic u si'pir
aje'xiba', quire’ quin bin in jawsic u yajir a mac ma' u ch'ictare' soc a werex
jach yan in muc' quir in jawsic u si'pir mac, quire' a teno' baxuquenechexo'.

Jesus caj ut'anaj a mac ama' uriq'uire':

—Riq'uen ca' xiquech ta woc, toc ch'aj a ch'ac, xen ich a watoch.

25Seb caj riq'uij a ma' u ch'ictare’ acatan u rac'ob caj yirajob u ch'ic u ch'ac
yejer u tas caj bin ich yatoch caj u ya'araj ti' C'uj:

—Bayo' C'uj, ta jawsajen.

26 Caj jaq'uij yorob a ti' much'a'anob, caj u ch'aj sajaquirob caj u ya'arajob:

—TJach caremech C'uj quire' ma' biq'uin ij quiramani' u jawsic mac hasta
baje'rer caj ij quiraj.

Jests caj u payaj Levi ca' tac u canej u t'an
(Mt.9.9-13; Mr. 2.13-17)

27 Caj joc' Jesus tub u jawsaj a ma' u ch'ictar ca'ch. Caj u yiraj yajc'amin
u taq'uin gobernador, raji' u c'aba’ Levi, curucbar tu cu c'amic u taq'uin
gobernador. Caj ara'b ti':

—Cojen tin pach ca' a canej in camsiquech soc in camsawiniquech.

28 Levi, caj riq'uij caj u rac p'ataj u beyaj caj say tu pach Jesus quir u canic
ut'an Jesus.

29 Levi, caj u much'quintaj u rac'ob quir u qui' jananob quir u sajticob
Jests. Caj rac tarob ich yatoch Levi, ti' yan u jerob yajc'aminob, u taq'uin
gobernador jach pim. Bayiri' ti' yan u jerob u rac'ob xan. P'eri' curicob
jananob. 30 Caj yirob u winiquirob judio a fariseojo' yejer u yajcamsayajirob
u t'an Moisés a fariseojo’. Caj choquij yorob, caj u yanxchun ya'ara' ti' u
camsawinicob Jesus:

—Biquinin p'eri' a jananex ca wuc'urex Xan yejer a mac cu c'amicob u
taq'uin gobernador yejer a mac jach yan u si'pirob?

31Jesus caj u nuncaj ti'ob:

—Baxuc a yer ts'aco’ ma' u ts'aquic a ma' yaje’, cu chen ts'acar a yan u
yajire'. 32Baxuc a teno' taren in payic a mac a yan u si'pirob ca' u c'axej tu
yorob soc u p'aticob a c'aso’. Ma' taren in yamtic a mac cu ya'aric mana' u
si'pir —baxuc caj ya'araj Jesus.

Caqj c'ata’b ti' Jests ten u winiquirob judio: Biquinin ma'u jamach p‘aticob u
janan u camsawinicob?
(Mt.9.14-17; Mr.2.18-22)

33 Amacti' yan caj u c'atob ti' Jesus:

—Arej to'on biquinin ma' u jamach p'aticob u jananob a camsawiniquirob
quire' rajra’ tan u qui' jananob. Chen u camsawinicob Juan cu jamach
p'aticob u janan, quir u t'anicob C'uj —baxuc u camsawinicob a fariseojo'.

34Jesus caj u nuncaj:

—Ma' ba' u ber ca' u jamach p'aticob u janan a yet mano' cu bin u ch'ic u
rac' quire' qui' yorob. 35 Barej ca' bin ruc'sac a cu bin u ch'ic urac' ten a mac
acup'actic ti'. Raxben tsoy ujamach p'aticob ujanan u camsawinicob quire’
tan yac'ta'rob a mac ruc'sa'b.

36Jesus caj u camsaj ti'ob tan ya'aric:

—MAa' tsoy ic Xac'tic a ba' caj u camsajo'on ic nunquirex quire’ jach uchben
yejer a ba' ric’hen ca wu'yiquex. An ten bic mac ma' ju jatic ric'’ben quir u
paq'uic urabirunoc'. Quire'aric’heno’ cumosar. Chen wa cu paq'uic u rabir
yejer aric’beno’, chen arabo', raji' cubin jatar. Sataric'beno'a caj ujataj quir
u pag'uic ich u rabir. Ma' ju bin quet tarob. 37 Baxuc xan, mana' mac cu t'ajic
u c'ab uva ric'ben ich u rabir yot'er yarac' chivo, quire' je' u paj u c'ab uva
ich u rabir u yot'er chivo, je' u bujure’, cu bin u satar u c’ab uva yejer yot'er
xan. 38 Rajen yan u t'ajic u c'ab uva a ric’beno’ ich u yot'er chivo a ric’beno'.
39 Ma' ja wirej, a mac toc naj yuq'uic u c'ab uva a paje’, qui' yubic. Ma' ju
yu%'uic ric'hen u c'ab uva quire’ toc na'sa’b yuq'uic paj u c'ab uva. Rajen, a
techexo'ma'a c'at a p'atiquex a ba' tu na'satechex a nunquirex. Baxucma'ja
c'amiquex a ric'’beno’ quin camsiquechex.

6

U camsawinicob Jesus cu jo'sticob u wich trigo u q'uinin tu cu jesicob u baju
winiquirob judio
(Mt.12.1-8; Mr. 2.23-28)
1Caj c'uchij tu g'uinin u jesicob u baj u winiquirob judio, ray u q'uinin caj
bin Jests yejer u camsawinicob caju ch'actajob u corir trigo. U camsawinicob

Jesus caj u jo'stajob u wich trigo caj u jaxac'a'tajob ca' ruc'uc u sor ca’'
u jantejob. 2 Caj irir tenob u winiquirob judio a fariseojo', jun yarob a
fariseojo'. Caj ya'arajob:

—Biquinin a camsawinicob tech tan u jo'sticob u wich trigo u jantejob. Tu
ts'iba'an u t'an Moisés cu ya'aric ma' tsoy u beyaj u q'uinin tu cu jesicob u baj
u winiquirob judio.

3Jesus caj u nuncaj:

—Ma' wa ja xacmanex ba' caj u jantaj David uch, caj wichaj quet yejer u
nupob caj wichajob uch. 4 Caj oc tu t'ina'an u noq'uir naj tu cu naj c'ujinticob
C'uj u winiquirob judio uch. Caj u jantaj pan a ti' yanob ich yoc'or pojche’
ti' acatan C'uj. Caj u c'asquintaj u t'an C'uj David, quire’ raji' David yejer u
nupob caj u jantajob. Quire' C'uj, caj ya'araj, chen a sacerdotejo' cu janticob.
5Ma' ja wirej —quij Jestis—, a teno' baxuquenechex, quin ts'urintic tu cotor
ba', inan a ba' cu yiric mac tu q'uinin tu cu jesicob u baj u winiquirob judio
—quij Jesus.

A Xibo'ama'ujitir u c'abe’
(Mt.12.9-14; Mr. 3.1-6)

6 Caj c'uchij ujer u q'uinin tu q'uinin tu cu jesicob u baj u winiquirob judio.
Jesus caj oc tu cu naj c'ujinticob C'uj u winiquirob judio. Caj u yanxchun
u camsicob Jesus. Ti' yan xib a ma' u jitir u c'ab ich u noje'. 7 Ti' yan
yajcamsayajirob u t'an Moisés yejer u winiquirob judio a fariseojo'. Tan u
qui' pacticob Jesus quir yiricob wa mana' u jawsic u yajir ray u q'uinin tu cu
jesicob u baj u winiquirob judio, quire' u c'at u taquicob u jo'r Jesus. 8 Jesus
yer ba' cu tucricob u winiquirob judio a fariseojo' yejer yajcamsayajirob u
t'an Moisés. Caj ara'b ti' xib, a ma' u jitir u c'ab:

—Riq'uen ta ch'ictar ca' taquech chumuc tu yano'onex soc chaca'an
yiriquech tu cotor mac.

Caj ric' tu ch'ictar. 9]Jesus caj ya'araj ti'ob:

—Yan ba' quir in c'atic techex. Tu q'uinin quic jesic ic baj. C'ucha'an yor
mac u betic a ba' jach tsoy, wa c'ucha'an yor mac u betic a ba' c'as? C'ucha'an
yor mac u yamtic mac u jer wa c'ucha'an yor u quinsic mac?

10Jesus caj u rac pactaj yirej jujuntur, Jesus caj ya'araj ti' xib:

—Tich' a c'ab ca'anan.

Axibo' cajutich'ajuc'ab, seb caj toc qui'jawij. 11 Chen raji'ob, caj yirob aro’
caj jach p'ujob caj u p'erinquintajob u tucurob ba' cu bin u beticob ti' Jesus.

Teta'b ten Jestis a mac a cu bin u tsec'ticob u t'an
(Mt.10.1-4; Mr. 3.13-19)

12 Caj c'uchij tu q'uinin Jesus caj bin u t'anej C'uj ich jo'r wits. Uburur ac'bir
caj u t'anaj C'uj Jesus. 13 Caj sasij caj u much'quintajob u camsawinicob quir
u tetic doce, raji' caj u pacha u camsawinicob: “A mac a quin tuchi'ticob quir
u tsec'ticob in t'an.” 14Jera' u c'aba’ a mac a cu bin tuchi'bir ten Jesus quir
u tsec'ta’r u t'an. Jeroj Simoén caj pach u jer u c'aba’ Pedro. U jer caj u tetaj
Andrés, raji' u bajob Simon. U jer caj u tetaj Jacobo. U jer caj u tetaj Juan. U
jer caj u tetaj Felipe. U jer caj u tetaj Bartolomé. 15U jer caj u tetaj Mateo. U
jer caj u tetaj Tomas. U jer caj u tetaj Jacobo, ra' u tet Alfeo. U jer caj u tetaj
Simon, raji' tan u qui' c'ujintic C'uj, a tan u sayar u pach cananista. 16U jer
caj u tetaj Judas, ra' u tet Jacobo. U jer caj u tetaj Judas Iscariote, raji' cu bin
c'ubic Jesus.

Jesus cu camsic a pim winiquirob
(Mt. 4.23-25)

17 Caj ts'oc u tetic a docejo' caj wac'as emij ti' u jo'r wits. Jesus caj ch'icraj
tu tajir ru'um. Ti' yan jach pim u camsawinicob. Ti' yan u jerob pim a cu tar
ich u ru'umin Judea, bayiri' ti' u tar ich u cajar Jerusalén. Ti' u tarob ich u
cajar Tiro, ra' u chi' c'acnab. Ti' u tarob ich u cajar Sidén ra' u chi' c'ac'nab
xan. Rac tarob yubicob u t'an Jesuds quire' u c'at u jawsa'r u yajirob xan. 18 A
mac aca'an c'ac'as quisin jawsa'bob xan ten Jesus. 19 Tu cotor u c'at u tarar
Jesus quire' ca' bin tarac cu jawar u yajirob quire' cu tar u muc' ti' Jesus quir
u jawar u yajirob.

A ba' cu jach qui'quintic yor mac
(Mt.5.1-12)

20 Caj yiraj Jesus u camsawinicob caj ya'araj ti'ob:

—Qui'quint a worex quire' jach otsirchajechex baje'rer quire' a C'ujo' cu
bin u qui’ acsiquechex ich ca'anan tu cu reyinticob Cuj.

21’Qui'quintej a worex quire' wichajechex baje'rer; je' a najchajarex ca' bin
c'uchuc tu q'uinin. A mac tan u yac'ticob u bALbaje'rer qui'quintej yorob
quire' ca' bin c'uchuc tu %uinin je"u qui'tar yorob, je' u che'ejobe’, quire' C'uj
cu bin u qui'quintic yorob.

22 ’Qui'quintej a worex wa ber cu p'actiquechex mac wa tan u
joc'siquechex tu cu naj c'ujinticob C'uj. Wa tan u p'astiquechex, wa
tan u ya'aricob c'asechex quire' ta wacsajex ta wor ti' ten, a teno' a
baxuquenechexo'. 23 Qui'quintej a worex cax wa ber cu p'actiquechex,
jach manan yan a qui'quintiquex a worex wa tan u p'astiquechex quire' tan
a manex tu tsoyir. Rajen a C'ujo' cu bin u qui' acsiquechex ca'anan. Ma' ja
wirej, quetechex yejer yajtseq'uirob u t'an C'uj uch. Bayiri' caj p'acta’b ten u
rac'ob uch.

24 JesUs caj ya'araj ti' a mac a ma' tan u manob tu tsoyir a mac neyan u
taq'uin baje'rer:

—Yaj cu bin yubicob quire' toy qui'ij yorob tera' ich yoc'ocab.

25°Ma' ja wirej, a mac jach bu'ut baje'rer jach yaj cu bin yubic u wichajar.
Abaje'rer cu tus che'eticob chen a ray u q'uinino’ cu bin u jach ac'ticob u baj.

26°Qui' irej ber cu ya'aricob: “Jach tsoyech”, quire' baxuc caj ya'arob ti' u
tus ajtseq'uirob u t'an C'uj uch. Je' uyac'ticob u baj xan.

Ca' ayajquintiquex a mac cu p'actiquechex
(Mt.5.38-48;7.12)

27 Caj ya'araj Jesus ti' a pimo":

—U'yex ba' quin camsiquechex. Ca' a yajquintex a mac cu p'actiquechex.
Yamtex a mac cu p'actiquechex. 28 T'anex C'uj ti' a mac cu tamachi'tiquechex
soc u qui'tar yorob. Chich t'anex C'uj ti' a mac cu tupsic a worex soc u yamta'
ten C'uj. 29 Ma' a caniquex a mac a cu c'asquintiquechex. Wa cu tac' jats'ticob
a p'uc, arex ti' ca' u tac' jats'tej jumbuj a p'uc xan. Cax wa mac cu ta'quic a
jo'rex quir u ch'ic a noq'uex, soc ma' a caniquex aro', arej ti' ca' u toc ch'aj
u ca'yarir a noq'uex. 30 Cax wa mac cu tar u chich c'atej techex. Cax wa
sijibar ti', cax wa majanbar ti', ts'ajex ti'. Wa mac cu tar u ch'ic a ba'tac, ma'
a yan c'atiquex ti', ca' u sutextech. 31 Yamtex a rac'ob an ten bic a c'atex u
yamtiquexob xan.

32°A mac a cu chen pacran yajquinticob u baj quire' u yajob u baj, chen
u bajiri' cu tucric, ma' ti' C'uj cu tucric. Quire' baxuc a mac yan u si'pir cu
yajquinticob u baj, quire' u yajob u baj. 33 A mac a cu chen yamtic u rac'ob
quire' baxuc caj yamta'b uch xan. U bajiri' tan u tucric, ma' ti' C'uj, quire' cu

tucric baxuc u yamticob u baj a mac yan u si'pir xan. 34 A mac a cu majanticu
taq'uinti'urac'ob cuts'icti'ob quire'yerje'usuturti'ujer, bayiri' xan u bajiri'
tan u tucric. Ma' ti' C'uj quire' bayiri' a mac yan u si'pir; quet u majanticob u
taq'uin yer je' u sutur ti' xan.

35 Caj ya'araj Jesus:

—Ateno'tan in camsic techex. Yajquintex a mac cu p'actiquechex. Yamtex
a mac cu p'actiquechex. Ts'ajex ti' ba', a ba' u c'atic techex, cax ma' a pajic u
sutic techex. Baxuc ca' bin c'uchuquechex ich ca'anan. A C'uj cu bin u qui’
bo'otic techex quire' ta canajex C'uj, rajen u pararechex C'uj. Ma' ja wirej, a
C'ujo' xan cu yamtic a mac jach c'as cax ma' cu ya'aricob ti' C'uj: “Bayo’ C'uj.”
36 Canex a Tet C'uj, ma' ja wirej, a C'ujo’ cu yajquintic mac. Baxuc techex ca'
a yajquintex a rac'obex.

Ma'ayan ta'quiquex ujo'r arac'obex
(Mt.7.1-5)

37Jesus caj ya'araj ti' u camsawinicob ich ujo'r p'uc wits:

—Ma' a ta' ui%uex ujo'r arac'ob soc bayiri' ma' u ta'quic a jo'rex C'uj. An
ten bic caj a chich ta'quexujo'r arac'ob. Bayiri'a C'ujo' ubinuchich ta'quica
jo'rex xan. Amac tu c'asquintajechex, jawsex u si'pir soc baxuc a rac'obex cu
bin u jawsic a si'pirex. Baxuc a C'ujo’ cu bin u jawsic a si'pirex xan. 38 Ts'ajex
ti' a rac'obex a ba' u c'at, quire' baxuc C'uj cu bin u ts'ic techex xan. An ten
mun u p'is caj a ts'aj ti' a rac'obex baxuc u p'is techex cu bin u ts'ajex C'uj.
{)ach manan ya'abir cu bin u ts'ic techex C'uj, ma' ju bin u c'uchur a worex ca'

in uracts'ajtechex.

39Jesus caj u wac'as araj yej ujer u t'an quir u camsic:

—Irej amac ch'op uwich, ma'upayicubejujer ch'op uwich. Quire' wa yan
ujor ru'um ti' cu bin u p'itc'ajob quire' ma' yirob u bej. Quire’ baxuc techex
amacama'yer C'uj, ma' tsoy quir u camsic u t'an C'uj. Quire' tan u payicob a
bej quir a bin ich u c'aq'uir. 49 A mac cu camsiquechex baxuc ca bin a canex,
irechex a mac caj u camsajechex ca' bin ts'ocac u camsiquechex.

41’Wa tech, caj a p'astaj arac'ob quire' ma' tan u man tu tsoyir, chen a bajiri'
xXan, ma' tan a man tu tsoyir, chen ta man ta c'asir. Irech a mac a cu p'astic
u rac'ob quire' bina'an roil)ir chichin tu wich. Chen a bajiri' ma' a wiric wa
bina'an robir ta wich cax carem. 42 Wa ca tsicbar ti' mac quire' caj man tu
c'asir, chen a bajiri' jach manan yan a c'asir tech. Irech wa mac a cu ya'aric:
“Arej in joc'sej a chichin bina'an robir ta wich quire' in bajobech.” Chen u
bajiri'jach ya'ab bina'an robir tuwich. Ma'a yan caniquex u winiquirob judio
afariseojo'yejeru ijlg:amSAijirob ut'an Moisés quire'irob ch'op uwich. Ma'
ja wirej, yajtusarirech. Chen a bajiri' ma' a yan joc'sic robir a wich. A techo’
yajtusarirech. Yan a toc p'atic a man tu c'asir soc c'ucha'an a wor a wiric ca'
u p'at uman tu c'asir a rac'ob.

Ca c'a'otic u che'er wa ca c'a'otic u wich
(Mt.7.17-20; 12.34-35)

43 Caj ya'araj Jesus tu cu camsic a pimo":

—Wa tsoy u che'er bayiri' tsoy u wich. Wa c'as u che'er, bayiri' c'as u wich
xan. Rajen wa c'as u che'er ma' c'ucha'an yor u ts'ic u wich a tsoyo'. Bayiri'
xan wa tsoy u che'er ma' c'ucha'an, yor u ts'ic u wich a c'aso’. 44 Wa ca wiric
uwich ca c'a'otic u che'er xan. An ten bic ma'a t'aquic u wich araxa'ich abar,
bayiri' xan, an ten bic ma' a t'aquic u wich pujam ich poch'ir. 43 An ten bic a
mac tsoy u tucur, tsoy cu bin joc'ar u t'an tu chi'. A mac c'as u tucur c'as, cu
bin goc'ar u t'an tu chi'. Ma'ja wirej, a ba' yan tu tucur ra' cu bin joc'ar tu cu
tsicbar.



SAN LUCAS 6:46 133 SAN LUCAS 7:12

Ca'tur u najob
(Mt.7.24-27)

46 Caj ya'araj Jesus:

—Biquinin ca chen t'aniquen, “Jaj Ts'urir”, barej ma' ca quibicin t'an? 47 Tu
cotor a mac cu yubic in camsic ca' u quibej a ba' tin wa'araj. 48 Raji' irej a mac
t'aj. Quire' ber caj u c'axaj yatoch, tam caj u pac'aj yoc yatoch soc ma' uriquir.
Ca'bintacuch'icyumic'ca' bin buruc, ma' uriquir quire' jach tam caj u pac'aj
yoc yatoch. 49 Chen a mac cu yubic in camsic, chen ma' ju quibej a ba' caj in
wa'araj ti', raji' irej a mac chich u jo'r. Quire' caj u c'axaj yatoch turiri', chen
ma' tam caj u pac'aj yoc yatoch. Rajen caj riquij caj tar u ch'icyum ic' caj tar
ya'arir, caj bu'urij. Quire' ma' tam caj u pac'aj yoc yatochi'. Caj rac sat yatoch,
cajrac cuch tenic' yejerja'.

7

Jesus cu jawsic u c'urew yajt'anir cien u winiquirob soldado romano
(Mt.8.5-13)

1Jesus caj ts'oc u camsic a pimo’ a je' t'ana’, caj bin ich u cajar Capernaum.
2Ti' yan ich u cajar Capernaum u capitdn u soldado u winiquirob romano.
Raji' yan u c'urew, u yaj u c'urew, tabar u quimin u c'urew. 3 Caj yubaj ya'ara’
capitdn, ti' yan Jesus. Caj tuchi'ta’b jun yarob u jach ts'urirob u winiquirob
judio, a nuxibe', caj chich pa'ay Jesus ca' tac jawsa'bir u c'urew capitan. 4 Caj
u juts'ob u baj ich Jesus caj u yanxchun u chich payicob Jesus, caj ya'arob ti'
Jesus:

—Cojen ca' a jawsej u c'urew capitdn quire' jach tsoy a je' capitdno'. Raji’
tsoy ca' a yamtej ti'. 5 %uire' a capitano' cu yajquintic u winiquirob judio. Ma'
ja wirej, u bajiri' caj u bo'otaj yajc'axirob naj tu quij c'ujintic C'uj —baxuc caj
ara'b yajpayirob Jesus.

6 Jesus caj bin yejerob. Baytac u c'uchurob Jesus ich yatoch capitdn caj
tuchi'ta’b t'anbir Jesus u rac'ob capitan. Caj ya'arob:

—Tsire'ej, cax ma' a wocar tin watoch ti tar a xuro' ich tancab. A teno' ma'
pataren quir in wacsiquech. 7 Rajen ma' joq'uen in t'anech quire' in wer ma'
tsoyen. Chen areLti‘ ca' jawac in c'urew. 8 Ma' ja wirej, quin chen quibic u
t'an in jach ts'urob. Bayiri' a teno' xan, quin ts'urintic soldado u winiquirob
romano. Rajen wa quin wa'aric ti' mac ca' xic, cu bin. Quin wac ti' u jer, ca’'
tac, cu tar. Wa quin wac ti' in c'urew u betej, cu betic. Rajen in wer wa ca
waric u jawar in c'urew cu jawar —baxuc caj ara'b ti' Jesus ten capitan.

9 Caj yuba Jests aro' caj jaq'uij yor caj yuba bic tabar caj u yacsaj tu yor
capitdn. Rajen Jesus caj u sut u baj tu pach soc u t'anic a mac a cu tarob tu
pach. Jesus caj ya'araj ti'ob:

—A teno' quin wac techex, ma' biq'uin in wiraman yacsic tu yor cax ich u
winiquirob judio, an ten bic a je' xiba' caj u yacsaj tu yor —baxuc caj ara'b
ten Jesus.

10 Caj wac'as urob ich yatoch a tuchi'ta’bob ten capitan caj yirob jawij u
c'urew capitén.

A Jestise' caj uric'saj u parar a quimen u mame'
11Cajts'ocujawsa'r uc'urew capitén caj bin Jesusich u chan cajar Nain. Ra'
u c'aba’ Nain. Yet binacob u camsawinicob yejer a pimob. 12 Tabar u c'uchur
Jesusich u cajar Nain, tu jo'rir u pa'te'ir tunich, tan u joc'sa'rob u baquer quir
u mucur. Raji' u parar a xquico', a quimen u mamo'. Turiri' u parar. Yet

taracob a pim u rac'ob. 13 Jesus caj yiraj a xquico', a quimen u mamo', caj
yajquinta'b ten Jesus. Caj ara'’b ti":

—Ma' a wac'tic a parar xib —quij Jesus.

14Jesus caj u juts' u baj tarbir tu but'a’an u baquer tu c'ocha'an ten urac'ob.
Caj xurob yajc'ochirob u baquer. Jesus caj ya'araj ti' a quimen a chichano":

—Riq'uen, quen.

15 A quimen ca'che’ caj riq'uij cutar, caj u yanxchun u tsichar yejer u rac'ob.
Cajts'abti'una’ tenI])esﬁs. 16 Caj yirob aro' caj u jach ch'ajob sajaquirob, caj
u yanxchun ya'aricob ti' C'uj:

—]Jach caremech C'uj. Caj a tuchi'taj u jer yajtseq'uir u t'an C'uj a mac f']ach
carem. Caj tar C'uj quir u yamtic u winiquirob israel —baxuc caj ya'arob.

17Caj u jumintajob ich urac'ob bic tabar caj u ric'saj Lesﬁs u chan parar xib
a xquico', a quimen u mamo'. Caj u rac jumintajob ich tu cotor u cajarob u
ru'umin Judea. Baxuc tantanxer caj u rac jumintajob.

A mac tuchi'ta'’b ten Juan a cu yacsic ja' tujo'r mac
(Mt.11.2-19)

18 U camsawinicob Juan caj u yubob u juminta’' u carem beyajob Jesus.
Caj binob arbir ti' Juan. 19 A Juano' caj u payaj ca'tur u camsawinicob ca' u
tuchi'tejob ich Jesus quir u c'ata'r ti' Jesus:

—Wa jach taj raji' Cristo a cu bin tar ich C'uj? Wa yan ic pajic u jer?

20 Caj c'uchob u camsawinicob Juan ich Jesus. Caj ya'arob ti' Jesus:

—Tu tuchi'tenob Juan ra’ cu yacsic ja' tu jo'r mac quir in c'atob tech. Wa
jach Cristojech a cu tar ich C'uj wa ca' In pajob u jer? —baxuc caj ya'arob.

21Caj c'uchob ich Jesus caj ujawsaj a mac yan u yajirir cax a bar yajir yanob
ti'. Amac yan u c'ac'as quisinin caj u joc'saj. A mac ch'op u wich caj ujawsa
caj sasichaj u wich. 22Jesus caj ts'oc yubic biquinin tarob u camsawinicob
Juan, caj u nuncaj ti'ob:

—Xen arex ti' Juan bic tabar ta wirex in jawsic a ch'opo’ caj sasichaj u wich,
amech yoc caj jawij caj ximbajnaj. Bayiri' caj jaw ti' aiq'uir u ca'o’. Bayiri' a
macar u xiquin caj jawi caj sasichaj u xiquin. Bayiri' a mac quimen caj ric'.
Bayiri' caj awu'yexin tsec'tic ti' u t'an C'uj a jach otsirob. 23 Ca’ bin xiquechex
ich Juan: Arex ti' jach qui' yor a mac a yacsic tu yor wa tu tuchi'tajen C'uj
—quij Jesus.

24 Caj binob u camsawinic Juan. Caj wac'as bin Jesds quir u tsicbar ti' a
pimo'. Caj u tsicbataj bic tabar Juan. Caj u c'ataj ti'ob a pimo' Jesus:

—Mac binechex a wirex ich tacay ru'um uch? Ma' wa ta wirex Juan a seb
cu quibic ba'? Ma' binechex a wirex mac a seb cu quibic ba'. 25 Ma' binechex
a wirex turiri' xib a ju buquiman noc' irej wa neyan u taq'uin a cu buquintic
u noc'. Ma' ja wirej, a mac cu nebuquintic u jach tsoyir u noc' ti' caja'anob
ich u palacio rey. Robob cu qui' jananob xan. Ma' a bin a wirex irej wa Juan
ich tacay ru'um. 26 Binechex a wirex yajtseq'uir u t'an. Rajen binechex soc a
wirejex yajtseq'uir ut'an C'uj. Caj binechex a wirex Juan ma' chen yajtseq'uir
u t'an C'uj, quire' raji' caj u payaj in ber. Raji' irej Elias. 27 Raji' Juan a tsec'ta’b
ichut'an C'yj tu ts'iba'an tu cu ya'aric:

Yan in tuchi'tic, quij C'uj, a mac cu ya'aric in tar, raji' yajtseq'uir in t'an cu bin
u payic in ber tu cu tsec'tic u t'an C'uj.

Baxuc C'uj caj ya'araj ti' u yajtseq'uir u t'an C'uj uch, caj u ts'ibtaj uch. 28 Tu

cotor a mac t1' yan ich yoc'ocab mana' mac jach carem chen jari' Juan jach

carem. Raji' cu yacsic ja' tu jo'r mac. Chen a mac a cu cha'ic C'yj u ts'urintic,

caxma'no'j tera', ca' bin u c'uchuc tu q'uinin je' u bin u qui' najtej u t'an C'uj.

Jach manan cu bin u najtej u t'an C'uj. AJuano' c'as ti' ti' cu najtic.

29 Chac yan yajc'amirob u taq'uin gobernador yejer u jerob u rac'ob, a
yacsa'b ja' tu jo'rob ten Juan, caj u c'a'otajob jach c'asob acatan tu wich C'uj.
Caj yubob u t'an Jesus caj u ya'araj:

—]Jach carem C'uj. Quire' acsa'bja' tujo'rob ten Juan.

30 Chen u winiquirob judio a fariseojo' yejer yajcamsayajirob u t'an Moisés,
raji'ob ma' acsa'’b ja' tu jo'r ten Juan quire’' caj u p'astob C'uj a ba' u c'at C'uj
ti'ob. 31 A Jaj Ts'ur caj u ya'araj ti'ob:

—Bic tabar quin quetquintic quir in camsic a mac cuxa'an baje'rer? Bic
tabar quin wa'aric ti'ob quire' chich ujo'rob?

32Jesus caj ya'araj ti'ob:

—Binin quetquintic techex irex a chichan cuyac'ticob cujenjen t'anticobu
yet chichinin cu tus aricob quire' mana'ba' cu qui'quinticob yorob: “Ca'ic tus
aricic ch'icicrac'. Chen ma' a tus arac'ancar Cojen ca' arac'naco'on. Ca'ic tus
arej ic muc u baquer mac. Cheno' ma'a tus arac'ancar”, baxuc cu ya'aricob a
chicano' tu cu manicob yoch u tet. 33 Ma' ja wirej, caj tar Juan ra' cu yacsic ja'
tujo'r mac, ma' nanijunequi'janan, ma'juyuq'uicuc'abuva. Chen techexca
wa'ariquex ti' Juan yan u c'ac'as quisinin. 34 Caj taren a teno' —quij Jestis—,
a baxuquenechexo'. Ma' wirej, a teno' ca wa'ariquex rajra’ quin nejanan
bayiri' ca wa'ariquex qllllin ne uc'ur. Bayiri' ca waquex jach coch in nac' ca
waquex quin jach carchajar. Ca waquex in wet man yajc'aminob u taq'uin
gobernador. Bayiri' ca waquex in wet man a neyan u si'I}IJirob. 33Amaccaju
yacsaj tuyor ti' C'uj. Cu ts'abar u t'anin ten C'uj soc u jach er u camsa'r. Rajen
1j quer taj yor C'uj.

Jests ti'yan ich yatoch Simén, raji' turi' u winiquir judio a fariseojo’

36 Turiri' u winiquir judio a fariseojo' caj pa'ay Jesus quir u janan. Jesus caj
bin tu yatoch. Caj curaj janan ich u poche'ir yo'och. 37 Caj u yubaj xquic ti'
cu bin Jesus ich yatoch u winiquir judio a fariseojo' quir u janan. A xquico'
raji' yan u si'pir. Caj tar purbir u cuchir ti' t'aja’an a qui' u boque'. U c'aba’' u
cuchir alabastro. Tunich u cuchir tu t'aja'an a qui' u boque'. 38 Caj ujuts'au
baj a xquico' ich yoc Jests. Caj u yanxchun u yac'tic u baj a xquico' caj p'ob
yoc Jesus yejer u wac'as arir u wich tu cu yoc'ar. Caj u tisa yoc Jesus yejer u
WAC'AS tsotser u jo'r xquic. Tan u ts'u'ts'ar yoc Jesus ten xquic. Caj u jic'taj
ichyocJesus a qui' uboque'. 39 A winiquir judio a fariseojo' a mac caj u payaj
Jesus caj yiraj a ba' caj ubetaj xquic. Tu yor caj utucraj a fariseojo': “Wa Jesus
ujach ajtseq'uir u t'an C'uj yer Jesus yan u si'pir a xquico'.” 40Jesus caj ya'araj
ti' u winiquir judio a fariseojo’, u c'aba’ Simén:

—Yan ba' quin wac tech.

Caj ununca Simon:

—Arej ten ba' ca bin a wa'arej in wajcamsayajirech.

41Jesus caj ya'araj ti' Simén:

—A ca'tur xibe' yan u bo'or quire' caj u majantajob taq'uin ti' a mac cu
majantic taq'uin. Turi' caj u p'axaj cincuenta denarios, ra' u c'aba’ u sac
taq'uin. U rac'ob caj u p'axaj quinientos sac taq'uin. 42 A je' ca'tur xiba' ma'
c'ucha'an yorob ubo'oticob ubo'orob. A tu majantajob uch caju ya'araj ti'ob:
“Tsire'ej, cax ma' a bo'otiquex.”

Caj ya'araj Jesus:

—Arejtenmacjach manan cubin yajquintejara'xibo'. Ajachya'abubo'or
wa jama' neya'ab u bo'or cu bin u jach yajquintej?

43 Caj u nuncaj Simon:

—TJaj ixtacoj, a mac jach ya'ab ubo'or, raji' cu jach bin yajquinbir.

Jesus caj ya'araj:

—Taj aba' caj a wa'araj.

44 Caj u sut u baj quir u pactic xquic Jesus. Caj u ya'araj ti' Simén:

—Cawiric, a je' xquica' a ba' caj ubetaj ten. Tech, caj a wacsajen ta watoch,
ma' ta ts'ajten ja' quir in p'o'ic in woc. Chen a je' xquica' caj u p'oj in woc
yejer u ya'arir u wich. Caj u tisaj yejer u tsotser u jo'r. 45 A techo’, ma' ta
wuts'benteno’, cax ra' nanij u betic u winiquirob judio a cu yacsic tu yatoch.
Chen a je' xquica' rajra’ cu yuts'bentic in woc. Ma' ja wirej, cu qui' sajtiquen.
46 A techo', ma' ta jic'taj tsats tin jo'ri’ an ten bic nanij u betic u winiquirob
judio a cu yacsic tu yatoch. Chen a je' xquica' caj ujic'taj a qui' u boque' ich
in woc. 47 Rajen quin wa'aric tech cax ya'ab u si'pir caj in toc rac jawsaj rajen
ya'ab cu yajquintiquen. A mac a ma' neya'ab u si'pir cax jawsa'b u si'pir, ma'
u qui' yajquinten.

48 Caj ya'araj ti' xquic:

—A techo' rac jawsa'b a si'pir.

49Ti' rac cura'anob jananob caj yanxchun ya'aricob ich u rac'ob:

—Ba' winquirir a je'ra' c'ucha'an yor u jawsic u si'pir mac?

50 Caj ya'araj ti' xquic Jesus:

—C'uj bin u tacajech quire' caj a wacsaj ta wor. Ca' xiquech ta watoch
qui'quintej a wor —baxuc caj ya'araj Jesus ti'.

8

Aje'xquica' a cuyamticob Jests uch
1Caj ts'oc u beyaj ti taro’ Jesus caj bin ich tu cotor u cajarob, cax ich u chan
cajarob, cax ich u yajaw cajarob xan. Ti' caj u tsec'taj u jach tsoyir u t'an C'uj
tu cu bin u reyinticob C'uj. U yet binacob u doce u camsawinicob. 2Baxuc
xXquic yet manob uch a mac joc'sa’b u c'ac'as quisinin yejer a mac jawsa'b u
yajirir. Baxuc ti' yan Maria Magdalena, raji' joc'sa'b siete u quisinin. 3 Baxuc
Juana ra' u mam Chuza, ra' cu beyaj ich Herodes. Tan u canantic u ba'tac
Herodes. Baxuc Susana, baxuc ti' rac %IAnob ujerob. Cajuyamtob Jesus yejer

u camsawinicob cax yejer u taq'uinob.

Cu camsic ti'yajq'uich'in yajir u yijir trigo ich cor
(Mt.13.1-9; Mr. 4.1-9)

4 Caj rac joc'ob ich u cajarob quir yiricob Jesus. Caj u rac much'quintajob
u bAjC ich Jesus quir u camsa'’ ten Jesus. Caj u ya'araj tu cu camsa'’ bic tabar u
t'an C'uj:

5 —Caj binij mac quir u paq'uic tu cor trigo, cu g'uich'intic u yijir. Caj u
pac'aj u cor trigo, jumbuj yijir caj rub ich tanbej. Caj tar mac caj u yajch'actaj.
Cajtar uruq'uic ch'ich’ xan. 6 Jumbuj caj u q'uich'intaj yijir caj rub ich tunich.
Caj ch'ijij, caj quimij quire’' ma' ch'ur u ru'umin. 7 Jumbuj caj u q'uich'intaj
yijir caj rubij ich q'ul'ix, quet caj ch'ijij, caj bobasta'’b rajen ma' ju ch'ijir.
8 Jumbuj caj u q'uich'intaj yijir caj rub tub u nec'at u ru'umin caj ch'ijir caj
unets'aja u wich hasta tuni'.

Caj ts'oc ya'aric Jesus c'am caj ya'araj:

—Wa c'ucha'an a worex a wu'yiquex t'an, u'yex a ba' caj in camsaquechex
ti'u t'an C'uj.

Ba'wir Jesus caj u camsaj u t'an
(Mt.13.10-17; Mr.4.10-12)

9 U camsawinicob caj u c'atajob ba' caj u camsaj sam. 10 Caj ya'araj ti' u

camsawinicob Jesus:

—Tsaja'antechex ten C'uj quir a najtiquex a ba' ma’ yerob uch tu cu bin u
reytinticob C'uj. Chen a mac ma'yerob C'uj a cu yubicob in camsicob tu quin
E'eri‘quintic in t'an. Cu chen u'yicob, cax cu yubicob ma' ju najtejob. Ma' ju

in u c'A'oticob soc u yacsicob tu yor soc u tocar ten C'uj.

Jesus cu camsic ti' yajq'uich'in yajir yijir
(Mt.13.18-23; Mr.4.13-20)

11°U'yex ba' u c'at ya'arej u t'an a caj in camsajechex: Ra' u yijir caj u
q'uich'intaj caj u q'uich'intaj irej u t'an C'uj. 12 A yijirob caj rub ich tanbej
irob a mac a cu yubicob u t'an C'uj caj tarij quisin quir u taquic u t'an C'uj tu
pixamob soc ma' u yacsicob tu yor soc ma' ju tocar ten C'uj. 13 Caj rub yijir ich
tunich irob a mac cu yubicob u t'an C'uj. Qui' yor caj u c'amajob u t'an C'uj.
Chen irob yijir a mana' u motsob. Tabar u yacsicob tu yorob, ca' bin tumta'c
yorob ten quisin cu p'aticob u t'an C'uj. 14 Caj rub yijir ich q'ui'ix irob a mac a
cu yubicob u t'an C'uj chen ti' toy cuxa'anob tera’. Cu tucricob ti' u bajiri'ob,
u c'atob u nejaricob u taq'uin yejer u ba'tac. Cu chen tucricob ti' a ba' cu bin
u qui'quintic yorob. Raji' cu tupsic u t'an C'uj, rajen ma' ju qui' quibob u t'an
C'uj. 15 Uyijir a rub ich tub u nec'at u ru'umin irob a mac a cu qui' yubicob
u t'an C'yj caj u nequi' quibob u t'an C'uj. Caj u qui' acsob tu yorob. Caju
muc'tob ba' a cu tumticob yorob soc u qui'quinticob yor C'uj.

Quir u camsic ti' wa t'aba'an u quib
(Mr.4.21-25)

16 A ba' cu camsic ti'ob irej wa t'aba'an u quib, rajen Jesus caj u ya'araj ti'ob:

—A mac a cu t'abic u quib cu ts'ocar u t'abic ma' u baric yejer ba'. Ma' ju
yacsic yaram u ch'ac. Yan nacsic ca'anan soc u yerc'ac'tic tu cotor mac a cu
yocar. Quire' ca' bin u yerc'ac'tej a quibo’, chaca'an ij quirej ic bej soc ma' jic
satar, baxuc ti' Jesus cu camsico'on soc ic najtic ca' ij quer u t'an C'uj.

17 Caj ya'araj Jesus:

—Tu cotor ba' a mucu taca'an tu cu bin u reyinticob C'uj. Baje'rer ca' bin
c'uchuc tu q'uinin je' ujoc'ar u tajire'. Baxuc tu cotor mac je' u c'a'otej ca' bin
c'uchuc tu q'uinin je' u yubique'.

18°Rajen qui' u'yex a ba' qlglin camsiquechex quire' wa ca quibiquexin t'an
je'in ca' camsiquechex ya'ab. Quire' wa ma'a quibiquexin t'an a mun ya'abir
ta canex cu bin u tubur techex cax ca tucriquex je' u tubur techex.

U na'Jesus yejer u yits'inob
(Mt.12.46-50; Mr. 3.31-35)

19 Caj tar u na' Jesus yejer yits'inob. Caj c'uchob ich Jesds. Ma' c'ucha'an
yorob u c'uchurob ich Jesus quire' ti' yan a pimo', jach pech. 20 Yan mac caju
t'anaj Jesus:

—Ti' yanob a na' yejer a wits'inob tar yanob tu xur a nepimo’, u c'at
yiriquechob.

21Caj ya'araj ti'ob Jesus:

—~Quire' a mac a cu yacsic tu yor u t'an C'uj a cu qui' quibicob u t'an C'uj
raji'ob in jach na', ra' in wits'inob xan.

Jestis caj u t'anaj yic'ar baxuc u yamin ca' ch'enac
(Mt.8.23-27; Mr. 4.35-41)
22Turi' u q'uinin caj binij Jesus. Caj oquij ich chem yejer u camsawinicob.
Caj ya'araj ti'ob:
—Cuxex pachij c'ac'nab.
Cajbinob. 23 Caju ch'actajob c'ac'nab Jesus caj wenij ich chem. Cajunup'ob
c'amyic'ar rajen caj uburij u chem, orac u jurur u chem. 24Caj bin asbir Jesus
ten u camsawinicob caj ya'arajob:

—In wajcamsayajirechob, tan ic jurur.

Caj riq'uij Jesus. Caj u t'anaj yic'ar yejer u yamin caj ch'en u tar yic'ar yejer
uyamin. 25 Caj ya'araj ti' u camsawinicob:

—Ma' wa ja qui' acsmanex a wor ti' ten?

Quire' jach jaq'uij yorob caj u ch'ajob sajquirob. Caj ya'arajob ich u bajob
a ju camsawinicob:

—A macaje'ra, cax ic', cax u yamin, cu yuba'r u t'an?

Ti'yan xib aca’an ti' quisin ich u ru'umin Gadara
(Mt. 8.28-34; Mr. 5.1-20)

26 Caj c'uchob yejer chem ich u ru'umin Gadara. Ra' acatan u ru'umin
Galilea. 27 Caj joq'uij Jests ich chem. Caj nats'ij turi' xib ich a ray cajaro’, tar
bin ich Jesus. Manij ya'ab yaxq'uin aca'an ti' quisin. Rajen ma' u buquintic
u noc', ma' ju cajtar ich naj. Ti' cu cajtar ich u quimirir tu yan u japnin
tunich. Ma' ja wirej, a ucho' urac'ob caj u chucajob u c'arejob yejer mascab.
Caj u c'arob u yoc yejer u c'ab soc u cananticob, ya'ab u teni’ caj u p'icaj u
mascabirob u c'ab yejer u mascabirob u yoc caj puts'ij ich tacay ru'um quire’
aca'an ti' c'ac'as quisin. 28 Rajen caj u yiraj Jesus, c'am caj awatnajij caj tar
xontar ich Jesus. Caj ya'araj u quisinin:

—Biquinin ca pecsic in worob Jesus u pararech C'uj, a C'ujo' a mac jach
no'j? Quin chich c'aticob tech soc ma' a ts'ic in muc'yajob.

29 Baxuc caj ya'arob u quisinin quire' sam arac ten Jesus ca' jocac ti' a xibo'.
307Jesus caj u c'ataj ti'ob:

—Mac a c'aba'ex?

Caj ununcajob:

—Pimenob.

Baxuc caj ununcajob ti' quire’ jach pimob a quisino'a aca'an ti' a xibo'. 31 A
quisino’ caj u chich c'atajob ti' Jesus:

—MAa' a tuchi'tiquenob ich c'ac'.

32 Caj ya'arob:

—Are in binob ich cajir q'uec'an tu cu jananob ich nac' wits.

Jesus tu chaj u binob ich cajir q'uec'an. 33 A quisino’, caj jocﬂuij ich xib
caj ocob ich cajir q'uec'an, caj u c'anajob yacab caj pitc'ajob tu ch'ica'an, caj
binob ich c'ac'nab, ti' rac bint ja' rac quimob.

34 Amac a cu cananticob cajir q'uec'an caj yirob ba' uber ti' u cajir q'uec'an
cajuc'anobyacab caj bin ujumbintajob ich u cajar cax ich u chan corob xan.
35Urac'ob cajbinob yirejobba' uber. Caj c'uchobich Jesus caj yirob xib a mac
aca'an ti' quisin ca'ch. Ti' cura'an tan yubic u t'an Jesus. Toc yan unoc' caj jep
yor rajen jaq'uij yor a mac tar yiricob. 36 A mac caj u yirajob bic jawsa'b a
xibo' ten Jesus. Tu tsichatajob ich urac'ob a tarob ich tu cotor u cajarob a ba'
caj u betaj Jesus, bic jawsa'b a xibo' a mac aca'an c'ac'as quisin ti' ca'ch. 37 Tu
cotor mac a ti' yanob ich u ru'umin Gadara. Baxuc a mac a caja'anob bacris
cajarob caj u chich c'atajob ti' Jesus ca' xic tu pach quire' jaca'an yorob. Rajen
Jesus caj wac'as oc ich chem quir u bin. 38 A mac joc' u c'ac'as quisinin ca'ch
caj u chich c'ataj ti' Jesus:

—Arin tar ta pach.

Chen Jesus caj yaraj ti":

—Mn' ja tar —quij—. 3% Xen ta watoch, xen jumintej a ba' tu betech C'uj, a
ba' tsoyir caj u betaj tech.

A xibo' caj bin ujumintej a ba' beta'b ten Jesus ti'. Baxuc caj u jumintaj ich
tu cotor urac'ob.

U parar Jairo a chan xquico', yejer u jer xquic a tu taraj u noc' Jestis
(Mt.9.18-26; Mr. 5.21-43)

40 Caj sutnajij Jesus ich pachir c'ac'nab. A pimo' qui' yorob caj u yasajob
Jesus quire' tan u pajicob. 41 Caj c'uchij turi' xib u c'aba’ Jairo, u jach ts'urir
u chan najir tu cu naj c'ujinticob C'uj u winiquirob judio. Caj u pur u baj ich
yoc Jesus caj u chich c'atej ca’ xic tu yatoch. 42 Quire' tu quimin u chan parar
Xquic quire' mana' u jer u chan parar. Yan doce u yaxq'uinin. Caj bin Jesus
yejer Jairo. A pimo’ caj urac nactantob u baj ich Jesus.

43Ti' yan ich a pimo' turi' xquic jach yaj quire' yan doce u yaxq'uinin caj u
cAnaj u yajir. Ma' ju jawar u p'o'ic u noc'. Caj u rac xupaj u taq'uin tu cu bin
tu cu ts'acar. Mana' mac c'ucha'an yor u jawsic. 44 A xquico' caj u nats u baj
ich Jesus caj c'uch ich u pach Jesus caj u taraj u xax u noc' Jesus. Sep caj jawij
u yajir. Caj tsits u q'uiq'uer.

45 Caj u c'ataj Jesus:

—Mac caj u taraj in noc'?

Mana' mac arej wa caj u taraj u noc'. Caj ya'arob Pedro yejer u yet-
camsawinicob:

—In wajcamsayajirechob, a jach pimo' caj u nactantob tech, caj u
nech'intajechob. Biquinin ca c'atic mac caj u taraj a noc'?

46JesUs caj ya'araj:

—Yan mac caj u taraj in noc', tin wu'yaj bin in muc' caj u jawsa'b mac.

47 A xquico' caj yubaj yer Jesus caj tari, tu babac caj xonraj ich Jesus caj u
toc rac araj acatan tu cotor mac biquinin caj a taraj u noc' Jesus. Caj ya'araj
biquinin seb caj jawij. 48 Jesus caj ya'araj:

—In chan ti'arech jawech quire’ caj a wacsa ta wor ca' xiquech ta watoch,
qui'quintej a wor.

49Tji' toy cu tsicbar Jesus caj c'uchij turi' mac, tar u tar ich yatoch Jairo. Ra'
ujach ts'urir u chan najir tu cu naj c'ujintic C'uj u winiquirob judio. Caj ara’b
ti"Jairo:

]—Quimij a chan parar, xquic. Ma' a pecsic yor yajcamsayajir, tsire'ej.

50 Caj yuba Jesus ba' ara'b ti' Jairo caj u ya'araj Jesus ti'":

—MAa' a ch'ic sajaquir, chen acsej ta wor ten je' u jebar yore'.

51Caj c'uchij ich yatoch Jairo. Jesus ma' ju chabar u yocar mac, chen Pedro
yejer Juan yejer Jacobo, quet yejer u tet yejer una', a quimen, chan xquic. 52A
macti'yano' cajuyac'tajob a chan xquic baxuc caj oc'arnajob. Chen Jesus caj

a'araj:
Y —M]A' awac'tiquex quire' ma' quimen, chen wenen u ca'.

53 Caj u p'astajob Jesus quire' yirajob jach quimen. 54 Caj u mach u c'ab ten
Jesus caj u c'am ya'araj:

—Chan xquic riq'uen ch'icren.

55 Caj u wac'as cuxraj. Seb caj riq'uij. Jesus caj ya'araj:

—Ts'ajex yo'och.

56 U tet yejer u na' caj jaq'uij yorob. Chen Jesus caj ya'araj ti'ob:

—Ma'ayan ariquex ti'ob mac aba' uber ti'.

9

Jestus caj u tuchi'taj u camsawinicob quir u tsec'ticob u t'an
(Mt.10.5-15; Mr. 6.7-13)
1TJesus caj u much'quintaj u camsawinicob caj u jasaj u muc' ti'ob quir
u joc'sicob quisin, quir u jawsic u yajirir xan. 2 Jesus caj u tuchi'taj u

camsawinicob quir u tsec'ticob tu cu bin u reyintejob C'uj quir u jawsic u
yajirir. 3 Caj ya'araj Jesus:

—MAa' ja ch'iquex ba' tu ca binex. Ma'ja ch'iquex a xonte'. Ma' ja ch'iquex
chim. Ma' ja ch'iquex a woch. Ma' ja ch'iquex taq'uin. Chen turirir' a noc' a
ch'iquex. 4 A mac a cu yan acsiquechex ti' ca yan p'atarexe’ hasta a ca' binex.
5Caxaba’cajarma'uyacsiquechex ca' bin xiquechex, toc pustex u noy ru'um
ich u cajar soc yerob c'as caj u betajob quire' ma' tu c'amajob u t'an C'uj.

6 Ca] ruc'ob u camsawinicob Jesus caj binob ich tu cotor u cajarob caj u
%)sec %]ob u jach tsoyir u t'an C'uj. Baxuc caj u jawsajob u yajir mac tu cu

ino

Quim Juan a cuyacsicja' tujo'r mac
(Mt. 14.1-12; Mr. 6.14-29)

7 Caj y ubafD gobernador Herodes tu cotor ba' cu betic Jesus yejer u
camsawinicob quire’ caj u cay tucric Herodes. Ma'ja wirej, yan mac caj u
ya'arajo’: “Juan wac'as ric' ich u quimrir. Rajen cu betic aro'.”

8Cajuyubaya'ara' Herodes ten mac: “Raji' Elias urij, rajen tan ubeticaro'.”
Chen u jer mac caj ya'araj: “Wac'as riq'uij turiri' yajtseq'uir u t'an C'uj, rajen
cu betic aro'.” 9 Caj ya'araj Herodes:

—~Quire' caj in tuchi'taj ch'achir u car Juan, rajen aro’' ma' Juan. A mac a
quin wu'yic ya'are' cu betic aro'? In c'at in wirej —quij.

Caj u caxtaj bic tabar cu bin yiric.

Jestus caj u jansaj cinco mil xib
(Mt.14.13-21; Mr. 6.30-44; Jn. 6.1-14)

10 Caj urob u camsawinicob Jesus a tuchi'ta'b ca'ch caj u tsichatajob ba' caj
u betajob tu tu tsec'tajob u t'an. Caj payob ten Jesus soc u binob tu junanob
yejer Jesus. Caj payob u ber ten Jesus quir u binob ich u cajar Betsaida. 11 Caj
yubaj a pimo' tan u bin Jesus caj binob tu pach Jesus, caj u cha'a u tarob a
pimo’ caj tsec'ta’b ti'ob tu cu bin u reyintejob C'uj. Caj u jawsaj a mac yan u
yajire'.

12 Tabar u bin q'uin, caj tarob a doce u camsawinicob Jesus. Caj ya'arob:

—Arej u bin a pimo' quir u caxticob quir u wenanob, quir u caxticob yoch
xan. Quire' a tera' mana' mac.

13 Caj ara'b ten Jesus:

—Ba' wir cu binob, techex ts'ajex yo'ochob soc ma' u binob.

Caj ya'arob:

—Mana' to'onex chen yan cinco ij coch pan yejer ca'tur cay. Arej ic bin ic
manej yoch quir ic jansicob.

147aj ixtaco yan cinco mil xib. Jesus caj ya'araj ti' u camsawinicob:

—Arej u rac cutarob jun much' curicob cincuenta soc u rac jujuntur
cincuenta cu cutarob.

15Baxuc caj u rac betajob u camsawinicob caj rac curajob a pimo'. 16 Jests
c'ajcu chucaj a cinco panyejer dos cay caj unacsaj uwich ca'anan. Cajuya'araj
ti' C'uj:

—Bayo' C'uj.

Caj ts'oc u t'anic caj u xat'aj pan caj u ts' a]' ti' u camsawinicob caj u jasejob
ti'a pimo'. Baxuc yejer cay. 17 Rac janob qui' nachd]ob Cajts'oc ujanAnob caj
u marob u xet'er yoch pan yejer cay. Ca] chupij doce xac u xet'er yoch pan
yejer cay.

Pedro caj uya'araj ti' Jesus: Cristojech, caj u tuchi'tech C'uj
(Mt.16.13-19; M. 8.27-29)

18 Quire' ti' yan tu junan tu cu t'anic C'uj Jesus, quire' caj u p'ataj a pimo'.
Chen ti' yan yejer u camsawinicob. Jesus caj u c'ataj ti' u camsawinicob:

—Bic uyaquenob a pimo'?

19 Caj u nuncajob caj ya'araj:

—Juanech, bin, a cu yacsicja' tujo'r mac. Ujerob cu yaquech Eliasech, bin,
chen ujerob u ca' aric yajtseq'uirech u t'an C'uj uch, bin, ca' riq'uech, bin.

20 Caj u c'ataj ti'ob:

—A techexe'bic tabar a waquenex?

Pedro, caj u nuncaj, caj ya'araj:

—<Cristojech a caj u tuchi'tech C'uj.

Jesus caj uya'araj: Binin ca’ quinsbir
(Mt. 16.20-28; Mr. 8.30—9.1)

21Caj u qui' ma'quintaj ti' u camsawinicob:

—Ma'a yan bin a wa'arex ti' mana' mac wa Cristojen.

22 Caj ara'b ti'ob ten Jesus:

—A teno' baxuquenechexo' tu tuchi'ten C'uj, jach yaj quin bin
muc'yajnaquen. Cu bin u xunp'atiquenob u jach ts'urirob u cajar u
winiquirob judio yejer u jach ts'urirob sacerdote yejer yajcamsayajirob
u t'an Moisés. Bin u quinsenob chen ca' bin tac mana' u nup u q'uinin C'uj cu
bin u ric'siquen.

23 Pachir caj ya'araj ti' tu cotor mac:

—Wa mac u c'at u tar tin pach soc u canic in t'an. Arej u p'atej a ba' cu
pachtic tu yor tu cotor u nonobajiri' soc u betic a ba' u c'at C'uj. Rajra’ yan
u tar tin pach cax wa quimij ich cruz. 2¢ A mac a cu tucric ti' u nonobajiri’
ti' toy cuxa'an cu bin u satar a ba' jach manan co'oj. Cu bin u satar u cuxtar
munt q'uin. Chen a mac a u c'at u quimin ti' ten cu bin u c'amic a ba' jach
manan co'oj, cu bin u c'amic u cuxtar munt q'uin. 25 Ma' ujoc'ar tu tsoyir cax
cu ts'urintic tu cotor ba' ich yoc'ocab wa cu satar u pixam. Quire' je' ubo'otic
u bo'orir u si'pir. 26 Wa mac cu ch'ic suraquir ti' ten yejer a ba' quin tsec'tic,
baxuc aba' quin camsic. Baxuc ten, ca' binin ch'a'aj suraquir ti' quire' a teno’
baxuquenechexo'. Quin bin in ch'a'aj suraquir ti' ca' bin taquen ich u sasirir
C'yj in Tet yejer u muc' u zAjmasirob u t'an C'uj. 27 Chen jach taj quin wac
techex. Chac yan jun yarob mac a tera’ ma' ju bin quimin hasta cu yiric bic
C'uj cu bin u reyinticob.

Caj waysa'b Jesus acatan u camsawinicob
(Mt.17.1-8; Mr. 9.2-8)

28 Caj man turi' semana caj ts'oc u camsic a ra' t'ano’ ti' u camsawinicob.
Jesus caj naquij ich jo'r wits quir u t'anic C'uj. Yet binacob Pedro yejer Jacobo
yejer Juan, quire' payob ten Jesus. 29 Jesus caj u t'anaj C'uj caj waysa'b u
wich caj way u noc' sac, jach sac t'ina'an. 30 Ray u q'uinin caj cuchob ixba'
Moisés yejer ixba' Elias. Caj c'uchob ich Jesus. 31 Caj u tsichanajob yejer Jesus
bic tabar u quimin Jesus soc u nupsic u t'an C'uj ca' bin quimic ich u cajar
Jerusalén. U sasirir C'uj bacrista'bob. 32 A Pedrojo' yejer u yet camsawinicob
jach p'encach tar u wenanob caj ajob caj yirob u wayar Jesus. Baxuc ti' yanob
ca'tur xib ich yicnan Jesus. 33 Quire' tan u binob nanach ixba' Moisés yejer
ixba' Elias, Pedro caj ya'araj ti' Jesus:

—In wajcamsayajirech —quij—. Jach tsoy ti' yano'on tera'. Are ca' in
c'axejob paser. Turi' ti' tech. Turi' ti' ixba' Moisés. Turi' ti' ixba' Elias.

Caj ya'araj aro’ quire' ma’' tu qui' tucraj a ba' caj uya'araj. 34Ti' toy u tsicbar
Pedro caj tari turiri' u muyarir caj jaq'uij yorob u camsawinicob caj ts'oc u

binob ixba' Moisés yejer ixba' Elias ich u muyarir. 35 Caj yubob u t'an C'uj ich
umuyarir. Caj yubob ya'ara' ti'ob:
—Aje'ra’' injach parar a mac in jach yaj. Ca' u'yex a ba' cu camsiquechex.
36 Caj ts'oc u yubicob u t'an tu ca' irob Jesus tu junan mana' mac ti' yan. A
mana' u nup u camsawinicob a bha' caLu yirob tu cotor aro' tu macob u chi'
ma' tuya'arajob ti' mac a ba' caj u yirob.

Jests cujoc'sic u quisinin ti' chan xib
(Mt.17.14-21; Mr. 9.14-29)

37Caj sasij, caj ts'oc u yemanob ich u jo'r wits Jesus yejerob a mana' unupo'.
Cajtar a pimo' quir unup'icob Jesus. 38 Ti' yan mac turi'ich a pimo’ caj u puraj
ut'an ti' Jesus:

—In wajcamsayajirech quin chich c'atic tech ca' a chan yamten ti' in parar
quire’ turi' ten. 39 Ca' bin chucuc ten quisin in chan parar. Cu sepquintic
yawat, cu yan satar yor hasta cu yom u chi'. Ca' bin p'atac ten u quisinin in
parar cu jach ts'abar u muc'yaj ten quisin hasta mana' yor.

40 A xibo' caj u ya'araj:

—Caj in chich araj ti'ob a camsawinicob ca' ujoc'sejob u quisinin chen ma’
c'ucha'an yorob ujoc'sicob.

41Jesus caj u nuncaj ti":

—A techexo' a mac cuxa'an u q'uinin baje'rer. Biquinin ma' a wacsmanex
tawor ti' C'uj? Biquinin jach chichex ajo'r? Ya'ab u q'uinin ti' yanen tera' ma'
toy a wacsejex ta wor. A ber ca' bin a wacsex ta wor ten.

Jesus caj u t'anaj a xibo":

—Toc payej a parar a te'ra'.

42Tabar u nats'ar ich Jesus a quisino’ caj rubsaj ich ru'um. Caj satij yor ten
quisin. Chen Jesus caj u q'ueyaj u quisinin. A baywo' caj joc' u quisinin. Caj
ts'oc u joc'ar u quisin caj jawij, Jesus caj u sutaj ti' u tet. 43Jach jaq'uij yorob
a pimo’ quire' caj yirajob carem u beyaj C'uj.

Jesus cu ca' aric bin in ca’ quimin
(Mt.17.22-23; Mr. 9.30-32)

Ti' toy jac'a’an yorob a pimo' ti' u carem beyaj Jesus. 44 Caj ya'araj Jesus ti'
u camsawinicob:

—Qui' uyex a je'ra’ a ba' quin camsiquechex baje'rer. Ma' ju yan tubur
techex. Quire' bin u ca'ob u c'ubirenob a teno' ti' a mac a cu p'actiquenob
ateno' bayxuquenechexo'.

45U camsawinicob ma'junajtajob a ba' ara'b ti'ob ten Jests. Ma' ju najtajob
quire' ma' toc ara'b ten Jesus ti'ob a ba' u c'at ya'aric. Quire' suracob quir u
c'aticob a ba' ara'b ti'ob sam.

Amacajachno’je’
(Mt. 18.1-5; Mr. 9.33-37)

46 U camsawinicob quet u pacran acob soc yerob mac jach no'jo' ich u yet
camsawinicob. 47Jesus caj u najtaj a ba' cu tucricob tu yorob rajen caj u payaj
chichan quir u ch'iquintic yicnan. 48 Jesus caj u ya'araj ti' u camsawinicob:

—Wa tsoy ca betiquex ti' a je' chichana' cax ti' u jer xan quire' ca yajquin-
tiquen. Tsoy ca betiquex ten xan. Baxuc tsoy caj a betex ti' C'uj a mac caj u
tuchi'tajen. A mac a cu tucric ich u wac'as bajiri": “Ma’' no'jen a teno, raji'o’
toc no'j acatan tu wich C'uj.

A macama'up'actic techraji’ a nup
(Mr. 9.38-40)
49 Caj ya'araj Juan:

—In wajcamsayajirech, tij quiraj turi' mac caj u joc'saj quisin ca'ch. Caju
t'anaj a c'aba’. Tij caraj ti": “Tsire'ej)” quire' ma' u sayar ta pach quir u canic a
t'an. An ten bic to'on quic sayar ta pach.

50 Caj ya'araj Jesus:

—Tsire'ej, cax ma'jawacti' quire'amacama'up'actic to'on cu yamtico'on.

Jestis cu q'ueyic Juan yejer Jacobo

51Tabar u c'uchur tu q'uinin u ca' payar Jesus ten C'uj ca' xic ich ca'anan.
Jestsuc'atujach binich u cajar Jerusalén. Ts'ajan yor tar u bin. 52Rajen caju
tuchi'taj ma' ya'abir mac soc paybejob cu binob. Robob caj binob caj c'uchob
ichucajar Samaria, caj u caxtajob mac quir u yacsa'rob wenanob. 53 Chenich
u cajar Samaria ma' u c'at yacsa'robi' quire' ti' cu binob ich u cajar Jerusalén,
Jesus gejer u camsawinicob. 54 Caj wac'as urob ich Jesus a tuchi'ta’bob. Quire’
yubob ma' u yacsa'rob a Juano' yejer Jacobo quire' yubob ma' acsabobi' caj
ya'arob ti' Jesus:

—Arej to'on in wajcamsayajirechob ca' tac u c'aq'uir ca'anan ca' rac erac
ara' cajaro' an bic caj u betaj Elias uch, a cu tsec'tic u t'an C'uj uch.

55Jesus caj u sut u baj quir u pactic a ca'tur u camsawinicob. Caj u q'ueyaj
cajuya'araj ti'ob:

—Atechexo' ma'a werex mac ca ts'urintiquex. 56 A teno' baxuquenechexo'
ma' taren in ch'esic u cajar mac, taren in ta'quic tu cotor mac quire' tu
tuchi'ten C'uj.

Jeroj caj binob ich u jer cajar.

A macajuc'at utarob tupach Jests
(Mt.8.19-22)

S7Ti' toy cu binob ich u berir Jerusalén. Turi’ mac caj u ya'araj ti' Jesus:

—Arej in tar ta pach cax tu ca bin.

58 Caj u nuncaj Jesus caj u ya'araj:

—A boboch pec'o’ yan u jor tu cu wenan baxuc a ch'ich'o’ yan u c'abir
che' tu cu wenan. Chen a teno' mana' tu quin chatar in jesic in baj a teno/,
baxuquenechexo'.

597Jesus caj ya'araj ti' u jer mac:

—Cojen tin pach —quij—, quir a canic in t'an.

Chen caj ya'araj ti' a mac pay ten Jesus:

—Arej in p'atar ich yicnan in tet hasta cu quimin in tet, je'in tar ta pache'.

60Jesus caj u nuncaj ti'":

—Amacairej a quimeno', raji'ob cu bin u muquicob u quimirir. Chen tech
xen tsec'tej u jach tsoyir u t'an C'uj tu cu bin u reyintejob C'uj.

61Chenti' yan ujer cajara'b ti":

—hA teno'je'in tar ta pache'. Arin bin in c'atej ti' in bajob wa tsoy in tar ta
pach.

62 Chen Jesus caj ya'araj ti":

—Amacauc'atujach tartin pach chen ma'ujach p'is ubaj ca' tac tin pach.
Wa cu chen tucric a ba' caj u p'atajje' unacar yor ti'aba'acutarti'. Aro' ma'
tsoy u beyaj tu cu bin u reyinticob C'uj.

10

Jesus tu tuchi'tic ca’ xicob a setentajo’
1Caj ts'ocutsicbarti'amacajuc'at utarob tupach Jesus caj u tetaj u jerob
setenta u camsawinicob. Caj u tuchi'taj ca’ ca'turob ich tu cotor u chan cajar.
Baxucich tu cotor u yajaw cajar xan. Raji'ob cu yan binob. Pachir cu c'uchur

Jests. 2 Caj ya'araj Jesus ti'ob:

—Ti'yan mac pim u c'at yubicob u t'an C'uj chen a cu beyajob, ma' nepimi'a
cutsec'ticobut'an C'ujti'ob. Aro'irejwati' yanjach ya'ab u trigo quir u watic.
Chen mana' mac quir u watic. Rajen ca'a t'anex C'uj soc u tuchi'tic mac quir u
bin u tsicbatic u t'an C'uj soc c'ucha'an yorob u yubicob u t'an C'uj. 3 Baje'rer
ca' xiquechex tu caj in wa'araj a binex. Je' a wiricobexe' irob barum. Robob
cu bin yiriquechexob irechex taman yuc. An ten bic barum u c'at u chi'ic
taman yuc. Baxuc a xibo' u c'at quinsiquechexob. 4 Ca' bin xiquechex ma'ja
yan chiquex a chimex, u boxer a taq'uinex ma' ca ch'iquex. Ma'ja ch'iquex
a pech' xanab, ts'ot a bin beyajex. Ma' ja yan wec' t'aniquex mac tu ca binex
a tsec'tiquex u t'an C'uj. 5 Ca' bin yan ocaquex ich yatoch mac, yan arex ti'
tu ca t'anic: “In c'at ca' qui'ac a worex ti' Cuj a mac ti' yan ich yatoch tera'.”
6 Wa ti' yan mac a tabar u qui' tar yor ti' C'uj, je' u bin qui' tar yor ti' C'uj.
An ten bic techex caj a c'atajex ti'. Chen wa t1' yan mac ma' u qui'tar yor t1'
C'uj. Aro' ma' ju bin qui' tar yor ti' C'uj. A bajiri'ex ca bin a waquex ti': “Je' in
wac'as ch'ic a ba' caj in wa'araj techex u qui'ir yor C'uj.” 7 Tiri' ca p'atarex ich
yatoch a tu yacsechex ma' a ca' cay binex ich u jer naj. Jananex uc'urnenex
xan a ba' cuts'ic techex an biquex a jananex ta watochex. Irechex a mac cu
c'amic ubo'orir u beyaj quire' ra' ubo'orir tu ca beyajex. 8 Wa ca wocarexich
u chan cajar tu cu yacsiquechex, toc jantechex ba' cu ts'ictechex. 9 Jawsex
u yajir tu ca binex ich u chan cajar. Yan arex ti': “Toc ti' yanechex baje'ra’
quire' toc c'uchij tu q'uinin tu ca bin a reyintiquex C'uj.” 10 Wa ca wocarex
ich u chan cajar tu ma' u yacsiquex, toc ruq'uenex ich tan bej ich u cajar.
Ca waquex ti'ob: 11 “Cax u ru'umin a cajarex a cu nich'ir tin woc quin toc
pusticob tin wocob quire' c'as caj a betajex. A baywo' quin toc aric techex
c'uchijtuq'uinin C'uj ca'bin areyintiquex, chen ma’a c'atareyintiquex C'uj.”
Baxuc yan a waquex ti' mac a ma' u yacsiquex.

12Jesus caj ya'araj ti' u camsawinicob a setentajo:

—Chen a teno' quin wac techex ca' bin xuruc t'an a ra cajaro’ a ma' tu
yacsajechex, jach manan cu bin ts'abar u muc'yajob ten C'uj. Chen u cajar
Sodoma, ma' u nebin muc'yajob a ch'esa’b ten C'uj yejer c'ac' uch.

U cajarob ama'tu c'amajob u t'an C'uj
(Mt.11.20-24)

13Ti' toy cu tsicbar Jesus ti' a setentajo’ caj ya'araj:

—]Jach otsir techex ich u cajar Corazin. Baxuc otsirechex ich u cajar
Betsaida. Jaj ixtaco' wa ti' yan mac uch ich u cajar Tiro yejer u cajar Siddén
caj u yesej u carem beyajob. An ten bic caj in wesaj techex carem beyajob.
Robob a ti' yanob uch ich u cajar Tiro yejer Sid6n. Tabar ix ti' ucho' ca' bin
u c'axicob yorob tan a p'aticob u manob tu c'asir. Jaj ix ti' caj u buquintajob
u rabir u noc'. Baxuc caj u posta'antajob u jo'rob yejer c'uta’an soc yer mac
tucur u ca'ob. An ten bic mac nanij cu beticob uch. 14 Ca' bin xuruc t'an a
techex a caja’'anechex ich u cajar Corazin yejer Betsaida. Jach manan ca bin
muc'yajex chen a mac a caja'anob uch ich u cajar Tiro yejer Sidon, ma' ju bin
nemuc'yajob. 15 A techex ca tucriquex ich a cajar Capernaum jach no'jechex
yiriquechex C'uj. Chen C'uj ma' ju yiriquechex wa jach no'jechex cu bin u
puriquechex ich c'ac’ munt q'uin quire’' ma' ta wacsajex ta wor ti' ten.

16°A mac a cu quibiquex a t'anex baxuc ten cu quibob in t'an xan. A maque'
ma'ju c'amic a ba' ca waquex ti'ob. Baxuc ten ma' u c'amicob a ba' quin wac
ti'ob. Baxuc a mac ma'ju c'amicob a ba' quin wa'aric ti'. Ma' tan u c'amic a ba'
cuya'aric C'uj quire' raji' caj u tuchi'tajen.

Caj urob a setenta tuchi'ta’b ten Jesus

17 Caj urob a setentajo' tub binob u tsec'ticob u t'an C'uj. Jach qui' yorob caj
urob ich Jesus, caj ya'arajob:

—]Jaj Ts'urir, cax c'ac'as quisinob caj u yubob ic t'anob caj ij caraj ti'ob:
“Quisin, ich u c'aba’ Jesus, ca' xiquex”, jeroj joq'ui.

18Tesus caj ya'araj ti'ob:

—A teno' caj in wiraj a rubsiquex u muc' a quisino'. Seb caj in wiraj a
rubsiquex u muc' a quisino'. 19 Ma' ja wirej, an ten bic c'ucha'an a worex
ti' a joc'siquex quisin quire’ a teno' caj in jasatechex in muc'. Baxuc xan ca
pech'actiquex can a yac u cojo', cax roroch ma' ja bin a wu'iquex yajir. Baxuc
cajinjasatechexin muc'socma'a sajtiquex a quisin quire' c'ucha'an a worex
ti'. 20Ma’ a chen qui'quintex a worex quire' a c'ac'as quisino' caj u yubajob a
t'anex, barej jach qui'quintex a worex quire' ti' ts'iba'an ich u ju'unin C'uj a
c'aba’ techex. Quire'ti" ts'iba'an a mac a caj u yacsajob tu yorob.

Caj quijij yor Jests
(Mt.11.25-27;13.16-17)

21Ra'iri' u q'uinin caj qui'quinta'b yor Jesus ten u Taj'or u Pixam C'uj, Jesus
caj ya'araj ti' C'uj:

—]Jach caremech C'uj, in tetech, cax ca'anano' cax yoc'ocabo’. U jach
ts'urirech quire' tech ta rac betaj tu cotor ba'. Jach caremech C'uj —quij—.
Ma'ja wirej, cajajasaamuc'ti'amacama'yerob ju'un soc ujoc'sicob c'ac'as
quisinob soc c'ucha'an yorob ti' a jach quisino’. Ma' ta ts'aja u najtejob a ba’
ac'atti'amac une'erob ba' quire' baxuc a c'at tech.

22’Jesus caj ya'araj ti' a mac ti' yanob yejerob setenta. Tu cotor mac a teno'
cu bin u ts'urintiquen quire' baxuc u c'at C'uj. Mana' mac yer u parareni'
—quij Jesis—, chen in Tet yer maqueni'. Mana' mac yer mac in Tet chen ten
quire' u pararen. Rajen u jer mac c'ucha'an yor yer C'uj wa quin cha'ic u
najtic.

2; Caj binob tu junan Jesus yejer u camsawinicob. Caj u pactaj caj ya'araj
ti'ob:

—AQui'quintej a worex quire' a ba' ca wiriquex in camsic baxuc quire' ca
wiriquenex. 24 Quire' yan ya'ab yajtseq'uirob u t'an C'uj uch. Baxuc reyob
Xan, quire'u c'atyiriquenob uch, chen ma'yirenob uch cax u c'atob yubicob a
ba' quin camsic an bic techex ca wiriquenex in camsicob, chen ma' tu yubob.

Jesus cu camsic amac u jach tsoy yiric u rac'ob

25 C'uchij turiri' mac ich Jesus. A cu camsic u t'an Moisés. Tar u tumtic yor
Jesus tu cu camsic mac. Caj u c'ata ti":

—In wajcamsayajirech —quij—, ba' quin bin in betej quir in cuxtar munt
q'uin?

26 Caj nunca' ten Jesus:

—Ba' ts'iba'an ich u t'an C'yj tu ca xaquic?

27Yajcamsayajir u t'an Moisés caj u nunca:
~ —U t'an C'yj cu ya'aric: “Quet ca' ic yajquintej ic Jaj Ts'urir yejer tu cotor
ic pixam yejer tu cotor ic muc' g_e]qr tu cotor ic tucur ich ic jo'r.” Baxuc ca'ic
yajquintej ij quet cajar. An ten bic ic yajquintic ic wac'as bajiri'.

28 Caj ara'b ten Jesus:

—Taj aba' caj a nuncaj. Wa ca betic baxuc aro’, yan a cuxtar munt q'uin.

29 Quire' cu tucric ma' qui' nunc'ab ten Jesus. Rajen ca' u c'ataj ti' Jesus:

—DMac in wet cajari' quir in yajquintic?

30 A baywo' caj u nuncaj Jesuds soc u camsic:

—Caj binijj turi' winic ich u cajar Jerico. Ti' ruq'uij ich u cajar Jerusalén.
Cajunup'ajmacacuyac'ra'ba'. Cajchuctenyajacra' yajirobba'racacrabu

ba'tac cax ubuquimanunoc'racch'a’b ti', cajts'oc urajjats'ic, irej wa quimen
cajup'atajob. 31Ra'iri' u q'uinin caj manij sacerdote ich bej tu chara'an amac
jats'irej quimen. Cajyiraj charique'nach cajman. 32Baxuc caj tar u winiquir
judio u yo'nen Levi, ra' cu beyaj ich carem naj. Caj yira charic a mac jats' caj
u pot mastaj. 33 Caj tar u winiquir u cajar Samaria nach u tar caj tarij tan u
nats'ar tu chara'an a mac jats'a'an. Caj u yiraj charic caj u yajquintaj. 34U
winiquir samaria caj c'uchij tu chara'an a xibo' a jats'a'ano’ caj u ts'acaj tu
c'orij tut jats' caj u jic'taj tsats yejer u c'ab u wich uva quir u jawar. Caj u
nacsaj tu pach u tsimin quire' ra' u tsimin caj bin u puric quir u cananta’ ti'
tu tu majantaj yatoch. 35 Caj sasij quire' bin u ca' u winiquir samaria. Caj u
chacjaraj u taq'uin ca' turur u sac taq'uin caj u ts'aja ti' a mac yanin yatoch.
Caj ya'araj ti': “Canantej a je' xiba' wa ca rac Xupic a taq'uin ti"a mac ca' bin
uquen je'in bo'otiquech.”

Baxuc caj ya'araj Jesus ti'. 36 Caj ts'oc u tsichar Jesus ti' a jats'a'an caj u c'ataj
ti' yajcamsayajir u t'an Moisés:

—Arej ten ich a mana' u nup xibo' a mac caj u yajquintaj?

37Caj ya'araj yajcamsayajir u t'an Moisés. A mac a tu yiraj otsir a jats'a'ano’,
raji' tu yajquintaj. Jesus caj u nuncaj ti":

—Baxuc tech rajra’ ca' a yajquintej mac.

C'uchij Jests ich yatochob Marta yejer Maria

38Ti' toy cu bin Jesus yejer u camsawinicob ich u berir Jerusalén caj c'uchij
tu cajar. Ti' yan xquic u c'aba’ Marta. Raji' caj u yacsaj ich yatoch. 39 A
Martajo' yan u yits'in Maria u c'aba'. Caj curaj Maria ich yoc Jesus quire' u
c'at yubic a ba' cu camsa'. 49 Chen Marta cu tucric jach ya'ab u beyaj rajen
tarij ich Jesus caj ya'araj ti':

—]Jaj Ts'urir —quen—, wa ca jach tucriquen ca wac ti' in wits'in ca' tac u
yamten.

41 Chen Jesus caj u nuncaj ti"

—Marta—quen—, cajach tucric abeyaj, rajen choc awor quire'jach ya'ab.
42 Maria caj u tetaj a ba' jach tsoy rajen cu tucric u tar yubej in t'an. Rajen
mana' mac cu ma'quintic soc ma"u tar.

11

Jestis cu camsic bic tabar ic t'anic C'uj
(Mt.6.9-15;7.7-11)
1Ti' yan Jesus tu cu t'anic C'uj uch caj ts'oc u t'anic C'uj caj c'uchob u
camsawinicob Jesus turi'. Caj ya'araj ti":
—TJach Ts'urir —quij—, camsenob bic in t'anicob C'uj an ten bic Juan caju
camsaj u camsawinicob.
2Cajnunca'b ti'ob ten Jesus:
—Ca' binex a t'aniquex C'uj. Baxuc a je'ra’ ca waquex ti":

In Tetob a mac ti' yano' ich ca’anan. Quin c'atob soc tu cotor mac cu
c'ujintiquech. Quin c'aticob tech ca' bin c'uchuc tu q'uinin ca' bin a
reyintej ich yoc'ocab. 3 Chan chuquej tenob in woch soc ti'bir yan
tenob ti' u q'uinin baje'rer. 4 Jawsej tenob in si'pirob a ba' si'pir caj in
betajob quire’ quin jawsicob u si'pirob in rac'ob cax a ba' c'asir caj u
betajob ten xan. Ma'ja cha'ic in binob tu quin payicob in si'pirob. Ma'
ja cha'ic in ts'urinticob a ba' quin pachticob tin worob a c'aso’.

5Jesus caj ya'araj ti' u camsawinicob:
—~Qui' tucrej a ba' u ber wa ca' bin xiquech tu yan a ju yajech cax chumuc
ac'bir ti'cabin a c'atic ti'. Ca wa'aricti': “Chan chuquej ten a woch pan quire’

a yajen, cax mana' u nup pan. ¢ Ma'ja wirej, tan tu c'uchur a mac u yajen,
nachutar, caj tarij quire' mana' ten quir in jansic.” 7Amacati' yanich yatoch
amacajujachyaj, a mactar c'athir yoch. Jaj ixtaco cu nunquic: “Ma’ a pecsic
in wor quire' caj in toc macaj u jor in watoch. Toc ti' yanen yejer in parar
tin wenanob. Ma' jin riq'uir in ts'ic tech a ba' a c'at.” 8 Quire' —quij Jests—,
taj quin wa'aric techex. Cax ma' u riq'uir u ts'ic ti' yoch quire' jach yaj yiric.
Chenje'uriq'uiruts'icti'aba'uc'at quire' rajra’ cujach p'isicubaju c'atic ti'.
9Baxuc ti' C'uj xan —quij Jesus—: C'ate] ti' C'uj, je' u ts'iquex tex. Caxtex a ba'
a c'at, C'uj cu bin u cha'ic a wiriquex. C'atex t1' C'uj, irej a mac cu c'atic ich u
jor naj, je' u ts'abar techex an bic ca c'atic. 10 A teno', quin wac techex —quij
Jesus—, tu cotor mac a cu c'aticti', je' u ts'abar ti'. Tu cotor mac cu caxtic a ba'
u c'at, je' u yirique'. Tu cotor mac cu c'atic a ba' u c'at, an ten bic caj u c'ataj
ti' xib ich ujor yatoch. Je' u ts'abar ti'.

11 Caj ya'araj Jesus ti' u camsawinicob:

—Wa mac ti' yan ta wicnanex a yan u pararo' je' wa ju ts'ic ti' tunich wa caj
u c'ataj yoch pan? Ma'ju ts'ic tunich ti'. Je' wa ju ts'ic ti' can quir u ch'ic wa
cu c'atic yoch cay? Ma'ju ts'icti'. 12Je' wa ju ts'ic ti' roroch quir u chi'ic wa cu
c'atic yoch ye'er cax. Ma'juts'icti'. 13 A techexo' cax jach c'asechex a werex a
ts'iquex ti' a parar a ba' jach tsoyo'. Jach manan tsoyir a ti' yan ich ca'anano'.
Baxuca C'ujo’ati'yanich ca'anano'jach manan tsoyir cu ts'abar ti' u Taj'or u
Pixam C'yj ti' a mac a cu c'atic ti'e".

Pac'u pach Jestus aca'an quisin ti'
(Mt.12.22-30; Mr. 3.19-27)

14Cajujoc'saj quisin Jesus ti' axibo'ama'jujoc'ar ut'ane'. Cajts'oc ujoc'sic
caj yanxchun u t'an. Rajen jaq'uij yorob a pimo'. 15 Chen yan mac ma' ya'abir
caj uya'arajob:

—A je' xiba' cu joc'sic c'ac'as quisin quire’ yamta'b ten Beelzebu quire' ra’
u Jach Ts'urir u quisinin.

16 Chen ti' yanob u jerob u c'at u tus tumticob yor Jesus quir u yesic carem
beyaj soc yerob wa tuchi'ta’b ten C'ujwama'. 17 Chen Jesus yer ba' cu tucricob
tu yorob tu pac'ob upach u jach ts'urir quisin Jesus. Caj ya'araj ti'ob:

—Ma' ja wirej, tu cotor ru'um tu cu reyinticob rey. Wa ju jer junxot cu
ts'ictarob yejer u jer junxot cu bin u rac ch'esicob u yet cajarob ma' ju p'at
mac. Baxuc xan a mac p'eri' cajricob ich yatoch cax u wac'as u bajob wa cu
pacran ts'ictarob cu bin u ch'esicob u baj. 18 Baxuc xan a Satandso', wa ju
winiquirob Satands cu pacran ts'ictarob cu bin u rac ch'esicob u baj. Mana'
mac cu bin u reyinticob Satands. Quire' techex ta wa'arajex quin joc'sic
in wet quisinin. Quire' caj u yamtajen Beelzebu. 19 Wa baxuc quin joc'sic
quisin an ten bic ca tucriquex. Baxuc arex ten bic u camsawinicobex, cu
joc'sicob a quisinino'. Ma' u joc'sicob quire' yamta'b ten Beelzebu quire' a
werex yamta'bob ten C'uj quir u joc'sicob. Ma' ja ta'quiquex in jo's, tan in
yamta'r ten Beelzebu. 20 Ma' taj cu yamtiquen Beelzebu quir in joc'sic quisin.
Chen u muc' C'uj quir in joc'sic a quisino’. Aro' cu yesic c'uchij tu q'uinin a
reyintiquex C'uj.

21Ti' toy cu camsic Jesus caj ya'araj:

—A werex —quij Jesus—, a mac jach chich u muc/, irej a quisino’, u
machman u mascab quire' cu canantic a ba' yan ti'. 22 Ca' bin c'uchuc tu
q'uinin cu tar ajach manan chich u muc', iren —quij Jesus—. Cu ts'ictar yejer
a quisino’, curac to'car umascab tu cu canantic a ba' yan ti', cuts'ocar uto'car
ti', curac ch'ic ujasicich urac'ob.

23°Quire’ a mac ma' ju yamtiquen cu yamtic a quisino’ quire' a mac ma'ju
yamtiquen irej, tan u joc'sic mac ca' xic erar ich c'ac'.

A c'ac'as quisino’ caj urij ajoc'sa’b cuche’
(Mt. 12.43-45)

24 Caj ya'araj Jesus ti'ob:

—Aucho'joc'sa’b quisinin ten mac tar cu mano' u quisinin ich tacay ru'um
tuyanuyetquisinin. Caju caxtajtucujesicubaj. Chenma'tuyiraj. A quisino’
cajya'araj: “Je'in ca' bin tujoq'uen a ucho'socin wac'as ocar ti'.” 25 Caj sutnaj
a quisino’ caj uyiraj a je' xiba', irej yatoch toc misa'an chen mana' mac yanin
u pixam a xibo', toc qui' yor. 26 Rajen caj bin u payej siete yet quisinin jach
manan c'as uyet quisino'. A ti'ucho' ma' nejach c'asi'’. Caj rac ocob a quisino’
quir u ts'urinta' a quisino' ten a xibo'. A xibo' a aca'an ti' quisin jach manan
c'as baje'rer, a ucho' ma' nec'asi'.

A macjach qui'yor jach jaj
27Ty toy cu tsicbar Jesus ti' a pimo'. Turi' xquic ich yicnanob caj u puraj u
t'an ti' Jesus caj ya'araj:
—Mun tsoyir a na'o’ a tu ch'isajech a ta chuch a yim.
28 Caj ya'araj Jesus:
—]Jaj ixtac taj a ba' ca wac chen jach manan qui' yor a cu quibic u t'an C'uj
atan u man tu tsoyir a ba' cu betic.

A macjach c'aso’ cu c'aticob yiricob carem beyaj
(Mt.12.38-42; Mr.8.12)

29 Caj u rac tar a pimo' uch quir u rac bacristicob Jesus, caj u yanxchun
ya'aric uche':

—A techexo' —quij Jesus—, a mac cuxa'an u q'uinin bajera’ jach c'asechex
quire’ ca c'atiquex a wiriquex carem beyaj soc a werex wa tuchi'ten C'uj.
Chen turi' cu bin ts'abar techex soc a werex caj u tuchi'ten C'uj. Cubin u betej
C'uj an ten bic caj u betaj ti' yajtseq'uir u t'an C'uj uch, u c'aba’ Jonds. 30 Soc
yerob winiquirob uch ich u cajar Ninive tuchi'ta’b ten C'uj Jonas. Baxuc ten
—qulij Jesus—, soc a wer caj u tuchi'tajen C'uj xan.

31Ti' toy cu tsicbar Jesus ti' a pimo':

—Ca’' bin c'uchuc —quij Jests—, tu q'uinin cu xur t'an, a ray u q'uinino’,
cu bin riq'uir mac a quimen a ucho'. Cu bin tar xquic u reina u winiquirob u
cajar Seba. Aro'tar cubin acatan C'ujo', cubinuta'quicajo'rexamac cuxa'an
u q'uinin bajera’, quire' c'as caj a betaj techex. Ma' ja wirej, a ray xquico'
jach nach u tar uch quir yubic u t'an Salomén quire' u nejach er ba' Salomon.
Chen ti' yanen baje'ra’ —quij Jesus—, jach no'jen a teno'. A Salomdn ucho'
ma' nejach no'ji' chen techex ma' ja qui' quibiquex in t'an. 32 Ca' bin c'uchuc
tuq'uinin uxurt'an, aray u q'uinin ca' bin xic acatan C'uj tu cotor mac. Quire'
u winiquirob tu cajar Ninive ca' bin ts'ocac u riq'uir tu quimen a ucho'. Tar
cu binob acatan C'uj quir u ta'quiquex a jo'rob. Quire' c'as caj betajex. Ma'
ja wirej, robob caj u c'axajob yorob soc u p'aticob u c'asirob uch caj yubob
cajutsec'ticut'an C'ujJonds. Ma'jach no'j a Jonas a ucho'. Caj u c'axob u yor
u winiquirob u cajar Ninive. A teno' jach no'jen chen ma' tan a c'axiquex a
worex ti'in t'an.

Ij quich irej quib
(Mt.5.15; 6.22-23)

33U camsa'bar Jesus, irej cu t'abic quib quir u yerc'ac'tic mac. Rajen Jesus

caj ya'araj:

—A mac a cu t'abic u quib ca' bin ts'ocar u t'abic ma' u baric yejer xac. Ma'’
ju ta'quic u quib tu yatoch soc ma' yiric mac. Ca' bin ts'ocar u t'abic cu chen
na'sic ca'anan quir yerc'ac'tic a mac a cu yocar. Baxuc ten —quij Jestis—. Ma'
tin mucric u t'an C'uj ti' techex. Caj in chen tsec'taj techex u t'an C'uj acatan
tu cotor mac soc u rac u'wic. 34 A quibo' quir u yerc'ac'tic mac. Rajen wa ma'
p'ur buts'ti' uras quib chaca'anic beticaba'ij c'at. Wa 1E'ur buts'ti' uras quib
ma' uneyerc'ac'tic ba'. Rajen ac'bir ij cajtoch soc ma' chaca'an ic betej a ba' ij
c'at. Baxuc techex yejer a wichex wa tsoy ta t'an ca wiriquenex, je' u yocar
in t'an tu quin camsic techex. Wa ma' tsoy ta t'an ca wiriquenex, ma' u yocar
in t'an ta pixamex tu quin camsic techex, rajen a pixamex cu bin tu yac'birir.
35Rajen qui' canantex a baj soc ma'ja ruc'siquex in t'an ich a pixamex quire’
wa ca ma'quintic in t'an cu bin yac'birchajar a pixamex. 36 Quire' wa ti' yan
in t'an ta pixamex wa ma' a ¢'aS ruc'siquex in t'an ta pixamex cu bin u qui'
Kamtic techex soc a manex tu tsoyir. Mana' yac'birir ta pixamex. Aro' an ten

ic cu yerc'ac'tic tech quib.

Jests tan u ta'quic u jorob u winiquirob judio a fariseojo’ yejer
yajcamsayajirob u t'an Moisés
(Mt. 23.1-36; Mr. 12.38-40; Lc. 20.45-47)

37 Caj ts'oc u tsicbar Jesus a ba' caj u camsaj sam. Caj tari' turi' a fariseojo’
caj payij quir u janan ich yatoch. Caj binij Jesus caj oquij caj curaj tu pojche'ir
tucujanan. 33Rajen jaq'uij yor a fariseojo’ quire' ma'tup'o'aj u c'ab Jesus, ma'
toy janaqui'. Ma' ja wirej, u winiquirob judio a fariseojo' nanij u p'o'ic u c'ab
ma' toy janaqui'. Quire' cu tucricob baxuc cu qui'quinticob yor C'uj. 39 Jesus
yer jac'a'an yor a fariseojo’, rajen caj u ya'araj ti":

—A techexo' uwiniquirechex judio a fariseojo', irechex ruch a ca p'o'iquex
u pach chen tu japnin ma' a p'o'iquex. A techexo' u winiquirechex judio a
fariseojo’ irechex u raquir a woch a ta qui' p'o'ajex tu pach chen u japnin
ma' ta p'ojechexi’, rajen ti' toy eq'ui'. A techex irex u ruchir a wochex chen
p'o'a'an u pach, quire' ca qui' p'o'ic a ¢'ab soc mac yiric jach tsoyechex chen
ma' a tucric wa p'o'a'an a pixamex. Jach ec' a pixamex quire' tu cotor a
si'pirex. 40 Ma' ja wirej, C'uj caj u betaj ic winiquir baxuc ic pixam, rajen ma'
u chen c'at ca' ichinaco'on ij winiquir, u c'at xan toc tsoy ic pixam xan. 41 Soc
yan techex jach tsoy a pixamex chuquex a ba' yan techex ti'a mac a mana'ti'.

42°Jach otsirechex u winiquirechex judio a fariseojo' caj a chuquiquex
turiri' a ba' yan techex ich a diezo' soc a ts'iquex ti' C'uj. Cax a ba' pac'ar quir
a ts'aquic a baj, cax a ba' a ts'ac a woch, a turiri' ich a diezo'. Jot, cax ma' a
ts'iquex ti', quire’ ma'’ tan a yajquintic mac, ma' ca yajquintex C'uj. Ba' quiri'
jach manan tsoyir ca' a yajquintex mac. Baxuc aro' ca' a yajquintiquex C'uj.
Chen ma' a yan p'atiquex a ts'iquex ti' C'uj a ba' nani ca ts'iquex ti'.

43 ’Jach otirechex u winiquirechex judio a fariseojo’. A c'at ca' u
yiriquechexob jach no'jechex. Rajen a c'atex u cutan jach tsoy ich tu cu naj
c'ujinticob C'uj u winiquirob judio. Baxuc a c'atex soc mac cu qui' t'aniquex
tu cu najmanicob yoch.

44 °A techexo', jach otsirechex u winiquirechex judio a fariseojo’. A
techexo', u winiquirechex judio a fariseojo' irechex u mucnaj mac tu cu
najmuquic mac, chen mana' u mucnaj, ma' chaca'an. Rajen a mac a cu man
tan u ch'actic quire' ma' yer wa muca'an mac ti'.

45Ti' yan turi' yajcamsayajir u t'an Moisés caj u nuncaj caj ya'araj:

—Cax ca wa'aric ti'ob u winiquirob judio a fariseojo' tan a p'astiquenoh
quire' p'eri'enob yejer u winiquirob judio a fariseojo'.

46 Caj ya'araj Jesus ti' yajcamsayajir u t'an Moisés:

—A techexo’, jach otsirechex yajcamsayajirechex u t'an Moisés. Ma' ja
wirej, ca ts'aric u pach a rac'ob u betic a ba' jach yaj quire' ca jenmastic u
t'an Moisés. Aro' irej a mac cu ts'aric u pach ca' u cuchej a ba' jach ar, chen u
bajiri' ma' u yamtic u cuchej. Ma'ju c'at u cuche;j.

47°0Otsirechex yajcamsayajirechex u t'an Moisés, ca ts'apquintiquex tunich
tu mucnaj yajtsequirob u t'an C'uj soc tsoy yiric tu cotor mac. Ra'iri’
yajtseq'uirob u t'an C'uj a quinsa’h ten a nunquirex uch. 48 Cax ca
ts'AﬁquintiqueX tunich tu mucnaj soc a sajtiquex yajtseq'uirob u t'an C'uj.
Jach irex a nunquirex a mac tu quinsajob yajtseq'uirob u t'an C'uj quire' ic
a tucurex a c'at a quinsenex.

49 ’Rajen C'uj a yer tu cotor ba' caj ya'araj: “Quin tuchi'tic yajtseq'uirob
u t'an C'yj tu yanechex, yan jun yar cu bin u quinsicob, yan jun yar cu bin
ts'abar u muc'yajob”, baxuc caj Ea'ara}j)C‘uj uch. 50Jach taj caja betajex an ten
bic caj u ya'araj C'uj. Rajen ca bin a bo'otiquex u bo'orir tu ta quinsajobex,
cax tu yanxchun tu cotor ba'. 51 Quire' tu yanxchun u quinsicob Abel a ucho'
hasta u q'uinin baje'rer caj u quinsajob Zacarias. Ti' caj u quinsajob Zacarias
nats'a'an tu cu quinsicob wacax quir u ts'ic ti' C'uj baxuc c'as nats'a'an carem
naj. Je'a rac bin a bo'otiquex u bo'orir tu rac quinsa'b yajtseq'uirob u t'an
C'uj. Ti' techex a mac cuxa'an u q'uinin baje'rer.

52 Caj ya'araj Jesus ti' yajcamsayajirob u t'an Moisés:

—Otsirechex techex —quij Jesus—, ya'ab ca najtiquex ti' u t'an Moisés. Ca
camsic ti'ob xan, chen ma"a qui' camsej a ba'jach taje'. Ma'ja quibiquex a ba'
ti'yanich u t'an Moisés. A mac aju c'at u quibej ma' a cha'ic u quibic.

53 Caj ts'oc u t'an Jesus yejerob a fariseojo' yejerob yajcamsayajirob u
t'an Moisés, caj bin Jesus, jach ts'icob u winiquirob judio a fariseojo' yejer
yajcamsayajirob u t'an Moisés robob u c'at na'sicob yor quinsac Jesus. 34 Ma'
ja wirej, caj u ch'uctajob yubejob ba' cu yac Jesus soc u binob u ta'quicob u
jo'r Jesus quire' a ba' c'as caj u ya'araj.

12

Jestus caj u camsic soc ma'u canicob ca'tur yac'

1 Ti' toy cu tsicbar Jesus yejer u winiquirob judio a fariseojo' yejer
yajcamsayajirob u t'an Moisés. Quire' caj u much'quintob u baj u winiquirob
judio. Jach ti' yan miles quire' tan u yach'aticob u baj. Jesus caj u yanxchun
ya'aric ti' u camsawinicob quire' u c'at u yan tsicbar yejer u camsawinicob.
Rajen caj ya'araj ti'ob:

—~Qui' canantej a bajex ti' u winiquirob judio a fariseojo’ soc ma' u tusari-
cob techex ba'. Soc ma'a canicobex quire' a ba' cu tus aric u winiquirob judio
a fariseojo', irej u ts'ac yo'och pan cu sip. 2 Rajen, ma'ja canicobex quire' tu
cotor ba' cu mucricob mac je' u bin irbir ten mac. Quire' a ba' cu tucric mac,
mana' mac yer, chen je' u yerticobe'. 3 Rajen tu cotor ba' ca mucu'ariquex
ya'ab mac cu bin yubic. Quire' a wa ba' ca chan ber ariquex ich a watochex
ta junanex ya'ab mac cu bin yertic.

A mac ayanicjach sajtic
(Mt.10.28-31)

4Caj ya'araj Jesus:

—~Quin wac techex a mac in jach yaj, ma' a ch'iquex sajaquir ti' a mac a
cu bin u quinsiquechex. Quire' ca' bin ts'ocac u quinsiquechex quire’' ma'
c'ucha'an yor ba' quir u betic techex. 5 A teno'—quij Jesus—, quin chen bin in
wa'aric techex mac yan a jach sajtiquex. Ca' a ch'iquex sajaquir ti' C'uj quire'

ca' bin ts'ocac u taquic a cuxtarex c'ucha'an yor u puriquechexich c'ac'. Jach
jajra' ajach sajtex.

6 Caj ya'araj Jesus:

—Tu cotor mac yer cu conan cinco chan ch'ich' ti' ca'tur chan majan
taq'uin. Quire' cu yiric ma' coji'. Chen a chan ch'ich'o’ ma' u tubur ti' C'uj, cax
turiri'. 7Rajen ma' a ch'iqﬁex sajaquir quire' jach cojechex a techexo'. Ma'
necoj, jach ya'ab a chan ch'ich'o’. Ma' ja wirej, mun C'uj cu jach yajquintic
techex cax yer mun yan u tsotser a jo'rex.

A macacutocaric ti'mac: A teno' caj in wacsaj tin wor ti' Cristo
(Mt.10.32-33;12.32; 10.19-20)

8 Caj ya'araj Jesus:

—A teno' quin wac techex a wa mac caj u toc araj caj u yacsaj tuyorti'u
rac'ob. Baxuc a teno' baxuquenechexo'. Quin bin in wa'aric ti' yajmasirob u
t'an C'uj: Aro' caj u yacsaj tu yor ten. 9 A wa mac ma' u c'at ya'aric wa caj u
yacsaj tu yor ti' u rac'ob, baxuc a teno' quin bin in wac ti' yajmasirob u t'an
C'uj: Aro' ma' u c'at ya'aric wa caj u yacsaj tu yor uch.

10°A wa mac a cu p'astic ten a tu tuchi'ten C'uj wa cu c'axic yor, je' ujawsa'r
ten C'uj. Chen a wa mac a cu p'astic u Taj'or u Pixam C'uj, ma' ju bin jawsa'bir
u si'pir ten C'uj.

11°Cax cu bin u puriquechex acatan u ts'urir tu cu naj c'ujinticob C'uj u
winiquirob judio. Cax ich gobernador cax ich presidente quire' caj a wacsex
ta wor ten. Ma' ja chen tucriquex bic tabar ca bin a nunquiquex ti'. Ma' ja
tucriquex a ba' ca bin waquex ti'. 12 A ray u q'uinino' u Taj'or u Pixam C'uj,
je'uyactechex ba' yan a waquex ti'.

Qui'irej ma'ujach t'ajar a taq'uinex yejer a ba'taquex

13 Turi' mac ich a pimo' caj u puraj u t'an ti' Jesus, caj ya'araj:

—In wajcamsayajirech, chan arej ti' in sucu'un ca' u chac jase ten u ba'tac
in tetob a caj u p'atatenob caj quimin in tetob.

14 Caj u nunca Jesus caj ya'araj:

—Arej ten mac caj u tetaﬂen ca' in wa'arej bic tabar a jasiquex u ba'tac a
tetex? Rajen ma' in wac techi'.

15Rajen Jesus caj u ya'araj ti' a pimo":

—~Qui' canantex a baj soc ma' a yajquintiquex a taq'uinex, bayiri' ti' a
ba'taquex xan. Ma' ja wirej, cax a mac neyan u taq'uin yejer u ba'tac, aro’
ma' uya'aric wa je' u cuxtar ya'ab q'uin.

16 Soc u canicob a ba' caj u camsaj sam, rajen caj u ya'araj a je'ra":

—A ucho' ti' yan mac jach neya'ab u taq'uin quire' u ru'um caj u nets'ajaj u
wich u pac'ar. 17 A xibo' a mac jach neya'ab u taq'uin caj u tucraj ich yor caj
ya'araj: “Ba’ quin bin in betej baje'rer quire' ma' tu quin wacsic in ts'apquin
tin wo'och quire' jach ya'ab ten?” 18 Caj ts'oc u tucric a ba' cu bin u betic caj
ya'araj: “In werba' quin bin in betic. Je'in rac pa'ic tu quin wacsic u canche'ir
inwoch ca'injach cochquintej ujer socjach carem. Soc ti' quin bin in wacsic
in woch yejer a ba' yan ten.” 19 A mac jach neya'ab u taq'uin caj u tucraj tu
yor, tan ya'aric ti' u wac'as bajiri': “Tocyanba'a c'at ti' ya'ab yaxq'uin. Tsire'ej
a beyaj chen jes a baj janen uc'urnen xan manen soc qui' a wor.” 20 Ma' toy
ts'ocacut'ancajarabten C'uj: “Jach chich ajo'r, aje'ac’bira’ c'uchij tu q'uinin
a quimin. Tu cotor a ba' a caj a ric'saj mac cu bin u ch'ic?” 21 Baxuc u bin u
betic tu cotor mac a cu tucric u nono'j bajiri' yejer u ba'tac a mun u q'uinin
cuxa'an ich yoc'ocab. Chen ma' tu betaj a ba' cu bin u qui'quintic yor C'uj.
Chen acatan tu wich C'uj jach otsir.



SAN LUCAS 12:22 152 SAN LUCAS 12:39

C'uj cu canantic u pararob
(Mt.6.25-34)

22 Caj ts'oc u camsic Jesus a pimo' caj u ya'araj ti' u camsawinicob:

—Rajen quin wac tech: Ma' ja yan tucriquex ba' ca bin a jantex quir a
cuxtarex. Ma'ja KAn tucriquex a ba' ca bin a buquintex. 23 Ma' ja wirej, jach
no'j a cuxtarex chen a wochex ma' no'ji'. Baxuc xan, jach no'j a winquirirex
chen a noq'uex ma' no'ji'. 24 Qui' tucrex a ba' quin bin in wac techex. A
c'awojo’, ma' ju paq'uic ba' ma'ju jaq'uic yo'och, ma' c'ucha'an yor u ric'sic
yochich c'anche’soc ca'bin c'uchur tu q'uinin yan yoch. Chen ma'ju wichajar
quire' C'uj cujansic. Ma' wa jach manan cojechex a ch'ich'o’, ma' necoji'.

25 Caj ya'araj Jesus:

—~Cax ya'ab ca tucriquex u sats'sr a baquerex, ma' ju sats'ar a baquerex,
ma' chichin. 26 A werechex ma' c'ucha'an a worex a sats'iquex a baquerex
quire'ma'neno'jaro’. Rajen ma' ba'wir cajach tucriquex aba' cabin ajantex,
a ba' ca bin a wuq'uex, a ba' ca bin a buquintiquex.

27°Qui' tucriquex a ba' quin bin in wac techex. Caj a wirajex bic tabar u
ch'ijir u top' chacmanche' a jach tsoy u top'. Ca wiric wa cu beyaj, ma' ju
c'uch. A teno' quin wac techex. A rey Salomoéno', u buquiman u noc' uch,
jach tsoy chen ma' jach quet tsoyir yejer chacman che’, cax rey. 28 A C'ujo'
cu ch'isic u top'che"a ti' yan ich c'ax soc tsoy u top’, chen tabar u ts'u'ts'ur u
top'. Cu c'uchur mac cu maric quir u toquic ich c'ac’. Wa baxuc a C'ujo' cu
canantic u top'che’. Baxuc a C'ujo' cu canantic techex, cax ca tucriquex ma'
u canantiquechex. 29 Quire' a mac yer cananta'an ten C'uj, ma' u yan tucric a
ba' cubin u jantej. Baxuc a ba' cu bin yuq'uej. Baxuc ma'u yan xaca'an tucur.
30 Chen a mac a ma' yerob C'uj cu tus tucricob aro’ quire' xaca'an u tucricob
ba' cubin u jantejob. Baxuc a ba' cubin uyuc'urob chenic Tet C'uj, jach yer a
ba' a c'atex. 31 Barej c'ajtex a ba' jach no'j tu cu bin u reyintic C'uj. Wa ca yan
caxtiquex aro', tu cotor a ba' a c'atex, je"u ts'ic techex C'uj. Cax a noc', cax a
woch, cax a wuc'ur.

Jesus cu camsic u camsawinicob ca' u ric'sej a ba' jach co'oj soc yan ich
ca'anan
(Mt.6.19-21)

32Jesus caj u ya'araj ti' u camsawinicob:

—Ma' ja ch'iquex sajaquir quire' cax ma' pimechex. Ma' ja wirej, jach tsoy
caj u tucraj C'uj u yacsiquechex a reyintex tu cu reyintej C'uj. 33 Canex a
ba'taquex soc yantechex ca'ats'icti'a mac otsirchajij. Wa baxuc ca betiquex,
aro' irej tan a ric'siquex a ba' jach co'oj soc yan techex ich ca'anan. A ti taro’
ma' u Xupur quire' munt q'uin ti' yano'. Quire' ti taro' mana' mac cu yocar
umuc u ac'ric. Baxuc a taro' ma' ju jantic c'amas. 34 Ma' ja wirej, a tu yan a
ric'smanex jach co'oj ti' ca pachiquex a bin xan.

Toc qui’' pajenex ca' bin uruc Cristo

35Jesus caj ya'araj ti' u camsawinicob bic tabar u q'uinin ca' bin uruc:

—Toc pajenex ca' bin urquen —quij Jesus—, an ten bic mac cu cananticob
yatoch u ts'urir quire'. 36 Bin u ts'urir, bin yiric u ch'ic u rac' mac. U
winiquirob a ts'uro' u toc buquimanob u noc'. Toc t'aba'an u quib ca' bin
c'uchuc t'anbir. Seb cu q'ueyic u jor soc u yacsicob ti'. 37 Qui' yor a mac a
cu toc pajicob u tar u jach ts'urirob ca’ bin uruc. Wa tu pajicob ca’' bin uruc a
ray u quinino', quin bin in wa'aric ti'ob ca' curacob tu jananob. Quin ts'abac

ti'ob quir u jananob. 38 Techex La_ch qui' a worex wa tan a toc pajiquenex
ca' bin urquen. Cax chumuc ac'bir. Ca' bin urquen, cax wa tan u sastar ca'

bin urquen. 39 Uyex ba' quin waquex tech. Jaj ixtacoj wa ra' u winquirir

yatoch yer ixtacoj u q'uinin u tar yajac'rayajir ba'tac caj u toc pajaj ca'ch soc
ma' u cha'ic yocar uyac'ric. 40 Baxuc techex ca' a toc pajiquex quire' wara'u
q'uinin quin wu'ur ma’ tan a tucriquex in wu'ur. A teno' a mac tuchi'ta’b ten
C'uj baxuquenechexo'.

A winico'a ma' u quibic u t'an u ts'urir baxuc a winico' a cu quibic u t'an u
ts'urir xan
(Mt. 24.45-51)

41 Caj ya'araj Pedro:

—Wa chen ti' tenob caj a wa'araj sam wa ti' tu cotor mac xan.

42 Caj ya'araj Jesus:

—Ca'acanexuca'ts'uriramacjacht'aj,a cuquibut'anujach Ts'urir ts'ah
u canantej a mac ti' yan tu yatoch. Tan u ts'ic ti'ob u jananob ca' bin c'uchuc
tu q'uinin u jananob u winiquirob u Jach Ts'urir. 43 Rajen u ca' ts'urir qui' yor
quire' irir ten u Jach Ts'urir tu qui' quibaj u t'an caj ur tu yatoch.

44 Caj ya'araj Jesus:

—]Jach taj quin wa'aric techex. Je' u ts'abar u canantej tu cotor ba' a ti' yan
ichyatoch. 45Chen waju ca' ts'urir cu tucric tu yor tan ya'aric: “In jach ts'urir
ama'an cu c'uch, tin t'an.” Rajen tu yanxchun u jats'icob u winiquirob cax
xib cax xquic. Tan unejanan tan u ne'uc'ur xan, tan u carchaj xan. 46U jach
ts'urir je' u yu'ur tu q'uinin ma' tan u pajic u ca' ts'urir quire’' ma' tu ya'araj
ti' ber ca' bin uruc. Cu bin ts'abar u muc'yaj ten u jach ts'urir. Quet cu bin
u muc'yaj yejer a mac a ma' yerob C'uj quire' ma' tu betaj a ba' u c'at u jach
ts'urir.

47 Caj ya'araj Jesus:

—Chen a winico' a yer a ba' u c'at u jach ts'urir chen ma' tu quibaj a ba'
ara'’b ti'. Rajen ca' bin uruc u jach ts'urir ara’' u q'uinin ma' tan u pajic. Je'u
bin ts'abar u muc'yaj. Jach yaj cu bin muc'yaj. 48 Chen a winico', quire' caj u
betaj ba', rajen bin u jats'ar u pach ten u jach ts'urir cax ma' yer a ba' u c'atu
jach ts'urir ca'ch. Barej ma' neyaj cu bin jats'bir u pach ten u jach ts'urir. Ca’

in u ts'abar u beyaj ten ujach ts'urir ti' u c'urew yan u toc rac betic. Cax ma'
ya'ab u beyaj yan urac ts'ocsic. Cax ya'ab u beyaj u ts'abar ti' ten u ts'urir cu
pajicuts'ocsic ti' cax ya'ab ti'.

Jestis ma'u bin u p'eri'quintic yor yejer mac ich yoc'ocab
(Mt.10.34-36)

49 Caj ya'araj Jesus:

—~Quire'taren a teno'ich yoc'ocab cubin u p'ujur yor macaro'irejc'ac'. An
bic in c'at toc ts'aca'an in beyaj ich yoc'ocab. 50 Chen yan in muc'yaj —quij
Jesus—, baxuc yan in quimin soc toy ts'aca’an in beyaj. Bic jach yaj in wor
hasta ca' bin yanxchunuc in muc'yaj. 51 Quire' taren —quij Jesis—, ca bin a
tucrex a mac ti' yanich yoc'ocab ma'ubin u ts'ictarob. Chen a teno' quin wac
techex ma' u bin sistar yor yejer u rac'ob mac cu bin u rac pacran ts'ictarob.
52 Cu yanxchun baje'rer hasta cu xur t'an wa ti' yan cinco winic ich yatoch
u tet. A mana' unupo' cu bin u ts'ictarob yejer a ca'turo'. A ca'turo' cu bin
u ts'ictarob yejer a mana' u nupo'. 33U tet cu ts'ictar yejer u parar xan. U
parar cuts'ictar yejer u tet xan. Una' cu ts'ictar yejer xquic u parar. A xquico'
u parar cu ts'ictar yejer u na'. Yixquit cu ts'ictar yejer yixquit. Cu pacran
ts'ictar yejer yixquit.

Jesus cuya'aric ti' a pimo’
(Mt. 16.1-4; Mr.8.11-13)
54Jesus caj ya'araj ti' a pimo":

—Ca wiriquex u nacar u muyarir tu cu bin q'uin ca waquex je' u tar
ya'rire'. Jach jaj cu tar ya'rir. 53 Wa cu tar yic'ar ich nojar ca waquex bin u
ca' chacarchajar q'uin. Jach taj cu chacachajar q'uin. 56 Ca chen tusariquex
ca' bin a wirex biquira’ a ca'anano'. Baxuc a ru'umo' a werex wa cu tar ja'
wa cu bin chacawchajar. Biquinin ma' a werex ba' u c'at ya'arej a ba' quin
betic baje'rer?

Jests cuya'aric: Ca' a sisquintic yor a mac a cu p'actiquechex
(Mt. 5.25-26)

57 Caj ya'araj Jesus:

—Biquinin ma' a bajiri'ex ca tucriquex ta worex a ba' ca bin a betiquex?

58 Caj ya'araj ti' u camsawinicob:

—Wa yan mac cu bin u puriquech acatan ich juez quir yiric wa yan a bo'or
ti'. Joq'uen sisquintej yor soc ma' u bin u puriquech ich juez. Wama'a bin a
sisquintej yor, je' u bin u puriquech ich juez. Caj ts'oc yiric yan a si'pir cu bin
u c'ubiquech tu cu ma'car winic. 59 A teno' —quij Jestis—, quin wac tech: Ma'
u bin u cha'ic tech hasta ca rac bo'otic a bo'or.

13

Jesus caj u t'anaj ca' u c'axej yor a pimo’

1Ra'iri' u q'uinin ti' yan mac ich Jestis. Ma' ja wirej, tarob u toc arob ti' Jesus
aba' uberti'u winiguirob judio a cu tarob ich u ru'umin Galilea. Quire'
quinsa'b ten u soldado, Pilato, tu cu quinsicob wacax quir u ts'ic ti' C'uj.
Quire' ara'b ten Pilato. 2Jesus caj u nuncaj ti'ob, caj ya'araj:

—Ca tucriquex wa jach c'asob a cu tarob ich u ru'umin Galilea? Rajen
quinsa'b tu cu naj c'ujinticob C'uj. Barej u rac'ob a cu tarob ich u ru'umin
Galilea ma' nec'asi'. 3 Rajen quin wac techex —quij Jestis—, ma' taj a ba' ca
waquex. Baxuc techex wa ma' tan a c'axiquex a worex caj a p'atex a c'aso’
je' arac quiminex xan, irej ti'ob ca' quinsa'b. 4 C'aj wa techex a mac pets'ta'’b
ten u tunichir tu ts'apa'an? Baytac tu yan u ts'apa’‘an tunich ca'anan u c'aba’'
Siloé soc nach cu yiric. Caj pets'ta’bob dieciocho. Arex ten wa jach c'asob
rajen pets'ta’b chen a mac ich u cajar Jerusalén ma' nec'asobi'? 5 Rajen quin
wac techex —quij Jesus—, ma' taj a ba' ca waquex. Baxuc techex wa ma'
tan a c'axiquex a worex ca' a p'atex a c'aso’. Je' a rac quiminex xan, irej caj
pets'abob.

Quir u camsic ti' u pac'ar higuera a ma' ju wichancar

6Jesus caj u camsaj baxuc a je' t'ana’' soc tabar u c'axicob u yorob. Rajen caj
ya'araj:

—Ti' yan u pac'ar higuera ich corir u yaq'uir uva mac. Caj bin yiric wa yan
uwich. Ma' tu yira u wich. 7Rajen —quij Jesus—, caj ara’b ten a mac yanin u
corti'amaca cucanantic u cor: “Yan tres yaxq'uin, raLra' quin tarin wiricwa
yan u wich higuera. Chen ma' in wiric u wich. Toc ch'aquej u che'er, ba'wir
cu c'anic uru'umin?” 8 Caj ara'b ten a mac a cu canantic u cor: “Tsire'ej, Jach
Ts'urir —quij—, socinjupticuru'umin chen aje'yaxq'uina' quin bin in purej
uta'tsimin socune'ichancar. 9Jaj ixtacoj, je' uwichancar ca' bin tac tu q'uinin
u wichancar. Jach Ts'urir, wa ma' u wichancar, arej in ch'aque;j.”

Jestus cu jawsic a p'ux u bin xquic u q'uinin u jesicob u baj u winiquirob judio

10 U q'uinin u jesicob u baj u winiquirob judio, Jesus caj u camsaj u
winiquirob judio tu cu naj c'ujinticob C'uj. 11 Ti' yan tu cu naj c'ujinticob C'uj
uch xquic, a p'ux u bin, yan dieciocho yaxq'uin caj u canaj u yajir. Quire'

aca'an c'ac'as quisin ti', rajen ma' u tajtar u pach. 12 Rajen Jesus caj yiraj caj
ut'ana cajya'araj ti":

—Xquic —quen—, toc jaw a yajir.

13 Caj u ts'anc'abtaj seb caj tajij xquic a p'ux u bin cuch. Caj u yanxchun
ya'aric ti' C'uj:

—Bayo' C'uj —quij—, caj a jawsajen.

14Chenujach ts'urir tu cu naj c'ujinticob C'uj u winiquirob judio caj ts'iquij
quire'yiraj u jawsic Jesus xquic u q'uinin cu jesicob u baj u winiquirob judio.
Rajen caj ya'araj ti' a mac ti' yanob. Yan seis u q'uinin quir a beyajex techex.
A seis u q'uinino' tsoy a tarex quir a jawsic a yajirex, chen ma'ra' u q'uinin
baje'ra’.

15 Caj ununcaj Jesus caj ya'araj ti":

—Ca' yarir a wac' a techexo’ ca tus ets'iquex a c'ujintiquex C'uj. Ma' wa ti'
yanmacatera'ama'jusiptic yarac' wacax yejer yarac' tsimin tu cu jansic quir
uts'icuyuc'ur cax ra' u q'uinin caj u jesob u baj u winiquirob judio? Jach taj
ca siptiquex ti' quir a ts'ic yo'och ja'. 16Irex a je' xquica', u parar u ca' parar
Abraham uch. Yan dieciocho yaxq'uin caj yajij quire' quisin. Jach jaj yan u
bin sipta'bir u yajirir cax tu q'uinin caj u jesob u baj u winiquirob judio.

17 MA' toy ts'ocac Jesus u tsicbar ti'ob tu cu naj c'ujinticob C'uj a mac tu
pac'ob u pach Jesus caj u ch'ajob suraquir. Chen u jerob u rac'ob caj qui'jij
yorob quire' yirob carem u beyajob Jesus a caj u betaj ti' a xquico'.

Quir u camsic ti' u yijir mostaza
(Mt. 13.31-32; Mr. 4.30-32)

18Jesus caj ya'araj:

—Bin in ca' in camsic techex soc a werex cu bin u reyintic C'uj soc a
p'erquintiquex. 19 Aro' irej u yijir mostaza jach mijin. Barej cu ch'ic u paq'uic
1ch u chan cor. Cu ch'ijire’ cu majan xit'ir u ¢'abir. A ch'ich’o’ cu tar u c'axic u
c'u'ichu c'abir.

uir u camsic ts'ac a cu sip'o’
Mt. 13.33)

20Ti' toy cu tsicbar Jesus caj u ca' a'araj:

—Binin ca'in p'eri'quintic u ru'umin tu cu bin u reyintej C'uj. 21 An bic ten
cu sip' yoch pan wa cu puric ts'ac. Mana' u nup u puric u tenin u ts'ac ich
harina cu ts'ocar u puric u ts'ac cu rac sip' tu cotor.

Jesus cu camsic a pimo': P'is a baj soc a wocarex tu cu bin u reyinticob C'uj
cax c'ax ujor tu cuyocar
(Mt.7.13-14,21-23)
22Tji'toy cubin Jesusich u berir Jerusalén. Ti' cu manich u chan cajar baxuc
ichuyajaw cajarati'yanichbej. Ti' cu camsic mactitaro'. 23Yan mac tu c'ataj
'

—]Jaj Ts'urir —quij—, arej ten wa ya'ab cu bin tacbir ten C'uj wa ma' ya'ab
cu bin tacbir?

Jesus caj ya'araj ti' a pimo'":

—Mun cu bin tachir? 24Jach p'isex a bajex quir a wocarex tu cu bin u
reyinticob C'uj cax yaj tu ca wocarex. Qui' tucriquex quire' ma' ya'ab cu
bin yocar ti'. 25 Ma' ja wirej —quij Jesus—, je' u c'uchur tu q'uinin a mac
yanin yatoch cu bin u c'aric u jor. Ca’bin taquechex ich tancab ca’ bin a yan
t'aniquex: “Queyej in jo'rob, Jaj Ts'urir, quir in wocarob.” Chen a ti'o’ cu
bin u nunquic: “Ma’ in wer maquechex, ma' in wer tub a tarex.” 26 Ra'iri' u
q'uinin ca bin a yanxchun a wa'ariquex: “P'eri' ic janan uch, p'eri' ij cuc'ur
xan uch. Baxuc caj a camsajenob tu berir uch tu caja'anenob.” 27 A Jaj Ts'uro'

ca' bin ununquej: “Caj in wa'araj ca'ch ma' in wer tub a tarex. Ca' xiquechex
tu cotorex quire' nanex a manex ta c'asirex.” 28 Ca' bin a wac'tiquex a baj ca'
bin ajach'iquex a coj quire' ts'iquechex quire' caj a wiraj ma' u yacsiquechex.
Quire' caj a wiraj u yacsa'rob Abraham yejer Isaac yejer Jacob yejer tu cotor
yajtseq'uirob u t'an C'uj. Chen tancab p'atechex tu cu yocarob u reyinticob
C'uj. 29 A winico' tar cu bin tarob tu cu tar q'uin. Baxuc cu bin tarob tu cu
bin ic yum. Baxuc cu bin tarob xaman ca'anan. Baxuc cu bin tarob ich nojar.
Ti' cu rac binob ich ca'anan tu cu bin u reyinticob C'uj. Ti' cu bin cutarob u
jananob. 30U'yex ba' quin wac, yan mac a tera' ma' no'ji' chen ca' bin c'uchuc
tu q'uinin tu cu bin u reyinticob C'uj jach no'j. Yan mac a tera' jach no'j
baje'ra’ ca' bin c'uchuc tu q'uinin tu cu reyintic C'uj. Ma' no'ji'.

Jestis cu toc aric: Tabar in quinsa'ich u cajar Jerusalén

(Mt. 23.37-39)

31Jesus caj ts'oc u camsicob a ba' caj u ya'araj sam. Caj c'uchij ma' ya'ab u
winiquirob judio a fariseojo'. Caj ya'arob ti":

—Ca' xiquech quire' Herodes u c'at u quinsiquech.

32Jesus caj ya'araj ti'ob:

—A Herodeso', raji' cu tusaric mac. Joquenex a wa'ariquex ti: “Chen te'
yanena', ma' ya'ab u q'uinin soc in yan joc'sic a mac aca'an c'ac'as quisin ti'.
Soc in yan jawsic u yajir mac xan. Tabar in ts'ocsic in beyaj a tera'.” 33 Arex
—quij Jesus—, ti' Herodes a ba' quin betic baje'ra’. Baxuc xan in betic saman.
Baxuc yan in betic ca’bej xan hasta quin c'uchur ich u cajar Jerusalén. Quire'
ich u cajar Jerusalén tiri' cu quinsicob yajtseq'uirob u t'an C'uj, ma' a tera'
—quij Jesus.

34 Caj ya'araj Jesus:

—A techexo' ti' caja'anechex ich u cajar Jerusalén. Ca quinsiquex
yajtseq'uirob u t'an C'uj uch. Ca rac ch'iniquex u jo'rob a mac tuchi'ta’b
ten C'uj ti' techex. Ya'ab u tenin in c'at in much'quintic techex an ten
bic cax cu juquintic yar soc u canantic. Chen techex ma' ja c'atex in
much'quintiquechex baxuc aro'. 35 U'yex ba' quin wac techex. Caj in toc
p'atechex ta junanex. Quin wac techex ma' a bin a wiriquenex hasta cu
c'uchur tu q'uinin a ray u q'uinino' ca waquex: “Ca' ij c'ujintej a je' xiba' a
cu tar quire' tuchi'ta'’b ten C'uj.”

14

Jestis cu jawsic a chup u baq'uero’

1 Caj c'uchij tu q'uinin caj bin tu janan Jesus ich yatoch u ts'urir u
winiquirob judio a fariseojo' quire’ paybir. Ray u q'uinin u jesicob u baj u
winiquirob judio. A ju yet jananob tan u ch'ucticob a ba' cu bin u betej Jestus.
2Ti' yan xib xan tu yan Jesus. A yan u yajir chup u baq'uer. 3 Jesus caj ya'araj
ti'ob a fariseojo' yejer yajcamsayajirob u t'an Moisés a ju yet jananob, caj
ya'araj ti'ob:

—Ba' cu ya'aric tu ts'iba'an u t'an Moisés? Cu cha'ic wa jic jawsic u yajir
mac wa ma' u cha'ic ic jawsic mac u q'uinin quir a jesiquex a bajex?

4Mana' mac caj u nuncaj a ba' c'ata'’b ti'ob. Rajen Jesus caj u machaj u c'ab
caj u jawsaj u yajir. Caj ts'oc u jaware' caj u cha' u bin a mac jawsa'b. 5 Jesus
caj ya'araj ti'ob a mac rac ti' yanob ich yatoch u ts'urir a fariseojo".

—Wa yan techex a warac' chan tsimin cax a waraC' wacax ton, wa pitc'ajij
caj but' ich u jorir ru'um ich yic' ja', ma' wa seb ca jariquex cax u q'uinin a
jesiquex a bajex?

6Ma' c'ucha'an yor u nunquicob ti' Jesus.

Jesus caj u camsaj a mac ti' yanob ich yatoch u ts'urir a fariseojo’

7Jesus caj yiraj bic cu teticob u cutanob a payob tu jananob. U c'at u cutarob
soc jach no'j tu cura'anob. Rajen Jesus caj ya'araj ti'ob:

8 —Wa ju payiquechex mac quir a jananex tu cu bin u ch'ic u rac'. Ma' ja
yan cutarex tu cu cutar a mac jach no'j. Quire' wa ti' ca cutarex jaj ixtacoj wa
cutar amacjach no'jo’' quire' techex ma'jach no'jechexi'. 9Wa ti' cura'anech
cu bin tar yac tech a mac tu pay a janan: “Chan joq'uen a techo' —quij— ca’'
xiquech ti' taro' soc in wacsic a je' xiba' tera' ta cutan.” Rajen —quij Jests—,
ca' bin a ch'ic suraquir tu ca bin a cutar tu ma' no'j a cutan. 10 Chen wa cu
payiquechex mac quir a jananex tu cu bin u ch'ic u rac'. Tar a cutarex tu
cura'an a mac ma' no'jo' soc wa cu tar a mac tu payechex cu bin yac techex:
“In jach yajech —quij—, cojen a cutar tu jach no'j.” Ra'iri' u q'uinin cu bin
sajta'birechex ten a mac cura'anob jananob yejerech. 11 Ma' ja wirej —quij
Jesus—, a mac a cu tucric: Jach no'jen, a C'ujo’ cu bin yiric ma' no'ji'. Amaca
cu tucric: Ma'no'jen a teno', a C'ujo’ cu bin yiric jach no'j.

12Tesus ti' toy cu tsichar ti' a mac caj u pay tu janan. Caj ya'araj ti":

—Barej ca payic mac quir u jananob cax cu qui' jananob? Ma'ja chen
payic a mac a jach yaj. Ma' ja payic a wits'inob, ma' ja payic a bajob, ma' ja
payic a wet cajar a neyan u taquinob quire' baxuc xan c'ucha'an yorob u
wac'as payiquech ta janan xan. Baxuc aro' tu wac'as botechob. 13 Chen wa
ca payiquex mac quir u qui' jananob. Payej a mac otsij, baxuc payej a xon
c'upa’anyoco'wajuc'abxan. Baxuc payej amech yoque'. Baxuc payejach'op
u wiche' xan. 14 Wa baxuc ca payicob jananob a C'ujo’ cu bin u qui'quintic a
wor quire' a ra' winiquirob ma' cucha'an yorob u wac'as bo'otiquech tu ta
payajexob. Chen C'uj cu bin u bo'otiquex ca' bin riq'uic a mac quimeno' a
mac curajij an ten bic C'uj u c'at uch.

Jesus cu camsic ti'a mac ama'u c'at u tarob u qui' jananob

15 Amacap'eri' curicjananob a caj u yubaj ya'aric Jesus caj ya'araj ti' Jesus:

—TJach qui'yorob a mac a cubin jananob tu q'uinin cu bin u reyinticob C'uj
a payob jananob. Ba'iri' cu c'uchur quir ujanan.

16Jesus caj ya'araj ti':

—Yan mac caj u toc payaj ya'ab ca' tac u qui' jananob. Tar cu bin paybir tu
yatochob. 17 Caj c'uchij tu q'uinin toc ts'aca'an yo'och caj tuchi'ta’b ca' u t'anej
amac payob jananob uch. U c'urewob a tu payaj ti' jananob: “Cojen —quij—,
toc ts'aca'an a wochex.” 18 Chen tu cotor a payob ca'ch caj u yanxchun
ya'arob. Biquinin ma’' c'ucha'an yor u binob, a tu yan c'uch, caj ya'araj: “A
teno' caj in manaj in ru'um, yan in bin in wiric biquira'. Toc chan arej ti' a
jach ts'urir ma' c'ucha'an in wor in tar. Arej u jawsen a Jaj Ts'urir.” 19 Caj
c'uchij u c'urew ich u jer a mac payob ca'ch. Raji' caju ga‘araj: “Ateno’ cajin
manaj cinco ca' ca'tur in warac' wacax a ton, a cu jitic ba'. Bin in ca' in wirej
wa cu beyajob. Toc chan arej ti' a Jach Ts'urir ma' c'ucha'an in wor in tar.
Arej ujawsen.” 20 Caj c'uchij u c'urew ich u jer a mac payob uch. Raji' caj u
ya'araj: “Ma’jin tar —quij—, quire' tant in ch'ic inrac', rajen ma' c'ucha'an in
wor in tar.” 21 Caj ts'oc yu'ur u c'urew caj ya'araj ti' u Jach Ts'urir a ba' caj u
ya'araj amac payob uch. Rajen caj ts'iquij caj ya'araj ti'u c'urew: “Sebquintej
a binich tanbej ich u cajar, baxucich u berir u cor mac. Ca' arac payic a mac
otsir. Baxuc a mac xonc'ub yoc wa c'ab. Baxuc a mac mech. Baxuc a mech
yoque'. Baxuc a ch'op u wicho' xan.” 22 Caj ts'oc u betic aro' caj wac'as bin
ich u Jach Ts'urir caj ya'araj: “In Jach Ts'urir —quij—, caj in toc betaj a ba'
caj a wa'araj. Ti' toy KAn, ma' chupuc a watoch.” 23 Caj ya'araj ti' u c'urew:
“Joq'uen, rac payej ich tancab u cajar cax tu cu manob ich bej. Chich payob

ca' tacob tu jananob soc urac chupur in watoch.” 24 Caj ya'araj u Jach Ts'urir:
“Taj quin wac tech a mac a caj in yan payajob, ma' ju bin u janticob in woch.
Atocts'aca'an, quire' ma'in cha'ic u tarob.”

A mac ac'ucha'anyor u sayar tu pach Jesus quir u canic u t'an

25 P'eri' cu binob Jesus yejer a pimob. Caj u sut u baj caj u ya'araj ti'ob:

26 —Wa mac ich techex u c'at u tar tin pach quir u canic in t'an. Wa ju
jach yajquintic u tet yejer u na' yejer u rac’ yejer u parar yejer u bajob. Cax
u wac'as bajiri' chen ma' ten u qui' yajquintic ten —quij Jesus—, aro' ma'
c'ucha'an yor u tar u canic in t'an. 27 Wa mac ich techex —quij Jesis—, ma'
u c'at u muc'yaj, ma' u c'at u quimin, cax ich cruz wa ra' u c'at C'uj. Arej ma'
c'ucha'an yor u tar u canic in t'an. 28 Wa mac ich techex —quij Jesus—, u c'at
u ts'apquintic tunich soc u c'axic yatoch jach carem. Cu yan tucric mun u
bo'orir, ma' toy yanchun u beyaj soc yiric wa c'ucha'an u ts'ocsic ti'. 29 Wa ma'
tu qui' tucraj mun u bo'orir quir u ts'ocsic ca' bin u ts'apquintic tunich quir
u nacsic u jo'r ca'anan. Ca' bin yirej ma' c'ucha'an yor u ts'ocsic. Tu cotor
mac cu bin tar u che'ticob quire’ caj u yirob ma' c'ucha'an yor u ts'ocsic. 30 Cu
bin u ya'aricob: “A je' xibo' caj u yanxchun cu chen ts'apquintic tunich ma'
c'ucha'an yor u ts'ocsic.” Baxuc a mac a cu tar u canic in t'an. Cu yan tucric
mun u bo'orir wa toy yanxchun u tar tin pach.

31Jesus caj ya'araj ti' a pimo', a mac tarob tu pach:

—Baxuc a reyo' —quij Jesus—, wa cu bin u ts'ictar yejer u yet reyir quire’
p'acta’b. Cu yan qui' tucric wa c'ucha'an yor ti' quir u nup'ic yejer diez mil,
cax yet reyir yan veinte mil soldado. 32 Wa cu yiric ma' c'ucha'an yor ti' yet
reyir. Ti' toy yan yet reyir nach, tan u tar quinsbir. Je' u tuchi'tic mac quir
u sisquintic yor soc cu p'eri'quinticob yor soc ma' ju tar quir u quinsa'. 33 A
macacubinubeticaba'jachno’j, yanu qui' tucricwa c'ucha'an yor u ts'ocsic.
Baxuc techex —quij Jesis—, ma' c'ucha'an a worex a tar a caniquex in t'an,
wama'a c'at a p'atiquex tu cotor a ba' yan techex.

Jests cu camsic ti'a xa'ano' a ma' tabta'ani’
(Mt.5.13; Mr.9.50)

34 Caj ya'araj Jesus:

—A wochexo', ma' qui' wa ma' tabta'an yejer xa'an. Chen wa cu ruc'ur u
xa'anin. Ba' yan ic betej soc u wac'as tar u xa'anin? 35 A ruc'a’an u xa'anino’,
ma' ba'wir ti', ma' ti' a cor quir u ch'isej ba' an ten bic u ta' tsimin, ca chen
joc'sic a puric nach. Baxuc techex wa ma' a quibiquex in t'an cu bin u joc'sic
u puric techex. Qui' u'yex a ba' quin wac.

15

Jestis cu camsic ti' taman yuc a sataro’
(Mt. 18.10-14)

1Turi'u q'uinin caj tarob a mac cu c'amicob u taq'uin gobierno yejer a mac
yan u si'pirob. Caj u much'quintajob u baj ich Jesus. 2 Rajen u winiquirob
judio a fariseojo’' yejer yajcamsayajirob u t'an Moisés caj ya'arajob:

—A je'xiba' cu man yejer a mac yan u si'pirob, cu janan yejerob xan.

3Rajen Jesus caj u camsaj baxuc a je'ra":

4 —Wa turiri' techex yan cien a warac' taman yuc, cu satar turiri', ma' wa
cu jamach p'atic u yarac' taman yuc a noventa y nueve tu cu jananob ca' xic
u caxtej a sa'ataro'? Cu qui' caxtic hasta cu yiric. 5 Caj ts'oc yiric caj qui'jij
yor rajen caj u c'ocha. & Ca' bin c'uchuc ich yatoch caj u payaj a mac u jach
yajob yejer u yet cajarob caj ya'araj ti'ob: “Ca’ ij qui'quintej ij cor quire’ caj

in wiraj in warac' taman yuc a cu satar uch.” 7 Baxuc xan, rajen quin wac
techex: Jach manan cu bin u qui' tar yor C'uj ich ca'anan yejer yajmasirob u
t'an C'uj quire’ caj u yiraj turi' caj u c'axaj yor, caj u p'ataj u man tu c'asir. Cax
ma'ba'wir aro'a noventa y nueve quir u c'axic yorob soc u p'aticob u c'asirob
quire' jach tsoyob.

Jestus cu camsic ti' taq'uin a sataro’

8Jesus caj ya'araj:

—Ma' wa ti' yan Xquic a yan diez u sac taq'uin wa cu satic u taq'uin turiri'.
Cu t'abicu quig quir u mistic yatoch soc u qui' caxtic u taq'uin hasta cu yiric.
Jach taj cu bin u qui' caxtic hasta cu yiric. ° Barej caj u yiraj u taq'uin cu payic
a mac u jach yajob. Baxuc u yet cajarob, caj ya'araj ti'ob: “Ca’' jj qui'quintic
ij cor quire’ caj in wiraj in taq'uin a tin sataj uch.” 1% Quin wac techex baxuc
Xan qui' yorob yajmasirob u t'an C'uj ber cu yiricob u c'axic yor mac. Caj u
p'Ataj u man tu c'asir, cax turiri'.

Jesus camsic ti'u parar a cu sataro’

117esus caj ya'araj ti':

—Ti' yan turiri' xib yan ca'tur u parar. 12 A its'inbir u parar caj ya'araj ti' u
tet: “Tet —quij—, jase ten aba' ca bin a p'atej wa ca quimin.” Rajen u tet caj u
jasaj ti'ob u pararob a ba' cu bin u p'atic ti'ob. 13 Caj manij ma' ya'ab u q'uinin,
u parar a its'inbiro’ caj urac maraj u ba'tac caj u p'ataj u tet caj bin ich tanxer
u cajar nach. Caj u rac Xup u taq'uin tu cu man tu c'asir. 14 Caj ts'oc u rac
xupic u taq'uin caj c'uchij tu q'uinin u tar wi'ij tu ru'umin. Caj u yanxchun
u masic otsir. 15 Caj tar u chich c'ataj u beyaj a ti' caja'an ich u ru'umin. Raji’
caj u ts'aj u beyaj ich u cor quir u jansic yarac' q'uec'an. 16 Cu jach pachtic u
najchajar yejer yoch q'uec'ana cuts'abarti'. Quire' ma'uts'abarti'amacacu
cananticob q'uec'an. 17 Chen caj u c'axaj u tucur caj ya'araj: “Mun u c'urew
in tet cu beyaj. Toc yan yo'och ya'ab. Ma' u rac janticob. Chen a teno' tan in
quimin yejer wi'ij. 18 Bin in ca' sutich in tet ca' bin in wac ti' in tet: Tet, quen,
a teno' yan in si'pir ti' C'uj. Baxuc tech, ma' tin quibaj a t'an. 19 Ca' bin in wac
ti'in tet: Ma' tsoyen a waquen wa ja pararen. Chan cha' in beyaj tech an ten
bic a c'urew.” 20 A its'inbiro’ caj riq'ui, caj sutnajij ich yatoch u tet.

’Ti' toy yan nach caj irir ten u tet, tan u sut. Caj yajquinta'b ten u tet caju
c'anaj u yacab quir u nup'ur caj c'uchij ich u parar. Caj u patax mec'taj caj u
ts'u'ts'aj u p'uc. 21 Rajenu ﬁarar caj uya'araj ti' u tet: “Tet, quen, a teno' yan
in si'pir ti' C'uj. Baxuc tech quire’' ma’ tin quibaj a t'an. Rajen ma’ tsoyen a
waquen wa ja pararen.” 22 Caj c'uchob yejer u tet ich yatoch. U tet caj ya'araj
ti'uc'urew: “Chuquejujerunoc'atsoyo’' ca'ataquejunoc'ti'. Chuquejuc'ab
ca'ac'arejtuc'ab. Chuquejupech'xanab ca'ajupejich yoc. 23Joq'uen chuque
bac'atanic tsentic ca'ij quinsej ca'ij qui' jananex ca' qui'ac ij corex. 24 Quire'
aje'in parara' in wer uche' quimen chen ti' yan baje'rer cuxa'an quire’ caj u
p'atenob uch chen baje'rer tan tu c'uchur.” Caj u yanxchun u betic ti' u qui'
jananob.

25°U parar a sucu'unbiro' ti' yan ich u cor ca'ch caj ur u yits'in. Tan u yu'ur
tabar u c'uchur ich yatoch. Caj yubaj u c'ayob tan yoc'atob xan. 26 Rajen caj
u t'anaj turiri' u c'urew u tet caj u c'ata ti' ba' cu yiricob. 27 Caj ara'b ti' ten u
c'urew: “Quire' toc ur a wits'in rajen a tetex caj u ya'araj ca' quinsac bac' a toc
tsemta'an toc ti' yan yor quire’ urij.” 28 A sucu'unbiro’ caj ts'iquij, rajen ma' u
c'at uyocar ich u tet. Caj joc' u tet caj u chich araj ti' ca’ ocac. 29 Caj u nuncaj
ti' u tet: “U'yej ba' quin wac. Ya'ab yaxq'uin caj in beyaj tech. Ti' toy quin
beyaj tech a ba' ta wa'araj ca'ch, caj in toc quibaj. Ma"ta chuca bac' teni', a

ts'aten ma' chichin soc in qui' janan yejer a mac in jach yajob. 30 Chen caj urij
a parar aje'ra' a caj urac xupaj a taq'uin yejer xquic a cu manob. Biquinin
caj a wa'araj u quinsa' yoch bac'ya'ab a tsemta'an —quij—, ti' u tet?” 31 Chen
u tet caj u ya'araj ti': “In pararech. Rajra’ ti' yanech tin wicnan. Tu cotor ba'
a yan ten, tech yanin. 32 Ma' ja wirej —quij—, yan ij qui'quintic ij cor. Yan ij
qui' janan xan quire' urij a wits'in. In wer quimij uch chen ti' yan baje'rer
cuxa'an quire' caj u p'atanenob uch chen baje'rer tant u c'uchur.”

16

Jests cu camsic ti'u ca' ts'urir ama' tu qui' quibaj u t'an u Jach Ts'urir
1Jests caj u ya'araj ti' u camsawinicob xan:

—Ti'yanmac uJach Ts'urir, neyan u taq'uin. Aro' yan u ca' ts'urir. Caj ara’b
ti' ten mac: “A ca' ts'urir tech caj u rac xupur a ba' yan tech.” 2 Rajen u Jach
Ts'urir caj u payaj ca' tac u ca' ts'urir caj c'uchij caj ara'’b ti' ten u Jach Ts'urir:
“Arej ten ba' caj in wu'yaj ujumintic tech, a rac'ob? Toc ts'ibtej ten mun caj a
racxupajinba'tac baxucamun caj ajaraj ten quire' baje'rer ma'a bin a beyaj
ten.” 3 Caj u tucraj u ca' ts'urir caj ya'araj: “Ba’ quin bin in betej quire' in jach
ts'urir bin u joc'siquen ti' in beyaj tu quin canantic u ba'tac? Ma' c'ucha'an
in wor in chich beyaj. Je'in ch'ic suraquir wa quin man in c'atic ba' ti' in
rac'ob. 4In toc er ba' quin bin in betej soc u yacsiquen mac ca' bin joc'saquen
ti' in beyaj tu tin canantaj u ba'tac in jach ts'ur.” 5 Caj u payaj jujuntur a mac
yan u bo'or ti' u jach ts'urir caj arab ti' a yan c'uchij: “Mun a bo'or ti' in jach
ts'urir?” 6 Amacyan ubo'or caj ya'araj: “A teno' yan in bo'or cuatro mil litros
tsats.” Cajara’b ti' ten a ca'ts'uro’: “Curen —quen—, a je' uju'unin a bo'or ca'
a ts'bitej a bo'or chen dos mil.” 7 Caj c'uchij ich u jer caj u c'ataj ti': “Mun a
bo'orti'injach ts'urir?” Cajya'araj: “Ateno’ yaninbo'or turi' mil tzontle nar.”
Cajara’bti: “Aje'uju'unin a bo'or ca' a ts'ibtej ocho cientos tzontle nar.” 8 Caj
uc'a'otajujachts'urirti'u ca' ts'urir ama' tu qui' canantaj uba'tac. “Aro’,jach
t'aj —quij jach ts'urir—, an bic tabar caj u tucraj soc u yacsa' ten a mac yan u
bo'or ten.” Quin wac techex —quij Jestis—, jach t'aj a mac a cu yajquinticob
a ba' yan ich yoc'ocab. Ma' ja wirej, neyerob bic tabar cu cananticob u baj.
Chen ya'ab mac a yerob C'uj ma' u netucricob bic tabar cu bin u jaricob u
taq'uin yejer u ba'tac.

9Jesus caj ya'araj:

—A teno' quin wac techex a ba' yan techex ich yoc'ocab. Je' u rac xupur.
Chen a ba' KAH techex c'anex ti' mac soc tsoy yiriquechex. Ca' bin xuruc t'an
yan mac ich ca'anan cu bin u yacsiquechex soc munt q'uin ti' yanechex ich
ca'anan.

10°Wa mac cu qui' canantic a ba' ma' neno'ji', je' u qui' canantic a ba' jach
no'jo’. Amac ma'u canantic a ba' ma' neno'ji', ma' ju bin u canantic a ba' jach
no'jo'. 11 Rajen wa ma' ta qui' canantex a ba' ts'a'b techex ich yoc'ocab, ma' ju
bin ts'abir techex a ba' jach no'jo' ich ca'anan. A ti' taro', ma' u xupur. 12 Ma'
ja wirej —quij Jesus—, a ba' yan techex ich yoc'ocab C'uj yanin, ma' techex
yanin. Wa ma' ta qui' canantex a ba' yanin C'uj ma' u bin u ts'ic techex soc
techex yanin a ba' ma' u xupur ich ca'anan.

13°Mana' mac c'ucha'an yor u cajtar ich yatoch wa cu ts'urintic ca'tur u
jach ts'urir quire' cu bin u p'actic turiri' chen cu bin u yajquinbir juntur u
jach ts'urir. Ma' ja wirej —quij Jests—, cu bin u qui' beyaj ti' a mac cu jach
satic. Chen ujer ujach ts'ur a ma'ju sajtic, ma' ju qui' beyaj ti'. Baxuc techex.
Ma' c'ucha'an a worex a c'ujintiquex C'uj wa caj a qui' beyajex quire'a c'at a
nejariquex a taq'uinex.

14 C'as baytac ti' yanob u winiquirob judio a fariseojo caj ts'oc yubicob
ya'aric ti' u camsawinicob caj u p'astajob Jesus quire' cu nepachticob u
taq'uin u winiquirob judio a fariseojo'. 15Jesus caj ya'araj ti' a fariseojo":

—A techexo' ca tus ets'tiquex jach tsoyechex acatan a rac'obex barej C'uj
yer a Eixamex. Ma' ja wirej, yan a ba' cu tucricob winic, jach no'jo'. Chen
ya'ab ba' cu tucricob winic no'j, a C'ujo’ cu p'actic.

U t'an a caj u ts'ibtaj Moisés yejer u t'an a caj u ts'ibtaj yajtseq'uirob u t'an

Cyj

16°Ma' toy tac Juan, ra’ caj u payaj a berex a ba' caj u ts'ibtaj Moisés yejer a
ba' caLu ts'ibtaj yajtseq'uirob u t'an C'uj. Pachir a Juano' caj u tsec'taj techex
bic tabar cu bin u reyinticob C'uj. Baje'rer ya'ab mac u c'atob u yocar tu cu
bin u reyinticob C'uj.

17°Ca wiric, a ba' ts'iba'an ich u t'an C'yj a chichino' a puntojo’, ma' u bin
ts'ocar ti'. Chen a ca'anano' yejer a ru'umo'’ cu bin rac ts'ocar ti'. Tu cotor u
t'an C'uj cu bin nupse;j.

Jestis cu camsic ma'tsoy u p'atic urac'
(Mt.19.1-12; Mr. 10.1-12)
18Jesus caj ya'araj ti'ob:
—Wa mac cu p'atic u rac' quir u bin u ch'ic u jer. Caj ts'oc u ch'ic u jer yan
u si'pir, irej wa man u ca' yejer. Baxuc a mac a cu ch'ic u raq'uintej a p'ato’.
Baxuc xan yan u si'pir aro' irej wa man u ca' yejer mac a cu man.

Jesus cucamsicti'amac neyanutaq'uinyejer amacjach otsir uc'aba’ Ldzaro
197Jesus caj ya'araj ti'ob:

—Ij quer ti"yan mac jach yan u taq'uin, a ba' cu buquintic jach tsoy u noc/,
quire' jach co'oj. Rajra’ cu qui' janan xan. 20 Ti' yan mac otsir u c'aba’ Lazaro
p'achen t'uch u canman. Tar cu bin purbir ten u rac'ob ich u jor u pa'te' a
mac neyan u taq'uin. 21 Cu pachtic u jantic u p'up'ir a cu pich'intic cu ts'ocar
u janticob a neyan u taq'uin. Cu tar a pec'o’ cu rets'ic u p'achen t'uch. 22 Caj
c'uchij tu q'uinin caj quimij a otsiro’ caj bin purbir ten yajmasirob u t'an C'uj
ca'anan tu yan u nunquir Abraham. Baxuc caj quimij a neyan u taq'uin, caj
bin muchir. 23 Caj binij tu cu bin mac a cu quimin a yan u si'piro’. Tu cu
muc'yaj, a neyan u taq'uin caj u nacsaj u wich caj u pactaj nach. Caj u yiraj
ti' yan Abraham yejer Lazaro ich ca'anan. 24 Caj u yawat t'antaj caj ya'araj:
“In nunquirech Abraham —quen—, yajquin ten —quij—, arej ca' tac Lazaro
tu yanena'. Arej ca' tare ja' tu yar u c'ab ca' tac u tarej ja' tin wac' ca' sisac
in wac' quire' tan in jach muc'yaj ich c'ac' tu quin werar.” 25 Caj ara'b ten
Abraham: “In pararech —quij Abraham—, c'aj tech a ucho'ti' toy cuxa'anech
ich yoc'ocab quire' caj a qui'quintaj a wor a ba' yan tech. Baxuc Lazaro xan
caj muc'yajnajij ya'ab ca'che’, ti' toy cuxa'an ich yoc'ocab. Chen baje'rer
Lazaro qui'quinta'b yor chen a techo' ts'a'’b a muc'yaj. 26 Ti' toy yan —quij
Abraham—, ma' c'ucha'an yor Ldzaro u tar tu yanech. Quire' toc beta'’b ten
C'uj,jach carem u ch'ic ca'ananin ich tech, baxuc ich ten xan. Soc a tenob ma'
c'ucha'an in worob in tarob tu yanech. Baxuc tech ma' c'ucha'an a wor a tar
tub yanenob.” 27 Rajen caj u ya'araj a mac neyan u taquin: “Quin chich c'atic
tech in nunquirech Abraham ca’ a tuchi'tej Lazaro ich yatoch in tet. 28 Quire'
yan cinco in bajob. Ca' yarej ti'ob soc ma' u beticob xan an ten bic caj in betaj
uchichyoc'ocab soc ca’bin quimicob ma'utarob yejeren tu quin muc'yajob.”
29 Abraham caj u nuncaj ti': “A bajob tech toc yan a ts'ibta'b u t'an C'uj a nanij
cu xaquicob, baxuc cu tsec'tic ti'ob tu cu naj c'ujinticob C'uj u winiquirob
judio. Chen yanu quibejob a ba' cu yubicob, ya'ara'ti'ob.” 30 Caj ya'araj a mac

neyan u taq'uin: “In nunquirech Abraham —quij—, ma’ u bin u quibicob tu
cu tsec'ta’ ti'ob u t'an C'uj. Jaj ixtacoj wa cu riq'uir a quimeno' soc u bin u
tsichar ti'ob je' u c'axicob yor, tan u p'aticob u man tu c'asir.” 3! Abraham
caj ya'arajti: “Wa ma' u quibicob a ts'iba'an u t'an C'uj cax wa riq'uir mac tu
quimen ma' u bin u yacsejob tu yorob.”

17

Jesus cu tsichar ti' u camsawinicob
(Mt.18.6-7,21-22; Mr. 9.42)

1Jesus caj ya'araj ti' u camsawinicob:

—Rajra’ yan ba' quir u yacsic u si'pir chen jach otsir a mac cu tumtic yor
soc u yacsic u si'pir u rac'ob. 2Wa cu jich'ir tu car a jach ar u ca'ir tu cu juch'
ti' a ray xibob soc u juruc ich c'ac'nab ca' quimic. Aro' jach tsoy ca' juruc soc
ma' c'ucha'an yor cu tumtic yor mac soc u yacsic tu si'pir quire' cu tucric: Jot
mac aro'.

3Jesus caj u chich ya'araj ti'ob:

—AQui' canantej a baj —quij—, wa ja wet acsa'orir caj u caraxbetaj tech. Ca'
bin ts'ocac a chich aric ti'. Soc u p'atic u c'asir caj u betaj. Jaj ixtacoj je' u
c'axic u yor tan u p'atic. Ca' a jawsej ti' —quij Jesius—. 4 Cax ya'ab u tenin cu
caraxbetic tech a wet acsa'orir. Baxuc ya'ab u tenin cu tar yac tech: “Ma’ in
yan yan betej aro'.” Ca' ajawsej ti'.

Jests caj ya'araj ti' u camsawinicob: Taj yan a wacsic ta wor

5 Amac tuchi'ta’b ten Jesus caj ya'araj ti":

—]Jaj Ts'urir —quij—, yamtej a tenob soc in qui' acsicob tin worob a t'an.

6 AJaj Ts'uro' caj ya'araj:

—Wa ca wacsiquex ta wor ti' C'uj cax an ten bic mijin u yijir mostaza, raji'
jach mijin. Jeroj c'ucha'an a wor a wac ti' a je' che'a’ carem: “Joq'uen che'
—quech ti'—. Ca' xiquech a pac' a baj ich c'ac'nab.” A che'o’ cu bin yubic a
t'an.

U c'urew mac a ba' ara'b u betej raji' cu betic

7Jesus caj ya'araj ti'ob:

—Wa ja c'urewex cu beyaj ich a corex tan u muxic ru'umin a corex soc a
paq'uiquex a trigojo'. Baxuc tan u canantic a warac' taman yuc, ca' bin uruc
beyaj. A techexo' ma' a wac ti": “Sepquintej ca' curaquechex ta janan.” 8 Ma'
wa ca waquex ti': “Toc ts'ocsej in wo'och. Cu ts'ocar ca ts'icten. Cu ts'ocar in
janan a teno' tsoy a bin janen tech xan.” 9Je' wa ja wac ti' a c'urew: “Bayo"
—quech ti'—, quire' qui' beyanajij? Ma'ja bin a wa'aric ti' baxuco' quire’ caj
u chen betaj a ba' caj a wa'ara ti'. 19 Baxuc techex in wajcamsayajirechex ca'
bin ts'ocac a rac betiquex a ba' caj u ya'araj C'uj. Ca' a waquex ti' C'uj: “Caj in
chen betajob a ba' yan in beticob. Ma' tsoyenob a wactenob bayo'.”

Jestis cu jawsic xibob u canman iq'uer u ca'ob

11 Ti' toy cu bin Jesus ich u berij Jerusalén. Ti' manij tu xurij u ru'umin
Samaria. Baxuc ti' u xur u ru'umin Galilea. 12 Caj c'uchij ich u chan cajar.
Tabar u yocar caj u nup'ob xib diez, u canman iq'uer u ca'ob. Ti' xurob nach.
13 Caj u c'am puraj u t'anob caj ya'arob:

—In Jaj Ts'urirob Jesus —quij—, yajquin tenob ca' a jawsenob.

14 Caj yiraj Jesus caj ya'araj ti'ob:

—Xenex ich acatan sacerdote soc u yiriquechob jawechex.

Caj binob jaw iq'uer u ca'ob ti'. 15 Turiri' xib ich a diezo' caj yiraj toc jawij,
rajen sutnajij ich Jesus. C'am caj awatnajij:

—Bayo' C'uj —quij—, caj a jawsajen.

16 Caj c'uchij ich Jesus caj xonraj caj ya'araj:

—Bayo' —quij.

Raji' caja’an ich u ru'umin Samaria uch. 17 Rajen Jesus caj ya'araj:

—Caj in jawsaj diez. Tu binob a nuevejo'? 18 Chen a je' turi' xiba' a cu tar
ich tanxer ru'um wac'as tarij ya'aric ti' C'uj: “Bayo'.”

197esus caj ya'araj ti' xib:

—Riq'uen ca' xiquech quire’' jawech quire’' caj a wacsaj ta wor ten.

Jesus cu tsichar ber ca' bin tac u reyinticob C'uj
(Mt. 24.23-28, 36-41)

20 Caj c'uchob u winiquirob judio a fariseojo' ich Jesus. Caj u c'atob:

—Ber ca' bin u reyintejob C'uj?

217esus caj ununcaj ti':

—Mana' ba' cu bin yesic techex soc c'ucha'an a worex a werex tabar u
reyinticob C'uj. Mana" mac cu bin ya'aric: “Iric te' yana' tan reyinticob C'uj.
Baxuctar yano'tan ureyinticob C'uj.” Quire'toc ti' yan baje'rer tub yanechex
tan u reyinticob C'uj.

22JesUs caj ya'araj ti' u camsawinicob:

—Ca' bin a pachtej a wirej a mac a cu bin tuchi'bir ten C'uj. Cax turiri' u
q'uinin ca wiriquex, chen ma' a bin a wirexi'. 23 Yan mac cu bin u yac techex:
“Irictan ureyinticob tera”, wa cu bin ya'aricob: “Tan ureyinticob taro'.” Ma'
ja sayarex tu pachob tu cu payiquechex. 24 An ten bic ca wiriquex u raram.
Seb cu sasichajar tu cotor ca'anan. Baxuc ca' bin taquen ca' bin c'uchuc tu
q'uinin quire' a teno' tu tuchi'tajen C'uj, baxuquenechexo'. Baxuc seb ca' bin
raramnac baxuc tu cotor mac cu bin yiriquen. 25 Chen payber quin bin in
jach muc'yaj. Bin u ca'ob u xump'atiquenob u jach ts'urir sacerdote. Baxuc
a mac a cu camsicob u t'an Moisés. Baxuc u ts'urirob u cajar u winiquirob
judio. Baxuc u winiquirob judio, ma' ya'ab. Bin u ca'ob xump'atiquenoh
quire' ma' u yacsicob tu yorob ten. 26 An ten bic u q'uinin, ti' yan Noé uch,
baxuc cu bin u betej u q'uinin ca' bin urquen quire’ caj u tuchi'ten Cuj —quij
Jestis—. 27 M4’ ja wirej —quij Jesus—, a mac caja'anob tu q'uinin Noé, rajra’
tanu qui'jananob. Rajra' tan u ch'icob uyo'och. Rajra’ tan u ts'icob u pararob
quir u raq'uinticob mac. Hasta caj c'uchij tu q'uinin Noé, caj oc ich chem caj
tari ya'arir, jach c'am. A mac ma' rac ocob ich chem caj rac bint ja'. 28 Baxuc
caj beta’b u q'uinin caja'an Lot ich Sodomajo'. A mac caja'anob ich u cagar
Sodoma, rajra’ tan u jananob. Rajra’ tan u yuc'urob. Rajra’ tan u canicob u
ba'tac. Rajra’ tan u manicob u ba'tac. Rajra’tan u paq'uicob u nar. Rajra’ tan
u c'axicob yatochob. 29 Chen u q'uinin caj ruq'uij Lot tu cajar Sodoma C'uj caj
u chaj u tar c'ac’' ca'anan yejer tunich. Erar u ca’an ten bic cu tar ja' ca'anan,
caj rac quinsa'bij ten c'ac'. 30 Baxuc ca' bin c'uchur tu q'uinin ca' bin urquen
quire' a teno' caj u tuchi'ten C'uj.

31°Ca’ bin uruquen. Wa ti' yan xib ich u jo'r yatoch tan u jesicob u bajob.
Quire'ti' taro' ujo'r yatoch taj, chen uba'tac ti' yan tu japnin yatoch. Arej ma'
uyeman umaric uba'tac. Arej utoc p'atej. Baxuc a mac ti' yan tu cor cax ma'
u sut tu yatoch. 32 Ma' wa c'ajtechex ba' u ber ti' u rac' Lot? 33 A maque' cu
tucric u ta'quic u baj soc ma' u muc'yaj soc ma' u quimin xan, aro' tar cu bin
ich c'ac'. Chen a mac a cu yac te' yanena' quir in muc'yaj quir in quimin xan,
quir in yamtic Jesus. Aro' bin u ca' cuxtar munt q'uin.

34’Quin wa'aric techex —quij Jestis—, soc awerex ba' uber u q'uinin ca' bin
uruquen. Waj oq'uin quin wur. Wa ti' yan ca'tur xib p'eri' u wenenob. Turi'
cu bin paybir ten yajmasir u t'an C'uj. Turi' cu bin p'atbir. 35Ra'iri' u q'uinin

xan, wa ti' yan ca' tur xquic tan u juch'ob turiri' cu bin paybir ten yajmasirob
u t'an C'uj. Turiri' cu bin p'atbir. 36 Ra'iri' u q'uinin xan, wa ti' yan ca'tur xib
ich u cor. Turi' cu bin paybir ten yajmasirob u t'an C'uj. Turi' cu bin p'atbir.
37U camsawinicob caj ts'oc yubicob ya'aric Jesus a je' t'ana’, caj u c'atajob
ti":

—Tu cu bin u betej aro’, Jaj Ts'urir?

Cajununca'b ti', caj u ya'araj tu cu camsic t'an:

—Amacama'uc'atu quibicob ut'an C'uj je' u c'uchur tu q'uinin cu bin tar
umuc'yaj.

18

Jesus cuya'aric ti'ob tu cu camsic ti' xquic a quimen u mam yejer juez
1Jesus caj u ya'araj ti'ob tu cu p'eriquintic u t'an soc u canicob:

—Ca' at'anex C'uj soc ma' u nacar a worex, tu ca t'aniquex C'uj. 2Ti' yan u
cajar —quij Jesus—, tu caja'an juez. A juezo', ma' u sajtic C'uj, ma' ju tucric
mac xan. 3 Tiri' ich u cajar xan, ti' yan xquic, quimen u mam raji' caj bin
Acatan juez. Su'su' cu bin ya'aric ti": “Yamtejen ti' a mac a cu p'actiquen.”
4 Caj u yanxchun u tar xquic a juezo', ma' ju quibaj u t'an. Chen pachir caj u
ya'araj tu yor: “Cax ma'in sajtic C'uj —quij—, cax ma' in tucric ti' mac.” 5 Caj
ya'araj a juezo: “Bin in ca' in yamtej a je' xquica', a quimen u mam ra' cu

'acta’ xquique' soc ma' u choquintic in wor quire' rajra’ cu tar. Quire' ca'an
In wor in wu'yic ya'aric.”

6 Caj ya'araj Jaj Ts'ur:

—Canex ti' a ba' cuya'aric juez cax ma' taj yor. 7Chen ma' baxuc C'uj quire’
taj yor. Wa rajra’ ca c'atiquex tu ca t'aniquex C'uj u bur u q'uinin u bur u
ac’bir soc u canantic a ba' a c'at. A techexo' a teta'b ten C'uj, je' u tar u tajir
techex. A C'ujo' ma' u ts'ocar u yubic a t'anex. 8 A teno' —quij Jestis—, quin
wac techex. A C'ujo' seb cu ta'quic techex mac ti' a cu p'acti'echobo’. Chen ca'
bin uruquen ich yoc'ocab a teno' caj u tuchi'ten C'uj, baxuquenechexo'. Je'
wa jin wiric mac tan u yacsic tu yor ten. Tan u pajicob ten ca' in ta'quej ti' a
mac a cu p'actic ti'e'.

Jesus cu camsic ti' a fariseojo' yejer yajc'amin u taq'uin gobierno

9Jesus caj u ca' camsaj tu cu p'eri'quintic u t'an. Yan mac cu tucric chen
jach tsoy a ti'ob acatan tu wich C'uj quire' a ba' cu beticob. Chen cu tucric tu
yor: “Jot urac'ob.” Rajen Jesus caj u ya'araj baxuc aro', caj ya'araj Jesus:

10 —Ca'tur xib binob ich carem naj tu cu naj c'ujinticob C'uj u winiquirob
judio quir u t'anicob C'uj. Turiri' u winiquir judio a fariseojo’, u jer yajc'amin
u taq'uin gobierno. 11 Caj ch'iraj u winiquir judio a fariseojo' soc yirir ten
tu cotor mac caj u tus t'anaj C'uj. Tu yor, caj u t'anaj C'uj, caj ya'araj: “Bayo’
C'uj —quij—, ma' in betic an ten bic u jer winiquir judio cu betic. A teno’,
ma'in tus ch'ic a ba' yan ti' winic. Baxuc ma' jin man tu c'asir, ma' jin man in
wiric xquic, ma' c'as a teno'. Ma' baxuquen a cu c'amic u taq'uin gobierno a
ti' yano'. 12 A teno', quin qui' c'ujintiquech, quin jamach p'atic in janan ca'tur
u q'uinin ich a turi"semana. Tu cotor in taq'uin tu quin jaric quin chuquic
turiri'ich adiezo'socints'icti'a maca cujachbeyaj tu cunaj c'ujinticob C'uj.”
13 Chen yajc'amin u taq'uin gobierno, nach yan. Ti' yan tu pach u rac'ob tu cu
t'anicob C'uj. Ma' ju c'at u nacsic u wich quir u t'anic C'uj. Cu chen paxic u
tsem quire' yer yan u si'pir. Quire' baxuc nanij cu betic u winiquirob judio.
Caj ya'araj t1' C'uj —quij—: “Chan yajquin ten quire' yan in si'pir a teno'.”
14 Quin wa'aric techex —quij Jesus—, C'uj caj u jawsaj u si'pir a cu c'amic
u taq'uin gobierno. Caj bin tu yatoch toc tsoyquinta'b yor ten C'uj. Chen a

fariseojo’, ma' tsoyquinta'b yor ten C'uj. A mac a cu yac jach no'jen —quij—,
chen a C'ujo’ cu bin ya'aric: “Jo'tech a techo', cu yiric ma' no'ji'. Chen a mac
cuyac: “Jo'ten a teno'.” Chen a C'ujo’' cu yiric jach no'j.

Jesusyejer a chichano'
(Mt.19.13-15; Mr. 10.13-16)

15 Caj tarob u purej ti' Jests a mac yaje', baxuc yejer a chichano'. Caj tar
purbir a chichano' soc u pataxmec'tic. Caj irir ten u camsawinicob ba' u ber.
Caj u q'uejajob:

—]Joq'uen, xen —quij.

Quire' ma' u c'at yiric u tarob ich Jesus a chichano'. 16 Jesus caj u payaj ca'
tacob. Caj ya'araj ti' u camsawinicob:

—Ts'ire'ej u tarob a chichano' tin wicnan. Ma' ja q'ueyic an ten bic a je'
chichana'. Baxuco' a mac c'ucha'an yor yocor tu cu reyinticob C'uj. Yan u
canic irej wa ja chichano'. 17Jach taj quin wac techex —quij Jesis—. Amaca
ma'ju canic a chichano' soc u chabar ten C'uj u reyinticob ma' u c'uchur yor,
u c'uchur ich ca'anan tu cu bin u reyinticob C'uj.

U ts'urir u winiquirob judio jach neyan u taq'uin, tan u tsicbar yejer Jesus
(Mt.19.16-30; Mr. 10.17-31)

18 Caj tarij turi' u jach ts'urir u winiquirob judio ich Jesus. Caj u c'ataj ti'
Jesus:

—]Jach tsoyech in wajcamsayajirech. Arej ten ba' yan in betic soc in cuxtar
munt q'uin?

19Tesus caj ya'araj ti':

—Biquinin ca wac tsoyen? Mana' mac jach tsoy chen jari' C'uj. 20 Tech a
wer ba' cajuts'ibtaj Moisésuch. Cuya'aric: “Ma'a yan man yejer xquic baxuc
Xquic, ma' u yan man yejer xib. Ma'ja quinsic mac. Ma' ja wac'ricba'. Ma'a
yan man tus, a caj a wiraj ba'. Yan a sajtic a tet, yan a sajtic a na' xan.”

21U jach ts'urir u winiquirob judio caj ya'araj:

—Tu cotor aro' ten caj in toc quibaj tin chichanin uch.

22 Rajen caj ts'oc yubic Jesuds a ba' caj u ya'araj. Caj ara'b ti":

—Yan turi' ba' ma' ta quibaj ca' a betej aro'. Canej tu cotor a ba' yan tech.
Cu ts'ocar a rac canic, ca' a jasej a taq'uin ti' a mac otsir. Cu ts'ocar aro', ca'
taquech tin pach quir a canic in t'an. Ca' bin c'uchuquech ich ca'anan tu cu
bin u reyinticob C'uj. Cubin u ts'abar tech a ba' jach co'oj.

23 Caj ts'oc yubic a ba' caj u ya'araj Jesus ti' caj tucurnajij quire' jach yan u
taq'uin. 24Jesus caj yiraj tucur u ca' a xibo' caj u ya'araj ti":

—TJach yaj yocar mac a neyan u taq'uin tu cu reyinticob C'uj quire' uyaju
taq'uin. 25Je' wa ju c'uchur yor yocar yarac' tsimin ich u jor yit' puts'? Ma' ju
c'uchur u yor quire’ chichin u jor yit' puts'. Je' wa ju c'uchur u yor yocar ich
ca'anan amacneyanutaq'uin? Ma'ju yocar quire'u yaj u taq'uin. Jaj ixtacoj,
je' uyocar yarac' tsimin ich u jor yit' puts'. Chen a mac neyan u taq'uin ma'’
yocar, tu cu bin u reyintejob C'uj, quire' u yaj u taq'uin.

26 A mac a caj u yubaj u t'an caj ya'arajob:

—A mac cu bin ta'chir ten C'uj tun?

27Rajen Jesus caj ya'araj:

—A C'ujo’ c'ucha'an yor ti' a ba' ma' c'ucha'an yor ti' mac.

28 Pedro caj ya'araj:

—]Jaj Ts'urir —quij—, caj in toc rac p'atajob a ba' yan tenob quir in tarob ta
pach socin canicob a t'an.

29Jesus caj ya'araj ti'ob:

—]Jach taj quin wac techex. Wamac cu p'atic yatoch wa jurac' wajutet. Wa
ju bajob wa ju pararob soc raji' cu reyinticob C'uj wa cu cha'icob. 30 Cu bin
u c'amej ti' C'uj a ba' jach tsoy baje'rer. Jach manan cu bin ts'abar ti'. Baxuc
Xan, ca' bin xuruc t'an je' u ts'abar ti' u cuxtar munt q'uin.

Jests cu ca' a'aric: Binin ca' quinsbir
(Mt.20.17-19; Mr. 10.32-34)

31Jesus caj u payaj u doce u camsawinicob soc u tsicbar ti'ob tu junanob:

—Baje'rer —quij—, quic wac'as bin ich u cajar Jerusalén. Tu cotor a ba'
caj u ts'ibtajob yajtseq'uirob u t'an C'yj ti' ten uch. Je' u tar ten quire' caj u
tuchi'tajen C'uj baxuquenechexo'. 32 Ti' cu bin u c'ubiquenob ti' a mac a ma'
u winiquirob judio. Ti' cu bin u p'astiquenob. Ti' cu bin u caraxbetiquenob.
Ti' cu bin u tubiquenob xan. 33 Ti' cu bin u chich jats'icob in pach. Cu ts'ocar
aro' cu bin u quinsiquenob. Chen ca’ bin manac mana' unup u q'uinin, je'in
riq'uir tin quimirir.

34U camsawinicob, ma' tu najtajob a ba' caj u yubajob ya'aric Jesus quire'
ma'yerob ba'u c'atya'aricut'an.

Jests cu jawsic a ch’'op u wicho'ich u cajar Jerico
(Mt. 20.29-34; Mr. 10.46-52)

35 Tabar u c'uchur Jesus ich u cajar Jericé. Ti' cura'an a ch'op u wicho' ich
nac'bej. Tan u c'atic u taq'uin quir u janan. 3¢ Caj urac u'yaj u manob a pimo'
a ch'op u wicho' caj u c'ata ti' mac baytac ba' u ber. 37 Caj ara'b ti'":

—TJesus a cu tar ich u cajar Nazaret, raji' caj a wu'yaj u man acatan tech.

38 A ch'op uwicho' caj u puraj u t'an ti":

—]Jests —quij—, u pararech a nunquir u rey David, chan yajquin ten.

39 Chen a mac a cu binob paybej caj u ya'arajob ti":

—DMac a chi' —quij.

Chen caj u jach c'amquintaj yawat t'an:

—U pararech a nunquir u rey David, chan yajquint ten.

40 Caj xurij Jesus ich bej caj ya'araj ca' tac purbir ti'. Caj ujuts' ubajich Jesus
cajc'ata’bti”

41—Ba' a c'at in betej tech?

A ch'op uwicho' caj u nuncaj:

—]Jaj Ts'urir —quij—, in c'at u sasichajar in wich.

42 Caj ara'b ti' ten Jesus:

—~Ca'tac u sasirir a wich quire' caj a wacsaj ta wor ten.

43 Rajen sasichajij u wich. Rajen seb caj sasichajij u wich caj say tu pach
Jesus caj ya'araj:

—]Jach caremech C'uj.

Baxuc a mac a caj u yirob u jawar u wich caj ya'arajob xan:

—]Jach caremech C'uj.

19

Jestus ti' yan yejer Zaqueo

1Caj oc Jesus ich u cajar Jericé. Ti' man chumuc u cajar. 2Ti' yan turi' xib
neyanutaquinuc'aba'Zaqueo, ujach ts'urir yajc'aminob u taq'uin gobierno.
3Zaqueo u c'at u yiric Jesus quir u c'a'otic, chen ma' c'ucha'an yirej quire’ a
pimob, cabar u baquer. Ma' c'ucha'an yor yirej quire' ti' yan a pimob. 4Rajen
caj u c'anaj yacab caj naquij ich c'ab che’ quire' ti' yan u berir quir u man
Jesus soc yiric. Rajen paybej caj bin. 5 Ti' manij Jests tu yan Zaqueo. Jesus caj
upactaj t1', caj ya'araj ti":

—Zaqueo —quen—, seb a weman quire’ yan in jamach p'atar ta watoch.

6 Rajen Zaqueo seb caj emij ich ru'um, qui' yor caj u qui' acsaj tu yatoch.
7Amac a caj uyirajob yocar Jesus ich yatoch Zaqueo caj u pacran arajob ich
urac'ob, tan u choctar yorob:

—Biquinin cu yan ocar aro' ich yatoch a mac yan u si'pir quir u wenan?

8 Caj ch'icraj Zaqueo acatan tu cotor mac soc chaca'an yubicob. Caj ya'araj
ti' Jaj Ts'urir:

—Iric Jaj Ts'urir —quij—. Yan in ts'ic ti' in taq'uin ti' a otsiro’. Chumuc tu
cotor a yan teno' quin bin in ts'ic ti'. Wa caj in tus ch'aj u taq'uin mac uch,
quin bin in sutej ti'. Cuatro u tenin quin sutic ti'.

9Jesus caj ya'araj ti":

—Baje'rer C'yj caj u ta'quech yejer tu cotor mac a ti' yan ta watoch. Jach taj
u pararech a nunquir Abraham, quire' caj a wacsaj ta wor ti' C'uj an ten bicic
nunquir Abraham uch, cajuyacsaj tuyor. 10Ma'ja wirej, a baxuquenechexo'
caj utuchi'ten C'uj ca' in wesej quin yajquintic mac a tabar u binich c'ac’ quir
in ta'quic a mac a cu yacsic tu yor ten.

Jesus cu camsic quir u canic ti' diez taq'uin

11Ti' toy cu yubicob an ten bic Jesus caj u tsichataj ti' Zaqueo. Jesus caj u
yanxchun u camsic ti'ob quire' tabar u c'uchur ich u cajar Jerusalén. Rajen
cutucricob c'uchij tu q'uinin u reyinticob Jests u ru'umin u winiquirob judio.
12 Rajen caj ya'araj Jesus:

—A mac jach no'j u tet —quij—, caj bin ich tanxer ru'um soc u yacsa' rey.
Caj ts'oc yacsa' rey caj wac'as urij. 13 Caj bin ich tanxer ru'um ca'ch caj u
t'anaj diez u c'urew caj u ts'aj jujuntur u c'urewob dos cientos pesos caj u
ya'araj ti'ob: “C'anej a je' taq'uina’ ca' a jarex u jer taq'uin jach ya'ab hasta
quin wu'ur” 14 Jeroj caj binij. Ti' yan mac ich u cajar aro' caj p'acta'b ten
u yet cajarob a cu bin yocar rey. Rajen caj u tuchi'taj mac tu pach aro’ caj u
ya'arajti'rey: “Ma'in c'atob uyocar quir inreyinticob. Ma'awacsicti'.” 15 Caj
urij a je' xibo' caj u yanxchun u reyinticob caj u payaj u c'urew a caj u ts'a ti'
u taq'uin uch ca' tacob acatan ich rey. Quire' u c'at yer mun t'aj u taq'uin
jujunturob. 16 A paybejo' tarij caj ya'araj: “Jach Ts'urir —qug'—, ataq'uin a
ta ts'aj ten, dos cientos pesos uch, jach net'ajij baje'rer yan dos mil pesos.”
17U jach ts'urir caj ya'araj ti': “Jach tsoy a beyaj, jach tsoy in c'urewech. In
wer baje'rer ca quli' canantic a ba' ma' ya'ab tech. Rajen quin bin in ts'ic diez
cajarob quir u reyintiquech.” 18 A ca'tur u c'urew tarij caj ya'araj ti": “Jach
Ts'urir —quij—. A taq'uin a caj a ts'aj ten dos cientos pesos, jach t'aj baje'rer
yan mil pesos.” 19 U jach ts'urir caj ya'araj ti": “Tech quin bin in ts'ic cinco
cajarob quir u reyintiquech.” 20 Caj tar u jer u c'urew caj ya'araj ti": “Jaj
Ts'urir —quij—, je' a taq'uina'. Caj in taﬁa caLin ric'saj, 21 quire' caj in ch'aj
sajaquir tech quire' ts'iquech. Quire' tech ca ch'ic a ba' ma' tech yanin. Quire’
tech ca {?q'uic unar mac cax tech ma' ta pac'aj.” 22 U jach ts'urir caj u ya'araj
ti'. “Jach c'as in c'urewech, a wac'as t'an tech a caj a wa'araj. Raji' cu bin u
ta'quic a jo'r quire' a wer jach ts'iquen quire' a teno' quin ch'ic u taq'uin mac
a caj ujaraj. Quire' quin jaq'uic u nar mac a ma' tin pac'aj. 23 Rajen biquinin
ma'ta majantaj in taq'uin ti' mac soc c¢'as t'ajij in taq'uin ca' bin urquen. Ca'in
ch'ic cax ma' ya'ab?” 24 Caj ara'b ten u jach ts'urir ti' a mac ti' yan tu yicnan u
c'urew ac'aso": “Taquejti'utaquinati'yanti'ados cientosca'ats'icti'amac
yan ti' dos mil pesos.” 25U c'urewob caj ya'arajob ti': “Jach Ts'urir —quij—,
toc yan ti' dos mil pesos a caj a p'ataj ti'” 26U ﬂ')ach ts'uric caj ya'araj ti'ob:
“Quin wac techex a mac a cu betic tsoy yejer a ba' quin ts'ic ti'. Je'in ts'ic ti'
jach ya'ab. Amaque'ama'uc'anic a ba' quin ts'ic ti". Je'in ta'quic ti', cax ma'’

ya'ab yan ti'. 27 Techex a werex a mac a cu p'actiquen ca'ch. Robob a ma'u
c'at in wocar rey toc chuquejob ca' a quinsejob acatan ten.”

Jestis cuyocar ich u cajar Jerusalén
(Mt.21.1-11; Mr: 11.1-11; Jn. 12.12-19)
28 Caj ts'oc a ba' caj u camsa sam ich yatoch Zaqueo. Caj u p'ataj u cajar
{)ericé quir ubin ich u cajar Jerusalén. 29 Tabar u c'uchur ich u cajar Betfa]%é,

axuc ti' yan u cajar Betania, nats'a'an ti'ob yan u chan p'uc witsir u c'aba’
Olivos. Quire' ra' u c'aba’ u che'er a ti' yano'. Jesus caj u tuchi'taj ca'tur u
camsawinicob. 30 Caj ara'b ti'ob:

—Xenex ich u chan cajar c'as baytac ca' bin ocaquechex ich u cajar. Je'a
wirex chan tsimin ti' maca'an, mana' mac u captanman u pach. Pitex ti'ca' a
paytex tera’. 31 Wa mac cu c'atic techex: “Biquinin ca pitiquex chan tsimin?”
Caj a waquex ti' baxuc a je'ra": “Quire’ ic Jaj Ts'urir u c'at u captar tu pach”,
quech ti'.

32U camsawinicob caj binob caj yirajob ti' maca'an chan tsimin an ten bic
Jesus caj ya'araj ti'ob. 33 Caj u pitajob chan tsimin caj tarij a mac yanin caj u
c'ataj: “Biquinin ca pitiquex chan tsimin?”

34Raji'ob caj u nuncajob:

—~Quire'ic Jaj Ts'ur u c'at u captar tu pach.

35 A ca'tur u camsawinicob caj u paytajob chan tsimin caj binob u purej
ich Jesus. Caj u jayajob u noq'uir u pach chan tsimin. U camsawinicob caj
u yamtajob Jesus quir u captar tu pach chan tsimin. 36 Caj bin Jesus tu berir
Jerusalén. Ti' capa'an Jesus tu pach chan tsimin ich u bej tu cu man Jesus. A
winiquir judiojo' caj u pitaj u ca' yarir unoc'ob quir ujayicob tu ber Jesus. Irej
nanij cu yacsicob rey tu cajarob quire' qui' yorob yiricob. 37 Tabar u c'uchur
Jesusich u cajar Jerusalén. Ti' yan chan p'uc witsir Olivos tu cu bin yemantic
Jesus. U camsawinicob a pimo' caj u yanxchun u qui'quinticob yorob. C'am
caj ya'arajob:

—]Jach caremech C'uj quire’ caj in wirob jach carem a beyaj.

38 A pimo’ caj ya'arajob:

—Tan in c'ujinticob a je' reya' a capacbar tu pach chan tsimin a caj u
tuchi'taj C'uj. Ca'ij carej ti': Bayo' C'uj, ti' yanech ich ca'anan quire’ caj a
quetquintaj ij corex yejerech —baxuc caj ya'arajob a pimo'.

39Ti'yan ma' ya'ab u winiquirob judio a fariseojo' ich a pimo', caj ya'arajob
ti' Jesus:

—Arej umacob u chi' a camsawinicob.

40Jesus caj u nuncaj ti'ob, caj ya'araj:

—Quin wac techex, wa cu maquicob u chi' a je' winica', jaj ixtacoj, a je'
tunicha' je' ujoc'ar u t'an, tan ya'aric: “Quin c'ujintiquechob.”

41 Jesus tabar u nats'ar caj yiraj u cajar Jerusalén caj oc'najij Jesus quire'
otsir yiric, a mac ti' yan tu cajar Jerusalén. 42 Caj ya'araj Jesus:

—]Jajixtacojwajatocerexbic c'ucha'an a worex a quetquintiquex a worex
yejer C'uj chen baje'rer C'uj ma' u cha'ic a wiriquex ba' a ber techex. 43 Quire'
ca’ bin c'uchuc tu q'uinin a mac a cu p'actiquechex cu bin u ts'apquinticob
tunich soc ma' tu ca puts'urex. Quire' caj u toc bacris ts'aptajob tunich.
44 Cu bin u quinsicob techex yejer a pararobex. Cu bin u rac jubsicob u
tunichir a cajarex cu bin u rac pich'inticob tunich. Baxuc cu bin u beticob
techex quire' ma' ta wacsajex ta worex ti' C'uj quire' caj u tuchi'tajen a teno'
a baxuquenechexo' ti' techex quir in yamtic techex.

Jesus cujoq'sic amac ti'yan ich carem naj a cu canicob ba’'
(Mt.21.12-17; Mr. 11.15-19; Jn. 2.13-22)

45 Caj oquij Jesus ich carem naj tu cu naj c'ujinticob C'uj u winiquirob judio.
Cajuyanxchun ujoc'sic a mac cu canicob u ba'tac tu japnin carem naj ba'iri'
a mac a cu manicob ba'. 46Jesus caj ya'araj ti'ob:

—Ti'ts'iba'an ich u t'an C'uj, cu ya'aric: “In watoch a Le'ra‘ quir u tar mac u
t'anic C'uj”, chen techex caj a waysaj irej wa tu cu much'quinticob u baj a cu
yac'ra'ba'.

47 Jesus caj ts'oc u joc'sic a mac a cu canicob ba' ich carem naj tu cu naj
c'ujinticob C'uj u winiquirob judio. Rajra’ Jesus cu camsic a mac a cu tar
ich carem naj tu cu naj c'ujinticob C'uj u winiquirob judio. Chen u jach
ts'urirob u sacerdote yejer yajcamsayajirob u t'an Moisés yejer u jach ts'urir
u winiquirob judio u c'at u quinsicob Jesus. 48 Chen ma' yerob bic tabar cu
bin u quinsicob ti' quire' a pimo' u jach c'at yubicob u t'an Jesus.

20

Mac aric ti' Jesus quir u camsic aro'
(Mt.21.23-27; Mr. 11.27-33)

1Jesus ti' yan turi' u q'uinin ich carem naj tu cu naj c'ujinticob C'uj u
winiquirob judio, caj u camsaj ti'ob. Baxuc caj u tsec'taj ti'ob u jach tsoyir u
t'an C'uj. Caj c'uchob u jach ts'urirob sacerdote yejer yajcamsayajirob u t'an
Moisés yejer u ts'urirob u winiquirob judio a nuxibo'. 2 Caj ya'arob ti":

—Mac caj u ts'ajaj a muc' caj a c'amaj? Mac arej tech quir a camsicob quir
atsec'ticob? Arej tenob mac caj u ya'araj tech ca' a camse;j ti'ob?

3Jesus caj ya'araj ti'ob:

—Baxuc ten bin in ca' in c'atic techex. Nunquex ten. 4 Arex ten mac
tuchi'tej Juan quir yacsic ja' tu jo'r mac? C'uj wa tuchi'tej Juan wa xib
tuchi'tej?

5Caj u tucrajob bic tabar cu bin u nunquicob ti'. Caj pacran arajob:

—Wa quij aric ti', C'uj caj u tuchi'taj Juan quir u yacsic ja' tu jo'r mac, je'
ya'aric to'on: “Biquinin ma' ta wacsajex ta worex ti'?” ¢ Wa quij aric xib caj
u tuchi'taj, a pimo', je' u ch'inico'onob quire' yerob taj tuchi'ta'’b ten C'uj Juan
quir u tsec'tic t'an.

7Caj u nuncob:

—MAa'" in werob mac tuchi'tej Juan quir u yacsic ja' tujo'r mac.

8Jesus caj ya'araj ti'ob:

—Baxuc techex, ma' a wa'aric mac tuchi'tej Juan, baxuc ten —quij Jestis—,
ma' in wac techex mac caj u ya'araj ten quir in camsic ti'ob.

Jests cu camsic: Irej wa mac caj u majantaj u corir u wich uva
(Mt.21.33-44; Mr. 12.1-11)

9Jesus caj u yanxchun u camsic a pimob caj u camsaj baxuc a je'ra' soc
yerob a maque’ama'uc'atuyacsicob tuyorti' quire' binu ca'ich c'ac'. Rajen
cajucamsajajera"

—Ti'yan mac uch caj ts'oc u ch'aquic u che'er u cor caj u rac tocaj u robirir
caj u pac'aj u yaq'uir u wich uva. Caj ts'oc u paq'uic, caj u ts'aj ti' mac quir u
cananticob. U bo'orir u cor ca' bin c'uchuc tu q'uinin u t'aquic u wich uva.
Cu ts'icob ti' u ts'urir u cor jun xot' u wich. U ts'urir caj bin nach ama'an caj
urij. 10 Caj c'uchij tu q'uinin cu t'ocar u wich uva. U ts'urir caj u tuchi'taj u
c'urew tu yan a mac a cu cananticob u corir uva quir u c'at junxot' u wich
uva u bo'orir u cor. Chen a mac a cu cananticob u cor caj u raxajob u c'urew
caj wac'as tuchi'ta'’b ma' tu ts'ajajob ti' u wich uva. 11U jach ts'uriro' caj u

ca' tuchi'taj u jer u c'urewo'. A mac cu cananticob u corir u wich uva caj

u raxob u c'urew. Caj u p'astajob xan caj u puts'ob ca' xic ma' tu ts'ajajob

ti". 12U jach ts'urir ca' u wac'as ca' tuchi'taj u jer u c'urewo' chen a mac a cu

cananticob u corir u wich uva, baxuc xan, caj u jats'ajob hasta em u q'uiq'uer
caj u pich'intajob tu nac' c'axir u corob.

13°Ujach ts'urir u cor u wich uva caj ya'araj: “Ba’ quin bin in betej?” U bajir
cu t'an tu junan: “Je'in tuchi'tic in parar in jach yaj, jaj ixtacoj cu sajticob
yajeananyajirob u pach u corir uva.” 14 Chen a mac a cu cananticob u pach

U Cor uva caj u yirob u tar u parar u ts'urir: “Ara’ cu tar u pararo', ra' cu bin

u ch'ic u cor u tet ca’' bin quimqui'.” Baxuc caj ya'arob ich u rac'ob: “Ca’ ij

quinsej soc to'on ca' bin ic ch'ic u cor.” 15 Ti' taro' caj u quinsajob u IE)arar u

ts'urir caj ujoc'sajob u pich'intej ich nac' c'ax. Ba' cu bin u betej u jach ts'urir

ti' yajcananyajirob u pach u corir uva? 16Je' u tar u jach ts'urir quir u joc'sic

u quinsej quir u ts'ic u cor ti' u jer mac.

Caj yubob ya'aric u winiquirob judio caj ya'arob:

—]Jaj ixtacoj ma' u tar to'on.

177ests caj u pactaj u wichob caj ya'araj ti'ob:

—Arex ten ajera’ ba' cu ya'aric ich u t'an C'uj tu ts'iba'an? Tan ya'aric:

A teno' iren a yoc najo’ soc u chich tar u muc' naj, chen a ray yoc najo’'
pich'ita’b ten yajc'axirob naj uch. Quire' ma' u c'at, chen caj u wac'as
chucajob quir u c'axicob yatoch soc u chichtar u muc'.

18 Amac ama'uyacsic tu yor ten baje'rer. Raji' irej a mac cu nacch'atic tunich

caj yajij yoc. Chen ca' bin c'uchuc tu q'uinin u xur t'an, a mac a ma' tu yacsaj

;uhyor t1"C'uj, raji' irej mac cu rubur tunichir tu yoc'or cu maxare' toc raman

ichru'um.

Cax icbo'otej u bo'orir u beyaj gobierno
(Mt.21.45-46; 22.15-22; Mr. 12.12-17)

19 Ra'iri' u q'uinin u jach ts'urirob sacerdote yejer yajcamsayajirob u t'an
Moisés u c'at u chuquicob Jesus. Quire' yerob a ba' caj u camsaj sam quire’
Jesus yer ma' tu yacsicob tu yorob. Ma' tu jach chucob Jesus quire’ cu ch'ic
saquirob a pimob. Ma'ja wirej, a pimob u nec'at yubic u tsicbar Jesus. 20 Tan
u ch'ucticob u chuque;j Jesus, rajen caj u tuchi'tajob mac quir u tus waytarob
u t'an soc cu tus ta'quicob u jo'r ich gobernador. U c'at u ta'quic u jo'r ti'
gobernador soc u quinsa'. Rajen yet tarob a mac a cu tus aric tsoy yorob.

Socu tus aric a ba' cu yubic u tsicbar Jesus. 21 Rajen caj u c'atob ti' Jesus:

—Inwajcamsayajirech—quij—, in werob tajaba’' cawac. Baxuctajaba’ca
camsic ti'u t'an C'uj. Ma' a coyen chich aric ti" mac quet ca wa'aric ti'. Quire'
baxuc taj ca camsic tenob a ba' u c'at C'yj ti' tenob. 22 In c'atob in wer wa tsoy
in bo'oticob in ru'um ti' rey? Wa ma' tsoy in bo'oticob in ru'um?

23Jesus caj u yubaj ba' c'as cu tucricob tu yorob, caj ya'araj ti'ob:

—Biquinin ca tarex a tumtiquex in wor? 24 Esej ten a taq'uin turiri' ca' in
wirej.

Caj uyesob ti' Jesus. Jesus caj u ya'araj ti'ob:

—Mac jot'a’an u yochiri'? Ba' quiri' u c'aba’ ts'iba'an ti'?

Raji'ob caj uya'arob ti"

—Ra' u yochir u rey César, jot'a'an ich sac taq'uin.

25 Caj ya'araj Jesus ti'ob:

—Taj aba' cawaquex. Rajen ca'a quibaquex a ba' cuyac techexurey, César,
baxuc xan, ca' a quibaquex a ba' cu ya'aric C'uj techex.

26 Ma' c'ucha'an yor yubic ba' cu ya'aric Jesds ich a pimo' soc u tus ta'quicob
u jo'r Jesus. Chen jaca'an yorob a ba' yubicob ya'aric Jesus. Rajen ts'oc u
t'anob.

Cu tar u c'aticob saduceo, mac cu riq'uir tu quimen
(Mt.22.23-33; Mr. 12.18-27)

27 Baxuc xan, tarob u winiquirob judio a saduceojo'. Aro' cu ya'aric ma'u
riq'uir mac tu quimirir. Caj tarob u c'atej ba' ti' Jesus; caj ya'arajob ti' Jesus:

28 —In wajcamsayajirech —quij—, ic nunquir Moisés caj u ts'ibtaj to'on uch
a ba' ca' ic betej. Caj ya'araj wa ju mam cu quimin, cu p'atar u rac', mana'
u parar yejer caj quimin u mam, tu junan. Caj ya'araj Moisés, ra' u yits'in
u mam, raji' cu bin u ch'ic u raq'uintej a mu'. Soc yiric wa je' u pararancar
yejer soc u ch'isic u parar, irej waj u tus parar u sucu'un uch. 29 A sucu'unbir
yan seis yits'inob. A sucu'unbir, raji' tu yan ch'aj urac' hasta quimin, mana'u
parar. 30 A its'inbiro' raji' u ta'quic u chu'ch u sucu'un. Raji' cajuch'ajurac' u
sucu'un, mana' u parar xan. 31 A jach ca' its'inbiro’, raji' caj u ta'ca u chu'chu
ca'sucu'un. Raji' cajuch'ajurac'uca' sucu'un. Mana' u parar xan. Hasta nup
u rac ch'ic u yits'inob u mam hasta rac quimob, mana' u parar. 32 Caj c'uchij
tu q'uinin u quimin a xquico' caj quimij. 33 Ca' bin riq'uic tu quimen, mac cu
bin u ch'ic u raq'uintej quire' siete caj u ch'aj u mam.

34Rajen Jesus caj u nuncaj ti'ob, caj ya'araj:

—A te' ich yoc'ocab cu ch'ic u rac' mac, baxuc xquic cu ch'ic u mam xan.
Baxuc a pararex xan cu ch'ic u rac', baxuc xquic a pararex xan, cu ch'ic u
mam. 35 Ca' bin ts'ocac u riq'uir mac tu quimen, a mac jach tsoyo' cu bin
cha'bir yocar ten C'uj ich ca'anan. Munt q'uin ti' yanob. Ma' u chicurac' a
ich C'ujo'. Ma'ju bin u ch'ic u mam. 36 Quire' a taro', ma' ju bin quimen, irob
baxucob yajmasirob u t'an C'uj. Quire' u pararob C'uj quire'ric'ob tu quimen
ten C'uj uch. 37 Ma' wa c'aj techex a ba' caj u ts'ibtaj Moisés uch a caj u yiraj
tu cu yerar c'ac' ich chan che'er uch. Caj ara'b ten C'yj ti' Moisés. “A teno' u
C'ujirenob a nunquirex Abraham yejer a nunquirex Isaac yejer a nunquirex
Jacob.” Rajen ij quer cu bin riq'uir mac tu quimirir. 38 A C'ujo’, raji' u C'uj tu
cotor mac. Rajl' u C'uj a mac cuxa'an. Baxuc xan, raji' u C'uj a mac quimen
quire' a quimeno' cuxa'an acatan ti' C'uj.

39Ma' ya'ab ti' yanob yajcamsayajirob u t'an Moisés caj ya'arob ti':

—In wajcamsayajirech, taj a ba' caj a wa'araj ti' u winiquirob judio a
saduceojo'.

40 Quire' sajaquir u ca' u c'atob ti' Jesus. Rajen caj u p'atajob u c'ata ba'.

Jesus caj u c'ataj ti' yajcamsayajirob u t'an Moisés mac a Cristojo'?
(Mt.22.41-46; Mr. 12.35-37)

417esUs caj u c'ataj ti'ob:

—Bic tabar cu ya'aricob a pimob yejer u ts'urirob u winiquirob judio, u
parar u nunquir David. Raji' Cristo a mac tuchi'ta'b ten C'uj? 42 Ma' ja wirej,
u bajiri' David, caj u ts'ibtaj ich u ju'unin Salmos ich a uchben u t'an C'ujo’.
Caj ya'araj:

Ic Jach Ts'ur C'uj, quij David, caj u ya'araj ti' in Jach Ts'ur: “Tar a cutar,
quij C'uj, tin noj soc p'eri' quic reyinticob mac. 43 Soc p'eri' quic
reyinticob mac hasta cu c'uchur tu q'uinin quin rac ch'ersic a mac a
cu p'actiquech.”

Baxuc caj ara'’b ti' ic nunquir David ten C'uj.

44JesUs caj u c'ataj ti'ob caj ya'araj:

—Aje' ut'an C'uj cu yesic to'on David caj u t'anaj a Cristojo’, in Jach Ts'ur,
quij David. Rajen biquinin ca waquex u parar David a Cristojo' quire' wa raji'
u Jach Ts'urir, quet ba'iri'?

Jestis cu chich aric ti' u camsawinicob, qui' canantej a baj ti'yajcamsayajirob
u t'an Moisés
(Mt.23.1-36; Mr. 12.38-40; Lc. 11.37-54)

45-46Jestis cu tsichar ti' u camsawinicob p'eri caj yubajob a pimo':

—~Qui' canantajex a baj soc ma' a caniquex yajcamsayajirob u t'an Moisés.
Ma' ja wirej, yajcamsayajirob u t'an Moisés. Jach tsoy u noc' cu manob soc u
tus turicob u rac'ob, jach no'job aro'. Qui' yorob yiricob baxucob. Jach qui’
yorob yiricob u t'anan ten u rac'ob tu cu naj bin u manicob yo'och quire’ cu
yiricob tus no'job aro'. Baxuc cu tetic u cutanob tu cu cutar a jach no'jo' tu
cu naj c'ujinticob C'uj. Baxuc tu cu qui'qui' jananob soc u tus irir jach no'job.
47 Ma' ja wirej. yajcamsayajirob u t'an Moisés cu tus aricob ti' a u quimenob
umam. Soc u tus ch'ic yatoch yejer u ba'tac cax yan tu yatoch. Jach ama'an u
ts'ocar u t'anicob C'uj socurac'ob cu tus tucricob cu %ui' c'ujinticob C'uj. Jach
manan cu bin ts'abar u muc'yajob ten C'uj quire' cu beticob aro' cax yerob u
t'an C'uj. Chen u jerob mac ma"neyaj cu bin muc'yajob.

21

Quire’ Jesus cu yiric cu but'ic taq'uin tu cu naj c'ujinticob C'uj a quimen u
mamo’
(Mr.12.41-44)
1Jesus caj u yiraj tan u but'icob u taq'uin a mac neyan u taq'uin tu cuchir
tu cu naj but'icob u taq'uin tu cu naj c'ujinticob C'uj u winiquirob judio. Ra'
taq'uin ti' carem naj tu cu naj c'ujinticob C'yj. 2 Caj u yiraj xan xquic a quimen
umamo' otsir caj ubut'aj u majan taq'uin, ca'tur chac taq'uin a ma' coji'. 3 Caj
ya'araj Jesus ti":
—Taj quin wac techex. A je' xquica' a quimen u mamo' cax otsir. Chen caj
u but'aj ca'tur u chac taq'uin a ma' coji' chen acatan tu wich C'uj co'oj caj u
but'aj. Chen urac'ob cax ya'ab caj u but'ajob chen acatan tu wich C'uj ma'
co'oji'. 4 A mac neyan u taq'uinob caj u but'ob u taq'uin tu nanij cu but'icob
u taq'uin tu cuchir tu cu naj c'ujinticob C'uj. Quire' jach manan ya'ab caj u
but'ob quire' jach manan t'aj u taq'uin chen ra' caj u but'ob quire' ma' u rac
c'anicobe’ u taq'uin. Chen a xquico' a otsiro' caj u toc rac but'aj ti'o’ u taquin
cax mana' tu cu manic yo'och.

Jests cuya'aric bin u ca' juburob carem naj tu cu naj c'ujinticob C'uj
(Mt.24.1-2; Mr. 13.1-2)
5Ti'yan ma' ya'ab mac caj ya'araj ti' Jesus:
—Ira wirej, jach tsoy tu ts'apa'an u tunichir carem naj. Baxuc u tunichir ti'
C'uj a ts'abij ten, ma' ya'ab u winiquirob judio, quire' cu sajticob C'uj.
Chen Jesus caj u ya'araj ti'ob:
6 —A ca wiriquex carem naj ca' bin c'uchuc tu q'uinin je' u rac jubsa' ten
mac. Cu bin u rac pipich'inticob, ma' ju bin p'atar ca'tur ts'apric.

Jestis cu tsichatic a ba’ cu bin yesic ca' bin xuruc t'an
(Mt. 24.3-28; Mr. 13.3-23)
7U camsawinicob caj u c'atob ti' Jesus:
—In wajcamsayajirech —quij—, ber ca' bin jubuc a caj a wa'araj? Ba' cu
bin u yesic to'on xan wa tabar u xur t'an?
8Jesus caj ya'araj ti'ob:

—%ui‘ canantex a baj —quij Jesus—, quire’ je' u tar mac u tusiquechex. Ma'
a quibiquex aro'. Quire' cu bin ya'aricob: “A teno' Cristojen, caj u tuchi'ten
C'yj.” Tan ya'aric: “Tabar u xur t'an.” Chen ma' ja yan sayarex tu pach. 9 Ma'
ja ch'iquex sajquir —quij Jesus—, wa tan a wu'yiquex tan u quinsicob u baj.
Cax wa cu wu'yiquex bin u ca' quinsicob u baj. Raji' cu yanxchun u tar u
quinsicob u baj chen ma' toy xuruc t'ani'.

10Jesus caj u ya'araj ti'ob:

—Ma' toy c'uchuc tu q'uinin u xur t'ani' A je' u ru'umin tu caja'anob mac.
Je'u ts'ictar mac ich u ru'umin tu caja’anob mac. Baxuc xan, mac ich u chan
cajar. Bin u caj ts'ictarob yejer mac ich u jerob u chan cajarob. 11 Ma' toy
xuruc t'an, cax cu chen pec u ru'umin. Jach c'am cu pec tu caja'anob mac.
Yan a ru'umin ma' u pec juntur u cajar u ru'umin tu caja'anob mac. Yan u
ru'umin je' u pec u ru'umin tu caja'an mac. Yan u (ﬂuinin cu bin yubicob
wi'ij. An bic cu canic u yajirir seb cu canicob. Ra' cu bin u rac man tu cotor.
Je'u ch'icob sajquir mac ca' bin yirob a ba' uberich ca'anan a ba' cu bin yesej
C'uj.

12°Ma' c'uchuc tu q'uinin aro’' cu bin chuquex a pach quire' caj a wacsajex
ta wor ten —quij Jesus—. Baxuc cu bin u c'ubiquechex yejer u ts'urirob tu
cu naj c'ujinticob C'uj u winiquirob judio. Baxuc xan, quir u maquiquexob
tu cu ma'car winic. Ti' cu bin u chopaytiquexob quir u bin u puriquechex
Acatan rey yejer ich gobernador quir u taquiquex a jo'r. 13 Wa ra' u q'uinin
cu beticob techex aro', ra' u q'uinin c'ucha'an a wor a waquex ti'ob u jach
tsoyir u t'an C'uj. 14 Ma' a tucriquex wa cu tar u chuquex a pach. Baxuc ma'
a tucriquex ba' ca bin a wa'arex ti'ob. Ma' toy Xiquex acatan a mac a cu bin u
ta'quicajo'r. 15Ateno'—quij Jesis—, je'in ts'ic techex a t'anex quire' ane'er a
nuquiquex u t'anob. Je' a nunquiquex ti' soc ma' c'ucha'an yor u paquiquex
apachamacup'ec Kiriquechex. 16 Ma' chen a mac cu p'actiquechex cu bin
u chuquiquex a pachex. A tet xan, yejer a na', cax a bajob xan, cax a mac a
u jach yajechex xan, cu bin u chuquiquex a pachex, tan u c'ubicob techex.
Baxuc je' u quinsiquechex xan, ma' ya'abi' ich techex. 17 Quire' techex caj
a wacsajex ta wor ten tu cotor mac cu bin u p'actiquechex. 18 Qui' canex a
je'ra'. Ma'ja wirej, a C'ujo’ cu canantic techex soc mana' ba' u ber techex, ma'
ja bin satar turi' u tsotser a jo'r. 19]e' u ts'abar techex a cuxtarex munt q'uin
wa rajra’ ca muc'tiquex a ba' cu tar techex tu cu chuquicob a pachex.

20°Quire' wa ca wiriquex yajquinsirob mac jach pim tan u bacristicob u
cajar Jerusalén. A werex c'uchij tu q'uinin u rac jubsicob u cajar Jerusalén.
21 Barej ca wiriquex bacrisa'an u cajar Jerusalén. Arej ti' a mac ti' yan ich
u ru'umin Judea ca' rac puts'ucob ich wits. Arej ti' a mac ti' yan ich u cajar
Jerusalén ca' putsuc xan. Arej ti' a mac ti' yan ich tancab u cajar Jerusalén.
Arej ti'ob ma' u puts'urob ich u cajar Jerusalén. 22 Ra'iri' u q'uinin c'uchij tu
q'uinin u bo'oticob u bo'orir u si'pir ti' C'uj u winiquirob judio ich u cajar
Jerusalén quire' baxuc caj u ya'araj tu ts'iba'an u t'an C'uj. Rajen cu bin u
nupse;j. 23Lach otsir a xquico', ra’' u q'uinin jach na'aj. Baxuc xquic cu ts'icu
chu'ch u chan ti'ar. Ma'ja wirej, tu cotor mac a ti' yan tu ru'umin Judea, cu
bin ts'abir u muc'yajob ten C'uj. Quire' ts'iquij a C'ujo’ quire' caj u yiraj ma'
quibob u t'an. 24Yan cu bin ch'acbirob u car ten yajquinsirob winiquirob ich
u winiquirob judio. Yan ya'ab xan cu bin purbirob ich u jer ru'umin quir u
c'anan beyajob tu cu binob ich tu cotor u cajarob ich yoc'ocab u winiquirob
judio. Ti' cubin ts'urinbir u cajar Jerusalén ten a ma' u winiquirob judio hasta
c'uchij tu q'uinin u ts'ocar u ts'urinticob u ts'urirob u ru'umob.

Yan ba’ cu bin yesej tabar u tar Jesus
(Mt. 24.29-35,42-44; Mr. 13.24-37)

25 Caj ya'araj Jesus ti' u camsawinicob:

—Ra'u qi}llinin ca' bin ts'ocac u ts'urinticob a ma' u winiquirob judio. A
ba' u ber ich ic yum, baxuc ich ic na'. Baxuc ich a sabo’, cu bin u jac'ar yor
tu cotor mac. Ma' yerob mac ba' cu bin u beticob. Ca' bin yubejob u jum
c'ac’nab, jach c'am yejer u yamin xan. Cu bin u ch'icob sajquirob. 26 Ra'iri’
u q'uinin tu cotor mac a ti' yan ich yoc'ocab cu bin u ch'ic sajquirob ca'
bin jac'acob yorob. Quire' a ba' u ber ich yoc'ocab. Quire' a C'ujo’ cu bin
u rac siptic a sabo'. 27 Ra'iri' u q'uinin mac ti' yanob ich yoc'ocab cu bin
yiricob In tar ich u muyarir ca' bin taquen yejer in muc' soc yer tu cotor mac
jach no'jen a teno'. Quin bin in tar yejer jach manan u sasirir C'uj xan. A
teno' baxuquenechexo'. 28 Barej u q'uinin cu yanxchun arayo' chichquintej
a worex —quij Jesus—, qui'quintex a worex quire' tabar u c'uchur tu q'uinin
in ca' ur quir in ta'quiquechex ti' a c'aso’.

29Tesus caj u camsaj baxuc a je'ra’ caj ya'araj:

—C'aj techex ca' bin a wirex u che'er higuera yejer tu cotor che'. 30 Cu
ts'ocar u joc'ar u mumun re', tabar u yocar yaxq'uin. 31 Baxuc xan, ca' bin
awirex a ba'uberichic yum. Baxucichicna'. Baxucich a sabo', je' a werex
c'uchij tu q'uinin u tar C'uj quir u reyinticob.

32°Taj quin wa'aric techex —quij Jesis—, cu yan tar tu cotor ba' a caj in
wa'araj techex. Ma' toy quimiquechex a mac cuxa'an baje'rer. 33Je' u c'uchur
tu q'uinin a ca'anano' cu bin ts'ocar baxuc cu bin ts'ocar u ru'umin. Chen in
t'an a caj in wa'araj techex a C'ujo' cu bin u nupsic.

34°Qui' canantex a baj. Ma' a jen jananex, ma' ja wuq'uiquex quir a
carchajarex. Ma'ja man a tucriquex bic tabar a jariquex a taq'uinex, Ma'
ja wirej, quire' a mac a cu jen janan yejer a cu yuq'uic quir u carchajarob
yejer mac a cu tucric u nejaric u taq'uin ca' bin taquen a teno' u q'uinin ma'
tan u pajicob quir u bin ich ca'anan quire’ seb quin bin ur. 35>Baxuc a mac
ma' yerob C'uj ich yoc'ocab cu bin u jac'ar yorob ca' bin uruquen wa ra' u
q'uinin ma' tan u pajicob in wur. Baxuc a bac'o’ ca rejiquex ma' yer. 36 Chen
techex rajra’ ca canantiquex a baj. Rajra' ca t'aniquex C'uj soc ca' bin c'uchuc
tu q'uinin tabar u xur t'an cu bin u yamtiquechex C'uj quir a muc'tiquex a ba'
u ber techex. Soc a tarex acatan tu yanen quire' a teno' baxuquenechexo'.

37U burur q'uin Jesds caj u camsaj a pimo' ich carem naj tu cu naj
c'ujinticob C'uj u winiquirob judio. Chen oq'uin rara' cu bin ich u jo'r p'uc
wits u c'aba’ Olivos. Ti' p'atij ich ujo'r wits. 38 A'ac'bir tu cotor mac cu binob
ich tu cu naj c'ujinticob C'uj u winiquirob judio quir yubic u tsicbar Jesus.

22
Judas u c'at u c'ubic Jestis
(Mt.26.1-5,14-16; Mr. 14.1-2,10-11; Jn. 11.45-53)

1 Tabar u c'uchur tu q'uinin u qui'qui' jananob u winiquirob judio ra' u
q'uinin cu janticob yoch pan a ma' u sipe'. Pacha'an u c'aba’ pascua quire'ra’'
uq'uinin caj u potmastaj yajt'anir C'uj uch soc ma' u quimin chan xib chichin.
2U ts'urirob sacerdote yejer yajcamsayajirob u t'an Moisés, u c'at u muc u
chuquicob Jesus. Baxuc u c'atob quire’ cu sajticob a pimob. Caj u caxtajob
mac quir u c'ubic quinsbir Jesus.

3 A Judaso' caj u ts'urintaj quisin raji' pacha'an u c'aba’ Iscariote, raji'
turi' ich u doce u camsawinicob Jesus. 4Judas caj u p'ataj Jesus yejer u yet
camsawinicob caj bin ich u jach ts'urirob sacerdote yejer u capitan policia

caj pacran tsicbanajij yejerob soc yerob bic tabar cu c'ubic Jesus ti'ob. 5 Caj
qui'jij yorob u jach ts'urirob sacerdote rajen caj u toc arob je' u boticob tu
c'ubij Jesus ten Judas. 8 Judas caj ya'araj:

—Tsoy.

Caj u yanxchun u chanber tucric u c'ubic Jesus ra' u q'uinin ma' ti' yan a
pimo', soc ma' yerob wa bin u ca' chucbir Jesus.

Jesus caj u tuchi'taj u camsawinicob quir u chanber chaquicob yoch quir u
qui'qui' jananob u q'uinin pascua
(Mt.26.17-29; Mr. 14.12-25; Jn. 13.21-30; 1 Co. 11.23-26)

7 Caj c'uchij tu q'uinin a cu janticob yoch pan a ma' u sipe'. Ra' u q'uinin
Xan cu quinsicob yarac' taman yuc u chan ar soc u c'a'oticbic C'uj cajuta'caju
nunquir u winiquirob judio ich u ru'umin Egipto. 8 Rajen Jesus caj u tuchi'taj
Pedro yejer Juan caj ya'araj ti'ob:

—]Joq'uenex ca' a toc chaquex ij cochex quir ij qui' jananex quir ij c'a'otic u
q'uinin pascua.

9Robob caj ya'arob:

—Tub a c'atic chaquex? Arej to'on tuba?

107esus caj ya'araj ti'ob:

—U'yex ba' quin waquex techex. Ca' bin oquechex ich u cajar, je' a
wiriquex xib turiri', u c'ochman u p'urir yoch ja'. Sayenex tu pach hasta ca
wiric tu cu yocar tu yatoch a ca' ts'ap yatocho'. Quet a wocarex yejer. 11 Arej
ti' mac yanin yatoch: “Ij cajcamsayajirex caj u ya'araj tenob ca' in c'atejob a
watoch junxot' soc p'eri' quin jananob yejer in camsawinic quir in c'a'oticob
u q'uinin pascua.” 12 A mac yanin yatoch —quij Jestis—, je' u yestic techex
junxot' yatoch tu ca' ts'ap, toc yan u pojche'ir tu cu janan. Toc yan u cutan
xan. Titaro' ca chaquiquex ij cochex.

13 Caj binob u camsawinicob Jesus caj yirob an ten bic Jesus caj u ya'araj
ti'ob, caj u chacob yo'och quir u qui' jananob quir u c's'oticob u q'uinin
pascua.

14 Caj c'uchij tu q'uinin u janticob yoch u q'uinin pascua caj curaj Jesus
baxuc u camsawinicob. 15 Jesus caj u ya'araj ti' u camsawinicob:

—Caj in jach pachtaj in jantej yoch tu q'uinin pascua yejerechex. Ma' toy
muc'yajnaquen. 16 Quin wac techex ca' bin ts'ocac in jantic a je'ra’. Ma' jin
yan yan ca’jantic hasta ca’ bin c'uchuc tu q'uinin cu reyinticob C'uj. Ara'u
q'uinino’ quin ca' jantic.

17Caj ts'a'b ti' Jesus u c'ab uva ich ruch caj u pe'aj. Caj u ya'araj ti' C'uj:

—Bayo' C'yj.

Caj ts'oc ya'aric aro' caj u ts'aj ti' u camsawinicob, caj ya'araj ti'ob:

—Ca' ca’ xot' a wuq'uiquex. 18 Quin wac techex tin toc uc'aj a je'ra’. Ma'
in yan yan uq'uej hasta ca' bin c'uchuc tu q'uinin u reyinticob C'uj. Je'in ca'
uq'uique’.

19 Caj u chuca yoch pan caj u machaj caj u ya'araj:

—Bayo' C'uj.

Caj ts'oc ya'aric aro' caj u xat'aj caj u jasej ti'ob u camsawinicob. Caj u
ya'araj ti'ob:

—A je' a woch pana), raji' in winquirir quir in c'ubar techex soc in quinsa'.
Baxuc yan a jantiquex soc a c'a'otiquex u q'uinin tu quimen.

20 Caj ts'oc u rac jananob yoch u q'uinin pascua ca' u pe'aj a rucho' xan caj
ya'araj ti'ob:

—Tucrexaje'ra'uc'abuva, raji'in q'uiq'uer. Irej bin u ca' joc'ar in q'uiq'uir
tu quin quinsa', u bo'orir a si'pirirex. Soc toc ric’ben an ten bic caj in toc araj

techex. Ma'ja wirej, u t'an Moisés ruc'sabij soc yan ujer ric’hen a jach manan
tsoy.

21Caj ya'araj Jesus:

—Taj quin wac techex a mac cu bin u c'ubiquene' p'eri' cu janan yejero'on
baje'rer. Raji' cu bin u c'ubiquen ti' mac quir in quinsa'. 22 A teno', yan in
quinsa' a teno', baxuquenechexo'. An ten bic caj u toc araj C'uj uch. Chen
jach otsir a mac a cu c'ubiquen.

23 Caj u yanxchun u pacran c'aticob u camsawinicob Jesus. Caj ya'arajob
mac cu bin c'ubic Jesus.

Jestis cu camsic a mac jach no'j acatan tu wich C'uj

247 camsawinicob caj u pacran ts'ictarob soc yiricob a mac jach no'j ich u
rac'ob. 25 JesUs caj ya'araj ti'ob:

—Ich yoc'ocab areyo' ti' jujuntur u ruumin, cu ts'urintic u winiquirob. U
c'at u winiquirob ca' ya'arejob ti' ca' yamtac a reyo'. Baxuc u ca' ts'urir u c'at
yubejob xan. 26 Aro' ma' baxuc ca betiquex. A mac jach no'j ich techex, arej
ma' u pachtej yubej ya'ara’ jach no'jech ten u rac'ob. Wa ca wocar techex a
ts'urintic tu cu c'ujintic C'uj toc yan a yamtiquex a rac'ob. 27 Qui' tucrex a ba'
quin wac techex. Mac jach no'je’, wara' cu jananich u pojche'ir ujanan? Wa
ra' jach no'j a cu beyaj ti'? Ma' ja wirej, a mac a cu cutar tu pojche’ir u janan,
rajl'jach no'j. Chen a teno' cax a ts'urirenex ti' yanen ich techex quir in beyaj
techex.

28Jesus caj u ya'araj ti' u camsawinicob:

—Techex rajra’ ti' yanechex tu yanen ma' ja p'atenexi' p'eri' quic
muc'tiquex a ba' cu tar to'onex uch. 29 An ten bic in Tet C'uj caj u teten quir in
reyintic. Baxuc techex in tetiquechex quir a wocarex a reyintiquex. 30 Baxuc
quin tetic techex soc p'eri' quic jananex. Baxuc p'eri' ij cuc'urex tu pojche'ir
ca'bin c'uchuctu q'uinininreyintic. Quin bin in wacsiquechex a reyintiquex
a wet winiquirob judio a doce u yo'nen u winiquirob Israel.

Jests caj ya'araj ti' Pedro: Je' awa'aric ma'a c'a'orent’
(Mt.26.31-35; Mr. 14.27-31; Jn. 13.36-38)

31Jesus caj ya'araj ti' Pedro:

—Wa mac cu chachtic yo'och cu p'atar u baq'uer chen u soro' cu puric.
Baxuquech Simo6n —quen—, a quisino’ caj u c'ataj ti' C'uj quir u tumtic a wor
soc yiric wa taj caj a wacsaj ta wor. 32Chen a teno' caj in t'anaj C'uj ti' tech soc
ma'a p'atic a wacsic ta wor ten. Ca' bin ts'ocac a c'axic a wor toc chichquintej
yor a wet camsawinicob a te' yana'.

33 Pedro caj ya'araj:

—]Jaj Ts'urir —quij—, tin toc ch'uctic in bin yejerech tu cu ma'car winic cax
quet ij quimin.

34Jesus caj ya'araj ti' Pedro:

—Taj quin wa'aric tech. Ma' toy c'aynac cax baje'rer ac'bir. Mana' u nup ca
bin a wa'aric ma' a c'a'oreni'. Cu ts'ocor a wac ma' a c'a'oreni’ cu bin u c'ay
cax.

Jestus caj ya'araj: Tabar u q'uinin in muc'yaj
35Jesus caj u c'ataj ti' u camsawinicob:
—Caj in tuchi'techex ca'ch quir a tsec'tiquex in t'an. Cax mana' a chimex.
Cax mana' a taq'uinex cax mana' a xanabex. Yan wa ba' a c'atex ca'ch?
U camsawinicob caj u nuncajob:
—Mana' ba' in c'atob.
36Jesus caj ya'araj ti'ob:

—Chen baje'rer, wa yan a taq'uinex toc ch'a'ex. Baxuc wa yan a chimex toc
ch'a’ex. Wamana'techexamascab canexu ca'yarir a noc' quir a manic turiri'
a mascab. 37 Ma' ja wirej —quij Jestus—, ti' ts'iba'an ich u t'an C'uj uch, caj
ya'araj: “A winiquirob caj ya'araj chen c'as a ray xibo'.” Aro' —quij Jests—,
quin wac techex. Yan in nupsej quire' tabar in quinsa’.

38 Caj ya'arob u camsawinic:

—TJaj Ts'urir —quij—, a je' mascaba' ca'tura'.

Jesus caj ya'araj ti'ob:

—Ti'ti' a mascabex.

Jestis cu t'anic C'uj ich u p'uc witsir u c'aba’ Olivos
(Mt. 26.36-46; Mr. 14.32-42)

397esus caj joc' ich u cajar caj binij an ten bic nanij u bin ich u p'uc witsir
u c'aba’ Olivos. Yet binac u camsawinicob. 40 Caj cuchij tu nanij u bin, caj
ya'araj ti' u camsawinicob:

—T'anex C'uj soc ma' u chaba' u tar tumbir a worex.

417esUs caj joc' nanach an ten bic mun nachir cu rubur tunich a cu ch'inin
ten mac. Caj xonraj quir u t'anic C'uj. 42 Jesus caj ya'araj:

—In Tetech C'uj —quij—, wa ra' cu qui'quintic a wor quir a ts'icten a ba' in
c'at, ruc'sej aje' muc'yaja’ a cu bin tar ten. Wara' a c'at ca' muc'yajnaquen je'
in muc'yaje' quire'in c'atin betic a ba' a c'at tech.

43 Caj tar turiri' yajmasir u t'an C'uj ich Jesus quir u ts'abar u muc' ti'. 44 Caj
jach muc'yajnajij I]1e31'1s caj u yanxchun u muc'yaj jach manan tu cu t'anic
C'uj. Tan u jach chichquintic u t'anic C'uj hasta cu q'uicab. U q'uicabe' irej
u q'uiq'uer cu ch'ojar ich ru'um. Jach carem u ch'ojar.

45 Caj riq'uij tub xonraj tu cu t'anic C'uj. Caj bin ich u camsawinicob caj yiraj
tan u wenanob quire' ma' qui' yorobi'. 46 Jesus caj ya'araj ti'ob:

—MAa' a yan wenanex. Ca' a ch'ictarex soc a yan t'aniquex C'uj soc ma' u
cha'bar u tar tumbir a worex.

Chuc Jests
(Mt.26.47-56; Mr. 14.43-50; Jn. 18.2-11)

47Ti' toy cu tsicbar Jesus. Caj c'uchob a pimob quire'dpay ten Judas. Raji’'
turiri' ich camsawinicob a docejo’. Caj u nats' u baj Judas quir u ts'uts'ic u
p'uc Jesus. 48 Caj ya'araj Jesus ti' Judas:

—Tan wa ja ts'uts'icin p'uc quir a c'ubiquen ti' a mac a cu p'actiquenob? A
teno' baxuquenechexo' C'uj.

49U camsawinicob a ti' yan yicnan Jesus cajuyirob ba' uberti', cajuya'arob
ti' Jesus:

I—Arej to'on Jaj Ts'urir ca' ts'icaco'on yejerob ca' ic ch'aquej u car yejer
mascab.

50 Turiri' u camsawinicob caj u ch'acaj u xiquin, raji' u c'urew u jach ts'urir
sacerdote. Caj urac ch'actaj u xiquin, tu noj. 51Jesus caj ya'araj ti":

—Tsire'ej, ma' a ch'aquiquex.

Jesus caj u tara u xiquin u c'urew u jach ts'urir sacerdote caj jawij u xiquin
tu ch'aquij. 52Jesus caj ya'araj ti'ob u jach ts'urirob sacerdote yejer u yajt'anin
policia ich carem naj tu cu naj c'ujinticob C'uj u winiquirob judio, yejer u
jach ts'urirob u cajar u winiquirob judio. Quire' tarob u chuquejob Jesus. Caj
ya'araj Jesus:

—Tarechex a chuquiquenex yejer a mascabex yejer che'. Irej wa
yaja'crayajiren ba', ca chuquiquenex. 53 Rajra’ ti' yanen ich carem naj uch.
Tan in camsicob, chen ma' ta chuquenex. Chen tarechex a chuquenex quire'
c'uchij tin q'uin. An ten bic C'uj caj ya'araj uch. C'uchij tin q'uin xan, quire’

baxucuc'ataquisino'amacacuts'urintic amaca cuman ich yac'birir quire'
ra' u si'pirob.

Pedro cuya'aric ma'u c'a'otic Jesus
(Mt.26.57-58, 69-75; Mr. 14.53-54, 66-72; Jn. 18.12-18, 25-27)

54 Caj u chucob Jesus caj u machob u c'ab caj binob u purej ich yatoch u
jach ts'urir sacerdote. Chen Pedro caj tar tu pach Jesus chen nach cu xur.
55 Caj c'uchob caj ocob tu re'a'an u chi' naj. Ti' tu t'abaj u q'uich chumuc. Caj
curajob tu q'uich. P'eri' yejer Pedro. 56 Ti' yan Xquic u c'urew u jach ts'urir
sacerdote caj irir Pedro ti' cura'an q'uich ich chi' c'ac’. Caj u qui' pactaj caju
ya'araj ti' a mac ti' yanob:

—A je'xiba' u yet man Jesus uch.

57Pedro caj ya'araj:

—Xquic —quen—, ma'in c'A'ormani’.

58 Sasam caj irir Pedro ten u jer caj ara'b ten xib ti' Pedro:

EA techo' —quij—, caj a chaj nupintej Jesus ca'ch, ti' yanech yejer Jesus
uch.

Chen Pedro caj ya'araj ti' xib:

—Ma' teni'.

59 Caj manij turiri' hora caj c'uch u jer xib caj chich ara'b ti' u rac'ob:

—Taj a je' xiba' ti' yan ich Jesus uch. Quire' ti' u tar ich u ru'umin Galilea
quire' baxuc u t'anobob.

60 Chen Pedro caj ya'araj ti' xib:

—Ma' in wer mac a ca wa'arico’.

Ti' toy cu tsichar Pedro, seb caj c'aynaj cax. 61 A Jaj Ts'uro' caj u sut u baj u
pacaj Pedro. Pedro caj c'aj ti' a ba' ara'b ti' ten Jesus ca'ch. An bic caj ya'araj
Jests: “Ma’' toy c'aynac a caxo' mana' unup cabinawacma'ac'a'oreni'.” 62 Caj
joc' Pedro ich yatoch u jach ts'urir sacerdote caj chich oc'najij quire' tucur u
ca'.

P'asta’b Jesus jats' xan
(Mt. 26.67-68; Mr. 14.65)

63 A policiajo' a cu beyajob ich carem naj tu cu naj c'ujinticob C'uj a
ju chucmanob Jesus caj u yanxchun u p'asticob Jesus tan u jats'icob xan.
64Robob tu pixob u wich Jesus caj u raxob caj u ya'arob ti":

—~Quire' yajtseq'uirech u t'an C'uj, arej tenob mac tu raxech?

65 Caj ya'arob ya'ab ba' tu cu p'asticob Jesus.

Tu cotorob u ts'urirob u winiquirob judio cu ta'quicob u jo'r Jesus
(Mt. 26.59-66; Mr. 14.55-64; Jn. 18.19-24)

66 Caj sasij caj u much'quintajob u baj u ts'urirob u winiquirob judio. Quet
baxucob u ts'urirob sacerdote yejer yajcamsayajirob u t'an Moisés. Caj u
much'quintajob u baj quir u ta'quicob u jo'r Jesus. Robob caj u payob ca' tac
Jesus. Caj c'uchij Jesus caj u c'atob ti' Jesus:

67 —Wa Cristojech caj u tuchi'tech C'uj, arej tenob?

Chen Jesus caj u nuncaj ti'ob, caj ya'araj:

—Wa quin wa'aric Cristojen caj u tuchi'ten C'uj, ma' ja bin a wacsiquex ta
worex ten. 8 Wa quin c'atiquex techex ba', ma' a bin a nunquiquex ten. 6° Ca'
bin ts'ocac in riq'uir tin quimirir ti' quin bin in cutar tu noj C'uj soc ten cu bin
1(.:1 ts'urintiquen tu cotor mac. P'eri' quin ts'urintic yejer C'uj a caj u tuchi'tajen

'uj.
70 Tu cotor u ts'urirob u winiquirob judio caj u c'atajob:
—Arej tenob wa ju jach pararech C'uj?

Jesus caj u nuncaj ti'ob:

—An ten bic caj a wa'arex sam, raji'en.

71 Caj ya'arob:

—Ba' wir ujer yajta'quic ujo'r. Tic toc u'yaj. Poch' u ca' quire' u bajiri' caju
ya'araj.

23

Ti' cu bin Jests acatan Pilato
(Mt.27.1-2,11-14; Mr. 15.1-5; Jn. 18.28-38)
1 P'eri' caj rac ric'ob caj binob purej Jesus acatan Pilato. 2 U ts'urirob u
winiquirob judio caj u yanxchun u ta'quicob u jo'r Jesus caj ya'arajob:
—Ts'oc in wiricob soc u quinsa' Jesus. Ma' ja wirej, caj u p'usaj yorob
u winiquirob judio. Quire' cu ya'aric: “Ma’ tsoy a bo'otiquex u taq'uin a
ru'umex ti' u rey César.” Baxuc xan, u bajiri' cu ya'aric: “Cristojen, a caj u
tuchi'ten C'uj quir u reyintiquen mac.”
3 Pilato, caj u c'ata’ ti":
—Arej ten wa ju reyech u winiquirob judio?
Jesus caj u nuncaj ti':
—An ten bic tech caj a wa'araj sam, raji'en.
4 Pilato caj u Ea‘araj ti' u jach ts'urirob sacerdote yejer a pimob caj u
much'quintob u baj:
—Ma' jin wiraj u si'pir a je' xiba'.
5Caj up'encach arob ba' u winiquirob judio:
—Caj u jach p'usaj yorob u winiquirob judio tu cu camsic ti'ob. Caj u
anxchun u camsic ich u ru'umin Galilea. Baxuc ich tu cotor u cajar Judea
asta c'uchij tera' xan.

Ti'yan Jesus acatan Herodes
) GkI)’ilato caj yubaj a ba' caj u ya'arajob yajta'quirob u jo'r Jesus. Caj u c'ataj
ti'ob:

—Ti'wajutar aje'xiba'ich u ru'umin Galilea?

7 Caj u yuba ya'ara' ti' u tar ich u ru'umin Galilea. Caj ya'araj ca' xic
purbir Jesus ich Herodes quir u ta'quicob u jo'r. Quire' raji' gobernador
ich u ru'umin Galilea. Quire' ti' c'uchij Herodes ich u cajar Jerusalén. 8 Caj
c'uchij Jesus ich Herodes, jach qui' yor Herodes quire’ uch u chen c'at yiric
Jesus quire' cu pachtic yirej ca' esac ti' carem beyaj Herodes. Quire' cu
yubic u tsibaticob a pimob a ba' cu betic Jesus. 9 Cax ya'ab ba' caj u c'ataj
Herodes ti' Jesus. Ma' baj c'as nunca'b ti'. 10U jach ts'urirob sacerdote yejer
yajcamsayajirob u t'an Moisés caj tarob ch'ictarob acatan Herodes quir u
ta'quicob u jo'r Jests. C'am u t'anob. 11 Herodes, caj u p'astaj Jesus yejer tu
cotor u ts'urirob soldadojo' caj u chejtajob ti'. Caj u tacajob u noc' a tsoyo'
soc irej rey. Caj ts'oc u taquicob u noc' caj wac'as tuchi'ta’b Jesus ich Pilato.
12Ra'iri' u q'uinin Pilato yejer Herodes caj u yajquintajob u baj quire' a ucho'
cu p'acticob u baj.

Pilato cuya'aric: Jesus yan u quimin
(Mt.27.15-26; Mr. 15.6-15; Jn. 18.39—19.16)
13 pilato caj u much'quintaj u jach ts'urirob sacerdote yejer ujach ts'urirob
u cajar u winiquirob judio yejer a pimob. Tu cu ta'quicob u jo'r Jesus uch.
14 Pilato caj u ya'araj ti'ob:

—Tarex a puric a je' xiba' acatan ten. Caj a wa'arajex caj u p'usaj yor u
winiquirob judio. Caj ts'oc in caxtic in wirej wa yan u si'pir, ma' tin wiraj
u si'pir turiri' a ca ta'quiquex u jo'r. 15 A ma' Herodeso' caj u yiraj u si'pir
xan. Rajen caj u wac'as tuchi'taj to'onex. Mana' ba' caj u betaj quir u quinsa'.
16 Baje'rer quin bin in wac u jats'ob u pach. Cu ts'ocar u jats'ar ca' sipac ca'
xic Jesus.

17 Caj ya'araj baxuco' quire' nanij u sipic mac Herodes, rajra’ cu c'uchur
tu q'uinin u qui'qui' janan, ra' u %'uinin pascua. 18 Chen tu cotor mac caj u
c'amquintajob u t'an, caj ya'arajob:

—Quinsej araxibo'. Ij c'at ca' a siptej Barrabas.

19 A je' Barrabdsa' caj chuquij caj maquij tu cu ma'car winic uch quire' caj
u p'usaj yorob mac ich u cajar quir u joc'sicob u ts'urir u cajar. Bayiri' caj u
quinsaj mac xan. 20Pilato u c'at u siptic ca' xic Jesus, rajen tu ca' t'anaj a pimo'.
21 A pimo’ caj u ca' purajob u t'an. C'am caj ya'arob:

—Sinej ich cruz.

Ca'ten caj u ca' arob:

—Sinej ich cruz —quij.

22Mana' u nup u tenin caj ya'araj Pilato:

—Biquinin yanin sinic ich cruz? Arex ten ba' c'asir caj ubetaj? A teno' ma'
jin wiraj u si'pir quir u quinsa'. Rajen quin bin in wa'aric u jats'ar u pach. Cu
ts'ocar ujats'ar u pach, cu chabar ca'’ xic.

23 Chen a pimo’ caj u ts'araj u pach Pilato, caj u chich araj ti' Pilato:

—Sinej ich cruz.

Quire' c'am yawat t'anob. 24 Pilato caj u quibaj u t'an. Rajen Pilato caj u
ya'araj ca' quinsac Jesus soc u betic a ba' u c'atob u winiquirob judio. 25 Pilato
caj u siptaj Barrabds, a mac chuca'an uch cax ra' caj u p'usaj yorob u rac'ob
quir ujoc'sicob u ts'urir u cajar cax caj u quinsaj mac. Chen Jesus caj u c'ubaj
ca' quinsa' ten u soldado quire' baxuc u c'at u winiquirob judio.

A soldadojo’ u winiquirob romano, raji'ob caj u bajajob Jestis ich cruz
(Mt.27.32-44; Mr. 15.21-32; Jn. 19.17-27)

26 U soldado u winiquirob romano, caj u joc'sajob Jesus quir u quinsicob.
Caj u chucob turiri' xib u c'aba’ Simén. Ti' u tar caj urij tancab tu cajar. Ti' u
tar uch ich u cajar Cirene uch. Caj ts'ar u pach u c'ochej u cruz Jesus. Pachir
u bin a Simdno'. Jesus payber.

27Baxuc xan, ya'ab mac caj binob tu pach Jesus. Ti' yan xquic ich a pimob
a cu tarob tu pach Jesus. Awat oc'ar u ca'ob quire’ cu tucricob Jesus. 28 Jesus
caj u sut u baj u pactic u pach quir u t'anic a xquico":

—A techexo' u Xquiquirechex u cajar Jerusalén. Ma' a wac'tiquenex. Ca'a
wactex a wac'as bajiri'ex yejer a pararex. 29 Taj quin wac techex je' u c'uchur
tuq'uinin cu bin ya'aric mac: “Jach tsoy a xquico'a ma' pararnajij. Quire' ma'
c'ucha'an yor ti'. Bayiri' a ma" tu rochaj u parar. Bayiri' jach tsoy a xquico'
a mana' u chan och quir u ts'ic chu'ch.” 30 Ra'iri' u q'uinin cu bin u chich
aric ca' quimic, irej a cu ya'aricob mac. Ca' rubuc a witso' ich yoc'orob ca’
maxacob. Bagiri‘ cu t'anicob p'uc witso' ca' mucucob, ten p'uc wits. 31Wa cu
quinsiquenob cax mana' in si'pir chen jach manan cu bin u muc'yajob ich u
winiquirob judio quire’ c'as caj u betajob.

32 Caj bin purbir Jestus quir u quinsa’, yet binacob ca'tur xib a cu yacra ba'
quir u quinsa'ob xan. 33 Caj rac c'uchob tu pacha'an u c'aba' u baquer u jo'r
mac quire' aru'umo' irej u baquer ujo'r mac. Ti' caj u bajob ich cruz, Jesus a

baxuc a cuyacra ba' ca'turo’ caj sinob ich u cruzob. Turi' tu noj Jesus, turi' tu
ts'ic Jesus. 34Jesus caj ya'araj ti' C'uj wa ber tan u bajarob ich cruz:

—In Tetech —quij—, jawse u si'pirob a mac a cu p'actiquenob quire’ ma'’
yerob ba' cu beticob ten —quij Jesus.

U soldado u winiquirob romano caj u jasob u noc' Jesus caj u yarac'tajob
chan tunich quir yiric mac cu bin u ch'ic u noc' Jesus, baxuc nanij u beticob
uch. 35 Tarob ya'ab mac quir u chen pacticob u quimin Jesus. U ts'urirob u
winiquirob judio caj u yuts'ajob u ni' quire' tan u p'asticob Jesus, caj ya'arob:

—U jer caj u tacaj; chen u bajiri' ma' tu tacaj u baj, wa jach jaj a Cristojo’, a
tuchi'ta’b ten C'uj quir u taquic tu cotor mac ca' u wac'as tac u baj xan.

36U soldado u winiquirob romano, caj u chejtajob Jests quire' cajnats'obu
bajich Jesus caj uts'ajob ti' Jestis u c'ab uva a paje' ca' u yuq'uej. 37 Caj ya'arob
ti":

—Wa jujach ureyech u winiquirob judio, toc tac a baj baje'rer.

38Ti'ts'iba'an aje't'ana'ich c'as chumuc u cruz ujo'r Jesus soc yer biquinin
sinij ich cruz. Caj ts'ibta'b: “A je' xiba' u rey u winiquirob judio.”

39 Turiri' cu yacra ba' ti' sina'an ich Jesus caj u p'astaj Jesus tan ya'aric:

—Wa jach taj Cristojech toc tac a baj yejerenob baje'rer.

40 Chen u jer u yet baja‘an Jesus caj u q'ueyaj u yet acra ba' caj ya'araj ti':

—Ma' tan a ch'ic sajaquir ti' C'uj. Ma' wa quet caj bajo'on yejer Jesus quir
ij quimin xan? 41 A to'ono' —quij ya'ara' ti'—, taj caj u tacaj ic jo'rob, rajen
tanicjach muc'yaj quire' ra' u bo'orir ic si'pir. Chen a je' xiba' mana' ba' caju
betaj quir u quinsa'.

42 Caj ya'araj ti' Jesus:

—]Jests —quij—, chan c'a'ote ten ca' bin c'uchech tu ca reyintic.

43JesUs caj ya'araj ti":

—Taj quin wa'aric tech baje'rer ti' yanech yejeren ich C'uj.

Caqj quimij Jesus
(Mt.27.45-56; Mr. 15.33-41; Jn. 19.28-30)

44 Caj c'uchij c'ac'chunq'uin caj ac'a'chajij ich tu cotor ru'umin. Hasta las
tres caj sasichajij. 45 Ti' toy ac'bir ic yum caj jatij u noq'uir tub t'ina'an ich
carem naj tu cu naj c'ujinticob C'uj u wini%uirob judio. Rajen jat chumuc u
noq'uir tub t'ina'an quire' caj u yesaj to'on bic tabar ic bin acatan C'uj. Ma'ja
wirej, a ucho' ma' clucha'an yor mac u je'ic u noq'uir quir u yocar acatan C'uj
tu cuya'aricob ti' yan C'uj. Chenraji' cu yocar a ucho' ujach ts'urir sacerdote.
Teni' cu yocar turiri' yaxq'uin. 46 Ra'iri' u q'uinin caj quimij Jesus caj jat u
noq'uir ti' t'ina'an. C'am caj awatnajij Jesus caj ya'araj:

—In Tet C'uj —quij—, tan in ts'ic tech in pixam quir a canantic.

Caj ts'oc ya'aric caj quimij.

47 A yajt'anino' cien soldado u winiquirob romano, caj yiraj ba' u ber ti'
Jesus caj u c'ujintaj C'uj caj ya'araj:

—Jach jaj a je' xiba' mana' u si'pir toc taj yor.

48 Ya'ab mac caj tarob uch quir yiricob u quinsa'r Jesus. Caj ts'oc yiricob
ba' u ber caj sutnajob tu yatochob. Caj u paxajob u semob quire' tan yesicob
tucur u ca'ob quire' baxuc nanij u beticob u winiquirob judio. 4% Tu cotor
mac a yet manob Jesus uch. Baxuc yejer a xquicob a tarob tu pach Jesus ich
u cajar Galilea. Caj yirob ba' uber ti' Jestis nanach chica'anob caj yirob Jesus.

Cqj chaquinta'b u baquer Jesus ich japnin tunich
(Mt.27.57-61; Mr. 15.42-47; Jn. 19.38-42)

50 Ti' yan ca'ch turiri' xib, ti' u tar ich u cajar Arimatea, ra' u wa'an u
ru'umin Judea. José u c'aba’. Raji' turiri' u ts'urir u winiquirob judio. Jach
tsoy yor José, José cu quibic a ba' ts'iba'an ich u t'an Moisés. 51 Ma' ja wirej,
a Joséjo', tan u pajic u q'uinin cu tuchi'tic mac C'uj quir u reyinticob u
winiquirob judio. Raji' cu pajic José. A Joséjo', ma' quet yor u c'ubic quinshir
Jesus yejer u yet jach ts'urirob u winiquirob judio. 52 Caj bin José ich Pilato
quir u c'atic u baquer Jesus. 53 Pilato caj u ts'aj u baquer Jesus ti' José quir u
but'ic u baquer ich japnin tunich José, cu ya'araj ti' mac:

—Ensej u baquer Jesus.

Caj ts'oc uyensa' caj u tapaj yejer sac noc',lino u c'aba’ u noq'uir; jach co'oj
aro'. Cajbinubut'ejich japnin tunich turic'’ben, mana' macubut'mani'. 54Ba’
u ber ti' Jesus. Ra' u q'uinin cu chaquic yoch quir u qui'qui' jananob u g'uinin
pascua. Raji' tabar u c'uchur tu q'uinin quir u jesicob u baj u winiquirob
judio.

55 A xquico' a tarob ich u pach Jesus caj ruq'uij ich u ru'umin Galilea caj
binob tu pach José soc u yiricob u but'ur u baquer Jesus ich japnin tunich.
56 Axquico’ caj ts'oc yiricob u but'ur u baquer Jesus. Caj urob ich yatochichu
cajar Jerusalén. Cajumanob a qui' uboque'socu cho'icob ich ubaquer Jesus.
Raji' u ts'ac mirra u c'aba’ yejer u ts'ac aloe u c'aba’ quire' nanij u winiquir
judio, u cho'icich u baquer a mac quimeno'. A xquico' caj ujesajob ubaj ti'u
beyaj. Quire' ra' u q'uinin tu cu jesicob u baj u winiquirob judio. An ten bic
cuya'aric tu ts'iba'an u t'an Moisés.

24

Riq'uij Jesus tu quimen
(Mt.28.1-10; Mr. 16.1-8; Jn. 20.1-10)

1U q'uinin u yanxchun semana, jach a'ac'bir a xquico' caj wac'as binob
tu but' u baquer Jesus. Caj u cuchob a qui' u boque a caj u manajob. 2 Caj
c'uchob a xquico' caj yirob toc bac'asa'an u tunichir umac u jor tu but'ij Jesus.
3 Caj ocob tu japnin tunich tu but'jj Jesus. Chen ma' caj u yirob u baquer. 4A
Xquico' xaca'an u tucurob quire' yirob mana' u baquer Jesus. Seb caj yirob ti'
yan ca'tur xib tu ch'ica'anob xquic. U buquimanob u noc' jach sac t'inen. 5A
xquico' caj chinrajob ujo'r quire' sajacob. A xibo' caj ya'araj ti'ob:

—Ca tarechex a caxtex tu but' u baquer Jests? 6 Ma' ti' yan a tera’ baje'rer
quire' riq'uij tu quimen, cuxa'an bajerer. Ma' wa c'ajtechex ba' caj u
ya'araj techex uch. Ti' toy yanechex ich u ru'umin Galilea. 7 C'ajtechex
caj ya'araj: “Yan in quinsa's, a teno', quij Jesus, quire' caj u tuchi'ten C'uj a
baxuquechexo'. A macjach c'aso’, raji' cu bin u bajiquenob ich cruz. Ca' bin
ts'ocacin quinsa' quin bininriq'uir, mana' unup u q'uinin.” Baxuc caj ya'araj
Jesus uch.

8 A xquico' caj u c'a'otajob u t'an Jesus uch. 9 Caj urob tu bin yirob tu but' u
baquer Jesus caj binob ich a oncejo’ u camsawinicob Jesus. Baxuc ti' yanob
a yet manob Jesus uche'. Caj u ya'arob ti' a ba' caj u yirob yejer a ba' caj
u yubob. 10 A xquico' a mac binob ca'ch quir ya'aricob ti' u camsawinicob
cuxa'an Jesus. Raji'ob, Maria, a cu tar ti' u cajar Magdalena, yejer Juana, yejer
Maria, una'Jacob yejer u jer ma' ya'ab xquic. 11 Chen u camsawinicob ma'ju
quibob a ba' caj ara'b ti'ob: “Riq'uij Jesus.” Cu chen tucricob a ba' caj u yubob
ya'aric a xquic quire’ yerob u sosoc a'bar.

12 A Pedrojo', seb caj riq'uij caj u c'anaj yacab caj bin yiric tu but'ij u baquer
Jesus. Caj c'uchij caj u tac ch'enaptaj caj u yiraj u noq'uir tu top u baquer uch.
Chen unoq'uir yan ich u way. Caj sutnaj tu junan ich yatoch jach jac'a'an yor
a ba' caj uyiraj.

Jests caj uyesaj u baj ti' u camsawinicob ca'turo'ich u berir Ematis
(Mr.16.12-13)

13Ra'iri' u g'uinin ca'turob u camsawinicob Jesus, caj binob tu berir u cajar
Emaus. Yan once kildmetros u nachir ti' u cajar Jerusalén. 14 Caj pacran
tsicbnajob tu cu binob ich bej. Caj tsichnajob ti' a ba' u ber ti' Jesus. 15 Ti'
toy cu tsicbarob ich bej tan u chich tsicbarob. Jesus caj u c'as nats'aj u baj
ich u camsawinicob soc quet u binob. 16 U camsawinicob ma' yerob wa Jesus
g}lill;e' ma' ts'a'’b u t'anin u c'a'ota'r ten u camsawinicob. 17 Jesus caj u c'ataj

1'0b:
b :Ba' ca chich tsichatiquexich a ber? Biquinin tucurex a caj tu ca binexich
ej?

18 Turiri' ich a winico' u c'aba’ Cleofas caj u nuncaj ti' caj ya'araj:

—Aje'q'uina’ tu cotor mac ich u cajar Jerusalén yerob ba' u ber a tera'. Cax
jamach ti' yanech ich u cajar Jerusalén. Tin t'an jari' teche’, ma' a wer ba' u
ber Jesus.

197esus caj ya'araj:

—Ba' u ber tera'? Raji'ob caj u nuncajob ti', caj ya'arajob. Ma' wa ta wu'yaj
ba' u ber ti' Jesus a cu tar ich u cajar Nazaret? Raji' yajtsequir u t'an C'uj.
A Jesuso' caj u qui'quintaj yor C'uj. Baxuc a pimo' caj u qui'quintaj yorob.
Quire' caj u yirob u carem beyaj Jests. Baxuc a ba' caj u camsaj. 20 Ma' wa caj
awu'yaj —quij ya'ara' ti'— ujach ts'urirob sacerdote yejer u jach ts'urirob u
cajar a nuxibo', bic caj u c'ubajob Jesus ti' Pilato caj ts'oc uta'quicob ujo'r. Caj
ara'b u bin bajbir ich cruz. 21 Baje'rer —quij ya'ara’ ti'—, yan tres u q'uinin tu
ts'oc u bajar Jesus ich cruz. A tenob tan in pajicob wa raji' tuchi'ta’b ten C'uj
quir u taquico'onex u winiquirob judio ti' u winiquirob romano. 22 Bayiri'
—(quij ya'araj—, Xquic a p'eri'o’ yejero'on caj u jac's in worob quire' a'ac’bir
caj binob yirejob tu but' u baquer Jesus. 23 Caj c'uchob ma' ju yirob u baquer,
caj sutnajob tu yanenob caj tsichanajob tenob an ten bic tu jach irob yajmasir
u t'an C'uj a mac caj u ya'araj ti'ob cuxa'an Jesus. 24 Bayiri' xib xan tres a
p'eri'o'enob yejerob caj bin yirob tu but' u baquer. Caj yirob taj a ba' ara'’b
ten a xquicobo'. Chen ma'ju yirob Jesus.

25Jesus caj ya'araj ti'ob:

—Biquinin jach chichex a jo'rex quire' qui' ts'abir ca wacsiquex a worex
quire' ma' ja wacsajex ta worex a ba' ts'ibta'’b ten yajtseq'uirob u t'an C'uj
uch. 26 A werex jach taj yan u muc'yaj Cristo quire' baxuc u c'at C'uj soc u
bin sajta’bir ten tu cotor mac.

27Jesus caju qui' camsaj ti'ob a ba' ara'b ti' tu cotorich u t'an C'uj ti' u wac'as
bajiri' ich tu cotor u t'an C'yj. Caj u yanxchun tub ts'iba’an ich u t'an Moisés.
Caj ts'oc u qui' camsic ti'ob a ba' ara'b ti' ten Moisés. Caj u qui' camsaj ti'ob a
ba'ara'b ti' ten yajtseq'uirob u t'an C'uj uch.

28 Tabar u c'uchurob tu cajar tu cu binob ca'ch. Jesus irej wa bin u ca' u
potmastej u cajar. 29 Chen u camsawinicob caj u chich arob ti' caj ya'arob:

—P'aten yejero'on, tabar u bin q'uin quire' tabar u yac'birchajar.

Rajen Jesus caj oquij quir u p'atar yejerob. 30 Caj ts'oc u cutarob quir u
jananob. Jesus caj u chucaj u yoch pan caj ya'araj ti' C'uj:

—Bayo' —quij.

Caj u xat'aj caj u ts'aj ti'ob quir u janticob. 3! Caj ts'a’b u t'anin quir u
c'a'oticob Jesus seb caj binij Jests ma' ju yirob tu binij. 32 Caj u pacraj arob:

—]Jach qui'ij cor ca'ch caj u tsichata to'on ich bej, caj u qui' tsicbata to'on u
t'an C'uj, tu ts'iba'an.

33 A ca'turo' u camsawinicob Jesus, ra'iri' u q'uinin seb caj wac'as urob ich
u cajar Jerusalén. Caj c'uchob tu much'a’an a oncejo' u camsawinicob Jesus
yejer ujerob urac'ob. 34 A oncejo' caj ya'arajob ti' a tan tu c'uchurob:

—]JachjajicJaj Ts'ur, riq'uij tu quimen quire' Jesus caj tu yes u baj ti' Simon.

35 A tan tu c'uchurob caj u tsichatajob a ba' u ber ti'ob ich u berir Ematus.
Caj u c'a'otajob Jesus caj xat'aj u yo'och pan ti'ob.

Jests caj uyesaj u baj ti' u jerob u camsawinicob
(Mt. 28.16-20; Mr. 16.14-18; Jn. 20.19-23)

36 Ti' toy cu tsicharob a ba' u ber ti'ob. Seb caj ch'icraj Jesis chumuc tu
yanob u camsawinicob. Caj ara'b ti'ob ten Jesus:

—Ca' qui'ac a worex ten C'uj —quij Jesus.

37 Chen u camsawinicob jach jaq'uij yorob caj u ch'aj sajquirob. Cu
tucricob ca'ch caj u yirob u pixam a mac quimeno'. 38 Jesus caj ya'araj ti'ob:

—Biquinin sajquechex? Biquinin ca tucriquex ta worex: Mac a je'ra'?
39 Pactex a wirex in c'ab yejer in woc soc a werex ten. Tarex a wu'yex wa
ten quire' u pixam mac mana' u baq'uer an ten biquen yan in baq'uer. Mana'
u baquer an ten biquen.

40 Caj ts'oc ya'aric ti'ob aro' caj u yesaj u c'ab ti'ob soc yiricob tu baja'an
yoc yejer u c'ab. 41 Quire' jach qui' yorob, rajen ma' ju quibob wa raji' quire'
jac'a'an yorob xan. Jesus caj 134&1‘2:1raj ti'ob:

—Chan chuquej ten a wochex in jante;j.

42Robob caj u ts'ajob ti' u xet'er c'ac'bir cay quir u chi'ic caj u yarob ti' cab.
43Jesus caj u c'amaj caj u chi'aj cay acatan tu yanob baxuc cab caj u mac'aj.
44Jesus caj ya'araj ti'ob:

—A ba' caj in wa'araj techex ti' yanen ta wicnanex ca'ch. Caj in wa'araj
techex ca'ch, yan in nupsic tu cotor a bar ts'iba'an ich u t'an Moisés. Baxuc
a tls'iba'an ich u t'an yajtseq'uirob u t'an C'uj. Baxuc a ba' ts'iba'an ich u t'an
salmos.

45Ra'iri' u q'uinin Jesuds caj u ts'aj ti'ob ca' u najtejob a ba' ts'iba'anich u t'an
C'yj ti' Jesus. 46 Jesus caj ya'araj ti'ob:

—Baxuc a je' ts'iba'an ti". “Cristo a tuchi'ta'’b ten C'uj. Yan u quimij, caj
ts'oc u quimij cu man mana' unup u q'uinin cu riq'uir ti' u quimirir, quire' a
Cristojo', u parar C'uj. 47 A techexo' yan a bin a tsec'tiquex in t'an ich tu cotor
u cajar tu caja’an mac. Tar ca yanxchun a tsec'tiquex ich u cajar Jerusalén.
Ca' a tsec'tex ti' ca' u yan c'axejob tu yorob soc u p'aticob u c'asirob soc C'uj
cu jawsiob u si'pirob.” 48 Ca' xic a waquex ti' mac a ba' caj a wirex, baxuc a
ba' u ber teno'. 49 Baxuc xan, je' in tuchi'tic techex u Taj'or u Pixam C'uj an
ten bic caj u toc araj C'uj. Je' u p'atar ta wicnanex. Tar ca p'atarex ich u cajar
]Cerusalén hasta ca'bin a c'amiquex a muq'uex a tar u tar ich ca'anan ti' in Tet

'uj.
Jestus cu bin ich ca'anan
(Mr.16.19-20)

50 Jesus caj u payaj u berob u camsawinicob ich u xur u cajar. Tabar u
c'uchobich cajar Betania. Caj u nacsaj u c'ab ich yoc'or u camsawinicob caju
c'ataj ti' C'uj ca' canantacob ten C'uj. 51 Caj ts'oc u c'atic ti' C'uj ca' canantacob
ten C'uj, C'uj caj u payaj Jesus ca'anan. 52Jamach p'atob u camsawinicob quir

u c'ujinticob Jesus. Caj ts'oquij caj binob ich u cajar Jerusalén, jach qui' yorob.
53Rajra’ ti' yanob u camsawinicob Jesus ich carem naj tan u c'ujinticob C'uj.

AJE'RA'UJACHTSOYIRUT'AN C'UJTU
TS'IBTA JUAN

A jera' cu tsichar ti' to'onex a mac a cu tar ich C'uj soc u tsichatic to'onex
bicyara’' C'uj
1Ma'toy betac ru'um ma' toy betac ca'anan xan. Rajra’ti' yan a mac a cubin
tar u tsicbar to'onex bicyara' C'uj. Raji' ti' yan yejer ic Tet C'uj quire’ raji' C'uj
a cu bin tar. 2Rajra’ ti' yan a mac a cu bin tar ich ic Tet C'uj cax ma' toy betac
ru'um yejer ca'anan xan. 3Tu cotor aba'ti' yan, raji' ubeyaj C'uj. Mana' macu
jer tu betaj. Raji' tu junan caj u betaj. 4Raji' tu junan cu ts'ic ij cuxtarex. Raji'
tuts'aj ic najtiquex 1j cuxtarex munt q'uin. Quire'aba' caj ubetaj rajenraji'u
sasirir to'onex a mac a cu manob ich yoc'ocab a mac a cu manob ich yac'birir
quire' yan u si'pirob. 5 Raji' quib a cu ye'c'ac'tic tu yan ac'bir. A ac'biro’ ma'
c'ucha'an yor u tupic u sasirir. Baxuc arayo' yejer Jesus xan, cax ma' u c'atob
Jesus mac. Raji' tan u ts'ic to'onex ij cuxtarex munt q'uin.

A jera’ cu tsicbar bic tabar u parar C'uj tu ch'aj u winquirir

6 A ucho' ti' yan mac u c'aba’ Juan. Raji' ts'a'’b u beyaj ten C'uj. 7 A Juano'
caj u tsec'taj u sasirir a cu tar ich C'uj a cu sasiquintic mac. Ma' ja wirej,
wa quij cacsiquex ij corex u sasirir ic pixamex, ma' ac'bir ic pixamexi'. Juan
caj u tsec'taj soc u yacsic tu yor tu cotor mac a ba' cu yubic ya'aric Juan. 8 A
Juano' ma' ra' cu sasiquintic mac, u sasirir a cu tar ich C'uj, cu chen tsec'tic
a cu sasiquintic mac. Quire' ara'b ti' ca' u tsec'tej. 9 Wa ber a Juano' tan u
tsec'tic ti' uch. Toc ts'oc u c'uchur tera' ich yoc'ocab, raji' a cu ts'ic ij cuxtarex
soc u sasiquintic ic pixamex. Quire' ra' u beyaj.

10 Raji' c'uchij ich yoc'ocab a caj u betaj yoc'ocab. Chen ma' c'a'ota’h ten
a mac ti' yan ich yoc'ocabo'’. 11 Caj c'uchij ich yoc'ocab soc u yet manob u
winiquirob judio a mac teta'b ten C'uj uch. Chen ma' tu sajtajobi'. 12 Chen yan
ma' ya'ab mac a tu sajtajo’, a tu yacsaj tu yor a ti'o’. Raji'ob yer ts'a’b u beyaj
ten C'uj socuto'car ti'ob. Ara'b ti'ob ten C'uj, raji'ob u parar C'uj a cu yacsicob
tuyor ti'. 13 M4’ ja wirej, a maque' u parar C'uj quire' caj u yacsaj tu yor. Raji’
ma' baxuc a mac jach pararinta'b ten u tet quire' raji' quir a cuxtar techex
yoc'ocab. Raji' ma' baxuc u pararinta'’b ten u na' quire' baxuc cu pachtic u
pararancar a xquico'. Chen a mac a ju parar C'uj munt q'uin u cuxtar.

14Chen a mac a tar tsicbata to'onex bicyara' C'uj tu ch'aj u winquirir an ten
bic to'onex. Tarij soc ij quet man a mac a ju winiquirob judio. Tij quiraj jach
manan u muc'. Quire' raji' u parar C'uj, rajen baxuc jach manan u ne'er ba'.
Ic Tet C'uj jari' turiri' u parar. Raji' quet cu yajquinto'onex. Raji' quet taj cu
tsicbar. 15 A Juano' caj u tsec'taj ti' a cu bin tar. Caj u ya'araj ti":

—A jeroj, bin, a mac a tin wa'araj techex uch. A pachir cu tar, raji' jach
no'j beyaj caj in wa'araj. Chen in beyaj a teno’, ma' neno'jeni'. Cax ma' toy u
rochen in na', u toc beri' a ti'o’ quire' rajra’ ti' yan.

16 Quire'jach tsoy yor a cu tar ich C'uj, rajen u jach tsoyirir C'uj caj ij c'ama;j.
Rajra’ tan u ts'ic to'on a ba' tsoy tu t'an C'uj. 17 Ma' ja wirej, u winiquirob
judio caj u c'amajob u nunquirob u t'an C'yj a ts'ab ten Moisés uch. Chen a
Jesucristojo' caj u yesaj bic C'uj caj u yajquintaj to'onex quire' otsir to'onex
yirico'onex. Quire' a Jesucristojo' xan tij cu'yajex u t'an C'uj a ba' taj. 18 Mana'
mac yirman C'uj. Chen u parar C'uj tuyiraju Tet. Jari' u parar turirl' raji' jach
yajbir ten u Tet. Raji' caj u yesaj to'onex bicyira' C'uj.

Juan a cuyacsicja'tujo'r mac caj u tsec'taj ti' Jesucristo
(Mt. 3.11-12; Mr. 1.7-8; L¢. 3.15-17)

19 U winiquirob judio a ti' caja'anob ich u cai')ar Lerusalén. Raji'ob caj
u tuchi'tajob sacerdote yejer a mac a cu beyajob ich carem naj tu cu naj
]c'ujinticob u winiquirob judio. Levitas u c'aba'ob. Tuchi'ta'’b quir u c'ata’ ti'

uan:

—Maquechi'?

20 AJuano' ma' ju mucraj caj u ya'araj:

—Ma' Cristojeni', ma' yajtaquiren maqui', a cu bin tar.

21Cajuca' c'atob ti' Juan:

—Arej to'on maquechi'? A techo' wa Eliasech soc in wa'aricob ti'in rac'ob a
tu tuchi'tenob?

Juan caj ya'araj:

—MAa' Elfaseni'.

Cajuca' c'atob ti":

—Ma" wa tech yajtseq'uirech u t'an C'uj a tan in pajicob u tar?

Juan caj u nuncaj, tan ya'aric ti'ob:

—Ma' teni'.

22 A tuchi'ta'b caj u ya'arob ti' Juan:

—Arej tenob maquechi' soc in wa'aricob ti' a macob a tu tuchi'tenob ba' a
beyaj tech, arej tenob.

23 A Juano' caj u nuncaj caj u ya'araj:

—Isaias caj u tsec'taj ti' ten uch. Baxuc a jera' caj u tsec'taj Isaias uch tan
ya'aric: “Ti' cu bin tar mac ca' bin c'uchuc tu q'uinin quir u c'am tsec'tic ich
tacayru'um.” C'am cu bin ya'aric: “Tajquintex a worex soc c'ucha'an a worex
a qui' acsiquex Jaj Ts'urir irex ca jariquex u ber soc u tar rey.” Baxuc caj
ya'araj Isaias uch.

24 A mac tuchi'ta’b ten u winiquirob judio a fariseojo’ caj c'uchob ich Juan.
25 Caj c'uchob caj u c'atajob ti' Juan:

—Biquinin ca wacsic ja' tu jo'r mac wa ma' tech Cristojech? Quire' ma'
Eliasech xan, baxuc ma' yajtseq'uirech u t'an C'uj xan?

26Juan caj ya'araj ti'ob:

—A teno' ra’ in beyaj quir in wacsic ja' tu jo'r mac. Chen a mac jach no'j
beyaj ti' yan tu yanechex baje'rer. Chen a techex ma' a c'a'omanexi'. 27 Raji'
a cu tar pachir raji' jach no'j u beyaj chen a teno' ma' jach no'jen beyaj. Ma'
pataren a teno' cax in chen pitic u c'anin pech' u xanab.

28 Caj tarob u c'atej ti' Juan tu yan cu ya'aricob Betdbara, raji' pichir ya'arir
Jordan tu cu tar ic yum. Ti taro' Juan tan yacsic ja' tu jo'r mac.

Juan caj uya'araj: Raji'irej u taman yuc C'uj

29U jer u q'uinin Juan caj yiraj Jesus Juan. A Jesuso' tan u juts'ic u baj ich
yicnan Juan. Caj ya'araj Juan:

—Ir a wirex a je' cu taro’' ts'a'’b u beyaj ten C'uj. Raji' irej u taman yuc C'uj
quire' cu bin u quinsa'r soc u rac ruc'sic ic si'pirex. Baxuc tu cotor mac a ti'
yanich yoc'ocab. 30 A jera’ a tin yan bat'an araj tech uch caj in wa'araj techex:
“A pachir cu taro’, rajra’ ti' yan a pachir cu tar cax ma' toy u rochen in na' uch
ati'o". Toc beri'ucho'.”

31Juan caj ya'araj:

—A teno' xan ma' tin c'a'otaj wa raji' ij cajtaquirex. Ma' ja wirej, taren in
wacsic ja' tujo'r u winiquirob judio soc u c'a'oticob a cu tar ich C'ujo'.

32Juan caj ya'araj ti'ob:

—A teno' caj in wiraj u yeman u Taj'or u Pixam C'uj ich ca'anan, irej susuy
caj c'uchij tu yani'. Ti' p'atij tu yani'. 33 A teno’ uch ma' tin c's'otaj. Chen a
C'ujo' a tu ts'aj in beyaj quir in wacsic ja' tu jo'r mac caj ya'araj ten C'uj: “Ca’
bin a wirej, quij C'uj, u yeman u Taj'or u Pixam C'uj. Ca wiric tu cu p'atar
yejer. Raji' cu bin u ts'ic tech u Taj'or u Pixam C'uj.” Baxuc caj ya'araj C'uj ti'
E:en —quij Juan—. 34 Baxuc caj in wiraj, rajen quin wac techex raji' u parar

"uj.
U camsawinicob Jesus a tuyan payaje’

35U jer u q'uinin a Juano' tiri' yan tu yan jo'raj. Ti' yan Juan yejer ca'tur u
camsawinicob. 36 Juan caj yiraj u man Jesus, caj u ya'araj ti' u camsawinicob:

—Iriquex a jera, raji' irej u taman yuc C'uj, quir u ruc'sic u si'pir tu cotor
mac ich yoc'ocab.

37 Caj yubob ya'aric Juan a ca'tur u camsawinicob Juan caj sayob tu pach
Jesus. 38 Lesﬁs caj u sut u baj u pactej tu pach. Caj yiraj tan u tar tu pach, caj
arabti'o

—Ba' ca caxtiquex? —quij.

Robob caj ya'arob ti":

—In wajcamsayajirechob, tu caja’anech?

39Jesus caj u nucaj ti'ob, tan ya'aric:

—Cuxex a wirej.

Caj c'uchob tu yirajob tu caja'an. Jesus caj u yacsaj ti'ob quire' tabar u bin
q'uin. Ti' wenob.

40Turiri' a tu yuba ya'aric Juan, a ca'tur u camsawinic, caj say tu pach Jesus,
raji' u c'aba’ Andrés. Raji' u sucu'un Simén Pedro. 41 Seb caj bin u caxtej u
sucu'un Simon. Caj ya'araj ti':

c —Tin wiraj a cu ya'ara’ Mesias —raji' u c'at ya'aric Cristo a tuchi'ta’b ten

"uj.

42 Andrés caj bin yejer u sucu'un tub yan Jesus. Caj irir Simon ten Jesus, caj
uya'araj ti":

—A techo' —quij Jesis—, SimOnech, u pararech Jonds. Chen yan in pachic a
c'aba’ Cefas, aro' Pedro a c'aba' —a Cefaso' ich u t'an u winiquirob judio, quet
ich u t'an griego cu ya'aric Pedro.

Jestis cu payic Felipe yejer Natanael

43 Caj sasij Jesus u c'at u binich uru'umin Galilea. Ma' toy xiqui' cajunup'a
Felipe caj ya'ara ti":

—Sayen —quij Jesus—, tin pach quir a canic in t'an.

44 A je' Felipeja' ti' caja’an ich u cajar Betsaida. Tu caja'anob Andrés xan
yejer Pedro. 45 Felipe caj bin u caxtej Natanael, caj u yiraj caj ya'araj ti":

—Tij quiraj —quij Felipe—, a mac ts'ibta'b ten ic nunquir Moisés uch ich
u t'anob. Baxuc raji'ob tu ts'ibtajob ic nunquir yajtseq'uirob u t'an C'uj uch.
Baxuc raji' u parar José a ti' caja'an ich u cajar Nazaret.

46 Natanael caj c'ataj ti' Felipe tan ya'aric:

—MAa' ij cu'wiman a mac jach tsoy a cu tar ich u cajar Nazaret.

Felipe caj u nuncaj:

—Cojen irej —quij ya'araj ti'.

47Jesus caj uyiraj tan u c'asjuts'ic ubaj Natanael ich Jesus. Jesus caj ya'araj:

—A je' cu tara' a mac taj u yor ich u winiquirob judio. Ma' yer bic tabar u
tus aric mac.

48 Natanael caj u c'ataj ti":

—Bic a c'A'otiquen?

Jesus caj ya'araj ti":

—A teno' —quij Jesus—, caj in wirech yaran u che'er higuera cax ma' toy u
t'anech Felipe.

49 Caj ara'b ti' ten Natanael:

—In wajcamsayajirech —quij Natanael—, a techo' u pararech C'uj. Baxuc
je' awocar a reyintic u winiquirob judio.

50Jesus caj u nuncaj ti', tan ya'aric:

—Quire' —quij Jesus—, caj in wa'araj tech caj in wirech yaran u che'er
higuera, rajen caj a wacsa ta wor ten? Jach tsoy baxuc, quire' ta wacsaj ta
wor. Ca' bin c'uchuc tu q'uinin je' in wesic tech jach manan in ne'er ba'.

51Baxuc xan Jesus caj u ya'araj ti' u camsawinicob.

—Taj a ba' quin wac techex. A techexo' je' a wiriquex u q'ue'pajar ca'anan
soc a wiriquex u yeman yajmasirob u t'an C'uj tu yanen. Je' a wiriquex u
nacar ich ca'anan yajmasirob u t'an C'uj. Quire' a teno' baxuquenechexo'.

2

Jestis caj bin yirej u ch'ic u rac' mac

1Caj manij mana' u nup u q'uinin caj ts'oc yiric Natanael yejer Felipe. Yan
mac cu bin u ch'ic u rac' ich u cajar Cané ra' u wa'an u ru'umin Galilea. Ti'
yanxanuna'Jesus, tar yiricu ch'icurac' mac. 2Caj pay u camsawinicob Jesus
caj yirajob u ch'ic u rac' mac. Yet payac Jesus. 3 Ti' toy yan Jesus tu cu bin u
ch'icurac' mac caj xup u c'ab uva. Caj ara’b ti' Jesds ten una'":

—Xup u c'ab uva. Biquinin ma' a yamtic ti'ob?

4Jesus caj ya'araj:

—In na'ech —quij Jests—, biquinin ca wa'aric ten xup? Ma' toy jach
c'uchuc tu q'uinin soc in wesic in muc'.

5Una' Jesus caj u ya'araj ti' u c'urewob a mac cu bin u ch'icurac"

—Quibex a ba' cu ya'aric techex.

6 Ti' t'ana'ani' u yajaw p'urir yoch ja', u cuchir tu cu t'ajic yoch ja' soc ti' cu
p'o'icobuc'ab. Baxucti' cup'o'icob yoc. Quire'baxuc up'urir cu ch'ic ochenta
litros yoch ja'. 7Jesus caj ya'araj ti' u c'urewob a mac a cu bin u ch'ic u rac"

—Toc chupex ya'arir a je' t'ana'an u p'urir yoch ja'.

Tu toc chupaj u ya'arir u jor u p'urir. 8 Jesus caj u ya'araj ti'ob:

—]Jopex ca’ xiquex a purex ti' yirej yajt'ajir a wo'ochex.

Caj binob u purej ti'. 9 Yajt'ajir yoch caj u tumtaj ja' a wa%sa'b u c'ab uva.
Chen ma' yer tub u tar ya'arir u c'ab uva. Chen u c'urewob yerob chen ja'
ca'ch caj ujopajob. Rajen u yajt'ajir yo'och caj u t'anaj a mac a cu ch'icurac'.
10Yajt'ajir yo'och caj ya'araj ti":

—A rac'ob —quij—, raji' cu bat'an ts'ic a jach tsoy u c'ab uva. Cu ts'ocar u
yuq'uicob ya'ab u c'ab uva, cu ts'ic ti' u rac'ob u c'ab uva, a ma' quet yejer a
tsoyo'. Chen tech taric'saj u c'ab uva a jach tsoyo' hasta baje'rer.

11 Baxuc caj u betaj Jesus ich u cajar Cang, ra' u wa'an u ru'umin Galilea.
Raji' u yanxchun u carem beyaj soc yesic ti' u rac'ob u winiquirob judio jach
yan umuc' C'uj. Rajen u camsawinicob caj u yacsob tu yorob ti' quire' yerob
u parar C'uj.

12 Caj ts'oc aro' caj binob ich u cajar Capernaum. Jesus yejer u na' yejer
yits'inob yejer u camsawinicob. Chen ma'ya'ab u q'uinin ti' p'atob ich u cajar
Capernaum.

Jestus cu joc'sic mac a cu canicob ba' ich carem naj tu cu naj c'ujinticob C'uj
u winiquirob judio
(Mt.21.12-13; Mr. 11.15-18; Lc. 19.45-46)

13 Tabar u c'uchur tu q'uinin u qui'qui' jananob u q'uinin pascua. Ra'
u q'uinin u winiquirob judio quire' na'nij u c'a'oticob quire' baxuc caj
potmasta’b u winiquirob judio ich u ru'umin Egipto ten yajmasir u t'an C'uj
uch. Caj bin Jesus yejer u camsawinicob ich u cajar Jerusalén. 14 Caj bin Jesus
ture'a'an carem naj tu cu naj c'ujinticob C'uj u winiquirob judio. Ti' tu yiraj
mac ich carem naj. A mac cu canicob yarac' wacax a tono' yejer taman yuc
yejer susuj. Racti' yanob ture'a’an carem naj. Caj irir xan ti' cura'an yajc'axir
utaq'uin soc u c'oxar u taq'uin a mac a cu tar nach. 15 Rajen caj u caxtaj sum
soc u jit'ic quir u jats'ar u pachob. Caj u rac joc'saj ich carem naj tu cotor a
mac a Cu canicob yarac' taman yuc yejer yarac' wacax a tono'. Baxuc a mac
cu c'axicob u taq'uinob mac caj u rac wec u taq'uinob yejer u pojche'irob u
taq'uinob. 16Jests caj u ya'araj ti' a mac a cu canic susuj:

—Toc rac joc'sex a warac' susuj. Quire' raji' yatoch in Tet, ma' a c'axiquex
irej tu cunaj conan ba'.

17 Caj u yirob ba' tu betaj Jesus, rajen c'aj ti' u camsawinicob Jesus a ba'
ts'iba'an ich u t'an C'uj uch: “Quire’ q'uex in wor ti' yatoch C'uj rajen cu binu
p'actiquen mac.” Baxuc ara'’b ich u t'an C'uj uch.

18U jach ts'urirob sacerdote caj u c'atob ti' Jesus tan ya'aricob:

—Mac caj u ts'aj a beyaj quir a joc'sic mac a cu canicob ba' ich carem naj?
Ese tenob carem beyaj soc in werob mac caj u ts'aj a beyaj.

19Tesus caj ya'araj ti'ob:

—Jubse a je' carem naja’ ca' bin c'uchuc mana' u nup u q'uinin, quin bin in
ca'ric'sej ujer ric'ben.

20